
  Die Octavæ Nativitatis Domini
I. classis

Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Christus natus est nobis: * Veníte, adorémus.


Ant. Christus natus est nobis: * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Christus natus est nobis: * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Christus natus est nobis: * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Christus natus est nobis: * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Christus natus est nobis: * Veníte, adorémus.






Hymnus {ex Commune aut Festo}



Iesu, Redémptor ómnium,


Quem lucis ante oríginem


Parem patérnæ glóriæ


Pater suprémus édidit.


 


Tu lumen, et splendor Patris,


Tu spes perénnis ómnium,


Inténde quas fundunt preces


Tui per orbem sérvuli.


 


Meménto, rerum Cónditor,


Nostri quod olim córporis,


Sacráta ab alvo Vírginis


Nascéndo, formam súmpseris.


 


Testátur hoc præsens dies,


Currens per anni círculum,


Quod solus e sinu Patris


Mundi salus advéneris.


 


Hunc astra, tellus, ǽquora,


Hunc omne, quod cælo subest,


Salútis auctórem novæ


Novo salútat cántico.


 


Et nos, beáta quos sacri


Rigávit unda sánguinis,


Natális ob diem tui


Hymni tribútum sólvimus.


 


Iesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi cum lectionibus {Antiphonæ et Psalmi ex Proprio Sanctorum}



Nocturnus I.


Ant. Dóminus dixit * ad me: Fílius meus es tu, ego hódie génui te.


Psalmus 2 [1]


2:1 Quare fremuérunt gentes: * et pópuli meditáti sunt inánia?


2:2 Astitérunt reges terræ, et príncipes convenérunt in unum * advérsus Dóminum, et advérsus Christum eius.


2:3 Dirumpámus víncula eórum: * et proiciámus a nobis iugum ipsórum.


2:4 Qui hábitat in cælis, irridébit eos: * et Dóminus subsannábit eos.


2:5 Tunc loquétur ad eos in ira sua, * et in furóre suo conturbábit eos.


2:6 Ego autem constitútus sum Rex ab eo super Sion montem sanctum eius, * prǽdicans præcéptum eius.


2:7 Dóminus dixit ad me: * Fílius meus es tu, ego hódie génui te.


2:8 Póstula a me, et dabo tibi gentes hereditátem tuam, * et possessiónem tuam términos terræ.


2:9 Reges eos in virga férrea, * et tamquam vas fíguli confrínges eos.


2:10 Et nunc, reges, intellégite: * erudímini, qui iudicátis terram.


2:11 Servíte Dómino in timóre: * et exsultáte ei cum tremóre.


2:12 Apprehéndite disciplínam, nequándo irascátur Dóminus, * et pereátis de via iusta.


2:13 Cum exárserit in brevi ira eius: * beáti omnes qui confídunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus dixit ad me: Fílius meus es tu, ego hódie génui te.






Ant. In sole pósuit * tabernáculum suum: et ipse tamquam sponsus procédens de thálamo suo.


Psalmus 18 [2]


18:2 Cæli enárrant glóriam Dei: * et ópera mánuum eius annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio eius:


18:7 Et occúrsus eius usque ad summum eius: * nec est qui se abscóndat a calóre eius.


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Iustítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adiútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In sole pósuit tabernáculum suum: et ipse tamquam sponsus procédens de thálamo suo.






Ant. Elevámini, * portæ æternáles, et introíbit Rex glóriæ.


Psalmus 23 [3]


23:1 Dómini est terra, et plenitúdo eius: * orbis terrárum, et univérsi qui hábitant in eo.


23:2 Quia ipse super mária fundávit eum: * et super flúmina præparávit eum.


23:3 Quis ascéndet in montem Dómini? * aut quis stabit in loco sancto eius?


23:4 Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.


23:5 Hic accípiet benedictiónem a Dómino: * et misericórdiam a Deo, salutári suo.


23:6 Hæc est generátio quæréntium eum, * quæréntium fáciem Dei Iacob.


23:7 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:8 Quis est iste Rex glóriæ? * Dóminus fortis et potens: Dóminus potens in prǽlio.


23:9 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:10 Quis est iste Rex glóriæ? * Dóminus virtútum ipse est Rex glóriæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elevámini, portæ æternáles, et introíbit Rex glóriæ.






℣. Tamquam sponsus.


℟. Dóminus procédens de thálamo suo.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De Epístola beati Pauli Apóstoli ad Romános


Rom 4:1-8


1 Quid ergo dicémus invenísse Abraham patrem nostrum secúndum carnem?


2 Si enim Abraham ex opéribus iustificátus est, habet glóriam, sed non apud Deum.


3 Quid enim dicit Scriptúra? Crédidit Abraham Deo: et reputátum est illi ad iustítiam.


4 Ei autem, qui operátur, merces non imputátur secúndum grátiam, sed secúndum débitum.


5 Ei vero, qui non operátur, credénti autem in eum, qui iustíficat ímpium, reputátur fides eius ad iustítiam secúndum propósitum grátiæ Dei.


6 Sicut et David dicit beatitúdinem hóminis, cui Deus accépto fert iustítiam sine opéribus:


7 Beáti, quorum remíssæ sunt iniquitátes, et quorum tecta sunt peccáta.


8 Beátus vir, cui non imputávit Dóminus peccátum.


℣. Tu autem, Dómine, miserére nobis.


℟. Deo grátias.


 


℟. Ecce Agnus Dei, ecce qui tollit peccáta mundi: ecce de quo dicébam vobis: Qui post me venit, ante me factus est:


* Cuius non sum dignus corrígiam calceaménti sólvere.


℣. Qui de terra est, de terra lóquitur: qui de cælo venit, super omnes est.


℟. Cuius non sum dignus corrígiam calceaménti sólvere.






℣. Iube, Dómine, benedícere.


Benedictio. Unigénitus Dei Fílius nos benedícere et adiuváre dignétur.


℟. Amen.


 


Lectio 2


Rom 4:9-12


9 Beatitúdo ergo hæc in circumcisióne tantum manet, an étiam in præpútio? Dícimus enim quia reputáta est Abrahæ fides ad iustítiam.


10 Quómodo ergo reputáta est? in circumcisióne, an in præpútio? Non in circumcisióne, sed in præpútio.


11 Et signum accépit circumcisiónis, signáculum iustítiæ fídei, quæ est in præpútio: ut sit pater ómnium credéntium per præpútium, ut reputétur et illis ad iustítiam:


12 Et sit pater circumcisiónis non iis tantum, qui sunt ex circumcisióne, sed et iis, qui sectántur vestígia fídei, quæ est in præpútio patris nostri Abrahæ.


℣. Tu autem, Dómine, miserére nobis.


℟. Deo grátias.


 


℟. Dies sanctificátus illúxit nobis: veníte, gentes, et adoráte Dóminum:


* Quia hódie descéndit lux magna in terris.


℣. Hæc dies quam fecit Dóminus, exsultémus et lætémur in ea.


℟. Quia hódie descéndit lux magna in terris.






℣. Iube, Dómine, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


Rom 4:13-17


13 Non enim per legem promíssio Abrahæ, aut sémini eius, ut heres esset mundi: sed per iustítiam fídei.


14 Si enim qui ex lege, herédes sunt: exinaníta est fides, abólita est promíssio.


15 Lex enim iram operátur. Ubi enim non est lex: nec prævaricátio.


16 Ideo ex fide, ut secúndum grátiam firma sit promíssio omni sémini, non ei, qui ex lege est solum, sed et ei, qui ex fide est Abrahæ, qui pater est ómnium nostrum


17 (sicut scriptum est: Quia patrem multárum géntium pósui te) ante Deum, cui crédidit, qui vivíficat mórtuos, et vocat ea quæ non sunt, tamquam ea quæ sunt.


℣. Tu autem, Dómine, miserére nobis.


℟. Deo grátias.


 


℟. Benedíctus qui venit in nómine Dómini, Deus Dóminus, et illúxit nobis:


* Allelúia, allelúia.


℣. Hæc dies quam fecit Dóminus, exsultémus et lætémur in ea.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Allelúia, allelúia.






Nocturnus II.


Ant. Speciósus forma * præ fíliis hóminum, diffúsa est grátia in lábiis tuis.


Psalmus 44 [4]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et iustítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória eius fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ eius afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Speciósus forma præ fíliis hóminum, diffúsa est grátia in lábiis tuis.






Ant. Homo natus est * in ea, et ipse fundávit eam Altíssimus.


Psalmus 86 [5]


86:1 Fundaménta eius in móntibus sanctis: * díligit Dóminus portas Sion super ómnia tabernácula Iacob.


86:3 Gloriósa dicta sunt de te, * cívitas Dei.


86:4 Memor ero Rahab, et Babylónis * sciéntium me.


86:4 Ecce, alienígenæ, et Tyrus, et pópulus Æthíopum, * hi fuérunt illic.


86:5 Numquid Sion dicet: Homo, et homo natus est in ea: * et ipse fundávit eam Altíssimus?


86:6 Dóminus narrábit in scriptúris populórum, et príncipum: * horum, qui fuérunt in ea.


86:7 Sicut lætántium ómnium * habitátio est in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Homo natus est in ea, et ipse fundávit eam Altíssimus.






Ant. Exsultábunt ómnia ligna * silvárum ante fáciem Dómini, quóniam venit.


Psalmus 95 [6]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini eius: * annuntiáte de die in diem salutáre eius.


95:3 Annuntiáte inter gentes glóriam eius, * in ómnibus pópulis mirabília eius.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu eius: * sanctimónia et magnificéntia in sanctificatióne eius.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.


95:8 Tóllite hóstias, et introíte in átria eius: * adoráte Dóminum in átrio sancto eius.


95:9 Commoveátur a fácie eius univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * iudicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.


95:13 Iudicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsultábunt ómnia ligna silvárum ante fáciem Dómini, quóniam venit.






℣. Speciósus forma præ fíliis hóminum.


℟. Diffúsa est grátia in lábiis tuis.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Sermo sancti Leónis Papæ


Sermo 7 de Nativitate Domini


Festivitátis hodiérnæ, dilectíssimi, verus venerátor est, et pius cultor, qui nec de Incarnatióne Dómini áliquid falsum, nec de Deitáte áliquid sentit indígnum. Paris enim perículi malum est, si illi aut natúræ nostræ véritas, aut Patérnæ glóriæ negátur æquálitas. Cum ergo ad intellegéndum sacraméntum nativitátis Christi, qua de Matre vírgine est ortus, accédimus, abigátur procul terrenárum calígo ratiónum, et ab illuminátæ fídei óculo mundánæ sapiéntiæ fumus abscédat.


℣. Tu autem, Dómine, miserére nobis.


℟. Deo grátias.


 


℟. Congratulámini mihi, omnes qui dilígitis Dóminum:


* Quia, cum essem párvula, plácui Altíssimo, et de meis viscéribus génui Deum et hóminem.


℣. Beátam me dicent omnes generatiónes, quia ancíllam húmilem respéxit Deus.


℟. Quia, cum essem párvula, plácui Altíssimo, et de meis viscéribus génui Deum et hóminem.






℣. Iube, Dómine, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Divína est enim auctóritas, cui crédimus: divína est doctrína, quam séquimur. Quóniam sive legis testificatióni, sive oráculis prophetárum, sive evangélicæ tubæ interiórem admoveámus audítum; verum est, quod Ioánnes plenus Spíritu Sancto intónuit: In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt, et sine ipso factum est nihil. Et simíliter verum est, quod idem prædicátor adiécit: Verbum caro factum est et habitávit in nobis: et vídimus glóriam eius, glóriam quasi Unigéniti a Patre.


℣. Tu autem, Dómine, miserére nobis.


℟. Deo grátias.


 


℟. Confirmátum est cor Vírginis, in quo divína mystéria, Angelo nuntiánte, concépit: tunc speciósum forma præ fíliis hóminum castis suscépit viscéribus:


* Et benedícta in ætérnum, Deum nobis prótulit et hóminem.


℣. Domus pudíci péctoris templum repénte fit Dei: intácta nésciens virum, verbo concépit Fílium.


℟. Et benedícta in ætérnum, Deum nobis prótulit et hóminem.






℣. Iube, Dómine, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


In utráque ergo natúra idem est Dei Fílius, nostra suscípiens, et própria non amíttens: in hómine hóminem rénovans, in se incommutábilis persevérans. Déitas enim, quæ illi cum Patre commúnis est, nullum detriméntum omnipoténtiæ súbiit, nec Dei formam servi forma violávit: quia summa et sempitérna esséntia, quæ se ad humáni géneris inclinávit salútem, nos quidem in suam glóriam tránstulit, sed quod erat, esse non déstitit. Unde cum Unigénitus Dei minórem se Patre confitétur, cui se dicit æquálem, veritátem in se formæ utriúsque demónstrat: ut et humánam probet imparílitas, et divínam decláret æquálitas.


℣. Tu autem, Dómine, miserére nobis.


℟. Deo grátias.


 


℟. Benedícta et venerábilis es, Virgo María, quæ sine tactu pudóris invénta es mater Salvatóris:


* Iacébat in præsépio, et fulgébat in cælo.


℣. Dómine, audívi audítum tuum, et tímui: considerávi ópera tua, et expávi: in médio duórum animálium.


℟. Iacébat in præsépio, et fulgébat in cælo.


℣. Glória Patri, et Fílio, * et Spirítui Sancto.


℟. Iacébat in præsépio, et fulgébat in cælo.






Nocturnus III.


Ant. In princípio, * et ante sǽcula Deus erat Verbum, et ipse natus est hódie Salvátor mundi.


Psalmus 96 [7]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In princípio, et ante sǽcula Deus erat Verbum, et ipse natus est hódie Salvátor mundi.






Ant. Ante lucíferum génitus, * et ante sǽcula, Dóminus Salvátor noster hódie nasci dignátus est.


Psalmus 97 [8]


97:1 Cantáte Dómino cánticum novum: * quia mirabília fecit.


97:1 Salvávit sibi déxtera eius: * et brácchium sanctum eius.


97:2 Notum fecit Dóminus salutáre suum: * in conspéctu géntium revelávit iustítiam suam.


97:3 Recordátus est misericórdiæ suæ, * et veritátis suæ dómui Israël.


97:3 Vidérunt omnes términi terræ * salutáre Dei nostri.


97:4 Iubiláte Deo, omnis terra: * cantáte, et exsultáte, et psállite.


97:5 Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.


97:6 Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.


97:8 Flúmina plaudent manu, simul montes exsultábunt a conspéctu Dómini: * quóniam venit iudicáre terram.


97:9 Iudicábit orbem terrárum in iustítia, * et pópulos in æquitáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ante lucíferum génitus, et ante sǽcula, Dóminus Salvátor noster hódie nasci dignátus est.






Ant. Nato Dómino, * Angelórum chorus canébat, dicens: Salus Deo nostro, sedénti super thronum, et Agno.


Psalmus 98 [9]


98:1 Dóminus regnávit, irascántur pópuli: * qui sedet super Chérubim, moveátur terra.


98:2 Dóminus in Sion magnus: * et excélsus super omnes pópulos.


98:3 Confiteántur nómini tuo magno: quóniam terríbile, et sanctum est: * et honor regis iudícium díligit.


98:4 Tu parásti directiónes: * iudícium et iustítiam in Iacob tu fecísti.


98:5 Exaltáte Dóminum, Deum nostrum, et adoráte scabéllum pedum eius: * quóniam sanctum est.


98:6 Móyses et Aaron in sacerdótibus eius: * et Sámuel inter eos, qui ínvocant nomen eius:


98:6 Invocábant Dóminum, et ipse exaudiébat eos: * in colúmna nubis loquebátur ad eos.


98:7 Custodiébant testimónia eius, * et præcéptum quod dedit illis.


98:8 Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.


98:9 Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Nato Dómino, Angelórum chorus canébat, dicens: Salus Deo nostro, sedénti super thronum, et Agno.






℣. Notum fecit Dóminus, allelúia.


℟. Salutáre suum, allelúia.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Lucam


Luc 2:21


In illo témpore: Postquam consummáti sunt dies octo, ut circumciderétur Puer: vocátum est nomen eius Iesus. Et réliqua.


 


Homilía sancti Ambrósii Epíscopi


Liber 2 in cap. 2 Lucæ, circa medium


Circumcíditur ítaque Puer. Quis est iste puer, nisi ille, de quo dictum est: Puer natus est nobis, Fílius datus est nobis? Factus est enim sub lege, ut eos, qui sub lege essent, lucrifáceret. Ut sísterent eum Dómino. Quid sit autem in Ierúsalem sisti Dómino, dícerem, nisi in Isaíæ comméntis ante dixíssem. Circumcísus enim vítiis, Domínico dignus iudicátur obtútu; quia, Oculi Dómini super iustos. Vides omnem legis véteris sériem fuísse typum futúri: nam et circumcísio purgatiónem signíficat delictórum.


℣. Tu autem, Dómine, miserére nobis.


℟. Deo grátias.


 


℟. Sancta et immaculáta virgínitas, quibus te láudibus éfferam, néscio:


* Quia quem cæli cápere non póterant, tuo grémio contulísti.


℣. Benedícta tu in muliéribus, et benedíctus fructus ventris tui.


℟. Quia quem cæli cápere non póterant, tuo grémio contulísti.






℣. Iube, Dómine, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Sed quóniam prona quadam cupiditáte peccándi, humánæ carnis et mentis fragílitas inextricabílibus vítiis implicátur, eo per octávum circumcisiónis diem culpæ totíus futúra purgátio, resurrectiónis præfigurabátur ætáte. Hoc est enim illud: Quia omne masculínum adapériens vulvam, sanctum Dómino vocábitur. Verbis enim legis promittebátur Vírginis partus. Et vere sanctus, quia immaculátus. Dénique ipsum esse, qui lege signétur, in eúndem modum ab Angelo repetíta verba declárant: Quod nascétur, inquit, Sanctum, vocábitur Fílius Dei.


℣. Tu autem, Dómine, miserére nobis.


℟. Deo grátias.


 


℟. Nésciens Mater Virgo virum, péperit sine dolóre:


* Salvatórem sæculórum, ipsum Regem Angelórum, sola Virgo lactábat úbere de cælo pleno.


℣. Domus pudíci péctoris templum repénte fit Dei: intácta nésciens virum, verbo concépit Fílium.


℟. Salvatórem sæculórum, ipsum Regem Angelórum, sola Virgo lactábat úbere de cælo pleno.


℣. Glória Patri, et Fílio, * et Spirítui Sancto.


℟. Salvatórem sæculórum, ipsum Regem Angelórum, sola Virgo lactábat úbere de cælo pleno.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Solus enim per ómnia ex natis de fémina sanctus Dóminus Iesus, qui terrénæ contágia corruptélæ, immaculáti partus novitáte non sénserit, et cælésti maiestáte depúlerit. Nam si lítteram sequámur: quómodo sanctus omnis másculus, cum multos sceleratíssimos fuísse non láteat? Numquid sanctus Achab? numquid sancti pseudoprophétæ, quos ad Elíæ preces ultor cæléstis iniúriæ ignis absúmpsit? Sed ille sanctus, quem in figúra futúri mystérii pia legis divínæ præscrípta signábant; eo quod solus sanctæ Ecclésiæ vírginis ad generándos pópulos Dei, immaculátæ fecunditátis aperíret genitále secrétum.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio Sanctorum}



Ant. O admirábile commércium: * Creátor géneris humáni, animátum corpus sumens, de Vírgine nasci dignátus est; et procédens homo sine sémine, largítus est nobis suam Deitátem.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. O admirábile commércium: Creátor géneris humáni, animátum corpus sumens, de Vírgine nasci dignátus est; et procédens homo sine sémine, largítus est nobis suam Deitátem.






Ant. Quando natus es * ineffabíliter ex Vírgine, tunc implétæ sunt Scriptúræ: sicut plúvia in vellus descendísti, ut salvum fáceres genus humánum: te laudámus, Deus noster.


Psalmus 99 [2]


99:2 Iubiláte Deo, omnis terra: * servíte Dómino in lætítia.


99:2 Introíte in conspéctu eius, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus eius, et oves páscuæ eius: †  introíte portas eius in confessióne, * átria eius in hymnis: confitémini illi.


99:4 Laudáte nomen eius:  quóniam suávis est Dóminus, † in ætérnum misericórdia eius, * et usque in generatiónem et generatiónem véritas eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quando natus es ineffabíliter ex Vírgine, tunc implétæ sunt Scriptúræ: sicut plúvia in vellus descendísti, ut salvum fáceres genus humánum: te laudámus, Deus noster.






Ant. Rubum, quem víderat Móyses * incombústum, conservátam agnóvimus tuam laudábilem virginitátem: Dei Génetrix, intercéde pro nobis.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adiútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui iurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Rubum, quem víderat Móyses incombústum, conservátam agnóvimus tuam laudábilem virginitátem: Dei Génetrix, intercéde pro nobis.






Ant. Germinávit radix Iesse, * orta est stella ex Iacob: Virgo péperit Salvatórem; te laudámus, Deus noster.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Germinávit radix Iesse, orta est stella ex Iacob: Virgo péperit Salvatórem; te laudámus, Deus noster.






Ant. Ecce María génuit * nobis Salvatórem, quem Ioánnes videns, exclamávit, dicens: Ecce Agnus Dei, ecce qui tollit peccáta mundi, allelúia.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli eius: * laudáte eum, omnes virtútes eius.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum eius:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes iúdices terræ.


148:12 Iúvenes, et vírgines: † senes cum iunióribus laudent nomen Dómini: *  quia exaltátum est nomen eius solíus.


148:14 Conféssio eius super cælum et terram: * et exaltávit cornu pópuli sui.


148:14 Hymnus ómnibus sanctis eius: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ecce María génuit nobis Salvatórem, quem Ioánnes videns, exclamávit, dicens: Ecce Agnus Dei, ecce qui tollit peccáta mundi, allelúia.






Capitulum Hymnus Versus {ex Proprio Sanctorum}



Titus 2:11-12


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.


℟. Deo grátias.


 


Hymnus


A solis ortus cárdine


Ad usque terræ límitem,


Christum canámus Príncipem,


Natum María Vírgine.


 


Beátus auctor sǽculi


Servíle corpus índuit:


Ut carne carnem líberans,


Ne pérderet quos cóndidit.


 


Castæ Paréntis víscera


Cæléstis intrat grátia:


Venter Puéllæ báiulat


Secréta, quæ non nóverat.


 


Domus pudíci péctoris


Templum repénte fit Dei:


Intácta nésciens virum,


Concépit alvo Fílium.


 


Enítitur puérpera,


Quem Gábriel prædíxerat,


Quem ventre Matris géstiens,


Baptísta clausum sénserat.


 


Fœno iacére pértulit:


Præsépe non abhórruit:


Et lacte módico pastus est,


Per quem nec ales ésurit.


 


Gaudet chorus cæléstium,


Et Angeli canunt Deo;


Palámque fit pastóribus


Pastor, Creátor ómnium.


 


Iesu, tibi sit glória,


Qui natus es de Vírgine,


Cum Patre, et almo Spíritu,


In sempitérna sǽcula.


Amen.


 


℣. Verbum caro factum est, allelúia.


℟. Et habitávit in nobis, allelúia.






Canticum: Benedictus {Antiphona ex Proprio Sanctorum}



Ant. Mirábile mystérium * declarátur hódie: innovántur natúræ, Deus homo factus est: id quod fuit permánsit, et quod non erat assúmpsit; non commixtiónem passus, neque divisiónem.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Mirábile mystérium declarátur hódie: innovántur natúræ, Deus homo factus est: id quod fuit permánsit, et quod non erat assúmpsit; non commixtiónem passus, neque divisiónem.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {Psalmi Dominica & antiphonæ  ex Proprio Sanctorum}



Ant. O admirábile commércium: * Creátor géneris humáni, animátum corpus sumens, de Vírgine nasci dignátus est; et procédens homo sine sémine, largítus est nobis suam Deitátem.


Psalmus 53 [1]


53:3 Deus, in nómine tuo salvum me fac: * et in virtúte tua iúdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádiuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia eius: * in toto corde exquírunt eum.


118:3 Non enim qui operántur iniquitátem, * in viis eius ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas iustificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici iudícia iustítiæ tuæ.


118:8 Iustificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me iustificatiónes tuas.


118:13 In lábiis meis, * pronuntiávi ómnia iudícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In iustificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre iustificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.


118:24 Nam et testimónia tua meditátio mea est: * et consílium meum iustificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me iustificatiónes tuas.


118:27 Viam iustificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * iudícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. O admirábile commércium: Creátor géneris humáni, animátum corpus sumens, de Vírgine nasci dignátus est; et procédens homo sine sémine, largítus est nobis suam Deitátem.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui natus es de María Vírgine.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quarto Nonas Ianuárii Luna sexta décima Anno Dómini 2029


 


Romæ commemorátio plurimórum sanctórum Mártyrum, qui, spreto Diocletiáni Imperatóris edícto quo tradi sacri Códices iubebántur, pótius córpora carnifícibus quam sancta dare cánibus maluérunt.


Antiochíæ pássio beáti Isidóri Epíscopi.


Tomis, in Ponto, sanctórum fratrum Argéi, Narcíssi et Marcellíni púeri. Hic, sub Licínio Príncipe, cum inter tirónes esset comprehénsus et nollet militáre, hinc, cæsus ad mortem ac diu macerátus in cárcere, demum, in mare demérsus, martýrium consummávit; eius autem fratres gládio perémpti sunt.


Medioláni sancti Martiniáni Epíscopi.


Nítriæ, in Ægýpto, beáti Isidóri, Epíscopi et Confessóris.


Ipso die sancti Siridiónis Epíscopi.


In Thebáide sancti Macárii Alexandríni, Presbýteri et Abbátis.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Psalterio secundum tempora}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Heb 1:11-12


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {Psalmi Dominica & antiphonæ  ex Proprio Sanctorum}



Ant. Quando natus es * ineffabíliter ex Vírgine, tunc implétæ sunt Scriptúræ: sicut plúvia in vellus descendísti, ut salvum fáceres genus humánum: te laudámus, Deus noster.


Psalmus 118(33-48) [1]


118:33 (He) Legem pone mihi, Dómine, viam iustificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia iudícia tua iucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in iudíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in iustificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui iudiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant iustificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia iustificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super iudícia iustificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * iustificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me iustificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam iustificatiónes tuas.


118:72 Bonum mihi lex oris tui, * super míllia auri et argénti.


118:73 (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas iudícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia iniúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in iustificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quando natus es ineffabíliter ex Vírgine, tunc implétæ sunt Scriptúræ: sicut plúvia in vellus descendísti, ut salvum fáceres genus humánum: te laudámus, Deus noster.






Capitulum Responsorium Versus {ex Proprio Sanctorum}



Titus 2:11-12


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.


℟. Deo grátias.


 


℟.br. Verbum caro factum est, * Allelúia, allelúia.


℟. Verbum caro factum est, * Allelúia, allelúia.


℣. Et habitávit in nobis.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Verbum caro factum est, * Allelúia, allelúia.


 


℣. Ipse invocábit me, allelúia.


℟. Pater meus es tu, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {Psalmi Dominica & antiphonæ  ex Proprio Sanctorum}



Ant. Rubum, quem víderat Móyses * incombústum, conservátam agnóvimus tuam laudábilem virginitátem: Dei Génetrix, intercéde pro nobis.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * iustificatiónes tuas non sum oblítus.


118:84 Quot sunt dies servi tui? * quando fácies de persequéntibus me iudícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádiuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar iustificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam iustificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A iudíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Iurávi, et státui * custodíre iudícia iustítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et iudícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas iustificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adiútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádiuva me, et salvus ero: * et meditábor in iustificatiónibus tuis semper.


118:118 Sprevísti omnes discedéntes a iudíciis tuis: * quia iniústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a iudíciis enim tuis tímui.


118:121 (Ain) Feci iudícium et iustítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium iustítiæ tuæ.


118:124 Fac cum servo tuo secúndum misericórdiam tuam: * et iustificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Rubum, quem víderat Móyses incombústum, conservátam agnóvimus tuam laudábilem virginitátem: Dei Génetrix, intercéde pro nobis.






Capitulum Responsorium Versus {ex Commune aut Festo}



Heb 1:10


Et: Tu in princípio, Dómine, terram fundásti: et ópera mánuum tuárum sunt cæli.


℟. Deo grátias.


 


℟.br. Notum fecit Dóminus, * Allelúia, allelúia.


℟. Notum fecit Dóminus, * Allelúia, allelúia.


℣. Salutáre suum.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Notum fecit Dóminus, * Allelúia, allelúia.


 


℣. Vidérunt omnes fines terræ, allelúia.


℟. Salutáre Dei nostri, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {Psalmi Dominica & antiphonæ  ex Proprio Sanctorum}



Ant. Ecce María génuit * nobis Salvatórem, quem Ioánnes videns, exclamávit, dicens: Ecce Agnus Dei, ecce qui tollit peccáta mundi, allelúia.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum iudícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis iniustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me iustificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Iustus es, Dómine: * et rectum iudícium tuum.


118:138 Mandásti iustítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * iustificatiónes tuas non sum oblítus.


118:142 Iustítia tua, iustítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * iustificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum iudícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Iúdica iudícium meum, et rédime me: * propter elóquium tuum vivífica me.


118:155 Longe a peccatóribus salus: * quia iustificatiónes tuas non exquisiérunt.


118:156 Misericórdiæ tuæ multæ, Dómine: * secúndum iudícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia iudícia iustítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super iudícia iustítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me iustificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et iudícia tua adiuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ecce María génuit nobis Salvatórem, quem Ioánnes videns, exclamávit, dicens: Ecce Agnus Dei, ecce qui tollit peccáta mundi, allelúia.






Capitulum Responsorium Versus {ex Commune aut Festo}



Heb 1:11-12


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.


℟. Deo grátias.


 


℟.br. Vidérunt omnes fines terræ, * Allelúia, allelúia.


℟. Vidérunt omnes fines terræ, * Allelúia, allelúia.


℣. Salutáre Dei nostri.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Vidérunt omnes fines terræ, * Allelúia, allelúia.


 


℣. Verbum caro factum est, allelúia.


℟. Et habitávit in nobis, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio Sanctorum}



Ant. O admirábile commércium: * Creátor géneris humáni, animátum corpus sumens, de Vírgine nasci dignátus est; et procédens homo sine sémine, largítus est nobis suam Deitátem.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. O admirábile commércium: Creátor géneris humáni, animátum corpus sumens, de Vírgine nasci dignátus est; et procédens homo sine sémine, largítus est nobis suam Deitátem.






Ant. Quando natus es * ineffabíliter ex Vírgine, tunc implétæ sunt Scriptúræ: sicut plúvia in vellus descendísti, ut salvum fáceres genus humánum: te laudámus, Deus noster.


Psalmus 112 [2]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quando natus es ineffabíliter ex Vírgine, tunc implétæ sunt Scriptúræ: sicut plúvia in vellus descendísti, ut salvum fáceres genus humánum: te laudámus, Deus noster.






Ant. Rubum, quem víderat Móyses * incombústum, conservátam agnóvimus tuam laudábilem virginitátem: Dei Génetrix, intercéde pro nobis.


Psalmus 121 [3]


121:1 Lætátus sum in his, quæ dicta sunt mihi: * In domum Dómini íbimus.


121:2 Stantes erant pedes nostri, * in átriis tuis, Ierúsalem.


121:3 Ierúsalem, quæ ædificátur ut cívitas: * cuius participátio eius in idípsum.


121:4 Illuc enim ascendérunt tribus, tribus Dómini: * testimónium Israël ad confiténdum nómini Dómini.


121:5 Quia illic sedérunt sedes in iudício, * sedes super domum David.


121:6 Rogáte quæ ad pacem sunt Ierúsalem: * et abundántia diligéntibus te:


121:7 Fiat pax in virtúte tua: * et abundántia in túrribus tuis.


121:8 Propter fratres meos, et próximos meos, * loquébar pacem de te:


121:9 Propter domum Dómini, Dei nostri, * quæsívi bona tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Rubum, quem víderat Móyses incombústum, conservátam agnóvimus tuam laudábilem virginitátem: Dei Génetrix, intercéde pro nobis.






Ant. Germinávit radix Iesse, * orta est stella ex Iacob: Virgo péperit Salvatórem; te laudámus, Deus noster.


Psalmus 126 [4]


126:1 Nisi Dóminus ædificáverit domum, * in vanum laboravérunt qui ædíficant eam.


126:1 Nisi Dóminus custodíerit civitátem, * frustra vígilat qui custódit eam.


126:2 Vanum est vobis ante lucem súrgere: * súrgite postquam sedéritis, qui manducátis panem dolóris.


126:2 Cum déderit diléctis suis somnum: *  ecce heréditas Dómini fílii: merces, fructus ventris.


126:4 Sicut sagíttæ in manu poténtis: * ita fílii excussórum.


126:5 Beátus vir, qui implévit desidérium suum ex ipsis: * non confundétur cum loquétur inimícis suis in porta.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Germinávit radix Iesse, orta est stella ex Iacob: Virgo péperit Salvatórem; te laudámus, Deus noster.






Ant. Ecce María génuit * nobis Salvatórem, quem Ioánnes videns, exclamávit, dicens: Ecce Agnus Dei, ecce qui tollit peccáta mundi, allelúia.


Psalmus 147 [5]


147:1 Lauda, Ierúsalem, Dóminum: * lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo eius.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris eius quis sustinébit?


147:7 Emíttet verbum suum, et liquefáciet ea: * flabit spíritus eius, et fluent aquæ.


147:8 Qui annúntiat verbum suum Iacob: * iustítias, et iudícia sua Israël.


147:9 Non fecit táliter omni natióni: * et iudícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ecce María génuit nobis Salvatórem, quem Ioánnes videns, exclamávit, dicens: Ecce Agnus Dei, ecce qui tollit peccáta mundi, allelúia.






Capitulum Hymnus Versus {ex Proprio Sanctorum}



Titus 2:11-12


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.


℟. Deo grátias.


 


Hymnus


Iesu, Redémptor ómnium,


Quem lucis ante oríginem


Parem patérnæ glóriæ


Pater suprémus édidit.


 


Tu lumen, et splendor Patris,


Tu spes perénnis ómnium,


Inténde quas fundunt preces


Tui per orbem sérvuli.


 


Meménto, rerum Cónditor,


Nostri quod olim córporis,


Sacráta ab alvo Vírginis


Nascéndo, formam súmpseris.


 


Testátur hoc præsens dies,


Currens per anni círculum,


Quod solus e sinu Patris


Mundi salus advéneris.


 


Hunc astra, tellus, ǽquora,


Hunc omne, quod cælo subest,


Salútis auctórem novæ


Novo salútat cántico.


 


Et nos, beáta quos sacri


Rigávit unda sánguinis,


Natális ob diem tui


Hymni tribútum sólvimus.


 


Iesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.


 


℣. Notum fecit Dóminus, allelúia.


℟. Salutáre suum, allelúia.






Canticum: Magnificat {Antiphona ex Proprio Sanctorum}



Ant. Magnum * hereditátis mystérium: templum Dei factus est úterus nesciéntis virum: non est pollútus ex ea carnem assúmens; omnes gentes vénient dicéntes: Glória tibi, Dómine.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnum hereditátis mystérium: templum Dei factus est úterus nesciéntis virum: non est pollútus ex ea carnem assúmens; omnes gentes vénient dicéntes: Glória tibi, Dómine.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi et Antiphona de Dominica}



Ant. Miserére * mihi, Dómine, et exáudi oratiónem meam.


Psalmus 4 [1]


4:2 Cum invocárem exaudívit me Deus iustítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium iustítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adiutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis eius sperábis.


90:5 Scuto circúmdabit te véritas eius: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






Sanctissimi Nominis Jesu
II. classis

Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Proprio de Tempore}



Ant. Admirábile nomen Iesu, quod est super omne nomen, * Veníte, adorémus.


Ant. Admirábile nomen Iesu, quod est super omne nomen, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Admirábile nomen Iesu, quod est super omne nomen, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Admirábile nomen Iesu, quod est super omne nomen, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Admirábile nomen Iesu, quod est super omne nomen, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Admirábile nomen Iesu, quod est super omne nomen, * Veníte, adorémus.






Hymnus {ex Proprio de Tempore}



Iesu, Rex admirábilis,


Et triumphátor nóbilis,


Dulcédo ineffábilis,


Totus desiderábilis.


 


Quando cor nostrum vísitas,


Tunc lucet ei véritas,


Mundi viléscit vánitas,


Et intus fervet cáritas.


 


Iesu, dulcédo córdium,


Fons vivus, lumen méntium,


Excédens omne gáudium,


Et omne desidérium.


 


Iesum omnes agnóscite,


Amórem eius póscite:


Iesum ardénter quǽrite,


Quæréndo inardéscite.


 


Te nostra, Iesu, vox sonet,


Nostri te mores éxprimant,


Te corda nostra díligant,


Et nunc, et in perpétuum.


Amen.






Psalmi cum lectionibus {Antiphonæ et Psalmi ex Proprio de Tempore}



Nocturnus I.


Ant. Dómine, Dóminus noster, * quam admirábile est nomen tuum in univérsa terra! ‡


Psalmus 8 [1]


8:2  Dómine, Dóminus noster, quam admirábile est nomen tuum in univérsa terra!


8:2 ‡ Quóniam eleváta est magnificéntia tua, * super cælos.


8:3 Ex ore infántium et lacténtium perfecísti laudem propter inimícos tuos, * ut déstruas inimícum et ultórem.


8:4 Quóniam vidébo cælos tuos, ópera digitórum tuórum: * lunam et stellas, quæ tu fundásti.


8:5 Quid est homo quod memor es eius? * aut fílius hóminis, quóniam vísitas eum?


8:6 Minuísti eum paulo minus ab Ángelis, † glória et honóre coronásti eum: *  et constituísti eum super ópera mánuum tuárum.


8:8 Ómnia subiecísti sub pédibus eius, * oves et boves univérsas: ínsuper et pécora campi.


8:9 Vólucres cæli, et pisces maris, * qui perámbulant sémitas maris.


8:10 Dómine, Dóminus noster, * quam admirábile est nomen tuum in univérsa terra!


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, Dóminus noster, quam admirábile est nomen tuum in univérsa terra!






Ant. In nómine Iesu * omne genu flectátur cæléstium, terréstrium, et infernórum.


Psalmus 18 [2]


18:2 Cæli enárrant glóriam Dei: * et ópera mánuum eius annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio eius:


18:7 Et occúrsus eius usque ad summum eius: * nec est qui se abscóndat a calóre eius.


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Iustítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adiútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In nómine Iesu omne genu flectátur cæléstium, terréstrium, et infernórum.






Ant. Confitémini * Dómino, et invocáte nomen eius: mementóte, quóniam excélsum est nomen eius.


Psalmus 23 [3]


23:1 Dómini est terra, et plenitúdo eius: * orbis terrárum, et univérsi qui hábitant in eo.


23:2 Quia ipse super mária fundávit eum: * et super flúmina præparávit eum.


23:3 Quis ascéndet in montem Dómini? * aut quis stabit in loco sancto eius?


23:4 Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.


23:5 Hic accípiet benedictiónem a Dómino: * et misericórdiam a Deo, salutári suo.


23:6 Hæc est generátio quæréntium eum, * quæréntium fáciem Dei Iacob.


23:7 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:8 Quis est iste Rex glóriæ? * Dóminus fortis et potens: Dóminus potens in prǽlio.


23:9 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:10 Quis est iste Rex glóriæ? * Dóminus virtútum ipse est Rex glóriæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitémini Dómino, et invocáte nomen eius: mementóte, quóniam excélsum est nomen eius.






℣. Propter nomen tuum, Dómine, propitiáberis peccáto meo.


℟. Multum est enim.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De Actibus Apostolórum


Act 3:1-8


1 Petrus autem et Ioánnes ascendébant in templum ad horam oratiónis nonam.


2 Et quidam vir, qui erat claudus ex útero matris suæ, baiulabátur; quem ponébant cotídie ad portam templi, quæ dícitur Speciósa, ut péteret eleemósynam ab introëúntibus in templum.


3 Is, cum vidísset Petrum et Ioánnem incipiéntes introíre in templum, rogábat ut eleemósynam accíperet.


4 Intuens autem in eum Petrus cum Ioánne, dixit: Réspice in nos.


5 At ille intendébat in eos, sperans se áliquid acceptúrum ab eis.


6 Petrus autem dixit: Argéntum et aurum non est mihi: quod autem hábeo, hoc tibi do: In nómine Iesu Christi Nazaréni surge, et ámbula.


7 Et, apprehénsa manu eius déxtera, allevávit eum, et prótinus consolidátæ sunt bases eius, et plantæ.


8 Et exsíliens stetit, et ambulábat; et intrávit cum illis in templum ámbulans, et exsíliens, et laudans Deum.


℣. Tu autem, Dómine, miserére nobis.


℟. Deo grátias.


 


℟. Ecce concípies, et paries fílium, et vocábis nomen eius Iesum:


* Ipse enim salvum fáciet pópulum suum a peccátis eórum.


℣. Vocátum est nomen eius Iesus, quod vocátum est ab Angelo, priúsquam in útero conciperétur.


℟. Ipse enim salvum fáciet pópulum suum a peccátis eórum.






℣. Iube, Dómine, benedícere.


Benedictio. Unigénitus Dei Fílius nos benedícere et adiuváre dignétur.


℟. Amen.


 


Lectio 2


Act 3:9-16


9 Et vidit omnis pópulus eum ambulántem, et laudántem Deum.


10 Cognoscébant autem illum, quod ipse erat, qui ad eleemósynam sedébat ad Speciósam portam templi; et impléti sunt stupóre et éxtasi in eo, quod contígerat illi.


11 Cum tenéret autem Petrum et Ioánnem, cucúrrit omnis pópulus ad eos ad pórticum, quæ appellátur Salomónis, stupéntes.


12 Videns autem Petrus, respóndit ad pópulum: Viri Israëlítæ, quid mirámini in hoc, aut nos quid intuémini, quasi nostra virtúte aut potestáte fecérimus hunc ambuláre?


13 Deus Abraham, et Deus Isaac, et Deus Iacob, Deus patrum nostrórum glorificávit Fílium suum Iesum, quem vos quidem tradidístis et negástis ante fáciem Piláti, iudicánte illo dimítti.


14 Vos autem sanctum et iustum negástis, et petístis virum homicídam donári vobis:


15 Auctórem vero vitæ interfecístis, quem Deus suscitávit a mórtuis, cuius nos testes sumus.


16 Et in fide nóminis eius, hunc, quem vos vidístis et nostis, confirmávit nomen eius: et fides, quæ per eum est, dedit íntegram sanitátem istam in conspéctu ómnium vestrum.


℣. Tu autem, Dómine, miserére nobis.


℟. Deo grátias.


 


℟. Benedíctum est nomen tuum, Deus patrum nostrórum, qui cum irátus fúeris, misericórdiæ recordáberis,


* Et in témpore tribulatiónis peccáta dimíttis.


℣. Et benedíctum nomen maiestátis tuæ in ætérnum, qui facis mirabília solus.


℟. Et in témpore tribulatiónis peccáta dimíttis.






℣. Iube, Dómine, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


Act 4:5-12


5 Factum est autem in crástinum, ut congregaréntur príncipes eórum, et senióres, et scribæ, in Ierúsalem:


6 Et Annas princeps sacerdótum, et Cáiphas, et Ioánnes, et Alexánder, et quotquot erant de génere sacerdotáli.


7 Et statuéntes eos in médio, interrogábant: In qua virtúte, aut in quo nómine fecístis hoc vos?


8 Tunc replétus Spíritu Sancto Petrus, dixit ad eos: Príncipes pópuli, et senióres, audíte:


9 Si nos hódie diiudicámur in benefácto hóminis infírmi, in quo iste salvus factus est,


10 Notum sit ómnibus vobis, et omni plebi Israël, quia in nómine Dómini nostri Iesu Christi Nazaréni, quem vos crucifixístis, quem Deus suscitávit a mórtuis, in hoc iste adstat coram vobis sanus.


11 Hic est lapis, qui reprobátus est a vobis ædificántibus, qui factus est in caput ánguli:


12 Et non est in álio áliquo salus. Nec enim áliud nomen est sub cælo datum homínibus, in quo opórteat nos salvos fíeri.


℣. Tu autem, Dómine, miserére nobis.


℟. Deo grátias.


 


℟. Laudábo nomen tuum assídue,


* Et collaudábo illud in confessióne.


℣. Lætábor et exsultábo in te: psallam nómini tuo, Altíssime.


℟. Et collaudábo illud in confessióne.


℣. Glória Patri, et Fílio, * et Spirítui Sancto.


℟. Et collaudábo illud in confessióne.






Nocturnus II.


Ant. Mémores erunt * nóminis tui, Dómine, in omni generatióne et generatiónem.


Psalmus 44 [4]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et iustítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória eius fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ eius afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Mémores erunt nóminis tui, Dómine, in omni generatióne et generatiónem.






Ant. Magnificáte * Dóminum mecum, et exaltémus nomen eius in idípsum.


Psalmus 45 [5]


45:2 Deus noster refúgium, et virtus: * adiútor in tribulatiónibus, quæ invenérunt nos nimis.


45:3 Proptérea non timébimus dum turbábitur terra: * et transferéntur montes in cor maris.


45:4 Sonuérunt, et turbátæ sunt aquæ eórum: * conturbáti sunt montes in fortitúdine eius.


45:5 Flúminis ímpetus lætíficat civitátem Dei: * sanctificávit tabernáculum suum Altíssimus.


45:6 Deus in médio eius, non commovébitur: * adiuvábit eam Deus mane dilúculo.


45:7 Conturbátæ sunt gentes, et inclináta sunt regna: * dedit vocem suam, mota est terra.


45:8 Dóminus virtútum nobíscum: * suscéptor noster Deus Iacob.


45:9 Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.


45:10 Arcum cónteret, et confrínget arma: * et scuta combúret igni.


45:11 Vacáte, et vidéte quóniam ego sum Deus: * exaltábor in géntibus, et exaltábor in terra.


45:12 Dóminus virtútum nobíscum: * suscéptor noster Deus Iacob.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnificáte Dóminum mecum, et exaltémus nomen eius in idípsum.






Ant. Omnes gentes, * quascúmque fecísti, vénient, et adorábunt coram te, Dómine, et glorificábunt nomen tuum.


Psalmus 86 [6]


86:1 Fundaménta eius in móntibus sanctis: * díligit Dóminus portas Sion super ómnia tabernácula Iacob.


86:3 Gloriósa dicta sunt de te, * cívitas Dei.


86:4 Memor ero Rahab, et Babylónis * sciéntium me.


86:4 Ecce, alienígenæ, et Tyrus, et pópulus Æthíopum, * hi fuérunt illic.


86:5 Numquid Sion dicet: Homo, et homo natus est in ea: * et ipse fundávit eam Altíssimus?


86:6 Dóminus narrábit in scriptúris populórum, et príncipum: * horum, qui fuérunt in ea.


86:7 Sicut lætántium ómnium * habitátio est in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Omnes gentes, quascúmque fecísti, vénient, et adorábunt coram te, Dómine, et glorificábunt nomen tuum.






℣. Propter glóriam nóminis tui, Dómine, líbera nos.


℟. Et propítius esto peccátis nostris propter nomen tuum.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Sermo sancti Bernárdi Abbátis


Sermo 15 super Cantica, circa medium


Non otióse Spíritus Sanctus nomen Sponsi óleo cómparat, cum ita dóceat sponsam ad Sponsum clamáre: Oleum effúsum nomen tuum. Oleum enim lucet, pascit et ungit. Fovet ignem, nutrit carnem, lenit dolórem: lux, cibus, medicína. Vide idem nunc et de Sponsi nómine: Lucet prædicátum, pascit recogitátum, invocátum lenit et ungit. Et percurrámus síngula. Unde putas in toto orbe tanta et tam súbita fídei lux, nisi de prædicáto nómine Iesu? Nonne in huius nóminis luce Deus nos vocávit in admirábile lumen suum; quibus illuminátis, et in lúmine isto vidéntibus lumen, dicat mérito Paulus: Fuístis aliquándo ténebræ, nunc autem lux in Dómino?


℣. Tu autem, Dómine, miserére nobis.


℟. Deo grátias.


 


℟. Sperent in te, qui novérunt nomen tuum:


* Quóniam non dereliquísti quæréntes te, Dómine.


℣. Exsúrge, Dómine, ádiuva nos, et líbera nos propter nomen tuum.


℟. Quóniam non dereliquísti quæréntes te, Dómine.






℣. Iube, Dómine, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Hoc dénique nomen coram régibus, et géntibus, et fíliis Israël portáre iussus est idem Apóstolus; et portábat nomen tamquam lumen, et illuminábat pátriam, et clamábat ubíque: Nox præcéssit, dies autem appropinquávit. Abiciámus ergo ópera tenebrárum, et induámur arma lucis, sicut in die honéste ambulémus. Et monstrábat ómnibus lucérnam super candelábrum, annúntians in omni loco Iesum, et hunc crucifíxum. Quómodo lux ista resplénduit ac perstrínxit cunctórum intuéntium óculos, quando de ore Petri, tamquam fulgur egrédiens, claudi uníus corporáles plantas solidávit et bases, multósque spirituáliter cæcos illuminávit? Numquid non ignem sparsit, cum ait: In nómine Iesu Christi Nazaréni surge et ámbula?


℣. Tu autem, Dómine, miserére nobis.


℟. Deo grátias.


 


℟. Confiteámur nómini tuo magno,


* Quóniam terríbile et sanctum est.


℣. Hi in cúrribus, et hi in equis, nos autem in nómine Dómini, Dei nostri, invocábimus.


℟. Quóniam terríbile et sanctum est.






℣. Iube, Dómine, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Nec tantum lux est nomen Iesu, sed est et cibus. An non tóties confortáris, quóties recordáris? Quid æque mentem cogitántis impínguat? Quid ita exercitátos réparat sensus, virtútes róborat, végetat mores bonos atque honéstos, castas fovet affectiónes? Aridus est omnis ánimæ cibus, si non óleo isto infúnditur; insípidus est, si non hoc sale condítur. Si scribas, non sapit mihi, nisi légero ibi Iesum. Si dísputes aut cónferas, non sapit mihi, nisi sonúerit ibi Iesus. Iesus mel in ore, in aure melos, in corde iúbilus. Sed est et medicína. Tristátur áliquis nostrum? Véniat in cor eius Iesus, et inde sáliat in os. Et ecce ad exórtum nóminis lumen, núbilum omne díffugit, redit serénum. Lábitur quis in crimen? currit ínsuper ad láqueum mortis desperándo? Nonne, si ínvocet nomen vitæ, conféstim respirábit ad vitam?


℣. Tu autem, Dómine, miserére nobis.


℟. Deo grátias.


 


℟. Læténtur omnes, qui sperant in te, Dómine, in ætérnum exsultábunt, et habitábis in eis, et gloriabúntur in te omnes,


* Qui díligunt nomen tuum.


℣. Dómine, in lúmine vultus tui ambulábunt, et in nómine tuo exsultábunt tota die.


℟. Qui díligunt nomen tuum.


℣. Glória Patri, et Fílio, * et Spirítui Sancto.


℟. Qui díligunt nomen tuum.






Nocturnus III.


Ant. Cantáte Dómino * et benedícite nómini eius: annuntiáte de die in diem salutáre eius.


Psalmus 95 [7]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini eius: * annuntiáte de die in diem salutáre eius.


95:3 Annuntiáte inter gentes glóriam eius, * in ómnibus pópulis mirabília eius.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu eius: * sanctimónia et magnificéntia in sanctificatióne eius.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.


95:8 Tóllite hóstias, et introíte in átria eius: * adoráte Dóminum in átrio sancto eius.


95:9 Commoveátur a fácie eius univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * iudicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.


95:13 Iudicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cantáte Dómino et benedícite nómini eius: annuntiáte de die in diem salutáre eius.






Ant. Secúndum nomen tuum, * Deus, sic et laus tua in fines terræ: iustítia plena est déxtera tua.


Psalmus 96 [8]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Secúndum nomen tuum, Deus, sic et laus tua in fines terræ: iustítia plena est déxtera tua.






Ant. Cantáte Deo, * psalmum dícite nómini eius: iter fácite ei, qui ascéndit super occásum, Dóminus nomen illi.


Psalmus 97 [9]


97:1 Cantáte Dómino cánticum novum: * quia mirabília fecit.


97:1 Salvávit sibi déxtera eius: * et brácchium sanctum eius.


97:2 Notum fecit Dóminus salutáre suum: * in conspéctu géntium revelávit iustítiam suam.


97:3 Recordátus est misericórdiæ suæ, * et veritátis suæ dómui Israël.


97:3 Vidérunt omnes términi terræ * salutáre Dei nostri.


97:4 Iubiláte Deo, omnis terra: * cantáte, et exsultáte, et psállite.


97:5 Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.


97:6 Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.


97:8 Flúmina plaudent manu, simul montes exsultábunt a conspéctu Dómini: * quóniam venit iudicáre terram.


97:9 Iudicábit orbem terrárum in iustítia, * et pópulos in æquitáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cantáte Deo, psalmum dícite nómini eius: iter fácite ei, qui ascéndit super occásum, Dóminus nomen illi.






℣. Afférte Dómino glóriam et honórem.


℟. Afférte Dómino glóriam nómini eius.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Lucam


Luc 2:21


In illo témpore: Postquam consummáti sunt dies octo, ut circumciderétur Puer: vocátum est nomen eius Iesus. Et réliqua.


 


Homilía sancti Bernárdi Abbátis


Sermo 1 de Circumcisione


Magnum et mirábile sacraméntum! Circumcíditur Puer, et vocátur Iesus. Quid sibi vult ista connéxio? Circumcísio nempe magis salvándi, quam Salvatóris esse vidétur; et Salvatórem circumcídere pótius decet, quam circumcídi. Sed agnósce mediatórem Dei et hóminum, qui ab ipso nativitátis suæ exórdio divínis humána sóciat, ima summis. Náscitur ex mulíere, sed cui fecunditátis fructus sic accédat, ut non décidat flos virginitátis. Pannis invólvitur; sed panni ipsi angélicis láudibus honorántur. Abscónditur in præsépio; sed próditur radiánte stella de cælo. Sic et circumcísio veritátem suscéptæ probat humanitátis; et nomen, quod est super omne nomen, glóriam índicat maiestátis. Circumcíditur tamquam verus Abrahæ fílius; Iesus vocátur tamquam verus Fílius Dei.


℣. Tu autem, Dómine, miserére nobis.


℟. Deo grátias.


 


℟. Tribulatiónem et dolórem invéni:


* Et nomen Dómini invocávi.


℣. Turris fortíssima nomen Dómini, in ipso sperávi, et adiútus sum.


℟. Et nomen Dómini invocávi.






℣. Iube, Dómine, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Neque enim ad instar priórum meus iste Iesus nomen vácuum aut ináne portat: non est in eo magni nóminis umbra, sed véritas. Cǽlitus síquidem índitum nomen Evangelísta testátur, quod vocátum est ab Angelo, priúsquam in útero conciperétur. Et atténde verbi profunditátem: Postquam natus est Iesus, Iesus vocátur ab homínibus, qui vocátus est ab Angelo, priúsquam in útero conciperétur. Idem quippe et Angeli Salvátor et hóminis; sed hóminis ab incarnatióne, Angeli ab inítio creatúræ. Vocátum est, ait, nomen eius Iesus, quod vocátum est ab Angelo. In ore ergo duórum vel trium téstium stat omne verbum; et ipsum, quod in Prophéta abbreviátum, maniféstius in Evangélio légitur caro factum.


℣. Tu autem, Dómine, miserére nobis.


℟. Deo grátias.


 


℟. Exspectábo nomen tuum, Dómine,


* Quóniam bonum est in conspéctu sanctórum tuórum.


℣. Ut confiteámur nómini sancto tuo, et gloriémur in laude tua.


℟. Quóniam bonum est in conspéctu sanctórum tuórum.


℣. Glória Patri, et Fílio, * et Spirítui Sancto.


℟. Quóniam bonum est in conspéctu sanctórum tuórum.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Sermo 2 de Circumcisione


Mérito sane, dum circumcíditur puer, qui natus est nobis, Salvátor vocátur; quod vidélicet ex hoc iam cœ́perit operári salútem nostram, immaculátum illum pro nobis sánguinem fundens. Neque enim iam quǽrere est Christiánis, cur volúerit Dóminus Christus circumcídi. Propter hoc síquidem circumcísus est, propter quod natus, propter quod passus. Nihil horum propter se, sed ómnia propter eléctos. Nec in peccáto génitus, nec a peccáto circumcísus, nec mórtuus est pro peccáto suo; magis autem propter delícta nostra. Quod vocátum est, inquit, ab Angelo, priúsquam in útero conciperétur. Vocátum plane, non impósitum: nempe hoc ei nomen est ab ætérno. A natúra própria habet, ut sit Salvátor: innátum est ei nomen hoc, non índitum ab humána vel angélica creatúra.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui unigénitum Fílium tuum constituísti humáni géneris Salvatórem, et Iesum vocári iussísti: concéde propítius; ut, cuius sanctum nomen venerámur in terris, eius quoque aspéctu perfruámur in cælis.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio de Tempore}



Ant. Oleum effúsum * nomen tuum, ídeo adolescéntulæ dilexérunt te.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Oleum effúsum nomen tuum, ídeo adolescéntulæ dilexérunt te.






Ant. Scitóte, * quia Dóminus ipse est Deus, cuius nomen in ætérnum.


Psalmus 99 [2]


99:2 Iubiláte Deo, omnis terra: * servíte Dómino in lætítia.


99:2 Introíte in conspéctu eius, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus eius, et oves páscuæ eius: †  introíte portas eius in confessióne, * átria eius in hymnis: confitémini illi.


99:4 Laudáte nomen eius:  quóniam suávis est Dóminus, † in ætérnum misericórdia eius, * et usque in generatiónem et generatiónem véritas eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Scitóte, quia Dóminus ipse est Deus, cuius nomen in ætérnum.






Ant. Sitívit * ánima mea ad nomen sanctum tuum, Dómine.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adiútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui iurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sitívit ánima mea ad nomen sanctum tuum, Dómine.






Ant. Benedíctum * nomen glóriæ tuæ sanctum, et laudábile, et superexaltátum in sǽcula.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Benedíctum nomen glóriæ tuæ sanctum, et laudábile, et superexaltátum in sǽcula.






Ant. Iúvenes et vírgines, * senes cum iunióribus laudáte nomen Dómini, quia exaltátum est nomen eius solíus.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli eius: * laudáte eum, omnes virtútes eius.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum eius:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes iúdices terræ.


148:12 Iúvenes, et vírgines: † senes cum iunióribus laudent nomen Dómini: *  quia exaltátum est nomen eius solíus.


148:14 Conféssio eius super cælum et terram: * et exaltávit cornu pópuli sui.


148:14 Hymnus ómnibus sanctis eius: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iúvenes et vírgines, senes cum iunióribus laudáte nomen Dómini, quia exaltátum est nomen eius solíus.






Capitulum Hymnus Versus {ex Proprio de Tempore}



Phil 2:8-10


Fratres: Christus humiliávit semetípsum, factus obédiens usque ad mortem, mortem autem crucis. Propter quod et Deus exaltávit illum, et donávit illi nomen, quod est super omne nomen, ut in nómine Iesu omne genu flectátur.


℟. Deo grátias.


 


Hymnus


Iesu decus angélicum,


In aure dulce cánticum,


In ore mel miríficum,


In corde nectar cǽlicum.


 


Qui te gustant, esúriunt;


Qui bibunt, adhuc sítiunt;


Desideráre nésciunt,


Nisi Iesum, quem díligunt.


 


O Iesu mi dulcíssime,


Spes suspirántis ánimæ!


Te quærunt piæ lácrimæ,


Te clamor mentis íntimæ.


 


Mane nobíscum, Dómine,


Et nos illústra lúmine;


Pulsa mentis calígine,


Mundum reple dulcédine.


 


Iesu, flos Matris Vírginis,


Amor nostræ dulcédinis,


Tibi laus, honor nóminis,


Regnum beatitúdinis.


Amen.


 


℣. Adiutórium nostrum in nómine Dómini.


℟. Qui fecit cælum et terram.






Canticum: Benedictus {Antiphona ex Proprio de Tempore}



Ant. Dedit se, * ut liberáret pópulum, et acquíreret sibi nomen ætérnum, allelúia.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dedit se, ut liberáret pópulum, et acquíreret sibi nomen ætérnum, allelúia.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui unigénitum Fílium tuum constituísti humáni géneris Salvatórem, et Iesum vocári iussísti: concéde propítius; ut, cuius sanctum nomen venerámur in terris, eius quoque aspéctu perfruámur in cælis.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Deus meus * in te confído non erubéscam.


Psalmus 24(1-7) [1]


24:1 Ad te, Dómine, levávi ánimam meam: * Deus meus, in te confído, non erubéscam.


24:3 Neque irrídeant me inimíci mei: * étenim univérsi, qui sústinent te, non confundéntur.


24:4 Confundántur omnes iníqua agéntes * supervácue.


24:4 Vias tuas, Dómine, demónstra mihi: * et sémitas tuas édoce me.


24:5 Dírige me in veritáte tua, et doce me: * quia tu es, Deus, salvátor meus, et te sustínui tota die.


24:6 Reminíscere miseratiónum tuárum, Dómine, * et misericordiárum tuárum, quæ a sǽculo sunt.


24:7 Delícta iuventútis meæ, * et ignorántias meas ne memíneris.


24:7 Secúndum misericórdiam tuam meménto mei tu: * propter bonitátem tuam, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(8-14) [2]


24:8 Dulcis et rectus Dóminus: * propter hoc legem dabit delinquéntibus in via.


24:9 Díriget mansuétos in iudício: * docébit mites vias suas.


24:10 Univérsæ viæ Dómini, misericórdia et véritas, * requiréntibus testaméntum eius et testimónia eius.


24:11 Propter nomen tuum, Dómine, propitiáberis peccáto meo: * multum est enim.


24:12 Quis est homo qui timet Dóminum? * legem státuit ei in via, quam elégit.


24:13 Ánima eius in bonis demorábitur: * et semen eius hereditábit terram.


24:14 Firmaméntum est Dóminus timéntibus eum: * et testaméntum ipsíus ut manifestétur illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(15-22) [3]


24:15 Óculi mei semper ad Dóminum: * quóniam ipse evéllet de láqueo pedes meos.


24:16 Réspice in me, et miserére mei: * quia únicus et pauper sum ego.


24:17 Tribulatiónes cordis mei multiplicátæ sunt: * de necessitátibus meis érue me.


24:18 Vide humilitátem meam, et labórem meum: * et dimítte univérsa delícta mea.


24:19 Réspice inimícos meos quóniam multiplicáti sunt, * et ódio iníquo odérunt me.


24:20 Custódi ánimam meam, et érue me: * non erubéscam quóniam sperávi in te.


24:21 Innocéntes et recti adhæsérunt mihi: * quia sustínui te.


24:22 Líbera, Deus, Israël, * ex ómnibus tribulatiónibus suis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus in te confído non erubéscam.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui natus es de María Vírgine.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Tértio Nonas Ianuárii Luna décima séptima Anno Dómini 2029


 


Romæ, via Appia, natális sancti Anthéri, Papæ et Mártyris; qui sub Iúlio Maximíno passus est, et in cœmetério Callísti sepúltus.


Viénnæ, in Gállia, sancti Floréntii Epíscopi, qui, témpore Galliéni Imperatóris, in exsílium relegátus, illic martýrium consummávit.


Apud civitátem Aulánam, in Palæstína, pássio sancti Petri, qui crucis supplício interémptus est.


In Hellespónto sanctórum Mártyrum Cyríni, Primi et Theogénis.


Cæsaréæ, in Cappadócia, sancti Górdii Centuriónis, Mártyris; de cuius láudibus exstat præclára Basílii Magni orátio, in eius die festo hábita.


In Cilícia sanctórum Mártyrum Zósimi, et Athanásii Commentariénsis.


Item sanctórum Theopémpti et Theónæ, qui, in persecutióne Diocletiáni, illústre martýrium obiérunt.


Patávii sancti Daniélis Mártyris.


Lutétiæ Parisiórum sanctæ Genovéfæ Vírginis, quæ, a beáto Germáno, Antisiodorénsi Epíscopo, Christo dicáta, admirándis virtútibus et miráculis cláruit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Psalterio secundum tempora}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Heb 1:11-12


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Respéxit me * et exaudívit deprecatiónem meam Dóminus.


Psalmus 39(2-9) [1]


39:2 Exspéctans exspectávi Dóminum, * et inténdit mihi.


39:3 Et exaudívit preces meas: * et edúxit me de lacu misériæ, et de luto fæcis.


39:3 Et státuit super petram pedes meos: * et diréxit gressus meos.


39:4 Et immísit in os meum cánticum novum, * carmen Deo nostro.


39:4 Vidébunt multi, et timébunt: * et sperábunt in Dómino.


39:5 Beátus vir, cuius est nomen Dómini spes eius: * et non respéxit in vanitátes et insánias falsas.


39:6 Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.


39:6 Annuntiávi et locútus sum: * multiplicáti sunt super númerum.


39:7 Sacrifícium et oblatiónem noluísti: * aures autem perfecísti mihi.


39:7 Holocáustum et pro peccáto non postulásti: * tunc dixi: Ecce, vénio.


39:8 In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(10-14) [2]


39:10 Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.


39:11 Iustítiam tuam non abscóndi in corde meo: * veritátem tuam et salutáre tuum dixi.


39:11 Non abscóndi misericórdiam tuam et veritátem tuam * a concílio multo.


39:12 Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.


39:13 Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.


39:13 Multiplicátæ sunt super capíllos cápitis mei: * et cor meum derelíquit me.


39:14 Compláceat tibi, Dómine, ut éruas me: * Dómine, ad adiuvándum me réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(15-18) [3]


39:15 Confundántur et revereántur simul, qui quærunt ánimam meam, * ut áuferant eam.


39:15 Convertántur retrórsum, et revereántur, * qui volunt mihi mala.


39:16 Ferant conféstim confusiónem suam, * qui dicunt mihi: Euge, euge.


39:17 Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.


39:18 Ego autem mendícus sum, et pauper: * Dóminus sollícitus est mei.


39:18 Adiútor meus, et protéctor meus tu es: * Deus meus, ne tardáveris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Respéxit me et exaudívit deprecatiónem meam Dóminus.






Capitulum Responsorium Versus {ex Proprio de Tempore}



Phil 2:8-10


Fratres: Christus humiliávit semetípsum, factus obédiens usque ad mortem, mortem autem crucis. Propter quod et Deus exaltávit illum, et donávit illi nomen, quod est super omne nomen, ut in nómine Iesu omne genu flectátur.


℟. Deo grátias.


 


℟.br. Sit nomen Dómini benedíctum, * Allelúia, allelúia.


℟. Sit nomen Domini benedíctum, * Allelúia, allelúia.


℣. Ex hoc nunc et usque in sǽculum.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Sit nomen Dómini benedíctum, * Allelúia, allelúia.


 


℣. Afférte Dómino glóriam et honórem, allelúia.


℟. Afférte Dómino glóriam nómini eius, allelúia.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui unigénitum Fílium tuum constituísti humáni géneris Salvatórem, et Iesum vocári iussísti: concéde propítius; ut, cuius sanctum nomen venerámur in terris, eius quoque aspéctu perfruámur in cælis.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Suscepísti me, Dómine: * et confirmásti me in conspéctu tuo.


Psalmus 40 [1]


40:2 Beátus qui intéllegit super egénum, et páuperem: * in die mala liberábit eum Dóminus.


40:3 Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.


40:4 Dóminus opem ferat illi super lectum dolóris eius: * univérsum stratum eius versásti in infirmitáte eius.


40:5 Ego dixi: Dómine, miserére mei: * sana ánimam meam, quia peccávi tibi.


40:6 Inimíci mei dixérunt mala mihi: * Quando moriétur, et períbit nomen eius?


40:7 Et si ingrediebátur ut vidéret, vana loquebátur: * cor eius congregávit iniquitátem sibi.


40:7 Egrediebátur foras, * et loquebátur in idípsum.


40:8 Advérsum me susurrábant omnes inimíci mei: * advérsum me cogitábant mala mihi.


40:9 Verbum iníquum constituérunt advérsum me: * Numquid qui dormit non adíciet ut resúrgat?


40:10 Étenim homo pacis meæ, in quo sperávi: * qui edébat panes meos, magnificávit super me supplantatiónem.


40:11 Tu autem, Dómine, miserére mei, et resúscita me: * et retríbuam eis.


40:12 In hoc cognóvi quóniam voluísti me: * quóniam non gaudébit inimícus meus super me.


40:13 Me autem propter innocéntiam suscepísti: * et confirmásti me in conspéctu tuo in ætérnum.


40:14 Benedíctus Dóminus, Deus Israël, a sǽculo et usque in sǽculum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(2-6) [2]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(7-12) [3]


41:7 Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum eius.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscepísti me, Dómine: et confirmásti me in conspéctu tuo.






Capitulum Responsorium Versus {ex Proprio de Tempore}



Phil 2:10-11


In nómine Iesu omne genu flectátur cæléstium, terréstrium, et infernórum: et omnis lingua confiteátur, quia Dóminus Iesus Christus in glória est Dei Patris.


℟. Deo grátias.


 


℟.br. Afférte Dómino glóriam et honórem, * Allelúia, allelúia.


℟. Afférte Dómino glóriam et honórem, * Allelúia, allelúia.


℣. Afférte Dómino glóriam nómini eius.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Afférte Dómino glóriam et honórem, * Allelúia, allelúia.


 


℣. Magnificáte Dóminum mecum, allelúia.


℟. Et exaltémus nomen eius in idípsum, allelúia.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui unigénitum Fílium tuum constituísti humáni géneris Salvatórem, et Iesum vocári iussísti: concéde propítius; ut, cuius sanctum nomen venerámur in terris, eius quoque aspéctu perfruámur in cælis.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Salvásti nos, * Dómine, et in nómine tuo confitébimur in sǽcula.


Psalmus 43(2-9) [1]


43:2 Deus áuribus nostris audívimus: * patres nostri annuntiavérunt nobis.


43:2 Opus, quod operátus es in diébus eórum, * et in diébus antíquis.


43:3 Manus tua gentes dispérdidit, et plantásti eos: * afflixísti pópulos, et expulísti eos.


43:4 Nec enim in gládio suo possedérunt terram, * et brácchium eórum non salvávit eos:


43:4 Sed déxtera tua, et brácchium tuum, et illuminátio vultus tui: * quóniam complacuísti in eis.


43:5 Tu es ipse Rex meus et Deus meus: * qui mandas salútes Iacob.


43:6 In te inimícos nostros ventilábimus cornu: * et in nómine tuo spernémus insurgéntes in nobis.


43:7 Non enim in arcu meo sperábo: * et gládius meus non salvábit me.


43:8 Salvásti enim nos de affligéntibus nos: * et odiéntes nos confudísti.


43:9 In Deo laudábimur tota die: * et in nómine tuo confitébimur in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(10-20) [2]


43:10 Nunc autem repulísti et confudísti nos: * et non egrediéris, Deus, in virtútibus nostris.


43:11 Avertísti nos retrórsum post inimícos nostros: * et qui odérunt nos, diripiébant sibi.


43:12 Dedísti nos tamquam oves escárum: * et in géntibus dispersísti nos.


43:13 Vendidísti pópulum tuum sine prétio: * et non fuit multitúdo in commutatiónibus eórum.


43:14 Posuísti nos oppróbrium vicínis nostris, * subsannatiónem et derísum his, qui sunt in circúitu nostro.


43:15 Posuísti nos in similitúdinem géntibus: * commotiónem cápitis in pópulis.


43:16 Tota die verecúndia mea contra me est, * et confúsio faciéi meæ coopéruit me.


43:17 A voce exprobrántis, et obloquéntis: * a fácie inimíci, et persequéntis.


43:18 Hæc ómnia venérunt super nos, nec oblíti sumus te: * et iníque non égimus in testaménto tuo.


43:19 Et non recéssit retro cor nostrum: * et declinásti sémitas nostras a via tua:


43:20 Quóniam humiliásti nos in loco afflictiónis, * et coopéruit nos umbra mortis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(21-26) [3]


43:21 Si oblíti sumus nomen Dei nostri, * et si expándimus manus nostras ad deum aliénum:


43:22 Nonne Deus requíret ista? * ipse enim novit abscóndita cordis.


43:22 Quóniam propter te mortificámur tota die: * æstimáti sumus sicut oves occisiónis.


43:23 Exsúrge, quare obdórmis, Dómine? * exsúrge, et ne repéllas in finem.


43:24 Quare fáciem tuam avértis, * oblivísceris inópiæ nostræ, et tribulatiónis nostræ?


43:25 Quóniam humiliáta est in púlvere ánima nostra: * conglutinátus est in terra venter noster.


43:26 Exsúrge, Dómine, ádiuva nos: * et rédime nos propter nomen tuum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvásti nos, Dómine, et in nómine tuo confitébimur in sǽcula.






Capitulum Responsorium Versus {ex Proprio de Tempore}



Col 3:17


Omne quodcúmque fácitis in verbo, aut in ópere: ómnia in nómine Dómini Iesu Christi fácite, grátias agéntes Deo et Patri per ipsum.


℟. Deo grátias.


 


℟.br. Magnificáte Dóminum mecum, * Allelúia, allelúia.


℟. Magnificáte Dóminum mecum, * Allelúia, allelúia.


℣. Et exaltémus nomen eius in idípsum.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Magnificáte Dóminum mecum, * Allelúia, allelúia.


 


℣. Adiutórium nostrum in nómine Dómini, allelúia.


℟. Qui fecit cælum et terram, allelúia.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui unigénitum Fílium tuum constituísti humáni géneris Salvatórem, et Iesum vocári iussísti: concéde propítius; ut, cuius sanctum nomen venerámur in terris, eius quoque aspéctu perfruámur in cælis.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio de Tempore}



Ant. Omnis * qui invocáverit nomen Dómini, salvus erit.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Omnis qui invocáverit nomen Dómini, salvus erit.






Ant. Sanctum et terríbile * nomen eius, inítium sapiéntiæ timor Dómini.


Psalmus 110 [2]


110:1 Confitébor tibi, Dómine, in toto corde meo: * in consílio iustórum, et congregatióne.


110:2 Magna ópera Dómini: * exquisíta in omnes voluntátes eius.


110:3 Conféssio et magnificéntia opus eius: * et iustítia eius manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum eius véritas, et iudícium.


110:8 Fidélia ómnia mandáta eius: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen eius: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio eius manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sanctum et terríbile nomen eius, inítium sapiéntiæ timor Dómini.






Ant. Ego autem * in Dómino gaudébo, et exsultábo in Deo Iesu meo.


Psalmus 111 [3]


111:1 Beátus vir, qui timet Dóminum: * in mandátis eius volet nimis.


111:2 Potens in terra erit semen eius: * generátio rectórum benedicétur.


111:3 Glória, et divítiæ in domo eius: * et iustítia eius manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et iustus.


111:5 Iucúndus homo qui miserétur et cómmodat, † dispónet sermónes suos in iudício: *  quia in ætérnum non commovébitur.


111:7 In memória ætérna erit iustus: * ab auditióne mala non timébit.


111:7 Parátum cor eius speráre in Dómino, †  confirmátum est cor eius: * non commovébitur donec despíciat inimícos suos.


111:9 Dispérsit, dedit paupéribus: † iustítia eius manet in sǽculum sǽculi, * cornu eius exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego autem in Dómino gaudébo, et exsultábo in Deo Iesu meo.






Ant. A solis ortu * usque ad occásum laudábile nomen Dómini.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. A solis ortu usque ad occásum laudábile nomen Dómini.






Ant. Sacrificábo * hóstiam laudis, et nomen Dómini invocábo.


Psalmus 115 [5]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo eius: *  pretiósa in conspéctu Dómini mors sanctórum eius:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli eius: *  in átriis domus Dómini, in médio tui, Ierúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sacrificábo hóstiam laudis, et nomen Dómini invocábo.






Capitulum Hymnus Versus {ex Proprio de Tempore}



Phil 2:8-10


Fratres: Christus humiliávit semetípsum, factus obédiens usque ad mortem, mortem autem crucis. Propter quod et Deus exaltávit illum, et donávit illi nomen, quod est super omne nomen, ut in nómine Iesu omne genu flectátur.


℟. Deo grátias.


 


Hymnus


Iesu, dulcis memória,


Dans vera cordis gáudia:


Sed super mel, et ómnia,


Eius dulcis præséntia.


 


Nil cánitur suávius,


Nil audítur iucúndius,


Nil cogitátur dúlcius,


Quam Iesus Dei Fílius.


 


Iesu, spes pœniténtibus,


Quam pius es peténtibus!


Quam bonus te quæréntibus!


Sed quid inveniéntibus?


 


Nec lingua valet dícere,


Nec líttera exprímere:


Expértus potest crédere,


Quid sit Iesum dilígere.


 


Sis, Iesu, nostrum gáudium,


Qui es futúrus prǽmium:


Sit nostra in te glória,


Per cuncta semper sǽcula.


Amen.


 


℣. Sit nomen Dómini benedíctum, allelúia.


℟. Ex hoc nunc et usque in sǽculum, allelúia.






Canticum: Magnificat {Antiphona ex Proprio de Tempore}



Ant. Vocábis * nomen eius Iesum; ipse enim salvum fáciet pópulum suum a peccátis eórum, allelúia.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vocábis nomen eius Iesum; ipse enim salvum fáciet pópulum suum a peccátis eórum, allelúia.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui unigénitum Fílium tuum constituísti humáni géneris Salvatórem, et Iesum vocári iussísti: concéde propítius; ut, cuius sanctum nomen venerámur in terris, eius quoque aspéctu perfruámur in cælis.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Miserére * mihi, Dómine, et exáudi oratiónem meam.


Psalmus 4 [1]


4:2 Cum invocárem exaudívit me Deus iustítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium iustítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adiutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis eius sperábis.


90:5 Scuto circúmdabit te véritas eius: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






Die Tertia Januarii
IV. classis

Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Christus natus est nobis: * Veníte, adorémus.


Ant. Christus natus est nobis: * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Christus natus est nobis: * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Christus natus est nobis: * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Christus natus est nobis: * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Christus natus est nobis: * Veníte, adorémus.






Hymnus {ex Commune aut Festo}



Iesu, Redémptor ómnium,


Quem lucis ante oríginem


Parem patérnæ glóriæ


Pater suprémus édidit.


 


Tu lumen, et splendor Patris,


Tu spes perénnis ómnium,


Inténde quas fundunt preces


Tui per orbem sérvuli.


 


Meménto, rerum Cónditor,


Nostri quod olim córporis,


Sacráta ab alvo Vírginis


Nascéndo, formam súmpseris.


 


Testátur hoc præsens dies,


Currens per anni círculum,


Quod solus e sinu Patris


Mundi salus advéneris.


 


Hunc astra, tellus, ǽquora,


Hunc omne, quod cælo subest,


Salútis auctórem novæ


Novo salútat cántico.


 


Et nos, beáta quos sacri


Rigávit unda sánguinis,


Natális ob diem tui


Hymni tribútum sólvimus.


 


Iesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Speciósus forma * præ fíliis hóminum, diffúsa est grátia in lábiis tuis.


Psalmus 44(2a-10b) [1]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et iustítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Speciósus forma præ fíliis hóminum, diffúsa est grátia in lábiis tuis.






Ant. Confitebúntur tibi * pópuli Deus in ætérnum.


Psalmus 44(11-18b) [2]


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória eius fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ eius afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitebúntur tibi pópuli Deus in ætérnum.






Ant. Adiútor in tribulatiónibus * Deus noster.


Psalmus 45 [3]


45:2 Deus noster refúgium, et virtus: * adiútor in tribulatiónibus, quæ invenérunt nos nimis.


45:3 Proptérea non timébimus dum turbábitur terra: * et transferéntur montes in cor maris.


45:4 Sonuérunt, et turbátæ sunt aquæ eórum: * conturbáti sunt montes in fortitúdine eius.


45:5 Flúminis ímpetus lætíficat civitátem Dei: * sanctificávit tabernáculum suum Altíssimus.


45:6 Deus in médio eius, non commovébitur: * adiuvábit eam Deus mane dilúculo.


45:7 Conturbátæ sunt gentes, et inclináta sunt regna: * dedit vocem suam, mota est terra.


45:8 Dóminus virtútum nobíscum: * suscéptor noster Deus Iacob.


45:9 Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.


45:10 Arcum cónteret, et confrínget arma: * et scuta combúret igni.


45:11 Vacáte, et vidéte quóniam ego sum Deus: * exaltábor in géntibus, et exaltábor in terra.


45:12 Dóminus virtútum nobíscum: * suscéptor noster Deus Iacob.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiútor in tribulatiónibus Deus noster.






Ant. Magnus Dóminus * et laudábilis nimis in civitáte Dei nostri. ‡


Psalmus 47 [4]


47:2  Magnus Dóminus, et laudábilis nimis in civitáte Dei nostri, ‡ in monte sancto eius.


47:3 Fundátur exsultatióne univérsæ terræ mons Sion, * látera Aquilónis, cívitas Regis magni.


47:4 Deus in dómibus eius cognoscétur: * cum suscípiet eam.


47:5 Quóniam ecce reges terræ congregáti sunt: * convenérunt in unum.


47:6 Ipsi vidéntes sic admiráti sunt, conturbáti sunt, commóti sunt: * tremor apprehéndit eos.


47:7 Ibi dolóres ut parturiéntis: * in spíritu veheménti cónteres naves Tharsis.


47:9 Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.


47:10 Suscépimus, Deus, misericórdiam tuam, * in médio templi tui.


47:11 Secúndum nomen tuum, Deus, sic et laus tua in fines terræ: * iustítia plena est déxtera tua.


47:12 Lætétur mons Sion, et exsúltent fíliæ Iudæ: * propter iudícia tua, Dómine.


47:13 Circúmdate Sion, et complectímini eam: * narráte in túrribus eius.


47:14 Pónite corda vestra in virtúte eius: * et distribúite domos eius, ut enarrétis in progénie áltera.


47:15 Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnus Dóminus et laudábilis nimis in civitáte Dei nostri.






Ant. Os meum loquétur * sapiéntiam: et meditátio cordis mei prudéntiam.


Psalmus 48(2-13) [5]


48:2 Audíte hæc, omnes gentes: * áuribus percípite omnes, qui habitátis orbem:


48:3 Quique terrígenæ, et fílii hóminum: * simul in unum dives et pauper.


48:4 Os meum loquétur sapiéntiam: * et meditátio cordis mei prudéntiam.


48:5 Inclinábo in parábolam aurem meam: * apériam in psaltério propositiónem meam.


48:6 Cur timébo in die mala? * iníquitas calcánei mei circúmdabit me:


48:7 Qui confídunt in virtúte sua: * et in multitúdine divitiárum suárum gloriántur.


48:8 Frater non rédimit, rédimet homo: * non dabit Deo placatiónem suam.


48:9 Et prétium redemptiónis ánimæ suæ: * et laborábit in ætérnum, et vivet adhuc in finem.


48:11 Non vidébit intéritum, cum víderit sapiéntes moriéntes: * simul insípiens, et stultus períbunt.


48:11 Et relínquent aliénis divítias suas: * et sepúlcra eórum domus illórum in ætérnum.


48:12 Tabernácula eórum in progénie et progénie: * vocavérunt nómina sua in terris suis.


48:13 Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Os meum loquétur sapiéntiam: et meditátio cordis mei prudéntiam.






Ant. Ne timúeris * cum dívite non descéndet in sepúlcrum glória eius.


Psalmus 48(14-21) [6]


48:14 Hæc via illórum scándalum ipsis: * et póstea in ore suo complacébunt.


48:15 Sicut oves in inférno pósiti sunt: * mors depáscet eos.


48:15 Et dominabúntur eórum iusti in matutíno: * et auxílium eórum veteráscet in inférno a glória eórum.


48:16 Verúmtamen Deus rédimet ánimam meam de manu ínferi: * cum accéperit me.


48:17 Ne timúeris, cum dives factus fúerit homo: * et cum multiplicáta fúerit glória domus eius.


48:18 Quóniam cum interíerit, non sumet ómnia: * neque descéndet cum eo glória eius.


48:19 Quia ánima eius in vita ipsíus benedicétur: * confitébitur tibi cum beneféceris ei.


48:20 Introíbit usque in progénies patrum suórum: * et usque in ætérnum non vidébit lumen.


48:21 Homo, cum in honóre esset, non intelléxit: * comparátus est iuméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne timúeris cum dívite non descéndet in sepúlcrum glória eius.






Ant. Deus deórum, * Dóminus locútus est. ‡


Psalmus 49(1-15) [7]


49:1  Deus deórum, Dóminus locútus est: * ‡ et vocávit terram,


49:1 A solis ortu usque ad occásum: * ex Sion spécies decóris eius.


49:3 Deus maniféste véniet: * Deus noster et non silébit.


49:3 Ignis in conspéctu eius exardéscet: * et in circúitu eius tempéstas válida.


49:4 Advocábit cælum desúrsum: * et terram discérnere pópulum suum.


49:5 Congregáte illi sanctos eius: * qui órdinant testaméntum eius super sacrifícia.


49:6 Et annuntiábunt cæli iustítiam eius: * quóniam Deus iudex est.


49:7 Audi, pópulus meus, et loquar: Israël, et testificábor tibi: * Deus, Deus tuus ego sum.


49:8 Non in sacrifíciis tuis árguam te: * holocáusta autem tua in conspéctu meo sunt semper.


49:9 Non accípiam de domo tua vítulos: * neque de grégibus tuis hircos.


49:10 Quóniam meæ sunt omnes feræ silvárum: * iuménta in móntibus et boves.


49:11 Cognóvi ómnia volatília cæli: * et pulchritúdo agri mecum est.


49:12 Si esuríero, non dicam tibi: * meus est enim orbis terræ, et plenitúdo eius.


49:13 Numquid manducábo carnes taurórum? * aut sánguinem hircórum potábo?


49:14 Ímmola Deo sacrifícium laudis: * et redde Altíssimo vota tua.


49:15 Et ínvoca me in die tribulatiónis: * éruam te, et honorificábis me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus deórum, Dóminus locútus est.






Ant. Intellégite, * qui obliviscímini Deum.


Psalmus 49(16-23) [8]


49:16 Peccatóri autem dixit Deus: * Quare tu enárras iustítias meas, et assúmis testaméntum meum per os tuum?


49:17 Tu vero odísti disciplínam: * et proiecísti sermónes meos retrórsum:


49:18 Si vidébas furem, currébas cum eo: * et cum adúlteris portiónem tuam ponébas.


49:19 Os tuum abundávit malítia: * et lingua tua concinnábat dolos.


49:20 Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.


49:21 Existimásti, iníque, quod ero tui símilis: * árguam te, et státuam contra fáciem tuam.


49:22 Intellégite hæc, qui obliviscímini Deum: * nequándo rápiat, et non sit qui erípiat.


49:23 Sacrifícium laudis honorificábit me: * et illic iter, quo osténdam illi salutáre Dei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Intellégite, qui obliviscímini Deum.






Ant. Acceptábis sacrifícium * iustítiæ super altáre tuum, Dómine.


Psalmus 50 [9]


50:3 Miserére mei, Deus, * secúndum magnam misericórdiam tuam.


50:3 Et secúndum multitúdinem miseratiónum tuárum, * dele iniquitátem meam.


50:4 Ámplius lava me ab iniquitáte mea: * et a peccáto meo munda me.


50:5 Quóniam iniquitátem meam ego cognósco: * et peccátum meum contra me est semper.


50:6 Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.


50:7 Ecce enim, in iniquitátibus concéptus sum: * et in peccátis concépit me mater mea.


50:8 Ecce enim, veritátem dilexísti: * incérta et occúlta sapiéntiæ tuæ manifestásti mihi.


50:9 Aspérges me hyssópo, et mundábor: * lavábis me, et super nivem dealbábor.


50:10 Audítui meo dabis gáudium et lætítiam: * et exsultábunt ossa humiliáta.


50:11 Avérte fáciem tuam a peccátis meis: * et omnes iniquitátes meas dele.


50:12 Cor mundum crea in me, Deus: * et spíritum rectum ínnova in viscéribus meis.


50:13 Ne proícias me a fácie tua: * et spíritum sanctum tuum ne áuferas a me.


50:14 Redde mihi lætítiam salutáris tui: * et spíritu principáli confírma me.


50:15 Docébo iníquos vias tuas: * et ímpii ad te converténtur.


50:16 Líbera me de sanguínibus, Deus, Deus salútis meæ: * et exsultábit lingua mea iustítiam tuam.


50:17 Dómine, lábia mea apéries: * et os meum annuntiábit laudem tuam.


50:18 Quóniam si voluísses sacrifícium, dedíssem útique: * holocáustis non delectáberis.


50:19 Sacrifícium Deo spíritus contribulátus: * cor contrítum, et humiliátum, Deus, non despícies.


50:20 Benígne fac, Dómine, in bona voluntáte tua Sion: * ut ædificéntur muri Ierúsalem.


50:21 Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Acceptábis sacrifícium iustítiæ super altáre tuum, Dómine.






℣. Notum fecit Dóminus, allelúia.


℟. Salutáre suum, allelúia.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De Epístola ad Romános


Rom 6:1-5


1 Quid ergo dicémus? permanébimus in peccáto ut grátia abúndet?


2 Absit. Qui enim mórtui sumus peccáto, quómodo adhuc vivémus in illo?


3 An ignorátis quia quicúmque baptizáti sumus in Christo Iesu, in morte ipsíus baptizáti sumus?


4 Consepúlti enim sumus cum illo per baptísmum in mortem: ut quómodo Christus surréxit a mórtuis per glóriam Patris, ita et nos in novitáte vitæ ambulémus.


5 Si enim complantáti facti sumus similitúdini mortis eius: simul et resurrectiónis érimus.


℣. Tu autem, Dómine, miserére nobis.


℟. Deo grátias.


 


℟. Congratulámini mihi, omnes qui dilígitis Dóminum:


* Quia, cum essem párvula, plácui Altíssimo, et de meis viscéribus génui Deum et hóminem.


℣. Beátam me dicent omnes generatiónes, quia ancíllam húmilem respéxit Deus.


℟. Quia, cum essem párvula, plácui Altíssimo, et de meis viscéribus génui Deum et hóminem.






℣. Iube, Dómine, benedícere.


Benedictio. Divínum auxílium máneat semper nobíscum.


℟. Amen.


 


Lectio 2


Rom 6:6-11


6 Hoc sciéntes, quia vetus homo noster simul crucifíxus est, ut destruátur corpus peccáti, et ultra non serviámus peccáto.


7 Qui enim mórtuus est, iustificátus est a peccáto.


8 Si autem mórtui sumus cum Christo, crédimus quia simul étiam vivémus cum Christo,


9 Sciéntes quod Christus resúrgens ex mórtuis iam non móritur: mors illi ultra non dominábitur.


10 Quod enim mórtuus est peccáto, mórtuus est semel: quod autem vivit, vivit Deo.


11 Ita et vos existimáte vos mórtuos quidem esse peccáto, vivéntes autem Deo, in Christo Iesu Dómino nostro.


℣. Tu autem, Dómine, miserére nobis.


℟. Deo grátias.


 


℟. Confirmátum est cor Vírginis, in quo divína mystéria, Angelo nuntiánte, concépit: tunc speciósum forma præ fíliis hóminum castis suscépit viscéribus:


* Et benedícta in ætérnum, Deum nobis prótulit et hóminem.


℣. Domus pudíci péctoris templum repénte fit Dei: intácta nésciens virum, verbo concépit Fílium.


℟. Et benedícta in ætérnum, Deum nobis prótulit et hóminem.


℣. Glória Patri, et Fílio, * et Spirítui Sancto.


℟. Et benedícta in ætérnum, Deum nobis prótulit et hóminem.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Rom 6:12-18


12 Non ergo regnet peccátum in vestro mortáli córpore ut obediátis concupiscéntiis eius.


13 Sed neque exhibeátis membra vestra arma iniquitátis peccáto: sed exhibéte vos Deo, tamquam ex mórtuis vivéntes: et membra vestra arma iustítiæ Deo.


14 Peccátum enim vobis non dominábitur: non enim sub lege estis, sed sub grátia.


15 Quid ergo? peccábimus, quóniam non sumus sub lege, sed sub grátia? Absit.


16 Nescítis quóniam cui exhibétis vos servos ad obediéndum, servi estis eius, cui obedítis, sive peccáti ad mortem, sive obeditiónis ad iustítiam?


17 Grátias autem Deo quod fuístis servi peccáti, obedístis autem ex corde in eam formam doctrínæ, in quam tráditi estis.


18 Liberáti autem a peccáto, servi facti estis iustítiæ.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Dóminus regnávit, * exsúltet terra. ‡


Psalmus 96 [1]


96:1  Dóminus regnávit, exsúltet terra: * ‡ læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus regnávit, exsúltet terra.






Ant. Te decet hymnus, * Deus, in Sion. ‡


Psalmus 64 [2]


64:2  Te decet hymnus, Deus, in Sion: * ‡ et tibi reddétur votum in Ierúsalem.


64:3 Exáudi oratiónem meam: * ad te omnis caro véniet.


64:4 Verba iniquórum prævaluérunt super nos: * et impietátibus nostris tu propitiáberis.


64:5 Beátus, quem elegísti, et assumpsísti: * inhabitábit in átriis tuis.


64:5 Replébimur in bonis domus tuæ: * sanctum est templum tuum, mirábile in æquitáte.


64:6 Exáudi nos, Deus, salutáris noster, * spes ómnium fínium terræ, et in mari longe.


64:7 Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.


64:8 Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.


64:10 Visitásti terram, et inebriásti eam: * multiplicásti locupletáre eam.


64:10 Flumen Dei replétum est aquis, parásti cibum illórum: * quóniam ita est præparátio eius.


64:11 Rivos eius inébria, multíplica genímina eius: * in stillicídiis eius lætábitur gérminans.


64:12 Benedíces corónæ anni benignitátis tuæ: * et campi tui replebúntur ubertáte.


64:13 Pinguéscent speciósa desérti: * et exsultatióne colles accingéntur.


64:14 Indúti sunt aríetes óvium, et valles abundábunt fruménto: * clamábunt, étenim hymnum dicent.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Te decet hymnus, Deus, in Sion.






Ant. Tibi, Dómine, psallam, * et intéllegam in via immaculáta.


Psalmus 100 [3]


100:1 Misericórdiam, et iudícium * cantábo tibi, Dómine:


100:2 Psallam, et intéllegam in via immaculáta, * quando vénies ad me.


100:2 Perambulábam in innocéntia cordis mei, * in médio domus meæ.


100:3 Non proponébam ante óculos meos rem iniústam: * faciéntes prævaricatiónes odívi.


100:4 Non adhǽsit mihi cor pravum: * declinántem a me malígnum non cognoscébam.


100:5 Detrahéntem secréto próximo suo, * hunc persequébar.


100:5 Supérbo óculo, et insatiábili corde, * cum hoc non edébam.


100:6 Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.


100:7 Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.


100:8 In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tibi, Dómine, psallam, et intéllegam in via immaculáta.






Ant. Dómine, magnus es tu, * et præclárus in virtúte tua.


Canticum Iudith [4]


Iudith 16:15-22


16:15 Hymnum cantémus Dómino, * hymnum novum cantémus Deo nostro.


16:16 Adonái, Dómine, magnus es tu, et præclárus in virtúte tua, * et quem superáre nemo potest.


16:17 Tibi sérviat omnis creatúra tua: * quia dixísti, et facta sunt:


16:18 Misísti spíritum tuum, et creáta sunt, * et non est qui resístat voci tuæ.


16:19 Montes a fundaméntis movebúntur cum aquis: * petræ, sicut cera, liquéscent ante fáciem tuam.


16:20 Qui autem timent te, * magni erunt apud te per ómnia.


16:21 Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.


16:22 Dabit enim ignem, et vermes in carnes eórum, * ut urántur, et séntiant usque in sempitérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, magnus es tu, et præclárus in virtúte tua.






Ant. Laudábo Deum meum * in vita mea.


Psalmus 145 [5]


145:2 Lauda, ánima mea, Dóminum, † laudábo Dóminum in vita mea: * psallam Deo meo quámdiu fúero.


145:2 Nolíte confídere in princípibus: *  in fíliis hóminum, in quibus non est salus.


145:4 Exíbit spíritus eius, et revertétur in terram suam: * in illa die períbunt omnes cogitatiónes eórum.


145:5 Beátus, cuius Deus Iacob adiútor eius, † spes eius in Dómino, Deo ipsíus: *  qui fecit cælum et terram, mare, et ómnia, quæ in eis sunt.


145:7 Qui custódit veritátem in sǽculum, † facit iudícium iniúriam patiéntibus: * dat escam esuriéntibus.


145:7 Dóminus solvit compedítos: *  Dóminus illúminat cæcos.


145:8 Dóminus érigit elísos, * Dóminus díligit iustos.


145:9 Dóminus custódit ádvenas, † pupíllum et víduam suscípiet: * et vias peccatórum dispérdet.


145:10 Regnábit Dóminus in sǽcula, Deus tuus, Sion, * in generatiónem et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudábo Deum meum in vita mea.






Capitulum Hymnus Versus {ex Commune aut Festo}



Titus 2:11-12


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.


℟. Deo grátias.


 


Hymnus


A solis ortus cárdine


Ad usque terræ límitem,


Christum canámus Príncipem,


Natum María Vírgine.


 


Beátus auctor sǽculi


Servíle corpus índuit:


Ut carne carnem líberans,


Ne pérderet quos cóndidit.


 


Castæ Paréntis víscera


Cæléstis intrat grátia:


Venter Puéllæ báiulat


Secréta, quæ non nóverat.


 


Domus pudíci péctoris


Templum repénte fit Dei:


Intácta nésciens virum,


Concépit alvo Fílium.


 


Enítitur puérpera,


Quem Gábriel prædíxerat,


Quem ventre Matris géstiens,


Baptísta clausum sénserat.


 


Fœno iacére pértulit:


Præsépe non abhórruit:


Et lacte módico pastus est,


Per quem nec ales ésurit.


 


Gaudet chorus cæléstium,


Et Angeli canunt Deo;


Palámque fit pastóribus


Pastor, Creátor ómnium.


 


Iesu, tibi sit glória,


Qui natus es de Vírgine,


Cum Patre, et almo Spíritu,


In sempitérna sǽcula.


Amen.


 


℣. Verbum caro factum est, allelúia.


℟. Et habitávit in nobis, allelúia.






Canticum: Benedictus {Antiphona ex Proprio de Tempore}



Ant. Mirábile mystérium * declarátur hódie: innovántur natúræ, Deus homo factus est: id quod fuit permánsit, et quod non erat assúmpsit; non commixtiónem passus, neque divisiónem.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Mirábile mystérium declarátur hódie: innovántur natúræ, Deus homo factus est: id quod fuit permánsit, et quod non erat assúmpsit; non commixtiónem passus, neque divisiónem.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Misericórdia tua, * Dómine, ante óculos meos: et complácui in veritáte tua.


Psalmus 25 [1]


25:1 Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.


25:2 Proba me, Dómine, et tenta me: * ure renes meos et cor meum.


25:3 Quóniam misericórdia tua ante óculos meos est: * et complácui in veritáte tua.


25:4 Non sedi cum concílio vanitátis: * et cum iníqua geréntibus non introíbo.


25:5 Odívi ecclésiam malignántium: * et cum ímpiis non sedébo.


25:6 Lavábo inter innocéntes manus meas: * et circúmdabo altáre tuum, Dómine:


25:7 Ut áudiam vocem laudis, * et enárrem univérsa mirabília tua.


25:8 Dómine, diléxi decórem domus tuæ, * et locum habitatiónis glóriæ tuæ.


25:9 Ne perdas cum ímpiis, Deus, ánimam meam, * et cum viris sánguinum vitam meam:


25:10 In quorum mánibus iniquitátes sunt: * déxtera eórum repléta est munéribus.


25:11 Ego autem in innocéntia mea ingréssus sum: * rédime me, et miserére mei.


25:12 Pes meus stetit in dirécto: * in ecclésiis benedícam te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 51 [2]


51:3 Quid gloriáris in malítia, * qui potens es in iniquitáte?


51:4 Tota die iniustítiam cogitávit lingua tua: * sicut novácula acúta fecísti dolum.


51:5 Dilexísti malítiam super benignitátem: * iniquitátem magis quam loqui æquitátem.


51:6 Dilexísti ómnia verba præcipitatiónis, * lingua dolósa.


51:7 Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.


51:8 Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:


51:9 Sed sperávit in multitúdine divitiárum suárum: * et præváluit in vanitáte sua.


51:10 Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.


51:11 Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 52 [3]


52:1 Dixit insípiens in corde suo: * Non est Deus.


52:2 Corrúpti sunt, et abominábiles facti sunt in iniquitátibus: * non est qui fáciat bonum.


52:3 Deus de cælo prospéxit super fílios hóminum: * ut vídeat si est intéllegens, aut requírens Deum.


52:4 Omnes declinavérunt, simul inútiles facti sunt: * non est qui fáciat bonum, non est usque ad unum.


52:5 Nonne scient omnes qui operántur iniquitátem, * qui dévorant plebem meam ut cibum panis?


52:6 Deum non invocavérunt: * illic trepidavérunt timóre, ubi non erat timor.


52:6 Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.


52:7 Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misericórdia tua, Dómine, ante óculos meos: et complácui in veritáte tua.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui natus es de María Vírgine.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Prídie Nonas Ianuárii Luna duodevicésima Anno Dómini 2029


 


In Creta natális sancti Titi, qui, ab Apóstolo Paulo Epíscopus Creténsium ordinátus, et, post prædicatiónis offícium fidelíssime consummátum, finem beátum adéptus, in ea sepúltus est Ecclésia, ubi a beáto Apóstolo dignus miníster fúerat constitútus. Ipsíus tamen festívitas octávo Idus Februárii celebrátur.


Romæ sanctórum Mártyrum Prisci Presbýteri, et Priscilliáni Clérici, ac Benedíctæ, religiósæ féminæ; qui, témpore impiíssimi Iuliáni, gládio martýrium complevérunt.


Item Romæ beátæ Dafrósæ, uxóris sancti Flaviáni Mártyris, ac matris sanctárum Bibiánæ et Demétriæ, Vírginum et Mártyrum; quæ, post interfectiónem viri sui, primum exsílio relegáta, deínde, sub præfáto Príncipe, cápite plexa est.


Bonóniæ sanctórum Hermétis, Aggæi et Caii Mártyrum, qui sub Maximiáno Imperatóre passi sunt.


Adruméti, in Africa, commemorátio sancti Mávili Mártyris, qui in persecutióne Sevéri Imperatóris, a sævíssimo Prǽside Scápula damnátus ad béstias, martýrii corónam accépit.


Item in Africa præclarissimórum Mártyrum Aquilíni, Gémini, Eugénii, Marciáni, Quincti, Theodóti et Tryphónis.


Apud Língonas, in Gállia, sancti Gregórii Epíscopi, miráculis clari.


Rhemis, in Gállia, sancti Rigobérti, Epíscopi et Confessóris.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Psalterio secundum tempora}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Heb 1:11-12


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus ádiuvat me: * et Dóminus suscéptor est ánimæ meæ.


Psalmus 53 [1]


53:3 Deus, in nómine tuo salvum me fac: * et in virtúte tua iúdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádiuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(2-16) [2]


54:2 Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.


54:3 Contristátus sum in exercitatióne mea: * et conturbátus sum a voce inimíci, et a tribulatióne peccatóris.


54:4 Quóniam declinavérunt in me iniquitátes: * et in ira molésti erant mihi.


54:5 Cor meum conturbátum est in me: * et formído mortis cécidit super me.


54:6 Timor et tremor venérunt super me: * et contexérunt me ténebræ.


54:7 Et dixi: Quis dabit mihi pennas sicut colúmbæ, * et volábo, et requiéscam?


54:8 Ecce, elongávi fúgiens: * et mansi in solitúdine.


54:9 Exspectábam eum, qui salvum me fecit * a pusillanimitáte spíritus et tempestáte.


54:10 Præcípita, Dómine, dívide linguas eórum: * quóniam vidi iniquitátem, et contradictiónem in civitáte.


54:11 Die ac nocte circúmdabit eam super muros eius iníquitas: * et labor in médio eius, et iniustítia.


54:12 Et non defécit de platéis eius * usúra, et dolus.


54:13 Quóniam si inimícus meus maledixísset mihi, * sustinuíssem útique.


54:13 Et si is, qui óderat me, super me magna locútus fuísset, * abscondíssem me fórsitan ab eo.


54:14 Tu vero, homo unánimis: * dux meus, et notus meus:


54:15 Qui simul mecum dulces capiébas cibos: * in domo Dei ambulávimus cum consénsu.


54:16 Véniat mors super illos: * et descéndant in inférnum vivéntes:


54:16 Quóniam nequítiæ in habitáculis eórum: * in médio eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(17-24) [3]


54:17 Ego autem ad Deum clamávi: * et Dóminus salvábit me.


54:18 Véspere, et mane, et merídie narrábo et annuntiábo: * et exáudiet vocem meam.


54:19 Rédimet in pace ánimam meam ab his, qui appropínquant mihi: * quóniam inter multos erant mecum.


54:20 Exáudiet Deus, et humiliábit illos, * qui est ante sǽcula.


54:20 Non enim est illis commutátio, et non timuérunt Deum: * exténdit manum suam in retribuéndo.


54:21 Contaminavérunt testaméntum eius, divísi sunt ab ira vultus eius: * et appropinquávit cor illíus.


54:22 Mollíti sunt sermónes eius super óleum: * et ipsi sunt iácula.


54:23 Iacta super Dóminum curam tuam, et ipse te enútriet: * non dabit in ætérnum fluctuatiónem iusto.


54:24 Tu vero, Deus, dedúces eos, * in púteum intéritus.


54:24 Viri sánguinum, et dolósi non dimidiábunt dies suos: * ego autem sperábo in te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus ádiuvat me: et Dóminus suscéptor est ánimæ meæ.






Capitulum Responsorium Versus {ex Commune aut Festo}



Titus 2:11-12


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.


℟. Deo grátias.


 


℟.br. Verbum caro factum est, * Allelúia, allelúia.


℟. Verbum caro factum est, * Allelúia, allelúia.


℣. Et habitávit in nobis.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Verbum caro factum est, * Allelúia, allelúia.


 


℣. Ipse invocábit me, allelúia.


℟. Pater meus es tu, allelúia.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In Deo sperávi * non timébo quid fáciat mihi homo.


Psalmus 55 [1]


55:2 Miserére mei, Deus, quóniam conculcávit me homo: * tota die impúgnans tribulávit me.


55:3 Conculcavérunt me inimíci mei tota die: * quóniam multi bellántes advérsum me.


55:4 Ab altitúdine diéi timébo: * ego vero in te sperábo.


55:5 In Deo laudábo sermónes meos, in Deo sperávi: * non timébo quid fáciat mihi caro.


55:6 Tota die verba mea exsecrabántur: * advérsum me omnes cogitatiónes eórum in malum.


55:7 Inhabitábunt et abscóndent: * ipsi calcáneum meum observábunt.


55:8 Sicut sustinuérunt ánimam meam, pro níhilo salvos fácies illos: * in ira pópulos confrínges.


55:9 Deus, vitam meam annuntiávi tibi: * posuísti lácrimas meas in conspéctu tuo.


55:9 Sicut et in promissióne tua: * tunc converténtur inimíci mei retrórsum:


55:10 In quacúmque die invocávero te: * ecce, cognóvi, quóniam Deus meus es.


55:11 In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.


55:12 In me sunt, Deus, vota tua, * quæ reddam, laudatiónes tibi.


55:13 Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 56 [2]


56:2 Miserére mei, Deus, miserére mei: * quóniam in te confídit ánima mea.


56:2 Et in umbra alárum tuárum sperábo, * donec tránseat iníquitas.


56:3 Clamábo ad Deum altíssimum: * Deum qui benefécit mihi.


56:4 Misit de cælo, et liberávit me: * dedit in oppróbrium conculcántes me.


56:4 Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.


56:5 Fílii hóminum dentes eórum arma et sagíttæ: * et lingua eórum gládius acútus.


56:6 Exaltáre super cælos, Deus, * et in omnem terram glória tua.


56:7 Láqueum paravérunt pédibus meis: * et incurvavérunt ánimam meam.


56:7 Fodérunt ante fáciem meam fóveam: * et incidérunt in eam.


56:8 Parátum cor meum, Deus, parátum cor meum: * cantábo, et psalmum dicam.


56:9 Exsúrge, glória mea, exsúrge, psaltérium et cíthara: * exsúrgam dilúculo.


56:10 Confitébor tibi in pópulis, Dómine: * et psalmum dicam tibi in géntibus:


56:11 Quóniam magnificáta est usque ad cælos misericórdia tua, * et usque ad nubes véritas tua.


56:12 Exaltáre super cælos, Deus: * et super omnem terram glória tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 57 [3]


57:2 Si vere útique iustítiam loquímini: * recta iudicáte, fílii hóminum.


57:3 Étenim in corde iniquitátes operámini: * in terra iniustítias manus vestræ concínnant.


57:4 Alienáti sunt peccatóres a vulva, erravérunt ab útero: * locúti sunt falsa.


57:5 Furor illis secúndum similitúdinem serpéntis: * sicut áspidis surdæ, et obturántis aures suas,


57:6 Quæ non exáudiet vocem incantántium: * et venéfici incantántis sapiénter.


57:7 Deus cónteret dentes eórum in ore ipsórum: * molas leónum confrínget Dóminus.


57:8 Ad níhilum devénient tamquam aqua decúrrens: * inténdit arcum suum donec infirméntur.


57:9 Sicut cera, quæ fluit, auferéntur: * supercécidit ignis, et non vidérunt solem.


57:10 Priúsquam intellégerent spinæ vestræ rhamnum: * sicut vivéntes, sic in ira absórbet eos.


57:11 Lætábitur iustus cum víderit vindíctam: * manus suas lavábit in sánguine peccatóris.


57:12 Et dicet homo: Si útique est fructus iusto: * útique est Deus iúdicans eos in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Deo sperávi non timébo quid fáciat mihi homo.






Capitulum Responsorium Versus {ex Commune aut Festo}



Heb 1:10


Et: Tu in princípio, Dómine, terram fundásti: et ópera mánuum tuárum sunt cæli.


℟. Deo grátias.


 


℟.br. Notum fecit Dóminus, * Allelúia, allelúia.


℟. Notum fecit Dóminus, * Allelúia, allelúia.


℣. Salutáre suum.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Notum fecit Dóminus, * Allelúia, allelúia.


 


℣. Vidérunt omnes fines terræ, allelúia.


℟. Salutáre Dei nostri, allelúia.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus meus * misericórdia tua prævéniet me.


Psalmus 58(2-11) [1]


58:2 Éripe me de inimícis meis, Deus meus: * et ab insurgéntibus in me líbera me.


58:3 Éripe me de operántibus iniquitátem: * et de viris sánguinum salva me.


58:4 Quia ecce cepérunt ánimam meam: * irruérunt in me fortes.


58:5 Neque iníquitas mea, neque peccátum meum, Dómine: * sine iniquitáte cucúrri, et diréxi.


58:6 Exsúrge in occúrsum meum, et vide: * et tu, Dómine, Deus virtútum, Deus Israël,


58:6 Inténde ad visitándas omnes gentes: * non misereáris ómnibus, qui operántur iniquitátem.


58:7 Converténtur ad vésperam: et famem patiéntur ut canes, * et circuíbunt civitátem.


58:8 Ecce, loquéntur in ore suo, et gládius in lábiis eórum: * quóniam quis audívit?


58:9 Et tu, Dómine, deridébis eos: * ad níhilum dedúces omnes gentes.


58:10 Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 58(12-18) [2]


58:12 Deus osténdet mihi super inimícos meos, ne occídas eos: * nequándo obliviscántur pópuli mei.


58:12 Dispérge illos in virtúte tua: * et depóne eos, protéctor meus, Dómine:


58:13 Delíctum oris eórum, sermónem labiórum ipsórum: * et comprehendántur in supérbia sua.


58:13 Et de exsecratióne et mendácio annuntiabúntur in consummatióne: * in ira consummatiónis, et non erunt.


58:14 Et scient quia Deus dominábitur Iacob: * et fínium terræ.


58:15 Converténtur ad vésperam: et famem patiéntur ut canes, * et circuíbunt civitátem.


58:16 Ipsi dispergéntur ad manducándum: * si vero non fúerint saturáti, et murmurábunt.


58:17 Ego autem cantábo fortitúdinem tuam: * et exsultábo mane misericórdiam tuam.


58:17 Quia factus es suscéptor meus, * et refúgium meum, in die tribulatiónis meæ.


58:18 Adiútor meus, tibi psallam, quia, Deus, suscéptor meus es: * Deus meus, misericórdia mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 59 [3]


59:3 Deus, repulísti nos, et destruxísti nos: * irátus es, et misértus es nobis.


59:4 Commovísti terram, et conturbásti eam: * sana contritiónes eius, quia commóta est.


59:5 Ostendísti pópulo tuo dura: * potásti nos vino compunctiónis.


59:6 Dedísti metuéntibus te significatiónem: * ut fúgiant a fácie arcus:


59:7 Ut liberéntur dilécti tui: * salvum fac déxtera tua, et exáudi me.


59:8 Deus locútus est in sancto suo: * lætábor, et partíbor Síchimam: et convállem tabernaculórum metíbor.


59:9 Meus est Gálaad, et meus est Manásses: * et Éphraim fortitúdo cápitis mei.


59:9 Iuda rex meus: * Moab olla spei meæ.


59:10 In Idumǽam exténdam calceaméntum meum: * mihi alienígenæ súbditi sunt.


59:11 Quis dedúcet me in civitátem munítam? * quis dedúcet me usque in Idumǽam?


59:12 Nonne tu, Deus, qui repulísti nos? * et non egrediéris, Deus, in virtútibus nostris?


59:13 Da nobis auxílium de tribulatióne: * quia vana salus hóminis.


59:14 In Deo faciémus virtútem: * et ipse ad níhilum dedúcet tribulántes nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus misericórdia tua prævéniet me.






Capitulum Responsorium Versus {ex Commune aut Festo}



Heb 1:11-12


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.


℟. Deo grátias.


 


℟.br. Vidérunt omnes fines terræ, * Allelúia, allelúia.


℟. Vidérunt omnes fines terræ, * Allelúia, allelúia.


℣. Salutáre Dei nostri.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Vidérunt omnes fines terræ, * Allelúia, allelúia.


 


℣. Verbum caro factum est, allelúia.


℟. Et habitávit in nobis, allelúia.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Beáti omnes * qui timent Dóminum. ‡


Psalmus 127 [1]


127:1  Beáti, omnes, qui timent Dóminum, * ‡ qui ámbulant in viis eius.


127:2 Labóres mánuum tuárum quia manducábis: * beátus es, et bene tibi erit.


127:3 Uxor tua sicut vitis abúndans, * in latéribus domus tuæ.


127:3 Fílii tui sicut novéllæ olivárum, * in circúitu mensæ tuæ.


127:4 Ecce, sic benedicétur homo, * qui timet Dóminum.


127:5 Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.


127:6 Et vídeas fílios filiórum tuórum, * pacem super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáti omnes qui timent Dóminum.






Ant. Confundántur omnes * qui odérunt Sion.


Psalmus 128 [2]


128:1 Sæpe expugnavérunt me a iuventúte mea, * dicat nunc Israël.


128:2 Sæpe expugnavérunt me a iuventúte mea: * étenim non potuérunt mihi.


128:3 Supra dorsum meum fabricavérunt peccatóres: * prolongavérunt iniquitátem suam.


128:4 Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.


128:6 Fiant sicut fænum tectórum: * quod priúsquam evellátur, exáruit:


128:7 De quo non implévit manum suam qui metit, * et sinum suum qui manípulos cólligit.


128:8 Et non dixérunt qui præteríbant: Benedíctio Dómini super vos: * benedíximus vobis in nómine Dómini.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confundántur omnes qui odérunt Sion.






Ant. De profúndis * clamávi ad te, Dómine. ‡


Psalmus 129 [3]


129:1  De profúndis clamávi ad te, Dómine: * ‡ Dómine, exáudi vocem meam:


129:2 Fiant aures tuæ intendéntes, * in vocem deprecatiónis meæ.


129:3 Si iniquitátes observáveris, Dómine: * Dómine, quis sustinébit?


129:4 Quia apud te propitiátio est: * et propter legem tuam sustínui te, Dómine.


129:5 Sustínuit ánima mea in verbo eius: * sperávit ánima mea in Dómino.


129:6 A custódia matutína usque ad noctem: * speret Israël in Dómino.


129:7 Quia apud Dóminum misericórdia: * et copiósa apud eum redémptio.


129:8 Et ipse rédimet Israël, * ex ómnibus iniquitátibus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. De profúndis clamávi ad te, Dómine.






Ant. Dómine, * non est exaltátum cor meum. ‡


Psalmus 130 [4]


130:1  Dómine, non est exaltátum cor meum: * ‡ neque eláti sunt óculi mei.


130:1 Neque ambulávi in magnis: * neque in mirabílibus super me.


130:2 Si non humíliter sentiébam: * sed exaltávi ánimam meam:


130:2 Sicut ablactátus est super matre sua, * ita retribútio in ánima mea.


130:3 Speret Israël in Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, non est exaltátum cor meum.






Ant. Elégit Dóminus * Sion in habitatiónem sibi.


Psalmus 131 [5]


131:1 Meménto, Dómine, David, * et omnis mansuetúdinis eius:


131:2 Sicut iurávit Dómino, * votum vovit Deo Iacob:


131:3 Si introíero in tabernáculum domus meæ, * si ascéndero in lectum strati mei:


131:4 Si dédero somnum óculis meis, * et pálpebris meis dormitatiónem:


131:5 Et réquiem tempóribus meis: donec invéniam locum Dómino, * tabernáculum Deo Iacob.


131:6 Ecce, audívimus eam in Éphrata: * invénimus eam in campis silvæ.


131:7 Introíbimus in tabernáculum eius: * adorábimus in loco, ubi stetérunt pedes eius.


131:8 Surge, Dómine, in réquiem tuam, * tu et arca sanctificatiónis tuæ.


131:9 Sacerdótes tui induántur iustítiam: * et sancti tui exsúltent.


131:10 Propter David, servum tuum, * non avértas fáciem Christi tui.


131:11 Iurávit Dóminus David veritátem, et non frustrábitur eam: * De fructu ventris tui ponam super sedem tuam.


131:12 Si custodíerint fílii tui testaméntum meum, * et testimónia mea hæc, quæ docébo eos:


131:12 Et fílii eórum usque in sǽculum, * sedébunt super sedem tuam.


131:13 Quóniam elégit Dóminus Sion: * elégit eam in habitatiónem sibi.


131:14 Hæc réquies mea in sǽculum sǽculi: * hic habitábo quóniam elégi eam.


131:15 Víduam eius benedícens benedícam: * páuperes eius saturábo pánibus.


131:16 Sacerdótes eius índuam salutári: * et sancti eius exsultatióne exsultábunt.


131:17 Illuc prodúcam cornu David, * parávi lucérnam Christo meo.


131:18 Inimícos eius índuam confusióne: * super ipsum autem efflorébit sanctificátio mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elégit Dóminus Sion in habitatiónem sibi.






Capitulum Hymnus Versus {ex Commune aut Festo}



Titus 2:11-12


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.


℟. Deo grátias.


 


Hymnus


Iesu, Redémptor ómnium,


Quem lucis ante oríginem


Parem patérnæ glóriæ


Pater suprémus édidit.


 


Tu lumen, et splendor Patris,


Tu spes perénnis ómnium,


Inténde quas fundunt preces


Tui per orbem sérvuli.


 


Meménto, rerum Cónditor,


Nostri quod olim córporis,


Sacráta ab alvo Vírginis


Nascéndo, formam súmpseris.


 


Testátur hoc præsens dies,


Currens per anni círculum,


Quod solus e sinu Patris


Mundi salus advéneris.


 


Hunc astra, tellus, ǽquora,


Hunc omne, quod cælo subest,


Salútis auctórem novæ


Novo salútat cántico.


 


Et nos, beáta quos sacri


Rigávit unda sánguinis,


Natális ob diem tui


Hymni tribútum sólvimus.


 


Iesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.


 


℣. Notum fecit Dóminus, allelúia.


℟. Salutáre suum, allelúia.






Canticum: Magnificat {Antiphona ex Proprio de Tempore}



Ant. Magnum * hereditátis mystérium: templum Dei factus est úterus nesciéntis virum: non est pollútus ex ea carnem assúmens; omnes gentes vénient dicéntes: Glória tibi, Dómine.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnum hereditátis mystérium: templum Dei factus est úterus nesciéntis virum: non est pollútus ex ea carnem assúmens; omnes gentes vénient dicéntes: Glória tibi, Dómine.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Immíttet Ángelus Dómini * in circúitu timéntium eum: et erípiet eos.


Psalmus 33(2-11) [1]


33:2 Benedícam Dóminum in omni témpore: * semper laus eius in ore meo.


33:3 In Dómino laudábitur ánima mea: * áudiant mansuéti, et læténtur.


33:4 Magnificáte Dóminum mecum: * et exaltémus nomen eius in idípsum.


33:5 Exquisívi Dóminum, et exaudívit me: * et ex ómnibus tribulatiónibus meis erípuit me.


33:6 Accédite ad eum, et illuminámini: * et fácies vestræ non confundéntur.


33:7 Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.


33:8 Immíttet Ángelus Dómini in circúitu timéntium eum: * et erípiet eos.


33:9 Gustáte, et vidéte quóniam suávis est Dóminus: * beátus vir, qui sperat in eo.


33:10 Timéte Dóminum, omnes sancti eius: * quóniam non est inópia timéntibus eum.


33:11 Dívites eguérunt et esuriérunt: * inquiréntes autem Dóminum non minuéntur omni bono.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 33(12-23) [2]


33:12 Veníte, fílii, audíte me: * timórem Dómini docébo vos.


33:13 Quis est homo qui vult vitam: * díligit dies vidére bonos?


33:14 Próhibe linguam tuam a malo: * et lábia tua ne loquántur dolum.


33:15 Divérte a malo, et fac bonum: * inquíre pacem, et perséquere eam.


33:16 Óculi Dómini super iustos: * et aures eius in preces eórum.


33:17 Vultus autem Dómini super faciéntes mala: * ut perdat de terra memóriam eórum.


33:18 Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.


33:19 Iuxta est Dóminus iis, qui tribuláto sunt corde: * et húmiles spíritu salvábit.


33:20 Multæ tribulatiónes iustórum: * et de ómnibus his liberábit eos Dóminus.


33:21 Custódit Dóminus ómnia ossa eórum: * unum ex his non conterétur.


33:22 Mors peccatórum péssima: * et qui odérunt iustum, delínquent.


33:23 Rédimet Dóminus ánimas servórum suórum: * et non delínquent omnes qui sperant in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 60 [3]


60:2 Exáudi, Deus, deprecatiónem meam: * inténde oratióni meæ.


60:3 A fínibus terræ ad te clamávi: * dum anxiarétur cor meum, in petra exaltásti me.


60:4 Deduxísti me, quia factus es spes mea: * turris fortitúdinis a fácie inimíci.


60:5 Inhabitábo in tabernáculo tuo in sǽcula: * prótegar in velaménto alárum tuárum.


60:6 Quóniam tu, Deus meus, exaudísti oratiónem meam: * dedísti hereditátem timéntibus nomen tuum.


60:7 Dies super dies regis adícies: * annos eius usque in diem generatiónis et generatiónis.


60:8 Pérmanet in ætérnum in conspéctu Dei: * misericórdiam et veritátem eius quis requíret?


60:9 Sic psalmum dicam nómini tuo in sǽculum sǽculi: * ut reddam vota mea de die in diem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Immíttet Ángelus Dómini in circúitu timéntium eum: et erípiet eos.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






Die Quarta Januarii
IV. classis

Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Christus natus est nobis: * Veníte, adorémus.


Ant. Christus natus est nobis: * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Christus natus est nobis: * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Christus natus est nobis: * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Christus natus est nobis: * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Christus natus est nobis: * Veníte, adorémus.






Hymnus {ex Commune aut Festo}



Iesu, Redémptor ómnium,


Quem lucis ante oríginem


Parem patérnæ glóriæ


Pater suprémus édidit.


 


Tu lumen, et splendor Patris,


Tu spes perénnis ómnium,


Inténde quas fundunt preces


Tui per orbem sérvuli.


 


Meménto, rerum Cónditor,


Nostri quod olim córporis,


Sacráta ab alvo Vírginis


Nascéndo, formam súmpseris.


 


Testátur hoc præsens dies,


Currens per anni círculum,


Quod solus e sinu Patris


Mundi salus advéneris.


 


Hunc astra, tellus, ǽquora,


Hunc omne, quod cælo subest,


Salútis auctórem novæ


Novo salútat cántico.


 


Et nos, beáta quos sacri


Rigávit unda sánguinis,


Natális ob diem tui


Hymni tribútum sólvimus.


 


Iesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. In Deo salutáre meum * et glória mea: et spes mea in Deo est.


Psalmus 61 [1]


61:2 Nonne Deo subiécta erit ánima mea? * ab ipso enim salutáre meum.


61:3 Nam et ipse Deus meus, et salutáris meus: * suscéptor meus, non movébor ámplius.


61:4 Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?


61:5 Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.


61:6 Verúmtamen Deo subiécta esto, ánima mea: * quóniam ab ipso patiéntia mea.


61:7 Quia ipse Deus meus, et salvátor meus: * adiútor meus, non emigrábo.


61:8 In Deo salutáre meum, et glória mea: * Deus auxílii mei, et spes mea in Deo est.


61:9 Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.


61:10 Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.


61:11 Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.


61:12 Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Deo salutáre meum et glória mea: et spes mea in Deo est.






Ant. Vidéte ópera Dómini, * et audítam fácite vocem laudis eius.


Psalmus 65(1-12) [2]


65:1 Iubiláte Deo, omnis terra, psalmum dícite nómini eius: * date glóriam laudi eius.


65:3 Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.


65:4 Omnis terra adóret te, et psallat tibi: * psalmum dicat nómini tuo.


65:5 Veníte, et vidéte ópera Dei: * terríbilis in consíliis super fílios hóminum.


65:6 Qui convértit mare in áridam, in flúmine pertransíbunt pede: * ibi lætábimur in ipso.


65:7 Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.


65:8 Benedícite, gentes, Deum nostrum: * et audítam fácite vocem laudis eius,


65:9 Qui pósuit ánimam meam ad vitam: * et non dedit in commotiónem pedes meos.


65:10 Quóniam probásti nos, Deus: * igne nos examinásti, sicut examinátur argéntum.


65:11 Induxísti nos in láqueum, posuísti tribulatiónes in dorso nostro: * imposuísti hómines super cápita nostra.


65:12 Transívimus per ignem et aquam: * et eduxísti nos in refrigérium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidéte ópera Dómini, et audítam fácite vocem laudis eius.






Ant. Audíte, omnes * qui timétis Deum, quanta fecit ánimæ meæ.


Psalmus 65(13-20) [3]


65:13 Introíbo in domum tuam in holocáustis: * reddam tibi vota mea, quæ distinxérunt lábia mea.


65:14 Et locútum est os meum, * in tribulatióne mea.


65:15 Holocáusta medulláta ófferam tibi cum incénso aríetum: * ófferam tibi boves cum hircis.


65:16 Veníte, audíte, et narrábo, omnes, qui timétis Deum: * quanta fecit ánimæ meæ.


65:17 Ad ipsum ore meo clamávi, * et exaltávi sub lingua mea.


65:18 Iniquitátem si aspéxi in corde meo, * non exáudiet Dóminus.


65:19 Proptérea exaudívit Deus, * et atténdit voci deprecatiónis meæ.


65:20 Benedíctus Deus, * qui non amóvit oratiónem meam, et misericórdiam suam a me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Audíte, omnes qui timétis Deum, quanta fecit ánimæ meæ.






Ant. Exsúrgat Deus, * et dissipéntur inimíci eius. ‡


Psalmus 67(2-11) [4]


67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.


67:3 Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.


67:4 Et iusti epuléntur, et exsúltent in conspéctu Dei: * et delecténtur in lætítia.


67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.


67:5 Exsultáte in conspéctu eius: * turbabúntur a fácie eius,  patris orphanórum et iúdicis viduárum.


67:6 Deus in loco sancto suo: *  Deus, qui inhabitáre facit uníus moris in domo:


67:7 Qui edúcit vinctos in fortitúdine, * simíliter eos qui exásperant, qui hábitant in sepúlcris.


67:8 Deus, cum egrederéris in conspéctu pópuli tui, * cum pertransíres in desérto:


67:9 Terra mota est, étenim cæli distillavérunt a fácie Dei Sínai, * a fácie Dei Israël.


67:10 Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.


67:11 Animália tua habitábunt in ea: * parásti in dulcédine tua páuperi, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrgat Deus, et dissipéntur inimíci eius.






Ant. Deus noster, * Deus salvos faciéndi: et Dómini sunt éxitus mortis.


Psalmus 67(12-24) [5]


67:12 Dóminus dabit verbum evangelizántibus, * virtúte multa.


67:13 Rex virtútum dilécti, dilécti: * et speciéi domus divídere spólia.


67:14 Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.


67:15 Dum discérnit cæléstis reges super eam, nive dealbabúntur in Selmon: *  mons Dei, mons pinguis.


67:16 Mons coagulátus, mons pinguis: *  ut quid suspicámini montes coagulátos?


67:17 Mons, in quo beneplácitum est Deo habitáre in eo: * étenim Dóminus habitábit in finem.


67:18 Currus Dei decem míllibus múltiplex, míllia lætántium: * Dóminus in eis in Sina in sancto.


67:19 Ascendísti in altum, cepísti captivitátem: * accepísti dona in homínibus.


67:19 Étenim non credéntes, * inhabitáre Dóminum Deum.


67:20 Benedíctus Dóminus die cotídie: * prósperum iter fáciet nobis Deus salutárium nostrórum.


67:21 Deus noster, Deus salvos faciéndi: * et Dómini Dómini éxitus mortis.


67:22 Verúmtamen Deus confrínget cápita inimicórum suórum: * vérticem capílli perambulántium in delíctis suis.


67:23 Dixit Dóminus: Ex Basan convértam, * convértam in profúndum maris:


67:24 Ut intingátur pes tuus in sánguine: * lingua canum tuórum ex inimícis, ab ipso.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus noster, Deus salvos faciéndi: et Dómini sunt éxitus mortis.






Ant. In ecclésiis * benedícite Dómino Deo.


Psalmus 67(25-36) [6]


67:25 Vidérunt ingréssus tuos, Deus: * ingréssus Dei mei: regis mei qui est in sancto.


67:26 Prævenérunt príncipes coniúncti psalléntibus: * in médio iuvenculárum tympanistriárum.


67:27 In ecclésiis benedícite Deo Dómino, * de fóntibus Israël.


67:28 Ibi Béniamin adolescéntulus: * in mentis excéssu.


67:28 Príncipes Iuda, duces eórum: * príncipes Zábulon, príncipes Néphtali.


67:29 Manda, Deus, virtúti tuæ: * confírma hoc, Deus, quod operátus es in nobis.


67:30 A templo tuo in Ierúsalem, * tibi ófferent reges múnera.


67:31 Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.


67:31 Díssipa gentes, quæ bella volunt:  vénient legáti ex Ægýpto: * Æthiópia prævéniet manus eius Deo.


67:33 Regna terræ, cantáte Deo: * psállite Dómino.


67:33 Psállite Deo,  qui ascéndit super cælum cæli, * ad Oriéntem.


67:34 Ecce dabit voci suæ vocem virtútis,  date glóriam Deo super Israël, * magnificéntia eius, et virtus eius in núbibus.


67:36 Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In ecclésiis benedícite Dómino Deo.






Ant. Salvum me fac, * Deus, quóniam intravérunt aquæ usque ad ánimam meam. ‡


Psalmus 68(2-13) [7]


68:2  Salvum me fac, Deus: quóniam intravérunt aquæ usque ad ánimam meam.


68:3 ‡ Infíxus sum in limo profúndi: * et non est substántia.


68:3 Veni in altitúdinem maris: * et tempéstas demérsit me.


68:4 Laborávi clamans, raucæ factæ sunt fauces meæ: * defecérunt óculi mei, dum spero in Deum meum.


68:5 Multiplicáti sunt super capíllos cápitis mei, * qui odérunt me gratis.


68:5 Confortáti sunt qui persecúti sunt me inimíci mei iniúste: * quæ non rápui, tunc exsolvébam.


68:6 Deus, tu scis insipiéntiam meam: * et delícta mea a te non sunt abscóndita.


68:7 Non erubéscant in me qui exspéctant te, Dómine, * Dómine virtútum.


68:7 Non confundántur super me * qui quærunt te, Deus Israël.


68:8 Quóniam propter te sustínui oppróbrium: * opéruit confúsio fáciem meam.


68:9 Extráneus factus sum frátribus meis, * et peregrínus fíliis matris meæ.


68:10 Quóniam zelus domus tuæ comédit me: * et oppróbria exprobrántium tibi cecidérunt super me.


68:11 Et opérui in ieiúnio ánimam meam: * et factum est in oppróbrium mihi.


68:12 Et pósui vestiméntum meum cilícium: * et factus sum illis in parábolam.


68:13 Advérsum me loquebántur, qui sedébant in porta: * et in me psallébant qui bibébant vinum.


68:13 Ego vero oratiónem meam ad te, Dómine: * tempus benepláciti, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvum me fac, Deus, quóniam intravérunt aquæ usque ad ánimam meam.






Ant. Propter inimícos meos * éripe me, Dómine.


Psalmus 68(14-29) [8]


68:14 In multitúdine misericórdiæ tuæ exáudi me, * in veritáte salútis tuæ:


68:15 Éripe me de luto, ut non infígar: * líbera me ab iis, qui odérunt me, et de profúndis aquárum.


68:16 Non me demérgat tempéstas aquæ, neque absórbeat me profúndum: * neque úrgeat super me púteus os suum.


68:17 Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.


68:18 Et ne avértas fáciem tuam a púero tuo: * quóniam tríbulor, velóciter exáudi me.


68:19 Inténde ánimæ meæ, et líbera eam: * propter inimícos meos éripe me.


68:20 Tu scis impropérium meum, et confusiónem meam, * et reveréntiam meam.


68:21 In conspéctu tuo sunt omnes qui tríbulant me: * impropérium exspectávit cor meum, et misériam.


68:21 Et sustínui qui simul contristarétur, et non fuit: * et qui consolarétur, et non invéni.


68:22 Et dedérunt in escam meam fel: * et in siti mea potavérunt me acéto.


68:23 Fiat mensa eórum coram ipsis in láqueum, * et in retributiónes, et in scándalum.


68:24 Obscuréntur óculi eórum ne vídeant: * et dorsum eórum semper incúrva.


68:25 Effúnde super eos iram tuam: * et furor iræ tuæ comprehéndat eos.


68:26 Fiat habitátio eórum desérta: * et in tabernáculis eórum non sit qui inhábitet.


68:27 Quóniam quem tu percussísti, persecúti sunt: * et super dolórem vúlnerum meórum addidérunt.


68:28 Appóne iniquitátem super iniquitátem eórum: * et non intrent in iustítiam tuam.


68:29 Deleántur de libro vivéntium: * et cum iustis non scribántur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Propter inimícos meos éripe me, Dómine.






Ant. Quǽrite Dóminum, * et vivet ánima vestra.


Psalmus 68(30-37) [9]


68:30 Ego sum pauper et dolens: * salus tua, Deus, suscépit me.


68:31 Laudábo nomen Dei cum cántico: * et magnificábo eum in laude:


68:32 Et placébit Deo super vítulum novéllum: * córnua producéntem et úngulas.


68:33 Vídeant páuperes et læténtur: * quǽrite Deum, et vivet ánima vestra.


68:34 Quóniam exaudívit páuperes Dóminus: * et vinctos suos non despéxit.


68:35 Laudent illum cæli et terra, * mare et ómnia reptília in eis.


68:36 Quóniam Deus salvam fáciet Sion: * et ædificabúntur civitátes Iuda.


68:36 Et inhabitábunt ibi, * et hereditáte acquírent eam.


68:37 Et semen servórum eius possidébit eam: * et qui díligunt nomen eius, habitábunt in ea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quǽrite Dóminum, et vivet ánima vestra.






℣. Tamquam sponsus.


℟. Dóminus procédens de thálamo suo.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De Epístola ad Romános


Rom 7:1-3


1 An ignorátis, fratres, (sciéntibus enim legem loquor) quia lex in hómine dominátur, quanto témpore vivit?


2 Nam quæ sub viro est múlier, vivénte viro, alligáta est legi: si autem mórtuus fúerit vir eius, solúta est a lege viri.


3 Igitur, vivénte viro, vocábitur adúltera si fúerit cum álio viro: si autem mórtuus fúerit vir eius, liberáta est a lege viri, ut non sit adúltera si fúerit cum álio viro.


℣. Tu autem, Dómine, miserére nobis.


℟. Deo grátias.


 


℟. Sancta et immaculáta virgínitas, quibus te láudibus éfferam, néscio:


* Quia quem cæli cápere non póterant, tuo grémio contulísti.


℣. Benedícta tu in muliéribus, et benedíctus fructus ventris tui.


℟. Quia quem cæli cápere non póterant, tuo grémio contulísti.






℣. Iube, Dómine, benedícere.


Benedictio. Unigénitus Dei Fílius nos benedícere et adiuváre dignétur.


℟. Amen.


 


Lectio 2


Rom 7:4-6


4 Itaque, fratres mei, et vos mortificáti estis legi per corpus Christi: ut sitis altérius, qui ex mórtuis resurréxit, ut fructificémus Deo.


5 Cum enim essémus in carne, passiónes peccatórum, quæ per legem erant, operabántur in membris nostris, ut fructificárent morti.


6 Nunc autem solúti sumus a lege mortis, in qua detinebámur, ita ut serviámus in novitáte spíritus, et non in vetustáte lítteræ.


℣. Tu autem, Dómine, miserére nobis.


℟. Deo grátias.


 


℟. Nésciens Mater Virgo virum, péperit sine dolóre:


* Salvatórem sæculórum, ipsum Regem Angelórum, sola Virgo lactábat úbere de cælo pleno.


℣. Domus pudíci péctoris templum repénte fit Dei: intácta nésciens virum, verbo concépit Fílium.


℟. Salvatórem sæculórum, ipsum Regem Angelórum, sola Virgo lactábat úbere de cælo pleno.


℣. Glória Patri, et Fílio, * et Spirítui Sancto.


℟. Salvatórem sæculórum, ipsum Regem Angelórum, sola Virgo lactábat úbere de cælo pleno.






℣. Iube, Dómine, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


Rom 7:7-9


7 Quid ergo dicémus? lex peccátum est? Absit. Sed peccátum non cognóvi, nisi per legem: nam concupiscéntiam nesciébam, nisi lex díceret: Non concupísces.


8 Occasióne autem accépta, peccátum per mandátum operátum est in me omnem concupiscéntiam. Sine lege enim peccátum mórtuum erat.


9 Ego autem vivébam sine lege aliquándo. Sed cum venísset mandátum, peccátum revíxit.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Iubiláte * in conspéctu regis Dómini.


Psalmus 97 [1]


97:1 Cantáte Dómino cánticum novum: * quia mirabília fecit.


97:1 Salvávit sibi déxtera eius: * et brácchium sanctum eius.


97:2 Notum fecit Dóminus salutáre suum: * in conspéctu géntium revelávit iustítiam suam.


97:3 Recordátus est misericórdiæ suæ, * et veritátis suæ dómui Israël.


97:3 Vidérunt omnes términi terræ * salutáre Dei nostri.


97:4 Iubiláte Deo, omnis terra: * cantáte, et exsultáte, et psállite.


97:5 Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.


97:6 Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.


97:8 Flúmina plaudent manu, simul montes exsultábunt a conspéctu Dómini: * quóniam venit iudicáre terram.


97:9 Iudicábit orbem terrárum in iustítia, * et pópulos in æquitáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iubiláte in conspéctu regis Dómini.






Ant. Dómine, * refúgium factus es nobis. ‡


Psalmus 89 [2]


89:1  Dómine, refúgium factus es nobis: * ‡ a generatióne in generatiónem.


89:2 Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.


89:3 Ne avértas hóminem in humilitátem: * et dixísti: Convertímini, fílii hóminum.


89:4 Quóniam mille anni ante óculos tuos, * tamquam dies hestérna, quæ prætériit,


89:5 Et custódia in nocte, * quæ pro níhilo habéntur, eórum anni erunt.


89:6 Mane sicut herba tránseat, mane flóreat, et tránseat: * véspere décidat, indúret et aréscat.


89:7 Quia defécimus in ira tua, * et in furóre tuo turbáti sumus.


89:8 Posuísti iniquitátes nostras in conspéctu tuo: * sǽculum nostrum in illuminatióne vultus tui.


89:9 Quóniam omnes dies nostri defecérunt: * et in ira tua defécimus.


89:9 Anni nostri sicut aránea meditabúntur: * dies annórum nostrórum in ipsis, septuagínta anni.


89:10 Si autem in potentátibus, octogínta anni: * et ámplius eórum, labor et dolor.


89:10 Quóniam supervénit mansuetúdo: * et corripiémur.


89:11 Quis novit potestátem iræ tuæ: * et præ timóre tuo iram tuam dinumeráre?


89:12 Déxteram tuam sic notam fac: * et erudítos corde in sapiéntia.


89:13 Convértere, Dómine, úsquequo? * et deprecábilis esto super servos tuos.


89:14 Repléti sumus mane misericórdia tua: * et exsultávimus, et delectáti sumus ómnibus diébus nostris.


89:15 Lætáti sumus pro diébus, quibus nos humiliásti: * annis, quibus vídimus mala.


89:16 Réspice in servos tuos, et in ópera tua: * et dírige fílios eórum.


89:17 Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, refúgium factus es nobis.






Ant. Dómine, * in cælo misericórdia tua.


Psalmus 35 [3]


35:2 Dixit iniústus ut delínquat in semetípso: * non est timor Dei ante óculos eius.


35:3 Quóniam dolóse egit in conspéctu eius: * ut inveniátur iníquitas eius ad ódium.


35:4 Verba oris eius iníquitas, et dolus: * nóluit intellégere ut bene ágeret.


35:5 Iniquitátem meditátus est in cubíli suo: * ástitit omni viæ non bonæ, malítiam autem non odívit.


35:6 Dómine, in cælo misericórdia tua: * et véritas tua usque ad nubes.


35:7 Iustítia tua sicut montes Dei: * iudícia tua abýssus multa.


35:7 Hómines, et iuménta salvábis, Dómine: * quemádmodum multiplicásti misericórdiam tuam, Deus.


35:8 Fílii autem hóminum, * in tégmine alárum tuárum sperábunt.


35:9 Inebriabúntur ab ubertáte domus tuæ: * et torrénte voluptátis tuæ potábis eos.


35:10 Quóniam apud te est fons vitæ: * et in lúmine tuo vidébimus lumen.


35:11 Præténde misericórdiam tuam sciéntibus te, * et iustítiam tuam his, qui recto sunt corde.


35:12 Non véniat mihi pes supérbiæ: * et manus peccatóris non móveat me.


35:13 Ibi cecidérunt qui operántur iniquitátem: * expúlsi sunt, nec potuérunt stare.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, in cælo misericórdia tua.






Ant. Pópulus meus, * ait Dóminus, bonis meis adimplébitur.


Canticum Ieremiæ [4]


Ier 31:10-18


31:10 Audíte verbum Dómini, gentes, * et annuntiáte in ínsulis, quæ procul sunt,


31:11 Et dícite: Qui dispérsit Israël, congregábit eum: * et custódiet eum sicut pastor gregem suum.


31:12 Redémit enim Dóminus Iacob, * et liberávit eum de manu potentióris.


31:13 Et vénient, et laudábunt in monte Sion: * et cónfluent ad bona Dómini,


31:14 Super fruménto, et vino, et óleo, * et fœtu pécorum et armentórum:


31:15 Erítque ánima eórum quasi hortus irríguus, * et ultra non esúrient.


31:16 Tunc lætábitur virgo in choro, * iúvenes et senes simul:


31:17 Et convértam luctum eórum in gáudium, * et consolábor eos, et lætificábo a dolóre suo.


31:18 Et inebriábo ánimam sacerdótum pinguédine: * et pópulus meus bonis meis adimplébitur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pópulus meus, ait Dóminus, bonis meis adimplébitur.






Ant. Deo nostro * iucúnda sit laudátio.


Psalmus 146 [5]


146:1 Laudáte Dóminum quóniam bonus est psalmus: * Deo nostro sit iucúnda, decóraque laudátio.


146:2 Ædíficans Ierúsalem Dóminus: * dispersiónes Israélis congregábit.


146:3 Qui sanat contrítos corde: * et álligat contritiónes eórum.


146:4 Qui númerat multitúdinem stellárum: * et ómnibus eis nómina vocat.


146:5 Magnus Dóminus noster, et magna virtus eius: * et sapiéntiæ eius non est númerus.


146:6 Suscípiens mansuétos Dóminus: * humílians autem peccatóres usque ad terram.


146:7 Præcínite Dómino in confessióne: * psállite Deo nostro in cíthara.


146:8 Qui óperit cælum núbibus: * et parat terræ plúviam.


146:8 Qui prodúcit in móntibus fænum: * et herbam servitúti hóminum.


146:9 Qui dat iuméntis escam ipsórum: * et pullis corvórum invocántibus eum.


146:10 Non in fortitúdine equi voluntátem habébit: * nec in tíbiis viri beneplácitum erit ei.


146:11 Beneplácitum est Dómino super timéntes eum: * et in eis, qui sperant super misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deo nostro iucúnda sit laudátio.






Capitulum Hymnus Versus {ex Commune aut Festo}



Titus 2:11-12


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.


℟. Deo grátias.


 


Hymnus


A solis ortus cárdine


Ad usque terræ límitem,


Christum canámus Príncipem,


Natum María Vírgine.


 


Beátus auctor sǽculi


Servíle corpus índuit:


Ut carne carnem líberans,


Ne pérderet quos cóndidit.


 


Castæ Paréntis víscera


Cæléstis intrat grátia:


Venter Puéllæ báiulat


Secréta, quæ non nóverat.


 


Domus pudíci péctoris


Templum repénte fit Dei:


Intácta nésciens virum,


Concépit alvo Fílium.


 


Enítitur puérpera,


Quem Gábriel prædíxerat,


Quem ventre Matris géstiens,


Baptísta clausum sénserat.


 


Fœno iacére pértulit:


Præsépe non abhórruit:


Et lacte módico pastus est,


Per quem nec ales ésurit.


 


Gaudet chorus cæléstium,


Et Angeli canunt Deo;


Palámque fit pastóribus


Pastor, Creátor ómnium.


 


Iesu, tibi sit glória,


Qui natus es de Vírgine,


Cum Patre, et almo Spíritu,


In sempitérna sǽcula.


Amen.


 


℣. Verbum caro factum est, allelúia.


℟. Et habitávit in nobis, allelúia.






Canticum: Benedictus {Antiphona ex Proprio de Tempore}



Ant. Mirábile mystérium * declarátur hódie: innovántur natúræ, Deus homo factus est: id quod fuit permánsit, et quod non erat assúmpsit; non commixtiónem passus, neque divisiónem.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Mirábile mystérium declarátur hódie: innovántur natúræ, Deus homo factus est: id quod fuit permánsit, et quod non erat assúmpsit; non commixtiónem passus, neque divisiónem.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. In loco páscuæ * ibi Dóminus me collocávit.


Psalmus 22 [1]


22:1 Dóminus regit me, et nihil mihi déerit: * in loco páscuæ ibi me collocávit.


22:2 Super aquam refectiónis educávit me: * ánimam meam convértit.


22:3 Dedúxit me super sémitas iustítiæ, * propter nomen suum.


22:4 Nam, et si ambulávero in médio umbræ mortis, non timébo mala: * quóniam tu mecum es.


22:4 Virga tua, et báculus tuus: * ipsa me consoláta sunt.


22:5 Parásti in conspéctu meo mensam, * advérsus eos, qui tríbulant me.


22:5 Impinguásti in óleo caput meum: * et calix meus inébrians quam præclárus est!


22:6 Et misericórdia tua subsequétur me * ómnibus diébus vitæ meæ:


22:6 Et ut inhábitem in domo Dómini, * in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 71(2-8) [2]


71:2 Deus, iudícium tuum regi da: * et iustítiam tuam fílio regis:


71:2 Iudicáre pópulum tuum in iustítia, * et páuperes tuos in iudício.


71:3 Suscípiant montes pacem pópulo: * et colles iustítiam.


71:4 Iudicábit páuperes pópuli, et salvos fáciet fílios páuperum: * et humiliábit calumniatórem.


71:5 Et permanébit cum sole, et ante lunam, * in generatióne et generatiónem.


71:6 Descéndet sicut plúvia in vellus: * et sicut stillicídia stillántia super terram.


71:7 Oriétur in diébus eius iustítia, et abundántia pacis: * donec auferátur luna.


71:8 Et dominábitur a mari usque ad mare: * et a flúmine usque ad términos orbis terrárum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 71(9-19) [3]


71:9 Coram illo prócident Æthíopes: * et inimíci eius terram lingent.


71:10 Reges Tharsis, et ínsulæ múnera ófferent: * reges Árabum et Saba dona addúcent.


71:11 Et adorábunt eum omnes reges terræ: * omnes gentes sérvient ei:


71:12 Quia liberábit páuperem a poténte: * et páuperem, cui non erat adiútor.


71:13 Parcet páuperi et ínopi: * et ánimas páuperum salvas fáciet.


71:14 Ex usúris et iniquitáte rédimet ánimas eórum: * et honorábile nomen eórum coram illo.


71:15 Et vivet, et dábitur ei de auro Arábiæ, et adorábunt de ipso semper: * tota die benedícent ei.


71:16 Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.


71:17 Sit nomen eius benedíctum in sǽcula: * ante solem pérmanet nomen eius.


71:17 Et benedicéntur in ipso omnes tribus terræ: * omnes gentes magnificábunt eum.


71:18 Benedíctus Dóminus, Deus Israël, * qui facit mirabília solus:


71:19 Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In loco páscuæ ibi Dóminus me collocávit.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui natus es de María Vírgine.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Nonis Ianuárii Luna undevicésima Anno Dómini 2029


 


Romæ sancti Telésphori, Papæ et Mártyris; qui, sub Antoníno Pio, post multos labóres, pro Christi confessióne, illústre martýrium duxit.


In Anglia natális sancti Eduárdi, Regis Anglórum et Confessóris; qui virtúte castitátis et grátia miraculórum fuit insígnis. Eius autem festívitas, ex decréto Innocéntii Papæ Undécimi, tértio Idus Octóbris, quo die sacrum eius corpus translátum fuit, potíssimum celebrátur.


In Ægýpto commemorátio plurimórum sanctórum Mártyrum, qui in Thebáide, sub persecutióne Diocletiáni, divérso tormentórum génere cæsi sunt.


Antiochíæ sancti Simeónis Mónachi, qui, multos annos in colúmna stans vixit, unde et Stylítæ cognómen accépit; cuius vita et conversátio éxstitit admirábilis.


Romæ sanctæ Æmiliánæ Vírginis, amitæ sancti Gregórii Papæ; quæ, vocánte Tharsílla soróre, quæ ad Deum præcésserat, hac ipsa die migrávit ad Dóminum.


Alexandríæ sanctæ Syncléticæ Vírginis, cuius res præcláre gestas sanctus Athanásius monuméntis litterárum commendávit.


In Ægýpto sanctæ Apollináris Vírginis.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Psalterio secundum tempora}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Heb 1:11-12


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Quam bonus * Israël Deus, his, qui recto sunt corde. ‡


Psalmus 72(1-9) [1]


72:1  Quam bonus Israël Deus, his, qui recto sunt corde!


72:2 ‡ Mei autem pæne moti sunt pedes: * pæne effúsi sunt gressus mei.


72:3 Quia zelávi super iníquos, * pacem peccatórum videns.


72:4 Quia non est respéctus morti eórum: * et firmaméntum in plaga eórum.


72:5 In labóre hóminum non sunt, * et cum homínibus non flagellabúntur:


72:6 Ídeo ténuit eos supérbia, * opérti sunt iniquitáte et impietáte sua.


72:7 Pródiit quasi ex ádipe iníquitas eórum: * transiérunt in afféctum cordis.


72:8 Cogitavérunt, et locúti sunt nequítiam: * iniquitátem in excélso locúti sunt.


72:9 Posuérunt in cælum os suum: * et lingua eórum transívit in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 72(10-17) [2]


72:10 Ídeo convertétur pópulus meus hic: * et dies pleni inveniéntur in eis.


72:11 Et dixérunt: Quómodo scit Deus, * et si est sciéntia in excélso?


72:12 Ecce, ipsi peccatóres, et abundántes in sǽculo, * obtinuérunt divítias.


72:13 Et dixi: Ergo sine causa iustificávi cor meum, * et lavi inter innocéntes manus meas:


72:14 Et fui flagellátus tota die, * et castigátio mea in matutínis.


72:15 Si dicébam: Narrábo sic: * ecce, natiónem filiórum tuórum reprobávi.


72:16 Existimábam ut cognóscerem hoc, * labor est ante me:


72:17 Donec intrem in Sanctuárium Dei: * et intéllegam in novíssimis eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 72(18-28) [3]


72:18 Verúmtamen propter dolos posuísti eis: * deiecísti eos dum allevaréntur.


72:19 Quómodo facti sunt in desolatiónem, súbito defecérunt: * periérunt propter iniquitátem suam.


72:20 Velut sómnium surgéntium, Dómine, * in civitáte tua imáginem ipsórum ad níhilum rédiges.


72:21 Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.


72:23 Ut iuméntum factus sum apud te: * et ego semper tecum.


72:24 Tenuísti manum déxteram meam: et in voluntáte tua deduxísti me, * et cum glória suscepísti me.


72:25 Quid enim mihi est in cælo? * et a te quid vólui super terram?


72:26 Defécit caro mea, et cor meum: * Deus cordis mei, et pars mea Deus in ætérnum.


72:27 Quia ecce, qui elóngant se a te, períbunt: * perdidísti omnes, qui fornicántur abs te.


72:28 Mihi autem adhærére Deo bonum est: * pónere in Dómino Deo spem meam:


72:28 Ut annúntiem omnes prædicatiónes tuas, * in portis fíliæ Sion.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam bonus Israël Deus, his, qui recto sunt corde.






Capitulum Responsorium Versus {ex Commune aut Festo}



Titus 2:11-12


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.


℟. Deo grátias.


 


℟.br. Verbum caro factum est, * Allelúia, allelúia.


℟. Verbum caro factum est, * Allelúia, allelúia.


℣. Et habitávit in nobis.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Verbum caro factum est, * Allelúia, allelúia.


 


℣. Ipse invocábit me, allelúia.


℟. Pater meus es tu, allelúia.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Memor esto * congregatiónis tuæ, Dómine, quam possedísti ab inítio.


Psalmus 73(1-9) [1]


73:1 Ut quid, Deus, repulísti in finem: * irátus est furor tuus super oves páscuæ tuæ?


73:2 Memor esto congregatiónis tuæ, * quam possedísti ab inítio.


73:2 Redemísti virgam hereditátis tuæ: * mons Sion, in quo habitásti in eo.


73:3 Leva manus tuas in supérbias eórum in finem: * quanta malignátus est inimícus in sancto!


73:4 Et gloriáti sunt qui odérunt te: * in médio solemnitátis tuæ.


73:5 Posuérunt signa sua, signa: * et non cognovérunt sicut in éxitu super summum.


73:6 Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.


73:7 Incendérunt igni Sanctuárium tuum: * in terra polluérunt tabernáculum nóminis tui.


73:8 Dixérunt in corde suo cognátio eórum simul: * Quiéscere faciámus omnes dies festos Dei a terra.


73:9 Signa nostra non vídimus, iam non est prophéta: * et nos non cognóscet ámplius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 73(10-17) [2]


73:10 Úsquequo, Deus, improperábit inimícus: * irrítat adversárius nomen tuum in finem?


73:11 Ut quid avértis manum tuam, et déxteram tuam, * de médio sinu tuo in finem?


73:12 Deus autem Rex noster ante sǽcula: * operátus est salútem in médio terræ.


73:13 Tu confirmásti in virtúte tua mare: * contribulásti cápita dracónum in aquis.


73:14 Tu confregísti cápita dracónis: * dedísti eum escam pópulis Æthíopum.


73:15 Tu dirupísti fontes, et torréntes: * tu siccásti flúvios Ethan.


73:16 Tuus est dies, et tua est nox: * tu fabricátus es auróram et solem.


73:17 Tu fecísti omnes términos terræ: * æstátem et ver tu plasmásti ea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 73(18-23) [3]


73:18 Memor esto huius, inimícus improperávit Dómino: * et pópulus insípiens incitávit nomen tuum.


73:19 Ne tradas béstiis ánimas confiténtes tibi, * et ánimas páuperum tuórum ne obliviscáris in finem.


73:20 Réspice in testaméntum tuum: * quia repléti sunt, qui obscuráti sunt terræ dómibus iniquitátum.


73:21 Ne avertátur húmilis factus confúsus: * pauper et inops laudábunt nomen tuum.


73:22 Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.


73:23 Ne obliviscáris voces inimicórum tuórum: * supérbia eórum, qui te odérunt, ascéndit semper.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor esto congregatiónis tuæ, Dómine, quam possedísti ab inítio.






Capitulum Responsorium Versus {ex Commune aut Festo}



Heb 1:10


Et: Tu in princípio, Dómine, terram fundásti: et ópera mánuum tuárum sunt cæli.


℟. Deo grátias.


 


℟.br. Notum fecit Dóminus, * Allelúia, allelúia.


℟. Notum fecit Dóminus, * Allelúia, allelúia.


℣. Salutáre suum.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Notum fecit Dóminus, * Allelúia, allelúia.


 


℣. Vidérunt omnes fines terræ, allelúia.


℟. Salutáre Dei nostri, allelúia.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Invocábimus * nomen tuum, Dómine: narrábimus mirabília tua.


Psalmus 74 [1]


74:2 Confitébimur tibi, Deus: * confitébimur, et invocábimus nomen tuum.


74:3 Narrábimus mirabília tua: * cum accépero tempus, ego iustítias iudicábo.


74:4 Liquefácta est terra, et omnes qui hábitant in ea: * ego confirmávi colúmnas eius.


74:5 Dixi iníquis: Nolíte iníque ágere: * et delinquéntibus: Nolíte exaltáre cornu:


74:6 Nolíte extóllere in altum cornu vestrum: * nolíte loqui advérsus Deum iniquitátem.


74:7 Quia neque ab Oriénte, neque ab Occidénte, neque a desértis móntibus: * quóniam Deus iudex est.


74:8 Hunc humíliat, et hunc exáltat: * quia calix in manu Dómini vini meri plenus misto.


74:9 Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.


74:10 Ego autem annuntiábo in sǽculum: * cantábo Deo Iacob.


74:11 Et ómnia córnua peccatórum confríngam: * et exaltabúntur córnua iusti.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 75(2-7) [2]


75:2 Notus in Iudǽa Deus: * in Israël magnum nomen eius.


75:3 Et factus est in pace locus eius: * et habitátio eius in Sion.


75:4 Ibi confrégit poténtias árcuum, * scutum, gládium, et bellum.


75:5 Illúminans tu mirabíliter a móntibus ætérnis: * turbáti sunt omnes insipiéntes corde.


75:6 Dormiérunt somnum suum: * et nihil invenérunt omnes viri divitiárum in mánibus suis.


75:7 Ab increpatióne tua, Deus Iacob, * dormitavérunt qui ascendérunt equos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 75(8-13) [3]


75:8 Tu terríbilis es, et quis resístet tibi? * ex tunc ira tua.


75:9 De cælo audítum fecísti iudícium: * terra trémuit et quiévit,


75:10 Cum exsúrgeret in iudícium Deus, * ut salvos fáceret omnes mansuétos terræ.


75:11 Quóniam cogitátio hóminis confitébitur tibi: * et relíquiæ cogitatiónis diem festum agent tibi.


75:12 Vovéte, et réddite Dómino, Deo vestro: * omnes, qui in circúitu eius affértis múnera.


75:13 Terríbili et ei qui aufert spíritum príncipum, * terríbili apud reges terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Invocábimus nomen tuum, Dómine: narrábimus mirabília tua.






Capitulum Responsorium Versus {ex Commune aut Festo}



Heb 1:11-12


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.


℟. Deo grátias.


 


℟.br. Vidérunt omnes fines terræ, * Allelúia, allelúia.


℟. Vidérunt omnes fines terræ, * Allelúia, allelúia.


℣. Salutáre Dei nostri.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Vidérunt omnes fines terræ, * Allelúia, allelúia.


 


℣. Verbum caro factum est, allelúia.


℟. Et habitávit in nobis, allelúia.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Ecce quam bonum * et quam iucúndum habitáre fratres in unum. ‡


Psalmus 132 [1]


132:1  Ecce quam bonum et quam iucúndum, habitáre fratres in unum:


132:2 ‡ Sicut unguéntum in cápite, * quod descéndit in barbam, barbam Aaron,


132:2 Quod descéndit in oram vestiménti eius: * sicut ros Hermon, qui descéndit in montem Sion.


132:3 Quóniam illic mandávit Dóminus benedictiónem, * et vitam usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ecce quam bonum et quam iucúndum habitáre fratres in unum.






Ant. Confitémini Dómino * quóniam in ætérnum misericórdia eius.


Psalmus 135(1-9) [2]


135:1 Confitémini Dómino quóniam bonus: * quóniam in ætérnum misericórdia eius.


135:2 Confitémini Deo deórum: * quóniam in ætérnum misericórdia eius.


135:3 Confitémini Dómino dominórum: * quóniam in ætérnum misericórdia eius.


135:4 Qui facit mirabília magna solus: * quóniam in ætérnum misericórdia eius.


135:5 Qui fecit cælos in intelléctu: * quóniam in ætérnum misericórdia eius.


135:6 Qui firmávit terram super aquas: * quóniam in ætérnum misericórdia eius.


135:7 Qui fecit luminária magna: * quóniam in ætérnum misericórdia eius.


135:8 Solem in potestátem diéi: * quóniam in ætérnum misericórdia eius.


135:9 Lunam, et stellas in potestátem noctis: * quóniam in ætérnum misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitémini Dómino quóniam in ætérnum misericórdia eius.






Ant. Confitémini Dómino * quia in humilitáte nostra memor fuit nostri.


Psalmus 135(10-26) [3]


135:10 Qui percússit Ægýptum cum primogénitis eórum: * quóniam in ætérnum misericórdia eius.


135:11 Qui edúxit Israël de médio eórum: * quóniam in ætérnum misericórdia eius.


135:12 In manu poténti, et brácchio excélso: * quóniam in ætérnum misericórdia eius.


135:13 Qui divísit Mare Rubrum in divisiónes: * quóniam in ætérnum misericórdia eius.


135:14 Et edúxit Israël per médium eius: * quóniam in ætérnum misericórdia eius.


135:15 Et excússit Pharaónem, et virtútem eius in Mari Rubro: * quóniam in ætérnum misericórdia eius.


135:16 Qui tradúxit pópulum suum per desértum: * quóniam in ætérnum misericórdia eius.


135:17 Qui percússit reges magnos: * quóniam in ætérnum misericórdia eius.


135:18 Et occídit reges fortes: * quóniam in ætérnum misericórdia eius.


135:19 Sehon, regem Amorrhæórum: * quóniam in ætérnum misericórdia eius.


135:20 Et Og, regem Basan: * quóniam in ætérnum misericórdia eius.


135:21 Et dedit terram eórum hereditátem: * quóniam in ætérnum misericórdia eius.


135:22 Hereditátem Israël, servo suo: * quóniam in ætérnum misericórdia eius.


135:23 Quia in humilitáte nostra memor fuit nostri: * quóniam in ætérnum misericórdia eius.


135:24 Et redémit nos ab inimícis nostris: * quóniam in ætérnum misericórdia eius.


135:25 Qui dat escam omni carni: * quóniam in ætérnum misericórdia eius.


135:26 Confitémini Deo cæli: * quóniam in ætérnum misericórdia eius.


135:26 Confitémini Dómino dominórum: * quóniam in ætérnum misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitémini Dómino quia in humilitáte nostra memor fuit nostri.






Ant. Adhǽreat lingua mea * fáucibus meis, si non memínero tui Ierúsalem.


Psalmus 136 [4]


136:1 Super flúmina Babylónis, illic sédimus et flévimus: * cum recordarémur Sion:


136:2 In salícibus in médio eius, * suspéndimus órgana nostra.


136:3 Quia illic interrogavérunt nos, qui captívos duxérunt nos, * verba cantiónum:


136:3 Et qui abduxérunt nos: * Hymnum cantáte nobis de cánticis Sion.


136:4 Quómodo cantábimus cánticum Dómini * in terra aliéna?


136:5 Si oblítus fúero tui, Ierúsalem, * oblivióni detur déxtera mea.


136:6 Adhǽreat lingua mea fáucibus meis, * si non memínero tui:


136:6 Si non proposúero Ierúsalem, * in princípio lætítiæ meæ.


136:7 Memor esto, Dómine, filiórum Edom, * in die Ierúsalem:


136:7 Qui dicunt: Exinaníte, exinaníte * usque ad fundaméntum in ea.


136:8 Fília Babylónis mísera: * beátus, qui retríbuet tibi retributiónem tuam, quam retribuísti nobis.


136:9 Beátus, qui tenébit, * et allídet párvulos tuos ad petram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adhǽreat lingua mea fáucibus meis, si non memínero tui Ierúsalem.






Ant. Confitébor * nómini tuo, Dómine, super misericórdia et veritáte tua.


Psalmus 137 [5]


137:1 Confitébor tibi, Dómine, in toto corde meo: * quóniam audísti verba oris mei.


137:2 In conspéctu Angelórum psallam tibi: * adorábo ad templum sanctum tuum, et confitébor nómini tuo.


137:3 Super misericórdia tua, et veritáte tua: * quóniam magnificásti super omne, nomen sanctum tuum.


137:4 In quacúmque die invocávero te, exáudi me: * multiplicábis in ánima mea virtútem.


137:5 Confiteántur tibi, Dómine, omnes reges terræ: * quia audiérunt ómnia verba oris tui:


137:6 Et cantent in viis Dómini: * quóniam magna est glória Dómini.


137:7 Quóniam excélsus Dóminus, et humília réspicit: * et alta a longe cognóscit.


137:8 Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.


137:9 Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitébor nómini tuo, Dómine, super misericórdia et veritáte tua.






Capitulum Hymnus Versus {ex Commune aut Festo}



Titus 2:11-12


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.


℟. Deo grátias.


 


Hymnus


Iesu, Redémptor ómnium,


Quem lucis ante oríginem


Parem patérnæ glóriæ


Pater suprémus édidit.


 


Tu lumen, et splendor Patris,


Tu spes perénnis ómnium,


Inténde quas fundunt preces


Tui per orbem sérvuli.


 


Meménto, rerum Cónditor,


Nostri quod olim córporis,


Sacráta ab alvo Vírginis


Nascéndo, formam súmpseris.


 


Testátur hoc præsens dies,


Currens per anni círculum,


Quod solus e sinu Patris


Mundi salus advéneris.


 


Hunc astra, tellus, ǽquora,


Hunc omne, quod cælo subest,


Salútis auctórem novæ


Novo salútat cántico.


 


Et nos, beáta quos sacri


Rigávit unda sánguinis,


Natális ob diem tui


Hymni tribútum sólvimus.


 


Iesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.


 


℣. Notum fecit Dóminus, allelúia.


℟. Salutáre suum, allelúia.






Canticum: Magnificat {Antiphona ex Proprio de Tempore}



Ant. Magnum * hereditátis mystérium: templum Dei factus est úterus nesciéntis virum: non est pollútus ex ea carnem assúmens; omnes gentes vénient dicéntes: Glória tibi, Dómine.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnum hereditátis mystérium: templum Dei factus est úterus nesciéntis virum: non est pollútus ex ea carnem assúmens; omnes gentes vénient dicéntes: Glória tibi, Dómine.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Adiútor meus * et liberátor meus esto, Dómine.


Psalmus 69 [1]


69:2 Deus, in adiutórium meum inténde: * Dómine, ad adiuvándum me festína.


69:3 Confundántur et revereántur, * qui quærunt ánimam meam.


69:4 Avertántur retrórsum, et erubéscant, * qui volunt mihi mala.


69:4 Avertántur statim erubescéntes, * qui dicunt mihi: Euge, euge.


69:5 Exsúltent et læténtur in te omnes qui quærunt te, * et dicant semper: Magnificétur Dóminus: qui díligunt salutáre tuum.


69:6 Ego vero egénus, et pauper sum: * Deus, ádiuva me.


69:6 Adiútor meus, et liberátor meus es tu: * Dómine, ne moréris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 70(1-12) [2]


70:1 In te, Dómine, sperávi, non confúndar in ætérnum: * in iustítia tua líbera me, et éripe me.


70:2 Inclína ad me aurem tuam, * et salva me.


70:3 Esto mihi in Deum protectórem, et in locum munítum: * ut salvum me fácias,


70:3 Quóniam firmaméntum meum, * et refúgium meum es tu.


70:4 Deus meus, éripe me de manu peccatóris, * et de manu contra legem agéntis et iníqui:


70:5 Quóniam tu es patiéntia mea, Dómine: * Dómine, spes mea a iuventúte mea.


70:6 In te confirmátus sum ex útero: * de ventre matris meæ tu es protéctor meus.


70:7 In te cantátio mea semper: * tamquam prodígium factus sum multis: et tu adiútor fortis.


70:8 Repleátur os meum laude, ut cantem glóriam tuam: * tota die magnitúdinem tuam.


70:9 Ne proícias me in témpore senectútis: * cum defécerit virtus mea, ne derelínquas me.


70:10 Quia dixérunt inimíci mei mihi: * et qui custodiébant ánimam meam, consílium fecérunt in unum.


70:11 Dicéntes: Deus derelíquit eum, persequímini, † et comprehéndite eum: * quia non est qui erípiat.


70:12 Deus, ne elongéris a me: * Deus meus, in auxílium meum réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 70(13-24) [3]


70:13 Confundántur, et defíciant detrahéntes ánimæ meæ: * operiántur confusióne, et pudóre qui quærunt mala mihi.


70:14 Ego autem semper sperábo: * et adíciam super omnem laudem tuam.


70:15 Os meum annuntiábit iustítiam tuam: * tota die salutáre tuum.


70:16 Quóniam non cognóvi litteratúram, † introíbo in poténtias Dómini: * Dómine, memorábor iustítiæ tuæ solíus.


70:17 Deus, docuísti me a iuventúte mea: * et usque nunc pronuntiábo mirabília tua.


70:18 Et usque in senéctam et sénium: * Deus, ne derelínquas me,


70:18 Donec annúntiem brácchium tuum * generatióni omni, quæ ventúra est:


70:19 Poténtiam tuam, et iustítiam tuam, Deus, † usque in altíssima, quæ fecísti magnália: * Deus, quis símilis tibi?


70:20 Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:


70:21 Multiplicásti magnificéntiam tuam: * et convérsus consolátus es me.


70:22 Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.


70:23 Exsultábunt lábia mea cum cantávero tibi: * et ánima mea, quam redemísti.


70:24 Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiútor meus et liberátor meus esto, Dómine.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






Die Quinta Januarii
IV. classis

Commemoratio  ad Laudes tantum: S. Telesphori Papæ et Martyris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Christus natus est nobis: * Veníte, adorémus.


Ant. Christus natus est nobis: * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Christus natus est nobis: * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Christus natus est nobis: * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Christus natus est nobis: * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Christus natus est nobis: * Veníte, adorémus.






Hymnus {ex Commune aut Festo}



Iesu, Redémptor ómnium,


Quem lucis ante oríginem


Parem patérnæ glóriæ


Pater suprémus édidit.


 


Tu lumen, et splendor Patris,


Tu spes perénnis ómnium,


Inténde quas fundunt preces


Tui per orbem sérvuli.


 


Meménto, rerum Cónditor,


Nostri quod olim córporis,


Sacráta ab alvo Vírginis


Nascéndo, formam súmpseris.


 


Testátur hoc præsens dies,


Currens per anni círculum,


Quod solus e sinu Patris


Mundi salus advéneris.


 


Hunc astra, tellus, ǽquora,


Hunc omne, quod cælo subest,


Salútis auctórem novæ


Novo salútat cántico.


 


Et nos, beáta quos sacri


Rigávit unda sánguinis,


Natális ob diem tui


Hymni tribútum sólvimus.


 


Iesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Suscitávit Dóminus * testimónium in Iacob: et legem pósuit in Israël.


Psalmus 77(1-8) [1]


77:1 Atténdite, pópule meus, legem meam: * inclináte aurem vestram in verba oris mei.


77:2 Apériam in parábolis os meum: * loquar propositiónes ab inítio.


77:3 Quanta audívimus et cognóvimus ea: * et patres nostri narravérunt nobis.


77:4 Non sunt occultáta a fíliis eórum: * in generatióne áltera.


77:4 Narrántes laudes Dómini, et virtútes eius: * et mirabília eius, quæ fecit.


77:5 Et suscitávit testimónium in Iacob: * et legem pósuit in Israël.


77:5 Quanta mandávit pátribus nostris nota fácere ea fíliis suis: * ut cognóscat generátio áltera.


77:6 Fílii qui nascéntur, et exsúrgent, * et narrábunt fíliis suis.


77:7 Ut ponant in Deo spem suam, et non obliviscántur óperum Dei: * et mandáta eius exquírant.


77:8 Ne fiant sicut patres eórum: * generátio prava et exásperans.


77:8 Generátio, quæ non diréxit cor suum: * et non est créditus cum Deo spíritus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscitávit Dóminus testimónium in Iacob: et legem pósuit in Israël.






Ant. Coram pátribus eórum * fecit Deus mirabília.


Psalmus 77(9-16) [2]


77:9 Fílii Ephrem intendéntes et mitténtes arcum: * convérsi sunt in die belli.


77:10 Non custodiérunt testaméntum Dei: * et in lege eius noluérunt ambuláre.


77:11 Et oblíti sunt benefactórum eius: * et mirabílium eius quæ osténdit eis.


77:12 Coram pátribus eórum fecit mirabília in terra Ægýpti: * in campo Táneos.


77:13 Interrúpit mare, et perdúxit eos: * et státuit aquas quasi in utre.


77:14 Et dedúxit eos in nube diéi: * et tota nocte in illuminatióne ignis.


77:15 Interrúpit petram in erémo: * et adaquávit eos velut in abýsso multa.


77:16 Et edúxit aquam de petra: * et dedúxit tamquam flúmina aquas.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Coram pátribus eórum fecit Deus mirabília.






Ant. Iánuas cæli apéruit * Dóminus, et pluit illis manna ad manducándum.


Psalmus 77(17-31) [3]


77:17 Et apposuérunt adhuc peccáre ei: * in iram excitavérunt Excélsum in inaquóso.


77:18 Et tentavérunt Deum in córdibus suis, * ut péterent escas animábus suis.


77:19 Et male locúti sunt de Deo: * dixérunt: Numquid póterit Deus paráre mensam in desérto?


77:20 Quóniam percússit petram, et fluxérunt aquæ: * et torréntes inundavérunt.


77:20 Numquid et panem póterit dare, * aut paráre mensam pópulo suo?


77:21 Ídeo audívit Dóminus, et dístulit: * et ignis accénsus est in Iacob, et ira ascéndit in Israël.


77:22 Quia non credidérunt in Deo: * nec speravérunt in salutári eius:


77:23 Et mandávit núbibus désuper: * et iánuas cæli apéruit.


77:24 Et pluit illis manna ad manducándum: * et panem cæli dedit eis.


77:25 Panem Angelórum manducávit homo, * cibária misit eis in abundántia.


77:26 Tránstulit Austrum de cælo: * et indúxit in virtúte sua Áfricum.


77:27 Et pluit super eos sicut púlverem carnes: * et sicut arénam maris volatília pennáta.


77:28 Et cecidérunt in médio castrórum eórum: * circa tabernácula eórum.


77:29 Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.


77:30 Adhuc escæ eórum erant in ore ipsórum: * et ira Dei ascéndit super eos.


77:31 Et occídit pingues eórum, * et eléctos Israël impedívit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iánuas cæli apéruit Dóminus, et pluit illis manna ad manducándum.






Ant. Deus adiútor * est eórum: et Excélsus redémptor eórum est.


Psalmus 77(32-41) [4]


77:32 In ómnibus his peccavérunt adhuc: * et non credidérunt in mirabílibus eius.


77:33 Et defecérunt in vanitáte dies eórum: * et anni eórum cum festinatióne.


77:34 Cum occíderet eos, quærébant eum: * et revertebántur, et dilúculo veniébant ad eum.


77:35 Et rememoráti sunt quia Deus adiútor est eórum: * et Deus excélsus redémptor eórum est.


77:36 Et dilexérunt eum in ore suo, * et lingua sua mentíti sunt ei.


77:37 Cor autem eórum non erat rectum cum eo: * nec fidéles hábiti sunt in testaménto eius.


77:38 Ipse autem est miséricors, et propítius fiet peccátis eórum: * et non dispérdet eos.


77:38 Et abundávit ut avérteret iram suam: * et non accéndit omnem iram suam:


77:39 Et recordátus est quia caro sunt: * spíritus vadens et non rédiens.


77:40 Quóties exacerbavérunt eum in desérto, * in iram concitavérunt eum in inaquóso?


77:41 Et convérsi sunt, et tentavérunt Deum: * et Sanctum Israël exacerbavérunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus adiútor est eórum: et Excélsus redémptor eórum est.






Ant. Redémit eos * Dóminus de manu tribulántis.


Psalmus 77(42-58) [5]


77:42 Non sunt recordáti manus eius, * die qua redémit eos de manu tribulántis.


77:43 Sicut pósuit in Ægýpto signa sua, * et prodígia sua in campo Táneos.


77:44 Et convértit in sánguinem flúmina eórum: * et imbres eórum, ne bíberent.


77:45 Misit in eos cœnomyíam, et comédit eos: * et ranam, et dispérdidit eos.


77:46 Et dedit ærúgini fructus eórum: * et labóres eórum locústæ.


77:47 Et occídit in grándine víneas eórum: * et moros eórum in pruína.


77:48 Et trádidit grándini iuménta eórum: * et possessiónem eórum igni.


77:49 Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.


77:50 Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.


77:51 Et percússit omne primogénitum in terra Ægýpti: * primítias omnis labóris eórum in tabernáculis Cham.


77:52 Et ábstulit sicut oves pópulum suum: * et perdúxit eos tamquam gregem in desérto.


77:53 Et dedúxit eos in spe, et non timuérunt: * et inimícos eórum opéruit mare.


77:54 Et indúxit eos in montem sanctificatiónis suæ: * montem, quem acquisívit déxtera eius.


77:54 Et eiécit a fácie eórum gentes: * et sorte divísit eis terram in funículo distributiónis.


77:55 Et habitáre fecit in tabernáculis eórum: * tribus Israël.


77:56 Et tentavérunt, et exacerbavérunt Deum excélsum: * et testimónia eius non custodiérunt.


77:57 Et avertérunt se, et non servavérunt pactum: * quemádmodum patres eórum convérsi sunt in arcum pravum.


77:58 In iram concitavérunt eum in cóllibus suis: * et in sculptílibus suis ad æmulatiónem eum provocavérunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Redémit eos Dóminus de manu tribulántis.






Ant. Ædificávit * Deus sanctifícium suum in terra.


Psalmus 77(59-72) [6]


77:59 Audívit Deus, et sprevit: * et ad níhilum redégit valde Israël.


77:60 Et répulit tabernáculum Silo: * tabernáculum suum, ubi habitávit in homínibus.


77:61 Et trádidit in captivitátem virtútem eórum: * et pulchritúdinem eórum in manus inimíci.


77:62 Et conclúsit in gládio pópulum suum: * et hereditátem suam sprevit.


77:63 Iúvenes eórum comédit ignis: * et vírgines eórum non sunt lamentátæ.


77:64 Sacerdótes eórum in gládio cecidérunt: * et víduæ eórum non plorabántur.


77:65 Et excitátus est tamquam dórmiens Dóminus: * tamquam potens crapulátus a vino.


77:66 Et percússit inimícos suos in posterióra: * oppróbrium sempitérnum dedit illis.


77:67 Et répulit tabernáculum Ioseph: * et tribum Éphraim non elégit.


77:68 Sed elégit tribum Iuda, * montem Sion quem diléxit.


77:69 Et ædificávit sicut unicórnium sanctifícium suum in terra, * quam fundávit in sǽcula.


77:70 Et elégit David, servum suum, et sústulit eum de grégibus óvium: * de post fœtántes accépit eum,


77:71 Páscere Iacob, servum suum, * et Israël, hereditátem suam:


77:72 Et pavit eos in innocéntia cordis sui: * et in intelléctibus mánuum suárum dedúxit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ædificávit Deus sanctifícium suum in terra.






Ant. Ádiuva nos, * Deus, salutáris noster: et propítius esto peccátis nostris.


Psalmus 78 [7]


78:1 Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.


78:2 Posuérunt morticína servórum tuórum, escas volatílibus cæli: * carnes sanctórum tuórum béstiis terræ.


78:3 Effudérunt sánguinem eórum tamquam aquam in circúitu Ierúsalem: * et non erat qui sepelíret.


78:4 Facti sumus oppróbrium vicínis nostris: * subsannátio et illúsio his, qui in circúitu nostro sunt.


78:5 Úsquequo, Dómine, irascéris in finem: * accendétur velut ignis zelus tuus?


78:6 Effúnde iram tuam in gentes, quæ te non novérunt: * et in regna quæ nomen tuum non invocavérunt:


78:7 Quia comedérunt Iacob: * et locum eius desolavérunt.


78:8 Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.


78:9 Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:


78:10 Ne forte dicant in géntibus: Ubi est Deus eórum? * et innotéscat in natiónibus coram óculis nostris.


78:10 Últio sánguinis servórum tuórum, qui effúsus est: * intróeat in conspéctu tuo gémitus compeditórum.


78:11 Secúndum magnitúdinem brácchii tui, * pósside fílios mortificatórum.


78:12 Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.


78:13 Nos autem pópulus tuus, et oves páscuæ tuæ, * confitébimur tibi in sǽculum.


78:13 In generatiónem et generatiónem * annuntiábimus laudem tuam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ádiuva nos, Deus, salutáris noster: et propítius esto peccátis nostris.






Ant. Ego sum Dóminus * Deus tuus Israël, qui edúxi te de terra Ægýpti.


Psalmus 80 [8]


80:2 Exsultáte Deo, adiutóri nostro: * iubiláte Deo Iacob.


80:3 Súmite psalmum, et date týmpanum: * psaltérium iucúndum cum cíthara.


80:4 Buccináte in Neoménia tuba, * in insígni die solemnitátis vestræ.


80:5 Quia præcéptum in Israël est: * et iudícium Deo Iacob.


80:6 Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.


80:7 Divértit ab onéribus dorsum eius: * manus eius in cóphino serviérunt.


80:8 In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.


80:9 Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.


80:11 Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.


80:12 Et non audívit pópulus meus vocem meam: * et Israël non inténdit mihi.


80:13 Et dimísi eos secúndum desidéria cordis eórum: * ibunt in adinventiónibus suis.


80:14 Si pópulus meus audísset me: * Israël si in viis meis ambulásset:


80:15 Pro níhilo fórsitan inimícos eórum humiliássem: * et super tribulántes eos misíssem manum meam.


80:16 Inimíci Dómini mentíti sunt ei: * et erit tempus eórum in sǽcula.


80:17 Et cibávit eos ex ádipe fruménti: * et de petra, melle saturávit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego sum Dóminus Deus tuus Israël, qui edúxi te de terra Ægýpti.






Ant. Ne táceas Deus * quóniam inimíci tui extulérunt caput.


Psalmus 82 [9]


82:2 Deus, quis símilis erit tibi? * Ne táceas, neque compescáris, Deus.


82:3 Quóniam ecce inimíci tui sonuérunt: * et qui odérunt te extulérunt caput.


82:4 Super pópulum tuum malignavérunt consílium: * et cogitavérunt advérsus sanctos tuos.


82:5 Dixérunt: Veníte, et disperdámus eos de gente: * et non memorétur nomen Israël ultra.


82:6 Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:


82:8 Moab, et Agaréni, Gebal, et Ammon, et Ámalec: * alienígenæ cum habitántibus Tyrum.


82:9 Étenim Assur venit cum illis: * facti sunt in adiutórium fíliis Lot.


82:10 Fac illis sicut Mádian, et Sísaræ: * sicut Iabin in torrénte Cisson.


82:11 Disperiérunt in Endor: * facti sunt ut stercus terræ.


82:12 Pone príncipes eórum sicut Oreb, et Zeb, * et Zébee, et Sálmana:


82:13 Omnes príncipes eórum: * qui dixérunt: Hereditáte possideámus Sanctuárium Dei.


82:14 Deus meus, pone illos ut rotam: * et sicut stípulam ante fáciem venti.


82:15 Sicut ignis, qui combúrit silvam: * et sicut flamma combúrens montes:


82:16 Ita persequéris illos in tempestáte tua: * et in ira tua turbábis eos.


82:17 Imple fácies eórum ignomínia: * et quærent nomen tuum, Dómine.


82:18 Erubéscant, et conturbéntur in sǽculum sǽculi: * et confundántur, et péreant.


82:19 Et cognóscant quia nomen tibi Dóminus: * tu solus Altíssimus in omni terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne táceas Deus quóniam inimíci tui extulérunt caput.






℣. Speciósus forma præ fíliis hóminum.


℟. Diffúsa est grátia in lábiis tuis.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 1


De Epístola ad Romános


Rom 8:1-4


1 Nihil ergo nunc damnatiónis est iis, qui sunt in Christo Iesu, qui non secúndum carnem ámbulant.


2 Lex enim spíritus vitæ in Christo Iesu liberávit me a lege peccáti et mortis.


3 Nam quod impossíbile erat legi, in quo infirmabátur per carnem: Deus Fílium suum mittens in similitúdinem carnis peccáti, et de peccáto damnávit peccátum in carne,


4 Ut iustificátio legis implerétur in nobis, qui non secúndum carnem ambulámus, sed secúndum spíritum.


℣. Tu autem, Dómine, miserére nobis.


℟. Deo grátias.


 


℟. Ecce Agnus Dei, ecce qui tollit peccáta mundi: ecce de quo dicébam vobis: Qui post me venit, ante me factus est:


* Cuius non sum dignus corrígiam calceaménti sólvere.


℣. Qui de terra est, de terra lóquitur: qui de cælo venit, super omnes est.


℟. Cuius non sum dignus corrígiam calceaménti sólvere.






℣. Iube, Dómine, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 2


Rom 8:5-9


5 Qui enim secúndum carnem sunt: quæ carnis sunt, sápiunt. Qui vero secúndum spíritum sunt, quæ sunt spíritus, séntiunt.


6 Nam prudéntia carnis, mors est: prudéntia autem spíritus, vita et pax.


7 Quóniam sapiéntia carnis inimíca est Deo: legi enim Dei non est subiécta: nec enim potest.


8 Qui autem in carne sunt, Deo placére non possunt.


9 Vos autem in carne non estis, sed in spíritu: si tamen Spíritus Dei hábitat in vobis.


℣. Tu autem, Dómine, miserére nobis.


℟. Deo grátias.


 


℟. Dies sanctificátus illúxit nobis: veníte, gentes, et adoráte Dóminum:


* Quia hódie descéndit lux magna in terris.


℣. Hæc dies quam fecit Dóminus, exsultémus et lætémur in ea.


℟. Quia hódie descéndit lux magna in terris.


℣. Glória Patri, et Fílio, * et Spirítui Sancto.


℟. Quia hódie descéndit lux magna in terris.






℣. Iube, Dómine, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 3


Rom 8:9-11


9 Si quis autem Spíritum Christi non habet: hic non est eius.


10 Si autem Christus in vobis est: corpus quidem mórtuum est propter peccátum, spíritus vero vivit propter iustificatiónem.


11 Quod si Spíritus eius, qui suscitávit Iesum a mórtuis, hábitat in vobis: qui suscitávit Iesum Christum a mórtuis, vivificábit, et mortália córpora vestra, propter inhabitántem Spíritum eius in vobis.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Exaltáte * Dóminum Deum nostrum, et adoráte in monte sancto eius.


Psalmus 98 [1]


98:1 Dóminus regnávit, irascántur pópuli: * qui sedet super Chérubim, moveátur terra.


98:2 Dóminus in Sion magnus: * et excélsus super omnes pópulos.


98:3 Confiteántur nómini tuo magno: quóniam terríbile, et sanctum est: * et honor regis iudícium díligit.


98:4 Tu parásti directiónes: * iudícium et iustítiam in Iacob tu fecísti.


98:5 Exaltáte Dóminum, Deum nostrum, et adoráte scabéllum pedum eius: * quóniam sanctum est.


98:6 Móyses et Aaron in sacerdótibus eius: * et Sámuel inter eos, qui ínvocant nomen eius:


98:6 Invocábant Dóminum, et ipse exaudiébat eos: * in colúmna nubis loquebátur ad eos.


98:7 Custodiébant testimónia eius, * et præcéptum quod dedit illis.


98:8 Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.


98:9 Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Dóminum Deum nostrum, et adoráte in monte sancto eius.






Ant. Éripe me * de inimícis meis, Dómine, ad te confúgi.


Psalmus 142 [2]


142:1 Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.


142:2 Et non intres in iudícium cum servo tuo: * quia non iustificábitur in conspéctu tuo omnis vivens.


142:3 Quia persecútus est inimícus ánimam meam: * humiliávit in terra vitam meam.


142:3 Collocávit me in obscúris sicut mórtuos sǽculi: *  et anxiátus est super me spíritus meus, in me turbátum est cor meum.


142:5 Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.


142:6 Expándi manus meas ad te: * ánima mea sicut terra sine aqua tibi.


142:7 Velóciter exáudi me, Dómine: * defécit spíritus meus.


142:7 Non avértas fáciem tuam a me: * et símilis ero descendéntibus in lacum.


142:8 Audítam fac mihi mane misericórdiam tuam: * quia in te sperávi.


142:8 Notam fac mihi viam, in qua ámbulem: * quia ad te levávi ánimam meam.


142:9 Éripe me de inimícis meis, Dómine, ad te confúgi: *  doce me fácere voluntátem tuam, quia Deus meus es tu.


142:10 Spíritus tuus bonus dedúcet me in terram rectam: *  propter nomen tuum, Dómine, vivificábis me, in æquitáte tua.


142:11 Edúces de tribulatióne ánimam meam: *  et in misericórdia tua dispérdes inimícos meos.


142:12 Et perdes omnes, qui tríbulant ánimam meam: * quóniam ego servus tuus sum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Éripe me de inimícis meis, Dómine, ad te confúgi.






Ant. Benedixísti, * Dómine, terram tuam: remisísti iniquitátem plebis tuæ.


Psalmus 84 [3]


84:2 Benedixísti, Dómine, terram tuam: * avertísti captivitátem Iacob.


84:3 Remisísti iniquitátem plebis tuæ: * operuísti ómnia peccáta eórum.


84:4 Mitigásti omnem iram tuam: * avertísti ab ira indignatiónis tuæ.


84:5 Convérte nos, Deus, salutáris noster: * et avérte iram tuam a nobis.


84:6 Numquid in ætérnum irascéris nobis? * aut exténdes iram tuam a generatióne in generatiónem?


84:7 Deus, tu convérsus vivificábis nos: * et plebs tua lætábitur in te.


84:8 Osténde nobis, Dómine, misericórdiam tuam: * et salutáre tuum da nobis.


84:9 Áudiam quid loquátur in me Dóminus Deus: * quóniam loquétur pacem in plebem suam.


84:9 Et super sanctos suos: * et in eos, qui convertúntur ad cor.


84:10 Verúmtamen prope timéntes eum salutáre ipsíus: * ut inhábitet glória in terra nostra.


84:11 Misericórdia, et véritas obviavérunt sibi: * iustítia, et pax osculátæ sunt.


84:12 Véritas de terra orta est: * et iustítia de cælo prospéxit.


84:13 Étenim Dóminus dabit benignitátem: * et terra nostra dabit fructum suum.


84:14 Iustítia ante eum ambulábit: * et ponet in via gressus suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedixísti, Dómine, terram tuam: remisísti iniquitátem plebis tuæ.






Ant. In Dómino iustificábitur * et laudábitur omne semen Israël.


Canticum Isaiæ [4]


Isa 45:15-30


45:15 Vere tu es Deus abscónditus, * Deus Israël, Salvátor.


45:16 Confúsi sunt, et erubuérunt omnes: * simul abiérunt in confusiónem fabricatóres errórum.


45:17 Israël salvátus est in Dómino salúte ætérna: * non confundémini, et non erubescétis usque in sǽculum sǽculi.


45:18 Quia hæc dicit Dóminus creans cælos, * ipse Deus formans terram, et fáciens eam, ipse plastes eius:


45:19 Non in vanum creávit eam, ut habitarétur, formávit eam: * Ego Dóminus, et non est álius.


45:20 Non in abscóndito locútus sum, * in loco terræ tenebróso:


45:21 Non dixi sémini Iacob frustra: Quǽrite me: * ego Dóminus loquens iustítiam, annúntians recta.


45:22 Congregámini, et veníte, et accédite simul * qui salváti estis ex géntibus:


45:23 Nesciérunt qui levant lignum sculptúræ suæ, * et rogant deum non salvántem.


45:24 Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?


45:25 Numquid non ego Dóminus, et non est ultra Deus absque me? * Deus iustus, et salvans non est præter me.


45:26 Convertímini ad me, et salvi éritis, omnes fines terræ: * quia ego Deus, et non est álius.


45:27 In memetípso iurávi, egrediétur de ore meo iustítiæ verbum, * et non revertétur:


45:28 Quia mihi curvábitur omne genu, * et iurábit omnis lingua.


45:29 Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.


45:30 In Dómino iustificábitur, et laudábitur * omne semen Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Dómino iustificábitur et laudábitur omne semen Israël.






Ant. Lauda, * Ierúsalem, Dóminum. ‡


Psalmus 147 [5]


147:1  Lauda, Ierúsalem, Dóminum: * ‡ lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo eius.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris eius quis sustinébit?


147:7 Emíttet verbum suum, et liquefáciet ea: * flabit spíritus eius, et fluent aquæ.


147:8 Qui annúntiat verbum suum Iacob: * iustítias, et iudícia sua Israël.


147:9 Non fecit táliter omni natióni: * et iudícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lauda, Ierúsalem, Dóminum.






Capitulum Hymnus Versus {ex Commune aut Festo}



Titus 2:11-12


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.


℟. Deo grátias.


 


Hymnus


A solis ortus cárdine


Ad usque terræ límitem,


Christum canámus Príncipem,


Natum María Vírgine.


 


Beátus auctor sǽculi


Servíle corpus índuit:


Ut carne carnem líberans,


Ne pérderet quos cóndidit.


 


Castæ Paréntis víscera


Cæléstis intrat grátia:


Venter Puéllæ báiulat


Secréta, quæ non nóverat.


 


Domus pudíci péctoris


Templum repénte fit Dei:


Intácta nésciens virum,


Concépit alvo Fílium.


 


Enítitur puérpera,


Quem Gábriel prædíxerat,


Quem ventre Matris géstiens,


Baptísta clausum sénserat.


 


Fœno iacére pértulit:


Præsépe non abhórruit:


Et lacte módico pastus est,


Per quem nec ales ésurit.


 


Gaudet chorus cæléstium,


Et Angeli canunt Deo;


Palámque fit pastóribus


Pastor, Creátor ómnium.


 


Iesu, tibi sit glória,


Qui natus es de Vírgine,


Cum Patre, et almo Spíritu,


In sempitérna sǽcula.


Amen.


 


℣. Verbum caro factum est, allelúia.


℟. Et habitávit in nobis, allelúia.






Canticum: Benedictus {Antiphona ex Proprio de Tempore}



Ant. Mirábile mystérium * declarátur hódie: innovántur natúræ, Deus homo factus est: id quod fuit permánsit, et quod non erat assúmpsit; non commixtiónem passus, neque divisiónem.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Mirábile mystérium declarátur hódie: innovántur natúræ, Deus homo factus est: id quod fuit permánsit, et quod non erat assúmpsit; non commixtiónem passus, neque divisiónem.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Telesphori Papæ et Martyris


Ant. Qui odit ánimam suam in hoc mundo, in vitam ætérnam custódit eam.


 


℣. Iustus ut palma florébit.


℟. Sicut cedrus Líbani multiplicábitur.


 


Orémus.


Gregem tuum, Pastor ætérne, placátus inténde: et, per beátum Telésphorum Mártyrem tuum atque Summum Pontíficem, perpétua protectióne custódi; quem totíus Ecclésiæ præstitísti esse pastórem.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Ne discédas a me, * Dómine: quóniam tribulátio próxima est: quóniam non est qui ádiuvet.


Psalmus 21(2-12) [1]


21:2 Deus, Deus meus, réspice in me: quare me dereliquísti? * longe a salúte mea verba delictórum meórum.


21:3 Deus meus, clamábo per diem, et non exáudies: * et nocte, et non ad insipiéntiam mihi.


21:4 Tu autem in sancto hábitas, * laus Israël.


21:5 In te speravérunt patres nostri: * speravérunt, et liberásti eos.


21:6 Ad te clamavérunt, et salvi facti sunt: * in te speravérunt, et non sunt confúsi.


21:7 Ego autem sum vermis, et non homo: * oppróbrium hóminum, et abiéctio plebis.


21:8 Omnes vidéntes me, derisérunt me: * locúti sunt lábiis, et movérunt caput.


21:9 Sperávit in Dómino, erípiat eum: * salvum fáciat eum, quóniam vult eum.


21:10 Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:


21:11 De ventre matris meæ Deus meus es tu, * ne discésseris a me:


21:12 Quóniam tribulátio próxima est: * quóniam non est qui ádiuvet.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 21(13-23) [2]


21:13 Circumdedérunt me vítuli multi: * tauri pingues obsedérunt me.


21:14 Aperuérunt super me os suum, * sicut leo rápiens et rúgiens.


21:15 Sicut aqua effúsus sum: * et dispérsa sunt ómnia ossa mea.


21:15 Factum est cor meum tamquam cera liquéscens * in médio ventris mei.


21:16 Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.


21:17 Quóniam circumdedérunt me canes multi: * concílium malignántium obsédit me.


21:17 Fodérunt manus meas et pedes meos: * dinumeravérunt ómnia ossa mea.


21:18 Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.


21:20 Tu autem, Dómine, ne elongáveris auxílium tuum a me: * ad defensiónem meam cónspice.


21:21 Érue a frámea, Deus, ánimam meam: * et de manu canis únicam meam:


21:22 Salva me ex ore leónis: * et a córnibus unicórnium humilitátem meam.


21:23 Narrábo nomen tuum frátribus meis: * in médio ecclésiæ laudábo te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 21(24-32) [3]


21:24 Qui timétis Dóminum, laudáte eum: * univérsum semen Iacob, glorificáte eum.


21:25 Tímeat eum omne semen Israël: * quóniam non sprevit, neque despéxit deprecatiónem páuperis:


21:25 Nec avértit fáciem suam a me: * et cum clamárem ad eum, exaudívit me.


21:26 Apud te laus mea in ecclésia magna: * vota mea reddam in conspéctu timéntium eum.


21:27 Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.


21:28 Reminiscéntur et converténtur ad Dóminum * univérsi fines terræ:


21:28 Et adorábunt in conspéctu eius * univérsæ famíliæ géntium.


21:29 Quóniam Dómini est regnum: * et ipse dominábitur géntium.


21:30 Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.


21:31 Et ánima mea illi vivet: * et semen meum sérviet ipsi.


21:32 Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne discédas a me, Dómine: quóniam tribulátio próxima est: quóniam non est qui ádiuvet.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui natus es de María Vírgine.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Octávo Idus Ianuárii Luna vicésima Anno Dómini 2029


 


Epiphánia Dómini.


Floréntiæ natális sancti Andréæ Corsíni, civis Florentíni, ex Ordine Carmelitárum, Epíscopi Fesuláni et Confessóris; quem, miráculis clarum, Urbánus Papa Octávus in Sanctórum númerum rétulit. Eius autem festívitas recólitur prídie Nonas Februárii.


Barcinóne, in Hispánia, item natális sancti Raymúndi de Peñáfort, ex Ordine Prædicatórum, Confessóris, doctrína et sanctitáte célebris. Ipsíus vero festum décimo Kaléndas Februárii celebrátur.


In Africa commemorátio plurimórum sanctórum Mártyrum, qui, in persecutióne Sevéri, ad palum ligáti sunt et igne consúmpti.


In território Rheménsi pássio sanctæ Macræ Vírginis, quæ, in persecutióne Diocletiáni, iubénte Rictiováro Prǽside, cum in ignem esset præcipitáta et permansísset illǽsa, dehinc, mamíllis abscíssis et squalóre cárceris afflícta, super testas étiam acutíssimas ac prunas volutáta, tandem orans migrávit ad Dóminum.


Rhédonis, in Gállia, sancti Melánii, Epíscopi et Confessóris; qui, post innumerabílium signa virtútum, iúgiter cælo inténtus, gloriósus migrávit a sǽculo.


Geris, in Ægýpto, sancti Nilammónis reclúsi, qui, dum ad Episcopátum traherétur invítus, in oratióne spíritum Deo réddidit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Psalterio secundum tempora}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Heb 1:11-12


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Éxcita, Dómine, * poténtiam tuam, ut salvos fácias nos.


Psalmus 79(2-8) [1]


79:2 Qui regis Israël, inténde: * qui dedúcis velut ovem Ioseph.


79:2 Qui sedes super Chérubim, * manifestáre coram Éphraim, Béniamin, et Manásse.


79:3 Éxcita poténtiam tuam, et veni, * ut salvos fácias nos.


79:4 Deus, convérte nos: * et osténde fáciem tuam, et salvi érimus.


79:5 Dómine, Deus virtútum, * quoúsque irascéris super oratiónem servi tui?


79:6 Cibábis nos pane lacrimárum: * et potum dabis nobis in lácrimis in mensúra?


79:7 Posuísti nos in contradictiónem vicínis nostris: * et inimíci nostri subsannavérunt nos.


79:8 Deus virtútum, convérte nos: * et osténde fáciem tuam, et salvi érimus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 79(9-20) [2]


79:9 Víneam de Ægýpto transtulísti: * eiecísti gentes, et plantásti eam.


79:10 Dux itíneris fuísti in conspéctu eius: * plantásti radíces eius, et implévit terram.


79:11 Opéruit montes umbra eius: * et arbústa eius cedros Dei.


79:12 Exténdit pálmites suos usque ad mare: * et usque ad flumen propágines eius.


79:13 Ut quid destruxísti macériam eius: * et vindémiant eam omnes, qui prætergrediúntur viam?


79:14 Exterminávit eam aper de silva: * et singuláris ferus depástus est eam.


79:15 Deus virtútum, convértere: * réspice de cælo, et vide, et vísita víneam istam.


79:16 Et pérfice eam, quam plantávit déxtera tua: * et super fílium hóminis, quem confirmásti tibi.


79:17 Incénsa igni, et suffóssa * ab increpatióne vultus tui períbunt.


79:18 Fiat manus tua super virum déxteræ tuæ: * et super fílium hóminis, quem confirmásti tibi.


79:19 Et non discédimus a te, vivificábis nos: * et nomen tuum invocábimus.


79:20 Dómine, Deus virtútum, convérte nos: * et osténde fáciem tuam, et salvi érimus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 81 [3]


81:1 Deus stetit in synagóga deórum: * in médio autem deos diiúdicat.


81:2 Úsquequo iudicátis iniquitátem: * et fácies peccatórum súmitis?


81:3 Iudicáte egéno, et pupíllo: * húmilem, et páuperem iustificáte.


81:4 Erípite páuperem: * et egénum de manu peccatóris liberáte.


81:5 Nesciérunt, neque intellexérunt, in ténebris ámbulant: * movebúntur ómnia fundaménta terræ.


81:6 Ego dixi: Dii estis, * et fílii Excélsi omnes.


81:7 Vos autem sicut hómines moriémini: * et sicut unus de princípibus cadétis.


81:8 Surge, Deus, iúdica terram: * quóniam tu hereditábis in ómnibus géntibus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Éxcita, Dómine, poténtiam tuam, ut salvos fácias nos.






Capitulum Responsorium Versus {ex Commune aut Festo}



Titus 2:11-12


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.


℟. Deo grátias.


 


℟.br. Verbum caro factum est, * Allelúia, allelúia.


℟. Verbum caro factum est, * Allelúia, allelúia.


℣. Et habitávit in nobis.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Verbum caro factum est, * Allelúia, allelúia.


 


℣. Ipse invocábit me, allelúia.


℟. Pater meus es tu, allelúia.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Beáti, qui hábitant * in domo tua, Dómine.


Psalmus 83(2-8) [1]


83:2 Quam dilécta tabernácula tua, Dómine virtútum: * concupíscit, et déficit ánima mea in átria Dómini.


83:3 Cor meum, et caro mea * exsultavérunt in Deum vivum.


83:4 Étenim passer invénit sibi domum: * et turtur nidum sibi, ubi ponat pullos suos.


83:4 Altária tua, Dómine virtútum: * Rex meus, et Deus meus.


83:5 Beáti, qui hábitant in domo tua, Dómine: * in sǽcula sæculórum laudábunt te.


83:6 Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.


83:8 Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 83(9-13) [2]


83:9 Dómine, Deus virtútum, exáudi oratiónem meam: * áuribus pércipe, Deus Iacob.


83:10 Protéctor noster, áspice, Deus: * et réspice in fáciem Christi tui:


83:11 Quia mélior est dies una in átriis tuis, * super míllia.


83:11 Elégi abiéctus esse in domo Dei mei: * magis quam habitáre in tabernáculis peccatórum.


83:12 Quia misericórdiam, et veritátem díligit Deus: * grátiam et glóriam dabit Dóminus.


83:13 Non privábit bonis eos, qui ámbulant in innocéntia: * Dómine virtútum, beátus homo, qui sperat in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 86 [3]


86:1 Fundaménta eius in móntibus sanctis: * díligit Dóminus portas Sion super ómnia tabernácula Iacob.


86:3 Gloriósa dicta sunt de te, * cívitas Dei.


86:4 Memor ero Rahab, et Babylónis * sciéntium me.


86:4 Ecce, alienígenæ, et Tyrus, et pópulus Æthíopum, * hi fuérunt illic.


86:5 Numquid Sion dicet: Homo, et homo natus est in ea: * et ipse fundávit eam Altíssimus?


86:6 Dóminus narrábit in scriptúris populórum, et príncipum: * horum, qui fuérunt in ea.


86:7 Sicut lætántium ómnium * habitátio est in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáti, qui hábitant in domo tua, Dómine.






Capitulum Responsorium Versus {ex Commune aut Festo}



Heb 1:10


Et: Tu in princípio, Dómine, terram fundásti: et ópera mánuum tuárum sunt cæli.


℟. Deo grátias.


 


℟.br. Notum fecit Dóminus, * Allelúia, allelúia.


℟. Notum fecit Dóminus, * Allelúia, allelúia.


℣. Salutáre suum.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Notum fecit Dóminus, * Allelúia, allelúia.


 


℣. Vidérunt omnes fines terræ, allelúia.


℟. Salutáre Dei nostri, allelúia.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Misericórdia et véritas * præcédent fáciem tuam, Dómine.


Psalmus 88(2-19) [1]


88:2 Misericórdias Dómini * in ætérnum cantábo.


88:2 In generatiónem et generatiónem * annuntiábo veritátem tuam in ore meo.


88:3 Quóniam dixísti: In ætérnum misericórdia ædificábitur in cælis: * præparábitur véritas tua in eis.


88:4 Dispósui testaméntum eléctis meis, iurávi David, servo meo: * Usque in ætérnum præparábo semen tuum.


88:5 Et ædificábo in generatiónem et generatiónem * sedem tuam.


88:6 Confitebúntur cæli mirabília tua, Dómine: * étenim veritátem tuam in ecclésia sanctórum.


88:7 Quóniam quis in núbibus æquábitur Dómino: * símilis erit Deo in fíliis Dei?


88:8 Deus, qui glorificátur in consílio sanctórum: * magnus et terríbilis super omnes qui in circúitu eius sunt.


88:9 Dómine, Deus virtútum, quis símilis tibi? * potens es, Dómine, et véritas tua in circúitu tuo.


88:10 Tu domináris potestáti maris: * motum autem flúctuum eius tu mítigas.


88:11 Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.


88:12 Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.


88:13 Thabor et Hermon in nómine tuo exsultábunt: * tuum brácchium cum poténtia.


88:14 Firmétur manus tua, et exaltétur déxtera tua: * iustítia et iudícium præparátio sedis tuæ.


88:15 Misericórdia et véritas præcédent fáciem tuam: * beátus pópulus, qui scit iubilatiónem.


88:16 Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.


88:18 Quóniam glória virtútis eórum tu es: * et in beneplácito tuo exaltábitur cornu nostrum.


88:19 Quia Dómini est assúmptio nostra, * et Sancti Israël, regis nostri.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 88(20-38) [2]


88:20 Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.


88:21 Invéni David, servum meum: * óleo sancto meo unxi eum.


88:22 Manus enim mea auxiliábitur ei: * et brácchium meum confortábit eum.


88:23 Nihil profíciet inimícus in eo, * et fílius iniquitátis non appónet nocére ei.


88:24 Et concídam a fácie ipsíus inimícos eius: * et odiéntes eum in fugam convértam.


88:25 Et véritas mea, et misericórdia mea cum ipso: * et in nómine meo exaltábitur cornu eius.


88:26 Et ponam in mari manum eius: * et in flumínibus déxteram eius.


88:27 Ipse invocábit me: Pater meus es tu: * Deus meus, et suscéptor salútis meæ.


88:28 Et ego primogénitum ponam illum * excélsum præ régibus terræ.


88:29 In ætérnum servábo illi misericórdiam meam: * et testaméntum meum fidéle ipsi.


88:30 Et ponam in sǽculum sǽculi semen eius: * et thronum eius sicut dies cæli.


88:31 Si autem derelíquerint fílii eius legem meam: * et in iudíciis meis non ambuláverint:


88:32 Si iustítias meas profanáverint: * et mandáta mea non custodíerint:


88:33 Visitábo in virga iniquitátes eórum: * et in verbéribus peccáta eórum.


88:34 Misericórdiam autem meam non dispérgam ab eo: * neque nocébo in veritáte mea:


88:35 Neque profanábo testaméntum meum: * et quæ procédunt de lábiis meis, non fáciam írrita.


88:36 Semel iurávi in sancto meo: Si David méntiar: * semen eius in ætérnum manébit.


88:37 Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 88(39-53) [3]


88:39 Tu vero repulísti et despexísti: * distulísti Christum tuum.


88:40 Evertísti testaméntum servi tui: * profanásti in terra Sanctuárium eius.


88:41 Destruxísti omnes sepes eius: * posuísti firmaméntum eius formídinem.


88:42 Diripuérunt eum omnes transeúntes viam: * factus est oppróbrium vicínis suis.


88:43 Exaltásti déxteram depriméntium eum: * lætificásti omnes inimícos eius.


88:44 Avertísti adiutórium gládii eius: * et non es auxiliátus ei in bello.


88:45 Destruxísti eum ab emundatióne: * et sedem eius in terram collisísti.


88:46 Minorásti dies témporis eius: * perfudísti eum confusióne.


88:47 Úsquequo, Dómine, avértis in finem: * exardéscet sicut ignis ira tua?


88:48 Memoráre quæ mea substántia: * numquid enim vane constituísti omnes fílios hóminum?


88:49 Quis est homo, qui vivet, et non vidébit mortem: * éruet ánimam suam de manu ínferi?


88:50 Ubi sunt misericórdiæ tuæ antíquæ, Dómine, * sicut iurásti David in veritáte tua?


88:51 Memor esto, Dómine, oppróbrii servórum tuórum * quod contínui in sinu meo multárum géntium.


88:52 Quod exprobravérunt inimíci tui, Dómine, * quod exprobravérunt commutatiónem Christi tui.


88:53 Benedíctus Dóminus in ætérnum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misericórdia et véritas præcédent fáciem tuam, Dómine.






Capitulum Responsorium Versus {ex Commune aut Festo}



Heb 1:11-12


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.


℟. Deo grátias.


 


℟.br. Vidérunt omnes fines terræ, * Allelúia, allelúia.


℟. Vidérunt omnes fines terræ, * Allelúia, allelúia.


℣. Salutáre Dei nostri.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Vidérunt omnes fines terræ, * Allelúia, allelúia.


 


℣. Verbum caro factum est, allelúia.


℟. Et habitávit in nobis, allelúia.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.








In Epiphania Domini
I. classis

Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio Sanctorum}



Ant. Ante lucíferum génitus, * et ante sǽcula, Dóminus Salvátor noster hódie mundo appáruit.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ante lucíferum génitus, et ante sǽcula, Dóminus Salvátor noster hódie mundo appáruit.






Ant. Venit lumen tuum * Ierúsalem, et glória Dómini super te orta est, et ambulábunt gentes in lúmine tuo, allelúia.


Psalmus 110 [2]


110:1 Confitébor tibi, Dómine, in toto corde meo: * in consílio iustórum, et congregatióne.


110:2 Magna ópera Dómini: * exquisíta in omnes voluntátes eius.


110:3 Conféssio et magnificéntia opus eius: * et iustítia eius manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum eius véritas, et iudícium.


110:8 Fidélia ómnia mandáta eius: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen eius: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio eius manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Venit lumen tuum Ierúsalem, et glória Dómini super te orta est, et ambulábunt gentes in lúmine tuo, allelúia.






Ant. Apértis thesáuris suis * obtulérunt Magi Dómino aurum, thus, et myrrham, allelúia.


Psalmus 111 [3]


111:1 Beátus vir, qui timet Dóminum: * in mandátis eius volet nimis.


111:2 Potens in terra erit semen eius: * generátio rectórum benedicétur.


111:3 Glória, et divítiæ in domo eius: * et iustítia eius manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et iustus.


111:5 Iucúndus homo qui miserétur et cómmodat, † dispónet sermónes suos in iudício: *  quia in ætérnum non commovébitur.


111:7 In memória ætérna erit iustus: * ab auditióne mala non timébit.


111:7 Parátum cor eius speráre in Dómino, †  confirmátum est cor eius: * non commovébitur donec despíciat inimícos suos.


111:9 Dispérsit, dedit paupéribus: † iustítia eius manet in sǽculum sǽculi, * cornu eius exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Apértis thesáuris suis obtulérunt Magi Dómino aurum, thus, et myrrham, allelúia.






Ant. Mária et flúmina * benedícite Dómino: hymnum dícite fontes Dómino, allelúia.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Mária et flúmina benedícite Dómino: hymnum dícite fontes Dómino, allelúia.






Ant. Stella ista * sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.


Psalmus 116 [5]


116:1 Laudáte Dóminum, omnes gentes: * laudáte eum, omnes pópuli:


116:2 Quóniam confirmáta est super nos misericórdia eius: * et véritas Dómini manet in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Stella ista sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.






Capitulum Hymnus Versus {ex Proprio Sanctorum}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


Hymnus


Crudélis Heródes, Deum


Regem veníre quid times?


Non éripit mortália,


Qui regna dat cæléstia.


 


Ibant magi, quam víderant,


Stellam sequéntes prǽviam:


Lumen requírunt lúmine:


Deum faténtur múnere.


 


Lavácra puri gúrgitis


Cæléstis Agnus áttigit:


Peccáta, quæ non détulit,


Nos abluéndo sústulit.


 


Novum genus poténtiæ:


Aquæ rubéscunt hýdriæ,


Vinúmque iussa fúndere,


Mutávit unda oríginem.


 


Iesu, tibi sit glória,


Qui apparuísti géntibus,


Cum Patre, et almo Spíritu,


In sempitérna sǽcula.


Amen.


 


℣. Reges Tharsis et ínsulæ múnera ófferent.


℟. Reges Arabum et Saba dona addúcent.






Canticum: Magnificat {Antiphona ex Proprio Sanctorum}



Ant. Magi vidéntes * stellam, dixérunt ad ínvicem: Hoc signum magni Regis est: eámus et inquirámus eum, et offerámus ei múnera, aurum, thus, et myrrham, allelúia.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magi vidéntes stellam, dixérunt ad ínvicem: Hoc signum magni Regis est: eámus et inquirámus eum, et offerámus ei múnera, aurum, thus, et myrrham, allelúia.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérna die Unigénitum tuum géntibus stella duce revelásti: concéde propítius; ut qui iam te ex fide cognóvimus, usque ad contemplándam spéciem tuæ celsitúdinis perducámur.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi et Antiphona de Dominica}



Ant. Miserére * mihi, Dómine, et exáudi oratiónem meam.


Psalmus 4 [1]


4:2 Cum invocárem exaudívit me Deus iustítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium iustítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adiutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis eius sperábis.


90:5 Scuto circúmdabit te véritas eius: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






In Epiphania Domini
I. classis

Ad Matutinum

Incipit{omittitur}





Invitatorium{omittitur}





Hymnus{omittitur}






Psalmi cum lectionibus {Antiphonæ et Psalmi ex Proprio Sanctorum}



Nocturnus I.


Ant. Afférte Dómino * fílii Dei, adoráte Dóminum in aula sancta eius.


Psalmus 28 [1]


28:1 Afférte Dómino, fílii Dei: * afférte Dómino fílios aríetum.


28:2 Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.


28:3 Vox Dómini super aquas, Deus maiestátis intónuit: * Dóminus super aquas multas.


28:4 Vox Dómini in virtúte: * vox Dómini in magnificéntia.


28:5 Vox Dómini confringéntis cedros: * et confrínget Dóminus cedros Líbani:


28:6 Et commínuet eas tamquam vítulum Líbani: * et diléctus quemádmodum fílius unicórnium.


28:7 Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.


28:9 Vox Dómini præparántis cervos, et revelábit condénsa: * et in templo eius omnes dicent glóriam.


28:10 Dóminus dilúvium inhabitáre facit: * et sedébit Dóminus Rex in ætérnum.


28:11 Dóminus virtútem pópulo suo dabit: * Dóminus benedícet pópulo suo in pace.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Afférte Dómino fílii Dei, adoráte Dóminum in aula sancta eius.






Ant. Flúminis ímpetus * lætíficat, allelúia, civitátem Dei, allelúia.


Psalmus 45 [2]


45:2 Deus noster refúgium, et virtus: * adiútor in tribulatiónibus, quæ invenérunt nos nimis.


45:3 Proptérea non timébimus dum turbábitur terra: * et transferéntur montes in cor maris.


45:4 Sonuérunt, et turbátæ sunt aquæ eórum: * conturbáti sunt montes in fortitúdine eius.


45:5 Flúminis ímpetus lætíficat civitátem Dei: * sanctificávit tabernáculum suum Altíssimus.


45:6 Deus in médio eius, non commovébitur: * adiuvábit eam Deus mane dilúculo.


45:7 Conturbátæ sunt gentes, et inclináta sunt regna: * dedit vocem suam, mota est terra.


45:8 Dóminus virtútum nobíscum: * suscéptor noster Deus Iacob.


45:9 Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.


45:10 Arcum cónteret, et confrínget arma: * et scuta combúret igni.


45:11 Vacáte, et vidéte quóniam ego sum Deus: * exaltábor in géntibus, et exaltábor in terra.


45:12 Dóminus virtútum nobíscum: * suscéptor noster Deus Iacob.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Flúminis ímpetus lætíficat, allelúia, civitátem Dei, allelúia.






Ant. Psállite Deo nostro, * psállite: psállite Regi nostro, psállite sapiénter.


Psalmus 46 [3]


46:2 Omnes gentes, pláudite mánibus: * iubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subiécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Iacob, quam diléxit.


46:6 Ascéndit Deus in iúbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Psállite Deo nostro, psállite: psállite Regi nostro, psállite sapiénter.






℣. Omnis terra adóret te, et psallat tibi.


℟. Psalmum dicat nómini tuo, Dómine.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De Isaía Prophéta


Isa 55:1-4


1 Omnes sitiéntes, veníte ad aquas, et qui non habétis argéntum, properáte, émite, et comédite: veníte, émite absque argénto et absque ulla commutatióne vinum et lac.


2 Quare appénditis argéntum non in pánibus, et labórem vestrum non in saturitáte? Audíte, audiéntes me, et comédite bonum, et delectábitur in crassitúdine ánima vestra.


3 Inclináte aurem vestram, et veníte ad me; audíte, et vivet ánima vestra, et fériam vobíscum pactum sempitérnum, misericórdias David fidéles.


4 Ecce testem pópulis dedi eum, ducem ac præceptórem géntibus.


℣. Tu autem, Dómine, miserére nobis.


℟. Deo grátias.


 


℟. Hódie in Iordáne baptizáto Dómino apérti sunt cæli, et sicut colúmba super eum Spíritus mansit, et vox Patris intónuit:


* Hic est Fílius meus diléctus, in quo mihi bene complácui.


℣. Descéndit Spíritus Sanctus corporáli spécie sicut colúmba in ipsum, et vox de cælo facta est.


℟. Hic est Fílius meus diléctus, in quo mihi bene complácui.






℣. Iube, Dómine, benedícere.


Benedictio. Unigénitus Dei Fílius nos benedícere et adiuváre dignétur.


℟. Amen.


 


Lectio 2


Isa 60:1-6


1 Surge, illumináre, Ierúsalem, quia venit lumen tuum, et glória Dómini super te orta est.


2 Quia ecce ténebræ opérient terram, et calígo pópulos; super te autem oriétur Dóminus, et glória eius in te vidébitur.


3 Et ambulábunt gentes in lúmine tuo, et reges in splendóre ortus tui.


4 Leva in circúitu óculos tuos, et vide: omnes isti congregáti sunt, venérunt tibi; fílii tui de longe vénient et fíliæ tuæ de látere surgent.


5 Tunc vidébis, et áfflues; mirábitur et dilatábitur cor tuum: quando convérsa fúerit ad te multitúdo maris; fortitúdo géntium vénerit tibi.


6 Inundátio camelórum opériet te, dromedárii Mádian et Epha; omnes de Saba vénient, aurum et thus deferéntes, et laudem Dómino annuntiántes.


℣. Tu autem, Dómine, miserére nobis.


℟. Deo grátias.


 


℟. In colúmbæ spécie Spíritus Sanctus visus est, Patérna vox audíta est:


* Hic est Fílius meus diléctus, in quo mihi bene complácui.


℣. Cæli apérti sunt super eum, et vox Patris intónuit.


℟. Hic est Fílius meus diléctus, in quo mihi bene complácui.






℣. Iube, Dómine, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


Isa 61:10-11; 62:1


10 Gaudens gaudébo in Dómino, et exsultábit ánima mea in Deo meo, quia índuit me vestiméntis salútis, et induménto iustítiæ circúmdedit me, quasi sponsum decorátum coróna, et quasi sponsam ornátam monílibus suis.


11 Sicut enim terra profert germen suum, et sicut hortus semen suum gérminat, sic Dóminus Deus germinábit iustítiam et laudem coram univérsis géntibus.


1 Propter Sion non tacébo, et propter Ierúsalem non quiéscam, donec egrediátur ut splendor iustus eius, et salvátor eius ut lampas accendátur.


℣. Tu autem, Dómine, miserére nobis.


℟. Deo grátias.


 


℟. Reges Tharsis et ínsulæ múnera ófferent:


* Reges Arabum et Saba dona Dómino Deo addúcent.


℣. Omnes de Saba vénient, aurum et thus deferéntes.


℟. Reges Arabum et Saba dona Dómino Deo addúcent.


℣. Glória Patri, et Fílio, * et Spirítui Sancto.


℟. Reges Arabum et Saba dona Dómino Deo addúcent.






Nocturnus II.


Ant. Omnis terra adóret te, * et psallat tibi: psalmum dicat nómini tuo, Dómine.


Psalmus 65 [4]


65:1 Iubiláte Deo, omnis terra, psalmum dícite nómini eius: * date glóriam laudi eius.


65:3 Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.


65:4 Omnis terra adóret te, et psallat tibi: * psalmum dicat nómini tuo.


65:5 Veníte, et vidéte ópera Dei: * terríbilis in consíliis super fílios hóminum.


65:6 Qui convértit mare in áridam, in flúmine pertransíbunt pede: * ibi lætábimur in ipso.


65:7 Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.


65:8 Benedícite, gentes, Deum nostrum: * et audítam fácite vocem laudis eius,


65:9 Qui pósuit ánimam meam ad vitam: * et non dedit in commotiónem pedes meos.


65:10 Quóniam probásti nos, Deus: * igne nos examinásti, sicut examinátur argéntum.


65:11 Induxísti nos in láqueum, posuísti tribulatiónes in dorso nostro: * imposuísti hómines super cápita nostra.


65:12 Transívimus per ignem et aquam: * et eduxísti nos in refrigérium.


65:13 Introíbo in domum tuam in holocáustis: * reddam tibi vota mea, quæ distinxérunt lábia mea.


65:14 Et locútum est os meum, * in tribulatióne mea.


65:15 Holocáusta medulláta ófferam tibi cum incénso aríetum: * ófferam tibi boves cum hircis.


65:16 Veníte, audíte, et narrábo, omnes, qui timétis Deum: * quanta fecit ánimæ meæ.


65:17 Ad ipsum ore meo clamávi, * et exaltávi sub lingua mea.


65:18 Iniquitátem si aspéxi in corde meo, * non exáudiet Dóminus.


65:19 Proptérea exaudívit Deus, * et atténdit voci deprecatiónis meæ.


65:20 Benedíctus Deus, * qui non amóvit oratiónem meam, et misericórdiam suam a me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Omnis terra adóret te, et psallat tibi: psalmum dicat nómini tuo, Dómine.






Ant. Reges Tharsis * et ínsulæ múnera ófferent Regi Dómino.


Psalmus 71 [5]


71:2 Deus, iudícium tuum regi da: * et iustítiam tuam fílio regis:


71:2 Iudicáre pópulum tuum in iustítia, * et páuperes tuos in iudício.


71:3 Suscípiant montes pacem pópulo: * et colles iustítiam.


71:4 Iudicábit páuperes pópuli, et salvos fáciet fílios páuperum: * et humiliábit calumniatórem.


71:5 Et permanébit cum sole, et ante lunam, * in generatióne et generatiónem.


71:6 Descéndet sicut plúvia in vellus: * et sicut stillicídia stillántia super terram.


71:7 Oriétur in diébus eius iustítia, et abundántia pacis: * donec auferátur luna.


71:8 Et dominábitur a mari usque ad mare: * et a flúmine usque ad términos orbis terrárum.


71:9 Coram illo prócident Æthíopes: * et inimíci eius terram lingent.


71:10 Reges Tharsis, et ínsulæ múnera ófferent: * reges Árabum et Saba dona addúcent.


71:11 Et adorábunt eum omnes reges terræ: * omnes gentes sérvient ei:


71:12 Quia liberábit páuperem a poténte: * et páuperem, cui non erat adiútor.


71:13 Parcet páuperi et ínopi: * et ánimas páuperum salvas fáciet.


71:14 Ex usúris et iniquitáte rédimet ánimas eórum: * et honorábile nomen eórum coram illo.


71:15 Et vivet, et dábitur ei de auro Arábiæ, et adorábunt de ipso semper: * tota die benedícent ei.


71:16 Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.


71:17 Sit nomen eius benedíctum in sǽcula: * ante solem pérmanet nomen eius.


71:17 Et benedicéntur in ipso omnes tribus terræ: * omnes gentes magnificábunt eum.


71:18 Benedíctus Dóminus, Deus Israël, * qui facit mirabília solus:


71:19 Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Reges Tharsis et ínsulæ múnera ófferent Regi Dómino.






Ant. Omnes gentes * quascúmque fecísti, vénient, et adorábunt coram te, Dómine.


Psalmus 85 [6]


85:1 Inclína, Dómine, aurem tuam, et exáudi me: * quóniam inops, et pauper sum ego.


85:2 Custódi ánimam meam, quóniam sanctus sum: * salvum fac servum tuum, Deus meus, sperántem in te.


85:3 Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.


85:5 Quóniam tu, Dómine, suávis, et mitis: * et multæ misericórdiæ ómnibus invocántibus te.


85:6 Áuribus pércipe, Dómine, oratiónem meam: * et inténde voci deprecatiónis meæ.


85:7 In die tribulatiónis meæ clamávi ad te: * quia exaudísti me.


85:8 Non est símilis tui in diis, Dómine: * et non est secúndum ópera tua.


85:9 Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.


85:10 Quóniam magnus es tu, et fáciens mirabília: * tu es Deus solus.


85:11 Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.


85:12 Confitébor tibi, Dómine, Deus meus, in toto corde meo, * et glorificábo nomen tuum in ætérnum:


85:13 Quia misericórdia tua magna est super me: * et eruísti ánimam meam ex inférno inferióri.


85:14 Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.


85:15 Et tu, Dómine, Deus miserátor et miséricors, * pátiens, et multæ misericórdiæ, et verax,


85:16 Réspice in me, et miserére mei, * da impérium tuum púero tuo: et salvum fac fílium ancíllæ tuæ.


85:17 Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Omnes gentes quascúmque fecísti, vénient, et adorábunt coram te, Dómine.






℣. Reges Tharsis et ínsulæ múnera ófferent.


℟. Reges Arabum et Saba dona addúcent.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Sermo sancti Leónis Papæ


Sermo 2 de Epiphania


Gaudéte in Dómino, dilectíssimi, íterum dico, gaudéte: quóniam brevi intervállo témporis, post solemnitátem Nativitátis Christi, festívitas declaratiónis eius illúxit: et quem in illo die Virgo péperit, in hoc mundus agnóvit. Verbum enim caro factum, sic susceptiónis nostræ temperávit exórdia, ut natus Iesus et credéntibus maniféstus, et persequéntibus esset occúltus. Iam tunc ergo cæli enarravérunt glóriam Dei, et in omnem terram sonus veritátis exívit, quando et pastóribus exércitus Angelórum Salvatóris éditi annuntiátor appáruit, et Magos ad eum adorándum prǽvia stella perdúxit: ut a solis ortu usque ad occásum veri Regis generátio coruscáret, cum rerum fidem et regna Oriéntis per Magos díscerent, et Románum impérium non latéret.


℣. Tu autem, Dómine, miserére nobis.


℟. Deo grátias.


 


℟. Illumináre, illumináre Ierúsalem, quia venit lux tua:


* Et glória Dómini super te orta est.


℣. Et ambulábunt gentes in lúmine tuo, et reges in splendóre ortus tui.


℟. Et glória Dómini super te orta est.






℣. Iube, Dómine, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Nam et sævítia Heródis volens primórdia suspécti sibi Regis exstínguere, huic dispensatíoni nésciens serviébat: ut dum atróci inténtus facínori, ignótum sibi púerum indiscréta infántium cæde perséquitur, annuntiátum cǽlitus dominatóris ortum insígnior ubíque fama loquerétur: quam promptiórem ad narrándum, diligentiorémque faciébat et supérnæ significatiónis nóvitas, et cruentíssimi persecutóris impíetas. Tunc autem étiam Ægýpto Salvátor illátus est, ut gens antíquis erróribus dédita, iam ad vicínam salútem per occúltam grátiam signarétur: et quæ nondum eiécerat ab ánimo superstitiónem, iam hospítio recíperet veritátem.


℣. Tu autem, Dómine, miserére nobis.


℟. Deo grátias.


 


℟. Omnes de Saba vénient, aurum et thus deferéntes, et laudem Dómino annuntiántes,


* Allelúia, allelúia, allelúia.


℣. Reges Tharsis et ínsulæ múnera ófferent, reges Arabum et Saba dona addúcent.


℟. Allelúia, allelúia, allelúia.






℣. Iube, Dómine, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Agnoscámus ergo, dilectíssimi, in Magis adoratóribus Christi, vocatiónis nostræ fideíque primítias: et exsultántibus ánimis beátæ spei inítia celebrémus. Exínde enim in ætérnam hereditátem cœ́pimus introíre: exínde nobis Christum loquéntia Scripturárum arcána patuérunt, et véritas, quam Iudæórum obcæcátio non récipit, ómnibus natiónibus lumen suum invéxit. Honorétur ítaque a nobis sacratíssimus dies, in quo salútis nostræ Auctor appáruit: et quem Magi infántem veneráti sunt in cunábulis, nos omnipoténtem adorémus in cælis. Ac sicut illi de thesáuris suis mýsticas Dómino múnerum spécies obtulérunt, ita et nos de córdibus nostris, quæ Deo sunt digna, promámus.


℣. Tu autem, Dómine, miserére nobis.


℟. Deo grátias.


 


℟. Magi véniunt ab Oriénte Ierosólymam, quæréntes, et dicéntes: Ubi est qui natus est, cuius stellam vídimus?


* Et vénimus adoráre Dóminum.


℣. Vídimus stellam eius in Oriénte.


℟. Et vénimus adoráre Dóminum.


℣. Glória Patri, et Fílio, * et Spirítui Sancto.


℟. Et vénimus adoráre Dóminum.






Nocturnus III.


Ant. Veníte adorémus eum: quia ipse est Dóminus Deus noster.


Psalmus 94 [7]


94:1 Veníte, exsultémus Dómino: * iubilémus Deo salutári nostro:


94:2 Præoccupémus fáciem eius in confessióne: * et in psalmis iubilémus ei.


Ant. Veníte adorémus eum: quia ipse est Dóminus Deus noster.


94:3 Quóniam Deus magnus Dóminus: * et Rex magnus super omnes deos.


94:4 Quia in manu eius sunt omnes fines terræ: * et altitúdines móntium ipsíus sunt.


Ant. Veníte adorémus eum: quia ipse est Dóminus Deus noster.


94:5 Quóniam ipsíus est mare, et ipse fecit illud: * et siccam manus eius formavérunt.


Ant. Veníte adorémus eum: quia ipse est Dóminus Deus noster.


94:7 Et nos pópulus páscuæ eius, et oves manus eius. * Hódie si vocem eius audiéritis, nolíte obduráre corda vestra:


94:8 Sicut in irritatióne secúndum diem tentatiónis in desérto: * ubi tentavérunt me patres vestri, probavérunt me, et vidérunt ópera mea.


Ant. Veníte adorémus eum: quia ipse est Dóminus Deus noster.


94:9 Quadragínta annis offénsus fui generatióni illi, * et dixi: Semper hi errant corde.


94:10 Et isti non cognovérunt vias meas, ut iurávi in ira mea: * Si introíbunt in réquiem meam.


Ant. Veníte adorémus eum: quia ipse est Dóminus Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Veníte adorémus eum: quia ipse est Dóminus Deus noster.






Ant. Adoráte Dóminum, * allelúia: in aula sancta eius, allelúia.


Psalmus 95 [8]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini eius: * annuntiáte de die in diem salutáre eius.


95:3 Annuntiáte inter gentes glóriam eius, * in ómnibus pópulis mirabília eius.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu eius: * sanctimónia et magnificéntia in sanctificatióne eius.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.


95:8 Tóllite hóstias, et introíte in átria eius: * adoráte Dóminum in átrio sancto eius.


95:9 Commoveátur a fácie eius univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * iudicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.


95:13 Iudicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adoráte Dóminum, allelúia: in aula sancta eius, allelúia.






Ant. Adoráte Deum, * allelúia: omnes Angeli eius, allelúia.


Psalmus 96 [9]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adoráte Deum, allelúia: omnes Angeli eius, allelúia.






℣. Adoráte Dóminum, allelúia.


℟. In aula sancta eius, allelúia.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Matthǽum


Matt 2:1-12


Cum natus esset Iesus in Béthlehem Iuda in diébus Heródis regis, ecce Magi ab Oriénte venérunt Ierosólymam, dicéntes: Ubi est qui natus est Rex Iudæórum? Et réliqua.


 


Homilía sancti Gregórii Papæ


Homilia 10 in Evang.


Sicut in lectióne evangélica, fratres caríssimi, audístis, cæli Rege nato, rex terræ turbátus est: quia nimírum terréna altitúdo confúnditur, cum celsitúdo cæléstis aperítur. Sed quæréndum nobis est, quidnam sit, quod, Redemptóre nato, pastóribus in Iudǽa Angelus appáruit, atque ad adorándum hunc ab Oriénte Magos non Angelus, sed stella perdúxit? Quia vidélicet Iudǽis, tamquam ratióne uténtibus, rationále ánimal, id est, Angelus prædicáre débuit: gentíles vero, quia uti ratióne nesciébant, ad cognoscéndum Dóminum non per vocem, sed per signa perducúntur. Unde étiam per Paulum dícitur: Prophetíæ fidélibus datæ sunt, non infidélibus: signa autem infidélibus, non fidélibus. Quia et illis prophetíæ tamquam fidélibus, non infidélibus: et istis signa tamquam infidélibus, non fidélibus data sunt.


℣. Tu autem, Dómine, miserére nobis.


℟. Deo grátias.


 


℟. Stella, quam víderant Magi in Oriénte, antecedébat eos, donec venírent ad locum, ubi puer erat.


* Vidéntes autem eam, gavísi sunt gáudio magno.


℣. Et intrántes domum, invenérunt púerum cum María matre eius, et procidéntes adoravérunt eum.


℟. Vidéntes autem eam, gavísi sunt gáudio magno.






℣. Iube, Dómine, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Et notándum, quod Redemptórem nostrum, cum iam perféctæ esset ætátis, eísdem gentílibus Apóstoli prǽdicant, eúmque párvulum, et necdum per humáni córporis offícium loquéntem, stella géntibus denúntiat: quia nimírum ratiónis ordo poscébat, ut et loquéntem iam Dóminum loquéntes nobis prædicatóres innotéscerent, et necdum loquéntem eleménta muta prædicárent. Sed in ómnibus signis, quæ vel nascénte Dómino, vel moriénte eo monstráta sunt, considerándum nobis est, quanta fúerit in quorúmdam Iudæórum corde durítia, qui hunc nec per prophetíæ donum, nec per mirácula agnovérunt.


℣. Tu autem, Dómine, miserére nobis.


℟. Deo grátias.


 


℟. Vidéntes stellam Magi, gavísi sunt gáudio magno:


* Et intrántes domum invenérunt púerum cum María matre eius, et procidéntes adoravérunt eum: * Et apértis thesáuris suis obtulérunt ei múnera, aurum, thus, et myrrham.


℣. Stella, quam víderant Magi in Oriénte, antecedébat eos, usque dum véniens staret supra ubi erat puer.


℟. Et intrántes domum invenérunt púerum cum María matre eius, et procidéntes adoravérunt eum:


℣. Glória Patri, et Fílio, * et Spirítui Sancto.


℟. Et apértis thesáuris suis obtulérunt ei múnera, aurum, thus, et myrrham.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Omnia quippe eleménta auctórem suum venísse testáta sunt. Ut enim de eis quiddam usu humáno loquar: Deum hunc cæli esse cognovérunt, quia prótinus stellam misérunt. Mare cognóvit, quia sub plantis eius se calcábile prǽbuit. Terra cognóvit, quia eo moriénte contrémuit. Sol cognóvit, quia lucis suæ rádios abscóndit. Saxa et paríetes cognovérunt, quia témpore mortis eius scissa sunt. Inférnus agnóvit, quia hos, quos tenébat mórtuos, réddidit. Et tamen hunc, quem Dóminum ómnia insensibília eleménta sensérunt, adhuc infidélium Iudæórum corda Deum esse mínime cognóscunt, et durióra saxis, scindi ad pœniténdum nolunt.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérna die Unigénitum tuum géntibus stella duce revelásti: concéde propítius; ut qui iam te ex fide cognóvimus, usque ad contemplándam spéciem tuæ celsitúdinis perducámur.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio Sanctorum}



Ant. Ante lucíferum génitus, * et ante sǽcula, Dóminus Salvátor noster hódie mundo appáruit.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ante lucíferum génitus, et ante sǽcula, Dóminus Salvátor noster hódie mundo appáruit.






Ant. Venit lumen tuum * Ierúsalem, et glória Dómini super te orta est, et ambulábunt gentes in lúmine tuo, allelúia.


Psalmus 99 [2]


99:2 Iubiláte Deo, omnis terra: * servíte Dómino in lætítia.


99:2 Introíte in conspéctu eius, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus eius, et oves páscuæ eius: †  introíte portas eius in confessióne, * átria eius in hymnis: confitémini illi.


99:4 Laudáte nomen eius:  quóniam suávis est Dóminus, † in ætérnum misericórdia eius, * et usque in generatiónem et generatiónem véritas eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Venit lumen tuum Ierúsalem, et glória Dómini super te orta est, et ambulábunt gentes in lúmine tuo, allelúia.






Ant. Apértis thesáuris suis * obtulérunt Magi Dómino aurum, thus, et myrrham, allelúia.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adiútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui iurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Apértis thesáuris suis obtulérunt Magi Dómino aurum, thus, et myrrham, allelúia.






Ant. Mária et flúmina * benedícite Dómino: hymnum dícite fontes Dómino, allelúia.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Mária et flúmina benedícite Dómino: hymnum dícite fontes Dómino, allelúia.






Ant. Stella ista * sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli eius: * laudáte eum, omnes virtútes eius.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum eius:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes iúdices terræ.


148:12 Iúvenes, et vírgines: † senes cum iunióribus laudent nomen Dómini: *  quia exaltátum est nomen eius solíus.


148:14 Conféssio eius super cælum et terram: * et exaltávit cornu pópuli sui.


148:14 Hymnus ómnibus sanctis eius: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Stella ista sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.






Capitulum Hymnus Versus {ex Proprio Sanctorum}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


Hymnus


O sola magnárum úrbium


Maior Bethlem, cui cóntigit


Ducem salútis cǽlitus


Incorporátum gígnere.


 


Quem stella, quæ solis rotam


Vincit decóre, ac lúmine;


Venísse terris núntiat


Cum carne terréstri Deum.


 


Vidére postquam illum Magi,


Eóa promunt múnera:


Stratíque votis ófferunt


Thus, myrrham, et aurum régium.


 


Regem Deúmque annúntiant


Thesáurus, et fragrans odor


Thuris Sabǽi, ac mýrrheus


Pulvis sepúlcrum prǽdocet.


 


Iesu, tibi sit glória,


Qui apparuísti géntibus,


Cum Patre, et almo Spíritu


In sempitérna sǽcula.


Amen.


 


℣. Adoráte Deum, allelúia.


℟. Omnes Angeli eius, allelúia.






Canticum: Benedictus {Antiphona ex Proprio Sanctorum}



Ant. Hódie * cælésti Sponso iuncta est Ecclésia, quóniam in Iordáne lavit Christus eius crímina: currunt cum munéribus Magi ad regáles núptias, et ex aqua facto vino lætántur convívæ, allelúia.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Hódie cælésti Sponso iuncta est Ecclésia, quóniam in Iordáne lavit Christus eius crímina: currunt cum munéribus Magi ad regáles núptias, et ex aqua facto vino lætántur convívæ, allelúia.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérna die Unigénitum tuum géntibus stella duce revelásti: concéde propítius; ut qui iam te ex fide cognóvimus, usque ad contemplándam spéciem tuæ celsitúdinis perducámur.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {Psalmi Dominica & antiphonæ  ex Proprio Sanctorum}



Ant. Ante lucíferum génitus, * et ante sǽcula, Dóminus Salvátor noster hódie mundo appáruit.


Psalmus 53 [1]


53:3 Deus, in nómine tuo salvum me fac: * et in virtúte tua iúdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádiuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia eius: * in toto corde exquírunt eum.


118:3 Non enim qui operántur iniquitátem, * in viis eius ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas iustificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici iudícia iustítiæ tuæ.


118:8 Iustificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me iustificatiónes tuas.


118:13 In lábiis meis, * pronuntiávi ómnia iudícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In iustificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre iustificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.


118:24 Nam et testimónia tua meditátio mea est: * et consílium meum iustificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me iustificatiónes tuas.


118:27 Viam iustificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * iudícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ante lucíferum génitus, et ante sǽcula, Dóminus Salvátor noster hódie mundo appáruit.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui apparuísti hódie.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Séptimo Idus Ianuárii Luna vicésima prima Anno Dómini 2029


 


Relátio púeri Iesu de Ægýpto.


Nicomédiæ natális beáti Luciáni, Ecclésiæ Antiochénæ Presbýteri et Mártyris; qui, satis clarus doctrína et eloquéntia, passus est, ob Christi confessiónem, in persecutióne Galérii Maximiáni, sepultúsque est Helenópoli, in Bithýnia. Ipsíus autem laudes sanctus Ioánnes Chrysóstomus celebrávit.


Antiochíæ sancti Cleri Diáconi, qui pro confessiónis glória, sépties tortus ac diu macerátus in cárcere, ad últimum, gládio decollátus, martýrium consummávit.


In civitáte Heracléa sanctórum Mártyrum Felícis et Ianuárii.


Eódem die sancti Iuliáni Mártyris.


In Dánia sancti Canúti, Regis et Mártyris.


Pápiæ sancti Crispíni, Epíscopi et Confessóris.


In Dácia sancti Nicetæ Epíscopi, qui feras et bárbaras gentes, Evangélii prædicatióne, mites réddidit ac mansuétas.


In Ægýpto beáti Theodóri Mónachi, qui, témpore Constantíni Magni, flóruit sanctitáte; cuius méminit sanctus Athanásius in vita sancti Antónii.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Psalterio secundum tempora}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Isa 60:6


Omnes de Saba vénient, aurum et thus deferéntes, et laudem Dómino annuntiántes.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {Psalmi Dominica & antiphonæ  ex Proprio Sanctorum}



Ant. Venit lumen tuum * Ierúsalem, et glória Dómini super te orta est, et ambulábunt gentes in lúmine tuo, allelúia.


Psalmus 118(33-48) [1]


118:33 (He) Legem pone mihi, Dómine, viam iustificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia iudícia tua iucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in iudíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in iustificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui iudiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant iustificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia iustificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super iudícia iustificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * iustificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me iustificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam iustificatiónes tuas.


118:72 Bonum mihi lex oris tui, * super míllia auri et argénti.


118:73 (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas iudícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia iniúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in iustificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Venit lumen tuum Ierúsalem, et glória Dómini super te orta est, et ambulábunt gentes in lúmine tuo, allelúia.






Capitulum Responsorium Versus {ex Proprio Sanctorum}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


℟.br. Reges Tharsis et ínsulæ múnera ófferent, * Allelúia, allelúia.


℟. Reges Tharsis et ínsulæ múnera ófferent, * Allelúia, allelúia.


℣. Reges Arabum et Saba dona addúcent.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Reges Tharsis et ínsulæ múnera ófferent, * Allelúia, allelúia.


 


℣. Omnes de Saba vénient, allelúia.


℟. Aurum et thus deferéntes, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérna die Unigénitum tuum géntibus stella duce revelásti: concéde propítius; ut qui iam te ex fide cognóvimus, usque ad contemplándam spéciem tuæ celsitúdinis perducámur.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {Psalmi Dominica & antiphonæ  ex Proprio Sanctorum}



Ant. Apértis thesáuris suis * obtulérunt Magi Dómino aurum, thus, et myrrham, allelúia.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * iustificatiónes tuas non sum oblítus.


118:84 Quot sunt dies servi tui? * quando fácies de persequéntibus me iudícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádiuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar iustificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam iustificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A iudíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Iurávi, et státui * custodíre iudícia iustítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et iudícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas iustificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adiútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádiuva me, et salvus ero: * et meditábor in iustificatiónibus tuis semper.


118:118 Sprevísti omnes discedéntes a iudíciis tuis: * quia iniústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a iudíciis enim tuis tímui.


118:121 (Ain) Feci iudícium et iustítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium iustítiæ tuæ.


118:124 Fac cum servo tuo secúndum misericórdiam tuam: * et iustificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Apértis thesáuris suis obtulérunt Magi Dómino aurum, thus, et myrrham, allelúia.






Capitulum Responsorium Versus {ex Proprio Sanctorum}



Isa 60:4


Leva in circúitu óculos tuos, et vide: omnes isti congregáti sunt, venérunt tibi: fílii tui de longe vénient, et fíliæ tuæ de látere surgent.


℟. Deo grátias.


 


℟.br. Omnes de Saba vénient, * Allelúia, allelúia.


℟. Omnes de Saba vénient, * Allelúia, allelúia.


℣. Aurum et thus deferéntes.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Omnes de Saba vénient, * Allelúia, allelúia.


 


℣. Adoráte Dóminum, allelúia.


℟. In aula sancta eius, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérna die Unigénitum tuum géntibus stella duce revelásti: concéde propítius; ut qui iam te ex fide cognóvimus, usque ad contemplándam spéciem tuæ celsitúdinis perducámur.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {Psalmi Dominica & antiphonæ  ex Proprio Sanctorum}



Ant. Stella ista * sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum iudícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis iniustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me iustificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Iustus es, Dómine: * et rectum iudícium tuum.


118:138 Mandásti iustítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * iustificatiónes tuas non sum oblítus.


118:142 Iustítia tua, iustítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * iustificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum iudícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Iúdica iudícium meum, et rédime me: * propter elóquium tuum vivífica me.


118:155 Longe a peccatóribus salus: * quia iustificatiónes tuas non exquisiérunt.


118:156 Misericórdiæ tuæ multæ, Dómine: * secúndum iudícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia iudícia iustítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super iudícia iustítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me iustificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et iudícia tua adiuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Stella ista sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.






Capitulum Responsorium Versus {ex Proprio Sanctorum}



Isa 60:6


Omnes de Saba vénient, aurum et thus deferéntes, et laudem Dómino annuntiántes.


℟. Deo grátias.


 


℟.br. Adoráte Dóminum, * Allelúia, allelúia.


℟. Adoráte Dóminum, * Allelúia, allelúia.


℣. In aula sancta eius.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Adoráte Dóminum, * Allelúia, allelúia.


 


℣. Adoráte Deum, allelúia.


℟. Omnes Angeli eius, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérna die Unigénitum tuum géntibus stella duce revelásti: concéde propítius; ut qui iam te ex fide cognóvimus, usque ad contemplándam spéciem tuæ celsitúdinis perducámur.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.








Sanctæ Familiæ Jesu Mariæ Joseph
II. classis

Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio de Tempore}



Ant. Iacob autem * génuit Ioseph virum Maríæ; de qua natus est Iesus, qui vocátur Christus.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iacob autem génuit Ioseph virum Maríæ; de qua natus est Iesus, qui vocátur Christus.






Ant. Angelus Dómini * appáruit in somnis Ioseph, dicens: Ioseph, fili David, noli timére accípere Maríam cóniugem tuam; quod enim in ea natum est, de Spíritu Sancto est.


Psalmus 112 [2]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelus Dómini appáruit in somnis Ioseph, dicens: Ioseph, fili David, noli timére accípere Maríam cóniugem tuam; quod enim in ea natum est, de Spíritu Sancto est.






Ant. Pastóres venérunt * festinántes, et invenérunt Maríam, et Ioseph, et Infántem pósitum in præsépio.


Psalmus 121 [3]


121:1 Lætátus sum in his, quæ dicta sunt mihi: * In domum Dómini íbimus.


121:2 Stantes erant pedes nostri, * in átriis tuis, Ierúsalem.


121:3 Ierúsalem, quæ ædificátur ut cívitas: * cuius participátio eius in idípsum.


121:4 Illuc enim ascendérunt tribus, tribus Dómini: * testimónium Israël ad confiténdum nómini Dómini.


121:5 Quia illic sedérunt sedes in iudício, * sedes super domum David.


121:6 Rogáte quæ ad pacem sunt Ierúsalem: * et abundántia diligéntibus te:


121:7 Fiat pax in virtúte tua: * et abundántia in túrribus tuis.


121:8 Propter fratres meos, et próximos meos, * loquébar pacem de te:


121:9 Propter domum Dómini, Dei nostri, * quæsívi bona tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pastóres venérunt festinántes, et invenérunt Maríam, et Ioseph, et Infántem pósitum in præsépio.






Ant. Magi, intrántes domum, * invenérunt Púerum cum María, matre eius.


Psalmus 126 [4]


126:1 Nisi Dóminus ædificáverit domum, * in vanum laboravérunt qui ædíficant eam.


126:1 Nisi Dóminus custodíerit civitátem, * frustra vígilat qui custódit eam.


126:2 Vanum est vobis ante lucem súrgere: * súrgite postquam sedéritis, qui manducátis panem dolóris.


126:2 Cum déderit diléctis suis somnum: *  ecce heréditas Dómini fílii: merces, fructus ventris.


126:4 Sicut sagíttæ in manu poténtis: * ita fílii excussórum.


126:5 Beátus vir, qui implévit desidérium suum ex ipsis: * non confundétur cum loquétur inimícis suis in porta.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magi, intrántes domum, invenérunt Púerum cum María, matre eius.






Ant. Erat Pater eius * et Mater mirántes super his quæ dicebántur de illo.


Psalmus 147 [5]


147:1 Lauda, Ierúsalem, Dóminum: * lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo eius.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris eius quis sustinébit?


147:7 Emíttet verbum suum, et liquefáciet ea: * flabit spíritus eius, et fluent aquæ.


147:8 Qui annúntiat verbum suum Iacob: * iustítias, et iudícia sua Israël.


147:9 Non fecit táliter omni natióni: * et iudícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Erat Pater eius et Mater mirántes super his quæ dicebántur de illo.






Capitulum Hymnus Versus {ex Proprio de Tempore}



Luc 2:51


Descéndit Iesus cum María et Ioseph, et venit Názareth: et erat súbditus illis.


℟. Deo grátias.


 


Hymnus


O lux beáta cǽlitum


Et summa spes mortálium,


Iesu, o cui doméstica


Arrísit orto cáritas:


 


María, dives grátia,


O sola quæ casto potes


Fovére Iesum péctore,


Cum lacte donans óscula:


 


Tuque ex vetústis pátribus


Delécte custos Vírginis


Dulci patris quem nómine


Divína Proles ínvocat:


 


De stirpe Iesse nóbili


Nati in salútem géntium,


Audíte nos qui súpplices


Vestras ad aras sístimus.


 


Dum sol redux ad vésperum


Rebus nitórem détrahit,


Nos hic manéntes íntimo


Ex corde vota fúndimus.


 


Qua vestra sedes flóruit


Virtútis omnis grátia,


Hanc detur in domésticis


Reférre posse móribus.


 


Iesu, tuis obédiens


Qui factus es paréntibus,


Cum Patre summo ac Spíritu


Semper tibi sit glória.


Amen.


 


℣. Beáti qui hábitant in domo tua, Dómine.


℟. In sǽcula sæculórum laudábunt te.






Canticum: Magnificat {Antiphona ex Proprio de Tempore}



Ant. Verbum caro * factum est, et habitávit in nobis, plenum grátiæ et veritátis; de cuius plenitúdine omnes nos accépimus, et grátiam pro grátia, allelúia.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Verbum caro factum est, et habitávit in nobis, plenum grátiæ et veritátis; de cuius plenitúdine omnes nos accépimus, et grátiam pro grátia, allelúia.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Iesu Christe, qui, Maríæ et Ioseph súbditus, domésticam vitam ineffabílibus virtútibus consecrásti: fac nos, utriúsque auxílio, Famíliæ sanctæ tuæ exémplis ínstrui; et consórtium cónsequi sempitérnum:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Miserére * mihi, Dómine, et exáudi oratiónem meam.


Psalmus 4 [1]


4:2 Cum invocárem exaudívit me Deus iustítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium iustítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adiutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis eius sperábis.


90:5 Scuto circúmdabit te véritas eius: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






Sanctæ Familiæ Jesu Mariæ Joseph
II. classis

Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Proprio de Tempore}



Ant. Christum Dei Fílium, Maríæ et Ioseph súbditum, * Veníte, adorémus.


Ant. Christum Dei Fílium, Maríæ et Ioseph súbditum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Christum Dei Fílium, Maríæ et Ioseph súbditum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Christum Dei Fílium, Maríæ et Ioseph súbditum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Christum Dei Fílium, Maríæ et Ioseph súbditum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Christum Dei Fílium, Maríæ et Ioseph súbditum, * Veníte, adorémus.






Hymnus {ex Proprio de Tempore}



Sacra iam splendent decoráta lychnis


Templa, iam sertis redimítur ara,


Et pio fumant redoléntque acérræ


Thuris honóre.


 


Num iuvet Summo Géniti Parénte


Régios ortus celebráre cantu?


Num domus David, décora et vetústæ


Nómina gentis?


 


Grátius nobis memoráre parvum


Názaræ tectum, tenuémque cultum;


Grátius Iesu tácitam reférre


Cármine vitam.


 


Nili ab extrémis peregrínus oris,


Angeli ductu, própere remígrat


Multa perpéssus Puer, et patérno


Límine sospes,


 


Arte, qua Ioseph, húmili excoléndus


Abdito Iesus iuvenéscit ævo,


Seque fabrílis sócium labóris


Adicit ultro.


 


Irriget sudor mea membra, dixit,


Antequam sparso mádeant cruóre:


Hæc quoque humáno géneri expiándo


Pœna luátur.


 


Assidet Nato pia Mater almo,


Assidet Sponso bona nupta, felix


Si potest curas releváre fessis


Múnere amíco.


 


O neque expértes óperæ et labóris,


Nec mali ignári, míseros iuváte,


Quos reluctántes per acúta rerum


Urget egéstas.


 


Démite his fastus, quibus ampla splendet


Fáustitas, mentem date rebus æquam:


Quotquot implórant cólumen, benígno


Cérnite vultu.


 


Sit tibi, Iesu, decus atque virtus,


Sancta qui vitæ documénta præbes,


Quique cum summo Genitóre et almo


Flámine regnas.


Amen.






Psalmi cum lectionibus {Antiphonæ et Psalmi ex Proprio de Tempore}



Nocturnus I.


Ant. Cum indúcerent * púerum Iesum paréntes eius, accépit eum Símeon in ulnas suas, et benedíxit Deum.


Psalmus 8 [1]


8:2 Dómine, Dóminus noster, * quam admirábile est nomen tuum in univérsa terra!


8:2 Quóniam eleváta est magnificéntia tua, * super cælos.


8:3 Ex ore infántium et lacténtium perfecísti laudem propter inimícos tuos, * ut déstruas inimícum et ultórem.


8:4 Quóniam vidébo cælos tuos, ópera digitórum tuórum: * lunam et stellas, quæ tu fundásti.


8:5 Quid est homo quod memor es eius? * aut fílius hóminis, quóniam vísitas eum?


8:6 Minuísti eum paulo minus ab Ángelis, † glória et honóre coronásti eum: *  et constituísti eum super ópera mánuum tuárum.


8:8 Ómnia subiecísti sub pédibus eius, * oves et boves univérsas: ínsuper et pécora campi.


8:9 Vólucres cæli, et pisces maris, * qui perámbulant sémitas maris.


8:10 Dómine, Dóminus noster, * quam admirábile est nomen tuum in univérsa terra!


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum indúcerent púerum Iesum paréntes eius, accépit eum Símeon in ulnas suas, et benedíxit Deum.






Ant. Ut perfecérunt * ómnia secúndum legem Dómini, revérsi sunt in Galilǽam in civitátem suam Názareth.


Psalmus 18 [2]


18:2 Cæli enárrant glóriam Dei: * et ópera mánuum eius annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio eius:


18:7 Et occúrsus eius usque ad summum eius: * nec est qui se abscóndat a calóre eius.


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Iustítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adiútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ut perfecérunt ómnia secúndum legem Dómini, revérsi sunt in Galilǽam in civitátem suam Názareth.






Ant. Puer autem * crescébat, et confortabátur plenus sapiéntia, et grátia Dei erat in illo.


Psalmus 23 [3]


23:1 Dómini est terra, et plenitúdo eius: * orbis terrárum, et univérsi qui hábitant in eo.


23:2 Quia ipse super mária fundávit eum: * et super flúmina præparávit eum.


23:3 Quis ascéndet in montem Dómini? * aut quis stabit in loco sancto eius?


23:4 Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.


23:5 Hic accípiet benedictiónem a Dómino: * et misericórdiam a Deo, salutári suo.


23:6 Hæc est generátio quæréntium eum, * quæréntium fáciem Dei Iacob.


23:7 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:8 Quis est iste Rex glóriæ? * Dóminus fortis et potens: Dóminus potens in prǽlio.


23:9 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:10 Quis est iste Rex glóriæ? * Dóminus virtútum ipse est Rex glóriæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Puer autem crescébat, et confortabátur plenus sapiéntia, et grátia Dei erat in illo.






℣. Propter nos egénus factus est cum esset dives.


℟. Ut illíus inópia nos dívites essémus.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De Epístola beáti Pauli Apóstoli ad Colossénses


Col 3:12-16


12 Indúite vos ergo sicut elécti Dei, sancti, et dilécti, víscera misericórdiæ, benignitátem, humilitátem, modéstiam, patiéntiam:


13 Supportántes ínvicem, et donántes vobismetípsis si quis advérsus áliquem habet querélam: sicut et Dóminus donávit vobis, ita et vos.


14 Super ómnia autem hæc, caritátem habéte, quod est vínculum perfectiónis:


15 Et pax Christi exsúltet in córdibus vestris, in qua et vocáti estis in uno córpore: et grati estóte.


16 Verbum Christi hábitet in vobis abundánter, in omni sapiéntia, docéntes, et commonéntes vosmetípsos, psalmis, hymnis et cánticis spirituálibus, in grátia cantántes in córdibus vestris Deo.


℣. Tu autem, Dómine, miserére nobis.


℟. Deo grátias.


 


℟. Deus noster in terris visus est,


* Et cum homínibus conversátus est.


℣. Hic adinvénit omnem viam disciplínæ, et trádidit illam Iacob púero suo.


℟. Et cum homínibus conversátus est.






℣. Iube, Dómine, benedícere.


Benedictio. Unigénitus Dei Fílius nos benedícere et adiuváre dignétur.


℟. Amen.


 


Lectio 2


Col 3:17-21


17 Omne, quodcúmque fácitis in verbo aut in ópere, ómnia in nómine Dómini Iesu Christi, grátias agéntes Deo et Patri per ipsum.


18 Mulíeres, súbditæ estóte viris, sicut opórtet in Dómino.


19 Viri, dilígite uxóres vestras, et nolíte amári esse ad illas.


20 Fílii, obedíte paréntibus per ómnia: hoc enim plácitum est in Dómino.


21 Patres, nolíte ad indignatiónem provocáre fílios vestros, ut non pusíllo ánimo fiant.


℣. Tu autem, Dómine, miserére nobis.


℟. Deo grátias.


 


℟. Beáti qui hábitant


* In domo tua, Dómine.


℣. In sǽcula sæculórum laudábunt te.


℟. In domo tua, Dómine.






℣. Iube, Dómine, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


Col 3:22-25; 4:1-2


22 Servi, obedíte per ómnia dóminis carnálibus, non ad óculum serviéntes, quasi homínibus placéntes, sed in simplicitáte cordis, timéntes Deum.


23 Quodcúmque fácitis, ex ánimo operámini sicut Dómino, et non homínibus:


24 Sciéntes quod a Dómino accipiétis retributiónem hereditátis. Dómino Christo servíte.


25 Qui enim iniúriam facit, recípiet id, quod iníque gessit: et non est personárum accéptio apud Deum.


1 Dómini, quod iustum est et æquum, servis præstáte: sciéntes quod et vos Dóminum habétis in cælo.


2 Oratióni instáte, vigilántes in ea in gratiárum actióne.


℣. Tu autem, Dómine, miserére nobis.


℟. Deo grátias.


 


℟. Débuit per ómnia frátribus assimilári,


* Ut miséricors fíeret.


℣. Cum esset Fílius Dei, dídicit ex iis quæ passus est, obediéntiam.


℟. Ut miséricors fíeret.


℣. Glória Patri, et Fílio, * et Spirítui Sancto.


℟. Ut miséricors fíeret.






Nocturnus II.


Ant. Consúrgens Ioseph * accépit púerum et matrem eius nocte, et secéssit in Ægýptum.


Psalmus 44 [4]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et iustítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória eius fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ eius afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Consúrgens Ioseph accépit púerum et matrem eius nocte, et secéssit in Ægýptum.






Ant. Angelus Dómini * appáruit in somnis Ioseph in Ægýpto, dicens: Surge et áccipe púerum et matrem eius, et vade in terram Israël.


Psalmus 45 [5]


45:2 Deus noster refúgium, et virtus: * adiútor in tribulatiónibus, quæ invenérunt nos nimis.


45:3 Proptérea non timébimus dum turbábitur terra: * et transferéntur montes in cor maris.


45:4 Sonuérunt, et turbátæ sunt aquæ eórum: * conturbáti sunt montes in fortitúdine eius.


45:5 Flúminis ímpetus lætíficat civitátem Dei: * sanctificávit tabernáculum suum Altíssimus.


45:6 Deus in médio eius, non commovébitur: * adiuvábit eam Deus mane dilúculo.


45:7 Conturbátæ sunt gentes, et inclináta sunt regna: * dedit vocem suam, mota est terra.


45:8 Dóminus virtútum nobíscum: * suscéptor noster Deus Iacob.


45:9 Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.


45:10 Arcum cónteret, et confrínget arma: * et scuta combúret igni.


45:11 Vacáte, et vidéte quóniam ego sum Deus: * exaltábor in géntibus, et exaltábor in terra.


45:12 Dóminus virtútum nobíscum: * suscéptor noster Deus Iacob.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelus Dómini appáruit in somnis Ioseph in Ægýpto, dicens: Surge et áccipe púerum et matrem eius, et vade in terram Israël.






Ant. Et véniens * habitávit Názareth, ut adimplerétur quod dictum est per Prophétas: Quóniam Nazarǽus vocábitur.


Psalmus 86 [6]


86:1 Fundaménta eius in móntibus sanctis: * díligit Dóminus portas Sion super ómnia tabernácula Iacob.


86:3 Gloriósa dicta sunt de te, * cívitas Dei.


86:4 Memor ero Rahab, et Babylónis * sciéntium me.


86:4 Ecce, alienígenæ, et Tyrus, et pópulus Æthíopum, * hi fuérunt illic.


86:5 Numquid Sion dicet: Homo, et homo natus est in ea: * et ipse fundávit eam Altíssimus?


86:6 Dóminus narrábit in scriptúris populórum, et príncipum: * horum, qui fuérunt in ea.


86:7 Sicut lætántium ómnium * habitátio est in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Et véniens habitávit Názareth, ut adimplerétur quod dictum est per Prophétas: Quóniam Nazarǽus vocábitur.






℣. Dóminus vias suas docébit nos.


℟. Et ambulábimus in sémitis eius.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Ex Lítteris Apostólicis Leónis Papæ décimi tértii


Breve «Neminem fugit» 14 iunii 1892


Miséricors Deus cum humánæ reparatiónis opus, quod diu sǽcula exspectábant, perfícere decrevísset, ita eiúsdem óperis ratiónem ordinémque dispósuit, ut prima ipsa eiúsdem inítia augústam mundo exhibérent spéciem Famíliæ divínitus constitútæ, in qua omnes hómines absolutíssimum domésticæ societátis, omnísque virtútis ac sanctitátis intueréntur exémplar. Talis quidem Família éxstitit Nazarethána illa, in qua, ántequam géntibus univérsis pleno lúmine emicuísset, Sol iustítiæ erat abscónditus: nimírum Christus Deus, Servátor noster, cum Vírgine Matre et Ioseph, viro sanctíssimo, qui erga Iesum patérno fungebátur múnere. Mínime dúbium est quin ex iis láudibus, quæ in societáte et consuetúdine doméstica ex mútuis caritátis offíciis, ex sanctitáte morum, ex pietátis exercitatióne proficiscúntur, máxima quæque enitúerit in sacra illa Família, quæ síquidem eárum futúra erat céteris documénto. Ac proptérea benígno Providéntiæ consílio sic illa cónstitit, ut sínguli christiáni, qualicúmque conditióne vel loco, si ad eam ánimum advértant, fácile possint cuiuscúmque virtútis exercéndæ habére causam et invitaméntum.


℣. Tu autem, Dómine, miserére nobis.


℟. Deo grátias.


 


℟. Ego autem mendícus sum et pauper:


* Dóminus sollícitus est mei.


℣. Labóres mánuum tuárum quia manducábis, beátus es, et bene tibi erit.


℟. Dóminus sollícitus est mei.






℣. Iube, Dómine, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Habent revéra patresfamílias in Ioseph vigilántiæ providentiǽque patérnæ præclaríssimam normam: habent matres in sanctíssima Vírgine Deípara amóris, verecúndiæ, submissiónis ánimi perfectǽque fídei insígne spécimen: fílii vero famílias in Iesu, qui erat súbditus illis, habent divínum obediéntiæ exémplar quod admiréntur, colant, imiténtur. Qui nóbiles nati sunt, discent a Família régii sánguinis quómodo et in édita fortúna se témperent, et in afflícta retíneant dignitátem: qui dites, noscent ab ea quantum sint virtútibus posthabéndæ divítiæ. Operárii autem et ii omnes, qui familiárum rerum angústiis ac tenuióre conditióne tam ácriter irritántur, si ad sanctíssimos illíus domésticæ societátis consórtes respéctent, non déerit eis causa cur loco, qui sibi óbtigit, delecténtur pótius quam dóleant. Commúnes enim cum Sacra Família sunt illis labóres: commúnes curæ de vita cotidiána: débuit et Ioseph de mercéde sua vitæ ratiónibus consúlere: imo ipsæ divínæ manus se fabrílibus exercuérunt. Nec mirum sane est si sapientíssimi hómines divítiis affluéntes, eas abícere volúerint, sociámque cum Iesu, María et Ioseph sibi elígere paupertátem.


℣. Tu autem, Dómine, miserére nobis.


℟. Deo grátias.


 


℟. Vulpes fóveas habent, et vólucres cæli nidos,


* Fílius autem hóminis non habet ubi caput reclínet.


℣. Pauper sum ego, et in labóribus a iuventúte mea.


℟. Fílius autem hóminis non habet ubi caput reclínet.






℣. Iube, Dómine, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Quibus e rebus iure meritóque apud cathólicos Sacræ Famíliæ cultus matúre invéctus, maius in dies síngulos increméntum capit. Id quidem probant tum christianórum sodalitátes sub invocatióne Sacræ Famíliæ institútæ, tum singuláres honóres ei rédditi, tum potíssimum a decessóribus Nostris ad excitándum erga eam pietátis stúdium impertíta privilégia et grátiæ. Huiúsmodi cultus magno in honóre hábitus est iam inde a sǽculo décimo séptimo, latéque per Itáliam, Gálliam et Bélgium propagátus, totam fere Európam pervásit: deínde prætergréssus vastos Océani tractus, in América per Canadénsem regiónem, sese exténdit, faustísque efflóruit auspíciis. Síquidem nihil magis salutáre aut éfficax famíliis christiánis cogitári potest exémplo Sacræ Famíliæ, quæ perfectiónem absolutionémque compléctitur ómnium virtútum domesticárum. Sic imploráti inter domésticos paríetes adsint propítii Iesus, María et Ioseph, caritátem alant, mores regant, ad virtútem próvocent imitatióne sui, et quæ úndique instant mortáles ærúmnæ, eas leniéndo fáciant tolerabilióres. - Ad cultum vero Sacræ Famíliæ augéndum Leo Papa décimus tértius christiánas famílias eídem Sacræ Famíliæ consecrári præscrípsit: Benedíctus autem décimus quintus Offícium et Missam ad univérsam Ecclésiam exténdit.


℣. Tu autem, Dómine, miserére nobis.


℟. Deo grátias.


 


℟. Cum in forma Dei esset, semetípsum exinanívit,


* Formam servi accípiens.


℣. Humiliávit semetípsum, factus obédiens usque ad mortem.


℟. Formam servi accípiens.


℣. Glória Patri, et Fílio, * et Spirítui Sancto.


℟. Formam servi accípiens.






Nocturnus III.


Ant. Ibant paréntes Iesu * per omnes annos in Ierúsalem in die solémni Paschæ.


Psalmus 95 [7]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini eius: * annuntiáte de die in diem salutáre eius.


95:3 Annuntiáte inter gentes glóriam eius, * in ómnibus pópulis mirabília eius.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu eius: * sanctimónia et magnificéntia in sanctificatióne eius.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.


95:8 Tóllite hóstias, et introíte in átria eius: * adoráte Dóminum in átrio sancto eius.


95:9 Commoveátur a fácie eius univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * iudicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.


95:13 Iudicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ibant paréntes Iesu per omnes annos in Ierúsalem in die solémni Paschæ.






Ant. Cum redírent, * remánsit puer Iesus in Ierúsalem, et non cognovérunt paréntes eius.


Psalmus 96 [8]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum redírent, remánsit puer Iesus in Ierúsalem, et non cognovérunt paréntes eius.






Ant. Non inveniéntes Iesum * regréssi sunt in Ierúsalem, requiréntes eum.


Psalmus 97 [9]


97:1 Cantáte Dómino cánticum novum: * quia mirabília fecit.


97:1 Salvávit sibi déxtera eius: * et brácchium sanctum eius.


97:2 Notum fecit Dóminus salutáre suum: * in conspéctu géntium revelávit iustítiam suam.


97:3 Recordátus est misericórdiæ suæ, * et veritátis suæ dómui Israël.


97:3 Vidérunt omnes términi terræ * salutáre Dei nostri.


97:4 Iubiláte Deo, omnis terra: * cantáte, et exsultáte, et psállite.


97:5 Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.


97:6 Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.


97:8 Flúmina plaudent manu, simul montes exsultábunt a conspéctu Dómini: * quóniam venit iudicáre terram.


97:9 Iudicábit orbem terrárum in iustítia, * et pópulos in æquitáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Non inveniéntes Iesum regréssi sunt in Ierúsalem, requiréntes eum.






℣. Pauper sum ego, et in labóribus a iuventúte mea.


℟. Exaltátus autem humiliátus sum, et conturbátus.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Lucam


Luc 2:42-52


Cum factus esset Iesus annórum duódecim, ascendéntibus illis Ierosólymam secúndum consuetúdinem diéi festi, consummatísque diébus, cum redirent, remánsit puer Iesus in Ierúsalem, et non cognovérunt paréntes eius. Et réliqua.


 


Homilía sancti Bernárdi Abbátis


Homilia 1 super Missus est, n. 7-8


Et erat súbditus illis. Quis, quibus? Deus homínibus; Deus, inquam, cui Angeli súbditi sunt, cui Principátus et Potestátes obédiunt, súbditus erat Maríæ, nec tantum Maríæ, sed étiam Ioseph propter Maríam. Miráre ergo utrúmlibet, et élige quid ámplius miréris, sive Fílii benigníssimam dignatiónem, sive Matris excellentíssimam dignitátem. Utrínque stupor, utrínque miráculum. Et quod Deus féminæ obtémperet, humílitas absque exémplo; et quod Deo fémina principétur, sublímitas sine sócio. In láudibus vírginum singuláriter cánitur quod sequúntur Agnum quocúmque íerit. Quibus ergo láudibus iúdicas dignam, quæ étiam præit?


℣. Tu autem, Dómine, miserére nobis.


℟. Deo grátias.


 


℟. Vere tu es Rex abscónditus,


* Deus Israël Salvátor.


℣. Tu doces hóminem sciéntiam.


℟. Deus Israël Salvátor.






℣. Iube, Dómine, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Disce, homo, obedíre; disce, terra, subdi; disce, pulvis, obtemperáre. De auctóre tuo loquens Evangelísta. Et erat, inquit, súbditus illis; haud dúbium, quin Maríæ et Ioseph. Erubésce, supérbe cinis! Deus se humíliat, et tu te exáltas? Deus se homínibus subdit, et tu, dominári géstiens homínibus, tuo te præpónis auctóri? Utinam mihi, aliquándo tale áliquid cogitánti, Deus respondére dignétur quod et suo increpándo respóndit Apóstolo: Vade, inquit, post me, sátana, quia non sapis ea quæ Dei sunt. Quóties enim homínibus præésse desídero, tóties Deum præíre conténdo; et tunc vere non sápio ea quæ Dei sunt. De ipso namque dictum est: Et erat súbditus illis. Si hóminis, o homo, imitári dedignáris exémplum, certe non erit tibi indígnum sequi auctórem tuum. Si non potes fórsitan sequi eum quocúmque íerit, dignáre vel sequi quo tibi condescéndit.


℣. Tu autem, Dómine, miserére nobis.


℟. Deo grátias.


 


℟. Sicut per inobediéntiam uníus hóminis peccatóres constitúti sunt multi:


* Ita et per uníus obeditiónem iusti constituéntur multi.


℣. Venit Názareth et erat súbditus illis.


℟. Ita et per uníus obeditiónem iusti constituéntur multi.


℣. Glória Patri, et Fílio, * et Spirítui Sancto.


℟. Ita et per uníus obeditiónem iusti constituéntur multi.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Si non potes sublímen incédere sémitam virginitátis, séquere vel Deum per tutíssimam viam humilitátis; a cuius rectitúdine si qui étiam de virgínibus deviáverint, ut verum fátear, nec ipsi sequúntur Agnum quocúmque íerit. Séquitur quidem Agnum coinquinátus húmilis, séquitur et virgo supérbus, sed néuter quocúmque íerit: quia nec ille ascéndere potest ad mundítiam Agni, qui sine mácula est; nec is ad eiúsdem mansuetúdinem descéndere dignátur, qua scílicet non coram tondénte, sed coram occidénte se obmútuit. Attamen salubriórem elégit sequéndi partem in humilitáte peccátor, quam in virginitáte supérbus; cum et illíus immundítiam sua húmilis satisfáctio purget, et huius pudicítiam supérbia ínquinet.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Iesu Christe, qui, Maríæ et Ioseph súbditus, domésticam vitam ineffabílibus virtútibus consecrásti: fac nos, utriúsque auxílio, Famíliæ sanctæ tuæ exémplis ínstrui; et consórtium cónsequi sempitérnum:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio de Tempore}



Ant. Post tríduum * invenérunt Iesum in templo sedéntem in médio doctórum, audiéntem illos, et interrogántem eos.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Post tríduum invenérunt Iesum in templo sedéntem in médio doctórum, audiéntem illos, et interrogántem eos.






Ant. Dixit mater Iesu * ad illum: Fili, quid fecísti nobis sic? Ecce pater tuus et ego doléntes quærebámus te.


Psalmus 99 [2]


99:2 Iubiláte Deo, omnis terra: * servíte Dómino in lætítia.


99:2 Introíte in conspéctu eius, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus eius, et oves páscuæ eius: †  introíte portas eius in confessióne, * átria eius in hymnis: confitémini illi.


99:4 Laudáte nomen eius:  quóniam suávis est Dóminus, † in ætérnum misericórdia eius, * et usque in generatiónem et generatiónem véritas eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dixit mater Iesu ad illum: Fili, quid fecísti nobis sic? Ecce pater tuus et ego doléntes quærebámus te.






Ant. Descéndit Iesus * cum eis, et venit Názareth, et erat súbditus illis.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adiútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui iurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Descéndit Iesus cum eis, et venit Názareth, et erat súbditus illis.






Ant. Et Iesus proficiébat * sapiéntia, et ætáte, et grátia apud Deum et hómines.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Et Iesus proficiébat sapiéntia, et ætáte, et grátia apud Deum et hómines.






Ant. Et dicébant: * Unde huic sapiéntia hæc, et virtútes? Nonne hic est fabri fílius?


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli eius: * laudáte eum, omnes virtútes eius.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum eius:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes iúdices terræ.


148:12 Iúvenes, et vírgines: † senes cum iunióribus laudent nomen Dómini: *  quia exaltátum est nomen eius solíus.


148:14 Conféssio eius super cælum et terram: * et exaltávit cornu pópuli sui.


148:14 Hymnus ómnibus sanctis eius: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Et dicébant: Unde huic sapiéntia hæc, et virtútes? Nonne hic est fabri fílius?






Capitulum Hymnus Versus {ex Proprio de Tempore}



Luc 2:51


Descéndit Iesus cum María et Ioseph, et venit Názareth: et erat súbditus illis.


℟. Deo grátias.


 


Hymnus


O gente felix hóspita,


Augústa sedes Názaræ,


Quæ fovit alma Ecclésiæ


Et prótulit primórdia.


 


Sol, qui perérrat áureo


Terras iacéntes lúmine,


Nil grátius per sǽcula


Hac vidit æde, aut sánctius.


 


Ad hanc frequéntes cónvolant


Cæléstis aulæ núntii,


Virtútis hoc sacrárium


Visunt, revísunt, éxcolunt.


 


Qua mente Iesus, qua manu,


Optáta patris pérficit!


Quo Virgo gestit gáudio


Matérna obíre múnera!


 


Adest amóris párticeps


Curǽque Ioseph cóniugi,


Quos mille iungit néxibus


Virtútis auctor grátia.


 


Hi diligéntes ínvicem


In Iesu amórem cónfluunt,


Utríque Iesus mútuæ


Dat caritátis prǽmia.


 


Sic fiat, ut nos cáritas


Iungat perénni fœ́dere,


Pacémque alens domésticam


Amára vitæ témperet!


 


Iesu, tuis obédiens


Qui factus es paréntibus,


Cum Patre summo ac Spíritu


Semper tibi sit glória.


Amen.


 


℣. Ponam univérsos fílios tuos doctos a Dómino.


℟. Et multitúdinem pacis fíliis tuis.






Canticum: Benedictus {Antiphona ex Proprio de Tempore}



Ant. Illúmina nos, Dómine, * exémplis Famíliæ tuæ, et dírige pedes nostros in viam pacis.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illúmina nos, Dómine, exémplis Famíliæ tuæ, et dírige pedes nostros in viam pacis.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Iesu Christe, qui, Maríæ et Ioseph súbditus, domésticam vitam ineffabílibus virtútibus consecrásti: fac nos, utriúsque auxílio, Famíliæ sanctæ tuæ exémplis ínstrui; et consórtium cónsequi sempitérnum:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Allelúia, * confitémini Dómino, quóniam in sǽculum misericórdia eius, allelúia, allelúia.


Psalmus 117 [1]


117:1 Confitémini Dómino quóniam bonus: * quóniam in sǽculum misericórdia eius.


117:2 Dicat nunc Israël quóniam bonus: * quóniam in sǽculum misericórdia eius.


117:3 Dicat nunc domus Aaron: * quóniam in sǽculum misericórdia eius.


117:4 Dicant nunc qui timent Dóminum: * quóniam in sǽculum misericórdia eius.


117:5 De tribulatióne invocávi Dóminum: * et exaudívit me in latitúdine Dóminus.


117:6 Dóminus mihi adiútor: * non timébo quid fáciat mihi homo.


117:7 Dóminus mihi adiútor: * et ego despíciam inimícos meos.


117:8 Bonum est confídere in Dómino, * quam confídere in hómine:


117:9 Bonum est speráre in Dómino, * quam speráre in princípibus.


117:10 Omnes gentes circuiérunt me: * et in nómine Dómini quia ultus sum in eos.


117:11 Circumdántes circumdedérunt me: * et in nómine Dómini quia ultus sum in eos.


117:12 Circumdedérunt me sicut apes, † et exarsérunt sicut ignis in spinis: * et in nómine Dómini quia ultus sum in eos.


117:13 Impúlsus evérsus sum ut cáderem: * et Dóminus suscépit me.


117:14 Fortitúdo mea, et laus mea Dóminus: * et factus est mihi in salútem.


117:15 Vox exsultatiónis, et salútis * in tabernáculis iustórum.


117:16 Déxtera Dómini fecit virtútem: † déxtera Dómini exaltávit me, * déxtera Dómini fecit virtútem.


117:17 Non móriar, sed vivam: * et narrábo ópera Dómini.


117:18 Castígans castigávit me Dóminus: * et morti non trádidit me.


117:19 Aperíte mihi portas iustítiæ, † ingréssus in eas confitébor Dómino: *  hæc porta Dómini, iusti intrábunt in eam.


117:21 Confitébor tibi quóniam exaudísti me: * et factus es mihi in salútem.


117:22 Lápidem, quem reprobavérunt ædificántes: * hic factus est in caput ánguli.


117:23 A Dómino factum est istud: * et est mirábile in óculis nostris.


117:24 Hæc est dies, quam fecit Dóminus: * exsultémus, et lætémur in ea.


117:25 O Dómine, salvum me fac, † o Dómine, bene prosperáre: *  benedíctus qui venit in nómine Dómini.


117:26 Benedíximus vobis de domo Dómini: *  Deus Dóminus, et illúxit nobis.


117:27 Constitúite diem solémnem in condénsis, * usque ad cornu altáris.


117:28 Deus meus es tu, et confitébor tibi: * Deus meus es tu, et exaltábo te.


117:28 Confitébor tibi quóniam exaudísti me * et factus es mihi in salútem.


117:29 Confitémini Dómino quóniam bonus: * quóniam in sǽculum misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia eius: * in toto corde exquírunt eum.


118:3 Non enim qui operántur iniquitátem, * in viis eius ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas iustificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici iudícia iustítiæ tuæ.


118:8 Iustificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me iustificatiónes tuas.


118:13 In lábiis meis, * pronuntiávi ómnia iudícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In iustificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre iustificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.


118:24 Nam et testimónia tua meditátio mea est: * et consílium meum iustificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me iustificatiónes tuas.


118:27 Viam iustificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * iudícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, confitémini Dómino, quóniam in sǽculum misericórdia eius, allelúia, allelúia.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui Maríæ et Ioseph súbditus fuísti.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Sexto Idus Ianuárii Luna vicésima secúnda Anno Dómini 2029


 


Venétiis deposítio sancti Lauréntii Iustiniáni, primi Patriárchæ urbis eiúsdem et Confessóris; quem, doctrína et supérnis divínæ sapiéntiæ charismátibus copiosíssime replétum, Alexánder Octávus, Póntifex Máximus, in Sanctórum númerum rétulit. Ipsíus autem festívitas Nonis Septémbris, quo die Cáthedram pontificálem ascéndit, potíssimum celebrátur.


Bellováci, in Gálliis, sanctórum Mártyrum Luciáni Presbýteri, Maximiáni et Iuliáni. Horum duo últimi a persecutóribus gládio perémpti sunt; beátus autem Luciánus, qui, una cum sancto Dionýsio, in Gálliam vénerat, et ipse, post nímiam cædem, cum Christi nomen viva voce confitéri non timuísset, priórum senténtiam excépit.


In Líbya sanctórum Mártyrum Theóphili Diáconi, et Helládii, qui, primo laniáti ac téstulis peracútis compúncti, demum, in ignem coniécti, ánimas Deo reddidérunt.


Augustodúni sancti Eugeniáni Mártyris.


Hierápoli, in Asia, sancti Apollináris Epíscopi, qui, sub Marco Antoníno Vero, sanctitáte atque doctrína flóruit.


Neápoli, in Campánia, natális sancti Severíni Epíscopi, qui fuit frater beáti Victoríni Mártyris; et, post multárum virtútum perpetratiónem, plenus sanctitáte quiévit.


Metis, in Gállia, sancti Patiéntis Epíscopi.


Pápiæ sancti Máximi, Epíscopi et Confessóris.


Ratisbónæ, in Bavária, sancti Erhárdi Epíscopi.


Apud Nóricos sancti Severíni Abbátis, qui apud eam gentem Evangélium propagávit, et Noricórum dictus est Apóstolus. Eius corpus ad Lucullánum prope Neápolim, in Campánia, divínitus delátum, inde póstea ad monastérium sancti Severíni translátum est.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Psalterio secundum tempora}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Isa 60:6


Omnes de Saba vénient, aurum et thus deferéntes, et laudem Dómino annuntiántes.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Allelúia, * deduc me, Dómine, in sémitam mandatórum tuórum, allelúia, allelúia.


Psalmus 118(33-48) [1]


118:33 (He) Legem pone mihi, Dómine, viam iustificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia iudícia tua iucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in iudíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in iustificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui iudiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant iustificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia iustificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super iudícia iustificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * iustificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me iustificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam iustificatiónes tuas.


118:72 Bonum mihi lex oris tui, * super míllia auri et argénti.


118:73 (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas iudícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia iniúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in iustificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, deduc me, Dómine, in sémitam mandatórum tuórum, allelúia, allelúia.






Capitulum Responsorium Versus {ex Proprio de Tempore}



Luc 2:51


Descéndit Iesus cum María et Ioseph, et venit Názareth: et erat súbditus illis.


℟. Deo grátias.


 


℟.br. Propter nos egénus factus est * Cum esset dives.


℟. Propter nos egénus factus est * Cum esset dives.


℣. Ut illíus inópia nos dívites essémus.


℟. Cum esset dives.


℣. Glória Patri, et Fílio, * et Spirítui Sancto.


℟. Propter nos egénus factus est * Cum esset dives.


 


℣. Dóminus vias suas docébit nos.


℟. Et ambulábimus in sémitis eius.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Iesu Christe, qui, Maríæ et Ioseph súbditus, domésticam vitam ineffabílibus virtútibus consecrásti: fac nos, utriúsque auxílio, Famíliæ sanctæ tuæ exémplis ínstrui; et consórtium cónsequi sempitérnum:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Allelúia, * tuus sum ego, salvum me fac, Dómine, allelúia, allelúia.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * iustificatiónes tuas non sum oblítus.


118:84 Quot sunt dies servi tui? * quando fácies de persequéntibus me iudícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádiuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar iustificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam iustificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A iudíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Iurávi, et státui * custodíre iudícia iustítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et iudícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas iustificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adiútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádiuva me, et salvus ero: * et meditábor in iustificatiónibus tuis semper.


118:118 Sprevísti omnes discedéntes a iudíciis tuis: * quia iniústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a iudíciis enim tuis tímui.


118:121 (Ain) Feci iudícium et iustítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium iustítiæ tuæ.


118:124 Fac cum servo tuo secúndum misericórdiam tuam: * et iustificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, tuus sum ego, salvum me fac, Dómine, allelúia, allelúia.






Capitulum Responsorium Versus {ex Proprio de Tempore}



Rom 5:19


Sicut per inobediéntiam uníus hóminis peccatóres constitúti sunt multi, ita et per uníus obeditiónem iusti constituéntur multi.


℟. Deo grátias.


 


℟.br. Dóminus vias suas * Docébit nos.


℟. Dóminus vias suas * Docébit nos.


℣. Et ambulábimus in sémitis eius.


℟. Docébit nos.


℣. Glória Patri, et Fílio, * et Spirítui Sancto.


℟. Dóminus vias suas * Docébit nos.


 


℣. Pauper sum ego, et in labóribus a iuventúte mea.


℟. Exaltátus autem humiliátus sum, et conturbátus.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Iesu Christe, qui, Maríæ et Ioseph súbditus, domésticam vitam ineffabílibus virtútibus consecrásti: fac nos, utriúsque auxílio, Famíliæ sanctæ tuæ exémplis ínstrui; et consórtium cónsequi sempitérnum:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Allelúia, * fáciem tuam, Dómine, illúmina super servum tuum, allelúia, allelúia.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum iudícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis iniustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me iustificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Iustus es, Dómine: * et rectum iudícium tuum.


118:138 Mandásti iustítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * iustificatiónes tuas non sum oblítus.


118:142 Iustítia tua, iustítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * iustificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum iudícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Iúdica iudícium meum, et rédime me: * propter elóquium tuum vivífica me.


118:155 Longe a peccatóribus salus: * quia iustificatiónes tuas non exquisiérunt.


118:156 Misericórdiæ tuæ multæ, Dómine: * secúndum iudícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia iudícia iustítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super iudícia iustítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me iustificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et iudícia tua adiuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, fáciem tuam, Dómine, illúmina super servum tuum, allelúia, allelúia.






Capitulum Responsorium Versus {ex Proprio de Tempore}



Phil 2:7


Semetípsum exinanívit formam servi accípiens, in similitúdinem hóminum factus, et hábitu invéntus ut homo.


℟. Deo grátias.


 


℟.br. Pauper sum ego, * Et in labóribus a iuventúte mea.


℟. Pauper sum ego, * Et in labóribus a iuventúte mea.


℣. Exaltátus autem, humiliátus sum et conturbátus.


℟. Et in labóribus a iuventúte mea.


℣. Glória Patri, et Fílio, * et Spirítui Sancto.


℟. Pauper sum ego, * Et in labóribus a iuventúte mea.


 


℣. Ponam univérsos fílios tuos doctos a Dómino.


℟. Et multitúdinem pacis fíliis tuis.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Iesu Christe, qui, Maríæ et Ioseph súbditus, domésticam vitam ineffabílibus virtútibus consecrásti: fac nos, utriúsque auxílio, Famíliæ sanctæ tuæ exémplis ínstrui; et consórtium cónsequi sempitérnum:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio de Tempore}



Ant. Post tríduum * invenérunt Iesum in templo sedéntem in médio doctórum, audiéntem illos, et interrogántem eos.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Post tríduum invenérunt Iesum in templo sedéntem in médio doctórum, audiéntem illos, et interrogántem eos.






Ant. Dixit mater Iesu * ad illum: Fili, quid fecísti nobis sic? Ecce pater tuus et ego doléntes quærebámus te.


Psalmus 112 [2]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dixit mater Iesu ad illum: Fili, quid fecísti nobis sic? Ecce pater tuus et ego doléntes quærebámus te.






Ant. Descéndit Iesus * cum eis, et venit Názareth, et erat súbditus illis.


Psalmus 121 [3]


121:1 Lætátus sum in his, quæ dicta sunt mihi: * In domum Dómini íbimus.


121:2 Stantes erant pedes nostri, * in átriis tuis, Ierúsalem.


121:3 Ierúsalem, quæ ædificátur ut cívitas: * cuius participátio eius in idípsum.


121:4 Illuc enim ascendérunt tribus, tribus Dómini: * testimónium Israël ad confiténdum nómini Dómini.


121:5 Quia illic sedérunt sedes in iudício, * sedes super domum David.


121:6 Rogáte quæ ad pacem sunt Ierúsalem: * et abundántia diligéntibus te:


121:7 Fiat pax in virtúte tua: * et abundántia in túrribus tuis.


121:8 Propter fratres meos, et próximos meos, * loquébar pacem de te:


121:9 Propter domum Dómini, Dei nostri, * quæsívi bona tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Descéndit Iesus cum eis, et venit Názareth, et erat súbditus illis.






Ant. Et Iesus proficiébat * sapiéntia, et ætate, et grátia apud Deum et hómines.


Psalmus 126 [4]


126:1 Nisi Dóminus ædificáverit domum, * in vanum laboravérunt qui ædíficant eam.


126:1 Nisi Dóminus custodíerit civitátem, * frustra vígilat qui custódit eam.


126:2 Vanum est vobis ante lucem súrgere: * súrgite postquam sedéritis, qui manducátis panem dolóris.


126:2 Cum déderit diléctis suis somnum: *  ecce heréditas Dómini fílii: merces, fructus ventris.


126:4 Sicut sagíttæ in manu poténtis: * ita fílii excussórum.


126:5 Beátus vir, qui implévit desidérium suum ex ipsis: * non confundétur cum loquétur inimícis suis in porta.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Et Iesus proficiébat sapiéntia, et ætate, et grátia apud Deum et hómines.






Ant. Et dicébant: * Unde huic sapiéntia hæc, et virtútes? Nonne hic est fabri fílius?


Psalmus 147 [5]


147:1 Lauda, Ierúsalem, Dóminum: * lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo eius.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris eius quis sustinébit?


147:7 Emíttet verbum suum, et liquefáciet ea: * flabit spíritus eius, et fluent aquæ.


147:8 Qui annúntiat verbum suum Iacob: * iustítias, et iudícia sua Israël.


147:9 Non fecit táliter omni natióni: * et iudícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Et dicébant: Unde huic sapiéntia hæc, et virtútes? Nonne hic est fabri fílius?






Capitulum Hymnus Versus {ex Proprio de Tempore}



Luc 2:51


Descéndit Iesus cum María et Ioseph, et venit Názareth: et erat súbditus illis.


℟. Deo grátias.


 


Hymnus


O lux beáta cǽlitum


Et summa spes mortálium,


Iesu, o cui doméstica


Arrísit orto cáritas:


 


María, dives grátia,


O sola quæ casto potes


Fovére Iesum péctore,


Cum lacte donans óscula:


 


Tuque ex vetústis pátribus


Delécte custos Vírginis


Dulci patris quem nómine


Divína Proles ínvocat:


 


De stirpe Iesse nóbili


Nati in salútem géntium,


Audíte nos qui súpplices


Vestras ad aras sístimus.


 


Dum sol redux ad vésperum


Rebus nitórem détrahit,


Nos hic manéntes íntimo


Ex corde vota fúndimus.


 


Qua vestra sedes flóruit


Virtútis omnis grátia,


Hanc detur in domésticis


Reférre posse móribus.


 


Iesu, tuis obédiens


Qui factus es paréntibus,


Cum Patre summo ac Spíritu


Semper tibi sit glória.


Amen.


 


℣. Ponam univérsos fílios tuos doctos a Dómino.


℟. Et multitúdinem pacis fíliis tuis.






Canticum: Magnificat {Antiphona ex Proprio de Tempore}



Ant. María autem * conservábat ómnia verba hæc, cónferens in corde suo.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. María autem conservábat ómnia verba hæc, cónferens in corde suo.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Iesu Christe, qui, Maríæ et Ioseph súbditus, domésticam vitam ineffabílibus virtútibus consecrásti: fac nos, utriúsque auxílio, Famíliæ sanctæ tuæ exémplis ínstrui; et consórtium cónsequi sempitérnum:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Miserére * mihi, Dómine, et exáudi oratiónem meam.


Psalmus 4 [1]


4:2 Cum invocárem exaudívit me Deus iustítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium iustítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adiutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis eius sperábis.


90:5 Scuto circúmdabit te véritas eius: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






Die Octava Januarii
IV. classis

Tempora: Feria II infra Hebdomadam I post Epiphaniam


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Christus appáruit nobis, * Veníte adorémus.


Ant. Christus appáruit nobis, * Veníte adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Christus appáruit nobis, * Veníte adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Christus appáruit nobis, * Veníte adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Christus appáruit nobis, * Veníte adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte adorémus.


Ant. Christus appáruit nobis, * Veníte adorémus.






Hymnus {ex Commune aut Festo}



Crudélis Heródes, Deum


Regem veníre quid times?


Non éripit mortália,


Qui regna dat cæléstia.


 


Ibant magi, quam víderant,


Stellam sequéntes prǽviam:


Lumen requírunt lúmine:


Deum faténtur múnere.


 


Lavácra puri gúrgitis


Cæléstis Agnus áttigit:


Peccáta, quæ non détulit,


Nos abluéndo sústulit.


 


Novum genus poténtiæ:


Aquæ rubéscunt hýdriæ,


Vinúmque iussa fúndere,


Mutávit unda oríginem.


 


Iesu, tibi sit glória,


Qui apparuísti géntibus,


Cum Patre, et almo Spíritu,


In sempitérna sǽcula.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Dóminus de cælo * prospéxit super fílios hóminum.


Psalmus 13 [1]


13:1 Dixit insípiens in corde suo: * non est Deus.


13:1 Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.


13:2 Dóminus de cælo prospéxit super fílios hóminum, * ut vídeat si est intéllegens, aut requírens Deum.


13:3 Omnes declinavérunt, simul inútiles facti sunt: * non est qui fáciat bonum, non est usque ad unum.


13:3 Sepúlcrum patens est guttur eórum: † linguis suis dolóse agébant * venénum áspidum sub lábiis eórum.


13:3 Quorum os maledictióne et amaritúdine plenum est: * velóces pedes eórum ad effundéndum sánguinem.


13:3 Contrítio et infelícitas in viis eórum, † et viam pacis non cognovérunt: * non est timor Dei ante óculos eórum.


13:4 Nonne cognóscent omnes qui operántur iniquitátem, * qui dévorant plebem meam sicut escam panis?


13:5 Dóminum non invocavérunt, * illic trepidavérunt timóre, ubi non erat timor.


13:6 Quóniam Dóminus in generatióne iusta est, † consílium ínopis confudístis: * quóniam Dóminus spes eius est.


13:7 Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus de cælo prospéxit super fílios hóminum.






Ant. Qui operátur iustítiam * requiéscet in monte sancto tuo, Dómine.


Psalmus 14 [2]


14:1 Dómine, quis habitábit in tabernáculo tuo? * aut quis requiéscet in monte sancto tuo?


14:2 Qui ingréditur sine mácula, * et operátur iustítiam:


14:3 Qui lóquitur veritátem in corde suo, * qui non egit dolum in lingua sua:


14:3 Nec fecit próximo suo malum, * et oppróbrium non accépit advérsus próximos suos.


14:4 Ad níhilum dedúctus est in conspéctu eius malígnus: * timéntes autem Dóminum gloríficat:


14:4 Qui iurat próximo suo, et non décipit, *  qui pecúniam suam non dedit ad usúram, et múnera super innocéntem non accépit.


14:5 Qui facit hæc: * non movébitur in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui operátur iustítiam requiéscet in monte sancto tuo, Dómine.






Ant. Inclína, Dómine, * aurem tuam mihi, et exáudi verba mea.


Psalmus 16 [3]


16:1 Exáudi, Dómine, iustítiam meam: * inténde deprecatiónem meam.


16:1 Áuribus pércipe oratiónem meam, * non in lábiis dolósis.


16:2 De vultu tuo iudícium meum pródeat: * óculi tui vídeant æquitátes.


16:3 Probásti cor meum, et visitásti nocte: * igne me examinásti, et non est invénta in me iníquitas.


16:4 Ut non loquátur os meum ópera hóminum: * propter verba labiórum tuórum ego custodívi vias duras.


16:5 Pérfice gressus meos in sémitis tuis: * ut non moveántur vestígia mea.


16:6 Ego clamávi, quóniam exaudísti me, Deus: * inclína aurem tuam mihi, et exáudi verba mea.


16:7 Mirífica misericórdias tuas, * qui salvos facis sperántes in te.


16:8 A resisténtibus déxteræ tuæ custódi me, * ut pupíllam óculi.


16:8 Sub umbra alárum tuárum prótege me: *  a fácie impiórum qui me afflixérunt.


16:9 Inimíci mei ánimam meam circumdedérunt, †  ádipem suum conclusérunt: * os eórum locútum est supérbiam.


16:11 Proiciéntes me nunc circumdedérunt me: * óculos suos statuérunt declináre in terram.


16:12 Suscepérunt me sicut leo parátus ad prædam: * et sicut cátulus leónis hábitans in ábditis.


16:13 Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam  ab inimícis manus tuæ.


16:14 Dómine, a paucis de terra dívide eos in vita eórum: * de abscónditis tuis adimplétus est venter eórum.


16:14 Saturáti sunt fíliis: * et dimisérunt relíquias suas párvulis suis.


16:15 Ego autem in iustítia apparébo conspéctui tuo: * satiábor cum apparúerit glória tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inclína, Dómine, aurem tuam mihi, et exáudi verba mea.






Ant. Díligam te, * Dómine, virtus mea.


Psalmus 17(2-16b) [4]


17:2 Díligam te, Dómine, fortitúdo mea: *  Dóminus firmaméntum meum, et refúgium meum, et liberátor meus.


17:3 Deus meus adiútor meus, * et sperábo in eum.


17:3 Protéctor meus, et cornu salútis meæ, * et suscéptor meus.


17:4 Laudans invocábo Dóminum: * et ab inimícis meis salvus ero.


17:5 Circumdedérunt me dolóres mortis: * et torréntes iniquitátis conturbavérunt me.


17:6 Dolóres inférni circumdedérunt me: * præoccupavérunt me láquei mortis.


17:7 In tribulatióne mea invocávi Dóminum, * et ad Deum meum clamávi.


17:7 Et exaudívit de templo sancto suo vocem meam: * et clamor meus in conspéctu eius, introívit in aures eius.


17:8 Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.


17:9 Ascéndit fumus in ira eius: † et ignis a fácie eius exársit: * carbónes succénsi sunt ab eo.


17:10 Inclinávit cælos, et descéndit: * et calígo sub pédibus eius.


17:11 Et ascéndit super Chérubim, et volávit: * volávit super pennas ventórum.


17:12 Et pósuit ténebras latíbulum suum, † in circúitu eius tabernáculum eius: * tenebrósa aqua in núbibus áëris.


17:13 Præ fulgóre in conspéctu eius nubes transiérunt, * grando et carbónes ignis.


17:14 Et intónuit de cælo Dóminus, † et Altíssimus dedit vocem suam: * grando et carbónes ignis.


17:15 Et misit sagíttas suas, et dissipávit eos: * fúlgura multiplicávit, et conturbávit eos.


17:16 Et apparuérunt fontes aquárum, * et reveláta sunt fundaménta orbis terrárum:


17:16 Ab increpatióne tua, Dómine, * ab inspiratióne spíritus iræ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Díligam te, Dómine, virtus mea.






Ant. Retríbuet mihi Dóminus * secúndum iustítiam meam.


Psalmus 17(17-35) [5]


17:17 Misit de summo, et accépit me: * et assúmpsit me de aquis multis.


17:18 Erípuit me de inimícis meis fortíssimis, † et ab his qui odérunt me: * quóniam confortáti sunt super me.


17:19 Prævenérunt me in die afflictiónis meæ: * et factus est Dóminus protéctor meus.


17:20 Et edúxit me in latitúdinem: * salvum me fecit, quóniam vóluit me.


17:21 Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:


17:22 Quia custodívi vias Dómini, * nec ímpie gessi a Deo meo.


17:23 Quóniam ómnia iudícia eius in conspéctu meo: * et iustítias eius non répuli a me.


17:24 Et ero immaculátus cum eo: * et observábo me ab iniquitáte mea.


17:25 Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.


17:26 Cum sancto sanctus eris, * et cum viro innocénte ínnocens eris:


17:27 Et cum elécto eléctus eris: * et cum pervérso pervertéris.


17:28 Quóniam tu pópulum húmilem salvum fácies: * et óculos superbórum humiliábis.


17:29 Quóniam tu illúminas lucérnam meam, Dómine: * Deus meus, illúmina ténebras meas.


17:30 Quóniam in te erípiar a tentatióne, * et in Deo meo transgrédiar murum.


17:31 Deus meus, impollúta via eius: † elóquia Dómini igne examináta: * protéctor est ómnium sperántium in se.


17:32 Quóniam quis Deus præter Dóminum? * aut quis Deus præter Deum nostrum?


17:33 Deus, qui præcínxit me virtúte: * et pósuit immaculátam viam meam.


17:34 Qui perfécit pedes meos tamquam cervórum, * et super excélsa státuens me.


17:35 Qui docet manus meas ad prǽlium: * et posuísti, ut arcum ǽreum, brácchia mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Retríbuet mihi Dóminus secúndum iustítiam meam.






Ant. Vivit Dóminus * et benedíctus Deus salútis meæ.


Psalmus 17(36a-51) [6]


17:36 Et dedísti mihi protectiónem salútis tuæ: * et déxtera tua suscépit me:


17:36 Et disciplína tua corréxit me in finem: * et disciplína tua ipsa me docébit.


17:37 Dilatásti gressus meos subtus me: * et non sunt infirmáta vestígia mea:


17:38 Pérsequar inimícos meos et comprehéndam illos: * et non convértar, donec defíciant.


17:39 Confríngam illos, nec póterunt stare: * cadent subtus pedes meos.


17:40 Et præcinxísti me virtúte ad bellum: * et supplantásti insurgéntes in me subtus me.


17:41 Et inimícos meos dedísti mihi dorsum, * et odiéntes me disperdidísti.


17:42 Clamavérunt, nec erat qui salvos fáceret ad Dóminum: * nec exaudívit eos.


17:43 Et commínuam eos, ut púlverem ante fáciem venti: * ut lutum plateárum delébo eos.


17:44 Erípies me de contradictiónibus pópuli: * constítues me in caput géntium.


17:45 Pópulus quem non cognóvi servívit mihi: * in audítu auris obedívit mihi.


17:46 Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.


17:47 Vivit Dóminus, et benedíctus Deus meus: * et exaltétur Deus salútis meæ.


17:48 Deus, qui das vindíctas mihi, et subdis pópulos sub me: * liberátor meus de inimícis meis iracúndis.


17:49 Et ab insurgéntibus in me exaltábis me: * a viro iníquo erípies me.


17:50 Proptérea confitébor tibi in natiónibus, Dómine: * et nómini tuo psalmum dicam.


17:51 Magníficans salútes Regis eius, † et fáciens misericórdiam Christo suo David: * et sémini eius usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vivit Dóminus et benedíctus Deus salútis meæ.






Ant. Exáudiat te * Dóminus in die tribulatiónis. ‡


Psalmus 19 [7]


19:2  Exáudiat te Dóminus in die tribulatiónis: * ‡ prótegat te nomen Dei Iacob.


19:3 Mittat tibi auxílium de sancto: * et de Sion tueátur te.


19:4 Memor sit omnis sacrifícii tui: * et holocáustum tuum pingue fiat.


19:5 Tríbuat tibi secúndum cor tuum: * et omne consílium tuum confírmet.


19:6 Lætábimur in salutári tuo: * et in nómine Dei nostri magnificábimur.


19:7 Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.


19:7 Exáudiet illum de cælo sancto suo: * in potentátibus salus déxteræ eius.


19:8 Hi in cúrribus, et hi in equis: * nos autem in nómine Dómini, Dei nostri invocábimus.


19:9 Ipsi obligáti sunt, et cecidérunt: * nos autem surréximus et erécti sumus.


19:10 Dómine, salvum fac regem: * et exáudi nos in die, qua invocavérimus te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exáudiat te Dóminus in die tribulatiónis.






Ant. Dómine, * in virtúte tua lætábitur rex. ‡


Psalmus 20 [8]


20:2  Dómine, in virtúte tua lætábitur rex: * ‡ et super salutáre tuum exsultábit veheménter.


20:3 Desidérium cordis eius tribuísti ei: * et voluntáte labiórum eius non fraudásti eum.


20:4 Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.


20:5 Vitam pétiit a te: * et tribuísti ei longitúdinem diérum in sǽculum, et in sǽculum sǽculi.


20:6 Magna est glória eius in salutári tuo: * glóriam et magnum decórem impónes super eum.


20:7 Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.


20:8 Quóniam rex sperat in Dómino: * et in misericórdia Altíssimi non commovébitur.


20:9 Inveniátur manus tua ómnibus inimícis tuis: * déxtera tua invéniat omnes, qui te odérunt.


20:10 Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.


20:11 Fructum eórum de terra perdes: * et semen eórum a fíliis hóminum.


20:12 Quóniam declinavérunt in te mala: * cogitavérunt consília, quæ non potuérunt stabilíre.


20:13 Quóniam pones eos dorsum: * in relíquiis tuis præparábis vultum eórum.


20:14 Exaltáre, Dómine, in virtúte tua: * cantábimus et psallémus virtútes tuas.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, in virtúte tua lætábitur rex.






Ant. Exaltábo te, * Dómine, quóniam suscepísti me. ‡


Psalmus 29 [9]


29:2  Exaltábo te, Dómine, quóniam suscepísti me: * ‡ nec delectásti inimícos meos super me.


29:3 Dómine, Deus meus, clamávi ad te, * et sanásti me.


29:4 Dómine, eduxísti ab inférno ánimam meam: * salvásti me a descendéntibus in lacum.


29:5 Psállite Dómino, sancti eius: * et confitémini memóriæ sanctitátis eius.


29:6 Quóniam ira in indignatióne eius: * et vita in voluntáte eius.


29:6 Ad vésperum demorábitur fletus: * et ad matutínum lætítia.


29:7 Ego autem dixi in abundántia mea: * Non movébor in ætérnum.


29:8 Dómine, in voluntáte tua, * præstitísti decóri meo virtútem.


29:8 Avertísti fáciem tuam a me, * et factus sum conturbátus.


29:9 Ad te, Dómine, clamábo: * et ad Deum meum deprecábor.


29:10 Quæ utílitas in sánguine meo, * dum descéndo in corruptiónem?


29:10 Numquid confitébitur tibi pulvis, * aut annuntiábit veritátem tuam?


29:11 Audívit Dóminus, et misértus est mei: * Dóminus factus est adiútor meus.


29:12 Convertísti planctum meum in gáudium mihi: * conscidísti saccum meum, et circumdedísti me lætítia:


29:13 Ut cantet tibi glória mea, et non compúngar: * Dómine, Deus meus, in ætérnum confitébor tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltábo te, Dómine, quóniam suscepísti me.






℣. Omnis terra adóret te, et psallat tibi.


℟. Psalmum dicat nómini tuo, Dómine.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De Epístola prima ad Corínthios


1 Cor 2:1-5


1 Et ego, cum veníssem ad vos, fratres, veni non in sublimitáte sermónis, aut sapiéntiæ, annúntians vobis testimónium Christi.


2 Non enim iudicávi me scire áliquid inter vos, nisi Iesum Christum, et hunc crucifíxum.


3 Et ego in infirmitáte, et timóre, et tremóre multo fui apud vos:


4 Et sermo meus, et prædicátio mea non in persuasibílibus humánæ sapiéntiæ verbis, sed in ostensióne spíritus et virtútis:


5 Ut fides vestra non sit in sapiéntia hóminum, sed in virtúte Dei.


℣. Tu autem, Dómine, miserére nobis.


℟. Deo grátias.


 


℟. Tria sunt múnera pretiósa, quæ obtulérunt Magi Dómino in die ista, et habent in se divína mystéria:


* In auro, ut ostendátur Regis poténtia: in thure, Sacerdótem magnum consídera: et in myrrha, Domínicam sepultúram.


℣. Salútis nostræ auctórem Magi veneráti sunt in cunábulis, et de thesáuris suis mýsticas ei múnerum spécies obtulérunt.


℟. In auro, ut ostendátur Regis poténtia: in thure, Sacerdótem magnum consídera: et in myrrha, Domínicam sepultúram.






℣. Iube, Dómine, benedícere.


Benedictio. Unigénitus Dei Fílius nos benedícere et adiuváre dignétur.


℟. Amen.


 


Lectio 2


1 Cor 2:6-9


6 Sapiéntiam autem lóquimur inter perféctos: sapiéntiam vero non huius sǽculi, neque príncipum huius sǽculi, qui destruúntur:


7 Sed lóquimur Dei sapiéntiam in mystério, quæ abscóndita est, quam prædestinávit Deus ante sǽcula in glóriam nostram,


8 Quam nemo príncipum huius sǽculi cognóvit: si enim cognovíssent, nunquam Dóminum glóriæ crucifixíssent.


9 Sed sicut scriptum est: Quod óculus non vidit, nec auris audívit, nec in cor hóminis ascéndit, quæ præparávit Deus iis, qui díligunt illum.


℣. Tu autem, Dómine, miserére nobis.


℟. Deo grátias.


 


℟. In colúmbæ spécie Spíritus Sanctus visus est, Patérna vox audíta est:


* Hic est Fílius meus diléctus, in quo mihi bene complácui.


℣. Cæli apérti sunt super eum, et vox Patris intónuit.


℟. Hic est Fílius meus diléctus, in quo mihi bene complácui.


℣. Glória Patri, et Fílio, * et Spirítui Sancto.


℟. Hic est Fílius meus diléctus, in quo mihi bene complácui.






℣. Iube, Dómine, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


1 Cor 2:10-13


10 Nobis autem revelávit Deus per Spíritum suum: Spíritus enim ómnia scrutátur, étiam profúnda Dei.


11 Quis enim hóminum scit quæ sunt hóminis, nisi spíritus hóminis, qui in ipso est? ita et quæ Dei sunt, nemo cognóvit, nisi Spíritus Dei.


12 Nos autem non spíritum huius mundi accépimus, sed Spíritum, qui ex Deo est, ut sciámus, quæ a Deo donáta sunt nobis:


13 Quæ et lóquimur non in doctis humánæ sapiéntiæ verbis, sed in doctrína Spíritus, spirituálibus spirituália comparántes.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Iubiláte * Deo in voce exsultatiónis.


Psalmus 46 [1]


46:2 Omnes gentes, pláudite mánibus: * iubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subiécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Iacob, quam diléxit.


46:6 Ascéndit Deus in iúbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iubiláte Deo in voce exsultatiónis.






Ant. Inténde * voci oratiónis meæ, Rex meus et Deus meus.


Psalmus 5 [2]


5:2 Verba mea áuribus pércipe, Dómine, * intéllege clamórem meum.


5:3 Inténde voci oratiónis meæ, * Rex meus et Deus meus.


5:4 Quóniam ad te orábo: * Dómine, mane exáudies vocem meam.


5:5 Mane astábo tibi et vidébo: * quóniam non Deus volens iniquitátem tu es.


5:6 Neque habitábit iuxta te malígnus: * neque permanébunt iniústi ante óculos tuos.


5:7 Odísti omnes, qui operántur iniquitátem: * perdes omnes, qui loquúntur mendácium.


5:7 Virum sánguinum et dolósum abominábitur Dóminus: *  ego autem in multitúdine misericórdiæ tuæ.


5:8 Introíbo in domum tuam: * adorábo ad templum sanctum tuum in timóre tuo.


5:9 Dómine, deduc me in iustítia tua: * propter inimícos meos dírige in conspéctu tuo viam meam.


5:10 Quóniam non est in ore eórum véritas: * cor eórum vanum est.


5:11 Sepúlcrum patens est guttur eórum, † linguis suis dolóse agébant, * iúdica illos, Deus.


5:11 Décidant a cogitatiónibus suis, † secúndum multitúdinem impietátum eórum expélle eos, * quóniam irritavérunt te, Dómine.


5:12 Et læténtur omnes, qui sperant in te, * in ætérnum exsultábunt: et habitábis in eis.


5:12 Et gloriabúntur in te omnes, qui díligunt nomen tuum, *  quóniam tu benedíces iusto.


5:13 Dómine, ut scuto bonæ voluntátis tuæ * coronásti nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inténde voci oratiónis meæ, Rex meus et Deus meus.






Ant. Deus maiestátis * intónuit: afférte glóriam nómini eius.


Psalmus 28 [3]


28:1 Afférte Dómino, fílii Dei: * afférte Dómino fílios aríetum.


28:2 Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.


28:3 Vox Dómini super aquas, Deus maiestátis intónuit: * Dóminus super aquas multas.


28:4 Vox Dómini in virtúte: * vox Dómini in magnificéntia.


28:5 Vox Dómini confringéntis cedros: * et confrínget Dóminus cedros Líbani:


28:6 Et commínuet eas tamquam vítulum Líbani: * et diléctus quemádmodum fílius unicórnium.


28:7 Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.


28:9 Vox Dómini præparántis cervos, et revelábit condénsa: * et in templo eius omnes dicent glóriam.


28:10 Dóminus dilúvium inhabitáre facit: * et sedébit Dóminus Rex in ætérnum.


28:11 Dóminus virtútem pópulo suo dabit: * Dóminus benedícet pópulo suo in pace.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus maiestátis intónuit: afférte glóriam nómini eius.






Ant. Laudámus nomen tuum * ínclitum, Deus noster.


Canticum David [4]


1 Par. 29:10-13


29:10 Benedíctus es, Dómine, Deus Israël patris nostri, * ab ætérno in ætérnum.


29:11 Tua est, Dómine, magnificéntia, et poténtia, * et glória, atque victória:


29:11 Et tibi laus: * cuncta enim quæ in cælo sunt, et in terra, tua sunt:


29:11 Tuum, Dómine, regnum, * et tu es super omnes príncipes.


29:12 Tuæ divítiæ, et tua est glória: * tu domináris ómnium,


29:12 In manu tua virtus et poténtia: * in manu tua magnitúdo, et impérium ómnium.


29:13 Nunc ígitur, Deus noster, confitémur tibi, * et laudámus nomen tuum ínclitum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudámus nomen tuum ínclitum, Deus noster.






Ant. Laudáte * Dóminum omnes gentes. ‡


Psalmus 116 [5]


116:1  Laudáte Dóminum, omnes gentes: * ‡ laudáte eum, omnes pópuli:


116:2 Quóniam confirmáta est super nos misericórdia eius: * et véritas Dómini manet in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte Dóminum omnes gentes.






Capitulum Hymnus Versus {ex Commune aut Festo}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


Hymnus


O sola magnárum úrbium


Maior Bethlem, cui cóntigit


Ducem salútis cǽlitus


Incorporátum gígnere.


 


Quem stella, quæ solis rotam


Vincit decóre, ac lúmine;


Venísse terris núntiat


Cum carne terréstri Deum.


 


Vidére postquam illum Magi,


Eóa promunt múnera:


Stratíque votis ófferunt


Thus, myrrham, et aurum régium.


 


Regem Deúmque annúntiant


Thesáurus, et fragrans odor


Thuris Sabǽi, ac mýrrheus


Pulvis sepúlcrum prǽdocet.


 


Iesu, tibi sit glória,


Qui apparuísti géntibus,


Cum Patre, et almo Spíritu


In sempitérna sǽcula.


Amen.


 


℣. Adoráte Deum, allelúia.


℟. Omnes Angeli eius, allelúia.






Canticum: Benedictus {Antiphona ex Proprio Sanctorum}



Ant. Tria sunt múnera, * quæ obtulérunt Magi Dómino, aurum, thus et myrrham, Fílio Dei, Regi magno, allelúia.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tria sunt múnera, quæ obtulérunt Magi Dómino, aurum, thus et myrrham, Fílio Dei, Regi magno, allelúia.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Ínnocens mánibus * et mundo corde ascéndet in montem Dómini.


Psalmus 23 [1]


23:1 Dómini est terra, et plenitúdo eius: * orbis terrárum, et univérsi qui hábitant in eo.


23:2 Quia ipse super mária fundávit eum: * et super flúmina præparávit eum.


23:3 Quis ascéndet in montem Dómini? * aut quis stabit in loco sancto eius?


23:4 Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.


23:5 Hic accípiet benedictiónem a Dómino: * et misericórdiam a Deo, salutári suo.


23:6 Hæc est generátio quæréntium eum, * quæréntium fáciem Dei Iacob.


23:7 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:8 Quis est iste Rex glóriæ? * Dóminus fortis et potens: Dóminus potens in prǽlio.


23:9 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:10 Quis est iste Rex glóriæ? * Dóminus virtútum ipse est Rex glóriæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 18(2-7b) [2]


18:2 Cæli enárrant glóriam Dei: * et ópera mánuum eius annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio eius:


18:7 Et occúrsus eius usque ad summum eius: * nec est qui se abscóndat a calóre eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 18(8-15b) [3]


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Iustítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adiútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ínnocens mánibus et mundo corde ascéndet in montem Dómini.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui apparuísti hódie.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quinto Idus Ianuárii Luna vicésima tértia Anno Dómini 2029


 


Antiochíæ, sub Diocletiáno et Maximiáno, natális sanctórum Iuliáni Mártyris, et Basilíssæ Vírginis, ipsíus Iuliáni uxóris. Hæc, virginitáte cum viro suo serváta, in pace vitam finívit; Iuliánus vero (postquam multitúdo Sacerdótum et Ministrórum Ecclésiæ Christi, quæ, propter immanitátem persecutiónis, ad eos confúgerat, igne cremáta est), Marciáni Prǽsidis iussu, plúrimis torméntis cruciátus, capitálem senténtiam accépit. Cum ipso étiam Antónius Présbyter, et Anastásius, quem idem Iuliánus, a morte suscitátum, grátiæ Christi partícipem fécerat, et Celsus puer cum huius matre Marcionílla, ac septem fratres, aliíque plúrimi passi sunt.


Smyrnæ sanctórum Mártyrum Vitális, Revocáti et Fortunáti.


In Africa sanctórum Mártyrum Epictéti, Iucúndi, Secúndi, Vitális, Felícis et aliórum septem.


In Mauritánia Cæsariénsi sanctæ Marciánæ Vírginis, quæ, béstiis trádita, martýrium consummávit.


Sebáste, in Arménia, sancti Petri Epíscopi, fílii sanctórum Basilíi et Emméliæ, atque fratris item sanctórum Basilíi Magni et Gregórii Nysséni Episcopórum, ac Macrinæ Vírginis.


Anconæ sancti Marcellíni Epíscopi, qui urbem illam (ut sanctus Gregórius Papa scribit) divína virtúte ab incéndio liberávit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Psalterio secundum tempora}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Isa 60:6


Omnes de Saba vénient, aurum et thus deferéntes, et laudem Dómino annuntiántes.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Illuminátio mea * et salus mea Dóminus.


Psalmus 26(1-6) [1]


26:1 Dóminus illuminátio mea, et salus mea, * quem timébo?


26:1 Dóminus protéctor vitæ meæ, * a quo trepidábo?


26:2 Dum apprópiant super me nocéntes, * ut edant carnes meas:


26:2 Qui tríbulant me inimíci mei, * ipsi infirmáti sunt, et cecidérunt.


26:3 Si consístant advérsum me castra, * non timébit cor meum.


26:3 Si exsúrgat advérsum me prǽlium, * in hoc ego sperábo.


26:4 Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:


26:4 Ut vídeam voluptátem Dómini, * et vísitem templum eius.


26:5 Quóniam abscóndit me in tabernáculo suo: * in die malórum protéxit me in abscóndito tabernáculi sui.


26:6 In petra exaltávit me: * et nunc exaltávit caput meum super inimícos meos.


26:6 Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 26(7-14) [2]


26:7 Exáudi, Dómine, vocem meam, qua clamávi ad te: * miserére mei, et exáudi me.


26:8 Tibi dixit cor meum, exquisívit te fácies mea: * fáciem tuam, Dómine, requíram.


26:9 Ne avértas fáciem tuam a me: * ne declínes in ira a servo tuo.


26:9 Adiútor meus esto: * ne derelínquas me, neque despícias me, Deus, salutáris meus.


26:10 Quóniam pater meus, et mater mea dereliquérunt me: * Dóminus autem assúmpsit me.


26:11 Legem pone mihi, Dómine, in via tua: * et dírige me in sémitam rectam propter inimícos meos.


26:12 Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.


26:13 Credo vidére bona Dómini * in terra vivéntium.


26:14 Exspécta Dóminum, viríliter age: * et confortétur cor tuum, et sústine Dóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 27 [3]


27:1 Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.


27:2 Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.


27:3 Ne simul trahas me cum peccatóribus: * et cum operántibus iniquitátem ne perdas me.


27:3 Qui loquúntur pacem cum próximo suo, * mala autem in córdibus eórum.


27:4 Da illis secúndum ópera eórum, * et secúndum nequítiam adinventiónum ipsórum.


27:4 Secúndum ópera mánuum eórum tríbue illis: * redde retributiónem eórum ipsis.


27:5 Quóniam non intellexérunt ópera Dómini, et in ópera mánuum eius * déstrues illos, et non ædificábis eos.


27:6 Benedíctus Dóminus: * quóniam exaudívit vocem deprecatiónis meæ.


27:7 Dóminus adiútor meus, et protéctor meus: * in ipso sperávit cor meum, et adiútus sum.


27:7 Et reflóruit caro mea: * et ex voluntáte mea confitébor ei.


27:8 Dóminus fortitúdo plebis suæ: * et protéctor salvatiónum Christi sui est.


27:9 Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illuminátio mea et salus mea Dóminus.






Capitulum Responsorium Versus {ex Commune aut Festo}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


℟.br. Reges Tharsis et ínsulæ múnera ófferent, * Allelúia, allelúia.


℟. Reges Tharsis et ínsulæ múnera ófferent, * Allelúia, allelúia.


℣. Reges Arabum et Saba dona addúcent.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Reges Tharsis et ínsulæ múnera ófferent, * Allelúia, allelúia.


 


℣. Omnes de Saba vénient, allelúia.


℟. Aurum et thus deferéntes, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In tua iustítia * líbera me, Dómine.


Psalmus 30(2-9) [1]


30:2 In te, Dómine, sperávi, non confúndar in ætérnum: * in iustítia tua líbera me.


30:3 Inclína ad me aurem tuam, * accélera ut éruas me.


30:3 Esto mihi in Deum protectórem, et in domum refúgii: * ut salvum me fácias.


30:4 Quóniam fortitúdo mea, et refúgium meum es tu: * et propter nomen tuum dedúces me, et enútries me.


30:5 Edúces me de láqueo hoc, quem abscondérunt mihi: * quóniam tu es protéctor meus.


30:6 In manus tuas comméndo spíritum meum: * redemísti me, Dómine, Deus veritátis.


30:7 Odísti observántes vanitátes, * supervácue.


30:7 Ego autem in Dómino sperávi: * exsultábo, et lætábor in misericórdia tua.


30:8 Quóniam respexísti humilitátem meam, * salvásti de necessitátibus ánimam meam.


30:9 Nec conclusísti me in mánibus inimíci: * statuísti in loco spatióso pedes meos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 30(10-19) [2]


30:10 Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:


30:11 Quóniam defécit in dolóre vita mea: * et anni mei in gemítibus.


30:11 Infirmáta est in paupertáte virtus mea: * et ossa mea conturbáta sunt.


30:12 Super omnes inimícos meos factus sum oppróbrium et vicínis meis valde: * et timor notis meis.


30:12 Qui vidébant me, foras fugérunt a me: * oblivióni datus sum, tamquam mórtuus a corde.


30:13 Factus sum tamquam vas pérditum: * quóniam audívi vituperatiónem multórum commorántium in circúitu.


30:14 In eo dum convenírent simul advérsum me, * accípere ánimam meam consiliáti sunt.


30:15 Ego autem in te sperávi, Dómine: * dixi: Deus meus es tu: in mánibus tuis sortes meæ.


30:16 Éripe me de manu inimicórum meórum, * et a persequéntibus me.


30:17 Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.


30:18 Erubéscant ímpii, et deducántur in inférnum: * muta fiant lábia dolósa.


30:19 Quæ loquúntur advérsus iustum iniquitátem: * in supérbia, et in abusióne.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 30(20-25) [3]


30:20 Quam magna multitúdo dulcédinis tuæ, Dómine, * quam abscondísti timéntibus te.


30:20 Perfecísti eis, qui sperant in te, * in conspéctu filiórum hóminum.


30:21 Abscóndes eos in abscóndito faciéi tuæ * a conturbatióne hóminum.


30:21 Próteges eos in tabernáculo tuo * a contradictióne linguárum.


30:22 Benedíctus Dóminus: * quóniam mirificávit misericórdiam suam mihi in civitáte muníta.


30:23 Ego autem dixi in excéssu mentis meæ: * Proiéctus sum a fácie oculórum tuórum.


30:23 Ídeo exaudísti vocem oratiónis meæ, * dum clamárem ad te.


30:24 Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.


30:25 Viríliter ágite, et confortétur cor vestrum, * omnes, qui sperátis in Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In tua iustítia líbera me, Dómine.






Capitulum Responsorium Versus {ex Commune aut Festo}



Isa 60:4


Leva in circúitu óculos tuos, et vide: omnes isti congregáti sunt, venérunt tibi: fílii tui de longe vénient, et fíliæ tuæ de látere surgent.


℟. Deo grátias.


 


℟.br. Omnes de Saba vénient, * Allelúia, allelúia.


℟. Omnes de Saba vénient, * Allelúia, allelúia.


℣. Aurum et thus deferéntes.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Omnes de Saba vénient, * Allelúia, allelúia.


 


℣. Adoráte Dóminum, allelúia.


℟. In aula sancta eius, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Exsultáte, iusti, * et gloriámini, omnes recti corde.


Psalmus 31 [1]


31:1 Beáti quorum remíssæ sunt iniquitátes: * et quorum tecta sunt peccáta.


31:2 Beátus vir, cui non imputávit Dóminus peccátum, * nec est in spíritu eius dolus.


31:3 Quóniam tácui, inveteravérunt ossa mea, * dum clamárem tota die.


31:4 Quóniam die ac nocte graváta est super me manus tua: * convérsus sum in ærúmna mea, dum confígitur spina.


31:5 Delíctum meum cógnitum tibi feci: * et iniustítiam meam non abscóndi.


31:5 Dixi: Confitébor advérsum me iniustítiam meam Dómino: * et tu remisísti impietátem peccáti mei.


31:6 Pro hac orábit ad te omnis sanctus, * in témpore opportúno.


31:6 Verúmtamen in dilúvio aquárum multárum, * ad eum non approximábunt.


31:7 Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.


31:8 Intelléctum tibi dabo, et ínstruam te in via hac, qua gradiéris: * firmábo super te óculos meos.


31:9 Nolíte fíeri sicut equus et mulus, * quibus non est intelléctus.


31:9 In camo et freno maxíllas eórum constrínge, * qui non appróximant ad te.


31:10 Multa flagélla peccatóris, * sperántem autem in Dómino misericórdia circúmdabit.


31:11 Lætámini in Dómino et exsultáte, iusti, * et gloriámini, omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 32(1-11) [2]


32:1 Exsultáte, iusti, in Dómino: * rectos decet collaudátio.


32:2 Confitémini Dómino in cíthara: * in psaltério decem chordárum psállite illi.


32:3 Cantáte ei cánticum novum: * bene psállite ei in vociferatióne.


32:4 Quia rectum est verbum Dómini, * et ómnia ópera eius in fide.


32:5 Díligit misericórdiam et iudícium: * misericórdia Dómini plena est terra.


32:6 Verbo Dómini cæli firmáti sunt: * et spíritu oris eius omnis virtus eórum.


32:7 Cóngregans sicut in utre aquas maris: * ponens in thesáuris abýssos.


32:8 Tímeat Dóminum omnis terra: * ab eo autem commoveántur omnes inhabitántes orbem.


32:9 Quóniam ipse dixit, et facta sunt: * ipse mandávit, et creáta sunt.


32:10 Dóminus díssipat consília géntium: * réprobat autem cogitatiónes populórum, et réprobat consília príncipum.


32:11 Consílium autem Dómini in ætérnum manet: * cogitatiónes cordis eius in generatióne et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 32(12-22) [3]


32:12 Beáta gens, cuius est Dóminus, Deus eius: * pópulus, quem elégit in hereditátem sibi.


32:13 De cælo respéxit Dóminus: * vidit omnes fílios hóminum.


32:14 De præparáto habitáculo suo * respéxit super omnes, qui hábitant terram.


32:15 Qui finxit sigillátim corda eórum: * qui intéllegit ómnia ópera eórum.


32:16 Non salvátur rex per multam virtútem: * et gigas non salvábitur in multitúdine virtútis suæ.


32:17 Fallax equus ad salútem: * in abundántia autem virtútis suæ non salvábitur.


32:18 Ecce, óculi Dómini super metuéntes eum: * et in eis, qui sperant super misericórdia eius:


32:19 Ut éruat a morte ánimas eórum: * et alat eos in fame.


32:20 Ánima nostra sústinet Dóminum: * quóniam adiútor et protéctor noster est.


32:21 Quia in eo lætábitur cor nostrum: * et in nómine sancto eius sperávimus.


32:22 Fiat misericórdia tua, Dómine, super nos: * quemádmodum sperávimus in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsultáte, iusti, et gloriámini, omnes recti corde.






Capitulum Responsorium Versus {ex Commune aut Festo}



Isa 60:6


Omnes de Saba vénient, aurum et thus deferéntes, et laudem Dómino annuntiántes.


℟. Deo grátias.


 


℟.br. Adoráte Dóminum, * Allelúia, allelúia.


℟. Adoráte Dóminum, * Allelúia, allelúia.


℣. In aula sancta eius.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Adoráte Dóminum, * Allelúia, allelúia.


 


℣. Adoráte Deum, allelúia.


℟. Omnes Angeli eius, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Inclinávit Dóminus * aurem suam mihi.


Psalmus 114 [1]


114:1 Diléxi, quóniam exáudiet Dóminus * vocem oratiónis meæ.


114:2 Quia inclinávit aurem suam mihi: * et in diébus meis invocábo.


114:3 Circumdedérunt me dolóres mortis: * et perícula inférni invenérunt me.


114:3 Tribulatiónem et dolórem invéni: *  et nomen Dómini invocávi.


114:4 O Dómine, líbera ánimam meam: †  miséricors Dóminus, et iustus, * et Deus noster miserétur.


114:6 Custódiens párvulos Dóminus: * humiliátus sum, et liberávit me.


114:7 Convértere, ánima mea, in réquiem tuam: * quia Dóminus benefécit tibi.


114:8 Quia erípuit ánimam meam de morte: † óculos meos a lácrimis, * pedes meos a lapsu.


114:9 Placébo Dómino * in regióne vivórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inclinávit Dóminus aurem suam mihi.






Ant. Vota mea * Dómino reddam coram omni pópulo eius.


Psalmus 115 [2]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo eius: *  pretiósa in conspéctu Dómini mors sanctórum eius:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli eius: *  in átriis domus Dómini, in médio tui, Ierúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vota mea Dómino reddam coram omni pópulo eius.






Ant. Clamávi * et Dóminus exaudívit me.


Psalmus 119 [3]


119:1 Ad Dóminum cum tribulárer clamávi: * et exaudívit me.


119:2 Dómine, líbera ánimam meam a lábiis iníquis, * et a lingua dolósa.


119:3 Quid detur tibi, aut quid apponátur tibi * ad linguam dolósam?


119:4 Sagíttæ poténtis acútæ, * cum carbónibus desolatóriis.


119:5 Heu mihi, quia incolátus meus prolongátus est: † habitávi cum habitántibus Cedar: *  multum íncola fuit ánima mea.


119:7 Cum his, qui odérunt pacem, eram pacíficus: * cum loquébar illis, impugnábant me gratis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamávi et Dóminus exaudívit me.






Ant. Auxílium meum * a Dómino, qui fecit cælum et terram.


Psalmus 120 [4]


120:1 Levávi óculos meos in montes, * unde véniet auxílium mihi.


120:2 Auxílium meum a Dómino, * qui fecit cælum et terram.


120:3 Non det in commotiónem pedem tuum: * neque dormítet qui custódit te.


120:4 Ecce, non dormitábit neque dórmiet, * qui custódit Israël.


120:5 Dóminus custódit te, Dóminus protéctio tua, * super manum déxteram tuam.


120:6 Per diem sol non uret te: * neque luna per noctem.


120:7 Dóminus custódit te ab omni malo: * custódiat ánimam tuam Dóminus.


120:8 Dóminus custódiat intróitum tuum, et éxitum tuum: * ex hoc nunc, et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Auxílium meum a Dómino, qui fecit cælum et terram.






Ant. Lætátus sum * in his, quæ dicta sunt mihi. ‡


Psalmus 121 [5]


121:1  Lætátus sum in his, quæ dicta sunt mihi: * ‡ In domum Dómini íbimus.


121:2 Stantes erant pedes nostri, * in átriis tuis, Ierúsalem.


121:3 Ierúsalem, quæ ædificátur ut cívitas: * cuius participátio eius in idípsum.


121:4 Illuc enim ascendérunt tribus, tribus Dómini: * testimónium Israël ad confiténdum nómini Dómini.


121:5 Quia illic sedérunt sedes in iudício, * sedes super domum David.


121:6 Rogáte quæ ad pacem sunt Ierúsalem: * et abundántia diligéntibus te:


121:7 Fiat pax in virtúte tua: * et abundántia in túrribus tuis.


121:8 Propter fratres meos, et próximos meos, * loquébar pacem de te:


121:9 Propter domum Dómini, Dei nostri, * quæsívi bona tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lætátus sum in his, quæ dicta sunt mihi.






Capitulum Hymnus Versus {ex Commune aut Festo}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


Hymnus


Crudélis Heródes, Deum


Regem veníre quid times?


Non éripit mortália,


Qui regna dat cæléstia.


 


Ibant magi, quam víderant,


Stellam sequéntes prǽviam:


Lumen requírunt lúmine:


Deum faténtur múnere.


 


Lavácra puri gúrgitis


Cæléstis Agnus áttigit:


Peccáta, quæ non détulit,


Nos abluéndo sústulit.


 


Novum genus poténtiæ:


Aquæ rubéscunt hýdriæ,


Vinúmque iussa fúndere,


Mutávit unda oríginem.


 


Iesu, tibi sit glória,


Qui apparuísti géntibus,


Cum Patre, et almo Spíritu,


In sempitérna sǽcula.


Amen.


 


℣. Reges Tharsis et ínsulæ múnera ófferent.


℟. Reges Arabum et Saba dona addúcent.






Canticum: Magnificat {Antiphona ex Proprio Sanctorum}



Ant. Lux de luce * apparuísti, Christe, cui Magi múnera ófferunt, allelúia, allelúia, allelúia.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lux de luce apparuísti, Christe, cui Magi múnera ófferunt, allelúia, allelúia, allelúia.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Salvum me fac, * Dómine, propter misericórdiam tuam.


Psalmus 6 [1]


6:2 Dómine, ne in furóre tuo árguas me, * neque in ira tua corrípias me.


6:3 Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.


6:4 Et ánima mea turbáta est valde: * sed tu, Dómine, úsquequo?


6:5 Convértere, Dómine, et éripe ánimam meam: * salvum me fac propter misericórdiam tuam.


6:6 Quóniam non est in morte qui memor sit tui: * in inférno autem quis confitébitur tibi?


6:7 Laborávi in gémitu meo, † lavábo per síngulas noctes lectum meum: * lácrimis meis stratum meum rigábo.


6:8 Turbátus est a furóre óculus meus: * inveterávi inter omnes inimícos meos.


6:9 Discédite a me, omnes, qui operámini iniquitátem: * quóniam exaudívit Dóminus vocem fletus mei.


6:10 Exaudívit Dóminus deprecatiónem meam, * Dóminus oratiónem meam suscépit.


6:11 Erubéscant, et conturbéntur veheménter omnes inimíci mei: * convertántur et erubéscant valde velóciter.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 7(2-10) [2]


7:2 Dómine, Deus meus, in te sperávi: * salvum me fac ex ómnibus persequéntibus me, et líbera me.


7:3 Nequándo rápiat ut leo ánimam meam, * dum non est qui rédimat, neque qui salvum fáciat.


7:4 Dómine, Deus meus, si feci istud, * si est iníquitas in mánibus meis:


7:5 Si réddidi retribuéntibus mihi mala, * décidam mérito ab inimícis meis inánis.


7:6 Persequátur inimícus ánimam meam, † et comprehéndat, et concúlcet in terra vitam meam, * et glóriam meam in púlverem dedúcat.


7:7 Exsúrge, Dómine, in ira tua: * et exaltáre in fínibus inimicórum meórum.


7:7 Et exsúrge, Dómine, Deus meus, in præcépto quod mandásti: *  et synagóga populórum circúmdabit te.


7:8 Et propter hanc in altum regrédere: *  Dóminus iúdicat pópulos.


7:9 Iúdica me, Dómine, secúndum iustítiam meam, * et secúndum innocéntiam meam super me.


7:10 Consumétur nequítia peccatórum, et díriges iustum, * scrutans corda et renes, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 7(11-18) [3]


7:11 Iustum adiutórium meum a Dómino, * qui salvos facit rectos corde.


7:12 Deus iudex iustus, fortis, et pátiens: * numquid iráscitur per síngulos dies?


7:13 Nisi convérsi fuéritis, gládium suum vibrábit: * arcum suum teténdit, et parávit illum.


7:14 Et in eo parávit vasa mortis: * sagíttas suas ardéntibus effécit.


7:15 Ecce, partúriit iniustítiam: * concépit dolórem, et péperit iniquitátem.


7:16 Lacum apéruit, et effódit eum: * et íncidit in fóveam quam fecit.


7:17 Convertétur dolor eius in caput eius: * et in vérticem ipsíus iníquitas eius descéndet.


7:18 Confitébor Dómino secúndum iustítiam eius: * et psallam nómini Dómini altíssimi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvum me fac, Dómine, propter misericórdiam tuam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






Die Nona Januarii
IV. classis

Tempora: Feria III infra Hebdomadam I post Epiphaniam


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Christus appáruit nobis, * Veníte adorémus.


Ant. Christus appáruit nobis, * Veníte adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Christus appáruit nobis, * Veníte adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Christus appáruit nobis, * Veníte adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Christus appáruit nobis, * Veníte adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte adorémus.


Ant. Christus appáruit nobis, * Veníte adorémus.






Hymnus {ex Commune aut Festo}



Crudélis Heródes, Deum


Regem veníre quid times?


Non éripit mortália,


Qui regna dat cæléstia.


 


Ibant magi, quam víderant,


Stellam sequéntes prǽviam:


Lumen requírunt lúmine:


Deum faténtur múnere.


 


Lavácra puri gúrgitis


Cæléstis Agnus áttigit:


Peccáta, quæ non détulit,


Nos abluéndo sústulit.


 


Novum genus poténtiæ:


Aquæ rubéscunt hýdriæ,


Vinúmque iussa fúndere,


Mutávit unda oríginem.


 


Iesu, tibi sit glória,


Qui apparuísti géntibus,


Cum Patre, et almo Spíritu,


In sempitérna sǽcula.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Expúgna, Dómine, * impugnántes me.


Psalmus 34(1-10) [1]


34:1 Iúdica, Dómine, nocéntes me, * expúgna impugnántes me.


34:2 Apprehénde arma et scutum: * et exsúrge in adiutórium mihi.


34:3 Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.


34:4 Confundántur et revereántur, * quæréntes ánimam meam.


34:4 Avertántur retrórsum, et confundántur * cogitántes mihi mala.


34:5 Fiant tamquam pulvis ante fáciem venti: * et Ángelus Dómini coárctans eos.


34:6 Fiat via illórum ténebræ et lúbricum: * et Ángelus Dómini pérsequens eos.


34:7 Quóniam gratis abscondérunt mihi intéritum láquei sui: * supervácue exprobravérunt ánimam meam.


34:8 Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.


34:9 Ánima autem mea exsultábit in Dómino: * et delectábitur super salutári suo.


34:10 Ómnia ossa mea dicent: * Dómine, quis símilis tibi?


34:10 Erípiens ínopem de manu fortiórum eius: * egénum et páuperem a diripiéntibus eum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Expúgna, Dómine, impugnántes me.






Ant. Restítue ánimam meam * a malefáctis eórum, Dómine.


Psalmus 34(11-17) [2]


34:11 Surgéntes testes iníqui, * quæ ignorábam interrogábant me.


34:12 Retribuébant mihi mala pro bonis: * sterilitátem ánimæ meæ.


34:13 Ego autem cum mihi molésti essent, * induébar cilício.


34:13 Humiliábam in ieiúnio ánimam meam: * et orátio mea in sinu meo convertétur.


34:14 Quasi próximum, et quasi fratrem nostrum, sic complacébam: * quasi lugens et contristátus, sic humiliábar.


34:15 Et advérsum me lætáti sunt, et convenérunt: * congregáta sunt super me flagélla, et ignorávi.


34:16 Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.


34:17 Dómine, quando respícies? * restítue ánimam meam a malignitáte eórum, a leónibus únicam meam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Restítue ánimam meam a malefáctis eórum, Dómine.






Ant. Exsúrge, Dómine, * et inténde iudício meo.


Psalmus 34(18-28) [3]


34:18 Confitébor tibi in ecclésia magna, * in pópulo gravi laudábo te.


34:19 Non supergáudeant mihi qui adversántur mihi iníque: * qui odérunt me gratis et ánnuunt óculis.


34:20 Quóniam mihi quidem pacífice loquebántur: * et in iracúndia terræ loquéntes, dolos cogitábant.


34:21 Et dilatavérunt super me os suum: * dixérunt: Euge, euge, vidérunt óculi nostri.


34:22 Vidísti, Dómine, ne síleas: * Dómine, ne discédas a me.


34:23 Exsúrge et inténde iudício meo: * Deus meus, et Dóminus meus in causam meam.


34:24 Iúdica me secúndum iustítiam tuam, Dómine, Deus meus, * et non supergáudeant mihi.


34:25 Non dicant in córdibus suis: Euge, euge, ánimæ nostræ: * nec dicant: Devorávimus eum.


34:26 Erubéscant et revereántur simul, * qui gratulántur malis meis.


34:26 Induántur confusióne et reveréntia * qui magna loquúntur super me.


34:27 Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.


34:28 Et lingua mea meditábitur iustítiam tuam, * tota die laudem tuam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, et inténde iudício meo.






Ant. Noli æmulári * in eo qui prosperátur et facit iniquitátem.


Psalmus 36(1-15) [4]


36:1 Noli æmulári in malignántibus: * neque zeláveris faciéntes iniquitátem.


36:2 Quóniam tamquam fænum velóciter aréscent: * et quemádmodum ólera herbárum cito décident.


36:3 Spera in Dómino, et fac bonitátem: * et inhábita terram, et pascéris in divítiis eius.


36:4 Delectáre in Dómino: * et dabit tibi petitiónes cordis tui.


36:5 Revéla Dómino viam tuam, et spera in eo: * et ipse fáciet.


36:6 Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.


36:7 Noli æmulári in eo, qui prosperátur in via sua: * in hómine faciénte iniustítias.


36:8 Désine ab ira, et derelínque furórem: * noli æmulári ut malignéris.


36:9 Quóniam qui malignántur, exterminabúntur: * sustinéntes autem Dóminum, ipsi hereditábunt terram.


36:10 Et adhuc pusíllum, et non erit peccátor: * et quæres locum eius et non invénies.


36:11 Mansuéti autem hereditábunt terram: * et delectabúntur in multitúdine pacis.


36:12 Observábit peccátor iustum: * et stridébit super eum déntibus suis.


36:13 Dóminus autem irridébit eum: * quóniam próspicit quod véniet dies eius.


36:14 Gládium evaginavérunt peccatóres: * intendérunt arcum suum,


36:14 Ut deíciant páuperem et ínopem: * ut trucídent rectos corde.


36:15 Gládius eórum intret in corda ipsórum: * et arcus eórum confringátur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Noli æmulári in eo qui prosperátur et facit iniquitátem.






Ant. Brácchia peccatórum * conteréntur, confírmat autem iustos Dóminus.


Psalmus 36(16-29) [5]


36:16 Mélius est módicum iusto, * super divítias peccatórum multas.


36:17 Quóniam brácchia peccatórum conteréntur: * confírmat autem iustos Dóminus.


36:18 Novit Dóminus dies immaculatórum: * et heréditas eórum in ætérnum erit.


36:19 Non confundéntur in témpore malo, et in diébus famis saturabúntur: * quia peccatóres períbunt.


36:20 Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.


36:21 Mutuábitur peccátor, et non solvet: * iustus autem miserétur et tríbuet.


36:22 Quia benedicéntes ei hereditábunt terram: * maledicéntes autem ei disperíbunt.


36:23 Apud Dóminum gressus hóminis dirigéntur: * et viam eius volet.


36:24 Cum cecíderit non collidétur: * quia Dóminus suppónit manum suam.


36:25 Iúnior fui, étenim sénui: * et non vidi iustum derelíctum, nec semen eius quærens panem.


36:26 Tota die miserétur et cómmodat: * et semen illíus in benedictióne erit.


36:27 Declína a malo, et fac bonum: * et inhábita in sǽculum sǽculi.


36:28 Quia Dóminus amat iudícium, et non derelínquet sanctos suos: * in ætérnum conservabúntur.


36:28 Iniústi puniéntur: * et semen impiórum períbit.


36:29 Iusti autem hereditábunt terram: * et inhabitábunt in sǽculum sǽculi super eam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Brácchia peccatórum conteréntur, confírmat autem iustos Dóminus.






Ant. Custódi innocéntiam * et vide æquitátem.


Psalmus 36(30-40) [6]


36:30 Os iusti meditábitur sapiéntiam, * et lingua eius loquétur iudícium.


36:31 Lex Dei eius in corde ipsíus, * et non supplantabúntur gressus eius.


36:32 Consíderat peccátor iustum: * et quærit mortificáre eum.


36:33 Dóminus autem non derelínquet eum in mánibus eius: * nec damnábit eum, cum iudicábitur illi.


36:34 Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.


36:35 Vidi ímpium superexaltátum, * et elevátum sicut cedros Líbani.


36:36 Et transívi, et ecce non erat: * et quæsívi eum, et non est invéntus locus eius.


36:37 Custódi innocéntiam, et vide æquitátem: * quóniam sunt relíquiæ hómini pacífico.


36:38 Iniústi autem disperíbunt simul: * relíquiæ impiórum interíbunt.


36:39 Salus autem iustórum a Dómino: * et protéctor eórum in témpore tribulatiónis.


36:40 Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Custódi innocéntiam et vide æquitátem.






Ant. Ne in ira tua * corrípias me, Dómine.


Psalmus 37(2-11) [7]


37:2 Dómine, ne in furóre tuo árguas me, * neque in ira tua corrípias me.


37:3 Quóniam sagíttæ tuæ infíxæ sunt mihi: * et confirmásti super me manum tuam.


37:4 Non est sánitas in carne mea a fácie iræ tuæ: * non est pax óssibus meis a fácie peccatórum meórum.


37:5 Quóniam iniquitátes meæ supergréssæ sunt caput meum: * et sicut onus grave gravátæ sunt super me.


37:6 Putruérunt et corrúptæ sunt cicatríces meæ, * a fácie insipiéntiæ meæ.


37:7 Miser factus sum, et curvátus sum usque in finem: * tota die contristátus ingrediébar.


37:8 Quóniam lumbi mei impléti sunt illusiónibus: * et non est sánitas in carne mea.


37:9 Afflíctus sum, et humiliátus sum nimis: * rugiébam a gémitu cordis mei.


37:10 Dómine, ante te omne desidérium meum: * et gémitus meus a te non est abscónditus.


37:11 Cor meum conturbátum est, derelíquit me virtus mea: * et lumen oculórum meórum, et ipsum non est mecum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne in ira tua corrípias me, Dómine.






Ant. Inténde in adiutórium meum, * Dómine, virtus salútis meæ.


Psalmus 37(12-23) [8]


37:12 Amíci mei, et próximi mei * advérsum me appropinquavérunt, et stetérunt.


37:12 Et qui iuxta me erant, de longe stetérunt: * et vim faciébant qui quærébant ánimam meam.


37:13 Et qui inquirébant mala mihi, locúti sunt vanitátes: * et dolos tota die meditabántur.


37:14 Ego autem tamquam surdus non audiébam: * et sicut mutus non apériens os suum.


37:15 Et factus sum sicut homo non áudiens: * et non habens in ore suo redargutiónes.


37:16 Quóniam in te, Dómine, sperávi: * tu exáudies me, Dómine, Deus meus.


37:17 Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.


37:18 Quóniam ego in flagélla parátus sum: * et dolor meus in conspéctu meo semper.


37:19 Quóniam iniquitátem meam annuntiábo: * et cogitábo pro peccáto meo.


37:20 Inimíci autem mei vivunt, et confirmáti sunt super me: * et multiplicáti sunt qui odérunt me iníque.


37:21 Qui retríbuunt mala pro bonis, detrahébant mihi: * quóniam sequébar bonitátem.


37:22 Ne derelínquas me, Dómine, Deus meus: * ne discésseris a me.


37:23 Inténde in adiutórium meum, * Dómine, Deus, salútis meæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inténde in adiutórium meum, Dómine, virtus salútis meæ.






Ant. Ámove, Dómine, * a me plagas tuas.


Psalmus 38 [9]


38:2 Dixi: Custódiam vias meas: * ut non delínquam in lingua mea.


38:2 Pósui ori meo custódiam, * cum consísteret peccátor advérsum me.


38:3 Obmútui, et humiliátus sum, et sílui a bonis: * et dolor meus renovátus est.


38:4 Concáluit cor meum intra me: * et in meditatióne mea exardéscet ignis.


38:5 Locútus sum in lingua mea: * Notum fac mihi, Dómine, finem meum.


38:5 Et númerum diérum meórum quis est: * ut sciam quid desit mihi.


38:6 Ecce mensurábiles posuísti dies meos: * et substántia mea tamquam níhilum ante te.


38:6 Verúmtamen univérsa vánitas, * omnis homo vivens.


38:7 Verúmtamen in imágine pertránsit homo: * sed et frustra conturbátur.


38:7 Thesaurízat: * et ignórat cui congregábit ea.


38:8 Et nunc quæ est exspectátio mea? Nonne Dóminus? * Et substántia mea apud te est.


38:9 Ab ómnibus iniquitátibus meis érue me: * oppróbrium insipiénti dedísti me.


38:10 Obmútui, et non apérui os meum, quóniam tu fecísti: * ámove a me plagas tuas.


38:12 A fortitúdine manus tuæ ego deféci in increpatiónibus: * propter iniquitátem corripuísti hóminem.


38:12 Et tabéscere fecísti sicut aráneam ánimam eius: * verúmtamen vane conturbátur omnis homo.


38:13 Exáudi oratiónem meam, Dómine, et deprecatiónem meam: * áuribus pércipe lácrimas meas.


38:13 Ne síleas: quóniam ádvena ego sum apud te, et peregrínus, * sicut omnes patres mei.


38:14 Remítte mihi, ut refrígerer priúsquam ábeam, * et ámplius non ero.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ámove, Dómine, a me plagas tuas.






℣. Reges Tharsis et ínsulæ múnera ófferent.


℟. Reges Arabum et Saba dona addúcent.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 1


De Epístola prima ad Corínthios


1 Cor 5:1-5


1 Omníno audítur inter vos fornicátio, et talis fornicátio qualis nec inter gentes, ita ut uxórem patris sui áliquis hábeat.


2 Et vos infláti estis: et non magis luctum habuístis, ut tollátur de médio vestrum qui hoc opus fecit.


3 Ego quidem absens córpore, præsens autem spíritu, iam iudicávi ut præsens, eum, qui sic operátus est,


4 In nómine Dómini nostri Iesu Christi, congregátis vobis et meo spíritu, cum virtúte Dómini nostri Iesu,


5 Trádere huiúsmodi sátanæ in intéritum carnis, ut spíritus salvus sit in die Dómini nostri Iesu Christi.


℣. Tu autem, Dómine, miserére nobis.


℟. Deo grátias.


 


℟. Tria sunt múnera pretiósa, quæ obtulérunt Magi Dómino in die ista, et habent in se divína mystéria:


* In auro, ut ostendátur Regis poténtia: in thure, Sacerdótem magnum consídera: et in myrrha, Domínicam sepultúram.


℣. Salútis nostræ auctórem Magi veneráti sunt in cunábulis, et de thesáuris suis mýsticas ei múnerum spécies obtulérunt.


℟. In auro, ut ostendátur Regis poténtia: in thure, Sacerdótem magnum consídera: et in myrrha, Domínicam sepultúram.






℣. Iube, Dómine, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 2


1 Cor 5:6-8


6 Non est bona gloriátio vestra. Nescítis, quia módicum ferméntum totam massam corrúmpit?


7 Expurgáte vetus ferméntum, ut sitis nova conspérsio, sicut estis ázymi. Etenim Pascha nostrum immolátus est Christus.


8 Itaque epulémur: non in ferménto véteri, neque in ferménto malítiæ, et nequítiæ: sed in ázymis sinceritátis et veritátis.


℣. Tu autem, Dómine, miserére nobis.


℟. Deo grátias.


 


℟. In colúmbæ spécie Spíritus Sanctus visus est, Patérna vox audíta est:


* Hic est Fílius meus diléctus, in quo mihi bene complácui.


℣. Cæli apérti sunt super eum, et vox Patris intónuit.


℟. Hic est Fílius meus diléctus, in quo mihi bene complácui.


℣. Glória Patri, et Fílio, * et Spirítui Sancto.


℟. Hic est Fílius meus diléctus, in quo mihi bene complácui.






℣. Iube, Dómine, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 3


1 Cor 5:9-11


9 Scripsi vobis in epístola: Ne commisceámini fornicáriis.


10 Non útique fornicáriis huius mundi, aut aváris, aut rapácibus, aut idólis serviéntibus: alióquin debuerátis de hoc mundo exiísse.


11 Nunc autem scripsi vobis non commiscéri: si is, qui frater nominátur, est fornicátor, aut avárus, aut idólis sérviens, aut malédicus, aut ebriósus, aut rapax: cum huiúsmodi nec cibum súmere.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Cantáte * Dómino et benedícite nómini eius.


Psalmus 95 [1]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini eius: * annuntiáte de die in diem salutáre eius.


95:3 Annuntiáte inter gentes glóriam eius, * in ómnibus pópulis mirabília eius.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu eius: * sanctimónia et magnificéntia in sanctificatióne eius.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.


95:8 Tóllite hóstias, et introíte in átria eius: * adoráte Dóminum in átrio sancto eius.


95:9 Commoveátur a fácie eius univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * iudicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.


95:13 Iudicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cantáte Dómino et benedícite nómini eius.






Ant. Salutáre vultus mei, * Deus meus.


Psalmus 42 [2]


42:1 Iúdica me, Deus, et discérne causam meam de gente non sancta, * ab hómine iníquo, et dolóso érue me.


42:2 Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?


42:3 Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.


42:4 Et introíbo ad altáre Dei: * ad Deum, qui lætíficat iuventútem meam.


42:5 Confitébor tibi in cíthara, Deus, Deus meus: * quare tristis es, ánima mea? et quare contúrbas me?


42:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salutáre vultus mei, Deus meus.






Ant. Illúmina, Dómine, * vultum tuum super nos.


Psalmus 66 [3]


66:2 Deus misereátur nostri, et benedícat nobis: * illúminet vultum suum super nos, et misereátur nostri.


66:3 Ut cognoscámus in terra viam tuam, * in ómnibus géntibus salutáre tuum.


66:4 Confiteántur tibi pópuli, Deus: * confiteántur tibi pópuli omnes.


66:5 Læténtur et exsúltent gentes: * quóniam iúdicas pópulos in æquitáte, et gentes in terra dírigis.


66:6 Confiteántur tibi pópuli, Deus, confiteántur tibi pópuli omnes: *  terra dedit fructum suum.


66:7 Benedícat nos Deus, Deus noster,  benedícat nos Deus: * et métuant eum omnes fines terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illúmina, Dómine, vultum tuum super nos.






Ant. Exaltáte * Regem sæculórum in opéribus vestris.


Canticum Tobiæ [4]


Tob. 13:1-11


13:1 Magnus es, Dómine, in ætérnum, * et in ómnia sǽcula regnum tuum:


13:2 Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.


13:3 Confitémini Dómino, fílii Israël, * et in conspéctu géntium laudáte eum:


13:4 Quóniam ídeo dispérsit vos inter gentes, quæ ignórant eum, * ut vos enarrétis mirabília eius,


13:5 Et faciátis scire eos, * quia non est álius Deus omnípotens præter eum.


13:6 Ipse castigávit nos propter iniquitátes nostras: * et ipse salvábit nos propter misericórdiam suam.


13:7 Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.


13:8 Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.


13:9 Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:


13:10 Ego autem, et ánima mea * in eo lætábimur.


13:11 Benedícite Dóminum, omnes elécti eius: * ágite dies lætítiæ, et confitémini illi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Regem sæculórum in opéribus vestris.






Ant. Laudáte * nomen Dómini, qui statis in domo Dómini.


Psalmus 134 [5]


134:1 Laudáte nomen Dómini, * laudáte, servi, Dóminum.


134:2 Qui statis in domo Dómini, * in átriis domus Dei nostri.


134:3 Laudáte Dóminum, quia bonus Dóminus: * psállite nómini eius, quóniam suáve.


134:4 Quóniam Iacob elégit sibi Dóminus, * Israël in possessiónem sibi.


134:5 Quia ego cognóvi quod magnus est Dóminus, * et Deus noster præ ómnibus diis.


134:6 Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.


134:7 Edúcens nubes ab extrémo terræ: * fúlgura in plúviam fecit.


134:8 Qui prodúcit ventos de thesáuris suis: * qui percússit primogénita Ægýpti ab hómine usque ad pecus.


134:9 Et misit signa, et prodígia in médio tui, Ægýpte: * in Pharaónem, et in omnes servos eius.


134:10 Qui percússit gentes multas: * et occídit reges fortes:


134:11 Sehon, regem Amorrhæórum, et Og, regem Basan, * et ómnia regna Chánaan.


134:12 Et dedit terram eórum hereditátem, * hereditátem Israël, pópulo suo.


134:13 Dómine, nomen tuum in ætérnum: * Dómine, memoriále tuum in generatiónem et generatiónem.


134:14 Quia iudicábit Dóminus pópulum suum: * et in servis suis deprecábitur.


134:15 Simulácra géntium argéntum, et aurum, * ópera mánuum hóminum.


134:16 Os habent, et non loquéntur: * óculos habent, et non vidébunt.


134:17 Aures habent, et non áudient: * neque enim est spíritus in ore ipsórum.


134:18 Símiles illis fiant qui fáciunt ea: * et omnes qui confídunt in eis.


134:19 Domus Israël, benedícite Dómino: * domus Aaron, benedícite Dómino.


134:20 Domus Levi, benedícite Dómino: * qui timétis Dóminum, benedícite Dómino.


134:21 Benedíctus Dóminus ex Sion, * qui hábitat in Ierúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte nomen Dómini, qui statis in domo Dómini.






Capitulum Hymnus Versus {ex Commune aut Festo}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


Hymnus


O sola magnárum úrbium


Maior Bethlem, cui cóntigit


Ducem salútis cǽlitus


Incorporátum gígnere.


 


Quem stella, quæ solis rotam


Vincit decóre, ac lúmine;


Venísse terris núntiat


Cum carne terréstri Deum.


 


Vidére postquam illum Magi,


Eóa promunt múnera:


Stratíque votis ófferunt


Thus, myrrham, et aurum régium.


 


Regem Deúmque annúntiant


Thesáurus, et fragrans odor


Thuris Sabǽi, ac mýrrheus


Pulvis sepúlcrum prǽdocet.


 


Iesu, tibi sit glória,


Qui apparuísti géntibus,


Cum Patre, et almo Spíritu


In sempitérna sǽcula.


Amen.


 


℣. Adoráte Deum, allelúia.


℟. Omnes Angeli eius, allelúia.






Canticum: Benedictus {Antiphona ex Proprio Sanctorum}



Ant. Vídimus stellam eius * in Oriénte, et vénimus cum munéribus adoráre Dóminum.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vídimus stellam eius in Oriénte, et vénimus cum munéribus adoráre Dóminum.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Deus meus * in te confído non erubéscam.


Psalmus 24(1-7) [1]


24:1 Ad te, Dómine, levávi ánimam meam: * Deus meus, in te confído, non erubéscam.


24:3 Neque irrídeant me inimíci mei: * étenim univérsi, qui sústinent te, non confundéntur.


24:4 Confundántur omnes iníqua agéntes * supervácue.


24:4 Vias tuas, Dómine, demónstra mihi: * et sémitas tuas édoce me.


24:5 Dírige me in veritáte tua, et doce me: * quia tu es, Deus, salvátor meus, et te sustínui tota die.


24:6 Reminíscere miseratiónum tuárum, Dómine, * et misericordiárum tuárum, quæ a sǽculo sunt.


24:7 Delícta iuventútis meæ, * et ignorántias meas ne memíneris.


24:7 Secúndum misericórdiam tuam meménto mei tu: * propter bonitátem tuam, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(8-14) [2]


24:8 Dulcis et rectus Dóminus: * propter hoc legem dabit delinquéntibus in via.


24:9 Díriget mansuétos in iudício: * docébit mites vias suas.


24:10 Univérsæ viæ Dómini, misericórdia et véritas, * requiréntibus testaméntum eius et testimónia eius.


24:11 Propter nomen tuum, Dómine, propitiáberis peccáto meo: * multum est enim.


24:12 Quis est homo qui timet Dóminum? * legem státuit ei in via, quam elégit.


24:13 Ánima eius in bonis demorábitur: * et semen eius hereditábit terram.


24:14 Firmaméntum est Dóminus timéntibus eum: * et testaméntum ipsíus ut manifestétur illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(15-22) [3]


24:15 Óculi mei semper ad Dóminum: * quóniam ipse evéllet de láqueo pedes meos.


24:16 Réspice in me, et miserére mei: * quia únicus et pauper sum ego.


24:17 Tribulatiónes cordis mei multiplicátæ sunt: * de necessitátibus meis érue me.


24:18 Vide humilitátem meam, et labórem meum: * et dimítte univérsa delícta mea.


24:19 Réspice inimícos meos quóniam multiplicáti sunt, * et ódio iníquo odérunt me.


24:20 Custódi ánimam meam, et érue me: * non erubéscam quóniam sperávi in te.


24:21 Innocéntes et recti adhæsérunt mihi: * quia sustínui te.


24:22 Líbera, Deus, Israël, * ex ómnibus tribulatiónibus suis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus in te confído non erubéscam.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui apparuísti hódie.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quarto Idus Ianuárii Luna vicésima quarta Anno Dómini 2029


 


In Thebáide natális beáti Pauli, primi Eremítæ, Confessóris, qui, a sextodécimo ætátis suæ anno usque ad centésimum décimum tértium, solus in erémo permánsit; cuius ánimam, inter Apostolórum et Prophetárum choros, ad cælum ferri ab Angelis sanctus Antónius vidit. Eius autem festívitas décimo octávo Kaléndas Februárii celebrátur.


In Cypro beáti Nicánoris, qui fuit unus de septem primis Diáconis; atque, grátia fídei et virtúte admirándus, gloriosíssime coronátus est.


Romæ sancti Agathónis Papæ, qui, sanctitáte et doctrína conspícuus, quiévit in pace.


Bitúricis, in Aquitánia, sancti Willhélmi, Epíscopi et Confessóris, signis et virtútibus clari; quem Honórius Papa Tértius in Sanctórum cánonem adscrípsit.


Medioláni sancti Ioánnis Boni, Epíscopi et Confessóris.


Constantinópoli sancti Marciáni Presbýteri.


In monastério Cuxanénsi, in Gállia, natális sancti Petri Urséoli Confessóris, qui, ántea Venetiárum Dux et deínde Monáchus ex Ordine sancti Benedícti, pietáte et virtútibus cláruit.


Arétii, in Túscia, Beáti Gregórii Décimi, civis Placentíni, qui, ex Archidiácono Leodiénsi Summus Póntifex renuntiátus, Concílium Lugdunénse secúndum celebrávit, Græcísque ad unitátem fídei recéptis, compósitis Christianórum dissídiis, Terræ Sanctæ recuperatióne institúta, de universáli Ecclésia, quam sanctíssime gubernávit, óptime méritus est.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Psalterio secundum tempora}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Isa 60:6


Omnes de Saba vénient, aurum et thus deferéntes, et laudem Dómino annuntiántes.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Respéxit me * et exaudívit deprecatiónem meam Dóminus.


Psalmus 39(2-9) [1]


39:2 Exspéctans exspectávi Dóminum, * et inténdit mihi.


39:3 Et exaudívit preces meas: * et edúxit me de lacu misériæ, et de luto fæcis.


39:3 Et státuit super petram pedes meos: * et diréxit gressus meos.


39:4 Et immísit in os meum cánticum novum, * carmen Deo nostro.


39:4 Vidébunt multi, et timébunt: * et sperábunt in Dómino.


39:5 Beátus vir, cuius est nomen Dómini spes eius: * et non respéxit in vanitátes et insánias falsas.


39:6 Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.


39:6 Annuntiávi et locútus sum: * multiplicáti sunt super númerum.


39:7 Sacrifícium et oblatiónem noluísti: * aures autem perfecísti mihi.


39:7 Holocáustum et pro peccáto non postulásti: * tunc dixi: Ecce, vénio.


39:8 In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(10-14) [2]


39:10 Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.


39:11 Iustítiam tuam non abscóndi in corde meo: * veritátem tuam et salutáre tuum dixi.


39:11 Non abscóndi misericórdiam tuam et veritátem tuam * a concílio multo.


39:12 Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.


39:13 Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.


39:13 Multiplicátæ sunt super capíllos cápitis mei: * et cor meum derelíquit me.


39:14 Compláceat tibi, Dómine, ut éruas me: * Dómine, ad adiuvándum me réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(15-18) [3]


39:15 Confundántur et revereántur simul, qui quærunt ánimam meam, * ut áuferant eam.


39:15 Convertántur retrórsum, et revereántur, * qui volunt mihi mala.


39:16 Ferant conféstim confusiónem suam, * qui dicunt mihi: Euge, euge.


39:17 Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.


39:18 Ego autem mendícus sum, et pauper: * Dóminus sollícitus est mei.


39:18 Adiútor meus, et protéctor meus tu es: * Deus meus, ne tardáveris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Respéxit me et exaudívit deprecatiónem meam Dóminus.






Capitulum Responsorium Versus {ex Commune aut Festo}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


℟.br. Reges Tharsis et ínsulæ múnera ófferent, * Allelúia, allelúia.


℟. Reges Tharsis et ínsulæ múnera ófferent, * Allelúia, allelúia.


℣. Reges Arabum et Saba dona addúcent.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Reges Tharsis et ínsulæ múnera ófferent, * Allelúia, allelúia.


 


℣. Omnes de Saba vénient, allelúia.


℟. Aurum et thus deferéntes, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Suscepísti me, Dómine: * et confirmásti me in conspéctu tuo.


Psalmus 40 [1]


40:2 Beátus qui intéllegit super egénum, et páuperem: * in die mala liberábit eum Dóminus.


40:3 Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.


40:4 Dóminus opem ferat illi super lectum dolóris eius: * univérsum stratum eius versásti in infirmitáte eius.


40:5 Ego dixi: Dómine, miserére mei: * sana ánimam meam, quia peccávi tibi.


40:6 Inimíci mei dixérunt mala mihi: * Quando moriétur, et períbit nomen eius?


40:7 Et si ingrediebátur ut vidéret, vana loquebátur: * cor eius congregávit iniquitátem sibi.


40:7 Egrediebátur foras, * et loquebátur in idípsum.


40:8 Advérsum me susurrábant omnes inimíci mei: * advérsum me cogitábant mala mihi.


40:9 Verbum iníquum constituérunt advérsum me: * Numquid qui dormit non adíciet ut resúrgat?


40:10 Étenim homo pacis meæ, in quo sperávi: * qui edébat panes meos, magnificávit super me supplantatiónem.


40:11 Tu autem, Dómine, miserére mei, et resúscita me: * et retríbuam eis.


40:12 In hoc cognóvi quóniam voluísti me: * quóniam non gaudébit inimícus meus super me.


40:13 Me autem propter innocéntiam suscepísti: * et confirmásti me in conspéctu tuo in ætérnum.


40:14 Benedíctus Dóminus, Deus Israël, a sǽculo et usque in sǽculum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(2-6) [2]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(7-12) [3]


41:7 Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum eius.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscepísti me, Dómine: et confirmásti me in conspéctu tuo.






Capitulum Responsorium Versus {ex Commune aut Festo}



Isa 60:4


Leva in circúitu óculos tuos, et vide: omnes isti congregáti sunt, venérunt tibi: fílii tui de longe vénient, et fíliæ tuæ de látere surgent.


℟. Deo grátias.


 


℟.br. Omnes de Saba vénient, * Allelúia, allelúia.


℟. Omnes de Saba vénient, * Allelúia, allelúia.


℣. Aurum et thus deferéntes.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Omnes de Saba vénient, * Allelúia, allelúia.


 


℣. Adoráte Dóminum, allelúia.


℟. In aula sancta eius, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Salvásti nos, * Dómine, et in nómine tuo confitébimur in sǽcula.


Psalmus 43(2-9) [1]


43:2 Deus áuribus nostris audívimus: * patres nostri annuntiavérunt nobis.


43:2 Opus, quod operátus es in diébus eórum, * et in diébus antíquis.


43:3 Manus tua gentes dispérdidit, et plantásti eos: * afflixísti pópulos, et expulísti eos.


43:4 Nec enim in gládio suo possedérunt terram, * et brácchium eórum non salvávit eos:


43:4 Sed déxtera tua, et brácchium tuum, et illuminátio vultus tui: * quóniam complacuísti in eis.


43:5 Tu es ipse Rex meus et Deus meus: * qui mandas salútes Iacob.


43:6 In te inimícos nostros ventilábimus cornu: * et in nómine tuo spernémus insurgéntes in nobis.


43:7 Non enim in arcu meo sperábo: * et gládius meus non salvábit me.


43:8 Salvásti enim nos de affligéntibus nos: * et odiéntes nos confudísti.


43:9 In Deo laudábimur tota die: * et in nómine tuo confitébimur in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(10-20) [2]


43:10 Nunc autem repulísti et confudísti nos: * et non egrediéris, Deus, in virtútibus nostris.


43:11 Avertísti nos retrórsum post inimícos nostros: * et qui odérunt nos, diripiébant sibi.


43:12 Dedísti nos tamquam oves escárum: * et in géntibus dispersísti nos.


43:13 Vendidísti pópulum tuum sine prétio: * et non fuit multitúdo in commutatiónibus eórum.


43:14 Posuísti nos oppróbrium vicínis nostris, * subsannatiónem et derísum his, qui sunt in circúitu nostro.


43:15 Posuísti nos in similitúdinem géntibus: * commotiónem cápitis in pópulis.


43:16 Tota die verecúndia mea contra me est, * et confúsio faciéi meæ coopéruit me.


43:17 A voce exprobrántis, et obloquéntis: * a fácie inimíci, et persequéntis.


43:18 Hæc ómnia venérunt super nos, nec oblíti sumus te: * et iníque non égimus in testaménto tuo.


43:19 Et non recéssit retro cor nostrum: * et declinásti sémitas nostras a via tua:


43:20 Quóniam humiliásti nos in loco afflictiónis, * et coopéruit nos umbra mortis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(21-26) [3]


43:21 Si oblíti sumus nomen Dei nostri, * et si expándimus manus nostras ad deum aliénum:


43:22 Nonne Deus requíret ista? * ipse enim novit abscóndita cordis.


43:22 Quóniam propter te mortificámur tota die: * æstimáti sumus sicut oves occisiónis.


43:23 Exsúrge, quare obdórmis, Dómine? * exsúrge, et ne repéllas in finem.


43:24 Quare fáciem tuam avértis, * oblivísceris inópiæ nostræ, et tribulatiónis nostræ?


43:25 Quóniam humiliáta est in púlvere ánima nostra: * conglutinátus est in terra venter noster.


43:26 Exsúrge, Dómine, ádiuva nos: * et rédime nos propter nomen tuum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvásti nos, Dómine, et in nómine tuo confitébimur in sǽcula.






Capitulum Responsorium Versus {ex Commune aut Festo}



Isa 60:6


Omnes de Saba vénient, aurum et thus deferéntes, et laudem Dómino annuntiántes.


℟. Deo grátias.


 


℟.br. Adoráte Dóminum, * Allelúia, allelúia.


℟. Adoráte Dóminum, * Allelúia, allelúia.


℣. In aula sancta eius.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Adoráte Dóminum, * Allelúia, allelúia.


 


℣. Adoráte Deum, allelúia.


℟. Omnes Angeli eius, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Qui hábitas in cælis, * miserére nobis.


Psalmus 122 [1]


122:1 Ad te levávi óculos meos, * qui hábitas in cælis.


122:2 Ecce, sicut óculi servórum * in mánibus dominórum suórum,


122:2 Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.


122:3 Miserére nostri, Dómine, miserére nostri: * quia multum repléti sumus despectióne:


122:4 Quia multum repléta est ánima nostra: * oppróbrium abundántibus, et despéctio supérbis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui hábitas in cælis, miserére nobis.






Ant. Adiutórium nostrum * in nómine Dómini.


Psalmus 123 [2]


123:1 Nisi quia Dóminus erat in nobis, dicat nunc Israël: *  nisi quia Dóminus erat in nobis,


123:2 Cum exsúrgerent hómines in nos, *  forte vivos deglutíssent nos:


123:3 Cum irascerétur furor eórum in nos, *  fórsitan aqua absorbuísset nos.


123:5 Torréntem pertransívit ánima nostra: * fórsitan pertransísset ánima nostra aquam intolerábilem.


123:6 Benedíctus Dóminus * qui non dedit nos in captiónem déntibus eórum.


123:7 Ánima nostra sicut passer erépta est * de láqueo venántium:


123:7 Láqueus contrítus est, * et nos liberáti sumus.


123:8 Adiutórium nostrum in nómine Dómini, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiutórium nostrum in nómine Dómini.






Ant. In circúitu pópuli sui * Dóminus, ex hoc nunc et usque in sǽculum.


Psalmus 124 [3]


124:1 Qui confídunt in Dómino, sicut mons Sion: * non commovébitur in ætérnum, qui hábitat  in Ierúsalem.


124:2 Montes in circúitu eius: † et Dóminus in circúitu pópuli sui, * ex hoc nunc et usque in sǽculum.


124:3 Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.


124:4 Bénefac, Dómine, bonis, * et rectis corde.


124:5 Declinántes autem in obligatiónes addúcet Dóminus cum operántibus iniquitátem: * pax super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In circúitu pópuli sui Dóminus, ex hoc nunc et usque in sǽculum.






Ant. Magnificávit Dóminus * fácere nobíscum: facti sumus lætántes.


Psalmus 125 [4]


125:1 In converténdo Dóminus captivitátem Sion: * facti sumus sicut consoláti:


125:2 Tunc replétum est gáudio os nostrum: * et lingua nostra exsultatióne.


125:2 Tunc dicent inter gentes: * Magnificávit Dóminus fácere cum eis.


125:3 Magnificávit Dóminus fácere nobíscum: * facti sumus lætántes.


125:4 Convérte, Dómine, captivitátem nostram, * sicut torrens in Austro.


125:5 Qui séminant in lácrimis, * in exsultatióne metent.


125:6 Eúntes ibant et flebant, * mitténtes sémina sua.


125:6 Veniéntes autem vénient cum exsultatióne, * portántes manípulos suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnificávit Dóminus fácere nobíscum: facti sumus lætántes.






Ant. Dóminus ædíficet * nobis domum, et custódiat civitátem.


Psalmus 126 [5]


126:1 Nisi Dóminus ædificáverit domum, * in vanum laboravérunt qui ædíficant eam.


126:1 Nisi Dóminus custodíerit civitátem, * frustra vígilat qui custódit eam.


126:2 Vanum est vobis ante lucem súrgere: * súrgite postquam sedéritis, qui manducátis panem dolóris.


126:2 Cum déderit diléctis suis somnum: *  ecce heréditas Dómini fílii: merces, fructus ventris.


126:4 Sicut sagíttæ in manu poténtis: * ita fílii excussórum.


126:5 Beátus vir, qui implévit desidérium suum ex ipsis: * non confundétur cum loquétur inimícis suis in porta.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus ædíficet nobis domum, et custódiat civitátem.






Capitulum Hymnus Versus {ex Commune aut Festo}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


Hymnus


Crudélis Heródes, Deum


Regem veníre quid times?


Non éripit mortália,


Qui regna dat cæléstia.


 


Ibant magi, quam víderant,


Stellam sequéntes prǽviam:


Lumen requírunt lúmine:


Deum faténtur múnere.


 


Lavácra puri gúrgitis


Cæléstis Agnus áttigit:


Peccáta, quæ non détulit,


Nos abluéndo sústulit.


 


Novum genus poténtiæ:


Aquæ rubéscunt hýdriæ,


Vinúmque iussa fúndere,


Mutávit unda oríginem.


 


Iesu, tibi sit glória,


Qui apparuísti géntibus,


Cum Patre, et almo Spíritu,


In sempitérna sǽcula.


Amen.


 


℣. Reges Tharsis et ínsulæ múnera ófferent.


℟. Reges Arabum et Saba dona addúcent.






Canticum: Magnificat {Antiphona ex Proprio Sanctorum}



Ant. Interrogábat * Magos Heródes: Quod signum vidístis super natum Regem? Stellam vídimus fulgéntem, cuius splendor illúminat mundum.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Interrogábat Magos Heródes: Quod signum vidístis super natum Regem? Stellam vídimus fulgéntem, cuius splendor illúminat mundum.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Tu, Dómine, * servábis nos: et custódies nos in ætérnum.


Psalmus 11 [1]


11:2 Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.


11:3 Vana locúti sunt unusquísque ad próximum suum: * lábia dolósa, in corde et corde locúti sunt.


11:4 Dispérdat Dóminus univérsa lábia dolósa, * et linguam magníloquam.


11:5 Qui dixérunt: Linguam nostram magnificábimus, † lábia nostra a nobis sunt, * quis noster Dóminus est?


11:6 Propter misériam ínopum, et gémitum páuperum, * nunc exsúrgam, dicit Dóminus.


11:6 Ponam in salutári: * fiduciáliter agam in eo.


11:7 Elóquia Dómini, elóquia casta: * argéntum igne examinátum, probátum terræ purgátum séptuplum.


11:8 Tu, Dómine, servábis nos: et custódies nos * a generatióne hac in ætérnum.


11:9 In circúitu ímpii ámbulant: * secúndum altitúdinem tuam multiplicásti fílios hóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 12 [2]


12:1 Úsquequo, Dómine, obliviscéris me in finem? * Úsquequo avértis fáciem tuam a me?


12:2 Quámdiu ponam consília in ánima mea, * dolórem in corde meo per diem?


12:3 Úsquequo exaltábitur inimícus meus super me? *  réspice, et exáudi me, Dómine, Deus meus.


12:4 Illúmina óculos meos ne umquam obdórmiam in morte: *  nequándo dicat inimícus meus: Præválui advérsus eum.


12:5 Qui tríbulant me, exsultábunt si motus fúero: *  ego autem in misericórdia tua sperávi.


12:6 Exsultábit cor meum in salutári tuo: † cantábo Dómino qui bona tríbuit mihi: * et psallam nómini Dómini altíssimi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 15 [3]


15:1 Consérva me, Dómine, quóniam sperávi in te. †  Dixi Dómino: Deus meus es tu, * quóniam bonórum meórum non eges.


15:3 Sanctis, qui sunt in terra eius, * mirificávit omnes voluntátes meas in eis.


15:4 Multiplicátæ sunt infirmitátes eórum: * póstea acceleravérunt.


15:4 Non congregábo conventícula eórum de sanguínibus, * nec memor ero nóminum eórum per lábia mea.


15:5 Dóminus pars hereditátis meæ, et cálicis mei: * tu es, qui restítues hereditátem meam mihi.


15:6 Funes cecidérunt mihi in præcláris: * étenim heréditas mea præclára est mihi.


15:7 Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.


15:8 Providébam Dóminum in conspéctu meo semper: * quóniam a dextris est mihi, ne commóvear.


15:9 Propter hoc lætátum est cor meum, et exsultávit lingua mea: * ínsuper et caro mea requiéscet in spe.


15:10 Quóniam non derelínques ánimam meam in inférno: * nec dabis sanctum tuum vidére corruptiónem.


15:11 Notas mihi fecísti vias vitæ, † adimplébis me lætítia cum vultu tuo: * delectatiónes in déxtera tua usque in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tu, Dómine, servábis nos: et custódies nos in ætérnum.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






Die Decima Januarii
IV. classis

Tempora: Feria IV infra Hebdomadam I post Epiphaniam


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Christus appáruit nobis, * Veníte adorémus.


Ant. Christus appáruit nobis, * Veníte adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Christus appáruit nobis, * Veníte adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Christus appáruit nobis, * Veníte adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Christus appáruit nobis, * Veníte adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte adorémus.


Ant. Christus appáruit nobis, * Veníte adorémus.






Hymnus {ex Commune aut Festo}



Crudélis Heródes, Deum


Regem veníre quid times?


Non éripit mortália,


Qui regna dat cæléstia.


 


Ibant magi, quam víderant,


Stellam sequéntes prǽviam:


Lumen requírunt lúmine:


Deum faténtur múnere.


 


Lavácra puri gúrgitis


Cæléstis Agnus áttigit:


Peccáta, quæ non détulit,


Nos abluéndo sústulit.


 


Novum genus poténtiæ:


Aquæ rubéscunt hýdriæ,


Vinúmque iussa fúndere,


Mutávit unda oríginem.


 


Iesu, tibi sit glória,


Qui apparuísti géntibus,


Cum Patre, et almo Spíritu,


In sempitérna sǽcula.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Speciósus forma * præ fíliis hóminum, diffúsa est grátia in lábiis tuis.


Psalmus 44(2a-10b) [1]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et iustítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Speciósus forma præ fíliis hóminum, diffúsa est grátia in lábiis tuis.






Ant. Confitebúntur tibi * pópuli Deus in ætérnum.


Psalmus 44(11-18b) [2]


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória eius fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ eius afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitebúntur tibi pópuli Deus in ætérnum.






Ant. Adiútor in tribulatiónibus * Deus noster.


Psalmus 45 [3]


45:2 Deus noster refúgium, et virtus: * adiútor in tribulatiónibus, quæ invenérunt nos nimis.


45:3 Proptérea non timébimus dum turbábitur terra: * et transferéntur montes in cor maris.


45:4 Sonuérunt, et turbátæ sunt aquæ eórum: * conturbáti sunt montes in fortitúdine eius.


45:5 Flúminis ímpetus lætíficat civitátem Dei: * sanctificávit tabernáculum suum Altíssimus.


45:6 Deus in médio eius, non commovébitur: * adiuvábit eam Deus mane dilúculo.


45:7 Conturbátæ sunt gentes, et inclináta sunt regna: * dedit vocem suam, mota est terra.


45:8 Dóminus virtútum nobíscum: * suscéptor noster Deus Iacob.


45:9 Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.


45:10 Arcum cónteret, et confrínget arma: * et scuta combúret igni.


45:11 Vacáte, et vidéte quóniam ego sum Deus: * exaltábor in géntibus, et exaltábor in terra.


45:12 Dóminus virtútum nobíscum: * suscéptor noster Deus Iacob.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiútor in tribulatiónibus Deus noster.






Ant. Magnus Dóminus * et laudábilis nimis in civitáte Dei nostri. ‡


Psalmus 47 [4]


47:2  Magnus Dóminus, et laudábilis nimis in civitáte Dei nostri, ‡ in monte sancto eius.


47:3 Fundátur exsultatióne univérsæ terræ mons Sion, * látera Aquilónis, cívitas Regis magni.


47:4 Deus in dómibus eius cognoscétur: * cum suscípiet eam.


47:5 Quóniam ecce reges terræ congregáti sunt: * convenérunt in unum.


47:6 Ipsi vidéntes sic admiráti sunt, conturbáti sunt, commóti sunt: * tremor apprehéndit eos.


47:7 Ibi dolóres ut parturiéntis: * in spíritu veheménti cónteres naves Tharsis.


47:9 Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.


47:10 Suscépimus, Deus, misericórdiam tuam, * in médio templi tui.


47:11 Secúndum nomen tuum, Deus, sic et laus tua in fines terræ: * iustítia plena est déxtera tua.


47:12 Lætétur mons Sion, et exsúltent fíliæ Iudæ: * propter iudícia tua, Dómine.


47:13 Circúmdate Sion, et complectímini eam: * narráte in túrribus eius.


47:14 Pónite corda vestra in virtúte eius: * et distribúite domos eius, ut enarrétis in progénie áltera.


47:15 Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnus Dóminus et laudábilis nimis in civitáte Dei nostri.






Ant. Os meum loquétur * sapiéntiam: et meditátio cordis mei prudéntiam.


Psalmus 48(2-13) [5]


48:2 Audíte hæc, omnes gentes: * áuribus percípite omnes, qui habitátis orbem:


48:3 Quique terrígenæ, et fílii hóminum: * simul in unum dives et pauper.


48:4 Os meum loquétur sapiéntiam: * et meditátio cordis mei prudéntiam.


48:5 Inclinábo in parábolam aurem meam: * apériam in psaltério propositiónem meam.


48:6 Cur timébo in die mala? * iníquitas calcánei mei circúmdabit me:


48:7 Qui confídunt in virtúte sua: * et in multitúdine divitiárum suárum gloriántur.


48:8 Frater non rédimit, rédimet homo: * non dabit Deo placatiónem suam.


48:9 Et prétium redemptiónis ánimæ suæ: * et laborábit in ætérnum, et vivet adhuc in finem.


48:11 Non vidébit intéritum, cum víderit sapiéntes moriéntes: * simul insípiens, et stultus períbunt.


48:11 Et relínquent aliénis divítias suas: * et sepúlcra eórum domus illórum in ætérnum.


48:12 Tabernácula eórum in progénie et progénie: * vocavérunt nómina sua in terris suis.


48:13 Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Os meum loquétur sapiéntiam: et meditátio cordis mei prudéntiam.






Ant. Ne timúeris * cum dívite non descéndet in sepúlcrum glória eius.


Psalmus 48(14-21) [6]


48:14 Hæc via illórum scándalum ipsis: * et póstea in ore suo complacébunt.


48:15 Sicut oves in inférno pósiti sunt: * mors depáscet eos.


48:15 Et dominabúntur eórum iusti in matutíno: * et auxílium eórum veteráscet in inférno a glória eórum.


48:16 Verúmtamen Deus rédimet ánimam meam de manu ínferi: * cum accéperit me.


48:17 Ne timúeris, cum dives factus fúerit homo: * et cum multiplicáta fúerit glória domus eius.


48:18 Quóniam cum interíerit, non sumet ómnia: * neque descéndet cum eo glória eius.


48:19 Quia ánima eius in vita ipsíus benedicétur: * confitébitur tibi cum beneféceris ei.


48:20 Introíbit usque in progénies patrum suórum: * et usque in ætérnum non vidébit lumen.


48:21 Homo, cum in honóre esset, non intelléxit: * comparátus est iuméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne timúeris cum dívite non descéndet in sepúlcrum glória eius.






Ant. Deus deórum, * Dóminus locútus est. ‡


Psalmus 49(1-15) [7]


49:1  Deus deórum, Dóminus locútus est: * ‡ et vocávit terram,


49:1 A solis ortu usque ad occásum: * ex Sion spécies decóris eius.


49:3 Deus maniféste véniet: * Deus noster et non silébit.


49:3 Ignis in conspéctu eius exardéscet: * et in circúitu eius tempéstas válida.


49:4 Advocábit cælum desúrsum: * et terram discérnere pópulum suum.


49:5 Congregáte illi sanctos eius: * qui órdinant testaméntum eius super sacrifícia.


49:6 Et annuntiábunt cæli iustítiam eius: * quóniam Deus iudex est.


49:7 Audi, pópulus meus, et loquar: Israël, et testificábor tibi: * Deus, Deus tuus ego sum.


49:8 Non in sacrifíciis tuis árguam te: * holocáusta autem tua in conspéctu meo sunt semper.


49:9 Non accípiam de domo tua vítulos: * neque de grégibus tuis hircos.


49:10 Quóniam meæ sunt omnes feræ silvárum: * iuménta in móntibus et boves.


49:11 Cognóvi ómnia volatília cæli: * et pulchritúdo agri mecum est.


49:12 Si esuríero, non dicam tibi: * meus est enim orbis terræ, et plenitúdo eius.


49:13 Numquid manducábo carnes taurórum? * aut sánguinem hircórum potábo?


49:14 Ímmola Deo sacrifícium laudis: * et redde Altíssimo vota tua.


49:15 Et ínvoca me in die tribulatiónis: * éruam te, et honorificábis me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus deórum, Dóminus locútus est.






Ant. Intellégite, * qui obliviscímini Deum.


Psalmus 49(16-23) [8]


49:16 Peccatóri autem dixit Deus: * Quare tu enárras iustítias meas, et assúmis testaméntum meum per os tuum?


49:17 Tu vero odísti disciplínam: * et proiecísti sermónes meos retrórsum:


49:18 Si vidébas furem, currébas cum eo: * et cum adúlteris portiónem tuam ponébas.


49:19 Os tuum abundávit malítia: * et lingua tua concinnábat dolos.


49:20 Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.


49:21 Existimásti, iníque, quod ero tui símilis: * árguam te, et státuam contra fáciem tuam.


49:22 Intellégite hæc, qui obliviscímini Deum: * nequándo rápiat, et non sit qui erípiat.


49:23 Sacrifícium laudis honorificábit me: * et illic iter, quo osténdam illi salutáre Dei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Intellégite, qui obliviscímini Deum.






Ant. Acceptábis sacrifícium * iustítiæ super altáre tuum, Dómine.


Psalmus 50 [9]


50:3 Miserére mei, Deus, * secúndum magnam misericórdiam tuam.


50:3 Et secúndum multitúdinem miseratiónum tuárum, * dele iniquitátem meam.


50:4 Ámplius lava me ab iniquitáte mea: * et a peccáto meo munda me.


50:5 Quóniam iniquitátem meam ego cognósco: * et peccátum meum contra me est semper.


50:6 Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.


50:7 Ecce enim, in iniquitátibus concéptus sum: * et in peccátis concépit me mater mea.


50:8 Ecce enim, veritátem dilexísti: * incérta et occúlta sapiéntiæ tuæ manifestásti mihi.


50:9 Aspérges me hyssópo, et mundábor: * lavábis me, et super nivem dealbábor.


50:10 Audítui meo dabis gáudium et lætítiam: * et exsultábunt ossa humiliáta.


50:11 Avérte fáciem tuam a peccátis meis: * et omnes iniquitátes meas dele.


50:12 Cor mundum crea in me, Deus: * et spíritum rectum ínnova in viscéribus meis.


50:13 Ne proícias me a fácie tua: * et spíritum sanctum tuum ne áuferas a me.


50:14 Redde mihi lætítiam salutáris tui: * et spíritu principáli confírma me.


50:15 Docébo iníquos vias tuas: * et ímpii ad te converténtur.


50:16 Líbera me de sanguínibus, Deus, Deus salútis meæ: * et exsultábit lingua mea iustítiam tuam.


50:17 Dómine, lábia mea apéries: * et os meum annuntiábit laudem tuam.


50:18 Quóniam si voluísses sacrifícium, dedíssem útique: * holocáustis non delectáberis.


50:19 Sacrifícium Deo spíritus contribulátus: * cor contrítum, et humiliátum, Deus, non despícies.


50:20 Benígne fac, Dómine, in bona voluntáte tua Sion: * ut ædificéntur muri Ierúsalem.


50:21 Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Acceptábis sacrifícium iustítiæ super altáre tuum, Dómine.






℣. Adoráte Dóminum, allelúia.


℟. In aula sancta eius, allelúia.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De Epístola prima ad Corínthios


1 Cor 6:1-6


1 Audet áliquis vestrum, habens negótium advérsus álterum, iudicári apud iníquos, et non apud sanctos?


2 An nescítis quóniam sancti de hoc mundo iudicábunt? Et si in vobis iudicábitur mundus, indígni estis qui de mínimis iudicétis?


3 Nescítis quóniam ángelos iudicábimus? quanto magis sæculária?


4 Sæculária ígitur iudícia, si habuéritis: contemptíbiles, qui sunt in Ecclésia, illos constitúite ad iudicándum.


5 Ad verecúndiam vestram dico. Sic non est inter vos sapiens quisquam, qui possit iudicáre inter fratrem suum?


6 Sed frater cum fratre iudício conténdit: et hoc apud infidéles?


℣. Tu autem, Dómine, miserére nobis.


℟. Deo grátias.


 


℟. Tria sunt múnera pretiósa, quæ obtulérunt Magi Dómino in die ista, et habent in se divína mystéria:


* In auro, ut ostendátur Regis poténtia: in thure, Sacerdótem magnum consídera: et in myrrha, Domínicam sepultúram.


℣. Salútis nostræ auctórem Magi veneráti sunt in cunábulis, et de thesáuris suis mýsticas ei múnerum spécies obtulérunt.


℟. In auro, ut ostendátur Regis poténtia: in thure, Sacerdótem magnum consídera: et in myrrha, Domínicam sepultúram.






℣. Iube, Dómine, benedícere.


Benedictio. Divínum auxílium máneat semper nobíscum.


℟. Amen.


 


Lectio 2


1 Cor 6:7-11


7 Iam quidem omníno delíctum est in vobis, quod iudícia habétis inter vos. Quare non magis iniúriam accípitis? quare non magis fraudem patímini?


8 Sed vos iniúriam fácitis, et fraudátis: et hoc frátribus.


9 An nescítis quia iníqui regnum Dei non possidébunt? Nolíte erráre: neque fornicárii, neque idólis serviéntes, neque adúlteri,


10 Neque molles, neque masculórum concubitóres, neque fures, neque avári, neque ebriósi, neque malédici, neque rapáces, regnum Dei possidébunt.


11 Et hæc quidam fuístis: sed ablúti estis, sed sanctificáti estis, sed iustificáti estis in nómine Dómini nostri Iesu Christi, et in Spíritu Dei nostri.


℣. Tu autem, Dómine, miserére nobis.


℟. Deo grátias.


 


℟. In colúmbæ spécie Spíritus Sanctus visus est, Patérna vox audíta est:


* Hic est Fílius meus diléctus, in quo mihi bene complácui.


℣. Cæli apérti sunt super eum, et vox Patris intónuit.


℟. Hic est Fílius meus diléctus, in quo mihi bene complácui.


℣. Glória Patri, et Fílio, * et Spirítui Sancto.


℟. Hic est Fílius meus diléctus, in quo mihi bene complácui.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


1 Cor 6:12-18


12 Omnia mihi licent, sed non ómnia expédiunt. Omnia mihi licent, sed ego sub nullíus rédigar potestáte.


13 Esca ventri, et venter escis: Deus autem et hunc, et has déstruet: corpus autem non fornicatióni, sed Dómino: et Dóminus córpori.


14 Deus vero et Dóminum suscitávit: et nos suscitábit per virtútem suam.


15 Nescítis quóniam córpora vestra membra sunt Christi? Tollens ergo membra Christi, fáciam membra meretrícis? Absit.


16 An nescítis quóniam qui adhǽret meretríci, unum corpus effícitur? Erunt enim (inquit) duo in carne una.


17 Qui autem adhǽret Dómino, unus spíritus est.


18 Fúgite fornicatiónem.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Dóminus regnávit, * exsúltet terra. ‡


Psalmus 96 [1]


96:1  Dóminus regnávit, exsúltet terra: * ‡ læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus regnávit, exsúltet terra.






Ant. Te decet hymnus, * Deus, in Sion. ‡


Psalmus 64 [2]


64:2  Te decet hymnus, Deus, in Sion: * ‡ et tibi reddétur votum in Ierúsalem.


64:3 Exáudi oratiónem meam: * ad te omnis caro véniet.


64:4 Verba iniquórum prævaluérunt super nos: * et impietátibus nostris tu propitiáberis.


64:5 Beátus, quem elegísti, et assumpsísti: * inhabitábit in átriis tuis.


64:5 Replébimur in bonis domus tuæ: * sanctum est templum tuum, mirábile in æquitáte.


64:6 Exáudi nos, Deus, salutáris noster, * spes ómnium fínium terræ, et in mari longe.


64:7 Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.


64:8 Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.


64:10 Visitásti terram, et inebriásti eam: * multiplicásti locupletáre eam.


64:10 Flumen Dei replétum est aquis, parásti cibum illórum: * quóniam ita est præparátio eius.


64:11 Rivos eius inébria, multíplica genímina eius: * in stillicídiis eius lætábitur gérminans.


64:12 Benedíces corónæ anni benignitátis tuæ: * et campi tui replebúntur ubertáte.


64:13 Pinguéscent speciósa desérti: * et exsultatióne colles accingéntur.


64:14 Indúti sunt aríetes óvium, et valles abundábunt fruménto: * clamábunt, étenim hymnum dicent.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Te decet hymnus, Deus, in Sion.






Ant. Tibi, Dómine, psallam, * et intéllegam in via immaculáta.


Psalmus 100 [3]


100:1 Misericórdiam, et iudícium * cantábo tibi, Dómine:


100:2 Psallam, et intéllegam in via immaculáta, * quando vénies ad me.


100:2 Perambulábam in innocéntia cordis mei, * in médio domus meæ.


100:3 Non proponébam ante óculos meos rem iniústam: * faciéntes prævaricatiónes odívi.


100:4 Non adhǽsit mihi cor pravum: * declinántem a me malígnum non cognoscébam.


100:5 Detrahéntem secréto próximo suo, * hunc persequébar.


100:5 Supérbo óculo, et insatiábili corde, * cum hoc non edébam.


100:6 Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.


100:7 Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.


100:8 In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tibi, Dómine, psallam, et intéllegam in via immaculáta.






Ant. Dómine, magnus es tu, * et præclárus in virtúte tua.


Canticum Iudith [4]


Iudith 16:15-22


16:15 Hymnum cantémus Dómino, * hymnum novum cantémus Deo nostro.


16:16 Adonái, Dómine, magnus es tu, et præclárus in virtúte tua, * et quem superáre nemo potest.


16:17 Tibi sérviat omnis creatúra tua: * quia dixísti, et facta sunt:


16:18 Misísti spíritum tuum, et creáta sunt, * et non est qui resístat voci tuæ.


16:19 Montes a fundaméntis movebúntur cum aquis: * petræ, sicut cera, liquéscent ante fáciem tuam.


16:20 Qui autem timent te, * magni erunt apud te per ómnia.


16:21 Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.


16:22 Dabit enim ignem, et vermes in carnes eórum, * ut urántur, et séntiant usque in sempitérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, magnus es tu, et præclárus in virtúte tua.






Ant. Laudábo Deum meum * in vita mea.


Psalmus 145 [5]


145:2 Lauda, ánima mea, Dóminum, † laudábo Dóminum in vita mea: * psallam Deo meo quámdiu fúero.


145:2 Nolíte confídere in princípibus: *  in fíliis hóminum, in quibus non est salus.


145:4 Exíbit spíritus eius, et revertétur in terram suam: * in illa die períbunt omnes cogitatiónes eórum.


145:5 Beátus, cuius Deus Iacob adiútor eius, † spes eius in Dómino, Deo ipsíus: *  qui fecit cælum et terram, mare, et ómnia, quæ in eis sunt.


145:7 Qui custódit veritátem in sǽculum, † facit iudícium iniúriam patiéntibus: * dat escam esuriéntibus.


145:7 Dóminus solvit compedítos: *  Dóminus illúminat cæcos.


145:8 Dóminus érigit elísos, * Dóminus díligit iustos.


145:9 Dóminus custódit ádvenas, † pupíllum et víduam suscípiet: * et vias peccatórum dispérdet.


145:10 Regnábit Dóminus in sǽcula, Deus tuus, Sion, * in generatiónem et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudábo Deum meum in vita mea.






Capitulum Hymnus Versus {ex Commune aut Festo}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


Hymnus


O sola magnárum úrbium


Maior Bethlem, cui cóntigit


Ducem salútis cǽlitus


Incorporátum gígnere.


 


Quem stella, quæ solis rotam


Vincit decóre, ac lúmine;


Venísse terris núntiat


Cum carne terréstri Deum.


 


Vidére postquam illum Magi,


Eóa promunt múnera:


Stratíque votis ófferunt


Thus, myrrham, et aurum régium.


 


Regem Deúmque annúntiant


Thesáurus, et fragrans odor


Thuris Sabǽi, ac mýrrheus


Pulvis sepúlcrum prǽdocet.


 


Iesu, tibi sit glória,


Qui apparuísti géntibus,


Cum Patre, et almo Spíritu


In sempitérna sǽcula.


Amen.


 


℣. Adoráte Deum, allelúia.


℟. Omnes Angeli eius, allelúia.






Canticum: Benedictus {Antiphona ex Proprio Sanctorum}



Ant. Omnes natiónes * vénient a longe, portántes múnera sua, allelúia.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Omnes natiónes vénient a longe, portántes múnera sua, allelúia.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Misericórdia tua, * Dómine, ante óculos meos: et complácui in veritáte tua.


Psalmus 25 [1]


25:1 Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.


25:2 Proba me, Dómine, et tenta me: * ure renes meos et cor meum.


25:3 Quóniam misericórdia tua ante óculos meos est: * et complácui in veritáte tua.


25:4 Non sedi cum concílio vanitátis: * et cum iníqua geréntibus non introíbo.


25:5 Odívi ecclésiam malignántium: * et cum ímpiis non sedébo.


25:6 Lavábo inter innocéntes manus meas: * et circúmdabo altáre tuum, Dómine:


25:7 Ut áudiam vocem laudis, * et enárrem univérsa mirabília tua.


25:8 Dómine, diléxi decórem domus tuæ, * et locum habitatiónis glóriæ tuæ.


25:9 Ne perdas cum ímpiis, Deus, ánimam meam, * et cum viris sánguinum vitam meam:


25:10 In quorum mánibus iniquitátes sunt: * déxtera eórum repléta est munéribus.


25:11 Ego autem in innocéntia mea ingréssus sum: * rédime me, et miserére mei.


25:12 Pes meus stetit in dirécto: * in ecclésiis benedícam te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 51 [2]


51:3 Quid gloriáris in malítia, * qui potens es in iniquitáte?


51:4 Tota die iniustítiam cogitávit lingua tua: * sicut novácula acúta fecísti dolum.


51:5 Dilexísti malítiam super benignitátem: * iniquitátem magis quam loqui æquitátem.


51:6 Dilexísti ómnia verba præcipitatiónis, * lingua dolósa.


51:7 Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.


51:8 Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:


51:9 Sed sperávit in multitúdine divitiárum suárum: * et præváluit in vanitáte sua.


51:10 Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.


51:11 Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 52 [3]


52:1 Dixit insípiens in corde suo: * Non est Deus.


52:2 Corrúpti sunt, et abominábiles facti sunt in iniquitátibus: * non est qui fáciat bonum.


52:3 Deus de cælo prospéxit super fílios hóminum: * ut vídeat si est intéllegens, aut requírens Deum.


52:4 Omnes declinavérunt, simul inútiles facti sunt: * non est qui fáciat bonum, non est usque ad unum.


52:5 Nonne scient omnes qui operántur iniquitátem, * qui dévorant plebem meam ut cibum panis?


52:6 Deum non invocavérunt: * illic trepidavérunt timóre, ubi non erat timor.


52:6 Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.


52:7 Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misericórdia tua, Dómine, ante óculos meos: et complácui in veritáte tua.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui apparuísti hódie.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Tértio Idus Ianuárii Luna vicésima quinta Anno Dómini 2029


 


Romæ sancti Hygíni, Papæ et Mártyris; qui, in persecutióne Antoníni, glorióse martýrium consummávit.


Item Romæ natális sancti Melchíadis, Papæ et Mártyris; qui multa, in persecutióne Maximiáni, passus est, atque, réddita Ecclésiæ pace, quiévit in Dómino. Ipsíus autem festívitas quarto Idus Decémbris celebrátur.


Firmi, in Picéno, sancti Alexandrí, Epíscopi et Mártyris.


Ambiáni, in Gállia, sancti Sálvii, Epíscopi et Mártyris.


In Africa beáti Sálvii Mártyris, in cuius natáli sanctus Augustínus sermónem hábuit ad pópulum Carthaginénsem.


Alexandríæ sanctórum Mártyrum Petri, Sevéri et Leúcii.


Brundúsii sancti Leúcii, Epíscopi et Confessóris.


In Iudǽa sancti Theodósii Cœnobiárchæ, in vico Cappadóciæ Magariásso nati; qui, multa passus pro fide cathólica, in pace tandem quiévit in eo monastério, quod ille super solitárium Hierosolymitánæ diœcésis montem exstrúxerat.


In Thebáide sancti Palamónis Abbátis, qui fuit mágister sancti Pachómii.


Suppentóniæ, apud montem Soráctem, sancti Anastásii Mónachi, et Sociórum; qui, divínitus vocáti, felíciter migravérunt ad Dóminum.


Papíæ sanctæ Honorátæ Vírginis.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Psalterio secundum tempora}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Isa 60:6


Omnes de Saba vénient, aurum et thus deferéntes, et laudem Dómino annuntiántes.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus ádiuvat me: * et Dóminus suscéptor est ánimæ meæ.


Psalmus 53 [1]


53:3 Deus, in nómine tuo salvum me fac: * et in virtúte tua iúdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádiuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(2-16) [2]


54:2 Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.


54:3 Contristátus sum in exercitatióne mea: * et conturbátus sum a voce inimíci, et a tribulatióne peccatóris.


54:4 Quóniam declinavérunt in me iniquitátes: * et in ira molésti erant mihi.


54:5 Cor meum conturbátum est in me: * et formído mortis cécidit super me.


54:6 Timor et tremor venérunt super me: * et contexérunt me ténebræ.


54:7 Et dixi: Quis dabit mihi pennas sicut colúmbæ, * et volábo, et requiéscam?


54:8 Ecce, elongávi fúgiens: * et mansi in solitúdine.


54:9 Exspectábam eum, qui salvum me fecit * a pusillanimitáte spíritus et tempestáte.


54:10 Præcípita, Dómine, dívide linguas eórum: * quóniam vidi iniquitátem, et contradictiónem in civitáte.


54:11 Die ac nocte circúmdabit eam super muros eius iníquitas: * et labor in médio eius, et iniustítia.


54:12 Et non defécit de platéis eius * usúra, et dolus.


54:13 Quóniam si inimícus meus maledixísset mihi, * sustinuíssem útique.


54:13 Et si is, qui óderat me, super me magna locútus fuísset, * abscondíssem me fórsitan ab eo.


54:14 Tu vero, homo unánimis: * dux meus, et notus meus:


54:15 Qui simul mecum dulces capiébas cibos: * in domo Dei ambulávimus cum consénsu.


54:16 Véniat mors super illos: * et descéndant in inférnum vivéntes:


54:16 Quóniam nequítiæ in habitáculis eórum: * in médio eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(17-24) [3]


54:17 Ego autem ad Deum clamávi: * et Dóminus salvábit me.


54:18 Véspere, et mane, et merídie narrábo et annuntiábo: * et exáudiet vocem meam.


54:19 Rédimet in pace ánimam meam ab his, qui appropínquant mihi: * quóniam inter multos erant mecum.


54:20 Exáudiet Deus, et humiliábit illos, * qui est ante sǽcula.


54:20 Non enim est illis commutátio, et non timuérunt Deum: * exténdit manum suam in retribuéndo.


54:21 Contaminavérunt testaméntum eius, divísi sunt ab ira vultus eius: * et appropinquávit cor illíus.


54:22 Mollíti sunt sermónes eius super óleum: * et ipsi sunt iácula.


54:23 Iacta super Dóminum curam tuam, et ipse te enútriet: * non dabit in ætérnum fluctuatiónem iusto.


54:24 Tu vero, Deus, dedúces eos, * in púteum intéritus.


54:24 Viri sánguinum, et dolósi non dimidiábunt dies suos: * ego autem sperábo in te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus ádiuvat me: et Dóminus suscéptor est ánimæ meæ.






Capitulum Responsorium Versus {ex Commune aut Festo}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


℟.br. Reges Tharsis et ínsulæ múnera ófferent, * Allelúia, allelúia.


℟. Reges Tharsis et ínsulæ múnera ófferent, * Allelúia, allelúia.


℣. Reges Arabum et Saba dona addúcent.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Reges Tharsis et ínsulæ múnera ófferent, * Allelúia, allelúia.


 


℣. Omnes de Saba vénient, allelúia.


℟. Aurum et thus deferéntes, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In Deo sperávi * non timébo quid fáciat mihi homo.


Psalmus 55 [1]


55:2 Miserére mei, Deus, quóniam conculcávit me homo: * tota die impúgnans tribulávit me.


55:3 Conculcavérunt me inimíci mei tota die: * quóniam multi bellántes advérsum me.


55:4 Ab altitúdine diéi timébo: * ego vero in te sperábo.


55:5 In Deo laudábo sermónes meos, in Deo sperávi: * non timébo quid fáciat mihi caro.


55:6 Tota die verba mea exsecrabántur: * advérsum me omnes cogitatiónes eórum in malum.


55:7 Inhabitábunt et abscóndent: * ipsi calcáneum meum observábunt.


55:8 Sicut sustinuérunt ánimam meam, pro níhilo salvos fácies illos: * in ira pópulos confrínges.


55:9 Deus, vitam meam annuntiávi tibi: * posuísti lácrimas meas in conspéctu tuo.


55:9 Sicut et in promissióne tua: * tunc converténtur inimíci mei retrórsum:


55:10 In quacúmque die invocávero te: * ecce, cognóvi, quóniam Deus meus es.


55:11 In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.


55:12 In me sunt, Deus, vota tua, * quæ reddam, laudatiónes tibi.


55:13 Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 56 [2]


56:2 Miserére mei, Deus, miserére mei: * quóniam in te confídit ánima mea.


56:2 Et in umbra alárum tuárum sperábo, * donec tránseat iníquitas.


56:3 Clamábo ad Deum altíssimum: * Deum qui benefécit mihi.


56:4 Misit de cælo, et liberávit me: * dedit in oppróbrium conculcántes me.


56:4 Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.


56:5 Fílii hóminum dentes eórum arma et sagíttæ: * et lingua eórum gládius acútus.


56:6 Exaltáre super cælos, Deus, * et in omnem terram glória tua.


56:7 Láqueum paravérunt pédibus meis: * et incurvavérunt ánimam meam.


56:7 Fodérunt ante fáciem meam fóveam: * et incidérunt in eam.


56:8 Parátum cor meum, Deus, parátum cor meum: * cantábo, et psalmum dicam.


56:9 Exsúrge, glória mea, exsúrge, psaltérium et cíthara: * exsúrgam dilúculo.


56:10 Confitébor tibi in pópulis, Dómine: * et psalmum dicam tibi in géntibus:


56:11 Quóniam magnificáta est usque ad cælos misericórdia tua, * et usque ad nubes véritas tua.


56:12 Exaltáre super cælos, Deus: * et super omnem terram glória tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 57 [3]


57:2 Si vere útique iustítiam loquímini: * recta iudicáte, fílii hóminum.


57:3 Étenim in corde iniquitátes operámini: * in terra iniustítias manus vestræ concínnant.


57:4 Alienáti sunt peccatóres a vulva, erravérunt ab útero: * locúti sunt falsa.


57:5 Furor illis secúndum similitúdinem serpéntis: * sicut áspidis surdæ, et obturántis aures suas,


57:6 Quæ non exáudiet vocem incantántium: * et venéfici incantántis sapiénter.


57:7 Deus cónteret dentes eórum in ore ipsórum: * molas leónum confrínget Dóminus.


57:8 Ad níhilum devénient tamquam aqua decúrrens: * inténdit arcum suum donec infirméntur.


57:9 Sicut cera, quæ fluit, auferéntur: * supercécidit ignis, et non vidérunt solem.


57:10 Priúsquam intellégerent spinæ vestræ rhamnum: * sicut vivéntes, sic in ira absórbet eos.


57:11 Lætábitur iustus cum víderit vindíctam: * manus suas lavábit in sánguine peccatóris.


57:12 Et dicet homo: Si útique est fructus iusto: * útique est Deus iúdicans eos in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Deo sperávi non timébo quid fáciat mihi homo.






Capitulum Responsorium Versus {ex Commune aut Festo}



Isa 60:4


Leva in circúitu óculos tuos, et vide: omnes isti congregáti sunt, venérunt tibi: fílii tui de longe vénient, et fíliæ tuæ de látere surgent.


℟. Deo grátias.


 


℟.br. Omnes de Saba vénient, * Allelúia, allelúia.


℟. Omnes de Saba vénient, * Allelúia, allelúia.


℣. Aurum et thus deferéntes.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Omnes de Saba vénient, * Allelúia, allelúia.


 


℣. Adoráte Dóminum, allelúia.


℟. In aula sancta eius, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus meus * misericórdia tua prævéniet me.


Psalmus 58(2-11) [1]


58:2 Éripe me de inimícis meis, Deus meus: * et ab insurgéntibus in me líbera me.


58:3 Éripe me de operántibus iniquitátem: * et de viris sánguinum salva me.


58:4 Quia ecce cepérunt ánimam meam: * irruérunt in me fortes.


58:5 Neque iníquitas mea, neque peccátum meum, Dómine: * sine iniquitáte cucúrri, et diréxi.


58:6 Exsúrge in occúrsum meum, et vide: * et tu, Dómine, Deus virtútum, Deus Israël,


58:6 Inténde ad visitándas omnes gentes: * non misereáris ómnibus, qui operántur iniquitátem.


58:7 Converténtur ad vésperam: et famem patiéntur ut canes, * et circuíbunt civitátem.


58:8 Ecce, loquéntur in ore suo, et gládius in lábiis eórum: * quóniam quis audívit?


58:9 Et tu, Dómine, deridébis eos: * ad níhilum dedúces omnes gentes.


58:10 Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 58(12-18) [2]


58:12 Deus osténdet mihi super inimícos meos, ne occídas eos: * nequándo obliviscántur pópuli mei.


58:12 Dispérge illos in virtúte tua: * et depóne eos, protéctor meus, Dómine:


58:13 Delíctum oris eórum, sermónem labiórum ipsórum: * et comprehendántur in supérbia sua.


58:13 Et de exsecratióne et mendácio annuntiabúntur in consummatióne: * in ira consummatiónis, et non erunt.


58:14 Et scient quia Deus dominábitur Iacob: * et fínium terræ.


58:15 Converténtur ad vésperam: et famem patiéntur ut canes, * et circuíbunt civitátem.


58:16 Ipsi dispergéntur ad manducándum: * si vero non fúerint saturáti, et murmurábunt.


58:17 Ego autem cantábo fortitúdinem tuam: * et exsultábo mane misericórdiam tuam.


58:17 Quia factus es suscéptor meus, * et refúgium meum, in die tribulatiónis meæ.


58:18 Adiútor meus, tibi psallam, quia, Deus, suscéptor meus es: * Deus meus, misericórdia mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 59 [3]


59:3 Deus, repulísti nos, et destruxísti nos: * irátus es, et misértus es nobis.


59:4 Commovísti terram, et conturbásti eam: * sana contritiónes eius, quia commóta est.


59:5 Ostendísti pópulo tuo dura: * potásti nos vino compunctiónis.


59:6 Dedísti metuéntibus te significatiónem: * ut fúgiant a fácie arcus:


59:7 Ut liberéntur dilécti tui: * salvum fac déxtera tua, et exáudi me.


59:8 Deus locútus est in sancto suo: * lætábor, et partíbor Síchimam: et convállem tabernaculórum metíbor.


59:9 Meus est Gálaad, et meus est Manásses: * et Éphraim fortitúdo cápitis mei.


59:9 Iuda rex meus: * Moab olla spei meæ.


59:10 In Idumǽam exténdam calceaméntum meum: * mihi alienígenæ súbditi sunt.


59:11 Quis dedúcet me in civitátem munítam? * quis dedúcet me usque in Idumǽam?


59:12 Nonne tu, Deus, qui repulísti nos? * et non egrediéris, Deus, in virtútibus nostris?


59:13 Da nobis auxílium de tribulatióne: * quia vana salus hóminis.


59:14 In Deo faciémus virtútem: * et ipse ad níhilum dedúcet tribulántes nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus misericórdia tua prævéniet me.






Capitulum Responsorium Versus {ex Commune aut Festo}



Isa 60:6


Omnes de Saba vénient, aurum et thus deferéntes, et laudem Dómino annuntiántes.


℟. Deo grátias.


 


℟.br. Adoráte Dóminum, * Allelúia, allelúia.


℟. Adoráte Dóminum, * Allelúia, allelúia.


℣. In aula sancta eius.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Adoráte Dóminum, * Allelúia, allelúia.


 


℣. Adoráte Deum, allelúia.


℟. Omnes Angeli eius, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Beáti omnes * qui timent Dóminum. ‡


Psalmus 127 [1]


127:1  Beáti, omnes, qui timent Dóminum, * ‡ qui ámbulant in viis eius.


127:2 Labóres mánuum tuárum quia manducábis: * beátus es, et bene tibi erit.


127:3 Uxor tua sicut vitis abúndans, * in latéribus domus tuæ.


127:3 Fílii tui sicut novéllæ olivárum, * in circúitu mensæ tuæ.


127:4 Ecce, sic benedicétur homo, * qui timet Dóminum.


127:5 Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.


127:6 Et vídeas fílios filiórum tuórum, * pacem super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáti omnes qui timent Dóminum.






Ant. Confundántur omnes * qui odérunt Sion.


Psalmus 128 [2]


128:1 Sæpe expugnavérunt me a iuventúte mea, * dicat nunc Israël.


128:2 Sæpe expugnavérunt me a iuventúte mea: * étenim non potuérunt mihi.


128:3 Supra dorsum meum fabricavérunt peccatóres: * prolongavérunt iniquitátem suam.


128:4 Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.


128:6 Fiant sicut fænum tectórum: * quod priúsquam evellátur, exáruit:


128:7 De quo non implévit manum suam qui metit, * et sinum suum qui manípulos cólligit.


128:8 Et non dixérunt qui præteríbant: Benedíctio Dómini super vos: * benedíximus vobis in nómine Dómini.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confundántur omnes qui odérunt Sion.






Ant. De profúndis * clamávi ad te, Dómine. ‡


Psalmus 129 [3]


129:1  De profúndis clamávi ad te, Dómine: * ‡ Dómine, exáudi vocem meam:


129:2 Fiant aures tuæ intendéntes, * in vocem deprecatiónis meæ.


129:3 Si iniquitátes observáveris, Dómine: * Dómine, quis sustinébit?


129:4 Quia apud te propitiátio est: * et propter legem tuam sustínui te, Dómine.


129:5 Sustínuit ánima mea in verbo eius: * sperávit ánima mea in Dómino.


129:6 A custódia matutína usque ad noctem: * speret Israël in Dómino.


129:7 Quia apud Dóminum misericórdia: * et copiósa apud eum redémptio.


129:8 Et ipse rédimet Israël, * ex ómnibus iniquitátibus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. De profúndis clamávi ad te, Dómine.






Ant. Dómine, * non est exaltátum cor meum. ‡


Psalmus 130 [4]


130:1  Dómine, non est exaltátum cor meum: * ‡ neque eláti sunt óculi mei.


130:1 Neque ambulávi in magnis: * neque in mirabílibus super me.


130:2 Si non humíliter sentiébam: * sed exaltávi ánimam meam:


130:2 Sicut ablactátus est super matre sua, * ita retribútio in ánima mea.


130:3 Speret Israël in Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, non est exaltátum cor meum.






Ant. Elégit Dóminus * Sion in habitatiónem sibi.


Psalmus 131 [5]


131:1 Meménto, Dómine, David, * et omnis mansuetúdinis eius:


131:2 Sicut iurávit Dómino, * votum vovit Deo Iacob:


131:3 Si introíero in tabernáculum domus meæ, * si ascéndero in lectum strati mei:


131:4 Si dédero somnum óculis meis, * et pálpebris meis dormitatiónem:


131:5 Et réquiem tempóribus meis: donec invéniam locum Dómino, * tabernáculum Deo Iacob.


131:6 Ecce, audívimus eam in Éphrata: * invénimus eam in campis silvæ.


131:7 Introíbimus in tabernáculum eius: * adorábimus in loco, ubi stetérunt pedes eius.


131:8 Surge, Dómine, in réquiem tuam, * tu et arca sanctificatiónis tuæ.


131:9 Sacerdótes tui induántur iustítiam: * et sancti tui exsúltent.


131:10 Propter David, servum tuum, * non avértas fáciem Christi tui.


131:11 Iurávit Dóminus David veritátem, et non frustrábitur eam: * De fructu ventris tui ponam super sedem tuam.


131:12 Si custodíerint fílii tui testaméntum meum, * et testimónia mea hæc, quæ docébo eos:


131:12 Et fílii eórum usque in sǽculum, * sedébunt super sedem tuam.


131:13 Quóniam elégit Dóminus Sion: * elégit eam in habitatiónem sibi.


131:14 Hæc réquies mea in sǽculum sǽculi: * hic habitábo quóniam elégi eam.


131:15 Víduam eius benedícens benedícam: * páuperes eius saturábo pánibus.


131:16 Sacerdótes eius índuam salutári: * et sancti eius exsultatióne exsultábunt.


131:17 Illuc prodúcam cornu David, * parávi lucérnam Christo meo.


131:18 Inimícos eius índuam confusióne: * super ipsum autem efflorébit sanctificátio mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elégit Dóminus Sion in habitatiónem sibi.






Capitulum Hymnus Versus {ex Commune aut Festo}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


Hymnus


Crudélis Heródes, Deum


Regem veníre quid times?


Non éripit mortália,


Qui regna dat cæléstia.


 


Ibant magi, quam víderant,


Stellam sequéntes prǽviam:


Lumen requírunt lúmine:


Deum faténtur múnere.


 


Lavácra puri gúrgitis


Cæléstis Agnus áttigit:


Peccáta, quæ non détulit,


Nos abluéndo sústulit.


 


Novum genus poténtiæ:


Aquæ rubéscunt hýdriæ,


Vinúmque iussa fúndere,


Mutávit unda oríginem.


 


Iesu, tibi sit glória,


Qui apparuísti géntibus,


Cum Patre, et almo Spíritu,


In sempitérna sǽcula.


Amen.


 


℣. Reges Tharsis et ínsulæ múnera ófferent.


℟. Reges Arabum et Saba dona addúcent.






Canticum: Magnificat {Antiphona ex Proprio Sanctorum}



Ant. Omnes de Saba * vénient, aurum et thus deferéntes, allelúia, allelúia.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Omnes de Saba vénient, aurum et thus deferéntes, allelúia, allelúia.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Immíttet Ángelus Dómini * in circúitu timéntium eum: et erípiet eos.


Psalmus 33(2-11) [1]


33:2 Benedícam Dóminum in omni témpore: * semper laus eius in ore meo.


33:3 In Dómino laudábitur ánima mea: * áudiant mansuéti, et læténtur.


33:4 Magnificáte Dóminum mecum: * et exaltémus nomen eius in idípsum.


33:5 Exquisívi Dóminum, et exaudívit me: * et ex ómnibus tribulatiónibus meis erípuit me.


33:6 Accédite ad eum, et illuminámini: * et fácies vestræ non confundéntur.


33:7 Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.


33:8 Immíttet Ángelus Dómini in circúitu timéntium eum: * et erípiet eos.


33:9 Gustáte, et vidéte quóniam suávis est Dóminus: * beátus vir, qui sperat in eo.


33:10 Timéte Dóminum, omnes sancti eius: * quóniam non est inópia timéntibus eum.


33:11 Dívites eguérunt et esuriérunt: * inquiréntes autem Dóminum non minuéntur omni bono.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 33(12-23) [2]


33:12 Veníte, fílii, audíte me: * timórem Dómini docébo vos.


33:13 Quis est homo qui vult vitam: * díligit dies vidére bonos?


33:14 Próhibe linguam tuam a malo: * et lábia tua ne loquántur dolum.


33:15 Divérte a malo, et fac bonum: * inquíre pacem, et perséquere eam.


33:16 Óculi Dómini super iustos: * et aures eius in preces eórum.


33:17 Vultus autem Dómini super faciéntes mala: * ut perdat de terra memóriam eórum.


33:18 Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.


33:19 Iuxta est Dóminus iis, qui tribuláto sunt corde: * et húmiles spíritu salvábit.


33:20 Multæ tribulatiónes iustórum: * et de ómnibus his liberábit eos Dóminus.


33:21 Custódit Dóminus ómnia ossa eórum: * unum ex his non conterétur.


33:22 Mors peccatórum péssima: * et qui odérunt iustum, delínquent.


33:23 Rédimet Dóminus ánimas servórum suórum: * et non delínquent omnes qui sperant in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 60 [3]


60:2 Exáudi, Deus, deprecatiónem meam: * inténde oratióni meæ.


60:3 A fínibus terræ ad te clamávi: * dum anxiarétur cor meum, in petra exaltásti me.


60:4 Deduxísti me, quia factus es spes mea: * turris fortitúdinis a fácie inimíci.


60:5 Inhabitábo in tabernáculo tuo in sǽcula: * prótegar in velaménto alárum tuárum.


60:6 Quóniam tu, Deus meus, exaudísti oratiónem meam: * dedísti hereditátem timéntibus nomen tuum.


60:7 Dies super dies regis adícies: * annos eius usque in diem generatiónis et generatiónis.


60:8 Pérmanet in ætérnum in conspéctu Dei: * misericórdiam et veritátem eius quis requíret?


60:9 Sic psalmum dicam nómini tuo in sǽculum sǽculi: * ut reddam vota mea de die in diem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Immíttet Ángelus Dómini in circúitu timéntium eum: et erípiet eos.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






Die Undecima Januarii
IV. classis

Tempora: Feria V infra Hebdomadam I post Epiphaniam


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Christus appáruit nobis, * Veníte adorémus.


Ant. Christus appáruit nobis, * Veníte adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Christus appáruit nobis, * Veníte adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Christus appáruit nobis, * Veníte adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Christus appáruit nobis, * Veníte adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte adorémus.


Ant. Christus appáruit nobis, * Veníte adorémus.






Hymnus {ex Commune aut Festo}



Crudélis Heródes, Deum


Regem veníre quid times?


Non éripit mortália,


Qui regna dat cæléstia.


 


Ibant magi, quam víderant,


Stellam sequéntes prǽviam:


Lumen requírunt lúmine:


Deum faténtur múnere.


 


Lavácra puri gúrgitis


Cæléstis Agnus áttigit:


Peccáta, quæ non détulit,


Nos abluéndo sústulit.


 


Novum genus poténtiæ:


Aquæ rubéscunt hýdriæ,


Vinúmque iussa fúndere,


Mutávit unda oríginem.


 


Iesu, tibi sit glória,


Qui apparuísti géntibus,


Cum Patre, et almo Spíritu,


In sempitérna sǽcula.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. In Deo salutáre meum * et glória mea: et spes mea in Deo est.


Psalmus 61 [1]


61:2 Nonne Deo subiécta erit ánima mea? * ab ipso enim salutáre meum.


61:3 Nam et ipse Deus meus, et salutáris meus: * suscéptor meus, non movébor ámplius.


61:4 Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?


61:5 Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.


61:6 Verúmtamen Deo subiécta esto, ánima mea: * quóniam ab ipso patiéntia mea.


61:7 Quia ipse Deus meus, et salvátor meus: * adiútor meus, non emigrábo.


61:8 In Deo salutáre meum, et glória mea: * Deus auxílii mei, et spes mea in Deo est.


61:9 Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.


61:10 Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.


61:11 Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.


61:12 Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Deo salutáre meum et glória mea: et spes mea in Deo est.






Ant. Vidéte ópera Dómini, * et audítam fácite vocem laudis eius.


Psalmus 65(1-12) [2]


65:1 Iubiláte Deo, omnis terra, psalmum dícite nómini eius: * date glóriam laudi eius.


65:3 Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.


65:4 Omnis terra adóret te, et psallat tibi: * psalmum dicat nómini tuo.


65:5 Veníte, et vidéte ópera Dei: * terríbilis in consíliis super fílios hóminum.


65:6 Qui convértit mare in áridam, in flúmine pertransíbunt pede: * ibi lætábimur in ipso.


65:7 Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.


65:8 Benedícite, gentes, Deum nostrum: * et audítam fácite vocem laudis eius,


65:9 Qui pósuit ánimam meam ad vitam: * et non dedit in commotiónem pedes meos.


65:10 Quóniam probásti nos, Deus: * igne nos examinásti, sicut examinátur argéntum.


65:11 Induxísti nos in láqueum, posuísti tribulatiónes in dorso nostro: * imposuísti hómines super cápita nostra.


65:12 Transívimus per ignem et aquam: * et eduxísti nos in refrigérium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidéte ópera Dómini, et audítam fácite vocem laudis eius.






Ant. Audíte, omnes * qui timétis Deum, quanta fecit ánimæ meæ.


Psalmus 65(13-20) [3]


65:13 Introíbo in domum tuam in holocáustis: * reddam tibi vota mea, quæ distinxérunt lábia mea.


65:14 Et locútum est os meum, * in tribulatióne mea.


65:15 Holocáusta medulláta ófferam tibi cum incénso aríetum: * ófferam tibi boves cum hircis.


65:16 Veníte, audíte, et narrábo, omnes, qui timétis Deum: * quanta fecit ánimæ meæ.


65:17 Ad ipsum ore meo clamávi, * et exaltávi sub lingua mea.


65:18 Iniquitátem si aspéxi in corde meo, * non exáudiet Dóminus.


65:19 Proptérea exaudívit Deus, * et atténdit voci deprecatiónis meæ.


65:20 Benedíctus Deus, * qui non amóvit oratiónem meam, et misericórdiam suam a me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Audíte, omnes qui timétis Deum, quanta fecit ánimæ meæ.






Ant. Exsúrgat Deus, * et dissipéntur inimíci eius. ‡


Psalmus 67(2-11) [4]


67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.


67:3 Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.


67:4 Et iusti epuléntur, et exsúltent in conspéctu Dei: * et delecténtur in lætítia.


67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.


67:5 Exsultáte in conspéctu eius: * turbabúntur a fácie eius,  patris orphanórum et iúdicis viduárum.


67:6 Deus in loco sancto suo: *  Deus, qui inhabitáre facit uníus moris in domo:


67:7 Qui edúcit vinctos in fortitúdine, * simíliter eos qui exásperant, qui hábitant in sepúlcris.


67:8 Deus, cum egrederéris in conspéctu pópuli tui, * cum pertransíres in desérto:


67:9 Terra mota est, étenim cæli distillavérunt a fácie Dei Sínai, * a fácie Dei Israël.


67:10 Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.


67:11 Animália tua habitábunt in ea: * parásti in dulcédine tua páuperi, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrgat Deus, et dissipéntur inimíci eius.






Ant. Deus noster, * Deus salvos faciéndi: et Dómini sunt éxitus mortis.


Psalmus 67(12-24) [5]


67:12 Dóminus dabit verbum evangelizántibus, * virtúte multa.


67:13 Rex virtútum dilécti, dilécti: * et speciéi domus divídere spólia.


67:14 Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.


67:15 Dum discérnit cæléstis reges super eam, nive dealbabúntur in Selmon: *  mons Dei, mons pinguis.


67:16 Mons coagulátus, mons pinguis: *  ut quid suspicámini montes coagulátos?


67:17 Mons, in quo beneplácitum est Deo habitáre in eo: * étenim Dóminus habitábit in finem.


67:18 Currus Dei decem míllibus múltiplex, míllia lætántium: * Dóminus in eis in Sina in sancto.


67:19 Ascendísti in altum, cepísti captivitátem: * accepísti dona in homínibus.


67:19 Étenim non credéntes, * inhabitáre Dóminum Deum.


67:20 Benedíctus Dóminus die cotídie: * prósperum iter fáciet nobis Deus salutárium nostrórum.


67:21 Deus noster, Deus salvos faciéndi: * et Dómini Dómini éxitus mortis.


67:22 Verúmtamen Deus confrínget cápita inimicórum suórum: * vérticem capílli perambulántium in delíctis suis.


67:23 Dixit Dóminus: Ex Basan convértam, * convértam in profúndum maris:


67:24 Ut intingátur pes tuus in sánguine: * lingua canum tuórum ex inimícis, ab ipso.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus noster, Deus salvos faciéndi: et Dómini sunt éxitus mortis.






Ant. In ecclésiis * benedícite Dómino Deo.


Psalmus 67(25-36) [6]


67:25 Vidérunt ingréssus tuos, Deus: * ingréssus Dei mei: regis mei qui est in sancto.


67:26 Prævenérunt príncipes coniúncti psalléntibus: * in médio iuvenculárum tympanistriárum.


67:27 In ecclésiis benedícite Deo Dómino, * de fóntibus Israël.


67:28 Ibi Béniamin adolescéntulus: * in mentis excéssu.


67:28 Príncipes Iuda, duces eórum: * príncipes Zábulon, príncipes Néphtali.


67:29 Manda, Deus, virtúti tuæ: * confírma hoc, Deus, quod operátus es in nobis.


67:30 A templo tuo in Ierúsalem, * tibi ófferent reges múnera.


67:31 Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.


67:31 Díssipa gentes, quæ bella volunt:  vénient legáti ex Ægýpto: * Æthiópia prævéniet manus eius Deo.


67:33 Regna terræ, cantáte Deo: * psállite Dómino.


67:33 Psállite Deo,  qui ascéndit super cælum cæli, * ad Oriéntem.


67:34 Ecce dabit voci suæ vocem virtútis,  date glóriam Deo super Israël, * magnificéntia eius, et virtus eius in núbibus.


67:36 Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In ecclésiis benedícite Dómino Deo.






Ant. Salvum me fac, * Deus, quóniam intravérunt aquæ usque ad ánimam meam. ‡


Psalmus 68(2-13) [7]


68:2  Salvum me fac, Deus: quóniam intravérunt aquæ usque ad ánimam meam.


68:3 ‡ Infíxus sum in limo profúndi: * et non est substántia.


68:3 Veni in altitúdinem maris: * et tempéstas demérsit me.


68:4 Laborávi clamans, raucæ factæ sunt fauces meæ: * defecérunt óculi mei, dum spero in Deum meum.


68:5 Multiplicáti sunt super capíllos cápitis mei, * qui odérunt me gratis.


68:5 Confortáti sunt qui persecúti sunt me inimíci mei iniúste: * quæ non rápui, tunc exsolvébam.


68:6 Deus, tu scis insipiéntiam meam: * et delícta mea a te non sunt abscóndita.


68:7 Non erubéscant in me qui exspéctant te, Dómine, * Dómine virtútum.


68:7 Non confundántur super me * qui quærunt te, Deus Israël.


68:8 Quóniam propter te sustínui oppróbrium: * opéruit confúsio fáciem meam.


68:9 Extráneus factus sum frátribus meis, * et peregrínus fíliis matris meæ.


68:10 Quóniam zelus domus tuæ comédit me: * et oppróbria exprobrántium tibi cecidérunt super me.


68:11 Et opérui in ieiúnio ánimam meam: * et factum est in oppróbrium mihi.


68:12 Et pósui vestiméntum meum cilícium: * et factus sum illis in parábolam.


68:13 Advérsum me loquebántur, qui sedébant in porta: * et in me psallébant qui bibébant vinum.


68:13 Ego vero oratiónem meam ad te, Dómine: * tempus benepláciti, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvum me fac, Deus, quóniam intravérunt aquæ usque ad ánimam meam.






Ant. Propter inimícos meos * éripe me, Dómine.


Psalmus 68(14-29) [8]


68:14 In multitúdine misericórdiæ tuæ exáudi me, * in veritáte salútis tuæ:


68:15 Éripe me de luto, ut non infígar: * líbera me ab iis, qui odérunt me, et de profúndis aquárum.


68:16 Non me demérgat tempéstas aquæ, neque absórbeat me profúndum: * neque úrgeat super me púteus os suum.


68:17 Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.


68:18 Et ne avértas fáciem tuam a púero tuo: * quóniam tríbulor, velóciter exáudi me.


68:19 Inténde ánimæ meæ, et líbera eam: * propter inimícos meos éripe me.


68:20 Tu scis impropérium meum, et confusiónem meam, * et reveréntiam meam.


68:21 In conspéctu tuo sunt omnes qui tríbulant me: * impropérium exspectávit cor meum, et misériam.


68:21 Et sustínui qui simul contristarétur, et non fuit: * et qui consolarétur, et non invéni.


68:22 Et dedérunt in escam meam fel: * et in siti mea potavérunt me acéto.


68:23 Fiat mensa eórum coram ipsis in láqueum, * et in retributiónes, et in scándalum.


68:24 Obscuréntur óculi eórum ne vídeant: * et dorsum eórum semper incúrva.


68:25 Effúnde super eos iram tuam: * et furor iræ tuæ comprehéndat eos.


68:26 Fiat habitátio eórum desérta: * et in tabernáculis eórum non sit qui inhábitet.


68:27 Quóniam quem tu percussísti, persecúti sunt: * et super dolórem vúlnerum meórum addidérunt.


68:28 Appóne iniquitátem super iniquitátem eórum: * et non intrent in iustítiam tuam.


68:29 Deleántur de libro vivéntium: * et cum iustis non scribántur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Propter inimícos meos éripe me, Dómine.






Ant. Quǽrite Dóminum, * et vivet ánima vestra.


Psalmus 68(30-37) [9]


68:30 Ego sum pauper et dolens: * salus tua, Deus, suscépit me.


68:31 Laudábo nomen Dei cum cántico: * et magnificábo eum in laude:


68:32 Et placébit Deo super vítulum novéllum: * córnua producéntem et úngulas.


68:33 Vídeant páuperes et læténtur: * quǽrite Deum, et vivet ánima vestra.


68:34 Quóniam exaudívit páuperes Dóminus: * et vinctos suos non despéxit.


68:35 Laudent illum cæli et terra, * mare et ómnia reptília in eis.


68:36 Quóniam Deus salvam fáciet Sion: * et ædificabúntur civitátes Iuda.


68:36 Et inhabitábunt ibi, * et hereditáte acquírent eam.


68:37 Et semen servórum eius possidébit eam: * et qui díligunt nomen eius, habitábunt in ea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quǽrite Dóminum, et vivet ánima vestra.






℣. Omnis terra adóret te, et psallat tibi.


℟. Psalmum dicat nómini tuo, Dómine.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De Epístola prima ad Corínthios


1 Cor 7:1-4


1 De quibus autem scripsístis mihi: Bonum est hómini mulíerem non tángere:


2 Propter fornicatiónem autem, unusquísque suam uxórem hábeat, et unaquǽque suum virum hábeat.


3 Uxóri vir débitum reddat: simíliter autem et uxor viro.


4 Múlier sui córporis potestátem non habet, sed vir. Simíliter autem et vir sui córporis potestátem non habet, sed múlier.


℣. Tu autem, Dómine, miserére nobis.


℟. Deo grátias.


 


℟. Tria sunt múnera pretiósa, quæ obtulérunt Magi Dómino in die ista, et habent in se divína mystéria:


* In auro, ut ostendátur Regis poténtia: in thure, Sacerdótem magnum consídera: et in myrrha, Domínicam sepultúram.


℣. Salútis nostræ auctórem Magi veneráti sunt in cunábulis, et de thesáuris suis mýsticas ei múnerum spécies obtulérunt.


℟. In auro, ut ostendátur Regis poténtia: in thure, Sacerdótem magnum consídera: et in myrrha, Domínicam sepultúram.






℣. Iube, Dómine, benedícere.


Benedictio. Unigénitus Dei Fílius nos benedícere et adiuváre dignétur.


℟. Amen.


 


Lectio 2


1 Cor 7:5-9


5 Nolíte fraudáre ínvicem, nisi forte ex consénsu ad tempus, ut vacétis oratióni: et íterum revertímini in idípsum, ne tentet vos sátanas propter incontinéntiam vestram.


6 Hoc autem dico secúndum indulgéntiam, non secúndum impérium.


7 Volo enim omnes vos esse sicut meípsum: sed unusquísque próprium donum habet ex Deo: álius quidem sic, álius vero sic.


8 Dico autem non nuptis, et víduis: bonum est illis si sic permáneant, sicut et ego.


9 Quod si non se cóntinent, nubant. Mélius est enim núbere, quam uri.


℣. Tu autem, Dómine, miserére nobis.


℟. Deo grátias.


 


℟. In colúmbæ spécie Spíritus Sanctus visus est, Patérna vox audíta est:


* Hic est Fílius meus diléctus, in quo mihi bene complácui.


℣. Cæli apérti sunt super eum, et vox Patris intónuit.


℟. Hic est Fílius meus diléctus, in quo mihi bene complácui.


℣. Glória Patri, et Fílio, * et Spirítui Sancto.


℟. Hic est Fílius meus diléctus, in quo mihi bene complácui.






℣. Iube, Dómine, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


1 Cor 7:10-14


10 Iis autem, qui matrimónio iuncti sunt, præcípio non ego, sed Dóminus, uxórem a viro non discédere:


11 Quod si discésserit, manére innúptam, aut viro suo reconciliári. Et vir uxórem non dimíttat.


12 Nam céteris ego dico, non Dóminus. Si quis frater uxórem habet infidélem et hæc conséntit habitáre cum illo, non dimíttat illam.


13 Et si qua múlier fidélis habet virum infidélem, et hic conséntit habitáre cum illa, non dimíttat virum:


14 Sanctificátus est enim vir infidélis per mulíerem fidélem, et sanctificáta est múlier infidélis per virum fidélem: alióquin fílii vestri immúndi essent, nunc autem sancti sunt.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Iubiláte * in conspéctu regis Dómini.


Psalmus 97 [1]


97:1 Cantáte Dómino cánticum novum: * quia mirabília fecit.


97:1 Salvávit sibi déxtera eius: * et brácchium sanctum eius.


97:2 Notum fecit Dóminus salutáre suum: * in conspéctu géntium revelávit iustítiam suam.


97:3 Recordátus est misericórdiæ suæ, * et veritátis suæ dómui Israël.


97:3 Vidérunt omnes términi terræ * salutáre Dei nostri.


97:4 Iubiláte Deo, omnis terra: * cantáte, et exsultáte, et psállite.


97:5 Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.


97:6 Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.


97:8 Flúmina plaudent manu, simul montes exsultábunt a conspéctu Dómini: * quóniam venit iudicáre terram.


97:9 Iudicábit orbem terrárum in iustítia, * et pópulos in æquitáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iubiláte in conspéctu regis Dómini.






Ant. Dómine, * refúgium factus es nobis. ‡


Psalmus 89 [2]


89:1  Dómine, refúgium factus es nobis: * ‡ a generatióne in generatiónem.


89:2 Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.


89:3 Ne avértas hóminem in humilitátem: * et dixísti: Convertímini, fílii hóminum.


89:4 Quóniam mille anni ante óculos tuos, * tamquam dies hestérna, quæ prætériit,


89:5 Et custódia in nocte, * quæ pro níhilo habéntur, eórum anni erunt.


89:6 Mane sicut herba tránseat, mane flóreat, et tránseat: * véspere décidat, indúret et aréscat.


89:7 Quia defécimus in ira tua, * et in furóre tuo turbáti sumus.


89:8 Posuísti iniquitátes nostras in conspéctu tuo: * sǽculum nostrum in illuminatióne vultus tui.


89:9 Quóniam omnes dies nostri defecérunt: * et in ira tua defécimus.


89:9 Anni nostri sicut aránea meditabúntur: * dies annórum nostrórum in ipsis, septuagínta anni.


89:10 Si autem in potentátibus, octogínta anni: * et ámplius eórum, labor et dolor.


89:10 Quóniam supervénit mansuetúdo: * et corripiémur.


89:11 Quis novit potestátem iræ tuæ: * et præ timóre tuo iram tuam dinumeráre?


89:12 Déxteram tuam sic notam fac: * et erudítos corde in sapiéntia.


89:13 Convértere, Dómine, úsquequo? * et deprecábilis esto super servos tuos.


89:14 Repléti sumus mane misericórdia tua: * et exsultávimus, et delectáti sumus ómnibus diébus nostris.


89:15 Lætáti sumus pro diébus, quibus nos humiliásti: * annis, quibus vídimus mala.


89:16 Réspice in servos tuos, et in ópera tua: * et dírige fílios eórum.


89:17 Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, refúgium factus es nobis.






Ant. Dómine, * in cælo misericórdia tua.


Psalmus 35 [3]


35:2 Dixit iniústus ut delínquat in semetípso: * non est timor Dei ante óculos eius.


35:3 Quóniam dolóse egit in conspéctu eius: * ut inveniátur iníquitas eius ad ódium.


35:4 Verba oris eius iníquitas, et dolus: * nóluit intellégere ut bene ágeret.


35:5 Iniquitátem meditátus est in cubíli suo: * ástitit omni viæ non bonæ, malítiam autem non odívit.


35:6 Dómine, in cælo misericórdia tua: * et véritas tua usque ad nubes.


35:7 Iustítia tua sicut montes Dei: * iudícia tua abýssus multa.


35:7 Hómines, et iuménta salvábis, Dómine: * quemádmodum multiplicásti misericórdiam tuam, Deus.


35:8 Fílii autem hóminum, * in tégmine alárum tuárum sperábunt.


35:9 Inebriabúntur ab ubertáte domus tuæ: * et torrénte voluptátis tuæ potábis eos.


35:10 Quóniam apud te est fons vitæ: * et in lúmine tuo vidébimus lumen.


35:11 Præténde misericórdiam tuam sciéntibus te, * et iustítiam tuam his, qui recto sunt corde.


35:12 Non véniat mihi pes supérbiæ: * et manus peccatóris non móveat me.


35:13 Ibi cecidérunt qui operántur iniquitátem: * expúlsi sunt, nec potuérunt stare.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, in cælo misericórdia tua.






Ant. Pópulus meus, * ait Dóminus, bonis meis adimplébitur.


Canticum Ieremiæ [4]


Ier 31:10-18


31:10 Audíte verbum Dómini, gentes, * et annuntiáte in ínsulis, quæ procul sunt,


31:11 Et dícite: Qui dispérsit Israël, congregábit eum: * et custódiet eum sicut pastor gregem suum.


31:12 Redémit enim Dóminus Iacob, * et liberávit eum de manu potentióris.


31:13 Et vénient, et laudábunt in monte Sion: * et cónfluent ad bona Dómini,


31:14 Super fruménto, et vino, et óleo, * et fœtu pécorum et armentórum:


31:15 Erítque ánima eórum quasi hortus irríguus, * et ultra non esúrient.


31:16 Tunc lætábitur virgo in choro, * iúvenes et senes simul:


31:17 Et convértam luctum eórum in gáudium, * et consolábor eos, et lætificábo a dolóre suo.


31:18 Et inebriábo ánimam sacerdótum pinguédine: * et pópulus meus bonis meis adimplébitur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pópulus meus, ait Dóminus, bonis meis adimplébitur.






Ant. Deo nostro * iucúnda sit laudátio.


Psalmus 146 [5]


146:1 Laudáte Dóminum quóniam bonus est psalmus: * Deo nostro sit iucúnda, decóraque laudátio.


146:2 Ædíficans Ierúsalem Dóminus: * dispersiónes Israélis congregábit.


146:3 Qui sanat contrítos corde: * et álligat contritiónes eórum.


146:4 Qui númerat multitúdinem stellárum: * et ómnibus eis nómina vocat.


146:5 Magnus Dóminus noster, et magna virtus eius: * et sapiéntiæ eius non est númerus.


146:6 Suscípiens mansuétos Dóminus: * humílians autem peccatóres usque ad terram.


146:7 Præcínite Dómino in confessióne: * psállite Deo nostro in cíthara.


146:8 Qui óperit cælum núbibus: * et parat terræ plúviam.


146:8 Qui prodúcit in móntibus fænum: * et herbam servitúti hóminum.


146:9 Qui dat iuméntis escam ipsórum: * et pullis corvórum invocántibus eum.


146:10 Non in fortitúdine equi voluntátem habébit: * nec in tíbiis viri beneplácitum erit ei.


146:11 Beneplácitum est Dómino super timéntes eum: * et in eis, qui sperant super misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deo nostro iucúnda sit laudátio.






Capitulum Hymnus Versus {ex Commune aut Festo}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


Hymnus


O sola magnárum úrbium


Maior Bethlem, cui cóntigit


Ducem salútis cǽlitus


Incorporátum gígnere.


 


Quem stella, quæ solis rotam


Vincit decóre, ac lúmine;


Venísse terris núntiat


Cum carne terréstri Deum.


 


Vidére postquam illum Magi,


Eóa promunt múnera:


Stratíque votis ófferunt


Thus, myrrham, et aurum régium.


 


Regem Deúmque annúntiant


Thesáurus, et fragrans odor


Thuris Sabǽi, ac mýrrheus


Pulvis sepúlcrum prǽdocet.


 


Iesu, tibi sit glória,


Qui apparuísti géntibus,


Cum Patre, et almo Spíritu


In sempitérna sǽcula.


Amen.


 


℣. Adoráte Deum, allelúia.


℟. Omnes Angeli eius, allelúia.






Canticum: Benedictus {Antiphona ex Proprio Sanctorum}



Ant. Vénient ad te, * qui detrahébant tibi, et adorábunt vestígia pedum tuórum.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vénient ad te, qui detrahébant tibi, et adorábunt vestígia pedum tuórum.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Hygini Papæ et Martyris


Ant. Qui odit ánimam suam in hoc mundo, in vitam ætérnam custódit eam.


 


℣. Iustus ut palma florébit.


℟. Sicut cedrus Líbani multiplicábitur.


 


Orémus.


Gregem tuum, Pastor ætérne, placátus inténde: et, per beátum Hygínum Mártyrem tuum atque Summum Pontíficem, perpétua protectióne custódi; quem totíus Ecclésiæ præstitísti esse pastórem.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. In loco páscuæ * ibi Dóminus me collocávit.


Psalmus 22 [1]


22:1 Dóminus regit me, et nihil mihi déerit: * in loco páscuæ ibi me collocávit.


22:2 Super aquam refectiónis educávit me: * ánimam meam convértit.


22:3 Dedúxit me super sémitas iustítiæ, * propter nomen suum.


22:4 Nam, et si ambulávero in médio umbræ mortis, non timébo mala: * quóniam tu mecum es.


22:4 Virga tua, et báculus tuus: * ipsa me consoláta sunt.


22:5 Parásti in conspéctu meo mensam, * advérsus eos, qui tríbulant me.


22:5 Impinguásti in óleo caput meum: * et calix meus inébrians quam præclárus est!


22:6 Et misericórdia tua subsequétur me * ómnibus diébus vitæ meæ:


22:6 Et ut inhábitem in domo Dómini, * in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 71(2-8) [2]


71:2 Deus, iudícium tuum regi da: * et iustítiam tuam fílio regis:


71:2 Iudicáre pópulum tuum in iustítia, * et páuperes tuos in iudício.


71:3 Suscípiant montes pacem pópulo: * et colles iustítiam.


71:4 Iudicábit páuperes pópuli, et salvos fáciet fílios páuperum: * et humiliábit calumniatórem.


71:5 Et permanébit cum sole, et ante lunam, * in generatióne et generatiónem.


71:6 Descéndet sicut plúvia in vellus: * et sicut stillicídia stillántia super terram.


71:7 Oriétur in diébus eius iustítia, et abundántia pacis: * donec auferátur luna.


71:8 Et dominábitur a mari usque ad mare: * et a flúmine usque ad términos orbis terrárum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 71(9-19) [3]


71:9 Coram illo prócident Æthíopes: * et inimíci eius terram lingent.


71:10 Reges Tharsis, et ínsulæ múnera ófferent: * reges Árabum et Saba dona addúcent.


71:11 Et adorábunt eum omnes reges terræ: * omnes gentes sérvient ei:


71:12 Quia liberábit páuperem a poténte: * et páuperem, cui non erat adiútor.


71:13 Parcet páuperi et ínopi: * et ánimas páuperum salvas fáciet.


71:14 Ex usúris et iniquitáte rédimet ánimas eórum: * et honorábile nomen eórum coram illo.


71:15 Et vivet, et dábitur ei de auro Arábiæ, et adorábunt de ipso semper: * tota die benedícent ei.


71:16 Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.


71:17 Sit nomen eius benedíctum in sǽcula: * ante solem pérmanet nomen eius.


71:17 Et benedicéntur in ipso omnes tribus terræ: * omnes gentes magnificábunt eum.


71:18 Benedíctus Dóminus, Deus Israël, * qui facit mirabília solus:


71:19 Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In loco páscuæ ibi Dóminus me collocávit.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui apparuísti hódie.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Prídie Idus Ianuárii Luna vicésima sexta Anno Dómini 2029


 


Romæ sanctæ Tatiánæ Mártyris, quæ, sub Alexándro Imperatóre, uncis atque pectínibus laniáta, béstiis expósita et in ignem missa, sed nil læsa, demum, gládio percússa, migrávit in cælum.


Constantinópoli sanctórum Tígrii Presbýteri, et Eutrópii Lectóris; qui, Arcádii Imperatóris témpore, cum de incéndio quo Ecclésia princeps et Senátus cúria conflagráverant, tamquam per eos ad exsílium sancti Ioánnis Chrysóstomi ulciscéndum excitáto, per calúmniam accusáti essent, sub Præfécto urbis Optáto, inánium deórum superstitióne implícito et Christiánæ religiónis osóre, passi sunt.


In Acháia sancti Sátyri Mártyris, qui cum ante quoddam idólum tránsiret, in illud exsufflávit, signans sibi frontem, atque statim idólum córruit; ob quam causam decollátus est.


Eódem die sancti Arcádii Mártyris, génere et miráculis clari.


In Africa sanctórum Mártyrum Zótici, Rogáti, Modésti, Cástuli, et corónæ Mílitum quadragínta.


Tíbure sancti Zótici Mártyris.


Ephési pássio sanctórum quadragínta duórum Monachórum, qui ob cultum sanctárum Imáginum, sub Constantíno Coprónymo, sævíssime cruciáti, martýrium complevérunt.


Ravénnæ sancti Ioánnis, Epíscopi et Confessóris.


Verónæ sancti Probi Epíscopi.


In Anglia sancti Benedícti, Abbátis et Confessóris.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Psalterio secundum tempora}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Isa 60:6


Omnes de Saba vénient, aurum et thus deferéntes, et laudem Dómino annuntiántes.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Quam bonus * Israël Deus, his, qui recto sunt corde. ‡


Psalmus 72(1-9) [1]


72:1  Quam bonus Israël Deus, his, qui recto sunt corde!


72:2 ‡ Mei autem pæne moti sunt pedes: * pæne effúsi sunt gressus mei.


72:3 Quia zelávi super iníquos, * pacem peccatórum videns.


72:4 Quia non est respéctus morti eórum: * et firmaméntum in plaga eórum.


72:5 In labóre hóminum non sunt, * et cum homínibus non flagellabúntur:


72:6 Ídeo ténuit eos supérbia, * opérti sunt iniquitáte et impietáte sua.


72:7 Pródiit quasi ex ádipe iníquitas eórum: * transiérunt in afféctum cordis.


72:8 Cogitavérunt, et locúti sunt nequítiam: * iniquitátem in excélso locúti sunt.


72:9 Posuérunt in cælum os suum: * et lingua eórum transívit in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 72(10-17) [2]


72:10 Ídeo convertétur pópulus meus hic: * et dies pleni inveniéntur in eis.


72:11 Et dixérunt: Quómodo scit Deus, * et si est sciéntia in excélso?


72:12 Ecce, ipsi peccatóres, et abundántes in sǽculo, * obtinuérunt divítias.


72:13 Et dixi: Ergo sine causa iustificávi cor meum, * et lavi inter innocéntes manus meas:


72:14 Et fui flagellátus tota die, * et castigátio mea in matutínis.


72:15 Si dicébam: Narrábo sic: * ecce, natiónem filiórum tuórum reprobávi.


72:16 Existimábam ut cognóscerem hoc, * labor est ante me:


72:17 Donec intrem in Sanctuárium Dei: * et intéllegam in novíssimis eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 72(18-28) [3]


72:18 Verúmtamen propter dolos posuísti eis: * deiecísti eos dum allevaréntur.


72:19 Quómodo facti sunt in desolatiónem, súbito defecérunt: * periérunt propter iniquitátem suam.


72:20 Velut sómnium surgéntium, Dómine, * in civitáte tua imáginem ipsórum ad níhilum rédiges.


72:21 Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.


72:23 Ut iuméntum factus sum apud te: * et ego semper tecum.


72:24 Tenuísti manum déxteram meam: et in voluntáte tua deduxísti me, * et cum glória suscepísti me.


72:25 Quid enim mihi est in cælo? * et a te quid vólui super terram?


72:26 Defécit caro mea, et cor meum: * Deus cordis mei, et pars mea Deus in ætérnum.


72:27 Quia ecce, qui elóngant se a te, períbunt: * perdidísti omnes, qui fornicántur abs te.


72:28 Mihi autem adhærére Deo bonum est: * pónere in Dómino Deo spem meam:


72:28 Ut annúntiem omnes prædicatiónes tuas, * in portis fíliæ Sion.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam bonus Israël Deus, his, qui recto sunt corde.






Capitulum Responsorium Versus {ex Commune aut Festo}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


℟.br. Reges Tharsis et ínsulæ múnera ófferent, * Allelúia, allelúia.


℟. Reges Tharsis et ínsulæ múnera ófferent, * Allelúia, allelúia.


℣. Reges Arabum et Saba dona addúcent.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Reges Tharsis et ínsulæ múnera ófferent, * Allelúia, allelúia.


 


℣. Omnes de Saba vénient, allelúia.


℟. Aurum et thus deferéntes, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Memor esto * congregatiónis tuæ, Dómine, quam possedísti ab inítio.


Psalmus 73(1-9) [1]


73:1 Ut quid, Deus, repulísti in finem: * irátus est furor tuus super oves páscuæ tuæ?


73:2 Memor esto congregatiónis tuæ, * quam possedísti ab inítio.


73:2 Redemísti virgam hereditátis tuæ: * mons Sion, in quo habitásti in eo.


73:3 Leva manus tuas in supérbias eórum in finem: * quanta malignátus est inimícus in sancto!


73:4 Et gloriáti sunt qui odérunt te: * in médio solemnitátis tuæ.


73:5 Posuérunt signa sua, signa: * et non cognovérunt sicut in éxitu super summum.


73:6 Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.


73:7 Incendérunt igni Sanctuárium tuum: * in terra polluérunt tabernáculum nóminis tui.


73:8 Dixérunt in corde suo cognátio eórum simul: * Quiéscere faciámus omnes dies festos Dei a terra.


73:9 Signa nostra non vídimus, iam non est prophéta: * et nos non cognóscet ámplius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 73(10-17) [2]


73:10 Úsquequo, Deus, improperábit inimícus: * irrítat adversárius nomen tuum in finem?


73:11 Ut quid avértis manum tuam, et déxteram tuam, * de médio sinu tuo in finem?


73:12 Deus autem Rex noster ante sǽcula: * operátus est salútem in médio terræ.


73:13 Tu confirmásti in virtúte tua mare: * contribulásti cápita dracónum in aquis.


73:14 Tu confregísti cápita dracónis: * dedísti eum escam pópulis Æthíopum.


73:15 Tu dirupísti fontes, et torréntes: * tu siccásti flúvios Ethan.


73:16 Tuus est dies, et tua est nox: * tu fabricátus es auróram et solem.


73:17 Tu fecísti omnes términos terræ: * æstátem et ver tu plasmásti ea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 73(18-23) [3]


73:18 Memor esto huius, inimícus improperávit Dómino: * et pópulus insípiens incitávit nomen tuum.


73:19 Ne tradas béstiis ánimas confiténtes tibi, * et ánimas páuperum tuórum ne obliviscáris in finem.


73:20 Réspice in testaméntum tuum: * quia repléti sunt, qui obscuráti sunt terræ dómibus iniquitátum.


73:21 Ne avertátur húmilis factus confúsus: * pauper et inops laudábunt nomen tuum.


73:22 Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.


73:23 Ne obliviscáris voces inimicórum tuórum: * supérbia eórum, qui te odérunt, ascéndit semper.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor esto congregatiónis tuæ, Dómine, quam possedísti ab inítio.






Capitulum Responsorium Versus {ex Commune aut Festo}



Isa 60:4


Leva in circúitu óculos tuos, et vide: omnes isti congregáti sunt, venérunt tibi: fílii tui de longe vénient, et fíliæ tuæ de látere surgent.


℟. Deo grátias.


 


℟.br. Omnes de Saba vénient, * Allelúia, allelúia.


℟. Omnes de Saba vénient, * Allelúia, allelúia.


℣. Aurum et thus deferéntes.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Omnes de Saba vénient, * Allelúia, allelúia.


 


℣. Adoráte Dóminum, allelúia.


℟. In aula sancta eius, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Invocábimus * nomen tuum, Dómine: narrábimus mirabília tua.


Psalmus 74 [1]


74:2 Confitébimur tibi, Deus: * confitébimur, et invocábimus nomen tuum.


74:3 Narrábimus mirabília tua: * cum accépero tempus, ego iustítias iudicábo.


74:4 Liquefácta est terra, et omnes qui hábitant in ea: * ego confirmávi colúmnas eius.


74:5 Dixi iníquis: Nolíte iníque ágere: * et delinquéntibus: Nolíte exaltáre cornu:


74:6 Nolíte extóllere in altum cornu vestrum: * nolíte loqui advérsus Deum iniquitátem.


74:7 Quia neque ab Oriénte, neque ab Occidénte, neque a desértis móntibus: * quóniam Deus iudex est.


74:8 Hunc humíliat, et hunc exáltat: * quia calix in manu Dómini vini meri plenus misto.


74:9 Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.


74:10 Ego autem annuntiábo in sǽculum: * cantábo Deo Iacob.


74:11 Et ómnia córnua peccatórum confríngam: * et exaltabúntur córnua iusti.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 75(2-7) [2]


75:2 Notus in Iudǽa Deus: * in Israël magnum nomen eius.


75:3 Et factus est in pace locus eius: * et habitátio eius in Sion.


75:4 Ibi confrégit poténtias árcuum, * scutum, gládium, et bellum.


75:5 Illúminans tu mirabíliter a móntibus ætérnis: * turbáti sunt omnes insipiéntes corde.


75:6 Dormiérunt somnum suum: * et nihil invenérunt omnes viri divitiárum in mánibus suis.


75:7 Ab increpatióne tua, Deus Iacob, * dormitavérunt qui ascendérunt equos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 75(8-13) [3]


75:8 Tu terríbilis es, et quis resístet tibi? * ex tunc ira tua.


75:9 De cælo audítum fecísti iudícium: * terra trémuit et quiévit,


75:10 Cum exsúrgeret in iudícium Deus, * ut salvos fáceret omnes mansuétos terræ.


75:11 Quóniam cogitátio hóminis confitébitur tibi: * et relíquiæ cogitatiónis diem festum agent tibi.


75:12 Vovéte, et réddite Dómino, Deo vestro: * omnes, qui in circúitu eius affértis múnera.


75:13 Terríbili et ei qui aufert spíritum príncipum, * terríbili apud reges terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Invocábimus nomen tuum, Dómine: narrábimus mirabília tua.






Capitulum Responsorium Versus {ex Commune aut Festo}



Isa 60:6


Omnes de Saba vénient, aurum et thus deferéntes, et laudem Dómino annuntiántes.


℟. Deo grátias.


 


℟.br. Adoráte Dóminum, * Allelúia, allelúia.


℟. Adoráte Dóminum, * Allelúia, allelúia.


℣. In aula sancta eius.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Adoráte Dóminum, * Allelúia, allelúia.


 


℣. Adoráte Deum, allelúia.


℟. Omnes Angeli eius, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Ecce quam bonum * et quam iucúndum habitáre fratres in unum. ‡


Psalmus 132 [1]


132:1  Ecce quam bonum et quam iucúndum, habitáre fratres in unum:


132:2 ‡ Sicut unguéntum in cápite, * quod descéndit in barbam, barbam Aaron,


132:2 Quod descéndit in oram vestiménti eius: * sicut ros Hermon, qui descéndit in montem Sion.


132:3 Quóniam illic mandávit Dóminus benedictiónem, * et vitam usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ecce quam bonum et quam iucúndum habitáre fratres in unum.






Ant. Confitémini Dómino * quóniam in ætérnum misericórdia eius.


Psalmus 135(1-9) [2]


135:1 Confitémini Dómino quóniam bonus: * quóniam in ætérnum misericórdia eius.


135:2 Confitémini Deo deórum: * quóniam in ætérnum misericórdia eius.


135:3 Confitémini Dómino dominórum: * quóniam in ætérnum misericórdia eius.


135:4 Qui facit mirabília magna solus: * quóniam in ætérnum misericórdia eius.


135:5 Qui fecit cælos in intelléctu: * quóniam in ætérnum misericórdia eius.


135:6 Qui firmávit terram super aquas: * quóniam in ætérnum misericórdia eius.


135:7 Qui fecit luminária magna: * quóniam in ætérnum misericórdia eius.


135:8 Solem in potestátem diéi: * quóniam in ætérnum misericórdia eius.


135:9 Lunam, et stellas in potestátem noctis: * quóniam in ætérnum misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitémini Dómino quóniam in ætérnum misericórdia eius.






Ant. Confitémini Dómino * quia in humilitáte nostra memor fuit nostri.


Psalmus 135(10-26) [3]


135:10 Qui percússit Ægýptum cum primogénitis eórum: * quóniam in ætérnum misericórdia eius.


135:11 Qui edúxit Israël de médio eórum: * quóniam in ætérnum misericórdia eius.


135:12 In manu poténti, et brácchio excélso: * quóniam in ætérnum misericórdia eius.


135:13 Qui divísit Mare Rubrum in divisiónes: * quóniam in ætérnum misericórdia eius.


135:14 Et edúxit Israël per médium eius: * quóniam in ætérnum misericórdia eius.


135:15 Et excússit Pharaónem, et virtútem eius in Mari Rubro: * quóniam in ætérnum misericórdia eius.


135:16 Qui tradúxit pópulum suum per desértum: * quóniam in ætérnum misericórdia eius.


135:17 Qui percússit reges magnos: * quóniam in ætérnum misericórdia eius.


135:18 Et occídit reges fortes: * quóniam in ætérnum misericórdia eius.


135:19 Sehon, regem Amorrhæórum: * quóniam in ætérnum misericórdia eius.


135:20 Et Og, regem Basan: * quóniam in ætérnum misericórdia eius.


135:21 Et dedit terram eórum hereditátem: * quóniam in ætérnum misericórdia eius.


135:22 Hereditátem Israël, servo suo: * quóniam in ætérnum misericórdia eius.


135:23 Quia in humilitáte nostra memor fuit nostri: * quóniam in ætérnum misericórdia eius.


135:24 Et redémit nos ab inimícis nostris: * quóniam in ætérnum misericórdia eius.


135:25 Qui dat escam omni carni: * quóniam in ætérnum misericórdia eius.


135:26 Confitémini Deo cæli: * quóniam in ætérnum misericórdia eius.


135:26 Confitémini Dómino dominórum: * quóniam in ætérnum misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitémini Dómino quia in humilitáte nostra memor fuit nostri.






Ant. Adhǽreat lingua mea * fáucibus meis, si non memínero tui Ierúsalem.


Psalmus 136 [4]


136:1 Super flúmina Babylónis, illic sédimus et flévimus: * cum recordarémur Sion:


136:2 In salícibus in médio eius, * suspéndimus órgana nostra.


136:3 Quia illic interrogavérunt nos, qui captívos duxérunt nos, * verba cantiónum:


136:3 Et qui abduxérunt nos: * Hymnum cantáte nobis de cánticis Sion.


136:4 Quómodo cantábimus cánticum Dómini * in terra aliéna?


136:5 Si oblítus fúero tui, Ierúsalem, * oblivióni detur déxtera mea.


136:6 Adhǽreat lingua mea fáucibus meis, * si non memínero tui:


136:6 Si non proposúero Ierúsalem, * in princípio lætítiæ meæ.


136:7 Memor esto, Dómine, filiórum Edom, * in die Ierúsalem:


136:7 Qui dicunt: Exinaníte, exinaníte * usque ad fundaméntum in ea.


136:8 Fília Babylónis mísera: * beátus, qui retríbuet tibi retributiónem tuam, quam retribuísti nobis.


136:9 Beátus, qui tenébit, * et allídet párvulos tuos ad petram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adhǽreat lingua mea fáucibus meis, si non memínero tui Ierúsalem.






Ant. Confitébor * nómini tuo, Dómine, super misericórdia et veritáte tua.


Psalmus 137 [5]


137:1 Confitébor tibi, Dómine, in toto corde meo: * quóniam audísti verba oris mei.


137:2 In conspéctu Angelórum psallam tibi: * adorábo ad templum sanctum tuum, et confitébor nómini tuo.


137:3 Super misericórdia tua, et veritáte tua: * quóniam magnificásti super omne, nomen sanctum tuum.


137:4 In quacúmque die invocávero te, exáudi me: * multiplicábis in ánima mea virtútem.


137:5 Confiteántur tibi, Dómine, omnes reges terræ: * quia audiérunt ómnia verba oris tui:


137:6 Et cantent in viis Dómini: * quóniam magna est glória Dómini.


137:7 Quóniam excélsus Dóminus, et humília réspicit: * et alta a longe cognóscit.


137:8 Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.


137:9 Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitébor nómini tuo, Dómine, super misericórdia et veritáte tua.






Capitulum Hymnus Versus {ex Commune aut Festo}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


Hymnus


Crudélis Heródes, Deum


Regem veníre quid times?


Non éripit mortália,


Qui regna dat cæléstia.


 


Ibant magi, quam víderant,


Stellam sequéntes prǽviam:


Lumen requírunt lúmine:


Deum faténtur múnere.


 


Lavácra puri gúrgitis


Cæléstis Agnus áttigit:


Peccáta, quæ non détulit,


Nos abluéndo sústulit.


 


Novum genus poténtiæ:


Aquæ rubéscunt hýdriæ,


Vinúmque iussa fúndere,


Mutávit unda oríginem.


 


Iesu, tibi sit glória,


Qui apparuísti géntibus,


Cum Patre, et almo Spíritu,


In sempitérna sǽcula.


Amen.


 


℣. Reges Tharsis et ínsulæ múnera ófferent.


℟. Reges Arabum et Saba dona addúcent.






Canticum: Magnificat {Antiphona ex Proprio Sanctorum}



Ant. Admóniti Magi * in somnis, per áliam viam revérsi sunt in regiónem suam.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Admóniti Magi in somnis, per áliam viam revérsi sunt in regiónem suam.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Adiútor meus * et liberátor meus esto, Dómine.


Psalmus 69 [1]


69:2 Deus, in adiutórium meum inténde: * Dómine, ad adiuvándum me festína.


69:3 Confundántur et revereántur, * qui quærunt ánimam meam.


69:4 Avertántur retrórsum, et erubéscant, * qui volunt mihi mala.


69:4 Avertántur statim erubescéntes, * qui dicunt mihi: Euge, euge.


69:5 Exsúltent et læténtur in te omnes qui quærunt te, * et dicant semper: Magnificétur Dóminus: qui díligunt salutáre tuum.


69:6 Ego vero egénus, et pauper sum: * Deus, ádiuva me.


69:6 Adiútor meus, et liberátor meus es tu: * Dómine, ne moréris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 70(1-12) [2]


70:1 In te, Dómine, sperávi, non confúndar in ætérnum: * in iustítia tua líbera me, et éripe me.


70:2 Inclína ad me aurem tuam, * et salva me.


70:3 Esto mihi in Deum protectórem, et in locum munítum: * ut salvum me fácias,


70:3 Quóniam firmaméntum meum, * et refúgium meum es tu.


70:4 Deus meus, éripe me de manu peccatóris, * et de manu contra legem agéntis et iníqui:


70:5 Quóniam tu es patiéntia mea, Dómine: * Dómine, spes mea a iuventúte mea.


70:6 In te confirmátus sum ex útero: * de ventre matris meæ tu es protéctor meus.


70:7 In te cantátio mea semper: * tamquam prodígium factus sum multis: et tu adiútor fortis.


70:8 Repleátur os meum laude, ut cantem glóriam tuam: * tota die magnitúdinem tuam.


70:9 Ne proícias me in témpore senectútis: * cum defécerit virtus mea, ne derelínquas me.


70:10 Quia dixérunt inimíci mei mihi: * et qui custodiébant ánimam meam, consílium fecérunt in unum.


70:11 Dicéntes: Deus derelíquit eum, persequímini, † et comprehéndite eum: * quia non est qui erípiat.


70:12 Deus, ne elongéris a me: * Deus meus, in auxílium meum réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 70(13-24) [3]


70:13 Confundántur, et defíciant detrahéntes ánimæ meæ: * operiántur confusióne, et pudóre qui quærunt mala mihi.


70:14 Ego autem semper sperábo: * et adíciam super omnem laudem tuam.


70:15 Os meum annuntiábit iustítiam tuam: * tota die salutáre tuum.


70:16 Quóniam non cognóvi litteratúram, † introíbo in poténtias Dómini: * Dómine, memorábor iustítiæ tuæ solíus.


70:17 Deus, docuísti me a iuventúte mea: * et usque nunc pronuntiábo mirabília tua.


70:18 Et usque in senéctam et sénium: * Deus, ne derelínquas me,


70:18 Donec annúntiem brácchium tuum * generatióni omni, quæ ventúra est:


70:19 Poténtiam tuam, et iustítiam tuam, Deus, † usque in altíssima, quæ fecísti magnália: * Deus, quis símilis tibi?


70:20 Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:


70:21 Multiplicásti magnificéntiam tuam: * et convérsus consolátus es me.


70:22 Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.


70:23 Exsultábunt lábia mea cum cantávero tibi: * et ánima mea, quam redemísti.


70:24 Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiútor meus et liberátor meus esto, Dómine.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






Die Duodecima Januarii
IV. classis

Tempora: Feria VI infra Hebdomadam I post Epiphaniam


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Christus appáruit nobis, * Veníte adorémus.


Ant. Christus appáruit nobis, * Veníte adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Christus appáruit nobis, * Veníte adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Christus appáruit nobis, * Veníte adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Christus appáruit nobis, * Veníte adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte adorémus.


Ant. Christus appáruit nobis, * Veníte adorémus.






Hymnus {ex Commune aut Festo}



Crudélis Heródes, Deum


Regem veníre quid times?


Non éripit mortália,


Qui regna dat cæléstia.


 


Ibant magi, quam víderant,


Stellam sequéntes prǽviam:


Lumen requírunt lúmine:


Deum faténtur múnere.


 


Lavácra puri gúrgitis


Cæléstis Agnus áttigit:


Peccáta, quæ non détulit,


Nos abluéndo sústulit.


 


Novum genus poténtiæ:


Aquæ rubéscunt hýdriæ,


Vinúmque iussa fúndere,


Mutávit unda oríginem.


 


Iesu, tibi sit glória,


Qui apparuísti géntibus,


Cum Patre, et almo Spíritu,


In sempitérna sǽcula.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Suscitávit Dóminus * testimónium in Iacob: et legem pósuit in Israël.


Psalmus 77(1-8) [1]


77:1 Atténdite, pópule meus, legem meam: * inclináte aurem vestram in verba oris mei.


77:2 Apériam in parábolis os meum: * loquar propositiónes ab inítio.


77:3 Quanta audívimus et cognóvimus ea: * et patres nostri narravérunt nobis.


77:4 Non sunt occultáta a fíliis eórum: * in generatióne áltera.


77:4 Narrántes laudes Dómini, et virtútes eius: * et mirabília eius, quæ fecit.


77:5 Et suscitávit testimónium in Iacob: * et legem pósuit in Israël.


77:5 Quanta mandávit pátribus nostris nota fácere ea fíliis suis: * ut cognóscat generátio áltera.


77:6 Fílii qui nascéntur, et exsúrgent, * et narrábunt fíliis suis.


77:7 Ut ponant in Deo spem suam, et non obliviscántur óperum Dei: * et mandáta eius exquírant.


77:8 Ne fiant sicut patres eórum: * generátio prava et exásperans.


77:8 Generátio, quæ non diréxit cor suum: * et non est créditus cum Deo spíritus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscitávit Dóminus testimónium in Iacob: et legem pósuit in Israël.






Ant. Coram pátribus eórum * fecit Deus mirabília.


Psalmus 77(9-16) [2]


77:9 Fílii Ephrem intendéntes et mitténtes arcum: * convérsi sunt in die belli.


77:10 Non custodiérunt testaméntum Dei: * et in lege eius noluérunt ambuláre.


77:11 Et oblíti sunt benefactórum eius: * et mirabílium eius quæ osténdit eis.


77:12 Coram pátribus eórum fecit mirabília in terra Ægýpti: * in campo Táneos.


77:13 Interrúpit mare, et perdúxit eos: * et státuit aquas quasi in utre.


77:14 Et dedúxit eos in nube diéi: * et tota nocte in illuminatióne ignis.


77:15 Interrúpit petram in erémo: * et adaquávit eos velut in abýsso multa.


77:16 Et edúxit aquam de petra: * et dedúxit tamquam flúmina aquas.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Coram pátribus eórum fecit Deus mirabília.






Ant. Iánuas cæli apéruit * Dóminus, et pluit illis manna ad manducándum.


Psalmus 77(17-31) [3]


77:17 Et apposuérunt adhuc peccáre ei: * in iram excitavérunt Excélsum in inaquóso.


77:18 Et tentavérunt Deum in córdibus suis, * ut péterent escas animábus suis.


77:19 Et male locúti sunt de Deo: * dixérunt: Numquid póterit Deus paráre mensam in desérto?


77:20 Quóniam percússit petram, et fluxérunt aquæ: * et torréntes inundavérunt.


77:20 Numquid et panem póterit dare, * aut paráre mensam pópulo suo?


77:21 Ídeo audívit Dóminus, et dístulit: * et ignis accénsus est in Iacob, et ira ascéndit in Israël.


77:22 Quia non credidérunt in Deo: * nec speravérunt in salutári eius:


77:23 Et mandávit núbibus désuper: * et iánuas cæli apéruit.


77:24 Et pluit illis manna ad manducándum: * et panem cæli dedit eis.


77:25 Panem Angelórum manducávit homo, * cibária misit eis in abundántia.


77:26 Tránstulit Austrum de cælo: * et indúxit in virtúte sua Áfricum.


77:27 Et pluit super eos sicut púlverem carnes: * et sicut arénam maris volatília pennáta.


77:28 Et cecidérunt in médio castrórum eórum: * circa tabernácula eórum.


77:29 Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.


77:30 Adhuc escæ eórum erant in ore ipsórum: * et ira Dei ascéndit super eos.


77:31 Et occídit pingues eórum, * et eléctos Israël impedívit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iánuas cæli apéruit Dóminus, et pluit illis manna ad manducándum.






Ant. Deus adiútor * est eórum: et Excélsus redémptor eórum est.


Psalmus 77(32-41) [4]


77:32 In ómnibus his peccavérunt adhuc: * et non credidérunt in mirabílibus eius.


77:33 Et defecérunt in vanitáte dies eórum: * et anni eórum cum festinatióne.


77:34 Cum occíderet eos, quærébant eum: * et revertebántur, et dilúculo veniébant ad eum.


77:35 Et rememoráti sunt quia Deus adiútor est eórum: * et Deus excélsus redémptor eórum est.


77:36 Et dilexérunt eum in ore suo, * et lingua sua mentíti sunt ei.


77:37 Cor autem eórum non erat rectum cum eo: * nec fidéles hábiti sunt in testaménto eius.


77:38 Ipse autem est miséricors, et propítius fiet peccátis eórum: * et non dispérdet eos.


77:38 Et abundávit ut avérteret iram suam: * et non accéndit omnem iram suam:


77:39 Et recordátus est quia caro sunt: * spíritus vadens et non rédiens.


77:40 Quóties exacerbavérunt eum in desérto, * in iram concitavérunt eum in inaquóso?


77:41 Et convérsi sunt, et tentavérunt Deum: * et Sanctum Israël exacerbavérunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus adiútor est eórum: et Excélsus redémptor eórum est.






Ant. Redémit eos * Dóminus de manu tribulántis.


Psalmus 77(42-58) [5]


77:42 Non sunt recordáti manus eius, * die qua redémit eos de manu tribulántis.


77:43 Sicut pósuit in Ægýpto signa sua, * et prodígia sua in campo Táneos.


77:44 Et convértit in sánguinem flúmina eórum: * et imbres eórum, ne bíberent.


77:45 Misit in eos cœnomyíam, et comédit eos: * et ranam, et dispérdidit eos.


77:46 Et dedit ærúgini fructus eórum: * et labóres eórum locústæ.


77:47 Et occídit in grándine víneas eórum: * et moros eórum in pruína.


77:48 Et trádidit grándini iuménta eórum: * et possessiónem eórum igni.


77:49 Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.


77:50 Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.


77:51 Et percússit omne primogénitum in terra Ægýpti: * primítias omnis labóris eórum in tabernáculis Cham.


77:52 Et ábstulit sicut oves pópulum suum: * et perdúxit eos tamquam gregem in desérto.


77:53 Et dedúxit eos in spe, et non timuérunt: * et inimícos eórum opéruit mare.


77:54 Et indúxit eos in montem sanctificatiónis suæ: * montem, quem acquisívit déxtera eius.


77:54 Et eiécit a fácie eórum gentes: * et sorte divísit eis terram in funículo distributiónis.


77:55 Et habitáre fecit in tabernáculis eórum: * tribus Israël.


77:56 Et tentavérunt, et exacerbavérunt Deum excélsum: * et testimónia eius non custodiérunt.


77:57 Et avertérunt se, et non servavérunt pactum: * quemádmodum patres eórum convérsi sunt in arcum pravum.


77:58 In iram concitavérunt eum in cóllibus suis: * et in sculptílibus suis ad æmulatiónem eum provocavérunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Redémit eos Dóminus de manu tribulántis.






Ant. Ædificávit * Deus sanctifícium suum in terra.


Psalmus 77(59-72) [6]


77:59 Audívit Deus, et sprevit: * et ad níhilum redégit valde Israël.


77:60 Et répulit tabernáculum Silo: * tabernáculum suum, ubi habitávit in homínibus.


77:61 Et trádidit in captivitátem virtútem eórum: * et pulchritúdinem eórum in manus inimíci.


77:62 Et conclúsit in gládio pópulum suum: * et hereditátem suam sprevit.


77:63 Iúvenes eórum comédit ignis: * et vírgines eórum non sunt lamentátæ.


77:64 Sacerdótes eórum in gládio cecidérunt: * et víduæ eórum non plorabántur.


77:65 Et excitátus est tamquam dórmiens Dóminus: * tamquam potens crapulátus a vino.


77:66 Et percússit inimícos suos in posterióra: * oppróbrium sempitérnum dedit illis.


77:67 Et répulit tabernáculum Ioseph: * et tribum Éphraim non elégit.


77:68 Sed elégit tribum Iuda, * montem Sion quem diléxit.


77:69 Et ædificávit sicut unicórnium sanctifícium suum in terra, * quam fundávit in sǽcula.


77:70 Et elégit David, servum suum, et sústulit eum de grégibus óvium: * de post fœtántes accépit eum,


77:71 Páscere Iacob, servum suum, * et Israël, hereditátem suam:


77:72 Et pavit eos in innocéntia cordis sui: * et in intelléctibus mánuum suárum dedúxit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ædificávit Deus sanctifícium suum in terra.






Ant. Ádiuva nos, * Deus, salutáris noster: et propítius esto peccátis nostris.


Psalmus 78 [7]


78:1 Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.


78:2 Posuérunt morticína servórum tuórum, escas volatílibus cæli: * carnes sanctórum tuórum béstiis terræ.


78:3 Effudérunt sánguinem eórum tamquam aquam in circúitu Ierúsalem: * et non erat qui sepelíret.


78:4 Facti sumus oppróbrium vicínis nostris: * subsannátio et illúsio his, qui in circúitu nostro sunt.


78:5 Úsquequo, Dómine, irascéris in finem: * accendétur velut ignis zelus tuus?


78:6 Effúnde iram tuam in gentes, quæ te non novérunt: * et in regna quæ nomen tuum non invocavérunt:


78:7 Quia comedérunt Iacob: * et locum eius desolavérunt.


78:8 Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.


78:9 Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:


78:10 Ne forte dicant in géntibus: Ubi est Deus eórum? * et innotéscat in natiónibus coram óculis nostris.


78:10 Últio sánguinis servórum tuórum, qui effúsus est: * intróeat in conspéctu tuo gémitus compeditórum.


78:11 Secúndum magnitúdinem brácchii tui, * pósside fílios mortificatórum.


78:12 Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.


78:13 Nos autem pópulus tuus, et oves páscuæ tuæ, * confitébimur tibi in sǽculum.


78:13 In generatiónem et generatiónem * annuntiábimus laudem tuam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ádiuva nos, Deus, salutáris noster: et propítius esto peccátis nostris.






Ant. Ego sum Dóminus * Deus tuus Israël, qui edúxi te de terra Ægýpti.


Psalmus 80 [8]


80:2 Exsultáte Deo, adiutóri nostro: * iubiláte Deo Iacob.


80:3 Súmite psalmum, et date týmpanum: * psaltérium iucúndum cum cíthara.


80:4 Buccináte in Neoménia tuba, * in insígni die solemnitátis vestræ.


80:5 Quia præcéptum in Israël est: * et iudícium Deo Iacob.


80:6 Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.


80:7 Divértit ab onéribus dorsum eius: * manus eius in cóphino serviérunt.


80:8 In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.


80:9 Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.


80:11 Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.


80:12 Et non audívit pópulus meus vocem meam: * et Israël non inténdit mihi.


80:13 Et dimísi eos secúndum desidéria cordis eórum: * ibunt in adinventiónibus suis.


80:14 Si pópulus meus audísset me: * Israël si in viis meis ambulásset:


80:15 Pro níhilo fórsitan inimícos eórum humiliássem: * et super tribulántes eos misíssem manum meam.


80:16 Inimíci Dómini mentíti sunt ei: * et erit tempus eórum in sǽcula.


80:17 Et cibávit eos ex ádipe fruménti: * et de petra, melle saturávit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego sum Dóminus Deus tuus Israël, qui edúxi te de terra Ægýpti.






Ant. Ne táceas Deus * quóniam inimíci tui extulérunt caput.


Psalmus 82 [9]


82:2 Deus, quis símilis erit tibi? * Ne táceas, neque compescáris, Deus.


82:3 Quóniam ecce inimíci tui sonuérunt: * et qui odérunt te extulérunt caput.


82:4 Super pópulum tuum malignavérunt consílium: * et cogitavérunt advérsus sanctos tuos.


82:5 Dixérunt: Veníte, et disperdámus eos de gente: * et non memorétur nomen Israël ultra.


82:6 Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:


82:8 Moab, et Agaréni, Gebal, et Ammon, et Ámalec: * alienígenæ cum habitántibus Tyrum.


82:9 Étenim Assur venit cum illis: * facti sunt in adiutórium fíliis Lot.


82:10 Fac illis sicut Mádian, et Sísaræ: * sicut Iabin in torrénte Cisson.


82:11 Disperiérunt in Endor: * facti sunt ut stercus terræ.


82:12 Pone príncipes eórum sicut Oreb, et Zeb, * et Zébee, et Sálmana:


82:13 Omnes príncipes eórum: * qui dixérunt: Hereditáte possideámus Sanctuárium Dei.


82:14 Deus meus, pone illos ut rotam: * et sicut stípulam ante fáciem venti.


82:15 Sicut ignis, qui combúrit silvam: * et sicut flamma combúrens montes:


82:16 Ita persequéris illos in tempestáte tua: * et in ira tua turbábis eos.


82:17 Imple fácies eórum ignomínia: * et quærent nomen tuum, Dómine.


82:18 Erubéscant, et conturbéntur in sǽculum sǽculi: * et confundántur, et péreant.


82:19 Et cognóscant quia nomen tibi Dóminus: * tu solus Altíssimus in omni terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne táceas Deus quóniam inimíci tui extulérunt caput.






℣. Reges Tharsis et ínsulæ múnera ófferent.


℟. Reges Arabum et Saba dona addúcent.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 1


De Epístola prima ad Corínthios


1 Cor 13:1-3


1 Si linguis hóminum loquar et Angelórum, caritátem autem non hábeam, factus sum velut æs sonans, aut cýmbalum tínniens.


2 Et si habúero prophetíam, et nóverim mystéria ómnia, et omnem sciéntiam: et si habúero omnem fidem, ita ut montes tránsferam, caritátem autem non habúero, nihil sum.


3 Et si distribúero in cibos páuperum omnes facultátes meas, et si tradídero corpus meum, ita ut árdeam, caritátem autem non habúero, nihil mihi prodest.


℣. Tu autem, Dómine, miserére nobis.


℟. Deo grátias.


 


℟. Hódie in Iordáne baptizáto Dómino apérti sunt cæli, et sicut colúmba super eum Spíritus mansit, et vox Patris intónuit:


* Hic est Fílius meus diléctus, in quo mihi bene complácui.


℣. Descéndit Spíritus Sanctus corporáli spécie sicut colúmba in ipsum, et vox de cælo facta est.


℟. Hic est Fílius meus diléctus, in quo mihi bene complácui.






℣. Iube, Dómine, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 2


1 Cor 13:4-10


4 Cáritas pátiens est, benígna est: cáritas non æmulátur, non agit pérperam, non inflátur,


5 Non est ambitiósa, non quærit quæ sua sunt, non irritátur, non cógitat malum,


6 Non gaudet super iniquitáte, congáudet autem veritáti:


7 Ómnia suffert, ómnia credit, ómnia sperat, ómnia sústinet.


8 Cáritas nunquam éxcidit: sive prophetíæ evacuabúntur, sive linguæ cessábunt, sive sciéntia destruétur.


9 Ex parte enim cognóscimus, et ex parte prophetámus.


10 Cum autem vénerit quod perféctum est, evacuábitur quod ex parte est.


℣. Tu autem, Dómine, miserére nobis.


℟. Deo grátias.


 


℟. In colúmbæ spécie Spíritus Sanctus visus est, Patérna vox audíta est:


* Hic est Fílius meus diléctus, in quo mihi bene complácui.


℣. Cæli apérti sunt super eum, et vox Patris intónuit.


℟. Hic est Fílius meus diléctus, in quo mihi bene complácui.


℣. Glória Patri, et Fílio, * et Spirítui Sancto.


℟. Hic est Fílius meus diléctus, in quo mihi bene complácui.






℣. Iube, Dómine, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 3


1 Cor 13:11-13


11 Cum essem párvulus, loquébar ut párvulus, sapiébam ut párvulus, cogitábam ut párvulus. Quando autem factus sum vir, evacuávi quæ erant párvuli.


12 Vidémus nunc per spéculum in ænígmate: tunc autem fácie ad fáciem. Nunc cognósco ex parte: tunc autem cognóscam sicut et cógnitus sum.


13 Nunc autem manent fides, spes, cáritas: tria hæc. Maior autem horum est cáritas.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Exaltáte * Dóminum Deum nostrum, et adoráte in monte sancto eius.


Psalmus 98 [1]


98:1 Dóminus regnávit, irascántur pópuli: * qui sedet super Chérubim, moveátur terra.


98:2 Dóminus in Sion magnus: * et excélsus super omnes pópulos.


98:3 Confiteántur nómini tuo magno: quóniam terríbile, et sanctum est: * et honor regis iudícium díligit.


98:4 Tu parásti directiónes: * iudícium et iustítiam in Iacob tu fecísti.


98:5 Exaltáte Dóminum, Deum nostrum, et adoráte scabéllum pedum eius: * quóniam sanctum est.


98:6 Móyses et Aaron in sacerdótibus eius: * et Sámuel inter eos, qui ínvocant nomen eius:


98:6 Invocábant Dóminum, et ipse exaudiébat eos: * in colúmna nubis loquebátur ad eos.


98:7 Custodiébant testimónia eius, * et præcéptum quod dedit illis.


98:8 Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.


98:9 Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Dóminum Deum nostrum, et adoráte in monte sancto eius.






Ant. Éripe me * de inimícis meis, Dómine, ad te confúgi.


Psalmus 142 [2]


142:1 Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.


142:2 Et non intres in iudícium cum servo tuo: * quia non iustificábitur in conspéctu tuo omnis vivens.


142:3 Quia persecútus est inimícus ánimam meam: * humiliávit in terra vitam meam.


142:3 Collocávit me in obscúris sicut mórtuos sǽculi: *  et anxiátus est super me spíritus meus, in me turbátum est cor meum.


142:5 Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.


142:6 Expándi manus meas ad te: * ánima mea sicut terra sine aqua tibi.


142:7 Velóciter exáudi me, Dómine: * defécit spíritus meus.


142:7 Non avértas fáciem tuam a me: * et símilis ero descendéntibus in lacum.


142:8 Audítam fac mihi mane misericórdiam tuam: * quia in te sperávi.


142:8 Notam fac mihi viam, in qua ámbulem: * quia ad te levávi ánimam meam.


142:9 Éripe me de inimícis meis, Dómine, ad te confúgi: *  doce me fácere voluntátem tuam, quia Deus meus es tu.


142:10 Spíritus tuus bonus dedúcet me in terram rectam: *  propter nomen tuum, Dómine, vivificábis me, in æquitáte tua.


142:11 Edúces de tribulatióne ánimam meam: *  et in misericórdia tua dispérdes inimícos meos.


142:12 Et perdes omnes, qui tríbulant ánimam meam: * quóniam ego servus tuus sum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Éripe me de inimícis meis, Dómine, ad te confúgi.






Ant. Benedixísti, * Dómine, terram tuam: remisísti iniquitátem plebis tuæ.


Psalmus 84 [3]


84:2 Benedixísti, Dómine, terram tuam: * avertísti captivitátem Iacob.


84:3 Remisísti iniquitátem plebis tuæ: * operuísti ómnia peccáta eórum.


84:4 Mitigásti omnem iram tuam: * avertísti ab ira indignatiónis tuæ.


84:5 Convérte nos, Deus, salutáris noster: * et avérte iram tuam a nobis.


84:6 Numquid in ætérnum irascéris nobis? * aut exténdes iram tuam a generatióne in generatiónem?


84:7 Deus, tu convérsus vivificábis nos: * et plebs tua lætábitur in te.


84:8 Osténde nobis, Dómine, misericórdiam tuam: * et salutáre tuum da nobis.


84:9 Áudiam quid loquátur in me Dóminus Deus: * quóniam loquétur pacem in plebem suam.


84:9 Et super sanctos suos: * et in eos, qui convertúntur ad cor.


84:10 Verúmtamen prope timéntes eum salutáre ipsíus: * ut inhábitet glória in terra nostra.


84:11 Misericórdia, et véritas obviavérunt sibi: * iustítia, et pax osculátæ sunt.


84:12 Véritas de terra orta est: * et iustítia de cælo prospéxit.


84:13 Étenim Dóminus dabit benignitátem: * et terra nostra dabit fructum suum.


84:14 Iustítia ante eum ambulábit: * et ponet in via gressus suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedixísti, Dómine, terram tuam: remisísti iniquitátem plebis tuæ.






Ant. In Dómino iustificábitur * et laudábitur omne semen Israël.


Canticum Isaiæ [4]


Isa 45:15-30


45:15 Vere tu es Deus abscónditus, * Deus Israël, Salvátor.


45:16 Confúsi sunt, et erubuérunt omnes: * simul abiérunt in confusiónem fabricatóres errórum.


45:17 Israël salvátus est in Dómino salúte ætérna: * non confundémini, et non erubescétis usque in sǽculum sǽculi.


45:18 Quia hæc dicit Dóminus creans cælos, * ipse Deus formans terram, et fáciens eam, ipse plastes eius:


45:19 Non in vanum creávit eam, ut habitarétur, formávit eam: * Ego Dóminus, et non est álius.


45:20 Non in abscóndito locútus sum, * in loco terræ tenebróso:


45:21 Non dixi sémini Iacob frustra: Quǽrite me: * ego Dóminus loquens iustítiam, annúntians recta.


45:22 Congregámini, et veníte, et accédite simul * qui salváti estis ex géntibus:


45:23 Nesciérunt qui levant lignum sculptúræ suæ, * et rogant deum non salvántem.


45:24 Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?


45:25 Numquid non ego Dóminus, et non est ultra Deus absque me? * Deus iustus, et salvans non est præter me.


45:26 Convertímini ad me, et salvi éritis, omnes fines terræ: * quia ego Deus, et non est álius.


45:27 In memetípso iurávi, egrediétur de ore meo iustítiæ verbum, * et non revertétur:


45:28 Quia mihi curvábitur omne genu, * et iurábit omnis lingua.


45:29 Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.


45:30 In Dómino iustificábitur, et laudábitur * omne semen Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Dómino iustificábitur et laudábitur omne semen Israël.






Ant. Lauda, * Ierúsalem, Dóminum. ‡


Psalmus 147 [5]


147:1  Lauda, Ierúsalem, Dóminum: * ‡ lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo eius.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris eius quis sustinébit?


147:7 Emíttet verbum suum, et liquefáciet ea: * flabit spíritus eius, et fluent aquæ.


147:8 Qui annúntiat verbum suum Iacob: * iustítias, et iudícia sua Israël.


147:9 Non fecit táliter omni natióni: * et iudícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lauda, Ierúsalem, Dóminum.






Capitulum Hymnus Versus {ex Proprio Sanctorum}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


Hymnus


O sola magnárum úrbium


Maior Bethlem, cui cóntigit


Ducem salútis cǽlitus


Incorporátum gígnere.


 


Quem stella, quæ solis rotam


Vincit decóre, ac lúmine;


Venísse terris núntiat


Cum carne terréstri Deum.


 


Vidére postquam illum Magi,


Eóa promunt múnera:


Stratíque votis ófferunt


Thus, myrrham, et aurum régium.


 


Regem Deúmque annúntiant


Thesáurus, et fragrans odor


Thuris Sabǽi, ac mýrrheus


Pulvis sepúlcrum prǽdocet.


 


Iesu, tibi sit glória,


Qui apparuísti géntibus,


Cum Patre, et almo Spíritu


In sempitérna sǽcula.


Amen.


 


℣. Adoráte Deum, allelúia.


℟. Omnes Angeli eius, allelúia.






Canticum: Benedictus {Antiphona ex Proprio Sanctorum}



Ant. Maniféste magnum est * pietátis sacraméntum, quod manifestátum est in carne, iustificátum est in spíritu, appáruit Angelis, prædicátum est Géntibus, créditum est in mundo, assúmptum est in glória, allelúia.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Maniféste magnum est pietátis sacraméntum, quod manifestátum est in carne, iustificátum est in spíritu, appáruit Angelis, prædicátum est Géntibus, créditum est in mundo, assúmptum est in glória, allelúia.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Ne discédas a me, * Dómine: quóniam tribulátio próxima est: quóniam non est qui ádiuvet.


Psalmus 21(2-12) [1]


21:2 Deus, Deus meus, réspice in me: quare me dereliquísti? * longe a salúte mea verba delictórum meórum.


21:3 Deus meus, clamábo per diem, et non exáudies: * et nocte, et non ad insipiéntiam mihi.


21:4 Tu autem in sancto hábitas, * laus Israël.


21:5 In te speravérunt patres nostri: * speravérunt, et liberásti eos.


21:6 Ad te clamavérunt, et salvi facti sunt: * in te speravérunt, et non sunt confúsi.


21:7 Ego autem sum vermis, et non homo: * oppróbrium hóminum, et abiéctio plebis.


21:8 Omnes vidéntes me, derisérunt me: * locúti sunt lábiis, et movérunt caput.


21:9 Sperávit in Dómino, erípiat eum: * salvum fáciat eum, quóniam vult eum.


21:10 Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:


21:11 De ventre matris meæ Deus meus es tu, * ne discésseris a me:


21:12 Quóniam tribulátio próxima est: * quóniam non est qui ádiuvet.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 21(13-23) [2]


21:13 Circumdedérunt me vítuli multi: * tauri pingues obsedérunt me.


21:14 Aperuérunt super me os suum, * sicut leo rápiens et rúgiens.


21:15 Sicut aqua effúsus sum: * et dispérsa sunt ómnia ossa mea.


21:15 Factum est cor meum tamquam cera liquéscens * in médio ventris mei.


21:16 Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.


21:17 Quóniam circumdedérunt me canes multi: * concílium malignántium obsédit me.


21:17 Fodérunt manus meas et pedes meos: * dinumeravérunt ómnia ossa mea.


21:18 Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.


21:20 Tu autem, Dómine, ne elongáveris auxílium tuum a me: * ad defensiónem meam cónspice.


21:21 Érue a frámea, Deus, ánimam meam: * et de manu canis únicam meam:


21:22 Salva me ex ore leónis: * et a córnibus unicórnium humilitátem meam.


21:23 Narrábo nomen tuum frátribus meis: * in médio ecclésiæ laudábo te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 21(24-32) [3]


21:24 Qui timétis Dóminum, laudáte eum: * univérsum semen Iacob, glorificáte eum.


21:25 Tímeat eum omne semen Israël: * quóniam non sprevit, neque despéxit deprecatiónem páuperis:


21:25 Nec avértit fáciem suam a me: * et cum clamárem ad eum, exaudívit me.


21:26 Apud te laus mea in ecclésia magna: * vota mea reddam in conspéctu timéntium eum.


21:27 Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.


21:28 Reminiscéntur et converténtur ad Dóminum * univérsi fines terræ:


21:28 Et adorábunt in conspéctu eius * univérsæ famíliæ géntium.


21:29 Quóniam Dómini est regnum: * et ipse dominábitur géntium.


21:30 Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.


21:31 Et ánima mea illi vivet: * et semen meum sérviet ipsi.


21:32 Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne discédas a me, Dómine: quóniam tribulátio próxima est: quóniam non est qui ádiuvet.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui apparuísti hódie.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Idibus Ianuárii Luna vicésima séptima Anno Dómini 2029


 


Commemorátio Baptismátis Dómini nostri Iesu Christi.


Pictávis, in Gállia, natális sancti Hilárii, Epíscopi et Confessóris; qui, ob cathólicam fidem, quam strénue propugnávit, quadriénnio apud Phrýgiam relegátus, ibi, inter ália mirácula, mortúum suscitávit. Eum Pius Nonus, Póntifex Máximus, universális Ecclésiæ Doctórem declarávit et confirmávit. Ipsíus autem festum sequénti die celebrátur.


Rhemis, in Gállia, item natális sancti Remígii, Epíscopi et Confessóris. Hic gentem Francórum convértit ad Christum, Clodóveo, ipsórum Rege, sacris baptismátis undis et fídei sacraméntis initiáto; et, cum annos plúrimos in Episcopátu explésset, sanctitáte et miraculórum glória conspícuus, decéssit e vita. Eius vero festívitas Kaléndis Octóbris potíssimum recólitur, quo die sacrum ipsíus corpus translátum fuit.


Romæ, via Lavicána, corónæ sanctórum Mílitum quadragínta, quas ipsi, sub Galliéno Imperatóre, pro veræ fídei confessióne percípere meruérunt.


Córdubæ, in Hispánia, sanctórum Mártyrum Gumesíndi Presbýteri, et Servidéi Mónachi.


In Sardínia sancti Potíti Mártyris, qui, sub Antoníno Imperatóre et Gelásio Prǽside, multa passus, demum gládio martýrium consecútus est.


Singidóni, in Mýsia superióre, sanctórum Mártyrum Hérmyli et Stratoníci, qui, post sæva torménta, sub Licínio Imperatóre, in Istrum flumen demérsi sunt.


Cæsaréæ, in Cappadócia, sancti Leóntii Epíscopi, qui, sub Licínio, advérsus Gentíles, et, sub Constantíno, advérsus Ariános plúrimum decertávit.


Tréviris sancti Agrítii Epíscopi.


In Versíaco monastério, in Gállia, sancti Vivéntii Confessóris.


Amaséæ, in Ponto, sanctæ Gláphyræ Vírginis.


Medioláni, in cœnóbio sanctæ Marthæ, Beátæ Verónicæ de Binásco Vírginis, ex Ordine sancti Augustíni.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Psalterio secundum tempora}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Isa 60:6


Omnes de Saba vénient, aurum et thus deferéntes, et laudem Dómino annuntiántes.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Éxcita, Dómine, * poténtiam tuam, ut salvos fácias nos.


Psalmus 79(2-8) [1]


79:2 Qui regis Israël, inténde: * qui dedúcis velut ovem Ioseph.


79:2 Qui sedes super Chérubim, * manifestáre coram Éphraim, Béniamin, et Manásse.


79:3 Éxcita poténtiam tuam, et veni, * ut salvos fácias nos.


79:4 Deus, convérte nos: * et osténde fáciem tuam, et salvi érimus.


79:5 Dómine, Deus virtútum, * quoúsque irascéris super oratiónem servi tui?


79:6 Cibábis nos pane lacrimárum: * et potum dabis nobis in lácrimis in mensúra?


79:7 Posuísti nos in contradictiónem vicínis nostris: * et inimíci nostri subsannavérunt nos.


79:8 Deus virtútum, convérte nos: * et osténde fáciem tuam, et salvi érimus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 79(9-20) [2]


79:9 Víneam de Ægýpto transtulísti: * eiecísti gentes, et plantásti eam.


79:10 Dux itíneris fuísti in conspéctu eius: * plantásti radíces eius, et implévit terram.


79:11 Opéruit montes umbra eius: * et arbústa eius cedros Dei.


79:12 Exténdit pálmites suos usque ad mare: * et usque ad flumen propágines eius.


79:13 Ut quid destruxísti macériam eius: * et vindémiant eam omnes, qui prætergrediúntur viam?


79:14 Exterminávit eam aper de silva: * et singuláris ferus depástus est eam.


79:15 Deus virtútum, convértere: * réspice de cælo, et vide, et vísita víneam istam.


79:16 Et pérfice eam, quam plantávit déxtera tua: * et super fílium hóminis, quem confirmásti tibi.


79:17 Incénsa igni, et suffóssa * ab increpatióne vultus tui períbunt.


79:18 Fiat manus tua super virum déxteræ tuæ: * et super fílium hóminis, quem confirmásti tibi.


79:19 Et non discédimus a te, vivificábis nos: * et nomen tuum invocábimus.


79:20 Dómine, Deus virtútum, convérte nos: * et osténde fáciem tuam, et salvi érimus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 81 [3]


81:1 Deus stetit in synagóga deórum: * in médio autem deos diiúdicat.


81:2 Úsquequo iudicátis iniquitátem: * et fácies peccatórum súmitis?


81:3 Iudicáte egéno, et pupíllo: * húmilem, et páuperem iustificáte.


81:4 Erípite páuperem: * et egénum de manu peccatóris liberáte.


81:5 Nesciérunt, neque intellexérunt, in ténebris ámbulant: * movebúntur ómnia fundaménta terræ.


81:6 Ego dixi: Dii estis, * et fílii Excélsi omnes.


81:7 Vos autem sicut hómines moriémini: * et sicut unus de princípibus cadétis.


81:8 Surge, Deus, iúdica terram: * quóniam tu hereditábis in ómnibus géntibus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Éxcita, Dómine, poténtiam tuam, ut salvos fácias nos.






Capitulum Responsorium Versus {ex Proprio Sanctorum}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


℟.br. Reges Tharsis et ínsulæ múnera ófferent, * Allelúia, allelúia.


℟. Reges Tharsis et ínsulæ múnera ófferent, * Allelúia, allelúia.


℣. Reges Arabum et Saba dona addúcent.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Reges Tharsis et ínsulæ múnera ófferent, * Allelúia, allelúia.


 


℣. Omnes de Saba vénient, allelúia.


℟. Aurum et thus deferéntes, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Beáti, qui hábitant * in domo tua, Dómine.


Psalmus 83(2-8) [1]


83:2 Quam dilécta tabernácula tua, Dómine virtútum: * concupíscit, et déficit ánima mea in átria Dómini.


83:3 Cor meum, et caro mea * exsultavérunt in Deum vivum.


83:4 Étenim passer invénit sibi domum: * et turtur nidum sibi, ubi ponat pullos suos.


83:4 Altária tua, Dómine virtútum: * Rex meus, et Deus meus.


83:5 Beáti, qui hábitant in domo tua, Dómine: * in sǽcula sæculórum laudábunt te.


83:6 Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.


83:8 Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 83(9-13) [2]


83:9 Dómine, Deus virtútum, exáudi oratiónem meam: * áuribus pércipe, Deus Iacob.


83:10 Protéctor noster, áspice, Deus: * et réspice in fáciem Christi tui:


83:11 Quia mélior est dies una in átriis tuis, * super míllia.


83:11 Elégi abiéctus esse in domo Dei mei: * magis quam habitáre in tabernáculis peccatórum.


83:12 Quia misericórdiam, et veritátem díligit Deus: * grátiam et glóriam dabit Dóminus.


83:13 Non privábit bonis eos, qui ámbulant in innocéntia: * Dómine virtútum, beátus homo, qui sperat in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 86 [3]


86:1 Fundaménta eius in móntibus sanctis: * díligit Dóminus portas Sion super ómnia tabernácula Iacob.


86:3 Gloriósa dicta sunt de te, * cívitas Dei.


86:4 Memor ero Rahab, et Babylónis * sciéntium me.


86:4 Ecce, alienígenæ, et Tyrus, et pópulus Æthíopum, * hi fuérunt illic.


86:5 Numquid Sion dicet: Homo, et homo natus est in ea: * et ipse fundávit eam Altíssimus?


86:6 Dóminus narrábit in scriptúris populórum, et príncipum: * horum, qui fuérunt in ea.


86:7 Sicut lætántium ómnium * habitátio est in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáti, qui hábitant in domo tua, Dómine.






Capitulum Responsorium Versus {ex Commune aut Festo}



Isa 60:4


Leva in circúitu óculos tuos, et vide: omnes isti congregáti sunt, venérunt tibi: fílii tui de longe vénient, et fíliæ tuæ de látere surgent.


℟. Deo grátias.


 


℟.br. Omnes de Saba vénient, * Allelúia, allelúia.


℟. Omnes de Saba vénient, * Allelúia, allelúia.


℣. Aurum et thus deferéntes.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Omnes de Saba vénient, * Allelúia, allelúia.


 


℣. Adoráte Dóminum, allelúia.


℟. In aula sancta eius, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Misericórdia et véritas * præcédent fáciem tuam, Dómine.


Psalmus 88(2-19) [1]


88:2 Misericórdias Dómini * in ætérnum cantábo.


88:2 In generatiónem et generatiónem * annuntiábo veritátem tuam in ore meo.


88:3 Quóniam dixísti: In ætérnum misericórdia ædificábitur in cælis: * præparábitur véritas tua in eis.


88:4 Dispósui testaméntum eléctis meis, iurávi David, servo meo: * Usque in ætérnum præparábo semen tuum.


88:5 Et ædificábo in generatiónem et generatiónem * sedem tuam.


88:6 Confitebúntur cæli mirabília tua, Dómine: * étenim veritátem tuam in ecclésia sanctórum.


88:7 Quóniam quis in núbibus æquábitur Dómino: * símilis erit Deo in fíliis Dei?


88:8 Deus, qui glorificátur in consílio sanctórum: * magnus et terríbilis super omnes qui in circúitu eius sunt.


88:9 Dómine, Deus virtútum, quis símilis tibi? * potens es, Dómine, et véritas tua in circúitu tuo.


88:10 Tu domináris potestáti maris: * motum autem flúctuum eius tu mítigas.


88:11 Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.


88:12 Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.


88:13 Thabor et Hermon in nómine tuo exsultábunt: * tuum brácchium cum poténtia.


88:14 Firmétur manus tua, et exaltétur déxtera tua: * iustítia et iudícium præparátio sedis tuæ.


88:15 Misericórdia et véritas præcédent fáciem tuam: * beátus pópulus, qui scit iubilatiónem.


88:16 Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.


88:18 Quóniam glória virtútis eórum tu es: * et in beneplácito tuo exaltábitur cornu nostrum.


88:19 Quia Dómini est assúmptio nostra, * et Sancti Israël, regis nostri.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 88(20-38) [2]


88:20 Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.


88:21 Invéni David, servum meum: * óleo sancto meo unxi eum.


88:22 Manus enim mea auxiliábitur ei: * et brácchium meum confortábit eum.


88:23 Nihil profíciet inimícus in eo, * et fílius iniquitátis non appónet nocére ei.


88:24 Et concídam a fácie ipsíus inimícos eius: * et odiéntes eum in fugam convértam.


88:25 Et véritas mea, et misericórdia mea cum ipso: * et in nómine meo exaltábitur cornu eius.


88:26 Et ponam in mari manum eius: * et in flumínibus déxteram eius.


88:27 Ipse invocábit me: Pater meus es tu: * Deus meus, et suscéptor salútis meæ.


88:28 Et ego primogénitum ponam illum * excélsum præ régibus terræ.


88:29 In ætérnum servábo illi misericórdiam meam: * et testaméntum meum fidéle ipsi.


88:30 Et ponam in sǽculum sǽculi semen eius: * et thronum eius sicut dies cæli.


88:31 Si autem derelíquerint fílii eius legem meam: * et in iudíciis meis non ambuláverint:


88:32 Si iustítias meas profanáverint: * et mandáta mea non custodíerint:


88:33 Visitábo in virga iniquitátes eórum: * et in verbéribus peccáta eórum.


88:34 Misericórdiam autem meam non dispérgam ab eo: * neque nocébo in veritáte mea:


88:35 Neque profanábo testaméntum meum: * et quæ procédunt de lábiis meis, non fáciam írrita.


88:36 Semel iurávi in sancto meo: Si David méntiar: * semen eius in ætérnum manébit.


88:37 Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 88(39-53) [3]


88:39 Tu vero repulísti et despexísti: * distulísti Christum tuum.


88:40 Evertísti testaméntum servi tui: * profanásti in terra Sanctuárium eius.


88:41 Destruxísti omnes sepes eius: * posuísti firmaméntum eius formídinem.


88:42 Diripuérunt eum omnes transeúntes viam: * factus est oppróbrium vicínis suis.


88:43 Exaltásti déxteram depriméntium eum: * lætificásti omnes inimícos eius.


88:44 Avertísti adiutórium gládii eius: * et non es auxiliátus ei in bello.


88:45 Destruxísti eum ab emundatióne: * et sedem eius in terram collisísti.


88:46 Minorásti dies témporis eius: * perfudísti eum confusióne.


88:47 Úsquequo, Dómine, avértis in finem: * exardéscet sicut ignis ira tua?


88:48 Memoráre quæ mea substántia: * numquid enim vane constituísti omnes fílios hóminum?


88:49 Quis est homo, qui vivet, et non vidébit mortem: * éruet ánimam suam de manu ínferi?


88:50 Ubi sunt misericórdiæ tuæ antíquæ, Dómine, * sicut iurásti David in veritáte tua?


88:51 Memor esto, Dómine, oppróbrii servórum tuórum * quod contínui in sinu meo multárum géntium.


88:52 Quod exprobravérunt inimíci tui, Dómine, * quod exprobravérunt commutatiónem Christi tui.


88:53 Benedíctus Dóminus in ætérnum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misericórdia et véritas præcédent fáciem tuam, Dómine.






Capitulum Responsorium Versus {ex Commune aut Festo}



Isa 60:6


Omnes de Saba vénient, aurum et thus deferéntes, et laudem Dómino annuntiántes.


℟. Deo grátias.


 


℟.br. Adoráte Dóminum, * Allelúia, allelúia.


℟. Adoráte Dóminum, * Allelúia, allelúia.


℣. In aula sancta eius.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Adoráte Dóminum, * Allelúia, allelúia.


 


℣. Adoráte Deum, allelúia.


℟. Omnes Angeli eius, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Dómine, * probásti me et cognovísti me. ‡


Psalmus 138(1-13) [1]


138:1  Dómine, probásti me, et cognovísti me: * ‡  tu cognovísti sessiónem meam, et resurrectiónem meam.


138:3 Intellexísti cogitatiónes meas de longe: * sémitam meam, et funículum meum investigásti.


138:4 Et omnes vias meas prævidísti: * quia non est sermo in lingua mea.


138:5 Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.


138:6 Mirábilis facta est sciéntia tua ex me: * confortáta est, et non pótero ad eam.


138:7 Quo ibo a spíritu tuo? * et quo a fácie tua fúgiam?


138:8 Si ascéndero in cælum, tu illic es: * si descéndero in inférnum, ades.


138:9 Si súmpsero pennas meas dilúculo, * et habitávero in extrémis maris:


138:10 Étenim illuc manus tua dedúcet me: * et tenébit me déxtera tua.


138:11 Et dixi: Fórsitan ténebræ conculcábunt me: * et nox illuminátio mea in delíciis meis.


138:12 Quia ténebræ non obscurabúntur a te, † et nox sicut dies illuminábitur: * sicut ténebræ eius, ita et lumen eius.


138:13 Quia tu possedísti renes meos: * suscepísti me de útero matris meæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, probásti me et cognovísti me.






Ant. Mirabília ópera tua, * Dómine, et ánima mea cognóscit nimis.


Psalmus 138(14-24) [2]


138:14 Confitébor tibi quia terribíliter magnificátus es: † mirabília ópera tua, * et ánima mea cognóscit nimis.


138:15 Non est occultátum os meum a te, quod fecísti in occúlto: * et substántia mea in inferióribus terræ.


138:16 Imperféctum meum vidérunt óculi tui, † et in libro tuo omnes scribéntur: * dies formabúntur, et nemo in eis.


138:17 Mihi autem nimis honorificáti sunt amíci tui, Deus: * nimis confortátus est principátus eórum.


138:18 Dinumerábo eos, et super arénam multiplicabúntur: * exsurréxi, et adhuc sum tecum.


138:19 Si occíderis, Deus, peccatóres: * viri sánguinum, declináte a me:


138:20 Quia dícitis in cogitatióne: * Accípient in vanitáte civitátes tuas.


138:21 Nonne qui odérunt te, Dómine, óderam? * et super inimícos tuos tabescébam?


138:22 Perfécto ódio óderam illos: * et inimíci facti sunt mihi.


138:23 Proba me, Deus, et scito cor meum: * intérroga me, et cognósce sémitas meas.


138:24 Et vide, si via iniquitátis in me est: * et deduc me in via ætérna.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Mirabília ópera tua, Dómine, et ánima mea cognóscit nimis.






Ant. Ne derelínquas me, * Dómine, virtus salútis meæ.


Psalmus 139 [3]


139:2 Éripe me, Dómine, ab hómine malo: * a viro iníquo éripe me.


139:3 Qui cogitavérunt iniquitátes in corde: * tota die constituébant prǽlia.


139:4 Acuérunt linguas suas sicut serpéntis: * venénum áspidum sub lábiis eórum.


139:5 Custódi me, Dómine, de manu peccatóris: * et ab homínibus iníquis éripe me.


139:5 Qui cogitavérunt supplantáre gressus meos: * abscondérunt supérbi láqueum mihi:


139:6 Et funes extendérunt in láqueum: * iuxta iter scándalum posuérunt mihi.


139:7 Dixi Dómino: Deus meus es tu: * exáudi, Dómine, vocem deprecatiónis meæ.


139:8 Dómine, Dómine, virtus salútis meæ: * obumbrásti super caput meum in die belli.


139:9 Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.


139:10 Caput circúitus eórum: * labor labiórum ipsórum opériet eos.


139:11 Cadent super eos carbónes, in ignem deícies eos: * in misériis non subsístent.


139:12 Vir linguósus non dirigétur in terra: * virum iniústum mala cápient in intéritu.


139:13 Cognóvi quia fáciet Dóminus iudícium ínopis: * et vindíctam páuperum.


139:14 Verúmtamen iusti confitebúntur nómini tuo: * et habitábunt recti cum vultu tuo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne derelínquas me, Dómine, virtus salútis meæ.






Ant. Dómine, * clamávi ad te, exáudi me. ‡


Psalmus 140 [4]


140:1  Dómine, clamávi ad te, exáudi me: * ‡ inténde voci meæ, cum clamávero ad te.


140:2 Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.


140:3 Pone, Dómine, custódiam ori meo: * et óstium circumstántiæ lábiis meis.


140:4 Non declínes cor meum in verba malítiæ, * ad excusándas excusatiónes in peccátis.


140:4 Cum homínibus operántibus iniquitátem: * et non communicábo cum eléctis eórum.


140:5 Corrípiet me iustus in misericórdia, et increpábit me: * óleum autem peccatóris non impínguet caput meum.


140:6 Quóniam adhuc et orátio mea in beneplácitis eórum: * absórpti sunt iuncti petræ iúdices eórum.


140:7 Áudient verba mea quóniam potuérunt: * sicut crassitúdo terræ erúpta est super terram.


140:8 Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.


140:9 Custódi me a láqueo, quem statuérunt mihi: * et a scándalis operántium iniquitátem.


140:10 Cadent in retiáculo eius peccatóres: * singuláriter sum ego donec tránseam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, clamávi ad te, exáudi me.






Ant. Educ de custódia * ánimam meam, Dómine, ad confiténdum nómini tuo.


Psalmus 141 [5]


141:2 Voce mea ad Dóminum clamávi: * voce mea ad Dóminum deprecátus sum:


141:3 Effúndo in conspéctu eius oratiónem meam, * et tribulatiónem meam ante ipsum pronúntio.


141:4 In deficiéndo ex me spíritum meum, * et tu cognovísti sémitas meas.


141:4 In via hac, qua ambulábam, * abscondérunt láqueum mihi.


141:5 Considerábam ad déxteram, et vidébam: * et non erat qui cognósceret me.


141:5 Périit fuga a me, * et non est qui requírat ánimam meam.


141:6 Clamávi ad te, Dómine, * dixi: Tu es spes mea, pórtio mea in terra vivéntium.


141:7 Inténde ad deprecatiónem meam: * quia humiliátus sum nimis.


141:7 Líbera me a persequéntibus me: * quia confortáti sunt super me.


141:8 Educ de custódia ánimam meam ad confiténdum nómini tuo: * me exspéctant iusti, donec retríbuas mihi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Educ de custódia ánimam meam, Dómine, ad confiténdum nómini tuo.






Capitulum Hymnus Versus {ex Proprio Sanctorum}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


Hymnus


Crudélis Heródes, Deum


Regem veníre quid times?


Non éripit mortália,


Qui regna dat cæléstia.


 


Ibant magi, quam víderant,


Stellam sequéntes prǽviam:


Lumen requírunt lúmine:


Deum faténtur múnere.


 


Lavácra puri gúrgitis


Cæléstis Agnus áttigit:


Peccáta, quæ non détulit,


Nos abluéndo sústulit.


 


Novum genus poténtiæ:


Aquæ rubéscunt hýdriæ,


Vinúmque iussa fúndere,


Mutávit unda oríginem.


 


Iesu, tibi sit glória,


Qui apparuísti géntibus,


Cum Patre, et almo Spíritu,


In sempitérna sǽcula.


Amen.


 


℣. Reges Tharsis et ínsulæ múnera ófferent.


℟. Reges Arabum et Saba dona addúcent.






Canticum: Magnificat {Antiphona ex Proprio Sanctorum}



Ant. Tribus miráculis * ornátum diem sanctum cólimus: hódie stella Magos duxit ad præsépium: hódie vinum ex aqua factum est ad núptias: hódie in Iordáne a Ioánne Christus baptizári vóluit, ut salváret nos, allelúia.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tribus miráculis ornátum diem sanctum cólimus: hódie stella Magos duxit ad præsépium: hódie vinum ex aqua factum est ad núptias: hódie in Iordáne a Ioánne Christus baptizári vóluit, ut salváret nos, allelúia.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Voce mea * ad Dóminum clamávi: neque obliviscétur miseréri Deus.


Psalmus 76(2-13) [1]


76:2 Voce mea ad Dóminum clamávi: * voce mea ad Deum, et inténdit mihi.


76:3 In die tribulatiónis meæ Deum exquisívi, mánibus meis nocte contra eum: * et non sum decéptus.


76:4 Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.


76:5 Anticipavérunt vigílias óculi mei: * turbátus sum, et non sum locútus.


76:6 Cogitávi dies antíquos: * et annos ætérnos in mente hábui.


76:7 Et meditátus sum nocte cum corde meo, * et exercitábar, et scopébam spíritum meum.


76:8 Numquid in ætérnum proíciet Deus: * aut non appónet ut complacítior sit adhuc?


76:9 Aut in finem misericórdiam suam abscíndet, * a generatióne in generatiónem?


76:10 Aut obliviscétur miseréri Deus? * aut continébit in ira sua misericórdias suas?


76:11 Et dixi: Nunc cœpi: * hæc mutátio déxteræ Excélsi.


76:12 Memor fui óperum Dómini: * quia memor ero ab inítio mirabílium tuórum.


76:13 Et meditábor in ómnibus opéribus tuis: * et in adinventiónibus tuis exercébor.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 76(14-21) [2]


76:14 Deus, in sancto via tua: quis Deus magnus sicut Deus noster? * tu es Deus qui facis mirabília.


76:15 Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.


76:17 Vidérunt te aquæ, Deus, vidérunt te aquæ: * et timuérunt, et turbátæ sunt abýssi.


76:18 Multitúdo sónitus aquárum: * vocem dedérunt nubes.


76:18 Étenim sagíttæ tuæ tránseunt: * vox tonítrui tui in rota.


76:19 Illuxérunt coruscatiónes tuæ orbi terræ: * commóta est, et contrémuit terra.


76:20 In mari via tua, et sémitæ tuæ in aquis multis: * et vestígia tua non cognoscéntur.


76:21 Deduxísti sicut oves pópulum tuum, * in manu Móysi et Aaron.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 85 [3]


85:1 Inclína, Dómine, aurem tuam, et exáudi me: * quóniam inops, et pauper sum ego.


85:2 Custódi ánimam meam, quóniam sanctus sum: * salvum fac servum tuum, Deus meus, sperántem in te.


85:3 Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.


85:5 Quóniam tu, Dómine, suávis, et mitis: * et multæ misericórdiæ ómnibus invocántibus te.


85:6 Áuribus pércipe, Dómine, oratiónem meam: * et inténde voci deprecatiónis meæ.


85:7 In die tribulatiónis meæ clamávi ad te: * quia exaudísti me.


85:8 Non est símilis tui in diis, Dómine: * et non est secúndum ópera tua.


85:9 Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.


85:10 Quóniam magnus es tu, et fáciens mirabília: * tu es Deus solus.


85:11 Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.


85:12 Confitébor tibi, Dómine, Deus meus, in toto corde meo, * et glorificábo nomen tuum in ætérnum:


85:13 Quia misericórdia tua magna est super me: * et eruísti ánimam meam ex inférno inferióri.


85:14 Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.


85:15 Et tu, Dómine, Deus miserátor et miséricors, * pátiens, et multæ misericórdiæ, et verax,


85:16 Réspice in me, et miserére mei, * da impérium tuum púero tuo: et salvum fac fílium ancíllæ tuæ.


85:17 Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Voce mea ad Dóminum clamávi: neque obliviscétur miseréri Deus.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






Commemoratio Baptismatis Domini Nostri Jesu Christi
II. classis

Tempora: Sabbato infra Hebdomadam I post Epiphaniam


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Christus appáruit nobis, * Veníte adorémus.


Ant. Christus appáruit nobis, * Veníte adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Christus appáruit nobis, * Veníte adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Christus appáruit nobis, * Veníte adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Christus appáruit nobis, * Veníte adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte adorémus.


Ant. Christus appáruit nobis, * Veníte adorémus.






Hymnus {ex Commune aut Festo}



Crudélis Heródes, Deum


Regem veníre quid times?


Non éripit mortália,


Qui regna dat cæléstia.


 


Ibant magi, quam víderant,


Stellam sequéntes prǽviam:


Lumen requírunt lúmine:


Deum faténtur múnere.


 


Lavácra puri gúrgitis


Cæléstis Agnus áttigit:


Peccáta, quæ non détulit,


Nos abluéndo sústulit.


 


Novum genus poténtiæ:


Aquæ rubéscunt hýdriæ,


Vinúmque iussa fúndere,


Mutávit unda oríginem.


 


Iesu, tibi sit glória,


Qui apparuísti géntibus,


Cum Patre, et almo Spíritu,


In sempitérna sǽcula.


Amen.






Psalmi cum lectionibus {Antiphonæ et Psalmi ex Commune aut Festo}



Nocturnus I.


Ant. Afférte Dómino * fílii Dei, adoráte Dóminum in aula sancta eius.


Psalmus 28 [1]


28:1 Afférte Dómino, fílii Dei: * afférte Dómino fílios aríetum.


28:2 Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.


28:3 Vox Dómini super aquas, Deus maiestátis intónuit: * Dóminus super aquas multas.


28:4 Vox Dómini in virtúte: * vox Dómini in magnificéntia.


28:5 Vox Dómini confringéntis cedros: * et confrínget Dóminus cedros Líbani:


28:6 Et commínuet eas tamquam vítulum Líbani: * et diléctus quemádmodum fílius unicórnium.


28:7 Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.


28:9 Vox Dómini præparántis cervos, et revelábit condénsa: * et in templo eius omnes dicent glóriam.


28:10 Dóminus dilúvium inhabitáre facit: * et sedébit Dóminus Rex in ætérnum.


28:11 Dóminus virtútem pópulo suo dabit: * Dóminus benedícet pópulo suo in pace.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Afférte Dómino fílii Dei, adoráte Dóminum in aula sancta eius.






Ant. Flúminis ímpetus * lætíficat, allelúia, civitátem Dei, allelúia.


Psalmus 45 [2]


45:2 Deus noster refúgium, et virtus: * adiútor in tribulatiónibus, quæ invenérunt nos nimis.


45:3 Proptérea non timébimus dum turbábitur terra: * et transferéntur montes in cor maris.


45:4 Sonuérunt, et turbátæ sunt aquæ eórum: * conturbáti sunt montes in fortitúdine eius.


45:5 Flúminis ímpetus lætíficat civitátem Dei: * sanctificávit tabernáculum suum Altíssimus.


45:6 Deus in médio eius, non commovébitur: * adiuvábit eam Deus mane dilúculo.


45:7 Conturbátæ sunt gentes, et inclináta sunt regna: * dedit vocem suam, mota est terra.


45:8 Dóminus virtútum nobíscum: * suscéptor noster Deus Iacob.


45:9 Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.


45:10 Arcum cónteret, et confrínget arma: * et scuta combúret igni.


45:11 Vacáte, et vidéte quóniam ego sum Deus: * exaltábor in géntibus, et exaltábor in terra.


45:12 Dóminus virtútum nobíscum: * suscéptor noster Deus Iacob.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Flúminis ímpetus lætíficat, allelúia, civitátem Dei, allelúia.






Ant. Psállite Deo nostro, * psállite: psállite Regi nostro, psállite sapiénter.


Psalmus 46 [3]


46:2 Omnes gentes, pláudite mánibus: * iubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subiécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Iacob, quam diléxit.


46:6 Ascéndit Deus in iúbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Psállite Deo nostro, psállite: psállite Regi nostro, psállite sapiénter.






℣. Omnis terra adóret te, et psallat tibi.


℟. Psalmum dicat nómini tuo, Dómine.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De Epístola prima ad Corínthios


1 Cor 16:1-4


1 De colléctis autem, quæ fiunt in sanctos, sicut ordinávi ecclésiis Galátiæ, ita et vos fácite.


2 Per unam sábbati, unusquísque vestrum apud se sepónat, recóndens quod ei bene placúerit: ut non, cum vénero, tunc colléctæ fiant.


3 Cum autem præsens fúero: quos probavéritis per epístolas, hos mittam perférre grátiam vestram in Ierúsalem.


4 Quod si dignum fúerit, ut et ego eam, mecum ibunt.


℣. Tu autem, Dómine, miserére nobis.


℟. Deo grátias.


 


℟. Hódie in Iordáne baptizáto Dómino apérti sunt cæli, et sicut colúmba super eum Spíritus mansit, et vox Patris intónuit:


* Hic est Fílius meus diléctus, in quo mihi bene complácui.


℣. Descéndit Spíritus Sanctus corporáli spécie sicut colúmba in ipsum, et vox de cælo facta est.


℟. Hic est Fílius meus diléctus, in quo mihi bene complácui.






℣. Iube, Dómine, benedícere.


Benedictio. Unigénitus Dei Fílius nos benedícere et adiuváre dignétur.


℟. Amen.


 


Lectio 2


1 Cor 16:5-9


5 Véniam autem ad vos, cum Macedóniam pertransíero: nam Macedóniam pertransíbo.


6 Apud vos autem fórsitan manébo, vel étiam hiemábo: ut vos me deducátis, quocúmque íero.


7 Nolo enim vos modo in tránsitu vidére: spero enim me aliquántulum témporis manére apud vos, si Dóminus permíserit.


8 Permanébo autem Ephesi usque ad Pentecósten.


9 Ostium enim mihi apértum est magnum, et évidens: et adversárii multi.


℣. Tu autem, Dómine, miserére nobis.


℟. Deo grátias.


 


℟. In colúmbæ spécie Spíritus Sanctus visus est, Patérna vox audíta est:


* Hic est Fílius meus diléctus, in quo mihi bene complácui.


℣. Cæli apérti sunt super eum, et vox Patris intónuit.


℟. Hic est Fílius meus diléctus, in quo mihi bene complácui.






℣. Iube, Dómine, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


1 Cor 16:10-14


10 Si autem vénerit Timótheus, vidéte ut sine timóre sit apud vos: opus enim Dómini operátur, sicut et ego.


11 Ne quis ergo illum spernat: dedúcite autem illum in pace, ut véniat ad me: exspécto enim illum cum frátribus.


12 De Apóllo autem fratre vobis notum fácio, quóniam multum rogávi eum, ut veníret ad vos cum frátribus: et útique non fuit volúntas, ut nunc veníret: véniet autem, cum ei vácuum fúerit.


13 Vigiláte, state in fide, viríliter ágite, et confortámini.


14 Omnia vestra in caritáte fiant.


℣. Tu autem, Dómine, miserére nobis.


℟. Deo grátias.


 


℟. Reges Tharsis et ínsulæ múnera ófferent:


* Reges Arabum et Saba dona Dómino Deo addúcent.


℣. Omnes de Saba vénient, aurum et thus deferéntes.


℟. Reges Arabum et Saba dona Dómino Deo addúcent.


℣. Glória Patri, et Fílio, * et Spirítui Sancto.


℟. Reges Arabum et Saba dona Dómino Deo addúcent.






Nocturnus II.


Ant. Omnis terra adóret te, * et psallat tibi: psalmum dicat nómini tuo, Dómine.


Psalmus 65 [4]


65:1 Iubiláte Deo, omnis terra, psalmum dícite nómini eius: * date glóriam laudi eius.


65:3 Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.


65:4 Omnis terra adóret te, et psallat tibi: * psalmum dicat nómini tuo.


65:5 Veníte, et vidéte ópera Dei: * terríbilis in consíliis super fílios hóminum.


65:6 Qui convértit mare in áridam, in flúmine pertransíbunt pede: * ibi lætábimur in ipso.


65:7 Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.


65:8 Benedícite, gentes, Deum nostrum: * et audítam fácite vocem laudis eius,


65:9 Qui pósuit ánimam meam ad vitam: * et non dedit in commotiónem pedes meos.


65:10 Quóniam probásti nos, Deus: * igne nos examinásti, sicut examinátur argéntum.


65:11 Induxísti nos in láqueum, posuísti tribulatiónes in dorso nostro: * imposuísti hómines super cápita nostra.


65:12 Transívimus per ignem et aquam: * et eduxísti nos in refrigérium.


65:13 Introíbo in domum tuam in holocáustis: * reddam tibi vota mea, quæ distinxérunt lábia mea.


65:14 Et locútum est os meum, * in tribulatióne mea.


65:15 Holocáusta medulláta ófferam tibi cum incénso aríetum: * ófferam tibi boves cum hircis.


65:16 Veníte, audíte, et narrábo, omnes, qui timétis Deum: * quanta fecit ánimæ meæ.


65:17 Ad ipsum ore meo clamávi, * et exaltávi sub lingua mea.


65:18 Iniquitátem si aspéxi in corde meo, * non exáudiet Dóminus.


65:19 Proptérea exaudívit Deus, * et atténdit voci deprecatiónis meæ.


65:20 Benedíctus Deus, * qui non amóvit oratiónem meam, et misericórdiam suam a me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Omnis terra adóret te, et psallat tibi: psalmum dicat nómini tuo, Dómine.






Ant. Reges Tharsis * et ínsulæ múnera ófferent Regi Dómino.


Psalmus 71 [5]


71:2 Deus, iudícium tuum regi da: * et iustítiam tuam fílio regis:


71:2 Iudicáre pópulum tuum in iustítia, * et páuperes tuos in iudício.


71:3 Suscípiant montes pacem pópulo: * et colles iustítiam.


71:4 Iudicábit páuperes pópuli, et salvos fáciet fílios páuperum: * et humiliábit calumniatórem.


71:5 Et permanébit cum sole, et ante lunam, * in generatióne et generatiónem.


71:6 Descéndet sicut plúvia in vellus: * et sicut stillicídia stillántia super terram.


71:7 Oriétur in diébus eius iustítia, et abundántia pacis: * donec auferátur luna.


71:8 Et dominábitur a mari usque ad mare: * et a flúmine usque ad términos orbis terrárum.


71:9 Coram illo prócident Æthíopes: * et inimíci eius terram lingent.


71:10 Reges Tharsis, et ínsulæ múnera ófferent: * reges Árabum et Saba dona addúcent.


71:11 Et adorábunt eum omnes reges terræ: * omnes gentes sérvient ei:


71:12 Quia liberábit páuperem a poténte: * et páuperem, cui non erat adiútor.


71:13 Parcet páuperi et ínopi: * et ánimas páuperum salvas fáciet.


71:14 Ex usúris et iniquitáte rédimet ánimas eórum: * et honorábile nomen eórum coram illo.


71:15 Et vivet, et dábitur ei de auro Arábiæ, et adorábunt de ipso semper: * tota die benedícent ei.


71:16 Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.


71:17 Sit nomen eius benedíctum in sǽcula: * ante solem pérmanet nomen eius.


71:17 Et benedicéntur in ipso omnes tribus terræ: * omnes gentes magnificábunt eum.


71:18 Benedíctus Dóminus, Deus Israël, * qui facit mirabília solus:


71:19 Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Reges Tharsis et ínsulæ múnera ófferent Regi Dómino.






Ant. Omnes gentes * quascúmque fecísti, vénient, et adorábunt coram te, Dómine.


Psalmus 85 [6]


85:1 Inclína, Dómine, aurem tuam, et exáudi me: * quóniam inops, et pauper sum ego.


85:2 Custódi ánimam meam, quóniam sanctus sum: * salvum fac servum tuum, Deus meus, sperántem in te.


85:3 Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.


85:5 Quóniam tu, Dómine, suávis, et mitis: * et multæ misericórdiæ ómnibus invocántibus te.


85:6 Áuribus pércipe, Dómine, oratiónem meam: * et inténde voci deprecatiónis meæ.


85:7 In die tribulatiónis meæ clamávi ad te: * quia exaudísti me.


85:8 Non est símilis tui in diis, Dómine: * et non est secúndum ópera tua.


85:9 Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.


85:10 Quóniam magnus es tu, et fáciens mirabília: * tu es Deus solus.


85:11 Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.


85:12 Confitébor tibi, Dómine, Deus meus, in toto corde meo, * et glorificábo nomen tuum in ætérnum:


85:13 Quia misericórdia tua magna est super me: * et eruísti ánimam meam ex inférno inferióri.


85:14 Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.


85:15 Et tu, Dómine, Deus miserátor et miséricors, * pátiens, et multæ misericórdiæ, et verax,


85:16 Réspice in me, et miserére mei, * da impérium tuum púero tuo: et salvum fac fílium ancíllæ tuæ.


85:17 Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Omnes gentes quascúmque fecísti, vénient, et adorábunt coram te, Dómine.






℣. Reges Tharsis et ínsulæ múnera ófferent.


℟. Reges Arabum et Saba dona addúcent.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Sermo sancti Gregórii Nazianzéni


Oratio in sancta Lumina


Non possum cohibére lætítiæ voluptátem, sed mente extóllor, et affícior: et própriæ pusillitátis oblítus, offícium magni Ioánnis, immo pótius famulátum subíre conténdo, ac géstio: et licet non sim præcúrsor, de erémo tamen vénio. Christus ergo illuminátur, immo pótius fulgóre suo nos illúminat: Christus baptizátur, simul et nos descendámus, ut cum ipso páriter ascendámus.


℣. Tu autem, Dómine, miserére nobis.


℟. Deo grátias.


 


℟. Illumináre, illumináre Ierúsalem, quia venit lux tua:


* Et glória Dómini super te orta est.


℣. Et ambulábunt gentes in lúmine tuo, et reges in splendóre ortus tui.


℟. Et glória Dómini super te orta est.






℣. Iube, Dómine, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Ioánnes baptízat, et accédit Iesus, sanctíficans quidem et ipsum, qui baptízat, præcípue tamen ut et véterem Adam sepéliat in aquis, et ante ómnia, ut per hæc sanctificéntur aquæ Iordánis: ut sicut erat spíritus et caro, ita et his, qui baptizándi erant, in spíritu et aqua sanctificatiónis succéssio traderétur. Non súscipit Baptísta, conténdit Iesus. Ego, inquit, opus hábeo a te baptizári. Lucérna dicit ad Solem, et vox lóquitur ad Verbum.


℣. Tu autem, Dómine, miserére nobis.


℟. Deo grátias.


 


℟. Omnes de Saba vénient, aurum et thus deferéntes, et laudem Dómino annuntiántes,


* Allelúia, allelúia, allelúia.


℣. Reges Tharsis et ínsulæ múnera ófferent, reges Arabum et Saba dona addúcent.


℟. Allelúia, allelúia, allelúia.






℣. Iube, Dómine, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Ascéndit Iesus de aqua, secum quodámmodo demérsum edúcens et élevans mundum: et vidit non dívidi cælum, sed aperíri, quod sibi ac nobis post se aliquándo Adam ille conclúserat; sicut et ígneo gládio paradísus fúerat conclúsus. Spíritus Sanctus testimónium pérhibet: simília namque sibi ipsa concúrrunt. De cælo testimónium defértur: inde enim erat ille, cui testimónium perhibétur.


℣. Tu autem, Dómine, miserére nobis.


℟. Deo grátias.


 


℟. Magi véniunt ab Oriénte Ierosólymam, quæréntes, et dicéntes: Ubi est qui natus est, cuius stellam vídimus?


* Et vénimus adoráre Dóminum.


℣. Vídimus stellam eius in Oriénte.


℟. Et vénimus adoráre Dóminum.


℣. Glória Patri, et Fílio, * et Spirítui Sancto.


℟. Et vénimus adoráre Dóminum.






Nocturnus III.


Ant. Homo natus est * in ea, et ipse fundávit eam Altíssimus.


Psalmus 86 [7]


86:1 Fundaménta eius in móntibus sanctis: * díligit Dóminus portas Sion super ómnia tabernácula Iacob.


86:3 Gloriósa dicta sunt de te, * cívitas Dei.


86:4 Memor ero Rahab, et Babylónis * sciéntium me.


86:4 Ecce, alienígenæ, et Tyrus, et pópulus Æthíopum, * hi fuérunt illic.


86:5 Numquid Sion dicet: Homo, et homo natus est in ea: * et ipse fundávit eam Altíssimus?


86:6 Dóminus narrábit in scriptúris populórum, et príncipum: * horum, qui fuérunt in ea.


86:7 Sicut lætántium ómnium * habitátio est in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Homo natus est in ea, et ipse fundávit eam Altíssimus.






Ant. Adoráte Dóminum, * allelúia: in aula sancta eius, allelúia.


Psalmus 95 [8]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini eius: * annuntiáte de die in diem salutáre eius.


95:3 Annuntiáte inter gentes glóriam eius, * in ómnibus pópulis mirabília eius.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu eius: * sanctimónia et magnificéntia in sanctificatióne eius.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.


95:8 Tóllite hóstias, et introíte in átria eius: * adoráte Dóminum in átrio sancto eius.


95:9 Commoveátur a fácie eius univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * iudicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.


95:13 Iudicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adoráte Dóminum, allelúia: in aula sancta eius, allelúia.






Ant. Adoráte Deum, * allelúia: omnes Angeli eius, allelúia.


Psalmus 96 [9]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adoráte Deum, allelúia: omnes Angeli eius, allelúia.






℣. Adoráte Dóminum, allelúia.


℟. In aula sancta eius, allelúia.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Ioánnem


Ioannes 1:29-34


In illo témpore: Vidit Ioánnes Iesum veniéntem ad se, et ait: Ecce Agnus Dei, ecce qui tollit peccátum mundi. Et réliqua.


 


Homilía sancti Augustíni Epíscopi


Tract. 6 in Ioann., ante med.


Antequam veníret Dóminus ut baptizarétur a Ioánne in Iordáne, nóverat eum illis vócibus, ubi ait: Tu ad me venis baptizári? ego a te débeo baptizári. Sed ecce Dóminum nóverat, nóverat Fílium Dei. Unde probámus quod iam nóverat, quia ipse baptizáret in Spíritu Sancto? Antequam veníret ad flúvium, cum multi ad Ioánnem cúrrerent baptizári, ait illis: Ego quidem baptízo vos in aqua: qui autem post me venit, maior me est: cuius non sum dignus corrígiam calceaménti sólvere: ipse vos baptizábit in Spíritu Sancto, et igni. Iam et hoc nóverat.


℣. Tu autem, Dómine, miserére nobis.


℟. Deo grátias.


 


℟. Stella, quam víderant Magi in Oriénte, antecedébat eos, donec venírent ad locum, ubi puer erat.


* Vidéntes autem eam, gavísi sunt gáudio magno.


℣. Et intrántes domum, invenérunt púerum cum María matre eius, et procidéntes adoravérunt eum.


℟. Vidéntes autem eam, gavísi sunt gáudio magno.






℣. Iube, Dómine, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Quid ergo per colúmbam dídicit, ne mendax póstea inveniátur, (quod avértat a nobis Deus opinári) nisi quamdam proprietátem in Christo talem futúram, ut quamvis multi minístri baptizatúri essent, sive iusti, sive iniústi, non tribuerétur sánctitas baptísmi nisi illi, super quem descéndit colúmba, de quo dictum est: Hic est qui baptízat in Spíritu Sancto? Petrus baptízet, hic est qui baptízat: Paulus baptízet, hic est qui baptízat: Iudas baptízet, hic est qui baptízat. Nam si pro diversitáte meritórum baptísma sanctum est: quia divérsa sunt mérita, divérsa erunt baptísmata: et tanto quisque áliquid mélius putátur accípere, quanto a melióre vidétur accepísse.


℣. Tu autem, Dómine, miserére nobis.


℟. Deo grátias.


 


℟. Vidéntes stellam Magi, gavísi sunt gáudio magno:


* Et intrántes domum invenérunt púerum cum María matre eius, et procidéntes adoravérunt eum: * Et apértis thesáuris suis obtulérunt ei múnera, aurum, thus, et myrrham.


℣. Stella, quam víderant Magi in Oriénte, antecedébat eos, usque dum véniens staret supra ubi erat puer.


℟. Et intrántes domum invenérunt púerum cum María matre eius, et procidéntes adoravérunt eum:


℣. Glória Patri, et Fílio, * et Spirítui Sancto.


℟. Et apértis thesáuris suis obtulérunt ei múnera, aurum, thus, et myrrham.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Ipsi sancti, (intellégite, fratres) boni pertinéntes ad colúmbam, pertinéntes ad sortem civitátis illíus Ierúsalem, ipsi boni in Ecclésia, de quibus dicit Apóstolus: Novit Dóminus qui sunt eius; diversárum gratiárum sunt, non omnes pária mérita habent. Sunt álii áliis sanctióres, sunt álii áliis melióres. Quare ergo si unus ab illo, verbi grátia, iusto, sancto baptizétur, álius ab álio inferióris mériti apud Deum, inferióris gradus, inferióris continéntiæ, inferióris vitæ; unum tamen et par et æquále est quod accepérunt, nisi quia hic est, qui baptízat?


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, cuius Unigénitus in substántia nostræ carnis appáruit: præsta, quǽsumus; ut per eum, quem símilem nobis foris agnóvimus, intus reformári mereámur:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Commune aut Festo}



Ant. Ante lucíferum génitus, * et ante sǽcula, Dóminus Salvátor noster hódie mundo appáruit.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ante lucíferum génitus, et ante sǽcula, Dóminus Salvátor noster hódie mundo appáruit.






Ant. Venit lumen tuum * Ierúsalem, et glória Dómini super te orta est, et ambulábunt gentes in lúmine tuo, allelúia.


Psalmus 99 [2]


99:2 Iubiláte Deo, omnis terra: * servíte Dómino in lætítia.


99:2 Introíte in conspéctu eius, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus eius, et oves páscuæ eius: †  introíte portas eius in confessióne, * átria eius in hymnis: confitémini illi.


99:4 Laudáte nomen eius:  quóniam suávis est Dóminus, † in ætérnum misericórdia eius, * et usque in generatiónem et generatiónem véritas eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Venit lumen tuum Ierúsalem, et glória Dómini super te orta est, et ambulábunt gentes in lúmine tuo, allelúia.






Ant. Apértis thesáuris suis * obtulérunt Magi Dómino aurum, thus, et myrrham, allelúia.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adiútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui iurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Apértis thesáuris suis obtulérunt Magi Dómino aurum, thus, et myrrham, allelúia.






Ant. Mária et flúmina * benedícite Dómino: hymnum dícite fontes Dómino, allelúia.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Mária et flúmina benedícite Dómino: hymnum dícite fontes Dómino, allelúia.






Ant. Stella ista * sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli eius: * laudáte eum, omnes virtútes eius.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum eius:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes iúdices terræ.


148:12 Iúvenes, et vírgines: † senes cum iunióribus laudent nomen Dómini: *  quia exaltátum est nomen eius solíus.


148:14 Conféssio eius super cælum et terram: * et exaltávit cornu pópuli sui.


148:14 Hymnus ómnibus sanctis eius: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Stella ista sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.






Capitulum Hymnus Versus {ex Commune aut Festo}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


Hymnus


O sola magnárum úrbium


Maior Bethlem, cui cóntigit


Ducem salútis cǽlitus


Incorporátum gígnere.


 


Quem stella, quæ solis rotam


Vincit decóre, ac lúmine;


Venísse terris núntiat


Cum carne terréstri Deum.


 


Vidére postquam illum Magi,


Eóa promunt múnera:


Stratíque votis ófferunt


Thus, myrrham, et aurum régium.


 


Regem Deúmque annúntiant


Thesáurus, et fragrans odor


Thuris Sabǽi, ac mýrrheus


Pulvis sepúlcrum prǽdocet.


 


Iesu, tibi sit glória,


Qui apparuísti géntibus,


Cum Patre, et almo Spíritu


In sempitérna sǽcula.


Amen.


 


℣. Adoráte Deum, allelúia.


℟. Omnes Angeli eius, allelúia.






Canticum: Benedictus {Antiphona ex Proprio Sanctorum}



Ant. Hódie * cælésti Sponso iuncta est Ecclésia, quóniam in Iordáne lavit Christus eius crímina: currunt cum munéribus Magi ad regáles núptias, et ex aqua facto vino lætántur convívæ, allelúia.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Hódie cælésti Sponso iuncta est Ecclésia, quóniam in Iordáne lavit Christus eius crímina: currunt cum munéribus Magi ad regáles núptias, et ex aqua facto vino lætántur convívæ, allelúia.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, cuius Unigénitus in substántia nostræ carnis appáruit: præsta, quǽsumus; ut per eum, quem símilem nobis foris agnóvimus, intus reformári mereámur:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Exaltáre, Dómine, * qui iúdicas terram: redde retributiónem supérbis.


Psalmus 93(1-11) [1]


93:1 Deus ultiónum Dóminus: * Deus ultiónum líbere egit.


93:2 Exaltáre, qui iúdicas terram: * redde retributiónem supérbis.


93:3 Úsquequo peccatóres, Dómine, * úsquequo peccatóres gloriabúntur:


93:4 Effabúntur, et loquéntur iniquitátem: * loquéntur omnes, qui operántur iniustítiam?


93:5 Pópulum tuum, Dómine, humiliavérunt: * et hereditátem tuam vexavérunt.


93:6 Víduam, et ádvenam interfecérunt: * et pupíllos occidérunt.


93:7 Et dixérunt: Non vidébit Dóminus, * nec intélleget Deus Iacob.


93:8 Intellégite, insipiéntes in pópulo: * et stulti, aliquándo sápite.


93:9 Qui plantávit aurem, non áudiet? * aut qui finxit óculum, non consíderat?


93:10 Qui córripit gentes, non árguet: * qui docet hóminem sciéntiam?


93:11 Dóminus scit cogitatiónes hóminum, * quóniam vanæ sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 93(12-23) [2]


93:12 Beátus homo, quem tu erudíeris, Dómine: * et de lege tua docúeris eum,


93:13 Ut mítiges ei a diébus malis: * donec fodiátur peccatóri fóvea.


93:14 Quia non repéllet Dóminus plebem suam: * et hereditátem suam non derelínquet.


93:15 Quoadúsque iustítia convertátur in iudícium: * et qui iuxta illam omnes qui recto sunt corde.


93:16 Quis consúrget mihi advérsus malignántes? * aut quis stabit mecum advérsus operántes iniquitátem?


93:17 Nisi quia Dóminus adiúvit me: * paulo minus habitásset in inférno ánima mea.


93:18 Si dicébam: Motus est pes meus: * misericórdia tua, Dómine, adiuvábat me.


93:19 Secúndum multitúdinem dolórum meórum in corde meo: * consolatiónes tuæ lætificavérunt ánimam meam.


93:20 Numquid adhǽret tibi sedes iniquitátis: * qui fingis labórem in præcépto?


93:21 Captábunt in ánimam iusti: * et sánguinem innocéntem condemnábunt.


93:22 Et factus est mihi Dóminus in refúgium: * et Deus meus in adiutórium spei meæ.


93:23 Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 107 [3]


107:2 Parátum cor meum, Deus, parátum cor meum: * cantábo, et psallam in glória mea.


107:3 Exsúrge, glória mea, exsúrge, psaltérium et cíthara: * exsúrgam dilúculo.


107:4 Confitébor tibi in pópulis, Dómine: * et psallam tibi in natiónibus.


107:5 Quia magna est super cælos misericórdia tua: * et usque ad nubes véritas tua:


107:6 Exaltáre super cælos, Deus, et super omnem terram glória tua: * ut liberéntur dilécti tui.


107:7 Salvum fac déxtera tua, et exáudi me: * Deus locútus est in sancto suo:


107:8 Exsultábo, et dívidam Síchimam, * et convállem tabernaculórum dimétiar.


107:9 Meus est Gálaad, et meus est Manásses: * et Éphraim suscéptio cápitis mei.


107:10 Iuda rex meus: * Moab lebes spei meæ.


107:10 In Idumǽam exténdam calceaméntum meum: * mihi alienígenæ amíci facti sunt.


107:11 Quis dedúcet me in civitátem munítam? * quis dedúcet me usque in Idumǽam?


107:12 Nonne tu, Deus, qui repulísti nos, * et non exíbis, Deus, in virtútibus nostris?


107:13 Da nobis auxílium de tribulatióne: * quia vana salus hóminis.


107:14 In Deo faciémus virtútem: * et ipse ad níhilum dedúcet inimícos nostros.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáre, Dómine, qui iúdicas terram: redde retributiónem supérbis.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui apparuísti hódie.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Décimo nono Kaléndas Februárii Luna vicésima octáva Anno Dómini 2029


 


Sancti Hilárii, Epíscopi Pictaviénsis, Confessóris et Ecclésiæ Doctóris; qui prídie huius diéi evolávit in cælum.


Nolæ, in Campánia, natális sancti Felícis Presbýteri, qui (ut sanctus Paulínus Epíscopus scribit), cum a persecutóribus post torménta in cárcerem missus esset, et cóchleis ac téstulis vinctus superpósitus iacéret, nocte ab Angelo solútus atque edúctus fuit; póstmodum vero, cessánte persecutióne, ibídem, cum multos ad Christi fidem exémplo vitæ ac doctrína convertísset, clarus miráculis quiévit in pace.


In Iudǽa sancti Malachíæ Prophétæ.


In monte Sina sanctórum trigínta octo Monachórum, a Saracénis ob Christi fidem interfectórum.


In Rhaíthi regióne, in Ægýpto, sanctórum quadragínta trium Monachórum, qui, pro Christiána religióne, a Blémmiis occísi sunt.


Medioláni sancti Dátii, Epíscopi et Confessóris; cuius méminit beátus Gregórius Papa.


In Africa sancti Euphrásii Epíscopi.


Neocæsaréæ, in Ponto, sanctæ Macrínæ, discípulæ beáti Gregórii Thaumatúrgi, et áviæ sancti Basilíi, quæ eúndem Basilíum educávit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Psalterio secundum tempora}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Isa 60:6


Omnes de Saba vénient, aurum et thus deferéntes, et laudem Dómino annuntiántes.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Clamor meus, * Dómine, ad te pervéniat: non avértas fáciem tuam a me.


Psalmus 101(2-13) [1]


101:2 Dómine, exáudi oratiónem meam: * et clamor meus ad te véniat.


101:3 Non avértas fáciem tuam a me: * in quacúmque die tríbulor, inclína ad me aurem tuam.


101:3 In quacúmque die invocávero te, * velóciter exáudi me.


101:4 Quia defecérunt sicut fumus dies mei: * et ossa mea sicut crémium aruérunt.


101:5 Percússus sum ut fænum, et áruit cor meum: * quia oblítus sum comédere panem meum.


101:6 A voce gémitus mei * adhǽsit os meum carni meæ.


101:7 Símilis factus sum pellicáno solitúdinis: * factus sum sicut nyctícorax in domicílio.


101:8 Vigilávi, * et factus sum sicut passer solitárius in tecto.


101:9 Tota die exprobrábant mihi inimíci mei: * et qui laudábant me, advérsum me iurábant.


101:10 Quia cínerem tamquam panem manducábam, * et potum meum cum fletu miscébam.


101:11 A fácie iræ et indignatiónis tuæ: * quia élevans allisísti me.


101:12 Dies mei sicut umbra declinavérunt: * et ego sicut fænum árui.


101:13 Tu autem, Dómine, in ætérnum pérmanes: * et memoriále tuum in generatiónem et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 101(14-23) [2]


101:14 Tu exsúrgens miseréberis Sion: * quia tempus miseréndi eius, quia venit tempus.


101:15 Quóniam placuérunt servis tuis lápides eius: * et terræ eius miserebúntur.


101:16 Et timébunt gentes nomen tuum, Dómine, * et omnes reges terræ glóriam tuam.


101:17 Quia ædificávit Dóminus Sion: * et vidébitur in glória sua.


101:18 Respéxit in oratiónem humílium: * et non sprevit precem eórum.


101:19 Scribántur hæc in generatióne áltera: * et pópulus, qui creábitur, laudábit Dóminum:


101:20 Quia prospéxit de excélso sancto suo: * Dóminus de cælo in terram aspéxit:


101:21 Ut audíret gémitus compeditórum: * ut sólveret fílios interemptórum:


101:22 Ut annúntient in Sion nomen Dómini: * et laudem eius in Ierúsalem.


101:23 In conveniéndo pópulos in unum, * et reges ut sérviant Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 101(24-29) [3]


101:24 Respóndit ei in via virtútis suæ: * Paucitátem diérum meórum núntia mihi.


101:25 Ne révoces me in dimídio diérum meórum: * in generatiónem et generatiónem anni tui.


101:26 Inítio tu, Dómine, terram fundásti: * et ópera mánuum tuárum sunt cæli.


101:27 Ipsi períbunt, tu autem pérmanes: * et omnes sicut vestiméntum veteráscent.


101:28 Et sicut opertórium mutábis eos, et mutabúntur: * tu autem idem ipse es, et anni tui non defícient.


101:29 Fílii servórum tuórum habitábunt: * et semen eórum in sǽculum dirigétur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamor meus, Dómine, ad te pervéniat: non avértas fáciem tuam a me.






Capitulum Responsorium Versus {ex Commune aut Festo}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


℟.br. Reges Tharsis et ínsulæ múnera ófferent, * Allelúia, allelúia.


℟. Reges Tharsis et ínsulæ múnera ófferent, * Allelúia, allelúia.


℣. Reges Arabum et Saba dona addúcent.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Reges Tharsis et ínsulæ múnera ófferent, * Allelúia, allelúia.


 


℣. Omnes de Saba vénient, allelúia.


℟. Aurum et thus deferéntes, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, cuius Unigénitus in substántia nostræ carnis appáruit: præsta, quǽsumus; ut per eum, quem símilem nobis foris agnóvimus, intus reformári mereámur:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Dómine, Deus meus * magnificátus es veheménter.


Psalmus 103(1-12) [1]


103:1 Bénedic, ánima mea, Dómino: * Dómine, Deus meus, magnificátus es veheménter.


103:1 Confessiónem, et decórem induísti: * amíctus lúmine sicut vestiménto:


103:2 Exténdens cælum sicut pellem: * qui tegis aquis superióra eius.


103:3 Qui ponis nubem ascénsum tuum: * qui ámbulas super pennas ventórum.


103:4 Qui facis ángelos tuos, spíritus: * et minístros tuos ignem uréntem.


103:5 Qui fundásti terram super stabilitátem suam: * non inclinábitur in sǽculum sǽculi.


103:6 Abýssus, sicut vestiméntum, amíctus eius: * super montes stabunt aquæ.


103:7 Ab increpatióne tua fúgient: * a voce tonítrui tui formidábunt.


103:8 Ascéndunt montes: et descéndunt campi * in locum, quem fundásti eis.


103:9 Términum posuísti, quem non transgrediéntur: * neque converténtur operíre terram.


103:10 Qui emíttis fontes in convállibus: * inter médium móntium pertransíbunt aquæ.


103:11 Potábunt omnes béstiæ agri: * exspectábunt ónagri in siti sua.


103:12 Super ea vólucres cæli habitábunt: * de médio petrárum dabunt voces.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 103(13-23) [2]


103:13 Rigans montes de superióribus suis: * de fructu óperum tuórum satiábitur terra:


103:14 Prodúcens fænum iuméntis, * et herbam servitúti hóminum:


103:14 Ut edúcas panem de terra: * et vinum lætíficet cor hóminis:


103:15 Ut exhílaret fáciem in óleo: * et panis cor hóminis confírmet.


103:16 Saturabúntur ligna campi, et cedri Líbani, quas plantávit: * illic pásseres nidificábunt.


103:17 Heródii domus dux est eórum: * montes excélsi cervis: petra refúgium herináciis.


103:19 Fecit lunam in témpora: * sol cognóvit occásum suum.


103:20 Posuísti ténebras, et facta est nox: * in ipsa pertransíbunt omnes béstiæ silvæ.


103:21 Cátuli leónum rugiéntes, ut rápiant, * et quærant a Deo escam sibi.


103:22 Ortus est sol, et congregáti sunt: * et in cubílibus suis collocabúntur.


103:23 Exíbit homo ad opus suum: * et ad operatiónem suam usque ad vésperum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 103(24-35) [3]


103:24 Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.


103:25 Hoc mare magnum, et spatiósum mánibus: * illic reptília, quorum non est númerus.


103:26 Animália pusílla cum magnis: * illic naves pertransíbunt.


103:27 Draco iste, quem formásti ad illudéndum ei: * ómnia a te exspéctant ut des illis escam in témpore.


103:28 Dante te illis, cólligent: * aperiénte te manum tuam, ómnia implebúntur bonitáte.


103:29 Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.


103:30 Emíttes spíritum tuum, et creabúntur: * et renovábis fáciem terræ.


103:31 Sit glória Dómini in sǽculum: * lætábitur Dóminus in opéribus suis:


103:32 Qui réspicit terram, et facit eam trémere: * qui tangit montes, et fúmigant.


103:33 Cantábo Dómino in vita mea: * psallam Deo meo, quámdiu sum.


103:34 Iucúndum sit ei elóquium meum: * ego vero delectábor in Dómino.


103:35 Defíciant peccatóres a terra, et iníqui ita ut non sint: * bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, Deus meus magnificátus es veheménter.






Capitulum Responsorium Versus {ex Commune aut Festo}



Isa 60:4


Leva in circúitu óculos tuos, et vide: omnes isti congregáti sunt, venérunt tibi: fílii tui de longe vénient, et fíliæ tuæ de látere surgent.


℟. Deo grátias.


 


℟.br. Omnes de Saba vénient, * Allelúia, allelúia.


℟. Omnes de Saba vénient, * Allelúia, allelúia.


℣. Aurum et thus deferéntes.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Omnes de Saba vénient, * Allelúia, allelúia.


 


℣. Adoráte Dóminum, allelúia.


℟. In aula sancta eius, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, cuius Unigénitus in substántia nostræ carnis appáruit: præsta, quǽsumus; ut per eum, quem símilem nobis foris agnóvimus, intus reformári mereámur:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Ne tacúeris Deus, * quia sermónibus ódii circumdedérunt me.


Psalmus 108(2-13) [1]


108:2 Deus, laudem meam ne tacúeris: * quia os peccatóris, et os dolósi super me apértum est.


108:3 Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.


108:4 Pro eo ut me dilígerent, detrahébant mihi: * ego autem orábam.


108:5 Et posuérunt advérsum me mala pro bonis: * et ódium pro dilectióne mea.


108:6 Constítue super eum peccatórem: * et diábolus stet a dextris eius.


108:7 Cum iudicátur, éxeat condemnátus: * et orátio eius fiat in peccátum.


108:8 Fiant dies eius pauci: * et episcopátum eius accípiat alter.


108:9 Fiant fílii eius órphani: * et uxor eius vídua.


108:10 Nutántes transferántur fílii eius, et mendícent: * et eiciántur de habitatiónibus suis.


108:11 Scrutétur fænerátor omnem substántiam eius: * et dirípiant aliéni labóres eius.


108:12 Non sit illi adiútor: * nec sit qui misereátur pupíllis eius.


108:13 Fiant nati eius in intéritum: * in generatióne una deleátur nomen eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 108(14-21) [2]


108:14 In memóriam rédeat iníquitas patrum eius in conspéctu Dómini: * et peccátum matris eius non deleátur.


108:15 Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.


108:17 Et persecútus est hóminem ínopem, et mendícum, * et compúnctum corde mortificáre.


108:18 Et diléxit maledictiónem, et véniet ei: * et nóluit benedictiónem, et elongábitur ab eo.


108:18 Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.


108:19 Fiat ei sicut vestiméntum, quo operítur: * et sicut zona, qua semper præcíngitur.


108:20 Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.


108:21 Et tu, Dómine, Dómine, fac mecum propter nomen tuum: * quia suávis est misericórdia tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 108(22-31) [3]


108:22 Líbera me quia egénus, et pauper ego sum: * et cor meum conturbátum est intra me.


108:23 Sicut umbra cum declínat, ablátus sum: * et excússus sum sicut locústæ.


108:24 Génua mea infirmáta sunt a ieiúnio: * et caro mea immutáta est propter óleum.


108:25 Et ego factus sum oppróbrium illis: * vidérunt me, et movérunt cápita sua.


108:26 Ádiuva me, Dómine, Deus meus: * salvum me fac secúndum misericórdiam tuam.


108:27 Et sciant quia manus tua hæc: * et tu, Dómine, fecísti eam.


108:28 Maledícent illi, et tu benedíces: * qui insúrgunt in me, confundántur: servus autem tuus lætábitur.


108:29 Induántur qui détrahunt mihi, pudóre: * et operiántur sicut diplóide confusióne sua.


108:30 Confitébor Dómino nimis in ore meo: * et in médio multórum laudábo eum.


108:31 Quia ástitit a dextris páuperis, * ut salvam fáceret a persequéntibus ánimam meam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne tacúeris Deus, quia sermónibus ódii circumdedérunt me.






Capitulum Responsorium Versus {ex Commune aut Festo}



Isa 60:6


Omnes de Saba vénient, aurum et thus deferéntes, et laudem Dómino annuntiántes.


℟. Deo grátias.


 


℟.br. Adoráte Dóminum, * Allelúia, allelúia.


℟. Adoráte Dóminum, * Allelúia, allelúia.


℣. In aula sancta eius.


℟. Allelúia, allelúia.


℣. Glória Patri, et Fílio, * et Spirítui Sancto.


℟. Adoráte Dóminum, * Allelúia, allelúia.


 


℣. Adoráte Deum, allelúia.


℟. Omnes Angeli eius, allelúia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, cuius Unigénitus in substántia nostræ carnis appáruit: præsta, quǽsumus; ut per eum, quem símilem nobis foris agnóvimus, intus reformári mereámur:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Commune aut Festo}



Ant. Ante lucíferum génitus, * et ante sǽcula, Dóminus Salvátor noster hódie mundo appáruit.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ante lucíferum génitus, et ante sǽcula, Dóminus Salvátor noster hódie mundo appáruit.






Ant. Venit lumen tuum * Ierúsalem, et glória Dómini super te orta est, et ambulábunt gentes in lúmine tuo, allelúia.


Psalmus 110 [2]


110:1 Confitébor tibi, Dómine, in toto corde meo: * in consílio iustórum, et congregatióne.


110:2 Magna ópera Dómini: * exquisíta in omnes voluntátes eius.


110:3 Conféssio et magnificéntia opus eius: * et iustítia eius manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum eius véritas, et iudícium.


110:8 Fidélia ómnia mandáta eius: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen eius: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio eius manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Venit lumen tuum Ierúsalem, et glória Dómini super te orta est, et ambulábunt gentes in lúmine tuo, allelúia.






Ant. Apértis thesáuris suis * obtulérunt Magi Dómino aurum, thus, et myrrham, allelúia.


Psalmus 111 [3]


111:1 Beátus vir, qui timet Dóminum: * in mandátis eius volet nimis.


111:2 Potens in terra erit semen eius: * generátio rectórum benedicétur.


111:3 Glória, et divítiæ in domo eius: * et iustítia eius manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et iustus.


111:5 Iucúndus homo qui miserétur et cómmodat, † dispónet sermónes suos in iudício: *  quia in ætérnum non commovébitur.


111:7 In memória ætérna erit iustus: * ab auditióne mala non timébit.


111:7 Parátum cor eius speráre in Dómino, †  confirmátum est cor eius: * non commovébitur donec despíciat inimícos suos.


111:9 Dispérsit, dedit paupéribus: † iustítia eius manet in sǽculum sǽculi, * cornu eius exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Apértis thesáuris suis obtulérunt Magi Dómino aurum, thus, et myrrham, allelúia.






Ant. Mária et flúmina * benedícite Dómino: hymnum dícite fontes Dómino, allelúia.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Mária et flúmina benedícite Dómino: hymnum dícite fontes Dómino, allelúia.






Ant. Stella ista * sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.


Psalmus 113 [5]


113:1 In éxitu Israël de Ægýpto, * domus Iacob de pópulo bárbaro:


113:2 Facta est Iudǽa sanctificátio eius, * Israël potéstas eius.


113:3 Mare vidit, et fugit: * Iordánis convérsus est retrórsum.


113:4 Montes exsultavérunt ut aríetes, * et colles sicut agni óvium.


113:5 Quid est tibi, mare, quod fugísti: * et tu, Iordánis, quia convérsus es retrórsum?


113:6 Montes, exsultástis sicut aríetes, * et colles, sicut agni óvium.


113:7 A fácie Dómini mota est terra, * a fácie Dei Iacob.


113:8 Qui convértit petram in stagna aquárum, * et rupem in fontes aquárum.


113:9 Non nobis, Dómine, non nobis: * sed nómini tuo da glóriam.


113:10 Super misericórdia tua, et veritáte tua: * nequándo dicant gentes: Ubi est Deus eórum?


113:11 Deus autem noster in cælo: * ómnia quæcúmque vóluit, fecit.


113:12 Simulácra géntium argéntum, et aurum, * ópera mánuum hóminum.


113:13 Os habent, et non loquéntur: * óculos habent, et non vidébunt.


113:14 Aures habent, et non áudient: * nares habent, et non odorábunt.


113:15 Manus habent, et non palpábunt: † pedes habent, et non ambulábunt: * non clamábunt in gútture suo.


113:16 Símiles illis fiant qui fáciunt ea: * et omnes qui confídunt in eis.


113:17 Domus Israël sperávit in Dómino: * adiútor eórum et protéctor eórum est,


113:18 Domus Aaron sperávit in Dómino: * adiútor eórum et protéctor eórum est,


113:19 Qui timent Dóminum, speravérunt in Dómino: * adiútor eórum et protéctor eórum est.


113:20 Dóminus memor fuit nostri: * et benedíxit nobis:


113:20 Benedíxit dómui Israël: * benedíxit dómui Aaron.


113:21 Benedíxit ómnibus, qui timent Dóminum, * pusíllis cum maióribus.


113:22 Adíciat Dóminus super vos: * super vos, et super fílios vestros.


113:23 Benedícti vos a Dómino, * qui fecit cælum, et terram.


113:24 Cælum cæli Dómino: * terram autem dedit fíliis hóminum.


113:25 Non mórtui laudábunt te, Dómine: * neque omnes, qui descéndunt in inférnum.


113:26 Sed nos qui vívimus, benedícimus Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Stella ista sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.






Capitulum Hymnus Versus {ex Commune aut Festo}



Isa 60:1


Surge, illumináre Ierúsalem, quia venit lumen tuum, et glória Dómini super te orta est.


℟. Deo grátias.


 


Hymnus


Crudélis Heródes, Deum


Regem veníre quid times?


Non éripit mortália,


Qui regna dat cæléstia.


 


Ibant magi, quam víderant,


Stellam sequéntes prǽviam:


Lumen requírunt lúmine:


Deum faténtur múnere.


 


Lavácra puri gúrgitis


Cæléstis Agnus áttigit:


Peccáta, quæ non détulit,


Nos abluéndo sústulit.


 


Novum genus poténtiæ:


Aquæ rubéscunt hýdriæ,


Vinúmque iussa fúndere,


Mutávit unda oríginem.


 


Iesu, tibi sit glória,


Qui apparuísti géntibus,


Cum Patre, et almo Spíritu,


In sempitérna sǽcula.


Amen.


 


℣. Reges Tharsis et ínsulæ múnera ófferent.


℟. Reges Arabum et Saba dona addúcent.






Canticum: Magnificat {Antiphona ex Proprio Sanctorum}



Ant. Tribus miráculis * ornátum diem sanctum cólimus: hódie stella Magos duxit ad præsépium: hódie vinum ex aqua factum est ad núptias: hódie in Iordáne a Ioánne Christus baptizári vóluit, ut salváret nos, allelúia.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tribus miráculis ornátum diem sanctum cólimus: hódie stella Magos duxit ad præsépium: hódie vinum ex aqua factum est ad núptias: hódie in Iordáne a Ioánne Christus baptizári vóluit, ut salváret nos, allelúia.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, cuius Unigénitus in substántia nostræ carnis appáruit: præsta, quǽsumus; ut per eum, quem símilem nobis foris agnóvimus, intus reformári mereámur:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Miserére * mihi, Dómine, et exáudi oratiónem meam.


Psalmus 4 [1]


4:2 Cum invocárem exaudívit me Deus iustítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium iustítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adiutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis eius sperábis.


90:5 Scuto circúmdabit te véritas eius: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






Dominica II post Epiphaniam
II. classis

Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Psalterio secundum diem}



Ant. Adorémus Dóminum, * Quóniam ipse fecit nos.


Ant. Adorémus Dóminum, * Quóniam ipse fecit nos.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Adorémus Dóminum, * Quóniam ipse fecit nos.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Quóniam ipse fecit nos.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Adorémus Dóminum, * Quóniam ipse fecit nos.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Quóniam ipse fecit nos.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Adorémus Dóminum, * Quóniam ipse fecit nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Quóniam ipse fecit nos.


Ant. Adorémus Dóminum, * Quóniam ipse fecit nos.






Hymnus {ex Psalterio secundum tempora}



Primo die, quo Trínitas


Beáta mundum cóndidit,


Vel quo resúrgens Cónditor


Nos, morte victa, líberat:


 


Pulsis procul torpóribus,


Surgámus omnes ócius,


Et nocte quærámus Deum,


Prophéta sicut prǽcipit:


 


Nostras preces ut áudiat


Suámque dextram pórrigat,


Et expiátos sórdibus


Reddat polórum sédibus:


 


Ut, quique sacratíssimo


Huius diéi témpore


Horis quiétis psállimus,


Donis beátis múneret.


 


Iam nunc, patérna cláritas,


Te postulámus áffatim:


Absint faces libídinis,


Et omnis actus nóxius.


 


Ne fœda sit, vel lúbrica


Compágo nostri córporis,


Ob cuius ignes ígnibus


Avérnus urat ácrius.


 


Mundi Redémptor, quǽsumus,


Tu probra nostra díluas;


Nobísque largus cómmoda


Vitæ perénnis cónferas.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Beátus vir * qui in lege Dómini meditátur.


Psalmus 1 [1]


1:1 Beátus vir, qui non ábiit in consílio impiórum, † et in via peccatórum non stetit, * et in cáthedra pestiléntiæ non sedit:


1:2 Sed in lege Dómini volúntas eius, * et in lege eius meditábitur die ac nocte.


1:3 Et erit tamquam lignum, quod plantátum est secus decúrsus aquárum, * quod fructum suum dabit in témpore suo:


1:3 Et fólium eius non défluet: * et ómnia quæcúmque fáciet, prosperabúntur.


1:4 Non sic ímpii, non sic: * sed tamquam pulvis, quem próicit ventus a fácie terræ.


1:5 Ídeo non resúrgent ímpii in iudício: * neque peccatóres in concílio iustórum.


1:6 Quóniam novit Dóminus viam iustórum: * et iter impiórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beátus vir qui in lege Dómini meditátur.






Ant. Servíte Dómino * in timóre, et exsultáte ei cum tremóre.


Psalmus 2 [2]


2:1 Quare fremuérunt gentes: * et pópuli meditáti sunt inánia?


2:2 Astitérunt reges terræ, et príncipes convenérunt in unum * advérsus Dóminum, et advérsus Christum eius.


2:3 Dirumpámus víncula eórum: * et proiciámus a nobis iugum ipsórum.


2:4 Qui hábitat in cælis, irridébit eos: * et Dóminus subsannábit eos.


2:5 Tunc loquétur ad eos in ira sua, * et in furóre suo conturbábit eos.


2:6 Ego autem constitútus sum Rex ab eo super Sion montem sanctum eius, * prǽdicans præcéptum eius.


2:7 Dóminus dixit ad me: * Fílius meus es tu, ego hódie génui te.


2:8 Póstula a me, et dabo tibi gentes hereditátem tuam, * et possessiónem tuam términos terræ.


2:9 Reges eos in virga férrea, * et tamquam vas fíguli confrínges eos.


2:10 Et nunc, reges, intellégite: * erudímini, qui iudicátis terram.


2:11 Servíte Dómino in timóre: * et exsultáte ei cum tremóre.


2:12 Apprehéndite disciplínam, nequándo irascátur Dóminus, * et pereátis de via iusta.


2:13 Cum exárserit in brevi ira eius: * beáti omnes qui confídunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Servíte Dómino in timóre, et exsultáte ei cum tremóre.






Ant. Exsúrge, * Dómine, salvum me fac, Deus meus.


Psalmus 3 [3]


3:2 Dómine, quid multiplicáti sunt qui tríbulant me? * multi insúrgunt advérsum me.


3:3 Multi dicunt ánimæ meæ: * Non est salus ipsi in Deo eius.


3:4 Tu autem, Dómine, suscéptor meus es, * glória mea, et exáltans caput meum.


3:5 Voce mea ad Dóminum clamávi: * et exaudívit me de monte sancto suo.


3:6 Ego dormívi, et soporátus sum: * et exsurréxi, quia Dóminus suscépit me.


3:7 Non timébo míllia pópuli circumdántis me: * exsúrge, Dómine, salvum me fac, Deus meus.


3:8 Quóniam tu percussísti omnes adversántes mihi sine causa: * dentes peccatórum contrivísti.


3:9 Dómini est salus: * et super pópulum tuum benedíctio tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, salvum me fac, Deus meus.






Ant. Quam admirábile * est nomen tuum, Dómine, in univérsa terra!


Psalmus 8 [4]


8:2 Dómine, Dóminus noster, * quam admirábile est nomen tuum in univérsa terra!


8:2 Quóniam eleváta est magnificéntia tua, * super cælos.


8:3 Ex ore infántium et lacténtium perfecísti laudem propter inimícos tuos, * ut déstruas inimícum et ultórem.


8:4 Quóniam vidébo cælos tuos, ópera digitórum tuórum: * lunam et stellas, quæ tu fundásti.


8:5 Quid est homo quod memor es eius? * aut fílius hóminis, quóniam vísitas eum?


8:6 Minuísti eum paulo minus ab Ángelis, † glória et honóre coronásti eum: *  et constituísti eum super ópera mánuum tuárum.


8:8 Ómnia subiecísti sub pédibus eius, * oves et boves univérsas: ínsuper et pécora campi.


8:9 Vólucres cæli, et pisces maris, * qui perámbulant sémitas maris.


8:10 Dómine, Dóminus noster, * quam admirábile est nomen tuum in univérsa terra!


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam admirábile est nomen tuum, Dómine, in univérsa terra!






Ant. Sedísti super thronum * qui iúdicas iustítiam.


Psalmus 9(2-11) [5]


9:2 Confitébor tibi, Dómine, in toto corde meo: * narrábo ómnia mirabília tua.


9:3 Lætábor et exsultábo in te: * psallam nómini tuo, Altíssime.


9:4 In converténdo inimícum meum retrórsum: * infirmabúntur, et períbunt a fácie tua.


9:5 Quóniam fecísti iudícium meum et causam meam: * sedísti super thronum, qui iúdicas iustítiam.


9:6 Increpásti gentes, et périit ímpius: * nomen eórum delésti in ætérnum, et in sǽculum sǽculi.


9:7 Inimíci defecérunt frámeæ in finem: * et civitátes eórum destruxísti.


9:7 Périit memória eórum cum sónitu: *  et Dóminus in ætérnum pérmanet.


9:8 Parávit in iudício thronum suum: *  et ipse iudicábit orbem terræ in æquitáte, iudicábit pópulos in iustítia.


9:10 Et factus est Dóminus refúgium páuperi: * adiútor in opportunitátibus, in tribulatióne.


9:11 Et sperent in te qui novérunt nomen tuum: * quóniam non dereliquísti quæréntes te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sedísti super thronum qui iúdicas iustítiam.






Ant. Exsúrge, Dómine, * non præváleat homo.


Psalmus 9(12-21) [6]


9:12 Psállite Dómino, qui hábitat in Sion: * annuntiáte inter gentes stúdia eius:


9:13 Quóniam requírens sánguinem eórum recordátus est: * non est oblítus clamórem páuperum.


9:14 Miserére mei, Dómine: * vide humilitátem meam de inimícis meis.


9:15 Qui exáltas me de portis mortis, * ut annúntiem omnes laudatiónes tuas in portis fíliæ Sion.


9:16 Exsultábo in salutári tuo: * infíxæ sunt gentes in intéritu, quem fecérunt.


9:16 In láqueo isto, quem abscondérunt, * comprehénsus est pes eórum.


9:17 Cognoscétur Dóminus iudícia fáciens: * in opéribus mánuum suárum comprehénsus est peccátor.


9:18 Convertántur peccatóres in inférnum, * omnes gentes quæ obliviscúntur Deum.


9:19 Quóniam non in finem oblívio erit páuperis: * patiéntia páuperum non períbit in finem.


9:20 Exsúrge, Dómine, non confortétur homo: * iudicéntur gentes in conspéctu tuo.


9:21 Constítue, Dómine, legislatórem super eos: * ut sciant gentes quóniam hómines sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, non præváleat homo.






Ant. Ut quid, Dómine, * recessísti longe? ‡


Psalmus 9(22-32) [7]


9:22  Ut quid, Dómine, recessísti longe, * ‡ déspicis in opportunitátibus, in tribulatióne?


9:23 Dum supérbit ímpius, incénditur pauper: * comprehendúntur in consíliis quibus cógitant.


9:24 Quóniam laudátur peccátor in desidériis ánimæ suæ: * et iníquus benedícitur.


9:25 Exacerbávit Dóminum peccátor, * secúndum multitúdinem iræ suæ non quæret.


9:26 Non est Deus in conspéctu eius: * inquinátæ sunt viæ illíus in omni témpore.


9:26 Auferúntur iudícia tua a fácie eius: * ómnium inimicórum suórum dominábitur.


9:27 Dixit enim in corde suo: * Non movébor a generatióne in generatiónem sine malo.


9:28 Cuius maledictióne os plenum est, et amaritúdine, et dolo: * sub lingua eius labor et dolor.


9:29 Sedet in insídiis cum divítibus in occúltis: * ut interfíciat innocéntem.


9:30 Óculi eius in páuperem respíciunt: * insidiátur in abscóndito, quasi leo in spelúnca sua.


9:30 Insidiátur ut rápiat páuperem: * rápere páuperem, dum áttrahit eum.


9:31 In láqueo suo humiliábit eum: * inclinábit se, et cadet, cum dominátus fúerit páuperum.


9:32 Dixit enim in corde suo: Oblítus est Deus, * avértit fáciem suam ne vídeat in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ut quid, Dómine, recessísti longe?






Ant. Exsúrge, * Dómine Deus, exaltétur manus tua. ‡


Psalmus 9(33-39) [8]


9:33  Exsúrge, Dómine Deus, exaltétur manus tua: * ‡ ne obliviscáris páuperum.


9:34 Propter quid irritávit ímpius Deum? * dixit enim in corde suo: Non requíret.


9:35 Vides quóniam tu labórem et dolórem consíderas: * ut tradas eos in manus tuas.


9:35 Tibi derelíctus est pauper: * órphano tu eris adiútor.


9:36 Cóntere brácchium peccatóris et malígni: * quærétur peccátum illíus, et non inveniétur.


9:37 Dóminus regnábit in ætérnum, et in sǽculum sǽculi: * períbitis, gentes, de terra illíus.


9:38 Desidérium páuperum exaudívit Dóminus: * præparatiónem cordis eórum audívit auris tua.


9:39 Iudicáre pupíllo et húmili, * ut non appónat ultra magnificáre se homo super terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine Deus, exaltétur manus tua.






Ant. Iustus Dóminus * et iustítiam diléxit.


Psalmus 10 [9]


10:2 In Dómino confído: † quómodo dícitis ánimæ meæ: * Tránsmigra in montem sicut passer?


10:3 Quóniam ecce peccatóres intendérunt arcum, † paravérunt sagíttas suas in pháretra, * ut sagíttent in obscúro rectos corde.


10:4 Quóniam quæ perfecísti, destruxérunt: * iustus autem quid fecit?


10:5 Dóminus in templo sancto suo, * Dóminus in cælo sedes eius.


10:5 Óculi eius in páuperem respíciunt: * pálpebræ eius intérrogant fílios hóminum.


10:6 Dóminus intérrogat iustum et ímpium: * qui autem díligit iniquitátem, odit ánimam suam.


10:7 Pluet super peccatóres láqueos: * ignis, et sulphur, et spíritus procellárum pars cálicis eórum.


10:8 Quóniam iustus Dóminus, et iustítias diléxit: * æquitátem vidit vultus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iustus Dóminus et iustítiam diléxit.






℣. Prævenérunt óculi mei ad te dilúculo.


℟. Ut meditárer elóquia tua, Dómine.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


Incipit Epístola secúnda beáti Pauli Apóstoli ad Corínthios


2 Cor 1:1-5


1 Paulus, Apóstolus Iesu Christi per voluntátem Dei, et Timótheus frater, Ecclésiæ Dei, quæ est Corínthi cum ómnibus sanctis, qui sunt in univérsa Acháia.


2 Grátia vobis, et pax a Deo Patre nostro, et Dómino Iesu Christo.


3 Benedíctus Deus et Pater Dómini nostri Iesu Christi, Pater misericordiárum, et Deus totíus consolatiónis,


4 Qui consolátur nos in omni tribulatióne nostra: ut possímus et ipsi consolári eos qui in omni pressúra sunt, per exhortatiónem, qua exhortámur et ipsi a Deo.


5 Quóniam sicut abúndant passiónes Christi in nobis: ita et per Christum abúndat consolátio nostra.


℣. Tu autem, Dómine, miserére nobis.


℟. Deo grátias.


 


℟. Dómine, ne in ira tua árguas me, neque in furóre tuo corrípias me:


* Miserére mei, Dómine, quóniam infírmus sum.


℣. Timor et tremor venérunt super me, et contexérunt me ténebræ.


℟. Miserére mei, Dómine, quóniam infírmus sum.






℣. Iube, Dómine, benedícere.


Benedictio. Divínum auxílium máneat semper nobíscum.


℟. Amen.


 


Lectio 2


2 Cor 1:6-7


6 Sive autem tribulámur pro vestra exhortatióne et salúte, sive consolámur pro vestra consolatióne, sive exhortámur pro vestra exhortatióne et salúte, quæ operátur tolerántiam earúndem passiónum, quas et nos pátimur:


7 Ut spes nostra firma sit pro vobis: sciéntes quod sicut sócii passiónum estis, sic éritis et consolatiónis.


2 Cor 1:8-11


8 Non enim vólumus ignoráre vos, fratres, de tribulatióne nostra, quæ facta est in Asia, quóniam supra modum graváti sumus supra virtútem, ita ut tædéret nos étiam vívere.


9 Sed ipsi in nobismetípsis respónsum mortis habúimus, ut non simus fidéntes in nobis, sed in Deo, qui súscitat mórtuos:


10 Qui de tantis perículis nos erípuit, et éruit: in quem sperámus quóniam et adhuc erípiet,


11 Adiuvántibus et vobis in oratióne pro nobis: ut ex multórum persónis, eius quæ in nobis est donatiónis, per multos grátiæ agántur pro nobis.


℣. Tu autem, Dómine, miserére nobis.


℟. Deo grátias.


 


℟. A dextris est mihi Dóminus, ne commóvear:


* Propter hoc dilatátum est cor meum, et exsultávit lingua mea.


℣. Dóminus pars hereditátis meæ, et cálicis mei.


℟. Propter hoc dilatátum est cor meum, et exsultávit lingua mea.


℣. Glória Patri, et Fílio, * et Spirítui Sancto.


℟. Propter hoc dilatátum est cor meum, et exsultávit lingua mea.






℣. Iube, Dómine, benedícere.


Benedictio. Per evangélica dicta, deleántur nostra delícta.


℟. Amen.


 


Lectio 3


Léctio sancti Evangélii secúndum Ioánnem


Ioannes 2:1-11


In illo témpore: Núptiæ factæ sunt in Cana Galilǽæ, et erat mater Iesu ibi. Vocátus est autem et Iesus, et discípuli eius ad núptias. Et réliqua.


 


Homilía sancti Augustíni Epíscopi


Tract. 9 in Ioannem, post initium


Quod Dóminus invitátus venit ad núptias, étiam excépta mýstica significatióne, confirmáre vóluit, quod ipse fecit núptias. Futúri enim erant, de quibus dixit Apóstolus, prohibéntes núbere, et dicéntes quod malum essent núptiæ, et quod diábolus eas fecísset: cum idem Dóminus dicat in Evangélio interrogátus, utrum líceat hómini dimíttere uxórem suam ex quálibet causa, non licére, excépta causa fornicatiónis. In qua responsióne, si meminístis, hoc ait: Quod Deus coniúnxit, homo non séparet.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Allelúia, * Dóminus regnávit, decórem índuit, allelúia, allelúia.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, Dóminus regnávit, decórem índuit, allelúia, allelúia.






Ant. Iubiláte * Deo omnis terra, allelúia.


Psalmus 99 [2]


99:2 Iubiláte Deo, omnis terra: * servíte Dómino in lætítia.


99:2 Introíte in conspéctu eius, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus eius, et oves páscuæ eius: †  introíte portas eius in confessióne, * átria eius in hymnis: confitémini illi.


99:4 Laudáte nomen eius:  quóniam suávis est Dóminus, † in ætérnum misericórdia eius, * et usque in generatiónem et generatiónem véritas eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iubiláte Deo omnis terra, allelúia.






Ant. Benedícam te * in vita mea, Dómine: et in nómine tuo levábo manus meas, allelúia.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adiútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui iurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedícam te in vita mea, Dómine: et in nómine tuo levábo manus meas, allelúia.






Ant. Tres púeri * iussu regis in fornácem missi sunt, non timéntes flammam ignis, dicéntes: Benedíctus Deus, allelúia.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Tres púeri iussu regis in fornácem missi sunt, non timéntes flammam ignis, dicéntes: Benedíctus Deus, allelúia.






Ant. Allelúia, * laudáte Dóminum de cælis, allelúia, allelúia.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli eius: * laudáte eum, omnes virtútes eius.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum eius:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes iúdices terræ.


148:12 Iúvenes, et vírgines: † senes cum iunióribus laudent nomen Dómini: *  quia exaltátum est nomen eius solíus.


148:14 Conféssio eius super cælum et terram: * et exaltávit cornu pópuli sui.


148:14 Hymnus ómnibus sanctis eius: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, laudáte Dóminum de cælis, allelúia, allelúia.






Capitulum Hymnus Versus {ex Psalterio secundum diem}



Apo 7:12


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.


℟. Deo grátias.


 


Hymnus


Ætérne rerum Cónditor,


Noctem diémque qui regis,


Et témporum das témpora,


Ut álleves fastídium.


 


Noctúrna lux viántibus


A nocte noctem ségregans,


Præco diéi iam sonat,


Iubárque solis évocat.


 


Hoc excitátus Lúcifer


Solvit polum calígine:


Hoc omnis errónum cohors


Viam nocéndi déserit.


 


Hoc nauta vires cólligit,


Pontíque mitéscunt freta:


Hoc, ipsa petra Ecclésiæ,


Canénte, culpam díluit.


 


Surgámus ergo strénue:


Gallus iacéntes éxcitat,


Et somnoléntos íncrepat,


Gallus negántes árguit.


 


Gallo canénte, spes redit,


Ægris salus refúnditur,


Mucro latrónis cónditur,


Lapsis fides revértitur.


 


Iesu, labántes réspice,


Et nos vidéndo córrige:


Si réspicis, labes cadunt,


Fletúque culpa sólvitur.


 


Tu, lux, refúlge sénsibus,


Mentísque somnum díscute:


Te nostra vox primum sonet,


Et vota solvámus tibi.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.


 


℣. Dóminus regnávit, decórem índuit.


℟. Índuit Dóminus fortitúdinem, et præcínxit se virtúte.






Canticum: Benedictus {Antiphona ex Proprio de Tempore}



Ant. Núptiæ factæ sunt * in Cana Galilǽæ, et erat ibi Iesus cum María matre sua.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Núptiæ factæ sunt in Cana Galilǽæ, et erat ibi Iesus cum María matre sua.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Allelúia, * confitémini Dómino, quóniam in sǽculum misericórdia eius, allelúia, allelúia.


Psalmus 117 [1]


117:1 Confitémini Dómino quóniam bonus: * quóniam in sǽculum misericórdia eius.


117:2 Dicat nunc Israël quóniam bonus: * quóniam in sǽculum misericórdia eius.


117:3 Dicat nunc domus Aaron: * quóniam in sǽculum misericórdia eius.


117:4 Dicant nunc qui timent Dóminum: * quóniam in sǽculum misericórdia eius.


117:5 De tribulatióne invocávi Dóminum: * et exaudívit me in latitúdine Dóminus.


117:6 Dóminus mihi adiútor: * non timébo quid fáciat mihi homo.


117:7 Dóminus mihi adiútor: * et ego despíciam inimícos meos.


117:8 Bonum est confídere in Dómino, * quam confídere in hómine:


117:9 Bonum est speráre in Dómino, * quam speráre in princípibus.


117:10 Omnes gentes circuiérunt me: * et in nómine Dómini quia ultus sum in eos.


117:11 Circumdántes circumdedérunt me: * et in nómine Dómini quia ultus sum in eos.


117:12 Circumdedérunt me sicut apes, † et exarsérunt sicut ignis in spinis: * et in nómine Dómini quia ultus sum in eos.


117:13 Impúlsus evérsus sum ut cáderem: * et Dóminus suscépit me.


117:14 Fortitúdo mea, et laus mea Dóminus: * et factus est mihi in salútem.


117:15 Vox exsultatiónis, et salútis * in tabernáculis iustórum.


117:16 Déxtera Dómini fecit virtútem: † déxtera Dómini exaltávit me, * déxtera Dómini fecit virtútem.


117:17 Non móriar, sed vivam: * et narrábo ópera Dómini.


117:18 Castígans castigávit me Dóminus: * et morti non trádidit me.


117:19 Aperíte mihi portas iustítiæ, † ingréssus in eas confitébor Dómino: *  hæc porta Dómini, iusti intrábunt in eam.


117:21 Confitébor tibi quóniam exaudísti me: * et factus es mihi in salútem.


117:22 Lápidem, quem reprobavérunt ædificántes: * hic factus est in caput ánguli.


117:23 A Dómino factum est istud: * et est mirábile in óculis nostris.


117:24 Hæc est dies, quam fecit Dóminus: * exsultémus, et lætémur in ea.


117:25 O Dómine, salvum me fac, † o Dómine, bene prosperáre: *  benedíctus qui venit in nómine Dómini.


117:26 Benedíximus vobis de domo Dómini: *  Deus Dóminus, et illúxit nobis.


117:27 Constitúite diem solémnem in condénsis, * usque ad cornu altáris.


117:28 Deus meus es tu, et confitébor tibi: * Deus meus es tu, et exaltábo te.


117:28 Confitébor tibi quóniam exaudísti me * et factus es mihi in salútem.


117:29 Confitémini Dómino quóniam bonus: * quóniam in sǽculum misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia eius: * in toto corde exquírunt eum.


118:3 Non enim qui operántur iniquitátem, * in viis eius ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas iustificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici iudícia iustítiæ tuæ.


118:8 Iustificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me iustificatiónes tuas.


118:13 In lábiis meis, * pronuntiávi ómnia iudícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In iustificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre iustificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.


118:24 Nam et testimónia tua meditátio mea est: * et consílium meum iustificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me iustificatiónes tuas.


118:27 Viam iustificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * iudícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, confitémini Dómino, quóniam in sǽculum misericórdia eius, allelúia, allelúia.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Décimo octávo Kaléndas Februárii Luna vicésima nona Anno Dómini 2029


 


Sancti Pauli, primi Eremítæ, Confessóris, qui quarto Idus Ianuárii inter beátorum ágmina translátus fuit.


In território Andegavénsi beáti Mauri Abbátis, qui fuit discípulus sancti Benedícti; et, huius disciplínis usque ab infántia erudítus, quantum in eis profécerit, inter ália quæ apud eum pósitus gessit (res nova et post Petrum fere inusitáta), pédibus super aquas incédens patefécit. In Gállias inde ab ipso Benedícto diréctus, ibi, constrúcto célebri monastério, cui quadragínta annis prǽfuit, miraculórum glória clarus, in pace quiévit.


In Iudǽa sanctórum Hábacuc et Michǽæ Prophetárum, quorum córpora, sub Theodósio senióre, divína revelatióne sunt repérta.


Cárali, in Sardínia, sancti Ephísii Mártyris, qui, in persecutióne Diocletiáni, sub Flaviáno Iúdice, plúrimis torméntis divína virtúte superátis, demum, abscíssis cervícibus, victor migrávit in cælum.


Anágniæ sanctæ Secundínæ, Vírginis et Mártyris; quæ sub Décio Imperatóre passa est.


Nolæ, in Campánia, sancti Máximi Epíscopi.


Arvérnis, in Gállia, sancti Boníti, Epíscopi et Confessóris.


In Ægýpto sancti Macárii Abbátis, qui fuit discípulus beáti Antónii, ac vita et miráculis celebérrimus éxstitit.


Alexandríæ beáti Isidóri, sanctitáte vitæ, fide et miráculis clari.


Constantinópoli sancti Ioánnis Calybítæ, qui aliquándiu in ángulo domus patérnæ, deínde in tugúrio, ignótus paréntibus, habitávit; a quibus in morte agnítus, miráculis cláruit. Ipsíus corpus póstea Romam translátum, et in Ínsulæ Tiberínæ Ecclésia, in eius honórem erécta, collocátum est.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Allelúia, * deduc me, Dómine, in sémitam mandatórum tuórum, allelúia, allelúia.


Psalmus 118(33-48) [1]


118:33 (He) Legem pone mihi, Dómine, viam iustificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia iudícia tua iucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in iudíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in iustificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui iudiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant iustificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia iustificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super iudícia iustificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * iustificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me iustificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam iustificatiónes tuas.


118:72 Bonum mihi lex oris tui, * super míllia auri et argénti.


118:73 (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas iudícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia iniúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in iustificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, deduc me, Dómine, in sémitam mandatórum tuórum, allelúia, allelúia.






Capitulum Responsorium Versus {Per Annum}



1 Ioann. 4:16


Deus cáritas est: et qui manet in caritáte, in Deo manet, et Deus in eo.


℟. Deo grátias.


 


℟.br. Inclína cor meum, Deus, * In testimónia tua.


℟. Inclína cor meum, Deus, * In testimónia tua.


℣. Avérte óculos meos, ne vídeant vanitátem: in via tua vivífica me.


℟. In testimónia tua.


℣. Glória Patri, et Fílio, * et Spirítui Sancto.


℟. Inclína cor meum, Deus, * In testimónia tua.


 


℣. Ego dixi: Dómine, miserére mei.


℟. Sana ánimam meam, quia peccávi tibi.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Allelúia, * tuus sum ego, salvum me fac, Dómine, allelúia, allelúia.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * iustificatiónes tuas non sum oblítus.


118:84 Quot sunt dies servi tui? * quando fácies de persequéntibus me iudícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádiuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar iustificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam iustificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A iudíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Iurávi, et státui * custodíre iudícia iustítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et iudícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas iustificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adiútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádiuva me, et salvus ero: * et meditábor in iustificatiónibus tuis semper.


118:118 Sprevísti omnes discedéntes a iudíciis tuis: * quia iniústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a iudíciis enim tuis tímui.


118:121 (Ain) Feci iudícium et iustítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium iustítiæ tuæ.


118:124 Fac cum servo tuo secúndum misericórdiam tuam: * et iustificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, tuus sum ego, salvum me fac, Dómine, allelúia, allelúia.






Capitulum Responsorium Versus {Per Annum}



Gal 6:2


Alter altérius ónera portáte, et sic adimplébitis legem Christi.


℟. Deo grátias.


 


℟.br. In ætérnum, Dómine, * Pérmanet verbum tuum.


℟. In ætérnum, Dómine, * Pérmanet verbum tuum.


℣. In sǽculum sǽculi véritas tua.


℟. Pérmanet verbum tuum.


℣. Glória Patri, et Fílio, * et Spirítui Sancto.


℟. In ætérnum, Dómine, * Pérmanet verbum tuum.


 


℣. Dóminus regit me, et nihil mihi déerit.


℟. In loco páscuæ ibi me collocávit.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Allelúia, * fáciem tuam, Dómine, illúmina super servum tuum, allelúia, allelúia.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum iudícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis iniustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me iustificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Iustus es, Dómine: * et rectum iudícium tuum.


118:138 Mandásti iustítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * iustificatiónes tuas non sum oblítus.


118:142 Iustítia tua, iustítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * iustificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum iudícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Iúdica iudícium meum, et rédime me: * propter elóquium tuum vivífica me.


118:155 Longe a peccatóribus salus: * quia iustificatiónes tuas non exquisiérunt.


118:156 Misericórdiæ tuæ multæ, Dómine: * secúndum iudícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia iudícia iustítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super iudícia iustítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me iustificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et iudícia tua adiuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, fáciem tuam, Dómine, illúmina super servum tuum, allelúia, allelúia.






Capitulum Responsorium Versus {Per Annum}



1 Cor 6:20


Empti enim estis prétio magno. Glorificáte et portáte Deum in córpore vestro.


℟. Deo grátias.


 


℟.br. Clamávi in toto corde meo: * Exáudi me, Dómine.


℟. Clamávi in toto corde meo: * Exáudi me, Dómine.


℣. Iustificatiónes tuas requíram.


℟. Exáudi me, Dómine.


℣. Glória Patri, et Fílio, * et Spirítui Sancto.


℟. Clamávi in toto corde meo: * Exáudi me, Dómine.


 


℣. Ab occúltis meis munda me, Dómine.


℟. Et ab aliénis parce servo tuo.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Dixit Dóminus * Dómino meo: Sede a dextris meis. ‡


Psalmus 109 [1]


109:1  Dixit Dóminus Dómino meo: Sede a dextris meis:


109:1 ‡ Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dixit Dóminus Dómino meo: Sede a dextris meis.






Ant. Magna ópera Dómini: * exquisíta in omnes voluntátes eius.


Psalmus 110 [2]


110:1 Confitébor tibi, Dómine, in toto corde meo: * in consílio iustórum, et congregatióne.


110:2 Magna ópera Dómini: * exquisíta in omnes voluntátes eius.


110:3 Conféssio et magnificéntia opus eius: * et iustítia eius manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum eius véritas, et iudícium.


110:8 Fidélia ómnia mandáta eius: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen eius: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio eius manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magna ópera Dómini: exquisíta in omnes voluntátes eius.






Ant. Qui timet Dóminum, * in mandátis eius cupit nimis.


Psalmus 111 [3]


111:1 Beátus vir, qui timet Dóminum: * in mandátis eius volet nimis.


111:2 Potens in terra erit semen eius: * generátio rectórum benedicétur.


111:3 Glória, et divítiæ in domo eius: * et iustítia eius manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et iustus.


111:5 Iucúndus homo qui miserétur et cómmodat, † dispónet sermónes suos in iudício: *  quia in ætérnum non commovébitur.


111:7 In memória ætérna erit iustus: * ab auditióne mala non timébit.


111:7 Parátum cor eius speráre in Dómino, †  confirmátum est cor eius: * non commovébitur donec despíciat inimícos suos.


111:9 Dispérsit, dedit paupéribus: † iustítia eius manet in sǽculum sǽculi, * cornu eius exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui timet Dóminum, in mandátis eius cupit nimis.






Ant. Sit nomen Dómini * benedíctum in sǽcula.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sit nomen Dómini benedíctum in sǽcula.






Ant. Deus autem noster * in cælo: ómnia quæcúmque vóluit, fecit.


Psalmus 113 [5]


113:1 In éxitu Israël de Ægýpto, * domus Iacob de pópulo bárbaro:


113:2 Facta est Iudǽa sanctificátio eius, * Israël potéstas eius.


113:3 Mare vidit, et fugit: * Iordánis convérsus est retrórsum.


113:4 Montes exsultavérunt ut aríetes, * et colles sicut agni óvium.


113:5 Quid est tibi, mare, quod fugísti: * et tu, Iordánis, quia convérsus es retrórsum?


113:6 Montes, exsultástis sicut aríetes, * et colles, sicut agni óvium.


113:7 A fácie Dómini mota est terra, * a fácie Dei Iacob.


113:8 Qui convértit petram in stagna aquárum, * et rupem in fontes aquárum.


113:9 Non nobis, Dómine, non nobis: * sed nómini tuo da glóriam.


113:10 Super misericórdia tua, et veritáte tua: * nequándo dicant gentes: Ubi est Deus eórum?


113:11 Deus autem noster in cælo: * ómnia quæcúmque vóluit, fecit.


113:12 Simulácra géntium argéntum, et aurum, * ópera mánuum hóminum.


113:13 Os habent, et non loquéntur: * óculos habent, et non vidébunt.


113:14 Aures habent, et non áudient: * nares habent, et non odorábunt.


113:15 Manus habent, et non palpábunt: † pedes habent, et non ambulábunt: * non clamábunt in gútture suo.


113:16 Símiles illis fiant qui fáciunt ea: * et omnes qui confídunt in eis.


113:17 Domus Israël sperávit in Dómino: * adiútor eórum et protéctor eórum est,


113:18 Domus Aaron sperávit in Dómino: * adiútor eórum et protéctor eórum est,


113:19 Qui timent Dóminum, speravérunt in Dómino: * adiútor eórum et protéctor eórum est.


113:20 Dóminus memor fuit nostri: * et benedíxit nobis:


113:20 Benedíxit dómui Israël: * benedíxit dómui Aaron.


113:21 Benedíxit ómnibus, qui timent Dóminum, * pusíllis cum maióribus.


113:22 Adíciat Dóminus super vos: * super vos, et super fílios vestros.


113:23 Benedícti vos a Dómino, * qui fecit cælum, et terram.


113:24 Cælum cæli Dómino: * terram autem dedit fíliis hóminum.


113:25 Non mórtui laudábunt te, Dómine: * neque omnes, qui descéndunt in inférnum.


113:26 Sed nos qui vívimus, benedícimus Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus autem noster in cælo: ómnia quæcúmque vóluit, fecit.






Capitulum Hymnus Versus {ex Psalterio secundum diem}



2 Cor 1:3-4


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.


℟. Deo grátias.


 


Hymnus


Lucis Creátor óptime,


Lucem diérum próferens,


Primórdiis lucis novæ,


Mundi parans oríginem:


 


Qui mane iunctum vésperi


Diem vocári prǽcipis:


Illábitur tetrum chaos,


Audi preces cum flétibus.


 


Ne mens graváta crímine,


Vitæ sit exsul múnere,


Dum nil perénne cógitat,


Seséque culpis ílligat.


 


Cæléste pulset óstium:


Vitále tollat prǽmium:


Vitémus omne nóxium:


Purgémus omne péssimum.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.


 


℣. Dirigátur, Dómine, orátio mea.


℟. Sicut incénsum in conspéctu tuo.






Canticum: Magnificat {Antiphona ex Proprio de Tempore}



Ant. Deficiénte vino, * iussit Iesus impléri hýdrias aqua, quæ in vinum convérsa est, allelúia.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deficiénte vino, iussit Iesus impléri hýdrias aqua, quæ in vinum convérsa est, allelúia.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Miserére * mihi, Dómine, et exáudi oratiónem meam.


Psalmus 4 [1]


4:2 Cum invocárem exaudívit me Deus iustítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium iustítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adiutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis eius sperábis.


90:5 Scuto circúmdabit te véritas eius: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






S. Pauli Primi Eremitæ et Confessoris
III. classis

Tempora: Feria II infra Hebdomadam II post Epiphaniam


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Confessórum Dóminum, * Veníte, adorémus.


Ant. Regem Confessórum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Confessórum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Confessórum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Confessórum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Confessórum Dóminum, * Veníte, adorémus.






Hymnus {ex Commune aut Festo}



Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Dóminus de cælo * prospéxit super fílios hóminum.


Psalmus 13 [1]


13:1 Dixit insípiens in corde suo: * non est Deus.


13:1 Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.


13:2 Dóminus de cælo prospéxit super fílios hóminum, * ut vídeat si est intéllegens, aut requírens Deum.


13:3 Omnes declinavérunt, simul inútiles facti sunt: * non est qui fáciat bonum, non est usque ad unum.


13:3 Sepúlcrum patens est guttur eórum: † linguis suis dolóse agébant * venénum áspidum sub lábiis eórum.


13:3 Quorum os maledictióne et amaritúdine plenum est: * velóces pedes eórum ad effundéndum sánguinem.


13:3 Contrítio et infelícitas in viis eórum, † et viam pacis non cognovérunt: * non est timor Dei ante óculos eórum.


13:4 Nonne cognóscent omnes qui operántur iniquitátem, * qui dévorant plebem meam sicut escam panis?


13:5 Dóminum non invocavérunt, * illic trepidavérunt timóre, ubi non erat timor.


13:6 Quóniam Dóminus in generatióne iusta est, † consílium ínopis confudístis: * quóniam Dóminus spes eius est.


13:7 Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus de cælo prospéxit super fílios hóminum.






Ant. Qui operátur iustítiam * requiéscet in monte sancto tuo, Dómine.


Psalmus 14 [2]


14:1 Dómine, quis habitábit in tabernáculo tuo? * aut quis requiéscet in monte sancto tuo?


14:2 Qui ingréditur sine mácula, * et operátur iustítiam:


14:3 Qui lóquitur veritátem in corde suo, * qui non egit dolum in lingua sua:


14:3 Nec fecit próximo suo malum, * et oppróbrium non accépit advérsus próximos suos.


14:4 Ad níhilum dedúctus est in conspéctu eius malígnus: * timéntes autem Dóminum gloríficat:


14:4 Qui iurat próximo suo, et non décipit, *  qui pecúniam suam non dedit ad usúram, et múnera super innocéntem non accépit.


14:5 Qui facit hæc: * non movébitur in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui operátur iustítiam requiéscet in monte sancto tuo, Dómine.






Ant. Inclína, Dómine, * aurem tuam mihi, et exáudi verba mea.


Psalmus 16 [3]


16:1 Exáudi, Dómine, iustítiam meam: * inténde deprecatiónem meam.


16:1 Áuribus pércipe oratiónem meam, * non in lábiis dolósis.


16:2 De vultu tuo iudícium meum pródeat: * óculi tui vídeant æquitátes.


16:3 Probásti cor meum, et visitásti nocte: * igne me examinásti, et non est invénta in me iníquitas.


16:4 Ut non loquátur os meum ópera hóminum: * propter verba labiórum tuórum ego custodívi vias duras.


16:5 Pérfice gressus meos in sémitis tuis: * ut non moveántur vestígia mea.


16:6 Ego clamávi, quóniam exaudísti me, Deus: * inclína aurem tuam mihi, et exáudi verba mea.


16:7 Mirífica misericórdias tuas, * qui salvos facis sperántes in te.


16:8 A resisténtibus déxteræ tuæ custódi me, * ut pupíllam óculi.


16:8 Sub umbra alárum tuárum prótege me: *  a fácie impiórum qui me afflixérunt.


16:9 Inimíci mei ánimam meam circumdedérunt, †  ádipem suum conclusérunt: * os eórum locútum est supérbiam.


16:11 Proiciéntes me nunc circumdedérunt me: * óculos suos statuérunt declináre in terram.


16:12 Suscepérunt me sicut leo parátus ad prædam: * et sicut cátulus leónis hábitans in ábditis.


16:13 Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam  ab inimícis manus tuæ.


16:14 Dómine, a paucis de terra dívide eos in vita eórum: * de abscónditis tuis adimplétus est venter eórum.


16:14 Saturáti sunt fíliis: * et dimisérunt relíquias suas párvulis suis.


16:15 Ego autem in iustítia apparébo conspéctui tuo: * satiábor cum apparúerit glória tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inclína, Dómine, aurem tuam mihi, et exáudi verba mea.






Ant. Díligam te, * Dómine, virtus mea.


Psalmus 17(2-16b) [4]


17:2 Díligam te, Dómine, fortitúdo mea: *  Dóminus firmaméntum meum, et refúgium meum, et liberátor meus.


17:3 Deus meus adiútor meus, * et sperábo in eum.


17:3 Protéctor meus, et cornu salútis meæ, * et suscéptor meus.


17:4 Laudans invocábo Dóminum: * et ab inimícis meis salvus ero.


17:5 Circumdedérunt me dolóres mortis: * et torréntes iniquitátis conturbavérunt me.


17:6 Dolóres inférni circumdedérunt me: * præoccupavérunt me láquei mortis.


17:7 In tribulatióne mea invocávi Dóminum, * et ad Deum meum clamávi.


17:7 Et exaudívit de templo sancto suo vocem meam: * et clamor meus in conspéctu eius, introívit in aures eius.


17:8 Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.


17:9 Ascéndit fumus in ira eius: † et ignis a fácie eius exársit: * carbónes succénsi sunt ab eo.


17:10 Inclinávit cælos, et descéndit: * et calígo sub pédibus eius.


17:11 Et ascéndit super Chérubim, et volávit: * volávit super pennas ventórum.


17:12 Et pósuit ténebras latíbulum suum, † in circúitu eius tabernáculum eius: * tenebrósa aqua in núbibus áëris.


17:13 Præ fulgóre in conspéctu eius nubes transiérunt, * grando et carbónes ignis.


17:14 Et intónuit de cælo Dóminus, † et Altíssimus dedit vocem suam: * grando et carbónes ignis.


17:15 Et misit sagíttas suas, et dissipávit eos: * fúlgura multiplicávit, et conturbávit eos.


17:16 Et apparuérunt fontes aquárum, * et reveláta sunt fundaménta orbis terrárum:


17:16 Ab increpatióne tua, Dómine, * ab inspiratióne spíritus iræ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Díligam te, Dómine, virtus mea.






Ant. Retríbuet mihi Dóminus * secúndum iustítiam meam.


Psalmus 17(17-35) [5]


17:17 Misit de summo, et accépit me: * et assúmpsit me de aquis multis.


17:18 Erípuit me de inimícis meis fortíssimis, † et ab his qui odérunt me: * quóniam confortáti sunt super me.


17:19 Prævenérunt me in die afflictiónis meæ: * et factus est Dóminus protéctor meus.


17:20 Et edúxit me in latitúdinem: * salvum me fecit, quóniam vóluit me.


17:21 Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:


17:22 Quia custodívi vias Dómini, * nec ímpie gessi a Deo meo.


17:23 Quóniam ómnia iudícia eius in conspéctu meo: * et iustítias eius non répuli a me.


17:24 Et ero immaculátus cum eo: * et observábo me ab iniquitáte mea.


17:25 Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.


17:26 Cum sancto sanctus eris, * et cum viro innocénte ínnocens eris:


17:27 Et cum elécto eléctus eris: * et cum pervérso pervertéris.


17:28 Quóniam tu pópulum húmilem salvum fácies: * et óculos superbórum humiliábis.


17:29 Quóniam tu illúminas lucérnam meam, Dómine: * Deus meus, illúmina ténebras meas.


17:30 Quóniam in te erípiar a tentatióne, * et in Deo meo transgrédiar murum.


17:31 Deus meus, impollúta via eius: † elóquia Dómini igne examináta: * protéctor est ómnium sperántium in se.


17:32 Quóniam quis Deus præter Dóminum? * aut quis Deus præter Deum nostrum?


17:33 Deus, qui præcínxit me virtúte: * et pósuit immaculátam viam meam.


17:34 Qui perfécit pedes meos tamquam cervórum, * et super excélsa státuens me.


17:35 Qui docet manus meas ad prǽlium: * et posuísti, ut arcum ǽreum, brácchia mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Retríbuet mihi Dóminus secúndum iustítiam meam.






Ant. Vivit Dóminus * et benedíctus Deus salútis meæ.


Psalmus 17(36a-51) [6]


17:36 Et dedísti mihi protectiónem salútis tuæ: * et déxtera tua suscépit me:


17:36 Et disciplína tua corréxit me in finem: * et disciplína tua ipsa me docébit.


17:37 Dilatásti gressus meos subtus me: * et non sunt infirmáta vestígia mea:


17:38 Pérsequar inimícos meos et comprehéndam illos: * et non convértar, donec defíciant.


17:39 Confríngam illos, nec póterunt stare: * cadent subtus pedes meos.


17:40 Et præcinxísti me virtúte ad bellum: * et supplantásti insurgéntes in me subtus me.


17:41 Et inimícos meos dedísti mihi dorsum, * et odiéntes me disperdidísti.


17:42 Clamavérunt, nec erat qui salvos fáceret ad Dóminum: * nec exaudívit eos.


17:43 Et commínuam eos, ut púlverem ante fáciem venti: * ut lutum plateárum delébo eos.


17:44 Erípies me de contradictiónibus pópuli: * constítues me in caput géntium.


17:45 Pópulus quem non cognóvi servívit mihi: * in audítu auris obedívit mihi.


17:46 Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.


17:47 Vivit Dóminus, et benedíctus Deus meus: * et exaltétur Deus salútis meæ.


17:48 Deus, qui das vindíctas mihi, et subdis pópulos sub me: * liberátor meus de inimícis meis iracúndis.


17:49 Et ab insurgéntibus in me exaltábis me: * a viro iníquo erípies me.


17:50 Proptérea confitébor tibi in natiónibus, Dómine: * et nómini tuo psalmum dicam.


17:51 Magníficans salútes Regis eius, † et fáciens misericórdiam Christo suo David: * et sémini eius usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vivit Dóminus et benedíctus Deus salútis meæ.






Ant. Exáudiat te * Dóminus in die tribulatiónis. ‡


Psalmus 19 [7]


19:2  Exáudiat te Dóminus in die tribulatiónis: * ‡ prótegat te nomen Dei Iacob.


19:3 Mittat tibi auxílium de sancto: * et de Sion tueátur te.


19:4 Memor sit omnis sacrifícii tui: * et holocáustum tuum pingue fiat.


19:5 Tríbuat tibi secúndum cor tuum: * et omne consílium tuum confírmet.


19:6 Lætábimur in salutári tuo: * et in nómine Dei nostri magnificábimur.


19:7 Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.


19:7 Exáudiet illum de cælo sancto suo: * in potentátibus salus déxteræ eius.


19:8 Hi in cúrribus, et hi in equis: * nos autem in nómine Dómini, Dei nostri invocábimus.


19:9 Ipsi obligáti sunt, et cecidérunt: * nos autem surréximus et erécti sumus.


19:10 Dómine, salvum fac regem: * et exáudi nos in die, qua invocavérimus te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exáudiat te Dóminus in die tribulatiónis.






Ant. Dómine, * in virtúte tua lætábitur rex. ‡


Psalmus 20 [8]


20:2  Dómine, in virtúte tua lætábitur rex: * ‡ et super salutáre tuum exsultábit veheménter.


20:3 Desidérium cordis eius tribuísti ei: * et voluntáte labiórum eius non fraudásti eum.


20:4 Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.


20:5 Vitam pétiit a te: * et tribuísti ei longitúdinem diérum in sǽculum, et in sǽculum sǽculi.


20:6 Magna est glória eius in salutári tuo: * glóriam et magnum decórem impónes super eum.


20:7 Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.


20:8 Quóniam rex sperat in Dómino: * et in misericórdia Altíssimi non commovébitur.


20:9 Inveniátur manus tua ómnibus inimícis tuis: * déxtera tua invéniat omnes, qui te odérunt.


20:10 Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.


20:11 Fructum eórum de terra perdes: * et semen eórum a fíliis hóminum.


20:12 Quóniam declinavérunt in te mala: * cogitavérunt consília, quæ non potuérunt stabilíre.


20:13 Quóniam pones eos dorsum: * in relíquiis tuis præparábis vultum eórum.


20:14 Exaltáre, Dómine, in virtúte tua: * cantábimus et psallémus virtútes tuas.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, in virtúte tua lætábitur rex.






Ant. Exaltábo te, * Dómine, quóniam suscepísti me. ‡


Psalmus 29 [9]


29:2  Exaltábo te, Dómine, quóniam suscepísti me: * ‡ nec delectásti inimícos meos super me.


29:3 Dómine, Deus meus, clamávi ad te, * et sanásti me.


29:4 Dómine, eduxísti ab inférno ánimam meam: * salvásti me a descendéntibus in lacum.


29:5 Psállite Dómino, sancti eius: * et confitémini memóriæ sanctitátis eius.


29:6 Quóniam ira in indignatióne eius: * et vita in voluntáte eius.


29:6 Ad vésperum demorábitur fletus: * et ad matutínum lætítia.


29:7 Ego autem dixi in abundántia mea: * Non movébor in ætérnum.


29:8 Dómine, in voluntáte tua, * præstitísti decóri meo virtútem.


29:8 Avertísti fáciem tuam a me, * et factus sum conturbátus.


29:9 Ad te, Dómine, clamábo: * et ad Deum meum deprecábor.


29:10 Quæ utílitas in sánguine meo, * dum descéndo in corruptiónem?


29:10 Numquid confitébitur tibi pulvis, * aut annuntiábit veritátem tuam?


29:11 Audívit Dóminus, et misértus est mei: * Dóminus factus est adiútor meus.


29:12 Convertísti planctum meum in gáudium mihi: * conscidísti saccum meum, et circumdedísti me lætítia:


29:13 Ut cantet tibi glória mea, et non compúngar: * Dómine, Deus meus, in ætérnum confitébor tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltábo te, Dómine, quóniam suscepísti me.






℣. Psállite Dómino sancti eius.


℟. Et confitémini memóriæ sanctitátis eius.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De Epístola secúnda ad Corínthios


2 Cor 3:1-3


1 Incípimus íterum nosmetípsos commendáre? aut numquid egémus (sicut quidam) commendatítiis epístolis ad vos, aut ex vobis?


2 Epístola nostra vos estis, scripta in córdibus nostris, quæ scitur, et legitur ab ómnibus homínibus:


3 Manifestáti quod epístola estis Christi, ministráta a nobis, et scripta non atraménto, sed Spíritu Dei vivi: non in tábulis lapídeis, sed in tábulis cordis carnálibus.


℣. Tu autem, Dómine, miserére nobis.


℟. Deo grátias.


 


℟. Quam magna multitúdo dulcédinis tuæ, Dómine,


* Quam abscondísti timéntibus te!


℣. Et perfecísti eis qui sperant in te, Dómine, in conspéctu filiórum hóminum.


℟. Quam abscondísti timéntibus te!






℣. Iube, Dómine, benedícere.


Benedictio. Cuius festum cólimus, ipse intercédat pro nobis ad Dóminum.


℟. Amen.


 


Lectio 2


2 Cor 3:4-8


4 Fidúciam autem talem habémus per Christum ad Deum:


5 Non quod sufficiéntes simus cogitáre áliquid a nobis, quasi ex nobis: sed sufficiéntia nostra ex Deo est:


6 Qui et idóneos nos fecit minístros novi Testaménti, non líttera, sed Spíritu: líttera enim occídit, Spíritus autem vivíficat.


7 Quod si ministrátio mortis lítteris deformáta in lapídibus, fuit in glória, ita ut non possent inténdere fílii Israël in fáciem Móysi propter glóriam vultus eius, quæ evacuátur:


8 Quómodo non magis ministrátio Spíritus erit in glória?


2 Cor 3:9-14


9 Nam si ministrátio damnatiónis glória est: multo magis abúndat ministérium iustítiæ in glória.


10 Nam nec glorificátum est, quod cláruit in hac parte, propter excelléntem glóriam.


11 Si enim quod evacuátur, per glóriam est: multo magis quod manet, in glória est.


12 Habéntes ígitur talem spem, multa fidúcia útimur:


13 Et non sicut Móyses ponébat velámen super fáciem suam, ut non inténderent fílii Israël in fáciem eius, quod evacuátur,


14 Sed obtúsi sunt sensus eórum. Usque in hodiérnum enim diem idípsum velámen in lectióne véteris Testaménti manet non revelátum, quóniam in Christo evacuátur.


℣. Tu autem, Dómine, miserére nobis.


℟. Deo grátias.


 


℟. Benedícam Dóminum in omni témpore:


* Semper laus eius in ore meo.


℣. In Dómino laudábitur ánima mea, áudiant mansuéti, et læténtur.


℟. Semper laus eius in ore meo.


℣. Glória Patri, et Fílio, * et Spirítui Sancto.


℟. Semper laus eius in ore meo.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Paulus, eremitárum auctor et magíster, apud inferiórem Thebáidem natus, persecutióne Décii et Valeriáni sæviénte, in erémi spelúncam se cóntulit; ubi, palma ei victum et vestítum præbénte, sanctíssime vixit ad centésimum et décimum tértium annum, quo témpore ab António nonagenário invísitur. Hunc Paulus humaníssime excépit, mox, sanctis sermónibus in multam noctem prodúctis, admónuit de morte, quæ sibi instáret, simúlque hortátus est, ut pállium, quod ab Athanásio accéperat, ad involvéndum suum corpus afférret. Quod dum Antónius præstábat, rédiens ex itínere, vidit Pauli ánimam in cælum ascéndere; corpus vero in cella réperit, similitúdinem orántis reddens. Quod cum mæstíssimus, hymnis de more decantátis, pállio obvolvísset, nec, quo terram fóderet, habéret; duo leónes, ex interióre parte solitúdinis veniéntes, uníus hóminis capácem locum effodérunt. Tum Antónius humáto córpore ac túmulo compósito, ábiit, túnicam Pauli ex palmárum fóliis contéxtam secum déferens; quo vestítu diébus solemnióribus Paschæ et Pentecóstes, quoad vixit, usus est.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos beáti Pauli Confessóris tui ánnua solemnitáte lætíficas: concéde propítius; ut cuius natalítia cólimus, étiam actiónes imitémur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Iubiláte * Deo in voce exsultatiónis.


Psalmus 46 [1]


46:2 Omnes gentes, pláudite mánibus: * iubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subiécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Iacob, quam diléxit.


46:6 Ascéndit Deus in iúbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iubiláte Deo in voce exsultatiónis.






Ant. Inténde * voci oratiónis meæ, Rex meus et Deus meus.


Psalmus 5 [2]


5:2 Verba mea áuribus pércipe, Dómine, * intéllege clamórem meum.


5:3 Inténde voci oratiónis meæ, * Rex meus et Deus meus.


5:4 Quóniam ad te orábo: * Dómine, mane exáudies vocem meam.


5:5 Mane astábo tibi et vidébo: * quóniam non Deus volens iniquitátem tu es.


5:6 Neque habitábit iuxta te malígnus: * neque permanébunt iniústi ante óculos tuos.


5:7 Odísti omnes, qui operántur iniquitátem: * perdes omnes, qui loquúntur mendácium.


5:7 Virum sánguinum et dolósum abominábitur Dóminus: *  ego autem in multitúdine misericórdiæ tuæ.


5:8 Introíbo in domum tuam: * adorábo ad templum sanctum tuum in timóre tuo.


5:9 Dómine, deduc me in iustítia tua: * propter inimícos meos dírige in conspéctu tuo viam meam.


5:10 Quóniam non est in ore eórum véritas: * cor eórum vanum est.


5:11 Sepúlcrum patens est guttur eórum, † linguis suis dolóse agébant, * iúdica illos, Deus.


5:11 Décidant a cogitatiónibus suis, † secúndum multitúdinem impietátum eórum expélle eos, * quóniam irritavérunt te, Dómine.


5:12 Et læténtur omnes, qui sperant in te, * in ætérnum exsultábunt: et habitábis in eis.


5:12 Et gloriabúntur in te omnes, qui díligunt nomen tuum, *  quóniam tu benedíces iusto.


5:13 Dómine, ut scuto bonæ voluntátis tuæ * coronásti nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inténde voci oratiónis meæ, Rex meus et Deus meus.






Ant. Deus maiestátis * intónuit: afférte glóriam nómini eius.


Psalmus 28 [3]


28:1 Afférte Dómino, fílii Dei: * afférte Dómino fílios aríetum.


28:2 Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.


28:3 Vox Dómini super aquas, Deus maiestátis intónuit: * Dóminus super aquas multas.


28:4 Vox Dómini in virtúte: * vox Dómini in magnificéntia.


28:5 Vox Dómini confringéntis cedros: * et confrínget Dóminus cedros Líbani:


28:6 Et commínuet eas tamquam vítulum Líbani: * et diléctus quemádmodum fílius unicórnium.


28:7 Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.


28:9 Vox Dómini præparántis cervos, et revelábit condénsa: * et in templo eius omnes dicent glóriam.


28:10 Dóminus dilúvium inhabitáre facit: * et sedébit Dóminus Rex in ætérnum.


28:11 Dóminus virtútem pópulo suo dabit: * Dóminus benedícet pópulo suo in pace.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus maiestátis intónuit: afférte glóriam nómini eius.






Ant. Laudámus nomen tuum * ínclitum, Deus noster.


Canticum David [4]


1 Par. 29:10-13


29:10 Benedíctus es, Dómine, Deus Israël patris nostri, * ab ætérno in ætérnum.


29:11 Tua est, Dómine, magnificéntia, et poténtia, * et glória, atque victória:


29:11 Et tibi laus: * cuncta enim quæ in cælo sunt, et in terra, tua sunt:


29:11 Tuum, Dómine, regnum, * et tu es super omnes príncipes.


29:12 Tuæ divítiæ, et tua est glória: * tu domináris ómnium,


29:12 In manu tua virtus et poténtia: * in manu tua magnitúdo, et impérium ómnium.


29:13 Nunc ígitur, Deus noster, confitémur tibi, * et laudámus nomen tuum ínclitum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudámus nomen tuum ínclitum, Deus noster.






Ant. Laudáte * Dóminum omnes gentes. ‡


Psalmus 116 [5]


116:1  Laudáte Dóminum, omnes gentes: * ‡ laudáte eum, omnes pópuli:


116:2 Quóniam confirmáta est super nos misericórdia eius: * et véritas Dómini manet in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte Dóminum omnes gentes.






Capitulum Hymnus Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


Hymnus


Iesu, coróna célsior,


Et véritas sublímior,


Qui confiténti sérvulo


Reddis perénne prǽmium:


 


Da supplicánti cœ́tui,


Huius rogátu, nóxii


Remissiónem críminis,


Rumpéndo nexum vínculi.


 


Anni revérso témpore,


Dies refúlsit lúmine,


Quo Sanctus hic de córpore


Migrávit inter sídera.


 


Hic vana terræ gáudia,


Et luculénta prǽdia,


Pollúta sorde députans,


Ovans tenet cæléstia.


 


Te, Christe, Rex piíssime,


Hic confiténdo iúgiter,


Calcávit artes dǽmonum,


Sævúmque avérni príncipem.


 


Virtúte clarus, et fide,


Confessióne sédulus,


Ieiúna membra déferens,


Dapes supérnas óbtinet.


 


Proínde te piíssime


Precámur omnes súpplices:


Nobis ut huius grátia


Pœnas remíttas débitas.


 


Patri perénnis glória,


Natóque Patris único,


Sanctóque sit Paráclito,


Per omne semper sǽculum.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Benedictus {Antiphona ex Proprio Sanctorum}



Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos beáti Pauli Confessóris tui ánnua solemnitáte lætíficas: concéde propítius; ut cuius natalítia cólimus, étiam actiónes imitémur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Mauri Abbatis


Ant. Similábo eum viro sapiénti, qui ædificávit domum suam supra petram.


 


℣. Amávit eum Dóminus, et ornávit eum.


℟. Stolam glóriæ índuit eum.


 


Orémus.


Intercéssio nos, quǽsumus, Dómine, beáti Mauri Abbátis comméndet: ut, quod nostris méritis non valémus, eius patrocínio assequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Ínnocens mánibus * et mundo corde ascéndet in montem Dómini.


Psalmus 23 [1]


23:1 Dómini est terra, et plenitúdo eius: * orbis terrárum, et univérsi qui hábitant in eo.


23:2 Quia ipse super mária fundávit eum: * et super flúmina præparávit eum.


23:3 Quis ascéndet in montem Dómini? * aut quis stabit in loco sancto eius?


23:4 Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.


23:5 Hic accípiet benedictiónem a Dómino: * et misericórdiam a Deo, salutári suo.


23:6 Hæc est generátio quæréntium eum, * quæréntium fáciem Dei Iacob.


23:7 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:8 Quis est iste Rex glóriæ? * Dóminus fortis et potens: Dóminus potens in prǽlio.


23:9 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:10 Quis est iste Rex glóriæ? * Dóminus virtútum ipse est Rex glóriæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 18(2-7b) [2]


18:2 Cæli enárrant glóriam Dei: * et ópera mánuum eius annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio eius:


18:7 Et occúrsus eius usque ad summum eius: * nec est qui se abscóndat a calóre eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 18(8-15b) [3]


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Iustítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adiútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ínnocens mánibus et mundo corde ascéndet in montem Dómini.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Décimo séptimo Kaléndas Februárii Luna tricésima Anno Dómini 2029


 


Romæ, via Salária, natális sancti Marcélli Primi, Papæ et Mártyris; qui, ob cathólicæ fídei confessiónem, iubénte Maxéntio tyránno, primo cæsus est fústibus, deínde ad servítium animálium cum custódia pública deputátus, et ibídem, serviéndo indútus amíctu cilícino, defúnctus est.


Marróchii, in Africa, pássio sanctórum quinque Protomártyrum Ordinis Minórum, scílicet Berárdi, Petri atque Othónis Sacerdótum, Accúrsii et Adiúti Laicórum; qui, ob Christiánæ fídei prædicatiónem ac Mahuméticæ reprobatiónem legis, post vária torménta et ludíbria, a Saracenórum Rege, scissis gládio capítibus, enecáti sunt.


Rhinocolúræ, in Ægýpto, sancti Melæ Epíscopi, qui, sub Valénte exsílium et ália grávia pro fide cathólica passus, in pace quiévit.


Areláte, in Gállia, sancti Honoráti, Epíscopi et Confessóris; cuius vita tam doctrína quam miráculis fuit illústris.


Opitérgii, in Venetórum fínibus, sancti Titiáni, Epíscopi et Confessóris.


Fundis, in Látio, sancti Honoráti Abbátis, cuius méminit beátus Gregórius Papa.


In castro cui nomen Macériæ, ad Altéiam flúvium, in Gállia, sancti Furséi Confessóris, cuius corpus ad monastérium Perónæ póstmodum translátum est.


Romæ sanctæ Priscíllæ, quæ se súaque pio Mártyrum obséquio mancipávit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Illuminátio mea * et salus mea Dóminus.


Psalmus 26(1-6) [1]


26:1 Dóminus illuminátio mea, et salus mea, * quem timébo?


26:1 Dóminus protéctor vitæ meæ, * a quo trepidábo?


26:2 Dum apprópiant super me nocéntes, * ut edant carnes meas:


26:2 Qui tríbulant me inimíci mei, * ipsi infirmáti sunt, et cecidérunt.


26:3 Si consístant advérsum me castra, * non timébit cor meum.


26:3 Si exsúrgat advérsum me prǽlium, * in hoc ego sperábo.


26:4 Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:


26:4 Ut vídeam voluptátem Dómini, * et vísitem templum eius.


26:5 Quóniam abscóndit me in tabernáculo suo: * in die malórum protéxit me in abscóndito tabernáculi sui.


26:6 In petra exaltávit me: * et nunc exaltávit caput meum super inimícos meos.


26:6 Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 26(7-14) [2]


26:7 Exáudi, Dómine, vocem meam, qua clamávi ad te: * miserére mei, et exáudi me.


26:8 Tibi dixit cor meum, exquisívit te fácies mea: * fáciem tuam, Dómine, requíram.


26:9 Ne avértas fáciem tuam a me: * ne declínes in ira a servo tuo.


26:9 Adiútor meus esto: * ne derelínquas me, neque despícias me, Deus, salutáris meus.


26:10 Quóniam pater meus, et mater mea dereliquérunt me: * Dóminus autem assúmpsit me.


26:11 Legem pone mihi, Dómine, in via tua: * et dírige me in sémitam rectam propter inimícos meos.


26:12 Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.


26:13 Credo vidére bona Dómini * in terra vivéntium.


26:14 Exspécta Dóminum, viríliter age: * et confortétur cor tuum, et sústine Dóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 27 [3]


27:1 Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.


27:2 Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.


27:3 Ne simul trahas me cum peccatóribus: * et cum operántibus iniquitátem ne perdas me.


27:3 Qui loquúntur pacem cum próximo suo, * mala autem in córdibus eórum.


27:4 Da illis secúndum ópera eórum, * et secúndum nequítiam adinventiónum ipsórum.


27:4 Secúndum ópera mánuum eórum tríbue illis: * redde retributiónem eórum ipsis.


27:5 Quóniam non intellexérunt ópera Dómini, et in ópera mánuum eius * déstrues illos, et non ædificábis eos.


27:6 Benedíctus Dóminus: * quóniam exaudívit vocem deprecatiónis meæ.


27:7 Dóminus adiútor meus, et protéctor meus: * in ipso sperávit cor meum, et adiútus sum.


27:7 Et reflóruit caro mea: * et ex voluntáte mea confitébor ei.


27:8 Dóminus fortitúdo plebis suæ: * et protéctor salvatiónum Christi sui est.


27:9 Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illuminátio mea et salus mea Dóminus.






Capitulum Responsorium Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


℟.br. Amávit eum Dóminus, * Et ornávit eum.


℟. Amávit eum Dóminus, * Et ornávit eum.


℣. Stolam glóriæ índuit eum.


℟. Et ornávit eum.


℣. Glória Patri, et Fílio, * et Spirítui Sancto.


℟. Amávit eum Dóminus, * Et ornávit eum.


 


℣. Os iusti meditábitur sapiéntiam.


℟. Et lingua eius loquétur iudícium.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos beáti Pauli Confessóris tui ánnua solemnitáte lætíficas: concéde propítius; ut cuius natalítia cólimus, étiam actiónes imitémur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In tua iustítia * líbera me, Dómine.


Psalmus 30(2-9) [1]


30:2 In te, Dómine, sperávi, non confúndar in ætérnum: * in iustítia tua líbera me.


30:3 Inclína ad me aurem tuam, * accélera ut éruas me.


30:3 Esto mihi in Deum protectórem, et in domum refúgii: * ut salvum me fácias.


30:4 Quóniam fortitúdo mea, et refúgium meum es tu: * et propter nomen tuum dedúces me, et enútries me.


30:5 Edúces me de láqueo hoc, quem abscondérunt mihi: * quóniam tu es protéctor meus.


30:6 In manus tuas comméndo spíritum meum: * redemísti me, Dómine, Deus veritátis.


30:7 Odísti observántes vanitátes, * supervácue.


30:7 Ego autem in Dómino sperávi: * exsultábo, et lætábor in misericórdia tua.


30:8 Quóniam respexísti humilitátem meam, * salvásti de necessitátibus ánimam meam.


30:9 Nec conclusísti me in mánibus inimíci: * statuísti in loco spatióso pedes meos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 30(10-19) [2]


30:10 Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:


30:11 Quóniam defécit in dolóre vita mea: * et anni mei in gemítibus.


30:11 Infirmáta est in paupertáte virtus mea: * et ossa mea conturbáta sunt.


30:12 Super omnes inimícos meos factus sum oppróbrium et vicínis meis valde: * et timor notis meis.


30:12 Qui vidébant me, foras fugérunt a me: * oblivióni datus sum, tamquam mórtuus a corde.


30:13 Factus sum tamquam vas pérditum: * quóniam audívi vituperatiónem multórum commorántium in circúitu.


30:14 In eo dum convenírent simul advérsum me, * accípere ánimam meam consiliáti sunt.


30:15 Ego autem in te sperávi, Dómine: * dixi: Deus meus es tu: in mánibus tuis sortes meæ.


30:16 Éripe me de manu inimicórum meórum, * et a persequéntibus me.


30:17 Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.


30:18 Erubéscant ímpii, et deducántur in inférnum: * muta fiant lábia dolósa.


30:19 Quæ loquúntur advérsus iustum iniquitátem: * in supérbia, et in abusióne.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 30(20-25) [3]


30:20 Quam magna multitúdo dulcédinis tuæ, Dómine, * quam abscondísti timéntibus te.


30:20 Perfecísti eis, qui sperant in te, * in conspéctu filiórum hóminum.


30:21 Abscóndes eos in abscóndito faciéi tuæ * a conturbatióne hóminum.


30:21 Próteges eos in tabernáculo tuo * a contradictióne linguárum.


30:22 Benedíctus Dóminus: * quóniam mirificávit misericórdiam suam mihi in civitáte muníta.


30:23 Ego autem dixi in excéssu mentis meæ: * Proiéctus sum a fácie oculórum tuórum.


30:23 Ídeo exaudísti vocem oratiónis meæ, * dum clamárem ad te.


30:24 Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.


30:25 Viríliter ágite, et confortétur cor vestrum, * omnes, qui sperátis in Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In tua iustítia líbera me, Dómine.






Capitulum Responsorium Versus {ex Commune aut Festo}



Sir 39:6


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.


℟. Deo grátias.


 


℟.br. Os iusti * Meditábitur sapiéntiam.


℟. Os iusti * Meditábitur sapiéntiam.


℣. Et lingua eius loquétur iudícium.


℟. Meditábitur sapiéntiam.


℣. Glória Patri, et Fílio, * et Spirítui Sancto.


℟. Os iusti * Meditábitur sapiéntiam.


 


℣. Lex Dei eius in corde ipsíus.


℟. Et non supplantabúntur gressus eius.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos beáti Pauli Confessóris tui ánnua solemnitáte lætíficas: concéde propítius; ut cuius natalítia cólimus, étiam actiónes imitémur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Exsultáte, iusti, * et gloriámini, omnes recti corde.


Psalmus 31 [1]


31:1 Beáti quorum remíssæ sunt iniquitátes: * et quorum tecta sunt peccáta.


31:2 Beátus vir, cui non imputávit Dóminus peccátum, * nec est in spíritu eius dolus.


31:3 Quóniam tácui, inveteravérunt ossa mea, * dum clamárem tota die.


31:4 Quóniam die ac nocte graváta est super me manus tua: * convérsus sum in ærúmna mea, dum confígitur spina.


31:5 Delíctum meum cógnitum tibi feci: * et iniustítiam meam non abscóndi.


31:5 Dixi: Confitébor advérsum me iniustítiam meam Dómino: * et tu remisísti impietátem peccáti mei.


31:6 Pro hac orábit ad te omnis sanctus, * in témpore opportúno.


31:6 Verúmtamen in dilúvio aquárum multárum, * ad eum non approximábunt.


31:7 Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.


31:8 Intelléctum tibi dabo, et ínstruam te in via hac, qua gradiéris: * firmábo super te óculos meos.


31:9 Nolíte fíeri sicut equus et mulus, * quibus non est intelléctus.


31:9 In camo et freno maxíllas eórum constrínge, * qui non appróximant ad te.


31:10 Multa flagélla peccatóris, * sperántem autem in Dómino misericórdia circúmdabit.


31:11 Lætámini in Dómino et exsultáte, iusti, * et gloriámini, omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 32(1-11) [2]


32:1 Exsultáte, iusti, in Dómino: * rectos decet collaudátio.


32:2 Confitémini Dómino in cíthara: * in psaltério decem chordárum psállite illi.


32:3 Cantáte ei cánticum novum: * bene psállite ei in vociferatióne.


32:4 Quia rectum est verbum Dómini, * et ómnia ópera eius in fide.


32:5 Díligit misericórdiam et iudícium: * misericórdia Dómini plena est terra.


32:6 Verbo Dómini cæli firmáti sunt: * et spíritu oris eius omnis virtus eórum.


32:7 Cóngregans sicut in utre aquas maris: * ponens in thesáuris abýssos.


32:8 Tímeat Dóminum omnis terra: * ab eo autem commoveántur omnes inhabitántes orbem.


32:9 Quóniam ipse dixit, et facta sunt: * ipse mandávit, et creáta sunt.


32:10 Dóminus díssipat consília géntium: * réprobat autem cogitatiónes populórum, et réprobat consília príncipum.


32:11 Consílium autem Dómini in ætérnum manet: * cogitatiónes cordis eius in generatióne et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 32(12-22) [3]


32:12 Beáta gens, cuius est Dóminus, Deus eius: * pópulus, quem elégit in hereditátem sibi.


32:13 De cælo respéxit Dóminus: * vidit omnes fílios hóminum.


32:14 De præparáto habitáculo suo * respéxit super omnes, qui hábitant terram.


32:15 Qui finxit sigillátim corda eórum: * qui intéllegit ómnia ópera eórum.


32:16 Non salvátur rex per multam virtútem: * et gigas non salvábitur in multitúdine virtútis suæ.


32:17 Fallax equus ad salútem: * in abundántia autem virtútis suæ non salvábitur.


32:18 Ecce, óculi Dómini super metuéntes eum: * et in eis, qui sperant super misericórdia eius:


32:19 Ut éruat a morte ánimas eórum: * et alat eos in fame.


32:20 Ánima nostra sústinet Dóminum: * quóniam adiútor et protéctor noster est.


32:21 Quia in eo lætábitur cor nostrum: * et in nómine sancto eius sperávimus.


32:22 Fiat misericórdia tua, Dómine, super nos: * quemádmodum sperávimus in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsultáte, iusti, et gloriámini, omnes recti corde.






Capitulum Responsorium Versus {ex Commune aut Festo}



Sap 10:10


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.


℟. Deo grátias.


 


℟.br. Lex Dei eius * In corde ipsíus.


℟. Lex Dei eius * In corde ipsíus.


℣. Et non supplantabúntur gressus eius.


℟. In corde ipsíus.


℣. Glória Patri, et Fílio, * et Spirítui Sancto.


℟. Lex Dei eius * In corde ipsíus.


 


℣. Iustum dedúxit Dóminus per vias rectas.


℟. Et osténdit illi regnum Dei.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos beáti Pauli Confessóris tui ánnua solemnitáte lætíficas: concéde propítius; ut cuius natalítia cólimus, étiam actiónes imitémur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Inclinávit Dóminus * aurem suam mihi.


Psalmus 114 [1]


114:1 Diléxi, quóniam exáudiet Dóminus * vocem oratiónis meæ.


114:2 Quia inclinávit aurem suam mihi: * et in diébus meis invocábo.


114:3 Circumdedérunt me dolóres mortis: * et perícula inférni invenérunt me.


114:3 Tribulatiónem et dolórem invéni: *  et nomen Dómini invocávi.


114:4 O Dómine, líbera ánimam meam: †  miséricors Dóminus, et iustus, * et Deus noster miserétur.


114:6 Custódiens párvulos Dóminus: * humiliátus sum, et liberávit me.


114:7 Convértere, ánima mea, in réquiem tuam: * quia Dóminus benefécit tibi.


114:8 Quia erípuit ánimam meam de morte: † óculos meos a lácrimis, * pedes meos a lapsu.


114:9 Placébo Dómino * in regióne vivórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inclinávit Dóminus aurem suam mihi.






Ant. Vota mea * Dómino reddam coram omni pópulo eius.


Psalmus 115 [2]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo eius: *  pretiósa in conspéctu Dómini mors sanctórum eius:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli eius: *  in átriis domus Dómini, in médio tui, Ierúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vota mea Dómino reddam coram omni pópulo eius.






Ant. Clamávi * et Dóminus exaudívit me.


Psalmus 119 [3]


119:1 Ad Dóminum cum tribulárer clamávi: * et exaudívit me.


119:2 Dómine, líbera ánimam meam a lábiis iníquis, * et a lingua dolósa.


119:3 Quid detur tibi, aut quid apponátur tibi * ad linguam dolósam?


119:4 Sagíttæ poténtis acútæ, * cum carbónibus desolatóriis.


119:5 Heu mihi, quia incolátus meus prolongátus est: † habitávi cum habitántibus Cedar: *  multum íncola fuit ánima mea.


119:7 Cum his, qui odérunt pacem, eram pacíficus: * cum loquébar illis, impugnábant me gratis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamávi et Dóminus exaudívit me.






Ant. Auxílium meum * a Dómino, qui fecit cælum et terram.


Psalmus 120 [4]


120:1 Levávi óculos meos in montes, * unde véniet auxílium mihi.


120:2 Auxílium meum a Dómino, * qui fecit cælum et terram.


120:3 Non det in commotiónem pedem tuum: * neque dormítet qui custódit te.


120:4 Ecce, non dormitábit neque dórmiet, * qui custódit Israël.


120:5 Dóminus custódit te, Dóminus protéctio tua, * super manum déxteram tuam.


120:6 Per diem sol non uret te: * neque luna per noctem.


120:7 Dóminus custódit te ab omni malo: * custódiat ánimam tuam Dóminus.


120:8 Dóminus custódiat intróitum tuum, et éxitum tuum: * ex hoc nunc, et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Auxílium meum a Dómino, qui fecit cælum et terram.






Ant. Lætátus sum * in his, quæ dicta sunt mihi. ‡


Psalmus 121 [5]


121:1  Lætátus sum in his, quæ dicta sunt mihi: * ‡ In domum Dómini íbimus.


121:2 Stantes erant pedes nostri, * in átriis tuis, Ierúsalem.


121:3 Ierúsalem, quæ ædificátur ut cívitas: * cuius participátio eius in idípsum.


121:4 Illuc enim ascendérunt tribus, tribus Dómini: * testimónium Israël ad confiténdum nómini Dómini.


121:5 Quia illic sedérunt sedes in iudício, * sedes super domum David.


121:6 Rogáte quæ ad pacem sunt Ierúsalem: * et abundántia diligéntibus te:


121:7 Fiat pax in virtúte tua: * et abundántia in túrribus tuis.


121:8 Propter fratres meos, et próximos meos, * loquébar pacem de te:


121:9 Propter domum Dómini, Dei nostri, * quæsívi bona tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lætátus sum in his, quæ dicta sunt mihi.






Capitulum Hymnus Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


Hymnus


Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Magnificat {Antiphona ex Proprio Sanctorum}



Ant. Hic vir despíciens mundum * et terréna, triúmphans, divítias cælo cóndidit ore, manu.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Hic vir despíciens mundum et terréna, triúmphans, divítias cælo cóndidit ore, manu.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos beáti Pauli Confessóris tui ánnua solemnitáte lætíficas: concéde propítius; ut cuius natalítia cólimus, étiam actiónes imitémur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Salvum me fac, * Dómine, propter misericórdiam tuam.


Psalmus 6 [1]


6:2 Dómine, ne in furóre tuo árguas me, * neque in ira tua corrípias me.


6:3 Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.


6:4 Et ánima mea turbáta est valde: * sed tu, Dómine, úsquequo?


6:5 Convértere, Dómine, et éripe ánimam meam: * salvum me fac propter misericórdiam tuam.


6:6 Quóniam non est in morte qui memor sit tui: * in inférno autem quis confitébitur tibi?


6:7 Laborávi in gémitu meo, † lavábo per síngulas noctes lectum meum: * lácrimis meis stratum meum rigábo.


6:8 Turbátus est a furóre óculus meus: * inveterávi inter omnes inimícos meos.


6:9 Discédite a me, omnes, qui operámini iniquitátem: * quóniam exaudívit Dóminus vocem fletus mei.


6:10 Exaudívit Dóminus deprecatiónem meam, * Dóminus oratiónem meam suscépit.


6:11 Erubéscant, et conturbéntur veheménter omnes inimíci mei: * convertántur et erubéscant valde velóciter.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 7(2-10) [2]


7:2 Dómine, Deus meus, in te sperávi: * salvum me fac ex ómnibus persequéntibus me, et líbera me.


7:3 Nequándo rápiat ut leo ánimam meam, * dum non est qui rédimat, neque qui salvum fáciat.


7:4 Dómine, Deus meus, si feci istud, * si est iníquitas in mánibus meis:


7:5 Si réddidi retribuéntibus mihi mala, * décidam mérito ab inimícis meis inánis.


7:6 Persequátur inimícus ánimam meam, † et comprehéndat, et concúlcet in terra vitam meam, * et glóriam meam in púlverem dedúcat.


7:7 Exsúrge, Dómine, in ira tua: * et exaltáre in fínibus inimicórum meórum.


7:7 Et exsúrge, Dómine, Deus meus, in præcépto quod mandásti: *  et synagóga populórum circúmdabit te.


7:8 Et propter hanc in altum regrédere: *  Dóminus iúdicat pópulos.


7:9 Iúdica me, Dómine, secúndum iustítiam meam, * et secúndum innocéntiam meam super me.


7:10 Consumétur nequítia peccatórum, et díriges iustum, * scrutans corda et renes, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 7(11-18) [3]


7:11 Iustum adiutórium meum a Dómino, * qui salvos facit rectos corde.


7:12 Deus iudex iustus, fortis, et pátiens: * numquid iráscitur per síngulos dies?


7:13 Nisi convérsi fuéritis, gládium suum vibrábit: * arcum suum teténdit, et parávit illum.


7:14 Et in eo parávit vasa mortis: * sagíttas suas ardéntibus effécit.


7:15 Ecce, partúriit iniustítiam: * concépit dolórem, et péperit iniquitátem.


7:16 Lacum apéruit, et effódit eum: * et íncidit in fóveam quam fecit.


7:17 Convertétur dolor eius in caput eius: * et in vérticem ipsíus iníquitas eius descéndet.


7:18 Confitébor Dómino secúndum iustítiam eius: * et psallam nómini Dómini altíssimi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvum me fac, Dómine, propter misericórdiam tuam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






S. Marcelli Papæ et Martyris
III. classis

Tempora: Feria III infra Hebdomadam II post Epiphaniam


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Mártyrum Dóminum, * Veníte, adorémus.


Ant. Regem Mártyrum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Mártyrum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Mártyrum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Mártyrum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Mártyrum Dóminum, * Veníte, adorémus.






Hymnus {ex Commune aut Festo}



Deus tuórum mílitum


Sors, et córona, prǽmium,


Laudes canéntes Mártyris


Absólve nexu críminis.


 


Hic nempe mundi gáudia,


Et blanda fraudum pábula


Imbúta felle députans,


Pervénit ad cæléstia.


 


Pœnas cucúrrit fórtiter,


Et sústulit viríliter,


Fundénsque pro te sánguinem,


Ætérna dona póssidet.


 


Ob hoc precátu súpplici


Te póscimus, piíssime;


In hoc triúmpho Mártyris


Dimítte noxam sérvulis.


 


Laus et perénnis glória


Patri sit, atque Fílio,


Sancto simul Paráclito,


In sempitérna sǽcula.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Expúgna, Dómine, * impugnántes me.


Psalmus 34(1-10) [1]


34:1 Iúdica, Dómine, nocéntes me, * expúgna impugnántes me.


34:2 Apprehénde arma et scutum: * et exsúrge in adiutórium mihi.


34:3 Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.


34:4 Confundántur et revereántur, * quæréntes ánimam meam.


34:4 Avertántur retrórsum, et confundántur * cogitántes mihi mala.


34:5 Fiant tamquam pulvis ante fáciem venti: * et Ángelus Dómini coárctans eos.


34:6 Fiat via illórum ténebræ et lúbricum: * et Ángelus Dómini pérsequens eos.


34:7 Quóniam gratis abscondérunt mihi intéritum láquei sui: * supervácue exprobravérunt ánimam meam.


34:8 Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.


34:9 Ánima autem mea exsultábit in Dómino: * et delectábitur super salutári suo.


34:10 Ómnia ossa mea dicent: * Dómine, quis símilis tibi?


34:10 Erípiens ínopem de manu fortiórum eius: * egénum et páuperem a diripiéntibus eum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Expúgna, Dómine, impugnántes me.






Ant. Restítue ánimam meam * a malefáctis eórum, Dómine.


Psalmus 34(11-17) [2]


34:11 Surgéntes testes iníqui, * quæ ignorábam interrogábant me.


34:12 Retribuébant mihi mala pro bonis: * sterilitátem ánimæ meæ.


34:13 Ego autem cum mihi molésti essent, * induébar cilício.


34:13 Humiliábam in ieiúnio ánimam meam: * et orátio mea in sinu meo convertétur.


34:14 Quasi próximum, et quasi fratrem nostrum, sic complacébam: * quasi lugens et contristátus, sic humiliábar.


34:15 Et advérsum me lætáti sunt, et convenérunt: * congregáta sunt super me flagélla, et ignorávi.


34:16 Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.


34:17 Dómine, quando respícies? * restítue ánimam meam a malignitáte eórum, a leónibus únicam meam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Restítue ánimam meam a malefáctis eórum, Dómine.






Ant. Exsúrge, Dómine, * et inténde iudício meo.


Psalmus 34(18-28) [3]


34:18 Confitébor tibi in ecclésia magna, * in pópulo gravi laudábo te.


34:19 Non supergáudeant mihi qui adversántur mihi iníque: * qui odérunt me gratis et ánnuunt óculis.


34:20 Quóniam mihi quidem pacífice loquebántur: * et in iracúndia terræ loquéntes, dolos cogitábant.


34:21 Et dilatavérunt super me os suum: * dixérunt: Euge, euge, vidérunt óculi nostri.


34:22 Vidísti, Dómine, ne síleas: * Dómine, ne discédas a me.


34:23 Exsúrge et inténde iudício meo: * Deus meus, et Dóminus meus in causam meam.


34:24 Iúdica me secúndum iustítiam tuam, Dómine, Deus meus, * et non supergáudeant mihi.


34:25 Non dicant in córdibus suis: Euge, euge, ánimæ nostræ: * nec dicant: Devorávimus eum.


34:26 Erubéscant et revereántur simul, * qui gratulántur malis meis.


34:26 Induántur confusióne et reveréntia * qui magna loquúntur super me.


34:27 Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.


34:28 Et lingua mea meditábitur iustítiam tuam, * tota die laudem tuam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, et inténde iudício meo.






Ant. Noli æmulári * in eo qui prosperátur et facit iniquitátem.


Psalmus 36(1-15) [4]


36:1 Noli æmulári in malignántibus: * neque zeláveris faciéntes iniquitátem.


36:2 Quóniam tamquam fænum velóciter aréscent: * et quemádmodum ólera herbárum cito décident.


36:3 Spera in Dómino, et fac bonitátem: * et inhábita terram, et pascéris in divítiis eius.


36:4 Delectáre in Dómino: * et dabit tibi petitiónes cordis tui.


36:5 Revéla Dómino viam tuam, et spera in eo: * et ipse fáciet.


36:6 Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.


36:7 Noli æmulári in eo, qui prosperátur in via sua: * in hómine faciénte iniustítias.


36:8 Désine ab ira, et derelínque furórem: * noli æmulári ut malignéris.


36:9 Quóniam qui malignántur, exterminabúntur: * sustinéntes autem Dóminum, ipsi hereditábunt terram.


36:10 Et adhuc pusíllum, et non erit peccátor: * et quæres locum eius et non invénies.


36:11 Mansuéti autem hereditábunt terram: * et delectabúntur in multitúdine pacis.


36:12 Observábit peccátor iustum: * et stridébit super eum déntibus suis.


36:13 Dóminus autem irridébit eum: * quóniam próspicit quod véniet dies eius.


36:14 Gládium evaginavérunt peccatóres: * intendérunt arcum suum,


36:14 Ut deíciant páuperem et ínopem: * ut trucídent rectos corde.


36:15 Gládius eórum intret in corda ipsórum: * et arcus eórum confringátur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Noli æmulári in eo qui prosperátur et facit iniquitátem.






Ant. Brácchia peccatórum * conteréntur, confírmat autem iustos Dóminus.


Psalmus 36(16-29) [5]


36:16 Mélius est módicum iusto, * super divítias peccatórum multas.


36:17 Quóniam brácchia peccatórum conteréntur: * confírmat autem iustos Dóminus.


36:18 Novit Dóminus dies immaculatórum: * et heréditas eórum in ætérnum erit.


36:19 Non confundéntur in témpore malo, et in diébus famis saturabúntur: * quia peccatóres períbunt.


36:20 Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.


36:21 Mutuábitur peccátor, et non solvet: * iustus autem miserétur et tríbuet.


36:22 Quia benedicéntes ei hereditábunt terram: * maledicéntes autem ei disperíbunt.


36:23 Apud Dóminum gressus hóminis dirigéntur: * et viam eius volet.


36:24 Cum cecíderit non collidétur: * quia Dóminus suppónit manum suam.


36:25 Iúnior fui, étenim sénui: * et non vidi iustum derelíctum, nec semen eius quærens panem.


36:26 Tota die miserétur et cómmodat: * et semen illíus in benedictióne erit.


36:27 Declína a malo, et fac bonum: * et inhábita in sǽculum sǽculi.


36:28 Quia Dóminus amat iudícium, et non derelínquet sanctos suos: * in ætérnum conservabúntur.


36:28 Iniústi puniéntur: * et semen impiórum períbit.


36:29 Iusti autem hereditábunt terram: * et inhabitábunt in sǽculum sǽculi super eam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Brácchia peccatórum conteréntur, confírmat autem iustos Dóminus.






Ant. Custódi innocéntiam * et vide æquitátem.


Psalmus 36(30-40) [6]


36:30 Os iusti meditábitur sapiéntiam, * et lingua eius loquétur iudícium.


36:31 Lex Dei eius in corde ipsíus, * et non supplantabúntur gressus eius.


36:32 Consíderat peccátor iustum: * et quærit mortificáre eum.


36:33 Dóminus autem non derelínquet eum in mánibus eius: * nec damnábit eum, cum iudicábitur illi.


36:34 Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.


36:35 Vidi ímpium superexaltátum, * et elevátum sicut cedros Líbani.


36:36 Et transívi, et ecce non erat: * et quæsívi eum, et non est invéntus locus eius.


36:37 Custódi innocéntiam, et vide æquitátem: * quóniam sunt relíquiæ hómini pacífico.


36:38 Iniústi autem disperíbunt simul: * relíquiæ impiórum interíbunt.


36:39 Salus autem iustórum a Dómino: * et protéctor eórum in témpore tribulatiónis.


36:40 Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Custódi innocéntiam et vide æquitátem.






Ant. Ne in ira tua * corrípias me, Dómine.


Psalmus 37(2-11) [7]


37:2 Dómine, ne in furóre tuo árguas me, * neque in ira tua corrípias me.


37:3 Quóniam sagíttæ tuæ infíxæ sunt mihi: * et confirmásti super me manum tuam.


37:4 Non est sánitas in carne mea a fácie iræ tuæ: * non est pax óssibus meis a fácie peccatórum meórum.


37:5 Quóniam iniquitátes meæ supergréssæ sunt caput meum: * et sicut onus grave gravátæ sunt super me.


37:6 Putruérunt et corrúptæ sunt cicatríces meæ, * a fácie insipiéntiæ meæ.


37:7 Miser factus sum, et curvátus sum usque in finem: * tota die contristátus ingrediébar.


37:8 Quóniam lumbi mei impléti sunt illusiónibus: * et non est sánitas in carne mea.


37:9 Afflíctus sum, et humiliátus sum nimis: * rugiébam a gémitu cordis mei.


37:10 Dómine, ante te omne desidérium meum: * et gémitus meus a te non est abscónditus.


37:11 Cor meum conturbátum est, derelíquit me virtus mea: * et lumen oculórum meórum, et ipsum non est mecum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne in ira tua corrípias me, Dómine.






Ant. Inténde in adiutórium meum, * Dómine, virtus salútis meæ.


Psalmus 37(12-23) [8]


37:12 Amíci mei, et próximi mei * advérsum me appropinquavérunt, et stetérunt.


37:12 Et qui iuxta me erant, de longe stetérunt: * et vim faciébant qui quærébant ánimam meam.


37:13 Et qui inquirébant mala mihi, locúti sunt vanitátes: * et dolos tota die meditabántur.


37:14 Ego autem tamquam surdus non audiébam: * et sicut mutus non apériens os suum.


37:15 Et factus sum sicut homo non áudiens: * et non habens in ore suo redargutiónes.


37:16 Quóniam in te, Dómine, sperávi: * tu exáudies me, Dómine, Deus meus.


37:17 Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.


37:18 Quóniam ego in flagélla parátus sum: * et dolor meus in conspéctu meo semper.


37:19 Quóniam iniquitátem meam annuntiábo: * et cogitábo pro peccáto meo.


37:20 Inimíci autem mei vivunt, et confirmáti sunt super me: * et multiplicáti sunt qui odérunt me iníque.


37:21 Qui retríbuunt mala pro bonis, detrahébant mihi: * quóniam sequébar bonitátem.


37:22 Ne derelínquas me, Dómine, Deus meus: * ne discésseris a me.


37:23 Inténde in adiutórium meum, * Dómine, Deus, salútis meæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inténde in adiutórium meum, Dómine, virtus salútis meæ.






Ant. Ámove, Dómine, * a me plagas tuas.


Psalmus 38 [9]


38:2 Dixi: Custódiam vias meas: * ut non delínquam in lingua mea.


38:2 Pósui ori meo custódiam, * cum consísteret peccátor advérsum me.


38:3 Obmútui, et humiliátus sum, et sílui a bonis: * et dolor meus renovátus est.


38:4 Concáluit cor meum intra me: * et in meditatióne mea exardéscet ignis.


38:5 Locútus sum in lingua mea: * Notum fac mihi, Dómine, finem meum.


38:5 Et númerum diérum meórum quis est: * ut sciam quid desit mihi.


38:6 Ecce mensurábiles posuísti dies meos: * et substántia mea tamquam níhilum ante te.


38:6 Verúmtamen univérsa vánitas, * omnis homo vivens.


38:7 Verúmtamen in imágine pertránsit homo: * sed et frustra conturbátur.


38:7 Thesaurízat: * et ignórat cui congregábit ea.


38:8 Et nunc quæ est exspectátio mea? Nonne Dóminus? * Et substántia mea apud te est.


38:9 Ab ómnibus iniquitátibus meis érue me: * oppróbrium insipiénti dedísti me.


38:10 Obmútui, et non apérui os meum, quóniam tu fecísti: * ámove a me plagas tuas.


38:12 A fortitúdine manus tuæ ego deféci in increpatiónibus: * propter iniquitátem corripuísti hóminem.


38:12 Et tabéscere fecísti sicut aráneam ánimam eius: * verúmtamen vane conturbátur omnis homo.


38:13 Exáudi oratiónem meam, Dómine, et deprecatiónem meam: * áuribus pércipe lácrimas meas.


38:13 Ne síleas: quóniam ádvena ego sum apud te, et peregrínus, * sicut omnes patres mei.


38:14 Remítte mihi, ut refrígerer priúsquam ábeam, * et ámplius non ero.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ámove, Dómine, a me plagas tuas.






℣. Deus, ne síleas a me, remítte mihi.


℟. Quóniam íncola ego sum apud te et peregrínus.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De Epístola secúnda ad Corínthios


2 Cor 5:1-4


1 Scimus enim quóniam, si terréstris domus nostra huius habitatiónis dissolvátur, quod ædificatiónem ex Deo habémus, domum non manufáctam, ætérnam in cælis.


2 Nam et in hoc ingemíscimus, habitatiónem nostram, quæ de cælo est, superíndui cupiéntes:


3 Si tamen vestíti, non nudi inveniámur.


4 Nam et qui sumus in hoc tabernáculo, ingemíscimus graváti: eo quod nólumus exspoliári, sed supervestíri, ut absorbeátur quod mortále est, a vita.


℣. Tu autem, Dómine, miserére nobis.


℟. Deo grátias.


 


℟. Auribus pércipe, Deus, lácrimas meas: ne síleas a me, remítte mihi:


* Quóniam íncola ego sum apud te, et peregrínus.


℣. Compláceat tibi, ut erípias me: Dómine, ad adiuvándum me festína.


℟. Quóniam íncola ego sum apud te, et peregrínus.






℣. Iube, Dómine, benedícere.


Benedictio. Cuius festum cólimus, ipse intercédat pro nobis ad Dóminum.


℟. Amen.


 


Lectio 2


2 Cor 5:6-10


6 Audéntes ígitur semper, sciéntes, quóniam dum sumus in córpore, peregrinámur a Dómino:


7 (per fidem enim ambulámus, et non per spéciem)


8 Audémus autem, et bonam voluntátem habémus magis peregrinári a córpore, et præséntes esse ad Dóminum.


9 Et ídeo conténdimus sive abséntes, sive præséntes, placére illi.


10 Omnes enim nos manifestári opórtet ante tribúnal Christi, ut réferat unusquísque própria córporis, prout gessit, sive bonum, sive malum.


2 Cor 5:11-15


11 Sciéntes ergo timórem Dómini homínibus suadémus, Deo autem manifésti sumus. Spero autem et in consciéntiis vestris maniféstos nos esse.


12 Non íterum commendámus nos vobis, sed occasiónem damus vobis gloriándi pro nobis: ut habeátis ad eos qui in fácie gloriántur, et non in corde.


13 Sive enim mente excédimus, Deo: sive sóbrii sumus, vobis.


14 Cáritas enim Christi urget nos: æstimántes hoc, quóniam si unus pro ómnibus mórtuus est, ergo omnes mórtui sunt:


15 Et pro ómnibus mórtuus est Christus: ut et qui vivunt, iam non sibi vivant, sed ei qui pro ipsis mórtuus est et resurréxit.


℣. Tu autem, Dómine, miserére nobis.


℟. Deo grátias.


 


℟. Ego dixi, Dómine, miserére mei:


* Sana ánimam meam, quia peccávi tibi.


℣. Ab ómnibus iniquitátibus meis éripe me, Dómine.


℟. Sana ánimam meam, quia peccávi tibi.


℣. Glória Patri, et Fílio, * et Spirítui Sancto.


℟. Sana ánimam meam, quia peccávi tibi.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Marcéllus Románus, a Constántio et Galério usque ad Maxéntium pontificátum gessit. Eius hortátu Lucína, matróna Romána, bonórum suórum Dei Ecclésiam fecit herédem. Aucto in Urbe fidélium número, novos Títulos instítuit, et quasi álteras diœcéses distríbuit. Quare irátus Maxéntius, grávia supplícia minátur, nisi, depósito pontificátu, idólis immoláret. Acriter réstitit póntifex, ideóque missus fuit in catábulum, ut bestiárum, quæ públice alebántur, curam sustinéret. Novem menses ibi tradúxit, paróchias, quas præsens non póterat, vísitans per epístolas. Inde eréptus a cléricis, hospítio recípitur a beáta Lucína, in cuius ǽdibus ecclésiam dedicávit, ubi fidélibus prædicábat. Tunc Maxéntius in eam ecclésiam béstias catábuli transférri et a Marcéllo custodíri iubet: qui, loci fœditáte et ærúmnis afflíctus obdormívit in Dómino. Eius corpus in cœmetério Priscíllæ via Salária a beáta Lucína sepúltum est die décima sexta ianuárii.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Preces pópuli tui, quǽsumus, Dómine, cleménter exáudi: ut beáti Marcélli Mártyris tui atque Pontíficis méritis adiuvémur, cuius passióne lætámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Cantáte * Dómino et benedícite nómini eius.


Psalmus 95 [1]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini eius: * annuntiáte de die in diem salutáre eius.


95:3 Annuntiáte inter gentes glóriam eius, * in ómnibus pópulis mirabília eius.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu eius: * sanctimónia et magnificéntia in sanctificatióne eius.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.


95:8 Tóllite hóstias, et introíte in átria eius: * adoráte Dóminum in átrio sancto eius.


95:9 Commoveátur a fácie eius univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * iudicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.


95:13 Iudicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cantáte Dómino et benedícite nómini eius.






Ant. Salutáre vultus mei, * Deus meus.


Psalmus 42 [2]


42:1 Iúdica me, Deus, et discérne causam meam de gente non sancta, * ab hómine iníquo, et dolóso érue me.


42:2 Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?


42:3 Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.


42:4 Et introíbo ad altáre Dei: * ad Deum, qui lætíficat iuventútem meam.


42:5 Confitébor tibi in cíthara, Deus, Deus meus: * quare tristis es, ánima mea? et quare contúrbas me?


42:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salutáre vultus mei, Deus meus.






Ant. Illúmina, Dómine, * vultum tuum super nos.


Psalmus 66 [3]


66:2 Deus misereátur nostri, et benedícat nobis: * illúminet vultum suum super nos, et misereátur nostri.


66:3 Ut cognoscámus in terra viam tuam, * in ómnibus géntibus salutáre tuum.


66:4 Confiteántur tibi pópuli, Deus: * confiteántur tibi pópuli omnes.


66:5 Læténtur et exsúltent gentes: * quóniam iúdicas pópulos in æquitáte, et gentes in terra dírigis.


66:6 Confiteántur tibi pópuli, Deus, confiteántur tibi pópuli omnes: *  terra dedit fructum suum.


66:7 Benedícat nos Deus, Deus noster,  benedícat nos Deus: * et métuant eum omnes fines terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illúmina, Dómine, vultum tuum super nos.






Ant. Exaltáte * Regem sæculórum in opéribus vestris.


Canticum Tobiæ [4]


Tob. 13:1-11


13:1 Magnus es, Dómine, in ætérnum, * et in ómnia sǽcula regnum tuum:


13:2 Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.


13:3 Confitémini Dómino, fílii Israël, * et in conspéctu géntium laudáte eum:


13:4 Quóniam ídeo dispérsit vos inter gentes, quæ ignórant eum, * ut vos enarrétis mirabília eius,


13:5 Et faciátis scire eos, * quia non est álius Deus omnípotens præter eum.


13:6 Ipse castigávit nos propter iniquitátes nostras: * et ipse salvábit nos propter misericórdiam suam.


13:7 Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.


13:8 Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.


13:9 Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:


13:10 Ego autem, et ánima mea * in eo lætábimur.


13:11 Benedícite Dóminum, omnes elécti eius: * ágite dies lætítiæ, et confitémini illi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Regem sæculórum in opéribus vestris.






Ant. Laudáte * nomen Dómini, qui statis in domo Dómini.


Psalmus 134 [5]


134:1 Laudáte nomen Dómini, * laudáte, servi, Dóminum.


134:2 Qui statis in domo Dómini, * in átriis domus Dei nostri.


134:3 Laudáte Dóminum, quia bonus Dóminus: * psállite nómini eius, quóniam suáve.


134:4 Quóniam Iacob elégit sibi Dóminus, * Israël in possessiónem sibi.


134:5 Quia ego cognóvi quod magnus est Dóminus, * et Deus noster præ ómnibus diis.


134:6 Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.


134:7 Edúcens nubes ab extrémo terræ: * fúlgura in plúviam fecit.


134:8 Qui prodúcit ventos de thesáuris suis: * qui percússit primogénita Ægýpti ab hómine usque ad pecus.


134:9 Et misit signa, et prodígia in médio tui, Ægýpte: * in Pharaónem, et in omnes servos eius.


134:10 Qui percússit gentes multas: * et occídit reges fortes:


134:11 Sehon, regem Amorrhæórum, et Og, regem Basan, * et ómnia regna Chánaan.


134:12 Et dedit terram eórum hereditátem, * hereditátem Israël, pópulo suo.


134:13 Dómine, nomen tuum in ætérnum: * Dómine, memoriále tuum in generatiónem et generatiónem.


134:14 Quia iudicábit Dóminus pópulum suum: * et in servis suis deprecábitur.


134:15 Simulácra géntium argéntum, et aurum, * ópera mánuum hóminum.


134:16 Os habent, et non loquéntur: * óculos habent, et non vidébunt.


134:17 Aures habent, et non áudient: * neque enim est spíritus in ore ipsórum.


134:18 Símiles illis fiant qui fáciunt ea: * et omnes qui confídunt in eis.


134:19 Domus Israël, benedícite Dómino: * domus Aaron, benedícite Dómino.


134:20 Domus Levi, benedícite Dómino: * qui timétis Dóminum, benedícite Dómino.


134:21 Benedíctus Dóminus ex Sion, * qui hábitat in Ierúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte nomen Dómini, qui statis in domo Dómini.






Capitulum Hymnus Versus {ex Commune aut Festo}



Iac 1:12


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.


℟. Deo grátias.


 


Hymnus


Invícte Martyr, únicum


Patris secútus Fílium,


Victis triúmphas hóstibus,


Victor fruens cæléstibus.


 


Tui precátus múnere


Nostrum reátum dílue,


Arcens mali contágium,


Vitæ repéllens tǽdium.


 


Solúta sunt iam víncula


Tui sacráti córporis:


Nos solve vinclis sǽculi,


Dono supérni Núminis.


 


Deo Patri sit glória,


Eiúsque soli Fílio,


Cum Spíritu Paráclito,


Nunc, et per omne sǽculum.


Amen.


 


℣. Iustus ut palma florébit.


℟. Sicut cedrus Líbani multiplicábitur.






Canticum: Benedictus {Antiphona ex Proprio Sanctorum}



Ant. Qui odit * ánimam suam in hoc mundo, in vitam ætérnam custódit eam.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui odit ánimam suam in hoc mundo, in vitam ætérnam custódit eam.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Preces pópuli tui, quǽsumus, Dómine, cleménter exáudi: ut beáti Marcélli Mártyris tui atque Pontíficis méritis adiuvémur, cuius passióne lætámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Deus meus * in te confído non erubéscam.


Psalmus 24(1-7) [1]


24:1 Ad te, Dómine, levávi ánimam meam: * Deus meus, in te confído, non erubéscam.


24:3 Neque irrídeant me inimíci mei: * étenim univérsi, qui sústinent te, non confundéntur.


24:4 Confundántur omnes iníqua agéntes * supervácue.


24:4 Vias tuas, Dómine, demónstra mihi: * et sémitas tuas édoce me.


24:5 Dírige me in veritáte tua, et doce me: * quia tu es, Deus, salvátor meus, et te sustínui tota die.


24:6 Reminíscere miseratiónum tuárum, Dómine, * et misericordiárum tuárum, quæ a sǽculo sunt.


24:7 Delícta iuventútis meæ, * et ignorántias meas ne memíneris.


24:7 Secúndum misericórdiam tuam meménto mei tu: * propter bonitátem tuam, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(8-14) [2]


24:8 Dulcis et rectus Dóminus: * propter hoc legem dabit delinquéntibus in via.


24:9 Díriget mansuétos in iudício: * docébit mites vias suas.


24:10 Univérsæ viæ Dómini, misericórdia et véritas, * requiréntibus testaméntum eius et testimónia eius.


24:11 Propter nomen tuum, Dómine, propitiáberis peccáto meo: * multum est enim.


24:12 Quis est homo qui timet Dóminum? * legem státuit ei in via, quam elégit.


24:13 Ánima eius in bonis demorábitur: * et semen eius hereditábit terram.


24:14 Firmaméntum est Dóminus timéntibus eum: * et testaméntum ipsíus ut manifestétur illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(15-22) [3]


24:15 Óculi mei semper ad Dóminum: * quóniam ipse evéllet de láqueo pedes meos.


24:16 Réspice in me, et miserére mei: * quia únicus et pauper sum ego.


24:17 Tribulatiónes cordis mei multiplicátæ sunt: * de necessitátibus meis érue me.


24:18 Vide humilitátem meam, et labórem meum: * et dimítte univérsa delícta mea.


24:19 Réspice inimícos meos quóniam multiplicáti sunt, * et ódio iníquo odérunt me.


24:20 Custódi ánimam meam, et érue me: * non erubéscam quóniam sperávi in te.


24:21 Innocéntes et recti adhæsérunt mihi: * quia sustínui te.


24:22 Líbera, Deus, Israël, * ex ómnibus tribulatiónibus suis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus in te confído non erubéscam.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Sextodécimo Kaléndas Februárii Luna prima Anno Dómini 2029


 


In Thebáide sancti Antónii Abbátis, qui, multórum Monachórum Pater, vita et miráculis præclaríssimus vixit; cuius gesta sanctus Athanásius insígni volúmine prosecútus est. Eius autem sacrum corpus, sub Iustiniáno Imperatóre, divína revelatióne repértum et Alexandríam delátum, in Ecclésia sancti Ioánnis Baptístæ humátum fuit.


Apud Língonas, in Gállia, sanctórum tergeminórum Speusíppi, Eleusíppi et Meleusíppi; qui, cum ávia sua Leonílla, martýrio coronáti sunt, témpore Marci Aurélii Imperatóris.


Apud Bitúricas, in Aquitánia, deposítio sancti Sulpícii Epíscopi, cognoménto Pii, cuius vita et mors pretiósa gloriósis miráculis commendátur.


Romæ, in monastério sancti Andréæ, beátorum Monachórum Antónii, Méruli et Ioánnis, de quibus scribit sanctus Gregórius Papa.


In fínibus Edessénæ regiónis, in Mesopotámia, sancti Iuliáni Eremítæ, cognoménto Sabæ, qui, Valéntis Imperatóris témpore, fidem cathólicam, Antiochíæ ferme collápsam, virtúte miraculórum eréxit.


Romæ Invéntio sanctórum Mártyrum Diodóri Presbýteri, Mariáni Diáconi, et Sociórum, qui, sancto Stéphano Papa Ecclésiam Dei regénte, martýrium Kaléndis Decémbris sunt assecúti.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Respéxit me * et exaudívit deprecatiónem meam Dóminus.


Psalmus 39(2-9) [1]


39:2 Exspéctans exspectávi Dóminum, * et inténdit mihi.


39:3 Et exaudívit preces meas: * et edúxit me de lacu misériæ, et de luto fæcis.


39:3 Et státuit super petram pedes meos: * et diréxit gressus meos.


39:4 Et immísit in os meum cánticum novum, * carmen Deo nostro.


39:4 Vidébunt multi, et timébunt: * et sperábunt in Dómino.


39:5 Beátus vir, cuius est nomen Dómini spes eius: * et non respéxit in vanitátes et insánias falsas.


39:6 Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.


39:6 Annuntiávi et locútus sum: * multiplicáti sunt super númerum.


39:7 Sacrifícium et oblatiónem noluísti: * aures autem perfecísti mihi.


39:7 Holocáustum et pro peccáto non postulásti: * tunc dixi: Ecce, vénio.


39:8 In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(10-14) [2]


39:10 Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.


39:11 Iustítiam tuam non abscóndi in corde meo: * veritátem tuam et salutáre tuum dixi.


39:11 Non abscóndi misericórdiam tuam et veritátem tuam * a concílio multo.


39:12 Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.


39:13 Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.


39:13 Multiplicátæ sunt super capíllos cápitis mei: * et cor meum derelíquit me.


39:14 Compláceat tibi, Dómine, ut éruas me: * Dómine, ad adiuvándum me réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(15-18) [3]


39:15 Confundántur et revereántur simul, qui quærunt ánimam meam, * ut áuferant eam.


39:15 Convertántur retrórsum, et revereántur, * qui volunt mihi mala.


39:16 Ferant conféstim confusiónem suam, * qui dicunt mihi: Euge, euge.


39:17 Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.


39:18 Ego autem mendícus sum, et pauper: * Dóminus sollícitus est mei.


39:18 Adiútor meus, et protéctor meus tu es: * Deus meus, ne tardáveris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Respéxit me et exaudívit deprecatiónem meam Dóminus.






Capitulum Responsorium Versus {ex Commune aut Festo}



Iac 1:12


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.


℟. Deo grátias.


 


℟.br. Glória et honóre * Coronásti eum, Dómine.


℟. Glória et honóre * Coronásti eum, Dómine.


℣. Et constituísti eum super ópera mánuum tuárum.


℟. Coronásti eum, Dómine.


℣. Glória Patri, et Fílio, * et Spirítui Sancto.


℟. Glória et honóre * Coronásti eum, Dómine.


 


℣. Posuísti, Dómine, super caput eius.


℟. Corónam de lápide pretióso.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Preces pópuli tui, quǽsumus, Dómine, cleménter exáudi: ut beáti Marcélli Mártyris tui atque Pontíficis méritis adiuvémur, cuius passióne lætámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Suscepísti me, Dómine: * et confirmásti me in conspéctu tuo.


Psalmus 40 [1]


40:2 Beátus qui intéllegit super egénum, et páuperem: * in die mala liberábit eum Dóminus.


40:3 Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.


40:4 Dóminus opem ferat illi super lectum dolóris eius: * univérsum stratum eius versásti in infirmitáte eius.


40:5 Ego dixi: Dómine, miserére mei: * sana ánimam meam, quia peccávi tibi.


40:6 Inimíci mei dixérunt mala mihi: * Quando moriétur, et períbit nomen eius?


40:7 Et si ingrediebátur ut vidéret, vana loquebátur: * cor eius congregávit iniquitátem sibi.


40:7 Egrediebátur foras, * et loquebátur in idípsum.


40:8 Advérsum me susurrábant omnes inimíci mei: * advérsum me cogitábant mala mihi.


40:9 Verbum iníquum constituérunt advérsum me: * Numquid qui dormit non adíciet ut resúrgat?


40:10 Étenim homo pacis meæ, in quo sperávi: * qui edébat panes meos, magnificávit super me supplantatiónem.


40:11 Tu autem, Dómine, miserére mei, et resúscita me: * et retríbuam eis.


40:12 In hoc cognóvi quóniam voluísti me: * quóniam non gaudébit inimícus meus super me.


40:13 Me autem propter innocéntiam suscepísti: * et confirmásti me in conspéctu tuo in ætérnum.


40:14 Benedíctus Dóminus, Deus Israël, a sǽculo et usque in sǽculum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(2-6) [2]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(7-12) [3]


41:7 Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum eius.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscepísti me, Dómine: et confirmásti me in conspéctu tuo.






Capitulum Responsorium Versus {ex Commune aut Festo}



Sir 15:3


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.


℟. Deo grátias.


 


℟.br. Posuísti, Dómine, * Super caput eius.


℟. Posuísti, Dómine, * Super caput eius.


℣. Corónam de lápide pretióso.


℟. Super caput eius.


℣. Glória Patri, et Fílio, * et Spirítui Sancto.


℟. Posuísti, Dómine, * Super caput eius.


 


℣. Magna est glória eius in salutári tuo.


℟. Glóriam et magnum decórem impónes super eum.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Preces pópuli tui, quǽsumus, Dómine, cleménter exáudi: ut beáti Marcélli Mártyris tui atque Pontíficis méritis adiuvémur, cuius passióne lætámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Salvásti nos, * Dómine, et in nómine tuo confitébimur in sǽcula.


Psalmus 43(2-9) [1]


43:2 Deus áuribus nostris audívimus: * patres nostri annuntiavérunt nobis.


43:2 Opus, quod operátus es in diébus eórum, * et in diébus antíquis.


43:3 Manus tua gentes dispérdidit, et plantásti eos: * afflixísti pópulos, et expulísti eos.


43:4 Nec enim in gládio suo possedérunt terram, * et brácchium eórum non salvávit eos:


43:4 Sed déxtera tua, et brácchium tuum, et illuminátio vultus tui: * quóniam complacuísti in eis.


43:5 Tu es ipse Rex meus et Deus meus: * qui mandas salútes Iacob.


43:6 In te inimícos nostros ventilábimus cornu: * et in nómine tuo spernémus insurgéntes in nobis.


43:7 Non enim in arcu meo sperábo: * et gládius meus non salvábit me.


43:8 Salvásti enim nos de affligéntibus nos: * et odiéntes nos confudísti.


43:9 In Deo laudábimur tota die: * et in nómine tuo confitébimur in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(10-20) [2]


43:10 Nunc autem repulísti et confudísti nos: * et non egrediéris, Deus, in virtútibus nostris.


43:11 Avertísti nos retrórsum post inimícos nostros: * et qui odérunt nos, diripiébant sibi.


43:12 Dedísti nos tamquam oves escárum: * et in géntibus dispersísti nos.


43:13 Vendidísti pópulum tuum sine prétio: * et non fuit multitúdo in commutatiónibus eórum.


43:14 Posuísti nos oppróbrium vicínis nostris, * subsannatiónem et derísum his, qui sunt in circúitu nostro.


43:15 Posuísti nos in similitúdinem géntibus: * commotiónem cápitis in pópulis.


43:16 Tota die verecúndia mea contra me est, * et confúsio faciéi meæ coopéruit me.


43:17 A voce exprobrántis, et obloquéntis: * a fácie inimíci, et persequéntis.


43:18 Hæc ómnia venérunt super nos, nec oblíti sumus te: * et iníque non égimus in testaménto tuo.


43:19 Et non recéssit retro cor nostrum: * et declinásti sémitas nostras a via tua:


43:20 Quóniam humiliásti nos in loco afflictiónis, * et coopéruit nos umbra mortis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(21-26) [3]


43:21 Si oblíti sumus nomen Dei nostri, * et si expándimus manus nostras ad deum aliénum:


43:22 Nonne Deus requíret ista? * ipse enim novit abscóndita cordis.


43:22 Quóniam propter te mortificámur tota die: * æstimáti sumus sicut oves occisiónis.


43:23 Exsúrge, quare obdórmis, Dómine? * exsúrge, et ne repéllas in finem.


43:24 Quare fáciem tuam avértis, * oblivísceris inópiæ nostræ, et tribulatiónis nostræ?


43:25 Quóniam humiliáta est in púlvere ánima nostra: * conglutinátus est in terra venter noster.


43:26 Exsúrge, Dómine, ádiuva nos: * et rédime nos propter nomen tuum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvásti nos, Dómine, et in nómine tuo confitébimur in sǽcula.






Capitulum Responsorium Versus {ex Commune aut Festo}



Sir 39:6


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.


℟. Deo grátias.


 


℟.br. Magna est glória eius * In salutári tuo.


℟. Magna est glória eius * In salutári tuo.


℣. Glóriam et magnum decórem impónes super eum.


℟. In salutári tuo.


℣. Glória Patri, et Fílio, * et Spirítui Sancto.


℟. Magna est glória eius * In salutári tuo.


 


℣. Iustus ut palma florébit.


℟. Sicut cedrus Líbani multiplicábitur.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Preces pópuli tui, quǽsumus, Dómine, cleménter exáudi: ut beáti Marcélli Mártyris tui atque Pontíficis méritis adiuvémur, cuius passióne lætámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Qui hábitas in cælis, * miserére nobis.


Psalmus 122 [1]


122:1 Ad te levávi óculos meos, * qui hábitas in cælis.


122:2 Ecce, sicut óculi servórum * in mánibus dominórum suórum,


122:2 Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.


122:3 Miserére nostri, Dómine, miserére nostri: * quia multum repléti sumus despectióne:


122:4 Quia multum repléta est ánima nostra: * oppróbrium abundántibus, et despéctio supérbis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui hábitas in cælis, miserére nobis.






Ant. Adiutórium nostrum * in nómine Dómini.


Psalmus 123 [2]


123:1 Nisi quia Dóminus erat in nobis, dicat nunc Israël: *  nisi quia Dóminus erat in nobis,


123:2 Cum exsúrgerent hómines in nos, *  forte vivos deglutíssent nos:


123:3 Cum irascerétur furor eórum in nos, *  fórsitan aqua absorbuísset nos.


123:5 Torréntem pertransívit ánima nostra: * fórsitan pertransísset ánima nostra aquam intolerábilem.


123:6 Benedíctus Dóminus * qui non dedit nos in captiónem déntibus eórum.


123:7 Ánima nostra sicut passer erépta est * de láqueo venántium:


123:7 Láqueus contrítus est, * et nos liberáti sumus.


123:8 Adiutórium nostrum in nómine Dómini, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiutórium nostrum in nómine Dómini.






Ant. In circúitu pópuli sui * Dóminus, ex hoc nunc et usque in sǽculum.


Psalmus 124 [3]


124:1 Qui confídunt in Dómino, sicut mons Sion: * non commovébitur in ætérnum, qui hábitat  in Ierúsalem.


124:2 Montes in circúitu eius: † et Dóminus in circúitu pópuli sui, * ex hoc nunc et usque in sǽculum.


124:3 Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.


124:4 Bénefac, Dómine, bonis, * et rectis corde.


124:5 Declinántes autem in obligatiónes addúcet Dóminus cum operántibus iniquitátem: * pax super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In circúitu pópuli sui Dóminus, ex hoc nunc et usque in sǽculum.






Ant. Magnificávit Dóminus * fácere nobíscum: facti sumus lætántes.


Psalmus 125 [4]


125:1 In converténdo Dóminus captivitátem Sion: * facti sumus sicut consoláti:


125:2 Tunc replétum est gáudio os nostrum: * et lingua nostra exsultatióne.


125:2 Tunc dicent inter gentes: * Magnificávit Dóminus fácere cum eis.


125:3 Magnificávit Dóminus fácere nobíscum: * facti sumus lætántes.


125:4 Convérte, Dómine, captivitátem nostram, * sicut torrens in Austro.


125:5 Qui séminant in lácrimis, * in exsultatióne metent.


125:6 Eúntes ibant et flebant, * mitténtes sémina sua.


125:6 Veniéntes autem vénient cum exsultatióne, * portántes manípulos suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnificávit Dóminus fácere nobíscum: facti sumus lætántes.






Ant. Dóminus ædíficet * nobis domum, et custódiat civitátem.


Psalmus 126 [5]


126:1 Nisi Dóminus ædificáverit domum, * in vanum laboravérunt qui ædíficant eam.


126:1 Nisi Dóminus custodíerit civitátem, * frustra vígilat qui custódit eam.


126:2 Vanum est vobis ante lucem súrgere: * súrgite postquam sedéritis, qui manducátis panem dolóris.


126:2 Cum déderit diléctis suis somnum: *  ecce heréditas Dómini fílii: merces, fructus ventris.


126:4 Sicut sagíttæ in manu poténtis: * ita fílii excussórum.


126:5 Beátus vir, qui implévit desidérium suum ex ipsis: * non confundétur cum loquétur inimícis suis in porta.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus ædíficet nobis domum, et custódiat civitátem.






Capitulum Hymnus Versus {ex Commune aut Festo}



Iac 1:12


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.


℟. Deo grátias.


 


Hymnus


Deus tuórum mílitum


Sors, et córona, prǽmium,


Laudes canéntes Mártyris


Absólve nexu críminis.


 


Hic nempe mundi gáudia,


Et blanda fraudum pábula


Imbúta felle députans,


Pervénit ad cæléstia.


 


Pœnas cucúrrit fórtiter,


Et sústulit viríliter,


Fundénsque pro te sánguinem,


Ætérna dona póssidet.


 


Ob hoc precátu súpplici


Te póscimus, piíssime;


In hoc triúmpho Mártyris


Dimítte noxam sérvulis.


 


Laus et perénnis glória


Patri sit, atque Fílio,


Sancto simul Paráclito,


In sempitérna sǽcula.


Amen.


 


℣. Iustus ut palma florébit.


℟. Sicut cedrus Líbani multiplicábitur.






Canticum: Magnificat {Antiphona ex Proprio Sanctorum}



Ant. Qui vult veníre post me, * ábneget semetípsum, et tollat crucem suam, et sequátur me.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui vult veníre post me, ábneget semetípsum, et tollat crucem suam, et sequátur me.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Preces pópuli tui, quǽsumus, Dómine, cleménter exáudi: ut beáti Marcélli Mártyris tui atque Pontíficis méritis adiuvémur, cuius passióne lætámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Tu, Dómine, * servábis nos: et custódies nos in ætérnum.


Psalmus 11 [1]


11:2 Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.


11:3 Vana locúti sunt unusquísque ad próximum suum: * lábia dolósa, in corde et corde locúti sunt.


11:4 Dispérdat Dóminus univérsa lábia dolósa, * et linguam magníloquam.


11:5 Qui dixérunt: Linguam nostram magnificábimus, † lábia nostra a nobis sunt, * quis noster Dóminus est?


11:6 Propter misériam ínopum, et gémitum páuperum, * nunc exsúrgam, dicit Dóminus.


11:6 Ponam in salutári: * fiduciáliter agam in eo.


11:7 Elóquia Dómini, elóquia casta: * argéntum igne examinátum, probátum terræ purgátum séptuplum.


11:8 Tu, Dómine, servábis nos: et custódies nos * a generatióne hac in ætérnum.


11:9 In circúitu ímpii ámbulant: * secúndum altitúdinem tuam multiplicásti fílios hóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 12 [2]


12:1 Úsquequo, Dómine, obliviscéris me in finem? * Úsquequo avértis fáciem tuam a me?


12:2 Quámdiu ponam consília in ánima mea, * dolórem in corde meo per diem?


12:3 Úsquequo exaltábitur inimícus meus super me? *  réspice, et exáudi me, Dómine, Deus meus.


12:4 Illúmina óculos meos ne umquam obdórmiam in morte: *  nequándo dicat inimícus meus: Præválui advérsus eum.


12:5 Qui tríbulant me, exsultábunt si motus fúero: *  ego autem in misericórdia tua sperávi.


12:6 Exsultábit cor meum in salutári tuo: † cantábo Dómino qui bona tríbuit mihi: * et psallam nómini Dómini altíssimi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 15 [3]


15:1 Consérva me, Dómine, quóniam sperávi in te. †  Dixi Dómino: Deus meus es tu, * quóniam bonórum meórum non eges.


15:3 Sanctis, qui sunt in terra eius, * mirificávit omnes voluntátes meas in eis.


15:4 Multiplicátæ sunt infirmitátes eórum: * póstea acceleravérunt.


15:4 Non congregábo conventícula eórum de sanguínibus, * nec memor ero nóminum eórum per lábia mea.


15:5 Dóminus pars hereditátis meæ, et cálicis mei: * tu es, qui restítues hereditátem meam mihi.


15:6 Funes cecidérunt mihi in præcláris: * étenim heréditas mea præclára est mihi.


15:7 Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.


15:8 Providébam Dóminum in conspéctu meo semper: * quóniam a dextris est mihi, ne commóvear.


15:9 Propter hoc lætátum est cor meum, et exsultávit lingua mea: * ínsuper et caro mea requiéscet in spe.


15:10 Quóniam non derelínques ánimam meam in inférno: * nec dabis sanctum tuum vidére corruptiónem.


15:11 Notas mihi fecísti vias vitæ, † adimplébis me lætítia cum vultu tuo: * delectatiónes in déxtera tua usque in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tu, Dómine, servábis nos: et custódies nos in ætérnum.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






S. Antonii Abbatis
III. classis

Tempora: Feria IV infra Hebdomadam II post Epiphaniam


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Confessórum Dóminum, * Veníte, adorémus.


Ant. Regem Confessórum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Confessórum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Confessórum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Confessórum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Confessórum Dóminum, * Veníte, adorémus.






Hymnus {ex Commune aut Festo}



Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Speciósus forma * præ fíliis hóminum, diffúsa est grátia in lábiis tuis.


Psalmus 44(2a-10b) [1]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et iustítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Speciósus forma præ fíliis hóminum, diffúsa est grátia in lábiis tuis.






Ant. Confitebúntur tibi * pópuli Deus in ætérnum.


Psalmus 44(11-18b) [2]


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória eius fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ eius afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitebúntur tibi pópuli Deus in ætérnum.






Ant. Adiútor in tribulatiónibus * Deus noster.


Psalmus 45 [3]


45:2 Deus noster refúgium, et virtus: * adiútor in tribulatiónibus, quæ invenérunt nos nimis.


45:3 Proptérea non timébimus dum turbábitur terra: * et transferéntur montes in cor maris.


45:4 Sonuérunt, et turbátæ sunt aquæ eórum: * conturbáti sunt montes in fortitúdine eius.


45:5 Flúminis ímpetus lætíficat civitátem Dei: * sanctificávit tabernáculum suum Altíssimus.


45:6 Deus in médio eius, non commovébitur: * adiuvábit eam Deus mane dilúculo.


45:7 Conturbátæ sunt gentes, et inclináta sunt regna: * dedit vocem suam, mota est terra.


45:8 Dóminus virtútum nobíscum: * suscéptor noster Deus Iacob.


45:9 Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.


45:10 Arcum cónteret, et confrínget arma: * et scuta combúret igni.


45:11 Vacáte, et vidéte quóniam ego sum Deus: * exaltábor in géntibus, et exaltábor in terra.


45:12 Dóminus virtútum nobíscum: * suscéptor noster Deus Iacob.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiútor in tribulatiónibus Deus noster.






Ant. Magnus Dóminus * et laudábilis nimis in civitáte Dei nostri. ‡


Psalmus 47 [4]


47:2  Magnus Dóminus, et laudábilis nimis in civitáte Dei nostri, ‡ in monte sancto eius.


47:3 Fundátur exsultatióne univérsæ terræ mons Sion, * látera Aquilónis, cívitas Regis magni.


47:4 Deus in dómibus eius cognoscétur: * cum suscípiet eam.


47:5 Quóniam ecce reges terræ congregáti sunt: * convenérunt in unum.


47:6 Ipsi vidéntes sic admiráti sunt, conturbáti sunt, commóti sunt: * tremor apprehéndit eos.


47:7 Ibi dolóres ut parturiéntis: * in spíritu veheménti cónteres naves Tharsis.


47:9 Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.


47:10 Suscépimus, Deus, misericórdiam tuam, * in médio templi tui.


47:11 Secúndum nomen tuum, Deus, sic et laus tua in fines terræ: * iustítia plena est déxtera tua.


47:12 Lætétur mons Sion, et exsúltent fíliæ Iudæ: * propter iudícia tua, Dómine.


47:13 Circúmdate Sion, et complectímini eam: * narráte in túrribus eius.


47:14 Pónite corda vestra in virtúte eius: * et distribúite domos eius, ut enarrétis in progénie áltera.


47:15 Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnus Dóminus et laudábilis nimis in civitáte Dei nostri.






Ant. Os meum loquétur * sapiéntiam: et meditátio cordis mei prudéntiam.


Psalmus 48(2-13) [5]


48:2 Audíte hæc, omnes gentes: * áuribus percípite omnes, qui habitátis orbem:


48:3 Quique terrígenæ, et fílii hóminum: * simul in unum dives et pauper.


48:4 Os meum loquétur sapiéntiam: * et meditátio cordis mei prudéntiam.


48:5 Inclinábo in parábolam aurem meam: * apériam in psaltério propositiónem meam.


48:6 Cur timébo in die mala? * iníquitas calcánei mei circúmdabit me:


48:7 Qui confídunt in virtúte sua: * et in multitúdine divitiárum suárum gloriántur.


48:8 Frater non rédimit, rédimet homo: * non dabit Deo placatiónem suam.


48:9 Et prétium redemptiónis ánimæ suæ: * et laborábit in ætérnum, et vivet adhuc in finem.


48:11 Non vidébit intéritum, cum víderit sapiéntes moriéntes: * simul insípiens, et stultus períbunt.


48:11 Et relínquent aliénis divítias suas: * et sepúlcra eórum domus illórum in ætérnum.


48:12 Tabernácula eórum in progénie et progénie: * vocavérunt nómina sua in terris suis.


48:13 Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Os meum loquétur sapiéntiam: et meditátio cordis mei prudéntiam.






Ant. Ne timúeris * cum dívite non descéndet in sepúlcrum glória eius.


Psalmus 48(14-21) [6]


48:14 Hæc via illórum scándalum ipsis: * et póstea in ore suo complacébunt.


48:15 Sicut oves in inférno pósiti sunt: * mors depáscet eos.


48:15 Et dominabúntur eórum iusti in matutíno: * et auxílium eórum veteráscet in inférno a glória eórum.


48:16 Verúmtamen Deus rédimet ánimam meam de manu ínferi: * cum accéperit me.


48:17 Ne timúeris, cum dives factus fúerit homo: * et cum multiplicáta fúerit glória domus eius.


48:18 Quóniam cum interíerit, non sumet ómnia: * neque descéndet cum eo glória eius.


48:19 Quia ánima eius in vita ipsíus benedicétur: * confitébitur tibi cum beneféceris ei.


48:20 Introíbit usque in progénies patrum suórum: * et usque in ætérnum non vidébit lumen.


48:21 Homo, cum in honóre esset, non intelléxit: * comparátus est iuméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne timúeris cum dívite non descéndet in sepúlcrum glória eius.






Ant. Deus deórum, * Dóminus locútus est. ‡


Psalmus 49(1-15) [7]


49:1  Deus deórum, Dóminus locútus est: * ‡ et vocávit terram,


49:1 A solis ortu usque ad occásum: * ex Sion spécies decóris eius.


49:3 Deus maniféste véniet: * Deus noster et non silébit.


49:3 Ignis in conspéctu eius exardéscet: * et in circúitu eius tempéstas válida.


49:4 Advocábit cælum desúrsum: * et terram discérnere pópulum suum.


49:5 Congregáte illi sanctos eius: * qui órdinant testaméntum eius super sacrifícia.


49:6 Et annuntiábunt cæli iustítiam eius: * quóniam Deus iudex est.


49:7 Audi, pópulus meus, et loquar: Israël, et testificábor tibi: * Deus, Deus tuus ego sum.


49:8 Non in sacrifíciis tuis árguam te: * holocáusta autem tua in conspéctu meo sunt semper.


49:9 Non accípiam de domo tua vítulos: * neque de grégibus tuis hircos.


49:10 Quóniam meæ sunt omnes feræ silvárum: * iuménta in móntibus et boves.


49:11 Cognóvi ómnia volatília cæli: * et pulchritúdo agri mecum est.


49:12 Si esuríero, non dicam tibi: * meus est enim orbis terræ, et plenitúdo eius.


49:13 Numquid manducábo carnes taurórum? * aut sánguinem hircórum potábo?


49:14 Ímmola Deo sacrifícium laudis: * et redde Altíssimo vota tua.


49:15 Et ínvoca me in die tribulatiónis: * éruam te, et honorificábis me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus deórum, Dóminus locútus est.






Ant. Intellégite, * qui obliviscímini Deum.


Psalmus 49(16-23) [8]


49:16 Peccatóri autem dixit Deus: * Quare tu enárras iustítias meas, et assúmis testaméntum meum per os tuum?


49:17 Tu vero odísti disciplínam: * et proiecísti sermónes meos retrórsum:


49:18 Si vidébas furem, currébas cum eo: * et cum adúlteris portiónem tuam ponébas.


49:19 Os tuum abundávit malítia: * et lingua tua concinnábat dolos.


49:20 Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.


49:21 Existimásti, iníque, quod ero tui símilis: * árguam te, et státuam contra fáciem tuam.


49:22 Intellégite hæc, qui obliviscímini Deum: * nequándo rápiat, et non sit qui erípiat.


49:23 Sacrifícium laudis honorificábit me: * et illic iter, quo osténdam illi salutáre Dei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Intellégite, qui obliviscímini Deum.






Ant. Acceptábis sacrifícium * iustítiæ super altáre tuum, Dómine.


Psalmus 50 [9]


50:3 Miserére mei, Deus, * secúndum magnam misericórdiam tuam.


50:3 Et secúndum multitúdinem miseratiónum tuárum, * dele iniquitátem meam.


50:4 Ámplius lava me ab iniquitáte mea: * et a peccáto meo munda me.


50:5 Quóniam iniquitátem meam ego cognósco: * et peccátum meum contra me est semper.


50:6 Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.


50:7 Ecce enim, in iniquitátibus concéptus sum: * et in peccátis concépit me mater mea.


50:8 Ecce enim, veritátem dilexísti: * incérta et occúlta sapiéntiæ tuæ manifestásti mihi.


50:9 Aspérges me hyssópo, et mundábor: * lavábis me, et super nivem dealbábor.


50:10 Audítui meo dabis gáudium et lætítiam: * et exsultábunt ossa humiliáta.


50:11 Avérte fáciem tuam a peccátis meis: * et omnes iniquitátes meas dele.


50:12 Cor mundum crea in me, Deus: * et spíritum rectum ínnova in viscéribus meis.


50:13 Ne proícias me a fácie tua: * et spíritum sanctum tuum ne áuferas a me.


50:14 Redde mihi lætítiam salutáris tui: * et spíritu principáli confírma me.


50:15 Docébo iníquos vias tuas: * et ímpii ad te converténtur.


50:16 Líbera me de sanguínibus, Deus, Deus salútis meæ: * et exsultábit lingua mea iustítiam tuam.


50:17 Dómine, lábia mea apéries: * et os meum annuntiábit laudem tuam.


50:18 Quóniam si voluísses sacrifícium, dedíssem útique: * holocáustis non delectáberis.


50:19 Sacrifícium Deo spíritus contribulátus: * cor contrítum, et humiliátum, Deus, non despícies.


50:20 Benígne fac, Dómine, in bona voluntáte tua Sion: * ut ædificéntur muri Ierúsalem.


50:21 Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Acceptábis sacrifícium iustítiæ super altáre tuum, Dómine.






℣. Audítui meo dabis gáudium et lætítiam.


℟. Et exsultábunt ossa humiliáta.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De Epístola secúnda ad Corínthios


2 Cor 7:1-3


1 Has ergo habéntes promissiónes, caríssimi, mundémus nos ab omni inquinaménto carnis et spíritus, perficiéntes sanctificatiónem in timóre Dei.


2 Cápite nos. Néminem lǽsimus, néminem corrúpimus, néminem circumvénimus.


3 Non ad condemnatiónem vestram dico. Prædíximus enim, quod in córdibus nostris estis ad commoriéndum, et ad convivéndum.


℣. Tu autem, Dómine, miserére nobis.


℟. Deo grátias.


 


℟. Ne perdíderis me cum iniquitátibus meis:


* Neque in finem irátus resérves mala mea.


℣. Non intres in iudícium cum servo tuo, Dómine.


℟. Neque in finem irátus resérves mala mea.






℣. Iube, Dómine, benedícere.


Benedictio. Cuius festum cólimus, ipse intercédat pro nobis ad Dóminum.


℟. Amen.


 


Lectio 2


2 Cor 7:4-7


4 Multa mihi fidúcia est apud vos, multa mihi gloriátio pro vobis, replétus sum consolatióne, superabúndo gáudio in omni tribulatióne nostra.


5 Nam et cum venissémus in Macedóniam, nullam réquiem hábuit caro nostra, sed omnem tribulatiónem passi sumus: foris pugnæ, intus timóres.


6 Sed qui consolátur húmiles, consolátus est nos Deus in advéntu Titi.


7 Non solum autem in advéntu eius, sed étiam in consolatióne, qua consolátus est in vobis, réferens nobis vestrum desidérium, vestrum fletum, vestram æmulatiónem pro me, ita ut magis gaudérem.


2 Cor 7:8-10


8 Quóniam etsi contristávi vos in epístola, non me pœ́nitet: et si pœnitéret, videns quod epístola illa (etsi ad horam) vos contristávit;


9 Nunc gáudeo: non quia contristáti estis, sed quia contristáti estis ad pœniténtiam. Contristáti enim estis secúndum Deum, ut in nullo detriméntum patiámini ex nobis.


10 Quæ enim secúndum Deum tristítia est, pœniténtiam in salútem stábilem operátur: sǽculi autem tristítia mortem operátur.


℣. Tu autem, Dómine, miserére nobis.


℟. Deo grátias.


 


℟. Adiútor meus, tibi psallam, quia, Deus, suscéptor meus es:


* Deus meus, misericórdia mea.


℣. Lætábor, et exsultábo in te, psallam nómini tuo, Altíssime.


℟. Deus meus, misericórdia mea.


℣. Glória Patri, et Fílio, * et Spirítui Sancto.


℟. Deus meus, misericórdia mea.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Antónius Ægýptius, cum ingréssus ecclésiam ex Evangélio audivísset: Si vis perféctus esse, vade, et vende ómnia quæ habes, et da paupéribus; tamquam ea sibi dicta essent, sic Christo Dómino obtemperándum existimávit. Itaque, véndita re familiári, prétium distríbuit paupéribus, ipséque in vastam Ægýpti solitúdinem recéssit. Virtútum ómnium stúdio ita incénsus fuit, ut, quemcúmque vidéret áliqua virtútis laude excelléntem, illum imitári studéret. Nihil ígitur eo continéntius, nihil vigilántius erat. Tanto terróri dæmónibus erat, ut multi per Ægýptum ab illis agitáti, nómine Antónii super ipsos invocáto, liberaréntur. Ita, sanctitáte et miráculis clarus, cum innumerábiles sui institúti imitatóres habéret, annum agens quintum ultra centésimum, e vita migrávit décimo sexto kaléndas februárias.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Intercéssio nos, quǽsumus, Dómine, beáti Antónii Abbátis comméndet: ut, quod nostris méritis non valémus, eius patrocínio assequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Dóminus regnávit, * exsúltet terra. ‡


Psalmus 96 [1]


96:1  Dóminus regnávit, exsúltet terra: * ‡ læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus regnávit, exsúltet terra.






Ant. Te decet hymnus, * Deus, in Sion. ‡


Psalmus 64 [2]


64:2  Te decet hymnus, Deus, in Sion: * ‡ et tibi reddétur votum in Ierúsalem.


64:3 Exáudi oratiónem meam: * ad te omnis caro véniet.


64:4 Verba iniquórum prævaluérunt super nos: * et impietátibus nostris tu propitiáberis.


64:5 Beátus, quem elegísti, et assumpsísti: * inhabitábit in átriis tuis.


64:5 Replébimur in bonis domus tuæ: * sanctum est templum tuum, mirábile in æquitáte.


64:6 Exáudi nos, Deus, salutáris noster, * spes ómnium fínium terræ, et in mari longe.


64:7 Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.


64:8 Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.


64:10 Visitásti terram, et inebriásti eam: * multiplicásti locupletáre eam.


64:10 Flumen Dei replétum est aquis, parásti cibum illórum: * quóniam ita est præparátio eius.


64:11 Rivos eius inébria, multíplica genímina eius: * in stillicídiis eius lætábitur gérminans.


64:12 Benedíces corónæ anni benignitátis tuæ: * et campi tui replebúntur ubertáte.


64:13 Pinguéscent speciósa desérti: * et exsultatióne colles accingéntur.


64:14 Indúti sunt aríetes óvium, et valles abundábunt fruménto: * clamábunt, étenim hymnum dicent.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Te decet hymnus, Deus, in Sion.






Ant. Tibi, Dómine, psallam, * et intéllegam in via immaculáta.


Psalmus 100 [3]


100:1 Misericórdiam, et iudícium * cantábo tibi, Dómine:


100:2 Psallam, et intéllegam in via immaculáta, * quando vénies ad me.


100:2 Perambulábam in innocéntia cordis mei, * in médio domus meæ.


100:3 Non proponébam ante óculos meos rem iniústam: * faciéntes prævaricatiónes odívi.


100:4 Non adhǽsit mihi cor pravum: * declinántem a me malígnum non cognoscébam.


100:5 Detrahéntem secréto próximo suo, * hunc persequébar.


100:5 Supérbo óculo, et insatiábili corde, * cum hoc non edébam.


100:6 Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.


100:7 Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.


100:8 In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tibi, Dómine, psallam, et intéllegam in via immaculáta.






Ant. Dómine, magnus es tu, * et præclárus in virtúte tua.


Canticum Iudith [4]


Iudith 16:15-22


16:15 Hymnum cantémus Dómino, * hymnum novum cantémus Deo nostro.


16:16 Adonái, Dómine, magnus es tu, et præclárus in virtúte tua, * et quem superáre nemo potest.


16:17 Tibi sérviat omnis creatúra tua: * quia dixísti, et facta sunt:


16:18 Misísti spíritum tuum, et creáta sunt, * et non est qui resístat voci tuæ.


16:19 Montes a fundaméntis movebúntur cum aquis: * petræ, sicut cera, liquéscent ante fáciem tuam.


16:20 Qui autem timent te, * magni erunt apud te per ómnia.


16:21 Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.


16:22 Dabit enim ignem, et vermes in carnes eórum, * ut urántur, et séntiant usque in sempitérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, magnus es tu, et præclárus in virtúte tua.






Ant. Laudábo Deum meum * in vita mea.


Psalmus 145 [5]


145:2 Lauda, ánima mea, Dóminum, † laudábo Dóminum in vita mea: * psallam Deo meo quámdiu fúero.


145:2 Nolíte confídere in princípibus: *  in fíliis hóminum, in quibus non est salus.


145:4 Exíbit spíritus eius, et revertétur in terram suam: * in illa die períbunt omnes cogitatiónes eórum.


145:5 Beátus, cuius Deus Iacob adiútor eius, † spes eius in Dómino, Deo ipsíus: *  qui fecit cælum et terram, mare, et ómnia, quæ in eis sunt.


145:7 Qui custódit veritátem in sǽculum, † facit iudícium iniúriam patiéntibus: * dat escam esuriéntibus.


145:7 Dóminus solvit compedítos: *  Dóminus illúminat cæcos.


145:8 Dóminus érigit elísos, * Dóminus díligit iustos.


145:9 Dóminus custódit ádvenas, † pupíllum et víduam suscípiet: * et vias peccatórum dispérdet.


145:10 Regnábit Dóminus in sǽcula, Deus tuus, Sion, * in generatiónem et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudábo Deum meum in vita mea.






Capitulum Hymnus Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


Hymnus


Iesu, coróna célsior,


Et véritas sublímior,


Qui confiténti sérvulo


Reddis perénne prǽmium:


 


Da supplicánti cœ́tui,


Huius rogátu, nóxii


Remissiónem críminis,


Rumpéndo nexum vínculi.


 


Anni revérso témpore,


Dies refúlsit lúmine,


Quo Sanctus hic de córpore


Migrávit inter sídera.


 


Hic vana terræ gáudia,


Et luculénta prǽdia,


Pollúta sorde députans,


Ovans tenet cæléstia.


 


Te, Christe, Rex piíssime,


Hic confiténdo iúgiter,


Calcávit artes dǽmonum,


Sævúmque avérni príncipem.


 


Virtúte clarus, et fide,


Confessióne sédulus,


Ieiúna membra déferens,


Dapes supérnas óbtinet.


 


Proínde te piíssime


Precámur omnes súpplices:


Nobis ut huius grátia


Pœnas remíttas débitas.


 


Patri perénnis glória,


Natóque Patris único,


Sanctóque sit Paráclito,


Per omne semper sǽculum.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Benedictus {Antiphona ex Proprio Sanctorum}



Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Intercéssio nos, quǽsumus, Dómine, beáti Antónii Abbátis comméndet: ut, quod nostris méritis non valémus, eius patrocínio assequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Misericórdia tua, * Dómine, ante óculos meos: et complácui in veritáte tua.


Psalmus 25 [1]


25:1 Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.


25:2 Proba me, Dómine, et tenta me: * ure renes meos et cor meum.


25:3 Quóniam misericórdia tua ante óculos meos est: * et complácui in veritáte tua.


25:4 Non sedi cum concílio vanitátis: * et cum iníqua geréntibus non introíbo.


25:5 Odívi ecclésiam malignántium: * et cum ímpiis non sedébo.


25:6 Lavábo inter innocéntes manus meas: * et circúmdabo altáre tuum, Dómine:


25:7 Ut áudiam vocem laudis, * et enárrem univérsa mirabília tua.


25:8 Dómine, diléxi decórem domus tuæ, * et locum habitatiónis glóriæ tuæ.


25:9 Ne perdas cum ímpiis, Deus, ánimam meam, * et cum viris sánguinum vitam meam:


25:10 In quorum mánibus iniquitátes sunt: * déxtera eórum repléta est munéribus.


25:11 Ego autem in innocéntia mea ingréssus sum: * rédime me, et miserére mei.


25:12 Pes meus stetit in dirécto: * in ecclésiis benedícam te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 51 [2]


51:3 Quid gloriáris in malítia, * qui potens es in iniquitáte?


51:4 Tota die iniustítiam cogitávit lingua tua: * sicut novácula acúta fecísti dolum.


51:5 Dilexísti malítiam super benignitátem: * iniquitátem magis quam loqui æquitátem.


51:6 Dilexísti ómnia verba præcipitatiónis, * lingua dolósa.


51:7 Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.


51:8 Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:


51:9 Sed sperávit in multitúdine divitiárum suárum: * et præváluit in vanitáte sua.


51:10 Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.


51:11 Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 52 [3]


52:1 Dixit insípiens in corde suo: * Non est Deus.


52:2 Corrúpti sunt, et abominábiles facti sunt in iniquitátibus: * non est qui fáciat bonum.


52:3 Deus de cælo prospéxit super fílios hóminum: * ut vídeat si est intéllegens, aut requírens Deum.


52:4 Omnes declinavérunt, simul inútiles facti sunt: * non est qui fáciat bonum, non est usque ad unum.


52:5 Nonne scient omnes qui operántur iniquitátem, * qui dévorant plebem meam ut cibum panis?


52:6 Deum non invocavérunt: * illic trepidavérunt timóre, ubi non erat timor.


52:6 Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.


52:7 Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misericórdia tua, Dómine, ante óculos meos: et complácui in veritáte tua.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quintodécimo Kaléndas Februárii Luna secúnda Anno Dómini 2029


 


Romæ pássio sanctæ Priscæ, Vírginis et Mártyris; quæ sub Cláudio Imperatóre, post multa torménta, martýrio coronáta est.


In Ponto natális sanctórum Mártyrum Moséi et Ammónii, qui, cum essent mílites, primo ad metálla damnáti sunt, ac novíssime igni tráditi.


Ibídem sancti Athenógenis, antíqui Theólogi, qui, per ignem consummatúrus martýrium, hymnum lætus cecinit, quem et discípulis scriptum relíquit.


Turónis, in Gállia, sancti Volusiáni Epíscopi, qui, a Gothis captus, in exsílio spíritum Deo réddidit.


In monastério Lutrénsi, in Burgúndia, sancti Deícolæ Abbátis, qui, natióne Hibérnus, discípulus fuit beáti Columbáni.


Turónis, in Gállia, sancti Leobárdi reclúsi, qui mira abstinéntia et humilitáte refúlsit.


Novocómi sanctæ Liberátæ Vírginis.


Budæ, in Hungária, sanctæ Margarítæ, Vírginis, e régia Arpadénsium família, Ordinis sancti Domínici Moniális, virtúte castitátis et arctíssima pæniténtia insígnis, quam Pius Duodécimus, Póntifex Máximus, sanctárum Vírginum catálogo adscrípsit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus ádiuvat me: * et Dóminus suscéptor est ánimæ meæ.


Psalmus 53 [1]


53:3 Deus, in nómine tuo salvum me fac: * et in virtúte tua iúdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádiuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(2-16) [2]


54:2 Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.


54:3 Contristátus sum in exercitatióne mea: * et conturbátus sum a voce inimíci, et a tribulatióne peccatóris.


54:4 Quóniam declinavérunt in me iniquitátes: * et in ira molésti erant mihi.


54:5 Cor meum conturbátum est in me: * et formído mortis cécidit super me.


54:6 Timor et tremor venérunt super me: * et contexérunt me ténebræ.


54:7 Et dixi: Quis dabit mihi pennas sicut colúmbæ, * et volábo, et requiéscam?


54:8 Ecce, elongávi fúgiens: * et mansi in solitúdine.


54:9 Exspectábam eum, qui salvum me fecit * a pusillanimitáte spíritus et tempestáte.


54:10 Præcípita, Dómine, dívide linguas eórum: * quóniam vidi iniquitátem, et contradictiónem in civitáte.


54:11 Die ac nocte circúmdabit eam super muros eius iníquitas: * et labor in médio eius, et iniustítia.


54:12 Et non defécit de platéis eius * usúra, et dolus.


54:13 Quóniam si inimícus meus maledixísset mihi, * sustinuíssem útique.


54:13 Et si is, qui óderat me, super me magna locútus fuísset, * abscondíssem me fórsitan ab eo.


54:14 Tu vero, homo unánimis: * dux meus, et notus meus:


54:15 Qui simul mecum dulces capiébas cibos: * in domo Dei ambulávimus cum consénsu.


54:16 Véniat mors super illos: * et descéndant in inférnum vivéntes:


54:16 Quóniam nequítiæ in habitáculis eórum: * in médio eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(17-24) [3]


54:17 Ego autem ad Deum clamávi: * et Dóminus salvábit me.


54:18 Véspere, et mane, et merídie narrábo et annuntiábo: * et exáudiet vocem meam.


54:19 Rédimet in pace ánimam meam ab his, qui appropínquant mihi: * quóniam inter multos erant mecum.


54:20 Exáudiet Deus, et humiliábit illos, * qui est ante sǽcula.


54:20 Non enim est illis commutátio, et non timuérunt Deum: * exténdit manum suam in retribuéndo.


54:21 Contaminavérunt testaméntum eius, divísi sunt ab ira vultus eius: * et appropinquávit cor illíus.


54:22 Mollíti sunt sermónes eius super óleum: * et ipsi sunt iácula.


54:23 Iacta super Dóminum curam tuam, et ipse te enútriet: * non dabit in ætérnum fluctuatiónem iusto.


54:24 Tu vero, Deus, dedúces eos, * in púteum intéritus.


54:24 Viri sánguinum, et dolósi non dimidiábunt dies suos: * ego autem sperábo in te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus ádiuvat me: et Dóminus suscéptor est ánimæ meæ.






Capitulum Responsorium Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


℟.br. Amávit eum Dóminus, * Et ornávit eum.


℟. Amávit eum Dóminus, * Et ornávit eum.


℣. Stolam glóriæ índuit eum.


℟. Et ornávit eum.


℣. Glória Patri, et Fílio, * et Spirítui Sancto.


℟. Amávit eum Dóminus, * Et ornávit eum.


 


℣. Os iusti meditábitur sapiéntiam.


℟. Et lingua eius loquétur iudícium.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Intercéssio nos, quǽsumus, Dómine, beáti Antónii Abbátis comméndet: ut, quod nostris méritis non valémus, eius patrocínio assequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In Deo sperávi * non timébo quid fáciat mihi homo.


Psalmus 55 [1]


55:2 Miserére mei, Deus, quóniam conculcávit me homo: * tota die impúgnans tribulávit me.


55:3 Conculcavérunt me inimíci mei tota die: * quóniam multi bellántes advérsum me.


55:4 Ab altitúdine diéi timébo: * ego vero in te sperábo.


55:5 In Deo laudábo sermónes meos, in Deo sperávi: * non timébo quid fáciat mihi caro.


55:6 Tota die verba mea exsecrabántur: * advérsum me omnes cogitatiónes eórum in malum.


55:7 Inhabitábunt et abscóndent: * ipsi calcáneum meum observábunt.


55:8 Sicut sustinuérunt ánimam meam, pro níhilo salvos fácies illos: * in ira pópulos confrínges.


55:9 Deus, vitam meam annuntiávi tibi: * posuísti lácrimas meas in conspéctu tuo.


55:9 Sicut et in promissióne tua: * tunc converténtur inimíci mei retrórsum:


55:10 In quacúmque die invocávero te: * ecce, cognóvi, quóniam Deus meus es.


55:11 In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.


55:12 In me sunt, Deus, vota tua, * quæ reddam, laudatiónes tibi.


55:13 Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 56 [2]


56:2 Miserére mei, Deus, miserére mei: * quóniam in te confídit ánima mea.


56:2 Et in umbra alárum tuárum sperábo, * donec tránseat iníquitas.


56:3 Clamábo ad Deum altíssimum: * Deum qui benefécit mihi.


56:4 Misit de cælo, et liberávit me: * dedit in oppróbrium conculcántes me.


56:4 Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.


56:5 Fílii hóminum dentes eórum arma et sagíttæ: * et lingua eórum gládius acútus.


56:6 Exaltáre super cælos, Deus, * et in omnem terram glória tua.


56:7 Láqueum paravérunt pédibus meis: * et incurvavérunt ánimam meam.


56:7 Fodérunt ante fáciem meam fóveam: * et incidérunt in eam.


56:8 Parátum cor meum, Deus, parátum cor meum: * cantábo, et psalmum dicam.


56:9 Exsúrge, glória mea, exsúrge, psaltérium et cíthara: * exsúrgam dilúculo.


56:10 Confitébor tibi in pópulis, Dómine: * et psalmum dicam tibi in géntibus:


56:11 Quóniam magnificáta est usque ad cælos misericórdia tua, * et usque ad nubes véritas tua.


56:12 Exaltáre super cælos, Deus: * et super omnem terram glória tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 57 [3]


57:2 Si vere útique iustítiam loquímini: * recta iudicáte, fílii hóminum.


57:3 Étenim in corde iniquitátes operámini: * in terra iniustítias manus vestræ concínnant.


57:4 Alienáti sunt peccatóres a vulva, erravérunt ab útero: * locúti sunt falsa.


57:5 Furor illis secúndum similitúdinem serpéntis: * sicut áspidis surdæ, et obturántis aures suas,


57:6 Quæ non exáudiet vocem incantántium: * et venéfici incantántis sapiénter.


57:7 Deus cónteret dentes eórum in ore ipsórum: * molas leónum confrínget Dóminus.


57:8 Ad níhilum devénient tamquam aqua decúrrens: * inténdit arcum suum donec infirméntur.


57:9 Sicut cera, quæ fluit, auferéntur: * supercécidit ignis, et non vidérunt solem.


57:10 Priúsquam intellégerent spinæ vestræ rhamnum: * sicut vivéntes, sic in ira absórbet eos.


57:11 Lætábitur iustus cum víderit vindíctam: * manus suas lavábit in sánguine peccatóris.


57:12 Et dicet homo: Si útique est fructus iusto: * útique est Deus iúdicans eos in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Deo sperávi non timébo quid fáciat mihi homo.






Capitulum Responsorium Versus {ex Commune aut Festo}



Sir 39:6


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.


℟. Deo grátias.


 


℟.br. Os iusti * Meditábitur sapiéntiam.


℟. Os iusti * Meditábitur sapiéntiam.


℣. Et lingua eius loquétur iudícium.


℟. Meditábitur sapiéntiam.


℣. Glória Patri, et Fílio, * et Spirítui Sancto.


℟. Os iusti * Meditábitur sapiéntiam.


 


℣. Lex Dei eius in corde ipsíus.


℟. Et non supplantabúntur gressus eius.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Intercéssio nos, quǽsumus, Dómine, beáti Antónii Abbátis comméndet: ut, quod nostris méritis non valémus, eius patrocínio assequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus meus * misericórdia tua prævéniet me.


Psalmus 58(2-11) [1]


58:2 Éripe me de inimícis meis, Deus meus: * et ab insurgéntibus in me líbera me.


58:3 Éripe me de operántibus iniquitátem: * et de viris sánguinum salva me.


58:4 Quia ecce cepérunt ánimam meam: * irruérunt in me fortes.


58:5 Neque iníquitas mea, neque peccátum meum, Dómine: * sine iniquitáte cucúrri, et diréxi.


58:6 Exsúrge in occúrsum meum, et vide: * et tu, Dómine, Deus virtútum, Deus Israël,


58:6 Inténde ad visitándas omnes gentes: * non misereáris ómnibus, qui operántur iniquitátem.


58:7 Converténtur ad vésperam: et famem patiéntur ut canes, * et circuíbunt civitátem.


58:8 Ecce, loquéntur in ore suo, et gládius in lábiis eórum: * quóniam quis audívit?


58:9 Et tu, Dómine, deridébis eos: * ad níhilum dedúces omnes gentes.


58:10 Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 58(12-18) [2]


58:12 Deus osténdet mihi super inimícos meos, ne occídas eos: * nequándo obliviscántur pópuli mei.


58:12 Dispérge illos in virtúte tua: * et depóne eos, protéctor meus, Dómine:


58:13 Delíctum oris eórum, sermónem labiórum ipsórum: * et comprehendántur in supérbia sua.


58:13 Et de exsecratióne et mendácio annuntiabúntur in consummatióne: * in ira consummatiónis, et non erunt.


58:14 Et scient quia Deus dominábitur Iacob: * et fínium terræ.


58:15 Converténtur ad vésperam: et famem patiéntur ut canes, * et circuíbunt civitátem.


58:16 Ipsi dispergéntur ad manducándum: * si vero non fúerint saturáti, et murmurábunt.


58:17 Ego autem cantábo fortitúdinem tuam: * et exsultábo mane misericórdiam tuam.


58:17 Quia factus es suscéptor meus, * et refúgium meum, in die tribulatiónis meæ.


58:18 Adiútor meus, tibi psallam, quia, Deus, suscéptor meus es: * Deus meus, misericórdia mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 59 [3]


59:3 Deus, repulísti nos, et destruxísti nos: * irátus es, et misértus es nobis.


59:4 Commovísti terram, et conturbásti eam: * sana contritiónes eius, quia commóta est.


59:5 Ostendísti pópulo tuo dura: * potásti nos vino compunctiónis.


59:6 Dedísti metuéntibus te significatiónem: * ut fúgiant a fácie arcus:


59:7 Ut liberéntur dilécti tui: * salvum fac déxtera tua, et exáudi me.


59:8 Deus locútus est in sancto suo: * lætábor, et partíbor Síchimam: et convállem tabernaculórum metíbor.


59:9 Meus est Gálaad, et meus est Manásses: * et Éphraim fortitúdo cápitis mei.


59:9 Iuda rex meus: * Moab olla spei meæ.


59:10 In Idumǽam exténdam calceaméntum meum: * mihi alienígenæ súbditi sunt.


59:11 Quis dedúcet me in civitátem munítam? * quis dedúcet me usque in Idumǽam?


59:12 Nonne tu, Deus, qui repulísti nos? * et non egrediéris, Deus, in virtútibus nostris?


59:13 Da nobis auxílium de tribulatióne: * quia vana salus hóminis.


59:14 In Deo faciémus virtútem: * et ipse ad níhilum dedúcet tribulántes nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus misericórdia tua prævéniet me.






Capitulum Responsorium Versus {ex Commune aut Festo}



Sap 10:10


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.


℟. Deo grátias.


 


℟.br. Lex Dei eius * In corde ipsíus.


℟. Lex Dei eius * In corde ipsíus.


℣. Et non supplantabúntur gressus eius.


℟. In corde ipsíus.


℣. Glória Patri, et Fílio, * et Spirítui Sancto.


℟. Lex Dei eius * In corde ipsíus.


 


℣. Iustum dedúxit Dóminus per vias rectas.


℟. Et osténdit illi regnum Dei.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Intercéssio nos, quǽsumus, Dómine, beáti Antónii Abbátis comméndet: ut, quod nostris méritis non valémus, eius patrocínio assequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Beáti omnes * qui timent Dóminum. ‡


Psalmus 127 [1]


127:1  Beáti, omnes, qui timent Dóminum, * ‡ qui ámbulant in viis eius.


127:2 Labóres mánuum tuárum quia manducábis: * beátus es, et bene tibi erit.


127:3 Uxor tua sicut vitis abúndans, * in latéribus domus tuæ.


127:3 Fílii tui sicut novéllæ olivárum, * in circúitu mensæ tuæ.


127:4 Ecce, sic benedicétur homo, * qui timet Dóminum.


127:5 Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.


127:6 Et vídeas fílios filiórum tuórum, * pacem super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáti omnes qui timent Dóminum.






Ant. Confundántur omnes * qui odérunt Sion.


Psalmus 128 [2]


128:1 Sæpe expugnavérunt me a iuventúte mea, * dicat nunc Israël.


128:2 Sæpe expugnavérunt me a iuventúte mea: * étenim non potuérunt mihi.


128:3 Supra dorsum meum fabricavérunt peccatóres: * prolongavérunt iniquitátem suam.


128:4 Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.


128:6 Fiant sicut fænum tectórum: * quod priúsquam evellátur, exáruit:


128:7 De quo non implévit manum suam qui metit, * et sinum suum qui manípulos cólligit.


128:8 Et non dixérunt qui præteríbant: Benedíctio Dómini super vos: * benedíximus vobis in nómine Dómini.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confundántur omnes qui odérunt Sion.






Ant. De profúndis * clamávi ad te, Dómine. ‡


Psalmus 129 [3]


129:1  De profúndis clamávi ad te, Dómine: * ‡ Dómine, exáudi vocem meam:


129:2 Fiant aures tuæ intendéntes, * in vocem deprecatiónis meæ.


129:3 Si iniquitátes observáveris, Dómine: * Dómine, quis sustinébit?


129:4 Quia apud te propitiátio est: * et propter legem tuam sustínui te, Dómine.


129:5 Sustínuit ánima mea in verbo eius: * sperávit ánima mea in Dómino.


129:6 A custódia matutína usque ad noctem: * speret Israël in Dómino.


129:7 Quia apud Dóminum misericórdia: * et copiósa apud eum redémptio.


129:8 Et ipse rédimet Israël, * ex ómnibus iniquitátibus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. De profúndis clamávi ad te, Dómine.






Ant. Dómine, * non est exaltátum cor meum. ‡


Psalmus 130 [4]


130:1  Dómine, non est exaltátum cor meum: * ‡ neque eláti sunt óculi mei.


130:1 Neque ambulávi in magnis: * neque in mirabílibus super me.


130:2 Si non humíliter sentiébam: * sed exaltávi ánimam meam:


130:2 Sicut ablactátus est super matre sua, * ita retribútio in ánima mea.


130:3 Speret Israël in Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, non est exaltátum cor meum.






Ant. Elégit Dóminus * Sion in habitatiónem sibi.


Psalmus 131 [5]


131:1 Meménto, Dómine, David, * et omnis mansuetúdinis eius:


131:2 Sicut iurávit Dómino, * votum vovit Deo Iacob:


131:3 Si introíero in tabernáculum domus meæ, * si ascéndero in lectum strati mei:


131:4 Si dédero somnum óculis meis, * et pálpebris meis dormitatiónem:


131:5 Et réquiem tempóribus meis: donec invéniam locum Dómino, * tabernáculum Deo Iacob.


131:6 Ecce, audívimus eam in Éphrata: * invénimus eam in campis silvæ.


131:7 Introíbimus in tabernáculum eius: * adorábimus in loco, ubi stetérunt pedes eius.


131:8 Surge, Dómine, in réquiem tuam, * tu et arca sanctificatiónis tuæ.


131:9 Sacerdótes tui induántur iustítiam: * et sancti tui exsúltent.


131:10 Propter David, servum tuum, * non avértas fáciem Christi tui.


131:11 Iurávit Dóminus David veritátem, et non frustrábitur eam: * De fructu ventris tui ponam super sedem tuam.


131:12 Si custodíerint fílii tui testaméntum meum, * et testimónia mea hæc, quæ docébo eos:


131:12 Et fílii eórum usque in sǽculum, * sedébunt super sedem tuam.


131:13 Quóniam elégit Dóminus Sion: * elégit eam in habitatiónem sibi.


131:14 Hæc réquies mea in sǽculum sǽculi: * hic habitábo quóniam elégi eam.


131:15 Víduam eius benedícens benedícam: * páuperes eius saturábo pánibus.


131:16 Sacerdótes eius índuam salutári: * et sancti eius exsultatióne exsultábunt.


131:17 Illuc prodúcam cornu David, * parávi lucérnam Christo meo.


131:18 Inimícos eius índuam confusióne: * super ipsum autem efflorébit sanctificátio mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elégit Dóminus Sion in habitatiónem sibi.






Capitulum Hymnus Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


Hymnus


Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Magnificat {Antiphona ex Proprio Sanctorum}



Ant. Hic vir despíciens mundum * et terréna, triúmphans, divítias cælo cóndidit ore, manu.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Hic vir despíciens mundum et terréna, triúmphans, divítias cælo cóndidit ore, manu.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Intercéssio nos, quǽsumus, Dómine, beáti Antónii Abbátis comméndet: ut, quod nostris méritis non valémus, eius patrocínio assequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Immíttet Ángelus Dómini * in circúitu timéntium eum: et erípiet eos.


Psalmus 33(2-11) [1]


33:2 Benedícam Dóminum in omni témpore: * semper laus eius in ore meo.


33:3 In Dómino laudábitur ánima mea: * áudiant mansuéti, et læténtur.


33:4 Magnificáte Dóminum mecum: * et exaltémus nomen eius in idípsum.


33:5 Exquisívi Dóminum, et exaudívit me: * et ex ómnibus tribulatiónibus meis erípuit me.


33:6 Accédite ad eum, et illuminámini: * et fácies vestræ non confundéntur.


33:7 Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.


33:8 Immíttet Ángelus Dómini in circúitu timéntium eum: * et erípiet eos.


33:9 Gustáte, et vidéte quóniam suávis est Dóminus: * beátus vir, qui sperat in eo.


33:10 Timéte Dóminum, omnes sancti eius: * quóniam non est inópia timéntibus eum.


33:11 Dívites eguérunt et esuriérunt: * inquiréntes autem Dóminum non minuéntur omni bono.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 33(12-23) [2]


33:12 Veníte, fílii, audíte me: * timórem Dómini docébo vos.


33:13 Quis est homo qui vult vitam: * díligit dies vidére bonos?


33:14 Próhibe linguam tuam a malo: * et lábia tua ne loquántur dolum.


33:15 Divérte a malo, et fac bonum: * inquíre pacem, et perséquere eam.


33:16 Óculi Dómini super iustos: * et aures eius in preces eórum.


33:17 Vultus autem Dómini super faciéntes mala: * ut perdat de terra memóriam eórum.


33:18 Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.


33:19 Iuxta est Dóminus iis, qui tribuláto sunt corde: * et húmiles spíritu salvábit.


33:20 Multæ tribulatiónes iustórum: * et de ómnibus his liberábit eos Dóminus.


33:21 Custódit Dóminus ómnia ossa eórum: * unum ex his non conterétur.


33:22 Mors peccatórum péssima: * et qui odérunt iustum, delínquent.


33:23 Rédimet Dóminus ánimas servórum suórum: * et non delínquent omnes qui sperant in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 60 [3]


60:2 Exáudi, Deus, deprecatiónem meam: * inténde oratióni meæ.


60:3 A fínibus terræ ad te clamávi: * dum anxiarétur cor meum, in petra exaltásti me.


60:4 Deduxísti me, quia factus es spes mea: * turris fortitúdinis a fácie inimíci.


60:5 Inhabitábo in tabernáculo tuo in sǽcula: * prótegar in velaménto alárum tuárum.


60:6 Quóniam tu, Deus meus, exaudísti oratiónem meam: * dedísti hereditátem timéntibus nomen tuum.


60:7 Dies super dies regis adícies: * annos eius usque in diem generatiónis et generatiónis.


60:8 Pérmanet in ætérnum in conspéctu Dei: * misericórdiam et veritátem eius quis requíret?


60:9 Sic psalmum dicam nómini tuo in sǽculum sǽculi: * ut reddam vota mea de die in diem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Immíttet Ángelus Dómini in circúitu timéntium eum: et erípiet eos.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






Feria V infra Hebdomadam II post Epiphaniam
IV. classis

Commemoratio  ad Laudes tantum: S. Priscæ Virginis et Martyris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Psalterio secundum diem}



Ant. Regem magnum Dóminum, * Veníte, adorémus.


Ant. Regem magnum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem magnum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem magnum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem magnum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem magnum Dóminum, * Veníte, adorémus.






Hymnus {ex Psalterio secundum tempora}



Nox atra rerum cóntegit


Terræ colóres ómnium:


Nos confiténtes póscimus


Te, iuste iudex córdium.


 


Ut áuferas piácula,


Sordésque mentis ábluas:


Donésque, Christe, grátiam,


Ut arceántur crímina.


 


Mens ecce torpet ímpia,


Quam culpa mordet nóxia:


Obscúra gestit tóllere,


Et te, Redémptor, quǽrere.


 


Repélle tu calíginem


Intrínsecus quam máxime,


Ut in beáto gáudeat


Se collocári lúmine.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. In Deo salutáre meum * et glória mea: et spes mea in Deo est.


Psalmus 61 [1]


61:2 Nonne Deo subiécta erit ánima mea? * ab ipso enim salutáre meum.


61:3 Nam et ipse Deus meus, et salutáris meus: * suscéptor meus, non movébor ámplius.


61:4 Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?


61:5 Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.


61:6 Verúmtamen Deo subiécta esto, ánima mea: * quóniam ab ipso patiéntia mea.


61:7 Quia ipse Deus meus, et salvátor meus: * adiútor meus, non emigrábo.


61:8 In Deo salutáre meum, et glória mea: * Deus auxílii mei, et spes mea in Deo est.


61:9 Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.


61:10 Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.


61:11 Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.


61:12 Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Deo salutáre meum et glória mea: et spes mea in Deo est.






Ant. Vidéte ópera Dómini, * et audítam fácite vocem laudis eius.


Psalmus 65(1-12) [2]


65:1 Iubiláte Deo, omnis terra, psalmum dícite nómini eius: * date glóriam laudi eius.


65:3 Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.


65:4 Omnis terra adóret te, et psallat tibi: * psalmum dicat nómini tuo.


65:5 Veníte, et vidéte ópera Dei: * terríbilis in consíliis super fílios hóminum.


65:6 Qui convértit mare in áridam, in flúmine pertransíbunt pede: * ibi lætábimur in ipso.


65:7 Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.


65:8 Benedícite, gentes, Deum nostrum: * et audítam fácite vocem laudis eius,


65:9 Qui pósuit ánimam meam ad vitam: * et non dedit in commotiónem pedes meos.


65:10 Quóniam probásti nos, Deus: * igne nos examinásti, sicut examinátur argéntum.


65:11 Induxísti nos in láqueum, posuísti tribulatiónes in dorso nostro: * imposuísti hómines super cápita nostra.


65:12 Transívimus per ignem et aquam: * et eduxísti nos in refrigérium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidéte ópera Dómini, et audítam fácite vocem laudis eius.






Ant. Audíte, omnes * qui timétis Deum, quanta fecit ánimæ meæ.


Psalmus 65(13-20) [3]


65:13 Introíbo in domum tuam in holocáustis: * reddam tibi vota mea, quæ distinxérunt lábia mea.


65:14 Et locútum est os meum, * in tribulatióne mea.


65:15 Holocáusta medulláta ófferam tibi cum incénso aríetum: * ófferam tibi boves cum hircis.


65:16 Veníte, audíte, et narrábo, omnes, qui timétis Deum: * quanta fecit ánimæ meæ.


65:17 Ad ipsum ore meo clamávi, * et exaltávi sub lingua mea.


65:18 Iniquitátem si aspéxi in corde meo, * non exáudiet Dóminus.


65:19 Proptérea exaudívit Deus, * et atténdit voci deprecatiónis meæ.


65:20 Benedíctus Deus, * qui non amóvit oratiónem meam, et misericórdiam suam a me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Audíte, omnes qui timétis Deum, quanta fecit ánimæ meæ.






Ant. Exsúrgat Deus, * et dissipéntur inimíci eius. ‡


Psalmus 67(2-11) [4]


67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.


67:3 Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.


67:4 Et iusti epuléntur, et exsúltent in conspéctu Dei: * et delecténtur in lætítia.


67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.


67:5 Exsultáte in conspéctu eius: * turbabúntur a fácie eius,  patris orphanórum et iúdicis viduárum.


67:6 Deus in loco sancto suo: *  Deus, qui inhabitáre facit uníus moris in domo:


67:7 Qui edúcit vinctos in fortitúdine, * simíliter eos qui exásperant, qui hábitant in sepúlcris.


67:8 Deus, cum egrederéris in conspéctu pópuli tui, * cum pertransíres in desérto:


67:9 Terra mota est, étenim cæli distillavérunt a fácie Dei Sínai, * a fácie Dei Israël.


67:10 Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.


67:11 Animália tua habitábunt in ea: * parásti in dulcédine tua páuperi, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrgat Deus, et dissipéntur inimíci eius.






Ant. Deus noster, * Deus salvos faciéndi: et Dómini sunt éxitus mortis.


Psalmus 67(12-24) [5]


67:12 Dóminus dabit verbum evangelizántibus, * virtúte multa.


67:13 Rex virtútum dilécti, dilécti: * et speciéi domus divídere spólia.


67:14 Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.


67:15 Dum discérnit cæléstis reges super eam, nive dealbabúntur in Selmon: *  mons Dei, mons pinguis.


67:16 Mons coagulátus, mons pinguis: *  ut quid suspicámini montes coagulátos?


67:17 Mons, in quo beneplácitum est Deo habitáre in eo: * étenim Dóminus habitábit in finem.


67:18 Currus Dei decem míllibus múltiplex, míllia lætántium: * Dóminus in eis in Sina in sancto.


67:19 Ascendísti in altum, cepísti captivitátem: * accepísti dona in homínibus.


67:19 Étenim non credéntes, * inhabitáre Dóminum Deum.


67:20 Benedíctus Dóminus die cotídie: * prósperum iter fáciet nobis Deus salutárium nostrórum.


67:21 Deus noster, Deus salvos faciéndi: * et Dómini Dómini éxitus mortis.


67:22 Verúmtamen Deus confrínget cápita inimicórum suórum: * vérticem capílli perambulántium in delíctis suis.


67:23 Dixit Dóminus: Ex Basan convértam, * convértam in profúndum maris:


67:24 Ut intingátur pes tuus in sánguine: * lingua canum tuórum ex inimícis, ab ipso.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus noster, Deus salvos faciéndi: et Dómini sunt éxitus mortis.






Ant. In ecclésiis * benedícite Dómino Deo.


Psalmus 67(25-36) [6]


67:25 Vidérunt ingréssus tuos, Deus: * ingréssus Dei mei: regis mei qui est in sancto.


67:26 Prævenérunt príncipes coniúncti psalléntibus: * in médio iuvenculárum tympanistriárum.


67:27 In ecclésiis benedícite Deo Dómino, * de fóntibus Israël.


67:28 Ibi Béniamin adolescéntulus: * in mentis excéssu.


67:28 Príncipes Iuda, duces eórum: * príncipes Zábulon, príncipes Néphtali.


67:29 Manda, Deus, virtúti tuæ: * confírma hoc, Deus, quod operátus es in nobis.


67:30 A templo tuo in Ierúsalem, * tibi ófferent reges múnera.


67:31 Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.


67:31 Díssipa gentes, quæ bella volunt:  vénient legáti ex Ægýpto: * Æthiópia prævéniet manus eius Deo.


67:33 Regna terræ, cantáte Deo: * psállite Dómino.


67:33 Psállite Deo,  qui ascéndit super cælum cæli, * ad Oriéntem.


67:34 Ecce dabit voci suæ vocem virtútis,  date glóriam Deo super Israël, * magnificéntia eius, et virtus eius in núbibus.


67:36 Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In ecclésiis benedícite Dómino Deo.






Ant. Salvum me fac, * Deus, quóniam intravérunt aquæ usque ad ánimam meam. ‡


Psalmus 68(2-13) [7]


68:2  Salvum me fac, Deus: quóniam intravérunt aquæ usque ad ánimam meam.


68:3 ‡ Infíxus sum in limo profúndi: * et non est substántia.


68:3 Veni in altitúdinem maris: * et tempéstas demérsit me.


68:4 Laborávi clamans, raucæ factæ sunt fauces meæ: * defecérunt óculi mei, dum spero in Deum meum.


68:5 Multiplicáti sunt super capíllos cápitis mei, * qui odérunt me gratis.


68:5 Confortáti sunt qui persecúti sunt me inimíci mei iniúste: * quæ non rápui, tunc exsolvébam.


68:6 Deus, tu scis insipiéntiam meam: * et delícta mea a te non sunt abscóndita.


68:7 Non erubéscant in me qui exspéctant te, Dómine, * Dómine virtútum.


68:7 Non confundántur super me * qui quærunt te, Deus Israël.


68:8 Quóniam propter te sustínui oppróbrium: * opéruit confúsio fáciem meam.


68:9 Extráneus factus sum frátribus meis, * et peregrínus fíliis matris meæ.


68:10 Quóniam zelus domus tuæ comédit me: * et oppróbria exprobrántium tibi cecidérunt super me.


68:11 Et opérui in ieiúnio ánimam meam: * et factum est in oppróbrium mihi.


68:12 Et pósui vestiméntum meum cilícium: * et factus sum illis in parábolam.


68:13 Advérsum me loquebántur, qui sedébant in porta: * et in me psallébant qui bibébant vinum.


68:13 Ego vero oratiónem meam ad te, Dómine: * tempus benepláciti, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvum me fac, Deus, quóniam intravérunt aquæ usque ad ánimam meam.






Ant. Propter inimícos meos * éripe me, Dómine.


Psalmus 68(14-29) [8]


68:14 In multitúdine misericórdiæ tuæ exáudi me, * in veritáte salútis tuæ:


68:15 Éripe me de luto, ut non infígar: * líbera me ab iis, qui odérunt me, et de profúndis aquárum.


68:16 Non me demérgat tempéstas aquæ, neque absórbeat me profúndum: * neque úrgeat super me púteus os suum.


68:17 Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.


68:18 Et ne avértas fáciem tuam a púero tuo: * quóniam tríbulor, velóciter exáudi me.


68:19 Inténde ánimæ meæ, et líbera eam: * propter inimícos meos éripe me.


68:20 Tu scis impropérium meum, et confusiónem meam, * et reveréntiam meam.


68:21 In conspéctu tuo sunt omnes qui tríbulant me: * impropérium exspectávit cor meum, et misériam.


68:21 Et sustínui qui simul contristarétur, et non fuit: * et qui consolarétur, et non invéni.


68:22 Et dedérunt in escam meam fel: * et in siti mea potavérunt me acéto.


68:23 Fiat mensa eórum coram ipsis in láqueum, * et in retributiónes, et in scándalum.


68:24 Obscuréntur óculi eórum ne vídeant: * et dorsum eórum semper incúrva.


68:25 Effúnde super eos iram tuam: * et furor iræ tuæ comprehéndat eos.


68:26 Fiat habitátio eórum desérta: * et in tabernáculis eórum non sit qui inhábitet.


68:27 Quóniam quem tu percussísti, persecúti sunt: * et super dolórem vúlnerum meórum addidérunt.


68:28 Appóne iniquitátem super iniquitátem eórum: * et non intrent in iustítiam tuam.


68:29 Deleántur de libro vivéntium: * et cum iustis non scribántur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Propter inimícos meos éripe me, Dómine.






Ant. Quǽrite Dóminum, * et vivet ánima vestra.


Psalmus 68(30-37) [9]


68:30 Ego sum pauper et dolens: * salus tua, Deus, suscépit me.


68:31 Laudábo nomen Dei cum cántico: * et magnificábo eum in laude:


68:32 Et placébit Deo super vítulum novéllum: * córnua producéntem et úngulas.


68:33 Vídeant páuperes et læténtur: * quǽrite Deum, et vivet ánima vestra.


68:34 Quóniam exaudívit páuperes Dóminus: * et vinctos suos non despéxit.


68:35 Laudent illum cæli et terra, * mare et ómnia reptília in eis.


68:36 Quóniam Deus salvam fáciet Sion: * et ædificabúntur civitátes Iuda.


68:36 Et inhabitábunt ibi, * et hereditáte acquírent eam.


68:37 Et semen servórum eius possidébit eam: * et qui díligunt nomen eius, habitábunt in ea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quǽrite Dóminum, et vivet ánima vestra.






℣. Laudábo nomen Dei cum cántico.


℟. Et magnificábo eum in laude.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De Epístola secúnda ad Corínthios


2 Cor 10:1-3


1 Ipse autem ego Paulus óbsecro vos per mansuetúdinem et modéstiam Christi, qui in fácie quidem húmilis sum inter vos, absens autem confído in vobis.


2 Rogo autem vos, ne præsens áudeam per eam confidéntiam, qua exístimor audére in quosdam, qui arbitrántur nos tamquam secúndum carnem ambulémus.


3 In carne enim ambulántes, non secúndum carnem militámus.


℣. Tu autem, Dómine, miserére nobis.


℟. Deo grátias.


 


℟. Deus, in te sperávi, Dómine, non confúndar in ætérnum: in iustítia tua líbera me,


* Et éripe me.


℣. Inclína ad me aurem tuam, et salva me.


℟. Et éripe me.






℣. Iube, Dómine, benedícere.


Benedictio. Unigénitus Dei Fílius nos benedícere et adiuváre dignétur.


℟. Amen.


 


Lectio 2


2 Cor 10:4-7


4 Nam arma milítiæ nostræ non carnália sunt, sed poténtia Deo ad destructiónem munitiónum, consília destruéntes,


5 Et omnem altitúdinem extolléntem se advérsus sciéntiam Dei, et in captivitátem redigéntes omnem intelléctum in obséquium Christi,


6 Et in promptu habéntes ulcísci omnem inobediéntiam, cum impléta fúerit vestra obediéntia.


7 Quæ secúndum fáciem sunt, vidéte. Si quis confídit sibi Christi se esse, hoc cógitet íterum apud se: quia sicut ipse Christi est, ita et nos.


℣. Tu autem, Dómine, miserére nobis.


℟. Deo grátias.


 


℟. Repleátur os meum laude tua, ut hymnum dicam glóriæ tuæ, tota die magnitúdinem tuam: noli me proícere in témpore senectútis:


* Dum defécerit in me virtus mea, ne derelínquas me.


℣. Gaudébunt lábia mea cum cantávero tibi.


℟. Dum defécerit in me virtus mea, ne derelínquas me.






℣. Iube, Dómine, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


2 Cor 10:8-12


8 Nam, et si ámplius áliquid gloriátus fúero de potestáte nostra, quam dedit Dóminus in ædificatiónem, et non in destructiónem vestram: non erubéscam.


9 Ut autem non exístimer tamquam terrére vos per epístolas:


10 Quóniam quidem epístolæ, ínquiunt, graves sunt et fortes: præséntia autem córporis infírma, et sermo contemptíbilis:


11 Hoc cógitet qui eiúsmodi est, quia quales sumus verbo per epístolas abséntes, tales et præséntes in facto.


12 Non enim audémus insérere, aut comparáre nos quibúsdam, qui seípsos comméndant: sed ipsi in nobis nosmetípsos metiéntes, et comparántes nosmetípsos nobis.


℣. Tu autem, Dómine, miserére nobis.


℟. Deo grátias.


 


℟. Gaudébunt lábia mea cum cantávero tibi:


* Et ánima mea, quam redemísti, Dómine.


℣. Sed et lingua mea meditábitur iustítiam tuam, tota die laudem tuam.


℟. Et ánima mea, quam redemísti, Dómine.


℣. Glória Patri, et Fílio, * et Spirítui Sancto.


℟. Et ánima mea, quam redemísti, Dómine.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Iubiláte * in conspéctu regis Dómini.


Psalmus 97 [1]


97:1 Cantáte Dómino cánticum novum: * quia mirabília fecit.


97:1 Salvávit sibi déxtera eius: * et brácchium sanctum eius.


97:2 Notum fecit Dóminus salutáre suum: * in conspéctu géntium revelávit iustítiam suam.


97:3 Recordátus est misericórdiæ suæ, * et veritátis suæ dómui Israël.


97:3 Vidérunt omnes términi terræ * salutáre Dei nostri.


97:4 Iubiláte Deo, omnis terra: * cantáte, et exsultáte, et psállite.


97:5 Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.


97:6 Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.


97:8 Flúmina plaudent manu, simul montes exsultábunt a conspéctu Dómini: * quóniam venit iudicáre terram.


97:9 Iudicábit orbem terrárum in iustítia, * et pópulos in æquitáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iubiláte in conspéctu regis Dómini.






Ant. Dómine, * refúgium factus es nobis. ‡


Psalmus 89 [2]


89:1  Dómine, refúgium factus es nobis: * ‡ a generatióne in generatiónem.


89:2 Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.


89:3 Ne avértas hóminem in humilitátem: * et dixísti: Convertímini, fílii hóminum.


89:4 Quóniam mille anni ante óculos tuos, * tamquam dies hestérna, quæ prætériit,


89:5 Et custódia in nocte, * quæ pro níhilo habéntur, eórum anni erunt.


89:6 Mane sicut herba tránseat, mane flóreat, et tránseat: * véspere décidat, indúret et aréscat.


89:7 Quia defécimus in ira tua, * et in furóre tuo turbáti sumus.


89:8 Posuísti iniquitátes nostras in conspéctu tuo: * sǽculum nostrum in illuminatióne vultus tui.


89:9 Quóniam omnes dies nostri defecérunt: * et in ira tua defécimus.


89:9 Anni nostri sicut aránea meditabúntur: * dies annórum nostrórum in ipsis, septuagínta anni.


89:10 Si autem in potentátibus, octogínta anni: * et ámplius eórum, labor et dolor.


89:10 Quóniam supervénit mansuetúdo: * et corripiémur.


89:11 Quis novit potestátem iræ tuæ: * et præ timóre tuo iram tuam dinumeráre?


89:12 Déxteram tuam sic notam fac: * et erudítos corde in sapiéntia.


89:13 Convértere, Dómine, úsquequo? * et deprecábilis esto super servos tuos.


89:14 Repléti sumus mane misericórdia tua: * et exsultávimus, et delectáti sumus ómnibus diébus nostris.


89:15 Lætáti sumus pro diébus, quibus nos humiliásti: * annis, quibus vídimus mala.


89:16 Réspice in servos tuos, et in ópera tua: * et dírige fílios eórum.


89:17 Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, refúgium factus es nobis.






Ant. Dómine, * in cælo misericórdia tua.


Psalmus 35 [3]


35:2 Dixit iniústus ut delínquat in semetípso: * non est timor Dei ante óculos eius.


35:3 Quóniam dolóse egit in conspéctu eius: * ut inveniátur iníquitas eius ad ódium.


35:4 Verba oris eius iníquitas, et dolus: * nóluit intellégere ut bene ágeret.


35:5 Iniquitátem meditátus est in cubíli suo: * ástitit omni viæ non bonæ, malítiam autem non odívit.


35:6 Dómine, in cælo misericórdia tua: * et véritas tua usque ad nubes.


35:7 Iustítia tua sicut montes Dei: * iudícia tua abýssus multa.


35:7 Hómines, et iuménta salvábis, Dómine: * quemádmodum multiplicásti misericórdiam tuam, Deus.


35:8 Fílii autem hóminum, * in tégmine alárum tuárum sperábunt.


35:9 Inebriabúntur ab ubertáte domus tuæ: * et torrénte voluptátis tuæ potábis eos.


35:10 Quóniam apud te est fons vitæ: * et in lúmine tuo vidébimus lumen.


35:11 Præténde misericórdiam tuam sciéntibus te, * et iustítiam tuam his, qui recto sunt corde.


35:12 Non véniat mihi pes supérbiæ: * et manus peccatóris non móveat me.


35:13 Ibi cecidérunt qui operántur iniquitátem: * expúlsi sunt, nec potuérunt stare.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, in cælo misericórdia tua.






Ant. Pópulus meus, * ait Dóminus, bonis meis adimplébitur.


Canticum Ieremiæ [4]


Ier 31:10-18


31:10 Audíte verbum Dómini, gentes, * et annuntiáte in ínsulis, quæ procul sunt,


31:11 Et dícite: Qui dispérsit Israël, congregábit eum: * et custódiet eum sicut pastor gregem suum.


31:12 Redémit enim Dóminus Iacob, * et liberávit eum de manu potentióris.


31:13 Et vénient, et laudábunt in monte Sion: * et cónfluent ad bona Dómini,


31:14 Super fruménto, et vino, et óleo, * et fœtu pécorum et armentórum:


31:15 Erítque ánima eórum quasi hortus irríguus, * et ultra non esúrient.


31:16 Tunc lætábitur virgo in choro, * iúvenes et senes simul:


31:17 Et convértam luctum eórum in gáudium, * et consolábor eos, et lætificábo a dolóre suo.


31:18 Et inebriábo ánimam sacerdótum pinguédine: * et pópulus meus bonis meis adimplébitur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pópulus meus, ait Dóminus, bonis meis adimplébitur.






Ant. Deo nostro * iucúnda sit laudátio.


Psalmus 146 [5]


146:1 Laudáte Dóminum quóniam bonus est psalmus: * Deo nostro sit iucúnda, decóraque laudátio.


146:2 Ædíficans Ierúsalem Dóminus: * dispersiónes Israélis congregábit.


146:3 Qui sanat contrítos corde: * et álligat contritiónes eórum.


146:4 Qui númerat multitúdinem stellárum: * et ómnibus eis nómina vocat.


146:5 Magnus Dóminus noster, et magna virtus eius: * et sapiéntiæ eius non est númerus.


146:6 Suscípiens mansuétos Dóminus: * humílians autem peccatóres usque ad terram.


146:7 Præcínite Dómino in confessióne: * psállite Deo nostro in cíthara.


146:8 Qui óperit cælum núbibus: * et parat terræ plúviam.


146:8 Qui prodúcit in móntibus fænum: * et herbam servitúti hóminum.


146:9 Qui dat iuméntis escam ipsórum: * et pullis corvórum invocántibus eum.


146:10 Non in fortitúdine equi voluntátem habébit: * nec in tíbiis viri beneplácitum erit ei.


146:11 Beneplácitum est Dómino super timéntes eum: * et in eis, qui sperant super misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deo nostro iucúnda sit laudátio.






Capitulum Hymnus Versus {ex Psalterio secundum diem}



Rom 13:12-13


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.


℟. Deo grátias.


 


Hymnus


Lux ecce surgit áurea,


Pallens facéssat cǽcitas,


Quæ nosmet in præceps diu


Erróre traxit dévio.


 


Hæc lux serénum cónferat,


Purósque nos præstet sibi:


Nihil loquámur súbdolum:


Volvámus obscúrum nihil.


 


Sic tota decúrrat dies,


Ne lingua mendax, ne manus


Oculíve peccent lúbrici,


Ne noxa corpus ínquinet.


 


Speculátor astat désuper,


Qui nos diébus ómnibus,


Actúsque nostros próspicit


A luce prima in vésperum.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.


 


℣. Repléti sumus mane misericórdia tua.


℟. Exsultávimus, et delectáti sumus.






Canticum: Benedictus {Antiphona ex Proprio de Tempore}



Ant. In sanctitáte * serviámus Dómino, et liberábit nos ab inimícis nostris.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In sanctitáte serviámus Dómino, et liberábit nos ab inimícis nostris.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Priscæ Virginis et Martyris


Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.


 


Orémus.


Da, quǽsumus, omnípotens Deus: ut, qui beátæ Priscæ Vírginis et Mártyris tuæ natalícia cólimus; et ánnua solemnitáte lætémur, et tantæ fídei proficiámus exémplo.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. In loco páscuæ * ibi Dóminus me collocávit.


Psalmus 22 [1]


22:1 Dóminus regit me, et nihil mihi déerit: * in loco páscuæ ibi me collocávit.


22:2 Super aquam refectiónis educávit me: * ánimam meam convértit.


22:3 Dedúxit me super sémitas iustítiæ, * propter nomen suum.


22:4 Nam, et si ambulávero in médio umbræ mortis, non timébo mala: * quóniam tu mecum es.


22:4 Virga tua, et báculus tuus: * ipsa me consoláta sunt.


22:5 Parásti in conspéctu meo mensam, * advérsus eos, qui tríbulant me.


22:5 Impinguásti in óleo caput meum: * et calix meus inébrians quam præclárus est!


22:6 Et misericórdia tua subsequétur me * ómnibus diébus vitæ meæ:


22:6 Et ut inhábitem in domo Dómini, * in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 71(2-8) [2]


71:2 Deus, iudícium tuum regi da: * et iustítiam tuam fílio regis:


71:2 Iudicáre pópulum tuum in iustítia, * et páuperes tuos in iudício.


71:3 Suscípiant montes pacem pópulo: * et colles iustítiam.


71:4 Iudicábit páuperes pópuli, et salvos fáciet fílios páuperum: * et humiliábit calumniatórem.


71:5 Et permanébit cum sole, et ante lunam, * in generatióne et generatiónem.


71:6 Descéndet sicut plúvia in vellus: * et sicut stillicídia stillántia super terram.


71:7 Oriétur in diébus eius iustítia, et abundántia pacis: * donec auferátur luna.


71:8 Et dominábitur a mari usque ad mare: * et a flúmine usque ad términos orbis terrárum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 71(9-19) [3]


71:9 Coram illo prócident Æthíopes: * et inimíci eius terram lingent.


71:10 Reges Tharsis, et ínsulæ múnera ófferent: * reges Árabum et Saba dona addúcent.


71:11 Et adorábunt eum omnes reges terræ: * omnes gentes sérvient ei:


71:12 Quia liberábit páuperem a poténte: * et páuperem, cui non erat adiútor.


71:13 Parcet páuperi et ínopi: * et ánimas páuperum salvas fáciet.


71:14 Ex usúris et iniquitáte rédimet ánimas eórum: * et honorábile nomen eórum coram illo.


71:15 Et vivet, et dábitur ei de auro Arábiæ, et adorábunt de ipso semper: * tota die benedícent ei.


71:16 Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.


71:17 Sit nomen eius benedíctum in sǽcula: * ante solem pérmanet nomen eius.


71:17 Et benedicéntur in ipso omnes tribus terræ: * omnes gentes magnificábunt eum.


71:18 Benedíctus Dóminus, Deus Israël, * qui facit mirabília solus:


71:19 Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In loco páscuæ ibi Dóminus me collocávit.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quartodécimo Kaléndas Februárii Luna tértia Anno Dómini 2029


 


Romæ, via Cornélia, sanctórum Mártyrum Márii et Marthæ coniúgum, et filiórum Audifácis et Abachum, nobílium Persárum; qui Romam, tempóribus Cláudii Príncipis, ad oratiónem vénerant. Ex eis vero, post tolerátos fustes, equúleum, ignes, ungues férreos manuúmque præcisiónem, Martha in Nympha necáta est; ceteri sunt decolláti, et córpora eórum incénsa.


Item sancti Canúti, Regis et Mártyris.


Smyrnæ natális beáti Germánici Mártyris, qui, sub Marco Antoníno et Lúcio Aurélio, cum primǽvæ ætátis venustáte floréret, damnátus a Iúdice, et, per grátiam virtútis Dei, metum córporeæ fragilitátis exclúdens, præparátam sibi béstiam sponte provocávit; cuius déntibus comminútus, vero pani Dómino Iesu Christo, pro ipso móriens, méruit incorporári.


In Africa sanctórum Mártyrum Pauli, Geróntii, Ianuárii, Saturníni, Succéssi, Iúlii, Cati, Piæ et Germánæ.


Apud Spolétum pássio sancti Pontiáni Mártyris, qui, témpore Antoníni Imperatóris, a Fabiáno Iúdice, pro Christo vehementíssime virgis cæsus, iussus est super carbónes nudis pédibus ambuláre, sed a carbónibus nil læsus, equúleo et uncínis férreis iussus est suspéndi, et sic in cárcerem trudi, ubi Angélica visitatióne méruit confortári; postque leónibus expósitus et plumbo fervénti perfúsus, tandem gládio percússus est.


Laudæ, in Insúbria, sancti Bassiáni, Epíscopi et Confessóris, qui advérsus hæréticos, una cum sancto Ambrósio, strénue decertávit.


Wigórniæ, in Anglia, sancti Wulstáni, Epíscopi et Confessóris, méritis et miráculis conspícui; qui ab Innocéntio Papa Tértio inter Sanctos relátus est.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Quam bonus * Israël Deus, his, qui recto sunt corde. ‡


Psalmus 72(1-9) [1]


72:1  Quam bonus Israël Deus, his, qui recto sunt corde!


72:2 ‡ Mei autem pæne moti sunt pedes: * pæne effúsi sunt gressus mei.


72:3 Quia zelávi super iníquos, * pacem peccatórum videns.


72:4 Quia non est respéctus morti eórum: * et firmaméntum in plaga eórum.


72:5 In labóre hóminum non sunt, * et cum homínibus non flagellabúntur:


72:6 Ídeo ténuit eos supérbia, * opérti sunt iniquitáte et impietáte sua.


72:7 Pródiit quasi ex ádipe iníquitas eórum: * transiérunt in afféctum cordis.


72:8 Cogitavérunt, et locúti sunt nequítiam: * iniquitátem in excélso locúti sunt.


72:9 Posuérunt in cælum os suum: * et lingua eórum transívit in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 72(10-17) [2]


72:10 Ídeo convertétur pópulus meus hic: * et dies pleni inveniéntur in eis.


72:11 Et dixérunt: Quómodo scit Deus, * et si est sciéntia in excélso?


72:12 Ecce, ipsi peccatóres, et abundántes in sǽculo, * obtinuérunt divítias.


72:13 Et dixi: Ergo sine causa iustificávi cor meum, * et lavi inter innocéntes manus meas:


72:14 Et fui flagellátus tota die, * et castigátio mea in matutínis.


72:15 Si dicébam: Narrábo sic: * ecce, natiónem filiórum tuórum reprobávi.


72:16 Existimábam ut cognóscerem hoc, * labor est ante me:


72:17 Donec intrem in Sanctuárium Dei: * et intéllegam in novíssimis eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 72(18-28) [3]


72:18 Verúmtamen propter dolos posuísti eis: * deiecísti eos dum allevaréntur.


72:19 Quómodo facti sunt in desolatiónem, súbito defecérunt: * periérunt propter iniquitátem suam.


72:20 Velut sómnium surgéntium, Dómine, * in civitáte tua imáginem ipsórum ad níhilum rédiges.


72:21 Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.


72:23 Ut iuméntum factus sum apud te: * et ego semper tecum.


72:24 Tenuísti manum déxteram meam: et in voluntáte tua deduxísti me, * et cum glória suscepísti me.


72:25 Quid enim mihi est in cælo? * et a te quid vólui super terram?


72:26 Defécit caro mea, et cor meum: * Deus cordis mei, et pars mea Deus in ætérnum.


72:27 Quia ecce, qui elóngant se a te, períbunt: * perdidísti omnes, qui fornicántur abs te.


72:28 Mihi autem adhærére Deo bonum est: * pónere in Dómino Deo spem meam:


72:28 Ut annúntiem omnes prædicatiónes tuas, * in portis fíliæ Sion.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam bonus Israël Deus, his, qui recto sunt corde.






Capitulum Responsorium Versus {Per Annum}



Ier 17:14


Sana me, Dómine, et sanábor: salvum me fac, et salvus ero: quóniam laus mea tu es.


℟. Deo grátias.


 


℟.br. Sana ánimam meam, * Quia peccávi tibi.


℟. Sana ánimam meam, * Quia peccávi tibi.


℣. Ego dixi: Dómine, miserére mei.


℟. Quia peccávi tibi.


℣. Glória Patri, et Fílio, * et Spirítui Sancto.


℟. Sana ánimam meam, * Quia peccávi tibi.


 


℣. Adiútor meus, esto, ne derelínquas me.


℟. Neque despícias me, Deus, salutáris meus.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Memor esto * congregatiónis tuæ, Dómine, quam possedísti ab inítio.


Psalmus 73(1-9) [1]


73:1 Ut quid, Deus, repulísti in finem: * irátus est furor tuus super oves páscuæ tuæ?


73:2 Memor esto congregatiónis tuæ, * quam possedísti ab inítio.


73:2 Redemísti virgam hereditátis tuæ: * mons Sion, in quo habitásti in eo.


73:3 Leva manus tuas in supérbias eórum in finem: * quanta malignátus est inimícus in sancto!


73:4 Et gloriáti sunt qui odérunt te: * in médio solemnitátis tuæ.


73:5 Posuérunt signa sua, signa: * et non cognovérunt sicut in éxitu super summum.


73:6 Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.


73:7 Incendérunt igni Sanctuárium tuum: * in terra polluérunt tabernáculum nóminis tui.


73:8 Dixérunt in corde suo cognátio eórum simul: * Quiéscere faciámus omnes dies festos Dei a terra.


73:9 Signa nostra non vídimus, iam non est prophéta: * et nos non cognóscet ámplius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 73(10-17) [2]


73:10 Úsquequo, Deus, improperábit inimícus: * irrítat adversárius nomen tuum in finem?


73:11 Ut quid avértis manum tuam, et déxteram tuam, * de médio sinu tuo in finem?


73:12 Deus autem Rex noster ante sǽcula: * operátus est salútem in médio terræ.


73:13 Tu confirmásti in virtúte tua mare: * contribulásti cápita dracónum in aquis.


73:14 Tu confregísti cápita dracónis: * dedísti eum escam pópulis Æthíopum.


73:15 Tu dirupísti fontes, et torréntes: * tu siccásti flúvios Ethan.


73:16 Tuus est dies, et tua est nox: * tu fabricátus es auróram et solem.


73:17 Tu fecísti omnes términos terræ: * æstátem et ver tu plasmásti ea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 73(18-23) [3]


73:18 Memor esto huius, inimícus improperávit Dómino: * et pópulus insípiens incitávit nomen tuum.


73:19 Ne tradas béstiis ánimas confiténtes tibi, * et ánimas páuperum tuórum ne obliviscáris in finem.


73:20 Réspice in testaméntum tuum: * quia repléti sunt, qui obscuráti sunt terræ dómibus iniquitátum.


73:21 Ne avertátur húmilis factus confúsus: * pauper et inops laudábunt nomen tuum.


73:22 Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.


73:23 Ne obliviscáris voces inimicórum tuórum: * supérbia eórum, qui te odérunt, ascéndit semper.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor esto congregatiónis tuæ, Dómine, quam possedísti ab inítio.






Capitulum Responsorium Versus {Per Annum}



Rom 13:8


Némini quidquam debeátis, nisi ut ínvicem diligátis: qui enim díligit próximum, legem implévit.


℟. Deo grátias.


 


℟.br. Benedícam Dóminum * In omni témpore.


℟. Benedícam Dóminum * In omni témpore.


℣. Semper laus eius in ore meo.


℟. In omni témpore.


℣. Glória Patri, et Fílio, * et Spirítui Sancto.


℟. Benedícam Dóminum * In omni témpore.


 


℣. Dóminus regit me, et nihil mihi déerit.


℟. In loco páscuæ ibi me collocávit.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Invocábimus * nomen tuum, Dómine: narrábimus mirabília tua.


Psalmus 74 [1]


74:2 Confitébimur tibi, Deus: * confitébimur, et invocábimus nomen tuum.


74:3 Narrábimus mirabília tua: * cum accépero tempus, ego iustítias iudicábo.


74:4 Liquefácta est terra, et omnes qui hábitant in ea: * ego confirmávi colúmnas eius.


74:5 Dixi iníquis: Nolíte iníque ágere: * et delinquéntibus: Nolíte exaltáre cornu:


74:6 Nolíte extóllere in altum cornu vestrum: * nolíte loqui advérsus Deum iniquitátem.


74:7 Quia neque ab Oriénte, neque ab Occidénte, neque a desértis móntibus: * quóniam Deus iudex est.


74:8 Hunc humíliat, et hunc exáltat: * quia calix in manu Dómini vini meri plenus misto.


74:9 Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.


74:10 Ego autem annuntiábo in sǽculum: * cantábo Deo Iacob.


74:11 Et ómnia córnua peccatórum confríngam: * et exaltabúntur córnua iusti.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 75(2-7) [2]


75:2 Notus in Iudǽa Deus: * in Israël magnum nomen eius.


75:3 Et factus est in pace locus eius: * et habitátio eius in Sion.


75:4 Ibi confrégit poténtias árcuum, * scutum, gládium, et bellum.


75:5 Illúminans tu mirabíliter a móntibus ætérnis: * turbáti sunt omnes insipiéntes corde.


75:6 Dormiérunt somnum suum: * et nihil invenérunt omnes viri divitiárum in mánibus suis.


75:7 Ab increpatióne tua, Deus Iacob, * dormitavérunt qui ascendérunt equos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 75(8-13) [3]


75:8 Tu terríbilis es, et quis resístet tibi? * ex tunc ira tua.


75:9 De cælo audítum fecísti iudícium: * terra trémuit et quiévit,


75:10 Cum exsúrgeret in iudícium Deus, * ut salvos fáceret omnes mansuétos terræ.


75:11 Quóniam cogitátio hóminis confitébitur tibi: * et relíquiæ cogitatiónis diem festum agent tibi.


75:12 Vovéte, et réddite Dómino, Deo vestro: * omnes, qui in circúitu eius affértis múnera.


75:13 Terríbili et ei qui aufert spíritum príncipum, * terríbili apud reges terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Invocábimus nomen tuum, Dómine: narrábimus mirabília tua.






Capitulum Responsorium Versus {Per Annum}



1 Pet 1:17-19


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.


℟. Deo grátias.


 


℟.br. Rédime me, Dómine, * Et miserére mei.


℟. Rédime me, Dómine, * Et miserére mei.


℣. Pes enim meus stetit in via recta.


℟. Et miserére mei.


℣. Glória Patri, et Fílio, * et Spirítui Sancto.


℟. Rédime me, Dómine, * Et miserére mei.


 


℣. Ab occúltis meis munda me, Dómine.


℟. Et ab aliénis parce servo tuo.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Ecce quam bonum * et quam iucúndum habitáre fratres in unum. ‡


Psalmus 132 [1]


132:1  Ecce quam bonum et quam iucúndum, habitáre fratres in unum:


132:2 ‡ Sicut unguéntum in cápite, * quod descéndit in barbam, barbam Aaron,


132:2 Quod descéndit in oram vestiménti eius: * sicut ros Hermon, qui descéndit in montem Sion.


132:3 Quóniam illic mandávit Dóminus benedictiónem, * et vitam usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ecce quam bonum et quam iucúndum habitáre fratres in unum.






Ant. Confitémini Dómino * quóniam in ætérnum misericórdia eius.


Psalmus 135(1-9) [2]


135:1 Confitémini Dómino quóniam bonus: * quóniam in ætérnum misericórdia eius.


135:2 Confitémini Deo deórum: * quóniam in ætérnum misericórdia eius.


135:3 Confitémini Dómino dominórum: * quóniam in ætérnum misericórdia eius.


135:4 Qui facit mirabília magna solus: * quóniam in ætérnum misericórdia eius.


135:5 Qui fecit cælos in intelléctu: * quóniam in ætérnum misericórdia eius.


135:6 Qui firmávit terram super aquas: * quóniam in ætérnum misericórdia eius.


135:7 Qui fecit luminária magna: * quóniam in ætérnum misericórdia eius.


135:8 Solem in potestátem diéi: * quóniam in ætérnum misericórdia eius.


135:9 Lunam, et stellas in potestátem noctis: * quóniam in ætérnum misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitémini Dómino quóniam in ætérnum misericórdia eius.






Ant. Confitémini Dómino * quia in humilitáte nostra memor fuit nostri.


Psalmus 135(10-26) [3]


135:10 Qui percússit Ægýptum cum primogénitis eórum: * quóniam in ætérnum misericórdia eius.


135:11 Qui edúxit Israël de médio eórum: * quóniam in ætérnum misericórdia eius.


135:12 In manu poténti, et brácchio excélso: * quóniam in ætérnum misericórdia eius.


135:13 Qui divísit Mare Rubrum in divisiónes: * quóniam in ætérnum misericórdia eius.


135:14 Et edúxit Israël per médium eius: * quóniam in ætérnum misericórdia eius.


135:15 Et excússit Pharaónem, et virtútem eius in Mari Rubro: * quóniam in ætérnum misericórdia eius.


135:16 Qui tradúxit pópulum suum per desértum: * quóniam in ætérnum misericórdia eius.


135:17 Qui percússit reges magnos: * quóniam in ætérnum misericórdia eius.


135:18 Et occídit reges fortes: * quóniam in ætérnum misericórdia eius.


135:19 Sehon, regem Amorrhæórum: * quóniam in ætérnum misericórdia eius.


135:20 Et Og, regem Basan: * quóniam in ætérnum misericórdia eius.


135:21 Et dedit terram eórum hereditátem: * quóniam in ætérnum misericórdia eius.


135:22 Hereditátem Israël, servo suo: * quóniam in ætérnum misericórdia eius.


135:23 Quia in humilitáte nostra memor fuit nostri: * quóniam in ætérnum misericórdia eius.


135:24 Et redémit nos ab inimícis nostris: * quóniam in ætérnum misericórdia eius.


135:25 Qui dat escam omni carni: * quóniam in ætérnum misericórdia eius.


135:26 Confitémini Deo cæli: * quóniam in ætérnum misericórdia eius.


135:26 Confitémini Dómino dominórum: * quóniam in ætérnum misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitémini Dómino quia in humilitáte nostra memor fuit nostri.






Ant. Adhǽreat lingua mea * fáucibus meis, si non memínero tui Ierúsalem.


Psalmus 136 [4]


136:1 Super flúmina Babylónis, illic sédimus et flévimus: * cum recordarémur Sion:


136:2 In salícibus in médio eius, * suspéndimus órgana nostra.


136:3 Quia illic interrogavérunt nos, qui captívos duxérunt nos, * verba cantiónum:


136:3 Et qui abduxérunt nos: * Hymnum cantáte nobis de cánticis Sion.


136:4 Quómodo cantábimus cánticum Dómini * in terra aliéna?


136:5 Si oblítus fúero tui, Ierúsalem, * oblivióni detur déxtera mea.


136:6 Adhǽreat lingua mea fáucibus meis, * si non memínero tui:


136:6 Si non proposúero Ierúsalem, * in princípio lætítiæ meæ.


136:7 Memor esto, Dómine, filiórum Edom, * in die Ierúsalem:


136:7 Qui dicunt: Exinaníte, exinaníte * usque ad fundaméntum in ea.


136:8 Fília Babylónis mísera: * beátus, qui retríbuet tibi retributiónem tuam, quam retribuísti nobis.


136:9 Beátus, qui tenébit, * et allídet párvulos tuos ad petram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adhǽreat lingua mea fáucibus meis, si non memínero tui Ierúsalem.






Ant. Confitébor * nómini tuo, Dómine, super misericórdia et veritáte tua.


Psalmus 137 [5]


137:1 Confitébor tibi, Dómine, in toto corde meo: * quóniam audísti verba oris mei.


137:2 In conspéctu Angelórum psallam tibi: * adorábo ad templum sanctum tuum, et confitébor nómini tuo.


137:3 Super misericórdia tua, et veritáte tua: * quóniam magnificásti super omne, nomen sanctum tuum.


137:4 In quacúmque die invocávero te, exáudi me: * multiplicábis in ánima mea virtútem.


137:5 Confiteántur tibi, Dómine, omnes reges terræ: * quia audiérunt ómnia verba oris tui:


137:6 Et cantent in viis Dómini: * quóniam magna est glória Dómini.


137:7 Quóniam excélsus Dóminus, et humília réspicit: * et alta a longe cognóscit.


137:8 Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.


137:9 Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitébor nómini tuo, Dómine, super misericórdia et veritáte tua.






Capitulum Hymnus Versus {ex Psalterio secundum diem}



2 Cor 1:3-4


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.


℟. Deo grátias.


 


Hymnus


Magnæ Deus poténtiæ,


Qui fértili natos aqua


Partim relínquis gúrgiti,


Partim levas in áëra.


 


Demérsa lymphis ímprimens,


Subvécta cælis érigens:


Ut stirpe ab una pródita,


Divérsa répleant loca:


 


Largíre cunctis sérvulis,


Quos mundat unda Sánguinis,


Nescíre lapsus críminum,


Nec ferre mortis tǽdium.


 


Ut culpa nullum déprimat:


Nullum éfferat iactántia:


Elísa mens ne cóncidat:


Eláta mens ne córruat.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.


 


℣. Dirigátur, Dómine, orátio mea.


℟. Sicut incénsum in conspéctu tuo.






Canticum: Magnificat {Antiphona ex Proprio de Tempore}



Ant. Fecit Deus * poténtiam in brácchio suo: dispérsit supérbos mente cordis sui.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fecit Deus poténtiam in brácchio suo: dispérsit supérbos mente cordis sui.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Adiútor meus * et liberátor meus esto, Dómine.


Psalmus 69 [1]


69:2 Deus, in adiutórium meum inténde: * Dómine, ad adiuvándum me festína.


69:3 Confundántur et revereántur, * qui quærunt ánimam meam.


69:4 Avertántur retrórsum, et erubéscant, * qui volunt mihi mala.


69:4 Avertántur statim erubescéntes, * qui dicunt mihi: Euge, euge.


69:5 Exsúltent et læténtur in te omnes qui quærunt te, * et dicant semper: Magnificétur Dóminus: qui díligunt salutáre tuum.


69:6 Ego vero egénus, et pauper sum: * Deus, ádiuva me.


69:6 Adiútor meus, et liberátor meus es tu: * Dómine, ne moréris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 70(1-12) [2]


70:1 In te, Dómine, sperávi, non confúndar in ætérnum: * in iustítia tua líbera me, et éripe me.


70:2 Inclína ad me aurem tuam, * et salva me.


70:3 Esto mihi in Deum protectórem, et in locum munítum: * ut salvum me fácias,


70:3 Quóniam firmaméntum meum, * et refúgium meum es tu.


70:4 Deus meus, éripe me de manu peccatóris, * et de manu contra legem agéntis et iníqui:


70:5 Quóniam tu es patiéntia mea, Dómine: * Dómine, spes mea a iuventúte mea.


70:6 In te confirmátus sum ex útero: * de ventre matris meæ tu es protéctor meus.


70:7 In te cantátio mea semper: * tamquam prodígium factus sum multis: et tu adiútor fortis.


70:8 Repleátur os meum laude, ut cantem glóriam tuam: * tota die magnitúdinem tuam.


70:9 Ne proícias me in témpore senectútis: * cum defécerit virtus mea, ne derelínquas me.


70:10 Quia dixérunt inimíci mei mihi: * et qui custodiébant ánimam meam, consílium fecérunt in unum.


70:11 Dicéntes: Deus derelíquit eum, persequímini, † et comprehéndite eum: * quia non est qui erípiat.


70:12 Deus, ne elongéris a me: * Deus meus, in auxílium meum réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 70(13-24) [3]


70:13 Confundántur, et defíciant detrahéntes ánimæ meæ: * operiántur confusióne, et pudóre qui quærunt mala mihi.


70:14 Ego autem semper sperábo: * et adíciam super omnem laudem tuam.


70:15 Os meum annuntiábit iustítiam tuam: * tota die salutáre tuum.


70:16 Quóniam non cognóvi litteratúram, † introíbo in poténtias Dómini: * Dómine, memorábor iustítiæ tuæ solíus.


70:17 Deus, docuísti me a iuventúte mea: * et usque nunc pronuntiábo mirabília tua.


70:18 Et usque in senéctam et sénium: * Deus, ne derelínquas me,


70:18 Donec annúntiem brácchium tuum * generatióni omni, quæ ventúra est:


70:19 Poténtiam tuam, et iustítiam tuam, Deus, † usque in altíssima, quæ fecísti magnália: * Deus, quis símilis tibi?


70:20 Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:


70:21 Multiplicásti magnificéntiam tuam: * et convérsus consolátus es me.


70:22 Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.


70:23 Exsultábunt lábia mea cum cantávero tibi: * et ánima mea, quam redemísti.


70:24 Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiútor meus et liberátor meus esto, Dómine.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






Feria VI infra Hebdomadam II post Epiphaniam
IV. classis

Commemoratio  ad Laudes tantum: Ss. Marii, Marthæ, Audifacis, et Abachum Martyrum


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Psalterio secundum diem}



Ant. Dóminum, Deum nostrum, * Veníte, adorémus.


Ant. Dóminum, Deum nostrum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Dóminum, Deum nostrum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Dóminum, Deum nostrum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Dóminum, Deum nostrum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Dóminum, Deum nostrum, * Veníte, adorémus.






Hymnus {ex Psalterio secundum tempora}



Tu, Trinitátis Unitas,


Orbem poténter quæ regis,


Atténde laudis cánticum,


Quod excubántes psállimus.


 


Nam léctulo consúrgimus


Noctis quiéto témpore,


Ut flagitémus ómnium


A te medélam vúlnerum.


 


Quo fraude quidquid dǽmonum


In nóctibus delíquimus,


Abstérgat illud cǽlitus


Tuæ potéstas glóriæ.


 


Ne corpus astet sórdidum,


Nec torpor instet córdium,


Ne críminis contágio


Tepéscat ardor spíritus.


 


Ob hoc, Redémptor, quǽsumus,


Reple tuo nos lúmine,


Per quod diérum círculis


Nullis ruámus áctibus.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Suscitávit Dóminus * testimónium in Iacob: et legem pósuit in Israël.


Psalmus 77(1-8) [1]


77:1 Atténdite, pópule meus, legem meam: * inclináte aurem vestram in verba oris mei.


77:2 Apériam in parábolis os meum: * loquar propositiónes ab inítio.


77:3 Quanta audívimus et cognóvimus ea: * et patres nostri narravérunt nobis.


77:4 Non sunt occultáta a fíliis eórum: * in generatióne áltera.


77:4 Narrántes laudes Dómini, et virtútes eius: * et mirabília eius, quæ fecit.


77:5 Et suscitávit testimónium in Iacob: * et legem pósuit in Israël.


77:5 Quanta mandávit pátribus nostris nota fácere ea fíliis suis: * ut cognóscat generátio áltera.


77:6 Fílii qui nascéntur, et exsúrgent, * et narrábunt fíliis suis.


77:7 Ut ponant in Deo spem suam, et non obliviscántur óperum Dei: * et mandáta eius exquírant.


77:8 Ne fiant sicut patres eórum: * generátio prava et exásperans.


77:8 Generátio, quæ non diréxit cor suum: * et non est créditus cum Deo spíritus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscitávit Dóminus testimónium in Iacob: et legem pósuit in Israël.






Ant. Coram pátribus eórum * fecit Deus mirabília.


Psalmus 77(9-16) [2]


77:9 Fílii Ephrem intendéntes et mitténtes arcum: * convérsi sunt in die belli.


77:10 Non custodiérunt testaméntum Dei: * et in lege eius noluérunt ambuláre.


77:11 Et oblíti sunt benefactórum eius: * et mirabílium eius quæ osténdit eis.


77:12 Coram pátribus eórum fecit mirabília in terra Ægýpti: * in campo Táneos.


77:13 Interrúpit mare, et perdúxit eos: * et státuit aquas quasi in utre.


77:14 Et dedúxit eos in nube diéi: * et tota nocte in illuminatióne ignis.


77:15 Interrúpit petram in erémo: * et adaquávit eos velut in abýsso multa.


77:16 Et edúxit aquam de petra: * et dedúxit tamquam flúmina aquas.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Coram pátribus eórum fecit Deus mirabília.






Ant. Iánuas cæli apéruit * Dóminus, et pluit illis manna ad manducándum.


Psalmus 77(17-31) [3]


77:17 Et apposuérunt adhuc peccáre ei: * in iram excitavérunt Excélsum in inaquóso.


77:18 Et tentavérunt Deum in córdibus suis, * ut péterent escas animábus suis.


77:19 Et male locúti sunt de Deo: * dixérunt: Numquid póterit Deus paráre mensam in desérto?


77:20 Quóniam percússit petram, et fluxérunt aquæ: * et torréntes inundavérunt.


77:20 Numquid et panem póterit dare, * aut paráre mensam pópulo suo?


77:21 Ídeo audívit Dóminus, et dístulit: * et ignis accénsus est in Iacob, et ira ascéndit in Israël.


77:22 Quia non credidérunt in Deo: * nec speravérunt in salutári eius:


77:23 Et mandávit núbibus désuper: * et iánuas cæli apéruit.


77:24 Et pluit illis manna ad manducándum: * et panem cæli dedit eis.


77:25 Panem Angelórum manducávit homo, * cibária misit eis in abundántia.


77:26 Tránstulit Austrum de cælo: * et indúxit in virtúte sua Áfricum.


77:27 Et pluit super eos sicut púlverem carnes: * et sicut arénam maris volatília pennáta.


77:28 Et cecidérunt in médio castrórum eórum: * circa tabernácula eórum.


77:29 Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.


77:30 Adhuc escæ eórum erant in ore ipsórum: * et ira Dei ascéndit super eos.


77:31 Et occídit pingues eórum, * et eléctos Israël impedívit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iánuas cæli apéruit Dóminus, et pluit illis manna ad manducándum.






Ant. Deus adiútor * est eórum: et Excélsus redémptor eórum est.


Psalmus 77(32-41) [4]


77:32 In ómnibus his peccavérunt adhuc: * et non credidérunt in mirabílibus eius.


77:33 Et defecérunt in vanitáte dies eórum: * et anni eórum cum festinatióne.


77:34 Cum occíderet eos, quærébant eum: * et revertebántur, et dilúculo veniébant ad eum.


77:35 Et rememoráti sunt quia Deus adiútor est eórum: * et Deus excélsus redémptor eórum est.


77:36 Et dilexérunt eum in ore suo, * et lingua sua mentíti sunt ei.


77:37 Cor autem eórum non erat rectum cum eo: * nec fidéles hábiti sunt in testaménto eius.


77:38 Ipse autem est miséricors, et propítius fiet peccátis eórum: * et non dispérdet eos.


77:38 Et abundávit ut avérteret iram suam: * et non accéndit omnem iram suam:


77:39 Et recordátus est quia caro sunt: * spíritus vadens et non rédiens.


77:40 Quóties exacerbavérunt eum in desérto, * in iram concitavérunt eum in inaquóso?


77:41 Et convérsi sunt, et tentavérunt Deum: * et Sanctum Israël exacerbavérunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus adiútor est eórum: et Excélsus redémptor eórum est.






Ant. Redémit eos * Dóminus de manu tribulántis.


Psalmus 77(42-58) [5]


77:42 Non sunt recordáti manus eius, * die qua redémit eos de manu tribulántis.


77:43 Sicut pósuit in Ægýpto signa sua, * et prodígia sua in campo Táneos.


77:44 Et convértit in sánguinem flúmina eórum: * et imbres eórum, ne bíberent.


77:45 Misit in eos cœnomyíam, et comédit eos: * et ranam, et dispérdidit eos.


77:46 Et dedit ærúgini fructus eórum: * et labóres eórum locústæ.


77:47 Et occídit in grándine víneas eórum: * et moros eórum in pruína.


77:48 Et trádidit grándini iuménta eórum: * et possessiónem eórum igni.


77:49 Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.


77:50 Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.


77:51 Et percússit omne primogénitum in terra Ægýpti: * primítias omnis labóris eórum in tabernáculis Cham.


77:52 Et ábstulit sicut oves pópulum suum: * et perdúxit eos tamquam gregem in desérto.


77:53 Et dedúxit eos in spe, et non timuérunt: * et inimícos eórum opéruit mare.


77:54 Et indúxit eos in montem sanctificatiónis suæ: * montem, quem acquisívit déxtera eius.


77:54 Et eiécit a fácie eórum gentes: * et sorte divísit eis terram in funículo distributiónis.


77:55 Et habitáre fecit in tabernáculis eórum: * tribus Israël.


77:56 Et tentavérunt, et exacerbavérunt Deum excélsum: * et testimónia eius non custodiérunt.


77:57 Et avertérunt se, et non servavérunt pactum: * quemádmodum patres eórum convérsi sunt in arcum pravum.


77:58 In iram concitavérunt eum in cóllibus suis: * et in sculptílibus suis ad æmulatiónem eum provocavérunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Redémit eos Dóminus de manu tribulántis.






Ant. Ædificávit * Deus sanctifícium suum in terra.


Psalmus 77(59-72) [6]


77:59 Audívit Deus, et sprevit: * et ad níhilum redégit valde Israël.


77:60 Et répulit tabernáculum Silo: * tabernáculum suum, ubi habitávit in homínibus.


77:61 Et trádidit in captivitátem virtútem eórum: * et pulchritúdinem eórum in manus inimíci.


77:62 Et conclúsit in gládio pópulum suum: * et hereditátem suam sprevit.


77:63 Iúvenes eórum comédit ignis: * et vírgines eórum non sunt lamentátæ.


77:64 Sacerdótes eórum in gládio cecidérunt: * et víduæ eórum non plorabántur.


77:65 Et excitátus est tamquam dórmiens Dóminus: * tamquam potens crapulátus a vino.


77:66 Et percússit inimícos suos in posterióra: * oppróbrium sempitérnum dedit illis.


77:67 Et répulit tabernáculum Ioseph: * et tribum Éphraim non elégit.


77:68 Sed elégit tribum Iuda, * montem Sion quem diléxit.


77:69 Et ædificávit sicut unicórnium sanctifícium suum in terra, * quam fundávit in sǽcula.


77:70 Et elégit David, servum suum, et sústulit eum de grégibus óvium: * de post fœtántes accépit eum,


77:71 Páscere Iacob, servum suum, * et Israël, hereditátem suam:


77:72 Et pavit eos in innocéntia cordis sui: * et in intelléctibus mánuum suárum dedúxit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ædificávit Deus sanctifícium suum in terra.






Ant. Ádiuva nos, * Deus, salutáris noster: et propítius esto peccátis nostris.


Psalmus 78 [7]


78:1 Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.


78:2 Posuérunt morticína servórum tuórum, escas volatílibus cæli: * carnes sanctórum tuórum béstiis terræ.


78:3 Effudérunt sánguinem eórum tamquam aquam in circúitu Ierúsalem: * et non erat qui sepelíret.


78:4 Facti sumus oppróbrium vicínis nostris: * subsannátio et illúsio his, qui in circúitu nostro sunt.


78:5 Úsquequo, Dómine, irascéris in finem: * accendétur velut ignis zelus tuus?


78:6 Effúnde iram tuam in gentes, quæ te non novérunt: * et in regna quæ nomen tuum non invocavérunt:


78:7 Quia comedérunt Iacob: * et locum eius desolavérunt.


78:8 Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.


78:9 Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:


78:10 Ne forte dicant in géntibus: Ubi est Deus eórum? * et innotéscat in natiónibus coram óculis nostris.


78:10 Últio sánguinis servórum tuórum, qui effúsus est: * intróeat in conspéctu tuo gémitus compeditórum.


78:11 Secúndum magnitúdinem brácchii tui, * pósside fílios mortificatórum.


78:12 Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.


78:13 Nos autem pópulus tuus, et oves páscuæ tuæ, * confitébimur tibi in sǽculum.


78:13 In generatiónem et generatiónem * annuntiábimus laudem tuam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ádiuva nos, Deus, salutáris noster: et propítius esto peccátis nostris.






Ant. Ego sum Dóminus * Deus tuus Israël, qui edúxi te de terra Ægýpti.


Psalmus 80 [8]


80:2 Exsultáte Deo, adiutóri nostro: * iubiláte Deo Iacob.


80:3 Súmite psalmum, et date týmpanum: * psaltérium iucúndum cum cíthara.


80:4 Buccináte in Neoménia tuba, * in insígni die solemnitátis vestræ.


80:5 Quia præcéptum in Israël est: * et iudícium Deo Iacob.


80:6 Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.


80:7 Divértit ab onéribus dorsum eius: * manus eius in cóphino serviérunt.


80:8 In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.


80:9 Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.


80:11 Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.


80:12 Et non audívit pópulus meus vocem meam: * et Israël non inténdit mihi.


80:13 Et dimísi eos secúndum desidéria cordis eórum: * ibunt in adinventiónibus suis.


80:14 Si pópulus meus audísset me: * Israël si in viis meis ambulásset:


80:15 Pro níhilo fórsitan inimícos eórum humiliássem: * et super tribulántes eos misíssem manum meam.


80:16 Inimíci Dómini mentíti sunt ei: * et erit tempus eórum in sǽcula.


80:17 Et cibávit eos ex ádipe fruménti: * et de petra, melle saturávit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego sum Dóminus Deus tuus Israël, qui edúxi te de terra Ægýpti.






Ant. Ne táceas Deus * quóniam inimíci tui extulérunt caput.


Psalmus 82 [9]


82:2 Deus, quis símilis erit tibi? * Ne táceas, neque compescáris, Deus.


82:3 Quóniam ecce inimíci tui sonuérunt: * et qui odérunt te extulérunt caput.


82:4 Super pópulum tuum malignavérunt consílium: * et cogitavérunt advérsus sanctos tuos.


82:5 Dixérunt: Veníte, et disperdámus eos de gente: * et non memorétur nomen Israël ultra.


82:6 Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:


82:8 Moab, et Agaréni, Gebal, et Ammon, et Ámalec: * alienígenæ cum habitántibus Tyrum.


82:9 Étenim Assur venit cum illis: * facti sunt in adiutórium fíliis Lot.


82:10 Fac illis sicut Mádian, et Sísaræ: * sicut Iabin in torrénte Cisson.


82:11 Disperiérunt in Endor: * facti sunt ut stercus terræ.


82:12 Pone príncipes eórum sicut Oreb, et Zeb, * et Zébee, et Sálmana:


82:13 Omnes príncipes eórum: * qui dixérunt: Hereditáte possideámus Sanctuárium Dei.


82:14 Deus meus, pone illos ut rotam: * et sicut stípulam ante fáciem venti.


82:15 Sicut ignis, qui combúrit silvam: * et sicut flamma combúrens montes:


82:16 Ita persequéris illos in tempestáte tua: * et in ira tua turbábis eos.


82:17 Imple fácies eórum ignomínia: * et quærent nomen tuum, Dómine.


82:18 Erubéscant, et conturbéntur in sǽculum sǽculi: * et confundántur, et péreant.


82:19 Et cognóscant quia nomen tibi Dóminus: * tu solus Altíssimus in omni terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne táceas Deus quóniam inimíci tui extulérunt caput.






℣. Cognóscant quia nomen tibi Dóminus.


℟. Tu solus Altíssimus super omnem terram.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 1


De Epístola secúnda ad Corínthios


2 Cor 12:1-4


1 Si gloriári opórtet (non éxpedit quidem) véniam autem ad visiónes, et revelatiónes Dómini.


2 Scio hóminem in Christo ante annos quatuórdecim (sive in córpore néscio, sive extra corpus, néscio, Deus scit:) raptum huiúsmodi usque ad tértium cælum.


3 Et scio huiúsmodi hóminem, (sive in córpore, sive extra corpus, néscio, Deus scit:)


4 Quóniam raptus est in paradísum: et audívit arcána verba, quæ non licet hómini loqui.


℣. Tu autem, Dómine, miserére nobis.


℟. Deo grátias.


 


℟. Confitébor tibi, Dómine Deus, in toto corde meo, et honorificábo nomen tuum in ætérnum:


* Quia misericórdia tua, Dómine, magna est super me.


℣. Deus meus es tu, et confitébor tibi: Deus meus es tu, et exaltábo te.


℟. Quia misericórdia tua, Dómine, magna est super me.






℣. Iube, Dómine, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 2


2 Cor 12:5-9


5 Pro huiúsmodi gloriábor: pro me autem nihil gloriábor, nisi in infirmitátibus meis.


6 Nam, et si volúero gloriári, non ero insípiens: veritátem enim dicam: parco autem, ne quis me exístimet supra id, quod videt in me, aut áliquid audit ex me.


7 Et ne magnitúdo revelatiónum extóllat me, datus est mihi stímulus carnis meæ ángelus sátanæ, qui me colaphízet.


8 Propter quod ter Dóminum rogávi, ut discéderet a me:


9 Et dixit mihi: Súfficit tibi grátia mea: nam virtus in infirmitáte perfícitur.


℣. Tu autem, Dómine, miserére nobis.


℟. Deo grátias.


 


℟. Misericórdia tua, Dómine, magna est super me:


* Et liberásti ánimam meam ex inférno inferióri.


℣. In die tribulatiónis meæ clamávi ad te, quia exaudísti me.


℟. Et liberásti ánimam meam ex inférno inferióri.






℣. Iube, Dómine, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 3


2 Cor 12:9-11


9 Libénter ígitur gloriábor in infirmitátibus meis, ut inhábitet in me virtus Christi.


10 Propter quod pláceo mihi in infirmitátibus meis, in contuméliis, in necessitátibus, in persecutiónibus, in angústiis pro Christo: Cum enim infírmor, tunc potens sum.


11 Factus sum insípiens, vos me coëgístis. Ego enim a vobis débui commendári: nihil enim minus fui ab iis, qui sunt supra modum, Apóstoli: tamétsi nihil sum.


℣. Tu autem, Dómine, miserére nobis.


℟. Deo grátias.


 


℟. Factus est mihi Dóminus in refúgium:


* Et Deus meus in auxílium spei meæ.


℣. Erípuit me de inimícis meis fortíssimis, et factus est Dóminus protéctor meus.


℟. Et Deus meus in auxílium spei meæ.


℣. Glória Patri, et Fílio, * et Spirítui Sancto.


℟. Et Deus meus in auxílium spei meæ.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Exaltáte * Dóminum Deum nostrum, et adoráte in monte sancto eius.


Psalmus 98 [1]


98:1 Dóminus regnávit, irascántur pópuli: * qui sedet super Chérubim, moveátur terra.


98:2 Dóminus in Sion magnus: * et excélsus super omnes pópulos.


98:3 Confiteántur nómini tuo magno: quóniam terríbile, et sanctum est: * et honor regis iudícium díligit.


98:4 Tu parásti directiónes: * iudícium et iustítiam in Iacob tu fecísti.


98:5 Exaltáte Dóminum, Deum nostrum, et adoráte scabéllum pedum eius: * quóniam sanctum est.


98:6 Móyses et Aaron in sacerdótibus eius: * et Sámuel inter eos, qui ínvocant nomen eius:


98:6 Invocábant Dóminum, et ipse exaudiébat eos: * in colúmna nubis loquebátur ad eos.


98:7 Custodiébant testimónia eius, * et præcéptum quod dedit illis.


98:8 Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.


98:9 Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Dóminum Deum nostrum, et adoráte in monte sancto eius.






Ant. Éripe me * de inimícis meis, Dómine, ad te confúgi.


Psalmus 142 [2]


142:1 Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.


142:2 Et non intres in iudícium cum servo tuo: * quia non iustificábitur in conspéctu tuo omnis vivens.


142:3 Quia persecútus est inimícus ánimam meam: * humiliávit in terra vitam meam.


142:3 Collocávit me in obscúris sicut mórtuos sǽculi: *  et anxiátus est super me spíritus meus, in me turbátum est cor meum.


142:5 Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.


142:6 Expándi manus meas ad te: * ánima mea sicut terra sine aqua tibi.


142:7 Velóciter exáudi me, Dómine: * defécit spíritus meus.


142:7 Non avértas fáciem tuam a me: * et símilis ero descendéntibus in lacum.


142:8 Audítam fac mihi mane misericórdiam tuam: * quia in te sperávi.


142:8 Notam fac mihi viam, in qua ámbulem: * quia ad te levávi ánimam meam.


142:9 Éripe me de inimícis meis, Dómine, ad te confúgi: *  doce me fácere voluntátem tuam, quia Deus meus es tu.


142:10 Spíritus tuus bonus dedúcet me in terram rectam: *  propter nomen tuum, Dómine, vivificábis me, in æquitáte tua.


142:11 Edúces de tribulatióne ánimam meam: *  et in misericórdia tua dispérdes inimícos meos.


142:12 Et perdes omnes, qui tríbulant ánimam meam: * quóniam ego servus tuus sum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Éripe me de inimícis meis, Dómine, ad te confúgi.






Ant. Benedixísti, * Dómine, terram tuam: remisísti iniquitátem plebis tuæ.


Psalmus 84 [3]


84:2 Benedixísti, Dómine, terram tuam: * avertísti captivitátem Iacob.


84:3 Remisísti iniquitátem plebis tuæ: * operuísti ómnia peccáta eórum.


84:4 Mitigásti omnem iram tuam: * avertísti ab ira indignatiónis tuæ.


84:5 Convérte nos, Deus, salutáris noster: * et avérte iram tuam a nobis.


84:6 Numquid in ætérnum irascéris nobis? * aut exténdes iram tuam a generatióne in generatiónem?


84:7 Deus, tu convérsus vivificábis nos: * et plebs tua lætábitur in te.


84:8 Osténde nobis, Dómine, misericórdiam tuam: * et salutáre tuum da nobis.


84:9 Áudiam quid loquátur in me Dóminus Deus: * quóniam loquétur pacem in plebem suam.


84:9 Et super sanctos suos: * et in eos, qui convertúntur ad cor.


84:10 Verúmtamen prope timéntes eum salutáre ipsíus: * ut inhábitet glória in terra nostra.


84:11 Misericórdia, et véritas obviavérunt sibi: * iustítia, et pax osculátæ sunt.


84:12 Véritas de terra orta est: * et iustítia de cælo prospéxit.


84:13 Étenim Dóminus dabit benignitátem: * et terra nostra dabit fructum suum.


84:14 Iustítia ante eum ambulábit: * et ponet in via gressus suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedixísti, Dómine, terram tuam: remisísti iniquitátem plebis tuæ.






Ant. In Dómino iustificábitur * et laudábitur omne semen Israël.


Canticum Isaiæ [4]


Isa 45:15-30


45:15 Vere tu es Deus abscónditus, * Deus Israël, Salvátor.


45:16 Confúsi sunt, et erubuérunt omnes: * simul abiérunt in confusiónem fabricatóres errórum.


45:17 Israël salvátus est in Dómino salúte ætérna: * non confundémini, et non erubescétis usque in sǽculum sǽculi.


45:18 Quia hæc dicit Dóminus creans cælos, * ipse Deus formans terram, et fáciens eam, ipse plastes eius:


45:19 Non in vanum creávit eam, ut habitarétur, formávit eam: * Ego Dóminus, et non est álius.


45:20 Non in abscóndito locútus sum, * in loco terræ tenebróso:


45:21 Non dixi sémini Iacob frustra: Quǽrite me: * ego Dóminus loquens iustítiam, annúntians recta.


45:22 Congregámini, et veníte, et accédite simul * qui salváti estis ex géntibus:


45:23 Nesciérunt qui levant lignum sculptúræ suæ, * et rogant deum non salvántem.


45:24 Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?


45:25 Numquid non ego Dóminus, et non est ultra Deus absque me? * Deus iustus, et salvans non est præter me.


45:26 Convertímini ad me, et salvi éritis, omnes fines terræ: * quia ego Deus, et non est álius.


45:27 In memetípso iurávi, egrediétur de ore meo iustítiæ verbum, * et non revertétur:


45:28 Quia mihi curvábitur omne genu, * et iurábit omnis lingua.


45:29 Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.


45:30 In Dómino iustificábitur, et laudábitur * omne semen Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Dómino iustificábitur et laudábitur omne semen Israël.






Ant. Lauda, * Ierúsalem, Dóminum. ‡


Psalmus 147 [5]


147:1  Lauda, Ierúsalem, Dóminum: * ‡ lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo eius.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris eius quis sustinébit?


147:7 Emíttet verbum suum, et liquefáciet ea: * flabit spíritus eius, et fluent aquæ.


147:8 Qui annúntiat verbum suum Iacob: * iustítias, et iudícia sua Israël.


147:9 Non fecit táliter omni natióni: * et iudícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lauda, Ierúsalem, Dóminum.






Capitulum Hymnus Versus {ex Psalterio secundum diem}



Rom 13:12-13


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.


℟. Deo grátias.


 


Hymnus


Ætérna cæli glória,


Beáta spes mortálium,


Summi Tonántis Únice,


Castǽque proles Vírginis:


 


Da déxteram surgéntibus,


Exsúrgat et mens sóbria,


Flagrans et in laudem Dei


Grates repéndat débitas.


 


Ortus refúlget Lúcifer,


Præítque solem núntius:


Cadunt tenébræ nóctium:


Lux sancta nos illúminet.


 


Manénsque nostris sénsibus,


Noctem repéllat sǽculi,


Omníque fine témporis


Purgáta servet péctora.


 


Quæsíta iam primum fides


In corde radíces agat:


Secúnda spes congáudeat,


Qua maior exstat cáritas.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.


 


℣. Repléti sumus mane misericórdia tua.


℟. Exsultávimus, et delectáti sumus.






Canticum: Benedictus {Antiphona ex Proprio de Tempore}



Ant. Per víscera misericórdiæ * Dei nostri visitávit nos Óriens ex alto.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Per víscera misericórdiæ Dei nostri visitávit nos Óriens ex alto.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio Ss. Marii, Marthæ, Audifacis, et Abachum Martyrum


Ant. Vestri capílli cápitis omnes numeráti sunt: nolíte timére: multis passéribus melióres estis vos.


 


℣. Exsultábunt Sancti in glória.


℟. Lætabúntur in cubílibus suis.


 


Orémus.


Exáudi, Dómine, pópulum tuum cum Sanctórum tuórum patrocínio supplicántem: ut et temporális vitæ nos tríbuas pace gaudére; et ætérnæ reperíre subsídium.


 


Commemoratio S. Canuti Regis et Martyrum


Ant. Qui odit ánimam suam in hoc mundo, in vitam ætérnam custódit eam.


 


℣. Iustus ut palma florébit.


℟. Sicut cedrus Líbani multiplicábitur.


 


Orémus.


Deus, qui ad illustrándam Ecclésiam tuam beátum Canútum regem martýrii palma et gloriósis miráculis decoráre dignátus es: concéde propítius; ut, sicut ipse Domínicæ passiónis imitátor fuit, ita nos, per eius vestígia gradiéntes, ad gáudia sempitérna perveníre mereámur.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Ne discédas a me, * Dómine: quóniam tribulátio próxima est: quóniam non est qui ádiuvet.


Psalmus 21(2-12) [1]


21:2 Deus, Deus meus, réspice in me: quare me dereliquísti? * longe a salúte mea verba delictórum meórum.


21:3 Deus meus, clamábo per diem, et non exáudies: * et nocte, et non ad insipiéntiam mihi.


21:4 Tu autem in sancto hábitas, * laus Israël.


21:5 In te speravérunt patres nostri: * speravérunt, et liberásti eos.


21:6 Ad te clamavérunt, et salvi facti sunt: * in te speravérunt, et non sunt confúsi.


21:7 Ego autem sum vermis, et non homo: * oppróbrium hóminum, et abiéctio plebis.


21:8 Omnes vidéntes me, derisérunt me: * locúti sunt lábiis, et movérunt caput.


21:9 Sperávit in Dómino, erípiat eum: * salvum fáciat eum, quóniam vult eum.


21:10 Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:


21:11 De ventre matris meæ Deus meus es tu, * ne discésseris a me:


21:12 Quóniam tribulátio próxima est: * quóniam non est qui ádiuvet.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 21(13-23) [2]


21:13 Circumdedérunt me vítuli multi: * tauri pingues obsedérunt me.


21:14 Aperuérunt super me os suum, * sicut leo rápiens et rúgiens.


21:15 Sicut aqua effúsus sum: * et dispérsa sunt ómnia ossa mea.


21:15 Factum est cor meum tamquam cera liquéscens * in médio ventris mei.


21:16 Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.


21:17 Quóniam circumdedérunt me canes multi: * concílium malignántium obsédit me.


21:17 Fodérunt manus meas et pedes meos: * dinumeravérunt ómnia ossa mea.


21:18 Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.


21:20 Tu autem, Dómine, ne elongáveris auxílium tuum a me: * ad defensiónem meam cónspice.


21:21 Érue a frámea, Deus, ánimam meam: * et de manu canis únicam meam:


21:22 Salva me ex ore leónis: * et a córnibus unicórnium humilitátem meam.


21:23 Narrábo nomen tuum frátribus meis: * in médio ecclésiæ laudábo te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 21(24-32) [3]


21:24 Qui timétis Dóminum, laudáte eum: * univérsum semen Iacob, glorificáte eum.


21:25 Tímeat eum omne semen Israël: * quóniam non sprevit, neque despéxit deprecatiónem páuperis:


21:25 Nec avértit fáciem suam a me: * et cum clamárem ad eum, exaudívit me.


21:26 Apud te laus mea in ecclésia magna: * vota mea reddam in conspéctu timéntium eum.


21:27 Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.


21:28 Reminiscéntur et converténtur ad Dóminum * univérsi fines terræ:


21:28 Et adorábunt in conspéctu eius * univérsæ famíliæ géntium.


21:29 Quóniam Dómini est regnum: * et ipse dominábitur géntium.


21:30 Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.


21:31 Et ánima mea illi vivet: * et semen meum sérviet ipsi.


21:32 Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne discédas a me, Dómine: quóniam tribulátio próxima est: quóniam non est qui ádiuvet.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Tertiodécimo Kaléndas Februárii Luna quarta Anno Dómini 2029


 


Romæ natális sancti Fabiáni, Papæ et Mártyris, qui, Décii témpore, martýrium passus est, atque in cœmetério Callísti sepúltus.


Item Romæ, ad Catacúmbas, sancti Sebastiáni Mártyris, qui, Diocletiáno Imperatóre, cum habéret principátum primæ cohórtis, iussus est, sub título christianitátis, ligári in médio campo, et sagittári a milítibus, atque ad últimum fústibus cædi, donec defíceret.


Nicǽæ, in Bithýnia, sancti Neóphyti Mártyris, qui, quintumdécimum annum ætátis agens, flagris cæsus, in fornácem immíssus, feris obiéctus, et, cum illǽsus permanéret et Christi fidem constánter profiterétur, gládio tandem occísus est.


Cæsénæ sancti Mauri Epíscopi, virtútibus et miráculis clari.


In Palæstína natális sancti Euthýmii Abbátis, qui zelo cathólicæ disciplínæ et virtúte miraculórum, témpore Marciáni Imperatóris, in Ecclésia flóruit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Éxcita, Dómine, * poténtiam tuam, ut salvos fácias nos.


Psalmus 79(2-8) [1]


79:2 Qui regis Israël, inténde: * qui dedúcis velut ovem Ioseph.


79:2 Qui sedes super Chérubim, * manifestáre coram Éphraim, Béniamin, et Manásse.


79:3 Éxcita poténtiam tuam, et veni, * ut salvos fácias nos.


79:4 Deus, convérte nos: * et osténde fáciem tuam, et salvi érimus.


79:5 Dómine, Deus virtútum, * quoúsque irascéris super oratiónem servi tui?


79:6 Cibábis nos pane lacrimárum: * et potum dabis nobis in lácrimis in mensúra?


79:7 Posuísti nos in contradictiónem vicínis nostris: * et inimíci nostri subsannavérunt nos.


79:8 Deus virtútum, convérte nos: * et osténde fáciem tuam, et salvi érimus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 79(9-20) [2]


79:9 Víneam de Ægýpto transtulísti: * eiecísti gentes, et plantásti eam.


79:10 Dux itíneris fuísti in conspéctu eius: * plantásti radíces eius, et implévit terram.


79:11 Opéruit montes umbra eius: * et arbústa eius cedros Dei.


79:12 Exténdit pálmites suos usque ad mare: * et usque ad flumen propágines eius.


79:13 Ut quid destruxísti macériam eius: * et vindémiant eam omnes, qui prætergrediúntur viam?


79:14 Exterminávit eam aper de silva: * et singuláris ferus depástus est eam.


79:15 Deus virtútum, convértere: * réspice de cælo, et vide, et vísita víneam istam.


79:16 Et pérfice eam, quam plantávit déxtera tua: * et super fílium hóminis, quem confirmásti tibi.


79:17 Incénsa igni, et suffóssa * ab increpatióne vultus tui períbunt.


79:18 Fiat manus tua super virum déxteræ tuæ: * et super fílium hóminis, quem confirmásti tibi.


79:19 Et non discédimus a te, vivificábis nos: * et nomen tuum invocábimus.


79:20 Dómine, Deus virtútum, convérte nos: * et osténde fáciem tuam, et salvi érimus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 81 [3]


81:1 Deus stetit in synagóga deórum: * in médio autem deos diiúdicat.


81:2 Úsquequo iudicátis iniquitátem: * et fácies peccatórum súmitis?


81:3 Iudicáte egéno, et pupíllo: * húmilem, et páuperem iustificáte.


81:4 Erípite páuperem: * et egénum de manu peccatóris liberáte.


81:5 Nesciérunt, neque intellexérunt, in ténebris ámbulant: * movebúntur ómnia fundaménta terræ.


81:6 Ego dixi: Dii estis, * et fílii Excélsi omnes.


81:7 Vos autem sicut hómines moriémini: * et sicut unus de princípibus cadétis.


81:8 Surge, Deus, iúdica terram: * quóniam tu hereditábis in ómnibus géntibus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Éxcita, Dómine, poténtiam tuam, ut salvos fácias nos.






Capitulum Responsorium Versus {Per Annum}



Ier 17:14


Sana me, Dómine, et sanábor: salvum me fac, et salvus ero: quóniam laus mea tu es.


℟. Deo grátias.


 


℟.br. Sana ánimam meam, * Quia peccávi tibi.


℟. Sana ánimam meam, * Quia peccávi tibi.


℣. Ego dixi: Dómine, miserére mei.


℟. Quia peccávi tibi.


℣. Glória Patri, et Fílio, * et Spirítui Sancto.


℟. Sana ánimam meam, * Quia peccávi tibi.


 


℣. Adiútor meus, esto, ne derelínquas me.


℟. Neque despícias me, Deus, salutáris meus.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Beáti, qui hábitant * in domo tua, Dómine.


Psalmus 83(2-8) [1]


83:2 Quam dilécta tabernácula tua, Dómine virtútum: * concupíscit, et déficit ánima mea in átria Dómini.


83:3 Cor meum, et caro mea * exsultavérunt in Deum vivum.


83:4 Étenim passer invénit sibi domum: * et turtur nidum sibi, ubi ponat pullos suos.


83:4 Altária tua, Dómine virtútum: * Rex meus, et Deus meus.


83:5 Beáti, qui hábitant in domo tua, Dómine: * in sǽcula sæculórum laudábunt te.


83:6 Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.


83:8 Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 83(9-13) [2]


83:9 Dómine, Deus virtútum, exáudi oratiónem meam: * áuribus pércipe, Deus Iacob.


83:10 Protéctor noster, áspice, Deus: * et réspice in fáciem Christi tui:


83:11 Quia mélior est dies una in átriis tuis, * super míllia.


83:11 Elégi abiéctus esse in domo Dei mei: * magis quam habitáre in tabernáculis peccatórum.


83:12 Quia misericórdiam, et veritátem díligit Deus: * grátiam et glóriam dabit Dóminus.


83:13 Non privábit bonis eos, qui ámbulant in innocéntia: * Dómine virtútum, beátus homo, qui sperat in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 86 [3]


86:1 Fundaménta eius in móntibus sanctis: * díligit Dóminus portas Sion super ómnia tabernácula Iacob.


86:3 Gloriósa dicta sunt de te, * cívitas Dei.


86:4 Memor ero Rahab, et Babylónis * sciéntium me.


86:4 Ecce, alienígenæ, et Tyrus, et pópulus Æthíopum, * hi fuérunt illic.


86:5 Numquid Sion dicet: Homo, et homo natus est in ea: * et ipse fundávit eam Altíssimus?


86:6 Dóminus narrábit in scriptúris populórum, et príncipum: * horum, qui fuérunt in ea.


86:7 Sicut lætántium ómnium * habitátio est in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáti, qui hábitant in domo tua, Dómine.






Capitulum Responsorium Versus {Per Annum}



Rom 13:8


Némini quidquam debeátis, nisi ut ínvicem diligátis: qui enim díligit próximum, legem implévit.


℟. Deo grátias.


 


℟.br. Benedícam Dóminum * In omni témpore.


℟. Benedícam Dóminum * In omni témpore.


℣. Semper laus eius in ore meo.


℟. In omni témpore.


℣. Glória Patri, et Fílio, * et Spirítui Sancto.


℟. Benedícam Dóminum * In omni témpore.


 


℣. Dóminus regit me, et nihil mihi déerit.


℟. In loco páscuæ ibi me collocávit.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Misericórdia et véritas * præcédent fáciem tuam, Dómine.


Psalmus 88(2-19) [1]


88:2 Misericórdias Dómini * in ætérnum cantábo.


88:2 In generatiónem et generatiónem * annuntiábo veritátem tuam in ore meo.


88:3 Quóniam dixísti: In ætérnum misericórdia ædificábitur in cælis: * præparábitur véritas tua in eis.


88:4 Dispósui testaméntum eléctis meis, iurávi David, servo meo: * Usque in ætérnum præparábo semen tuum.


88:5 Et ædificábo in generatiónem et generatiónem * sedem tuam.


88:6 Confitebúntur cæli mirabília tua, Dómine: * étenim veritátem tuam in ecclésia sanctórum.


88:7 Quóniam quis in núbibus æquábitur Dómino: * símilis erit Deo in fíliis Dei?


88:8 Deus, qui glorificátur in consílio sanctórum: * magnus et terríbilis super omnes qui in circúitu eius sunt.


88:9 Dómine, Deus virtútum, quis símilis tibi? * potens es, Dómine, et véritas tua in circúitu tuo.


88:10 Tu domináris potestáti maris: * motum autem flúctuum eius tu mítigas.


88:11 Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.


88:12 Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.


88:13 Thabor et Hermon in nómine tuo exsultábunt: * tuum brácchium cum poténtia.


88:14 Firmétur manus tua, et exaltétur déxtera tua: * iustítia et iudícium præparátio sedis tuæ.


88:15 Misericórdia et véritas præcédent fáciem tuam: * beátus pópulus, qui scit iubilatiónem.


88:16 Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.


88:18 Quóniam glória virtútis eórum tu es: * et in beneplácito tuo exaltábitur cornu nostrum.


88:19 Quia Dómini est assúmptio nostra, * et Sancti Israël, regis nostri.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 88(20-38) [2]


88:20 Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.


88:21 Invéni David, servum meum: * óleo sancto meo unxi eum.


88:22 Manus enim mea auxiliábitur ei: * et brácchium meum confortábit eum.


88:23 Nihil profíciet inimícus in eo, * et fílius iniquitátis non appónet nocére ei.


88:24 Et concídam a fácie ipsíus inimícos eius: * et odiéntes eum in fugam convértam.


88:25 Et véritas mea, et misericórdia mea cum ipso: * et in nómine meo exaltábitur cornu eius.


88:26 Et ponam in mari manum eius: * et in flumínibus déxteram eius.


88:27 Ipse invocábit me: Pater meus es tu: * Deus meus, et suscéptor salútis meæ.


88:28 Et ego primogénitum ponam illum * excélsum præ régibus terræ.


88:29 In ætérnum servábo illi misericórdiam meam: * et testaméntum meum fidéle ipsi.


88:30 Et ponam in sǽculum sǽculi semen eius: * et thronum eius sicut dies cæli.


88:31 Si autem derelíquerint fílii eius legem meam: * et in iudíciis meis non ambuláverint:


88:32 Si iustítias meas profanáverint: * et mandáta mea non custodíerint:


88:33 Visitábo in virga iniquitátes eórum: * et in verbéribus peccáta eórum.


88:34 Misericórdiam autem meam non dispérgam ab eo: * neque nocébo in veritáte mea:


88:35 Neque profanábo testaméntum meum: * et quæ procédunt de lábiis meis, non fáciam írrita.


88:36 Semel iurávi in sancto meo: Si David méntiar: * semen eius in ætérnum manébit.


88:37 Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 88(39-53) [3]


88:39 Tu vero repulísti et despexísti: * distulísti Christum tuum.


88:40 Evertísti testaméntum servi tui: * profanásti in terra Sanctuárium eius.


88:41 Destruxísti omnes sepes eius: * posuísti firmaméntum eius formídinem.


88:42 Diripuérunt eum omnes transeúntes viam: * factus est oppróbrium vicínis suis.


88:43 Exaltásti déxteram depriméntium eum: * lætificásti omnes inimícos eius.


88:44 Avertísti adiutórium gládii eius: * et non es auxiliátus ei in bello.


88:45 Destruxísti eum ab emundatióne: * et sedem eius in terram collisísti.


88:46 Minorásti dies témporis eius: * perfudísti eum confusióne.


88:47 Úsquequo, Dómine, avértis in finem: * exardéscet sicut ignis ira tua?


88:48 Memoráre quæ mea substántia: * numquid enim vane constituísti omnes fílios hóminum?


88:49 Quis est homo, qui vivet, et non vidébit mortem: * éruet ánimam suam de manu ínferi?


88:50 Ubi sunt misericórdiæ tuæ antíquæ, Dómine, * sicut iurásti David in veritáte tua?


88:51 Memor esto, Dómine, oppróbrii servórum tuórum * quod contínui in sinu meo multárum géntium.


88:52 Quod exprobravérunt inimíci tui, Dómine, * quod exprobravérunt commutatiónem Christi tui.


88:53 Benedíctus Dóminus in ætérnum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misericórdia et véritas præcédent fáciem tuam, Dómine.






Capitulum Responsorium Versus {Per Annum}



1 Pet 1:17-19


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.


℟. Deo grátias.


 


℟.br. Rédime me, Dómine, * Et miserére mei.


℟. Rédime me, Dómine, * Et miserére mei.


℣. Pes enim meus stetit in via recta.


℟. Et miserére mei.


℣. Glória Patri, et Fílio, * et Spirítui Sancto.


℟. Rédime me, Dómine, * Et miserére mei.


 


℣. Ab occúltis meis munda me, Dómine.


℟. Et ab aliénis parce servo tuo.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Dómine, * probásti me et cognovísti me. ‡


Psalmus 138(1-13) [1]


138:1  Dómine, probásti me, et cognovísti me: * ‡  tu cognovísti sessiónem meam, et resurrectiónem meam.


138:3 Intellexísti cogitatiónes meas de longe: * sémitam meam, et funículum meum investigásti.


138:4 Et omnes vias meas prævidísti: * quia non est sermo in lingua mea.


138:5 Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.


138:6 Mirábilis facta est sciéntia tua ex me: * confortáta est, et non pótero ad eam.


138:7 Quo ibo a spíritu tuo? * et quo a fácie tua fúgiam?


138:8 Si ascéndero in cælum, tu illic es: * si descéndero in inférnum, ades.


138:9 Si súmpsero pennas meas dilúculo, * et habitávero in extrémis maris:


138:10 Étenim illuc manus tua dedúcet me: * et tenébit me déxtera tua.


138:11 Et dixi: Fórsitan ténebræ conculcábunt me: * et nox illuminátio mea in delíciis meis.


138:12 Quia ténebræ non obscurabúntur a te, † et nox sicut dies illuminábitur: * sicut ténebræ eius, ita et lumen eius.


138:13 Quia tu possedísti renes meos: * suscepísti me de útero matris meæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, probásti me et cognovísti me.






Ant. Mirabília ópera tua, * Dómine, et ánima mea cognóscit nimis.


Psalmus 138(14-24) [2]


138:14 Confitébor tibi quia terribíliter magnificátus es: † mirabília ópera tua, * et ánima mea cognóscit nimis.


138:15 Non est occultátum os meum a te, quod fecísti in occúlto: * et substántia mea in inferióribus terræ.


138:16 Imperféctum meum vidérunt óculi tui, † et in libro tuo omnes scribéntur: * dies formabúntur, et nemo in eis.


138:17 Mihi autem nimis honorificáti sunt amíci tui, Deus: * nimis confortátus est principátus eórum.


138:18 Dinumerábo eos, et super arénam multiplicabúntur: * exsurréxi, et adhuc sum tecum.


138:19 Si occíderis, Deus, peccatóres: * viri sánguinum, declináte a me:


138:20 Quia dícitis in cogitatióne: * Accípient in vanitáte civitátes tuas.


138:21 Nonne qui odérunt te, Dómine, óderam? * et super inimícos tuos tabescébam?


138:22 Perfécto ódio óderam illos: * et inimíci facti sunt mihi.


138:23 Proba me, Deus, et scito cor meum: * intérroga me, et cognósce sémitas meas.


138:24 Et vide, si via iniquitátis in me est: * et deduc me in via ætérna.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Mirabília ópera tua, Dómine, et ánima mea cognóscit nimis.






Ant. Ne derelínquas me, * Dómine, virtus salútis meæ.


Psalmus 139 [3]


139:2 Éripe me, Dómine, ab hómine malo: * a viro iníquo éripe me.


139:3 Qui cogitavérunt iniquitátes in corde: * tota die constituébant prǽlia.


139:4 Acuérunt linguas suas sicut serpéntis: * venénum áspidum sub lábiis eórum.


139:5 Custódi me, Dómine, de manu peccatóris: * et ab homínibus iníquis éripe me.


139:5 Qui cogitavérunt supplantáre gressus meos: * abscondérunt supérbi láqueum mihi:


139:6 Et funes extendérunt in láqueum: * iuxta iter scándalum posuérunt mihi.


139:7 Dixi Dómino: Deus meus es tu: * exáudi, Dómine, vocem deprecatiónis meæ.


139:8 Dómine, Dómine, virtus salútis meæ: * obumbrásti super caput meum in die belli.


139:9 Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.


139:10 Caput circúitus eórum: * labor labiórum ipsórum opériet eos.


139:11 Cadent super eos carbónes, in ignem deícies eos: * in misériis non subsístent.


139:12 Vir linguósus non dirigétur in terra: * virum iniústum mala cápient in intéritu.


139:13 Cognóvi quia fáciet Dóminus iudícium ínopis: * et vindíctam páuperum.


139:14 Verúmtamen iusti confitebúntur nómini tuo: * et habitábunt recti cum vultu tuo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne derelínquas me, Dómine, virtus salútis meæ.






Ant. Dómine, * clamávi ad te, exáudi me. ‡


Psalmus 140 [4]


140:1  Dómine, clamávi ad te, exáudi me: * ‡ inténde voci meæ, cum clamávero ad te.


140:2 Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.


140:3 Pone, Dómine, custódiam ori meo: * et óstium circumstántiæ lábiis meis.


140:4 Non declínes cor meum in verba malítiæ, * ad excusándas excusatiónes in peccátis.


140:4 Cum homínibus operántibus iniquitátem: * et non communicábo cum eléctis eórum.


140:5 Corrípiet me iustus in misericórdia, et increpábit me: * óleum autem peccatóris non impínguet caput meum.


140:6 Quóniam adhuc et orátio mea in beneplácitis eórum: * absórpti sunt iuncti petræ iúdices eórum.


140:7 Áudient verba mea quóniam potuérunt: * sicut crassitúdo terræ erúpta est super terram.


140:8 Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.


140:9 Custódi me a láqueo, quem statuérunt mihi: * et a scándalis operántium iniquitátem.


140:10 Cadent in retiáculo eius peccatóres: * singuláriter sum ego donec tránseam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, clamávi ad te, exáudi me.






Ant. Educ de custódia * ánimam meam, Dómine, ad confiténdum nómini tuo.


Psalmus 141 [5]


141:2 Voce mea ad Dóminum clamávi: * voce mea ad Dóminum deprecátus sum:


141:3 Effúndo in conspéctu eius oratiónem meam, * et tribulatiónem meam ante ipsum pronúntio.


141:4 In deficiéndo ex me spíritum meum, * et tu cognovísti sémitas meas.


141:4 In via hac, qua ambulábam, * abscondérunt láqueum mihi.


141:5 Considerábam ad déxteram, et vidébam: * et non erat qui cognósceret me.


141:5 Périit fuga a me, * et non est qui requírat ánimam meam.


141:6 Clamávi ad te, Dómine, * dixi: Tu es spes mea, pórtio mea in terra vivéntium.


141:7 Inténde ad deprecatiónem meam: * quia humiliátus sum nimis.


141:7 Líbera me a persequéntibus me: * quia confortáti sunt super me.


141:8 Educ de custódia ánimam meam ad confiténdum nómini tuo: * me exspéctant iusti, donec retríbuas mihi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Educ de custódia ánimam meam, Dómine, ad confiténdum nómini tuo.






Capitulum Hymnus Versus {ex Psalterio secundum diem}



2 Cor 1:3-4


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.


℟. Deo grátias.


 


Hymnus


Hóminis superne Cónditor,


Qui cuncta solus órdinans,


Humum iubes prodúcere


Reptántis et feræ genus:


 


Et magna rerum córpora,


Dictu iubéntis vívida,


Per témporum certas vices


Obtemperáre sérvulis:


 


Repélle, quod cupídinis


Ciénte vi nos ímpetit,


Aut móribus se súggerit,


Aut áctibus se intérserit.


 


Da gaudiórum prǽmia,


Da gratiárum múnera:


Dissólve litis víncula:


Astrínge pacis fœ́dera.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.


 


℣. Dirigátur, Dómine, orátio mea.


℟. Sicut incénsum in conspéctu tuo.






Canticum: Magnificat {Antiphona ex Proprio de Tempore}



Ant. Depósuit Dóminus * poténtes de sede, et exaltávit húmiles.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Depósuit Dóminus poténtes de sede, et exaltávit húmiles.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Voce mea * ad Dóminum clamávi: neque obliviscétur miseréri Deus.


Psalmus 76(2-13) [1]


76:2 Voce mea ad Dóminum clamávi: * voce mea ad Deum, et inténdit mihi.


76:3 In die tribulatiónis meæ Deum exquisívi, mánibus meis nocte contra eum: * et non sum decéptus.


76:4 Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.


76:5 Anticipavérunt vigílias óculi mei: * turbátus sum, et non sum locútus.


76:6 Cogitávi dies antíquos: * et annos ætérnos in mente hábui.


76:7 Et meditátus sum nocte cum corde meo, * et exercitábar, et scopébam spíritum meum.


76:8 Numquid in ætérnum proíciet Deus: * aut non appónet ut complacítior sit adhuc?


76:9 Aut in finem misericórdiam suam abscíndet, * a generatióne in generatiónem?


76:10 Aut obliviscétur miseréri Deus? * aut continébit in ira sua misericórdias suas?


76:11 Et dixi: Nunc cœpi: * hæc mutátio déxteræ Excélsi.


76:12 Memor fui óperum Dómini: * quia memor ero ab inítio mirabílium tuórum.


76:13 Et meditábor in ómnibus opéribus tuis: * et in adinventiónibus tuis exercébor.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 76(14-21) [2]


76:14 Deus, in sancto via tua: quis Deus magnus sicut Deus noster? * tu es Deus qui facis mirabília.


76:15 Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.


76:17 Vidérunt te aquæ, Deus, vidérunt te aquæ: * et timuérunt, et turbátæ sunt abýssi.


76:18 Multitúdo sónitus aquárum: * vocem dedérunt nubes.


76:18 Étenim sagíttæ tuæ tránseunt: * vox tonítrui tui in rota.


76:19 Illuxérunt coruscatiónes tuæ orbi terræ: * commóta est, et contrémuit terra.


76:20 In mari via tua, et sémitæ tuæ in aquis multis: * et vestígia tua non cognoscéntur.


76:21 Deduxísti sicut oves pópulum tuum, * in manu Móysi et Aaron.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 85 [3]


85:1 Inclína, Dómine, aurem tuam, et exáudi me: * quóniam inops, et pauper sum ego.


85:2 Custódi ánimam meam, quóniam sanctus sum: * salvum fac servum tuum, Deus meus, sperántem in te.


85:3 Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.


85:5 Quóniam tu, Dómine, suávis, et mitis: * et multæ misericórdiæ ómnibus invocántibus te.


85:6 Áuribus pércipe, Dómine, oratiónem meam: * et inténde voci deprecatiónis meæ.


85:7 In die tribulatiónis meæ clamávi ad te: * quia exaudísti me.


85:8 Non est símilis tui in diis, Dómine: * et non est secúndum ópera tua.


85:9 Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.


85:10 Quóniam magnus es tu, et fáciens mirabília: * tu es Deus solus.


85:11 Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.


85:12 Confitébor tibi, Dómine, Deus meus, in toto corde meo, * et glorificábo nomen tuum in ætérnum:


85:13 Quia misericórdia tua magna est super me: * et eruísti ánimam meam ex inférno inferióri.


85:14 Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.


85:15 Et tu, Dómine, Deus miserátor et miséricors, * pátiens, et multæ misericórdiæ, et verax,


85:16 Réspice in me, et miserére mei, * da impérium tuum púero tuo: et salvum fac fílium ancíllæ tuæ.


85:17 Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Voce mea ad Dóminum clamávi: neque obliviscétur miseréri Deus.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






Ss. Fabiani et Sebastiani Martyrum
III. classis

Tempora: Sabbato infra Hebdomadam II post Epiphaniam


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Mártyrum Dóminum, * Veníte, adorémus.


Ant. Regem Mártyrum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Mártyrum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Mártyrum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Mártyrum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Mártyrum Dóminum, * Veníte, adorémus.






Hymnus {ex Commune aut Festo}



Christo profúsum sánguinem,


Et Mártyrum victórias,


Dignámque cælo láuream


Lætis sequámur vócibus.


 


Terróre victo sǽculi,


Pœnísque spretis córporis,


Mortis sacræ compéndio


Vitam beátam póssident.


 


Tradúntur igni Mártyres,


Et bestiárum déntibus;


Armáta sævit úngulis


Tortóris insáni manus.


 


Nudáta pendent víscera,


Sanguis sacrátus fúnditur;


Sed pérmanent immóbiles,


Vitæ perénnis grátia.


 


Te nunc, Redémptor, quǽsumus,


Ut mártyrum consórtio


Iungas precántes sérvulos


In sempitérna sǽcula.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Memor fuit in sǽculum * testaménti sui Dóminus Deus noster.


Psalmus 104(1-15) [1]


104:1 Confitémini Dómino, et invocáte nomen eius: * annuntiáte inter gentes ópera eius.


104:2 Cantáte ei, et psállite ei: * narráte ómnia mirabília eius.


104:3 Laudámini in nómine sancto eius: * lætétur cor quæréntium Dóminum.


104:4 Quǽrite Dóminum, et confirmámini: * quǽrite fáciem eius semper.


104:5 Mementóte mirabílium eius, quæ fecit: * prodígia eius, et iudícia oris eius.


104:6 Semen Ábraham, servi eius: * fílii Iacob, elécti eius.


104:7 Ipse Dóminus Deus noster: * in univérsa terra iudícia eius.


104:8 Memor fuit in sǽculum testaménti sui: * verbi, quod mandávit in mille generatiónes:


104:9 Quod dispósuit ad Ábraham: * et iuraménti sui ad Isaac:


104:10 Et státuit illud Iacob in præcéptum: * et Israël in testaméntum ætérnum:


104:11 Dicens: Tibi dabo terram Chánaan, * funículum hereditátis vestræ.


104:12 Cum essent número brevi, * paucíssimi et íncolæ eius:


104:13 Et pertransiérunt de gente in gentem, * et de regno ad pópulum álterum.


104:14 Non relíquit hóminem nocére eis: * et corrípuit pro eis reges.


104:15 Nolíte tángere christos meos: * et in prophétis meis nolíte malignári.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor fuit in sǽculum testaménti sui Dóminus Deus noster.






Ant. Auxit Dóminus * pópulum suum: et firmávit eum super inimícos eius.


Psalmus 104(16-27) [2]


104:16 Et vocávit famem super terram: * et omne firmaméntum panis contrívit.


104:17 Misit ante eos virum: * in servum venúmdatus est Ioseph.


104:18 Humiliavérunt in compédibus pedes eius, ferrum pertránsiit ánimam eius * donec veníret verbum eius.


104:19 Elóquium Dómini inflammávit eum: * misit rex, et solvit eum; princeps populórum, et dimísit eum.


104:21 Constítuit eum dóminum domus suæ: * et príncipem omnis possessiónis suæ:


104:22 Ut erudíret príncipes eius sicut semetípsum: * et senes eius prudéntiam docéret.


104:23 Et intrávit Israël in Ægýptum: * et Iacob áccola fuit in terra Cham.


104:24 Et auxit pópulum suum veheménter: * et firmávit eum super inimícos eius.


104:25 Convértit cor eórum ut odírent pópulum eius: * et dolum fácerent in servos eius.


104:26 Misit Móysen, servum suum: * Aaron, quem elégit ipsum.


104:27 Pósuit in eis verba signórum suórum: * et prodigiórum in terra Cham.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Auxit Dóminus pópulum suum: et firmávit eum super inimícos eius.






Ant. Edúxit Deus * pópulum suum in exsultatióne, et eléctos suos in lætítia.


Psalmus 104(28-45) [3]


104:28 Misit ténebras, et obscurávit: * et non exacerbávit sermónes suos.


104:29 Convértit aquas eórum in sánguinem: * et occídit pisces eórum.


104:30 Édidit terra eórum ranas: * in penetrálibus regum ipsórum.


104:31 Dixit, et venit cœnomyía: * et cínifes in ómnibus fínibus eórum.


104:32 Pósuit plúvias eórum grándinem: * ignem comburéntem in terra ipsórum.


104:33 Et percússit víneas eórum, et ficúlneas eórum: * et contrívit lignum fínium eórum.


104:34 Dixit, et venit locústa, et bruchus, * cuius non erat númerus:


104:35 Et comédit omne fænum in terra eórum: * et comédit omnem fructum terræ eórum.


104:36 Et percússit omne primogénitum in terra eórum: * primítias omnis labóris eórum.


104:37 Et edúxit eos cum argénto et auro: * et non erat in tríbubus eórum infírmus.


104:38 Lætáta est Ægýptus in profectióne eórum: * quia incúbuit timor eórum super eos.


104:39 Expándit nubem in protectiónem eórum: * et ignem ut lucéret eis per noctem.


104:40 Petiérunt, et venit cotúrnix: * et pane cæli saturávit eos.


104:41 Dirúpit petram et fluxérunt aquæ: * abiérunt in sicco flúmina;


104:42 Quóniam memor fuit verbi sancti sui: * quod hábuit ad Ábraham, púerum suum.


104:43 Et edúxit pópulum suum in exsultatióne, * et eléctos suos in lætítia.


104:44 Et dedit illis regiónes géntium: * et labóres populórum possedérunt:


104:45 Ut custódiant iustificatiónes eius, * et legem eius requírant.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Edúxit Deus pópulum suum in exsultatióne, et eléctos suos in lætítia.






Ant. Salvávit eos Dóminus * propter nomen suum.


Psalmus 105(1-15) [4]


105:1 Confitémini Dómino, quóniam bonus: * quóniam in sǽculum misericórdia eius.


105:2 Quis loquétur poténtias Dómini, * audítas fáciet omnes laudes eius?


105:3 Beáti, qui custódiunt iudícium, * et fáciunt iustítiam in omni témpore.


105:4 Meménto nostri, Dómine, in beneplácito pópuli tui: * vísita nos in salutári tuo:


105:5 Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.


105:6 Peccávimus cum pátribus nostris: * iniúste égimus, iniquitátem fécimus.


105:7 Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.


105:7 Et irritavérunt ascendéntes in mare, * Mare Rubrum.


105:8 Et salvávit eos propter nomen suum: * ut notam fáceret poténtiam suam.


105:9 Et incrépuit Mare Rubrum, et exsiccátum est, * et dedúxit eos in abýssis sicut in desérto.


105:10 Et salvávit eos de manu odiéntium: * et redémit eos de manu inimíci.


105:11 Et opéruit aqua tribulántes eos: * unus ex eis non remánsit.


105:12 Et credidérunt verbis eius: * et laudavérunt laudem eius.


105:13 Cito fecérunt, oblíti sunt óperum eius: * et non sustinuérunt consílium eius.


105:14 Et concupiérunt concupiscéntiam in desérto: * et tentavérunt Deum in inaquóso.


105:15 Et dedit eis petitiónem ipsórum: * et misit saturitátem in ánimas eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvávit eos Dóminus propter nomen suum.






Ant. Oblíti sunt Deum * qui salvávit eos.


Psalmus 105(16-31) [5]


105:16 Et irritavérunt Móysen in castris: * Aaron, sanctum Dómini.


105:17 Apérta est terra, et deglutívit Dathan: * et opéruit super congregatiónem Abíron.


105:18 Et exársit ignis in synagóga eórum * flamma combússit peccatóres.


105:19 Et fecérunt vítulum in Horeb * et adoravérunt scúlptile.


105:20 Et mutavérunt glóriam suam * in similitúdinem vítuli comedéntis fænum.


105:21 Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.


105:23 Et dixit ut dispérderet eos: * si non Móyses, eléctus eius, stetísset in confractióne in conspéctu eius:


105:24 Ut avérteret iram eius ne dispérderet eos: * et pro níhilo habuérunt terram desiderábilem:


105:25 Non credidérunt verbo eius, et murmuravérunt in tabernáculis suis: * non exaudiérunt vocem Dómini.


105:26 Et elevávit manum suam super eos: * ut prostérneret eos in desérto:


105:27 Et ut deíceret semen eórum in natiónibus: * et dispérgeret eos in regiónibus.


105:28 Et initiáti sunt Beélphegor: * et comedérunt sacrifícia mortuórum.


105:29 Et irritavérunt eum in adinventiónibus suis: * et multiplicáta est in eis ruína.


105:30 Et stetit Phínees, et placávit: * et cessávit quassátio.


105:31 Et reputátum est ei in iustítiam: * in generatiónem et generatiónem usque in sempitérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Oblíti sunt Deum qui salvávit eos.






Ant. Cum tribularéntur * vidit Dóminus: et audívit oratiónem eórum.


Psalmus 105(32-48) [6]


105:32 Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.


105:33 Et distínxit in lábiis suis: * non disperdidérunt gentes, quas dixit Dóminus illis.


105:35 Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.


105:37 Et immolavérunt fílios suos, * et fílias suas dæmóniis.


105:38 Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.


105:39 Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.


105:40 Et irátus est furóre Dóminus in pópulum suum: * et abominátus est hereditátem suam.


105:41 Et trádidit eos in manus géntium: * et domináti sunt eórum qui odérunt eos.


105:42 Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.


105:43 Ipsi autem exacerbavérunt eum in consílio suo: * et humiliáti sunt in iniquitátibus suis.


105:44 Et vidit, cum tribularéntur: * et audívit oratiónem eórum.


105:45 Et memor fuit testaménti sui: * et pœnítuit eum secúndum multitúdinem misericórdiæ suæ.


105:46 Et dedit eos in misericórdias * in conspéctu ómnium qui céperant eos.


105:47 Salvos nos fac, Dómine, Deus noster: * et cóngrega nos de natiónibus:


105:47 Ut confiteámur nómini sancto tuo: * et gloriémur in laude tua.


105:48 Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum tribularéntur vidit Dóminus: et audívit oratiónem eórum.






Ant. Clamavérunt ad Dóminum * et de necessitátibus eórum liberávit eos.


Psalmus 106(1-14) [7]


106:1 Confitémini Dómino quóniam bonus: * quóniam in sǽculum misericórdia eius.


106:2 Dicant qui redémpti sunt a Dómino, quos redémit de manu inimíci: * et de regiónibus congregávit eos:


106:3 A solis ortu, et occásu: * ab aquilóne, et mari.


106:4 Erravérunt in solitúdine in inaquóso: * viam civitátis habitáculi non invenérunt.


106:5 Esuriéntes, et sitiéntes: * ánima eórum in ipsis defécit.


106:6 Et clamavérunt ad Dóminum cum tribularéntur: * et de necessitátibus eórum erípuit eos.


106:7 Et dedúxit eos in viam rectam: * ut irent in civitátem habitatiónis.


106:8 Confiteántur Dómino misericórdiæ eius: * et mirabília eius fíliis hóminum.


106:9 Quia satiávit ánimam inánem: * et ánimam esuriéntem satiávit bonis.


106:10 Sedéntes in ténebris, et umbra mortis: * vinctos in mendicitáte et ferro.


106:11 Quia exacerbavérunt elóquia Dei: * et consílium Altíssimi irritavérunt.


106:12 Et humiliátum est in labóribus cor eórum: * infirmáti sunt, nec fuit qui adiuváret.


106:13 Et clamavérunt ad Dóminum cum tribularéntur: * et de necessitátibus eórum liberávit eos.


106:14 Et edúxit eos de ténebris, et umbra mortis: * et víncula eórum disrúpit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamavérunt ad Dóminum et de necessitátibus eórum liberávit eos.






Ant. Ipsi vidérunt * ópera Dei et mirabília eius.


Psalmus 106(15-30) [8]


106:15 Confiteántur Dómino misericórdiæ eius: * et mirabília eius fíliis hóminum.


106:16 Quia contrívit portas ǽreas: * et vectes férreos confrégit.


106:17 Suscépit eos de via iniquitátis eórum: * propter iniustítias enim suas humiliáti sunt.


106:18 Omnem escam abomináta est ánima eórum: * et appropinquavérunt usque ad portas mortis.


106:19 Et clamavérunt ad Dóminum cum tribularéntur: * et de necessitátibus eórum liberávit eos.


106:20 Misit verbum suum, et sanávit eos: * et erípuit eos de interitiónibus eórum.


106:21 Confiteántur Dómino misericórdiæ eius: * et mirabília eius fíliis hóminum.


106:22 Et sacríficent sacrifícium laudis: * et annúntient ópera eius in exsultatióne.


106:23 Qui descéndunt mare in návibus, * faciéntes operatiónem in aquis multis.


106:24 Ipsi vidérunt ópera Dómini, * et mirabília eius in profúndo.


106:25 Dixit, et stetit spíritus procéllæ: * et exaltáti sunt fluctus eius.


106:26 Ascéndunt usque ad cælos, et descéndunt usque ad abýssos: * ánima eórum in malis tabescébat.


106:27 Turbáti sunt, et moti sunt sicut ébrius: * et omnis sapiéntia eórum devoráta est.


106:28 Et clamavérunt ad Dóminum cum tribularéntur: * et de necessitátibus eórum edúxit eos.


106:29 Et státuit procéllam eius in auram: * et siluérunt fluctus eius.


106:30 Et lætáti sunt quia siluérunt: * et dedúxit eos in portum voluntátis eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ipsi vidérunt ópera Dei et mirabília eius.






Ant. Vidébunt recti * et lætabúntur, et intéllegent misericórdias Dómini.


Psalmus 106(31-43) [9]


106:31 Confiteántur Dómino misericórdiæ eius: * et mirabília eius fíliis hóminum.


106:32 Et exáltent eum in ecclésia plebis: * et in cáthedra seniórum laudent eum.


106:33 Pósuit flúmina in desértum: * et éxitus aquárum in sitim.


106:34 Terram fructíferam in salsúginem: * a malítia inhabitántium in ea.


106:35 Pósuit desértum in stagna aquárum: * et terram sine aqua in éxitus aquárum.


106:36 Et collocávit illic esuriéntes: * et constituérunt civitátem habitatiónis.


106:37 Et seminavérunt agros, et plantavérunt víneas: * et fecérunt fructum nativitátis.


106:38 Et benedíxit eis, et multiplicáti sunt nimis: * et iuménta eórum non minorávit.


106:39 Et pauci facti sunt: * et vexáti sunt a tribulatióne malórum, et dolóre.


106:40 Effúsa est contémptio super príncipes: * et erráre fecit eos in ínvio, et non in via.


106:41 Et adiúvit páuperem de inópia: * et pósuit sicut oves famílias.


106:42 Vidébunt recti, et lætabúntur: * et omnis iníquitas oppilábit os suum.


106:43 Quis sápiens et custódiet hæc? * et intélleget misericórdias Dómini.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidébunt recti et lætabúntur, et intéllegent misericórdias Dómini.






℣. Exáltent Dóminum in ecclésia plebis.


℟. Et in cáthedra seniórum laudent eum.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De Epístola secúnda ad Corínthios


2 Cor 13:1-4


1 Ecce tértio hoc vénio ad vos: In ore duórum vel trium téstium stabit omne verbum.


2 Prædíxi, et prædíco, ut præsens, et nunc absens iis, qui ante peccavérunt, et céteris ómnibus, quóniam si vénero íterum, non parcam.


3 An experiméntum quǽritis, eius, qui in me lóquitur Christus, qui in vobis non infirmátur, sed potens est in vobis?


4 Nam etsi crucifíxus est ex infirmitáte: sed vivit ex virtúte Dei. Nam et nos infírmi sumus in illo: sed vivémus cum eo ex virtúte Dei in vobis.


℣. Tu autem, Dómine, miserére nobis.


℟. Deo grátias.


 


℟. Misericórdiam et iudícium cantábo tibi, Dómine:


* Psallam et intéllegam in via immaculáta, quando vénies ad me.


℣. Perambulábam in innocéntia cordis mei, in médio domus meæ.


℟. Psallam et intéllegam in via immaculáta, quando vénies ad me.






℣. Iube, Dómine, benedícere.


Benedictio. Quorum festum cólimus, ipsi intercédant pro nobis ad Dóminum.


℟. Amen.


 


Lectio 2


2 Cor 13:5-9


5 Vosmetípsos tentáte si estis in fide: ipsi vos probáte. An non cognóscitis vosmetípsos, quia Christus Iesus in vobis est? nisi forte réprobi estis.


6 Spero autem quod cognoscétis, quia nos non sumus réprobi.


7 Orámus autem Deum, ut nihil mali faciátis, non ut nos probáti appareámus, sed ut vos quod bonum est faciátis: nos autem ut réprobi simus.


8 Non enim póssumus áliquid advérsus veritátem, sed pro veritáte.


9 Gaudémus enim, quóniam nos infírmi sumus, vos autem poténtes estis. Hoc et orámus vestram consummatiónem.


2 Cor 13:10-13


10 Ideo hæc absens scribo, ut non præsens dúrius agam secúndum potestátem, quam Dóminus dedit mihi in ædificatiónem, et non in destructiónem.


11 De cétero, fratres, gaudéte, perfécti estóte, exhortámini, idem sápite, pacem habéte, et Deus pacis et dilectiónis erit vobíscum.


12 Salutáte ínvicem in ósculo sancto. Salútant vos omnes sancti.


13 Grátia Dómini nostri Iesu Christi, et cáritas Dei, et communicátio Sancti Spíritus sit cum ómnibus vobis. Amen.


℣. Tu autem, Dómine, miserére nobis.


℟. Deo grátias.


 


℟. Velóciter exáudi me, Deus,


* Quia defecérunt sicut fumus dies mei:


* Tu autem idem ipse es, et anni tui non defícient.


℣. Dies mei sicut umbra declinavérunt, et ego sicut fœnum árui.


℟. Quia defecérunt sicut fumus dies mei.


℣. Glória Patri, et Fílio, * et Spirítui Sancto.


℟. Tu autem idem ipse es, et anni tui non defícient.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Fabiánus Románus, a Maximíno usque ad Décium regens Ecclésiam, septem diáconis regiónes divísit, qui páuperum curam habérent. Tótidem subdiáconos creávit, qui res gestas Mártyrum a septem notáriis scriptas collígerent. Idem státuit, ut quotánnis féria quinta in Cœna Dómini, vétere combústo, Chrisma renovarétur. Dénique décimo tértio kaléndas februárii martýrio coronátus, in cœmetério Callísti via Appia sepelítur. Sebastiánus, ob géneris nobilitátem et virtútem Diocletiáno carus, dux primæ cohórtis, Christiános, quorum fidem clam colébat, ópera et facultátibus adiuvábat, et in Christi confessióne confirmábat. Quibus Diocletiáno delátis, Sebastiánum ómnibus artifíciis a Christi fide conátur avértere. Sed cum nihil nec pollicéndo, nec terréndo profíceret, ad palum alligátum sagíttis confígi iubet. Verum Dei servus, ómnium opinióne mórtuus iudicátus, cum paulo post, sanus Diocletiáno óbviam factus, eius impietátem libérius accusáret, iussu tyránni támdiu virgis cæsus est, donec spíritum rédderet.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Infirmitátem nostram réspice, omnípotens Deus: et, quia pondus própriæ actiónis gravat, beatórum Mártyrum tuórum Fabiáni et Sebastiáni intercéssio gloriósa nos prótegat.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Fílii Sion * exsúltent in Rege suo.


Psalmus 149 [1]


149:1 Cantáte Dómino cánticum novum: * laus eius in ecclésia sanctórum.


149:2 Lætétur Israël in eo, qui fecit eum: * et fílii Sion exsúltent in rege suo.


149:3 Laudent nomen eius in choro: * in týmpano, et psaltério psallant ei:


149:4 Quia beneplácitum est Dómino in pópulo suo: * et exaltábit mansuétos in salútem.


149:5 Exsultábunt sancti in glória: * lætabúntur in cubílibus suis.


149:6 Exaltatiónes Dei in gútture eórum: * et gládii ancípites in mánibus eórum.


149:7 Ad faciéndam vindíctam in natiónibus: * increpatiónes in pópulis.


149:8 Ad alligándos reges eórum in compédibus: * et nóbiles eórum in mánicis férreis.


149:9 Ut fáciant in eis iudícium conscríptum: * glória hæc est ómnibus sanctis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fílii Sion exsúltent in Rege suo.






Ant. Quam magnificáta * sunt ópera tua, Dómine.


Psalmus 91 [2]


91:2 Bonum est confitéri Dómino: * et psállere nómini tuo, Altíssime.


91:3 Ad annuntiándum mane misericórdiam tuam: * et veritátem tuam per noctem.


91:4 In decachórdo, psaltério: * cum cántico, in cíthara.


91:5 Quia delectásti me, Dómine, in factúra tua: * et in opéribus mánuum tuárum exsultábo.


91:6 Quam magnificáta sunt ópera tua, Dómine! * nimis profúndæ factæ sunt cogitatiónes tuæ.


91:7 Vir insípiens non cognóscet: * et stultus non intélleget hæc.


91:8 Cum exórti fúerint peccatóres sicut fænum: * et apparúerint omnes, qui operántur iniquitátem:


91:9 Ut intéreant in sǽculum sǽculi: * tu autem Altíssimus in ætérnum, Dómine.


91:10 Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.


91:11 Et exaltábitur sicut unicórnis cornu meum: * et senéctus mea in misericórdia úberi.


91:12 Et despéxit óculus meus inimícos meos: * et in insurgéntibus in me malignántibus áudiet auris mea.


91:13 Iustus, ut palma florébit: * sicut cedrus Líbani multiplicábitur.


91:14 Plantáti in domo Dómini, * in átriis domus Dei nostri florébunt.


91:15 Adhuc multiplicabúntur in senécta úberi: * et bene patiéntes erunt, ut annúntient:


91:16 Quóniam rectus Dóminus, Deus noster: * et non est iníquitas in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam magnificáta sunt ópera tua, Dómine.






Ant. Lætábitur iustus * in Dómino et sperábit in eo.


Psalmus 63 [3]


63:2 Exáudi, Deus, oratiónem meam cum déprecor: * a timóre inimíci éripe ánimam meam.


63:3 Protexísti me a convéntu malignántium: * a multitúdine operántium iniquitátem.


63:4 Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.


63:6 Súbito sagittábunt eum, et non timébunt: * firmavérunt sibi sermónem nequam.


63:6 Narravérunt ut abscónderent láqueos: * dixérunt: Quis vidébit eos?


63:7 Scrutáti sunt iniquitátes: * defecérunt scrutántes scrutínio.


63:7 Accédet homo ad cor altum: * et exaltábitur Deus.


63:8 Sagíttæ parvulórum factæ sunt plagæ eórum: * et infirmátæ sunt contra eos linguæ eórum.


63:9 Conturbáti sunt omnes qui vidébant eos: * et tímuit omnis homo.


63:10 Et annuntiavérunt ópera Dei, * et facta eius intellexérunt.


63:11 Lætábitur iustus in Dómino, et sperábit in eo, * et laudabúntur omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lætábitur iustus in Dómino et sperábit in eo.






Ant. Osténde nobis, Dómine, * lucem miseratiónum tuárum.


Canticum Ecclesiastici [4]


Sir 36:1-16


36:1 Miserére nostri, Deus ómnium, et réspice nos, * et osténde nobis lucem miseratiónum tuárum:


36:2 Et immítte timórem tuum super gentes, * quæ non exquisiérunt te,


36:3 Ut cognóscant quia non est Deus nisi tu, * et enárrent magnália tua.


36:4 Álleva manum tuam super gentes aliénas, * ut vídeant poténtiam tuam.


36:5 Sicut enim in conspéctu eórum sanctificátus es in nobis, * sic in conspéctu nostro magnificáberis in eis,


36:6 Ut cognóscant te, sicut et nos cognóvimus, * quóniam non est Deus præter te, Dómine.


36:7 Ínnova signa, et immúta mirabília. * Glorífica manum, et brácchium dextrum.


36:8 Éxcita furórem, et effúnde iram. * Tolle adversárium, et afflíge inimícum.


36:9 Festína tempus, et meménto finis, * ut enárrent mirabília tua.


36:10 In ira flammæ devorétur qui salvátur: * et qui péssimant plebem tuam, invéniant perditiónem.


36:11 Cóntere caput príncipum inimicórum, * dicéntium: Non est álius præter nos.


36:12 Cóngrega omnes tribus Iacob: ut cognóscant quia non est Deus nisi tu, * et enárrent magnália tua:


36:13 Et hereditábis eos, * sicut ab inítio.


36:14 Miserére plebi tuæ, super quam invocátum est nomen tuum: * et Israël, quem coæquásti primogénito tuo.


36:15 Miserére civitáti sanctificatiónis tuæ Ierúsalem, * civitáti requiéi tuæ.


36:16 Reple Sion inenarrabílibus verbis tuis, * et glória tua pópulum tuum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Osténde nobis, Dómine, lucem miseratiónum tuárum.






Ant. Omnis spíritus * laudet Dóminum.


Psalmus 150 [5]


150:1 Laudáte Dóminum in sanctis eius: * laudáte eum in firmaménto virtútis eius.


150:2 Laudáte eum in virtútibus eius: * laudáte eum secúndum multitúdinem magnitúdinis eius.


150:3 Laudáte eum in sono tubæ: * laudáte eum in psaltério, et cíthara.


150:4 Laudáte eum in týmpano, et choro: * laudáte eum in chordis, et órgano.


150:5 Laudáte eum in cýmbalis benesonántibus: † laudáte eum in cýmbalis iubilatiónis: *  omnis spíritus laudet Dóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Omnis spíritus laudet Dóminum.






Capitulum Hymnus Versus {ex Commune aut Festo}



Sap 3:1-3


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.


℟. Deo grátias.


 


Hymnus


Rex glorióse Mártyrum,


Coróna confiténtium,


Qui respuéntes térrea


Perdúcis ad cæléstia:


 


Aurem benígnam prótinus


Inténde nostris vócibus:


Trophǽa sacra pángimus:


Ignósce quod delíquimus.


 


Tu vincis inter Mártyres


Parcísque Confessóribus:


Tu vince nostra crímina,


Largítor indulgéntiæ.


 


Deo Patri sit glória,


Eiúsque soli Fílio,


Cum Spíritu Paráclito,


Nunc, et per omne sǽculum.


Amen.


 


℣. Exsultábunt Sancti in glória.


℟. Lætabúntur in cubílibus suis.






Canticum: Benedictus {Antiphona ex Proprio Sanctorum}



Ant. Vestri capílli cápitis * omnes numeráti sunt: nolíte timére: multis passéribus melióres estis vos.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vestri capílli cápitis omnes numeráti sunt: nolíte timére: multis passéribus melióres estis vos.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Infirmitátem nostram réspice, omnípotens Deus: et, quia pondus própriæ actiónis gravat, beatórum Mártyrum tuórum Fabiáni et Sebastiáni intercéssio gloriósa nos prótegat.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Exaltáre, Dómine, * qui iúdicas terram: redde retributiónem supérbis.


Psalmus 93(1-11) [1]


93:1 Deus ultiónum Dóminus: * Deus ultiónum líbere egit.


93:2 Exaltáre, qui iúdicas terram: * redde retributiónem supérbis.


93:3 Úsquequo peccatóres, Dómine, * úsquequo peccatóres gloriabúntur:


93:4 Effabúntur, et loquéntur iniquitátem: * loquéntur omnes, qui operántur iniustítiam?


93:5 Pópulum tuum, Dómine, humiliavérunt: * et hereditátem tuam vexavérunt.


93:6 Víduam, et ádvenam interfecérunt: * et pupíllos occidérunt.


93:7 Et dixérunt: Non vidébit Dóminus, * nec intélleget Deus Iacob.


93:8 Intellégite, insipiéntes in pópulo: * et stulti, aliquándo sápite.


93:9 Qui plantávit aurem, non áudiet? * aut qui finxit óculum, non consíderat?


93:10 Qui córripit gentes, non árguet: * qui docet hóminem sciéntiam?


93:11 Dóminus scit cogitatiónes hóminum, * quóniam vanæ sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 93(12-23) [2]


93:12 Beátus homo, quem tu erudíeris, Dómine: * et de lege tua docúeris eum,


93:13 Ut mítiges ei a diébus malis: * donec fodiátur peccatóri fóvea.


93:14 Quia non repéllet Dóminus plebem suam: * et hereditátem suam non derelínquet.


93:15 Quoadúsque iustítia convertátur in iudícium: * et qui iuxta illam omnes qui recto sunt corde.


93:16 Quis consúrget mihi advérsus malignántes? * aut quis stabit mecum advérsus operántes iniquitátem?


93:17 Nisi quia Dóminus adiúvit me: * paulo minus habitásset in inférno ánima mea.


93:18 Si dicébam: Motus est pes meus: * misericórdia tua, Dómine, adiuvábat me.


93:19 Secúndum multitúdinem dolórum meórum in corde meo: * consolatiónes tuæ lætificavérunt ánimam meam.


93:20 Numquid adhǽret tibi sedes iniquitátis: * qui fingis labórem in præcépto?


93:21 Captábunt in ánimam iusti: * et sánguinem innocéntem condemnábunt.


93:22 Et factus est mihi Dóminus in refúgium: * et Deus meus in adiutórium spei meæ.


93:23 Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 107 [3]


107:2 Parátum cor meum, Deus, parátum cor meum: * cantábo, et psallam in glória mea.


107:3 Exsúrge, glória mea, exsúrge, psaltérium et cíthara: * exsúrgam dilúculo.


107:4 Confitébor tibi in pópulis, Dómine: * et psallam tibi in natiónibus.


107:5 Quia magna est super cælos misericórdia tua: * et usque ad nubes véritas tua:


107:6 Exaltáre super cælos, Deus, et super omnem terram glória tua: * ut liberéntur dilécti tui.


107:7 Salvum fac déxtera tua, et exáudi me: * Deus locútus est in sancto suo:


107:8 Exsultábo, et dívidam Síchimam, * et convállem tabernaculórum dimétiar.


107:9 Meus est Gálaad, et meus est Manásses: * et Éphraim suscéptio cápitis mei.


107:10 Iuda rex meus: * Moab lebes spei meæ.


107:10 In Idumǽam exténdam calceaméntum meum: * mihi alienígenæ amíci facti sunt.


107:11 Quis dedúcet me in civitátem munítam? * quis dedúcet me usque in Idumǽam?


107:12 Nonne tu, Deus, qui repulísti nos, * et non exíbis, Deus, in virtútibus nostris?


107:13 Da nobis auxílium de tribulatióne: * quia vana salus hóminis.


107:14 In Deo faciémus virtútem: * et ipse ad níhilum dedúcet inimícos nostros.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáre, Dómine, qui iúdicas terram: redde retributiónem supérbis.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Duodécimo Kaléndas Februárii Luna quinta Anno Dómini 2029


 


Romæ pássio sanctæ Agnétis, Vírginis et Mártyris; quæ, sub Præfécto Urbis Symphrónio, ígnibus iniécta, sed iis per oratiónem eius exstínctis, gládio percússa est. De ea beátus Hierónymus hæc scribit: «Omnium géntium lítteris atque linguis, præcípue in Ecclésiis, Agnétis vita laudáta est; quæ et ætátem vicit et tyránnum, et títulum castitátis martýrio consecrávit».


Athénis natális sancti Públii Epíscopi, qui Atheniénsium Ecclésiam, post sanctum Dionýsium Areopagítam, nobíliter rexit; et, præclárus virtútibus ac doctrínæ laude præfúlgens, ob Christi martýrium glorióse coronátur.


Tarracóne, in Hispánia, sanctórum Mártyrum Fructuósi Epíscopi, Augúrii et Eulógii Diaconórum. Hi, témpore Galliéni, primo in cárcerem trusi, deínde flammis iniécti, et, exústis vínculis, mánibus in modum crucis expánsis orántes, martýrium complevérunt; in quorum die natáli sanctus Augustínus sermónem ad pópulum hábuit.


In monastério Einsidlénsi, apud Helvétios, sancti Meinrádi, Presbýteri et Mónachi; qui eódem in loco, ubi póstea monastérium ipsum excrévit, eremíticæ inténtus vitæ, a latrónibus interféctus est. Ipsíus vero beáti viri corpus, olim in Augiénsi Germániæ monastério sepúltum, ad Einsidlénse monastérium deínde relátum fuit.


Trecis, in Gállia, sancti Pátrocli Mártyris, qui martýrii corónam sub Aureliáno Imperatóre proméruit.


Pápiæ sancti Epiphánii, Epíscopi et Confessóris.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Clamor meus, * Dómine, ad te pervéniat: non avértas fáciem tuam a me.


Psalmus 101(2-13) [1]


101:2 Dómine, exáudi oratiónem meam: * et clamor meus ad te véniat.


101:3 Non avértas fáciem tuam a me: * in quacúmque die tríbulor, inclína ad me aurem tuam.


101:3 In quacúmque die invocávero te, * velóciter exáudi me.


101:4 Quia defecérunt sicut fumus dies mei: * et ossa mea sicut crémium aruérunt.


101:5 Percússus sum ut fænum, et áruit cor meum: * quia oblítus sum comédere panem meum.


101:6 A voce gémitus mei * adhǽsit os meum carni meæ.


101:7 Símilis factus sum pellicáno solitúdinis: * factus sum sicut nyctícorax in domicílio.


101:8 Vigilávi, * et factus sum sicut passer solitárius in tecto.


101:9 Tota die exprobrábant mihi inimíci mei: * et qui laudábant me, advérsum me iurábant.


101:10 Quia cínerem tamquam panem manducábam, * et potum meum cum fletu miscébam.


101:11 A fácie iræ et indignatiónis tuæ: * quia élevans allisísti me.


101:12 Dies mei sicut umbra declinavérunt: * et ego sicut fænum árui.


101:13 Tu autem, Dómine, in ætérnum pérmanes: * et memoriále tuum in generatiónem et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 101(14-23) [2]


101:14 Tu exsúrgens miseréberis Sion: * quia tempus miseréndi eius, quia venit tempus.


101:15 Quóniam placuérunt servis tuis lápides eius: * et terræ eius miserebúntur.


101:16 Et timébunt gentes nomen tuum, Dómine, * et omnes reges terræ glóriam tuam.


101:17 Quia ædificávit Dóminus Sion: * et vidébitur in glória sua.


101:18 Respéxit in oratiónem humílium: * et non sprevit precem eórum.


101:19 Scribántur hæc in generatióne áltera: * et pópulus, qui creábitur, laudábit Dóminum:


101:20 Quia prospéxit de excélso sancto suo: * Dóminus de cælo in terram aspéxit:


101:21 Ut audíret gémitus compeditórum: * ut sólveret fílios interemptórum:


101:22 Ut annúntient in Sion nomen Dómini: * et laudem eius in Ierúsalem.


101:23 In conveniéndo pópulos in unum, * et reges ut sérviant Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 101(24-29) [3]


101:24 Respóndit ei in via virtútis suæ: * Paucitátem diérum meórum núntia mihi.


101:25 Ne révoces me in dimídio diérum meórum: * in generatiónem et generatiónem anni tui.


101:26 Inítio tu, Dómine, terram fundásti: * et ópera mánuum tuárum sunt cæli.


101:27 Ipsi períbunt, tu autem pérmanes: * et omnes sicut vestiméntum veteráscent.


101:28 Et sicut opertórium mutábis eos, et mutabúntur: * tu autem idem ipse es, et anni tui non defícient.


101:29 Fílii servórum tuórum habitábunt: * et semen eórum in sǽculum dirigétur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamor meus, Dómine, ad te pervéniat: non avértas fáciem tuam a me.






Capitulum Responsorium Versus {ex Commune aut Festo}



Sap 3:1-3


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.


℟. Deo grátias.


 


℟.br. Lætámini in Dómino, * Et exsultáte iusti.


℟. Lætámini in Dómino, * Et exsultáte iusti.


℣. Et gloriámini omnes recti corde.


℟. Et exsultáte iusti.


℣. Glória Patri, et Fílio, * et Spirítui Sancto.


℟. Lætámini in Dómino, * Et exsultáte iusti.


 


℣. Exsúltent iusti in conspéctu Dei.


℟. Et delecténtur in lætítia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Infirmitátem nostram réspice, omnípotens Deus: et, quia pondus própriæ actiónis gravat, beatórum Mártyrum tuórum Fabiáni et Sebastiáni intercéssio gloriósa nos prótegat.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Dómine, Deus meus * magnificátus es veheménter.


Psalmus 103(1-12) [1]


103:1 Bénedic, ánima mea, Dómino: * Dómine, Deus meus, magnificátus es veheménter.


103:1 Confessiónem, et decórem induísti: * amíctus lúmine sicut vestiménto:


103:2 Exténdens cælum sicut pellem: * qui tegis aquis superióra eius.


103:3 Qui ponis nubem ascénsum tuum: * qui ámbulas super pennas ventórum.


103:4 Qui facis ángelos tuos, spíritus: * et minístros tuos ignem uréntem.


103:5 Qui fundásti terram super stabilitátem suam: * non inclinábitur in sǽculum sǽculi.


103:6 Abýssus, sicut vestiméntum, amíctus eius: * super montes stabunt aquæ.


103:7 Ab increpatióne tua fúgient: * a voce tonítrui tui formidábunt.


103:8 Ascéndunt montes: et descéndunt campi * in locum, quem fundásti eis.


103:9 Términum posuísti, quem non transgrediéntur: * neque converténtur operíre terram.


103:10 Qui emíttis fontes in convállibus: * inter médium móntium pertransíbunt aquæ.


103:11 Potábunt omnes béstiæ agri: * exspectábunt ónagri in siti sua.


103:12 Super ea vólucres cæli habitábunt: * de médio petrárum dabunt voces.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 103(13-23) [2]


103:13 Rigans montes de superióribus suis: * de fructu óperum tuórum satiábitur terra:


103:14 Prodúcens fænum iuméntis, * et herbam servitúti hóminum:


103:14 Ut edúcas panem de terra: * et vinum lætíficet cor hóminis:


103:15 Ut exhílaret fáciem in óleo: * et panis cor hóminis confírmet.


103:16 Saturabúntur ligna campi, et cedri Líbani, quas plantávit: * illic pásseres nidificábunt.


103:17 Heródii domus dux est eórum: * montes excélsi cervis: petra refúgium herináciis.


103:19 Fecit lunam in témpora: * sol cognóvit occásum suum.


103:20 Posuísti ténebras, et facta est nox: * in ipsa pertransíbunt omnes béstiæ silvæ.


103:21 Cátuli leónum rugiéntes, ut rápiant, * et quærant a Deo escam sibi.


103:22 Ortus est sol, et congregáti sunt: * et in cubílibus suis collocabúntur.


103:23 Exíbit homo ad opus suum: * et ad operatiónem suam usque ad vésperum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 103(24-35) [3]


103:24 Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.


103:25 Hoc mare magnum, et spatiósum mánibus: * illic reptília, quorum non est númerus.


103:26 Animália pusílla cum magnis: * illic naves pertransíbunt.


103:27 Draco iste, quem formásti ad illudéndum ei: * ómnia a te exspéctant ut des illis escam in témpore.


103:28 Dante te illis, cólligent: * aperiénte te manum tuam, ómnia implebúntur bonitáte.


103:29 Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.


103:30 Emíttes spíritum tuum, et creabúntur: * et renovábis fáciem terræ.


103:31 Sit glória Dómini in sǽculum: * lætábitur Dóminus in opéribus suis:


103:32 Qui réspicit terram, et facit eam trémere: * qui tangit montes, et fúmigant.


103:33 Cantábo Dómino in vita mea: * psallam Deo meo, quámdiu sum.


103:34 Iucúndum sit ei elóquium meum: * ego vero delectábor in Dómino.


103:35 Defíciant peccatóres a terra, et iníqui ita ut non sint: * bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, Deus meus magnificátus es veheménter.






Capitulum Responsorium Versus {ex Commune aut Festo}



Sap 10:17


Réddidit Deus mercédem labórum sanctórum suórum, et dedúxit illos in via mirábili: et fuit illis in velaménto diéi, et in luce stellárum nocte.


℟. Deo grátias.


 


℟.br. Exsúltent iusti * In conspéctu Dei.


℟. Exsúltent iusti * In conspéctu Dei.


℣. Et delecténtur in lætítia.


℟. In conspéctu Dei.


℣. Glória Patri, et Fílio, * et Spirítui Sancto.


℟. Exsúltent iusti * In conspéctu Dei.


 


℣. Iusti autem in perpétuum vivent.


℟. Et apud Dóminum est merces eórum.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Infirmitátem nostram réspice, omnípotens Deus: et, quia pondus própriæ actiónis gravat, beatórum Mártyrum tuórum Fabiáni et Sebastiáni intercéssio gloriósa nos prótegat.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Ne tacúeris Deus, * quia sermónibus ódii circumdedérunt me.


Psalmus 108(2-13) [1]


108:2 Deus, laudem meam ne tacúeris: * quia os peccatóris, et os dolósi super me apértum est.


108:3 Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.


108:4 Pro eo ut me dilígerent, detrahébant mihi: * ego autem orábam.


108:5 Et posuérunt advérsum me mala pro bonis: * et ódium pro dilectióne mea.


108:6 Constítue super eum peccatórem: * et diábolus stet a dextris eius.


108:7 Cum iudicátur, éxeat condemnátus: * et orátio eius fiat in peccátum.


108:8 Fiant dies eius pauci: * et episcopátum eius accípiat alter.


108:9 Fiant fílii eius órphani: * et uxor eius vídua.


108:10 Nutántes transferántur fílii eius, et mendícent: * et eiciántur de habitatiónibus suis.


108:11 Scrutétur fænerátor omnem substántiam eius: * et dirípiant aliéni labóres eius.


108:12 Non sit illi adiútor: * nec sit qui misereátur pupíllis eius.


108:13 Fiant nati eius in intéritum: * in generatióne una deleátur nomen eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 108(14-21) [2]


108:14 In memóriam rédeat iníquitas patrum eius in conspéctu Dómini: * et peccátum matris eius non deleátur.


108:15 Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.


108:17 Et persecútus est hóminem ínopem, et mendícum, * et compúnctum corde mortificáre.


108:18 Et diléxit maledictiónem, et véniet ei: * et nóluit benedictiónem, et elongábitur ab eo.


108:18 Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.


108:19 Fiat ei sicut vestiméntum, quo operítur: * et sicut zona, qua semper præcíngitur.


108:20 Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.


108:21 Et tu, Dómine, Dómine, fac mecum propter nomen tuum: * quia suávis est misericórdia tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 108(22-31) [3]


108:22 Líbera me quia egénus, et pauper ego sum: * et cor meum conturbátum est intra me.


108:23 Sicut umbra cum declínat, ablátus sum: * et excússus sum sicut locústæ.


108:24 Génua mea infirmáta sunt a ieiúnio: * et caro mea immutáta est propter óleum.


108:25 Et ego factus sum oppróbrium illis: * vidérunt me, et movérunt cápita sua.


108:26 Ádiuva me, Dómine, Deus meus: * salvum me fac secúndum misericórdiam tuam.


108:27 Et sciant quia manus tua hæc: * et tu, Dómine, fecísti eam.


108:28 Maledícent illi, et tu benedíces: * qui insúrgunt in me, confundántur: servus autem tuus lætábitur.


108:29 Induántur qui détrahunt mihi, pudóre: * et operiántur sicut diplóide confusióne sua.


108:30 Confitébor Dómino nimis in ore meo: * et in médio multórum laudábo eum.


108:31 Quia ástitit a dextris páuperis, * ut salvam fáceret a persequéntibus ánimam meam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne tacúeris Deus, quia sermónibus ódii circumdedérunt me.






Capitulum Responsorium Versus {ex Commune aut Festo}



Sap 3:7-8


Fulgébunt iusti, et tamquam scintíllæ in arundinéto discúrrent. Iudicábunt natiónes, et dominabúntur pópulis: et regnábit Dóminus illórum in perpétuum.


℟. Deo grátias.


 


℟.br. Iusti autem * In perpétuum vivent.


℟. Iusti autem * In perpétuum vivent.


℣. Et apud Dóminum est merces eórum.


℟. In perpétuum vivent.


℣. Glória Patri, et Fílio, * et Spirítui Sancto.


℟. Iusti autem * In perpétuum vivent.


 


℣. Exsultábunt Sancti in glória.


℟. Lætabúntur in cubílibus suis.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Infirmitátem nostram réspice, omnípotens Deus: et, quia pondus própriæ actiónis gravat, beatórum Mártyrum tuórum Fabiáni et Sebastiáni intercéssio gloriósa nos prótegat.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.








Dominica III Post Epiphaniam
II. classis

Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Benedíctus Dóminus * suscéptor meus et liberátor meus.


Psalmus 143(1-8) [1]


143:1 Benedíctus Dóminus, Deus meus, qui docet manus meas ad prǽlium, * et dígitos meos ad bellum.


143:2 Misericórdia mea, et refúgium meum: * suscéptor meus, et liberátor meus:


143:2 Protéctor meus, et in ipso sperávi: * qui subdit pópulum meum sub me.


143:3 Dómine, quid est homo, quia innotuísti ei? * aut fílius hóminis, quia réputas eum?


143:4 Homo vanitáti símilis factus est: * dies eius sicut umbra prætéreunt.


143:5 Dómine, inclína cælos tuos, et descénde: * tange montes, et fumigábunt.


143:6 Fúlgura coruscatiónem, et dissipábis eos: * emítte sagíttas tuas, et conturbábis eos.


143:7 Emítte manum tuam de alto, éripe me, et líbera me de aquis multis: * de manu filiórum alienórum.


143:8 Quorum os locútum est vanitátem: * et déxtera eórum, déxtera iniquitátis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedíctus Dóminus suscéptor meus et liberátor meus.






Ant. Beátus pópulus * cuius Dóminus Deus eius.


Psalmus 143(9-15) [2]


143:9 Deus, cánticum novum cantábo tibi: * in psaltério decachórdo psallam tibi.


143:10 Qui das salútem régibus: * qui redemísti David, servum tuum, de gládio malígno: éripe me.


143:11 Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:


143:12 Quorum fílii, sicut novéllæ plantatiónes * in iuventúte sua.


143:12 Fíliæ eórum compósitæ: * circumornátæ ut similitúdo templi.


143:13 Promptuária eórum plena, * eructántia ex hoc in illud.


143:13 Oves eórum fœtósæ, abundántes in egréssibus suis: * boves eórum crassæ.


143:14 Non est ruína macériæ, neque tránsitus: * neque clamor in platéis eórum.


143:15 Beátum dixérunt pópulum, cui hæc sunt: * beátus pópulus, cuius Dóminus Deus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beátus pópulus cuius Dóminus Deus eius.






Ant. Magnus Dóminus * et laudábilis nimis: et magnitúdinis eius non est finis.


Psalmus 144(1-7) [3]


144:1 Exaltábo te, Deus meus, rex: * et benedícam nómini tuo in sǽculum, et in sǽculum sǽculi.


144:2 Per síngulos dies benedícam tibi: * et laudábo nomen tuum in sǽculum, et in sǽculum sǽculi.


144:3 Magnus Dóminus, et laudábilis nimis: * et magnitúdinis eius non est finis.


144:4 Generátio et generátio laudábit ópera tua: * et poténtiam tuam pronuntiábunt.


144:5 Magnificéntiam glóriæ sanctitátis tuæ loquéntur: * et mirabília tua narrábunt.


144:6 Et virtútem terribílium tuórum dicent: * et magnitúdinem tuam narrábunt.


144:7 Memóriam abundántiæ suavitátis tuæ eructábunt: * et iustítia tua exsultábunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnus Dóminus et laudábilis nimis: et magnitúdinis eius non est finis.






Ant. Suávis Dóminus * univérsis: et miseratiónes eius super ómnia ópera eius.


Psalmus 144(8-13a) [4]


144:8 Miserátor, et miséricors Dóminus: * pátiens, et multum miséricors.


144:9 Suávis Dóminus univérsis: * et miseratiónes eius super ómnia ópera eius.


144:10 Confiteántur tibi, Dómine, ómnia ópera tua: * et sancti tui benedícant tibi.


144:11 Glóriam regni tui dicent: * et poténtiam tuam loquéntur:


144:12 Ut notam fáciant fíliis hóminum poténtiam tuam: * et glóriam magnificéntiæ regni tui.


144:13 Regnum tuum regnum ómnium sæculórum: * et dominátio tua in omni generatióne et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suávis Dóminus univérsis: et miseratiónes eius super ómnia ópera eius.






Ant. Fidélis Dóminus * in ómnibus verbis suis: et sanctus in ómnibus opéribus suis. ‡


Psalmus 144(13b-21) [5]


144:13  Fidélis Dóminus in ómnibus verbis suis: et sanctus in ómnibus opéribus suis.


144:14 ‡ Állevat Dóminus omnes qui córruunt: * et érigit omnes elísos.


144:15 Óculi ómnium in te sperant, Dómine: * et tu das escam illórum in témpore opportúno.


144:16 Áperis tu manum tuam: * et imples omne ánimal benedictióne.


144:17 Iustus Dóminus in ómnibus viis suis: * et sanctus in ómnibus opéribus suis.


144:18 Prope est Dóminus ómnibus invocántibus eum: * ómnibus invocántibus eum in veritáte.


144:19 Voluntátem timéntium se fáciet: † et deprecatiónem eórum exáudiet: * et salvos fáciet eos.


144:20 Custódit Dóminus omnes diligéntes se: * et omnes peccatóres dispérdet.


144:21 Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fidélis Dóminus in ómnibus verbis suis: et sanctus in ómnibus opéribus suis.






Capitulum Hymnus Versus {ex Psalterio secundum diem}



Rom 11:33


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!


℟. Deo grátias.


 


Hymnus


Iam sol recédit ígneus:


Tu, lux perénnis, Únitas,


Nostris, beáta Trínitas,


Infúnde lumen córdibus.


 


Te mane laudum cármine,


Te deprecámur véspere;


Dignéris ut te súpplices


Laudémus inter cǽlites.


 


Patri, simúlque Fílio,


Tibíque, Sancte Spíritus,


Sicut fuit, sit iúgiter


Sæclum per omne glória.


Amen.


 


℣. Vespertína orátio ascéndat ad te, Dómine.


℟. Et descéndat super nos misericórdia tua.






Canticum: Magnificat {Antiphona ex Proprio de Tempore}



Ant. Suscépit Deus * Israël, púerum suum: sicut locútus est ad Ábraham, et semen eius usque in sǽculum.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscépit Deus Israël, púerum suum: sicut locútus est ad Ábraham, et semen eius usque in sǽculum.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, infirmitátem nostram propítius réspice: atque, ad protegéndum nos, déxteram tuæ maiestátis exténde.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Intret orátio mea * in conspéctu tuo, Dómine.


Psalmus 87 [1]


87:2 Dómine, Deus salútis meæ: * in die clamávi, et nocte coram te.


87:3 Intret in conspéctu tuo orátio mea: * inclína aurem tuam ad precem meam:


87:4 Quia repléta est malis ánima mea: * et vita mea inférno appropinquávit.


87:5 Æstimátus sum cum descendéntibus in lacum: * factus sum sicut homo sine adiutório, inter mórtuos liber.


87:6 Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.


87:7 Posuérunt me in lacu inferióri: * in tenebrósis, et in umbra mortis.


87:8 Super me confirmátus est furor tuus: * et omnes fluctus tuos induxísti super me.


87:9 Longe fecísti notos meos a me: * posuérunt me abominatiónem sibi.


87:9 Tráditus sum, et non egrediébar: * óculi mei languérunt præ inópia.


87:10 Clamávi ad te, Dómine, tota die: * expándi ad te manus meas.


87:11 Numquid mórtuis fácies mirabília: * aut médici suscitábunt, et confitebúntur tibi?


87:12 Numquid narrábit áliquis in sepúlcro misericórdiam tuam, * et veritátem tuam in perditióne?


87:13 Numquid cognoscéntur in ténebris mirabília tua, * et iustítia tua in terra obliviónis?


87:14 Et ego ad te, Dómine, clamávi: * et mane orátio mea prævéniet te.


87:15 Ut quid, Dómine, repéllis oratiónem meam: * avértis fáciem tuam a me?


87:16 Pauper sum ego, et in labóribus a iuventúte mea: * exaltátus autem, humiliátus sum et conturbátus.


87:17 In me transiérunt iræ tuæ: * et terróres tui conturbavérunt me.


87:18 Circumdedérunt me sicut aqua tota die: * circumdedérunt me simul.


87:19 Elongásti a me amícum et próximum: * et notos meos a miséria.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 102(1-12) [2]


102:1 Bénedic, ánima mea, Dómino: * et ómnia, quæ intra me sunt, nómini sancto eius.


102:2 Bénedic, ánima mea, Dómino: * et noli oblivísci omnes retributiónes eius.


102:3 Qui propitiátur ómnibus iniquitátibus tuis: * qui sanat omnes infirmitátes tuas.


102:4 Qui rédimit de intéritu vitam tuam: * qui corónat te in misericórdia et miseratiónibus.


102:5 Qui replet in bonis desidérium tuum: * renovábitur ut áquilæ iuvéntus tua:


102:6 Fáciens misericórdias Dóminus: * et iudícium ómnibus iniúriam patiéntibus.


102:7 Notas fecit vias suas Móysi, * fíliis Israël voluntátes suas.


102:8 Miserátor, et miséricors Dóminus: * longánimis, et multum miséricors.


102:9 Non in perpétuum irascétur: * neque in ætérnum comminábitur.


102:10 Non secúndum peccáta nostra fecit nobis: * neque secúndum iniquitátes nostras retríbuit nobis.


102:11 Quóniam secúndum altitúdinem cæli a terra: * corroborávit misericórdiam suam super timéntes se.


102:12 Quantum distat ortus ab occidénte: * longe fecit a nobis iniquitátes nostras.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 102(13-22) [3]


102:13 Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.


102:14 Recordátus est quóniam pulvis sumus: * homo, sicut fænum dies eius, tamquam flos agri sic efflorébit.


102:16 Quóniam spíritus pertransíbit in illo, et non subsístet: * et non cognóscet ámplius locum suum.


102:17 Misericórdia autem Dómini ab ætérno, * et usque in ætérnum super timéntes eum.


102:17 Et iustítia illíus in fílios filiórum, * his qui servant testaméntum eius:


102:18 Et mémores sunt mandatórum ipsíus, * ad faciéndum ea.


102:19 Dóminus in cælo parávit sedem suam: * et regnum ipsíus ómnibus dominábitur.


102:20 Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.


102:21 Benedícite Dómino, omnes virtútes eius: * minístri eius, qui fácitis voluntátem eius.


102:22 Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Intret orátio mea in conspéctu tuo, Dómine.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






Dominica III Post Epiphaniam
II. classis

Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Psalterio secundum diem}



Ant. Adorémus Dóminum, * Quóniam ipse fecit nos.


Ant. Adorémus Dóminum, * Quóniam ipse fecit nos.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Adorémus Dóminum, * Quóniam ipse fecit nos.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Quóniam ipse fecit nos.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Adorémus Dóminum, * Quóniam ipse fecit nos.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Quóniam ipse fecit nos.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Adorémus Dóminum, * Quóniam ipse fecit nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Quóniam ipse fecit nos.


Ant. Adorémus Dóminum, * Quóniam ipse fecit nos.






Hymnus {ex Psalterio secundum tempora}



Primo die, quo Trínitas


Beáta mundum cóndidit,


Vel quo resúrgens Cónditor


Nos, morte victa, líberat:


 


Pulsis procul torpóribus,


Surgámus omnes ócius,


Et nocte quærámus Deum,


Prophéta sicut prǽcipit:


 


Nostras preces ut áudiat


Suámque dextram pórrigat,


Et expiátos sórdibus


Reddat polórum sédibus:


 


Ut, quique sacratíssimo


Huius diéi témpore


Horis quiétis psállimus,


Donis beátis múneret.


 


Iam nunc, patérna cláritas,


Te postulámus áffatim:


Absint faces libídinis,


Et omnis actus nóxius.


 


Ne fœda sit, vel lúbrica


Compágo nostri córporis,


Ob cuius ignes ígnibus


Avérnus urat ácrius.


 


Mundi Redémptor, quǽsumus,


Tu probra nostra díluas;


Nobísque largus cómmoda


Vitæ perénnis cónferas.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Beátus vir * qui in lege Dómini meditátur.


Psalmus 1 [1]


1:1 Beátus vir, qui non ábiit in consílio impiórum, † et in via peccatórum non stetit, * et in cáthedra pestiléntiæ non sedit:


1:2 Sed in lege Dómini volúntas eius, * et in lege eius meditábitur die ac nocte.


1:3 Et erit tamquam lignum, quod plantátum est secus decúrsus aquárum, * quod fructum suum dabit in témpore suo:


1:3 Et fólium eius non défluet: * et ómnia quæcúmque fáciet, prosperabúntur.


1:4 Non sic ímpii, non sic: * sed tamquam pulvis, quem próicit ventus a fácie terræ.


1:5 Ídeo non resúrgent ímpii in iudício: * neque peccatóres in concílio iustórum.


1:6 Quóniam novit Dóminus viam iustórum: * et iter impiórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beátus vir qui in lege Dómini meditátur.






Ant. Servíte Dómino * in timóre, et exsultáte ei cum tremóre.


Psalmus 2 [2]


2:1 Quare fremuérunt gentes: * et pópuli meditáti sunt inánia?


2:2 Astitérunt reges terræ, et príncipes convenérunt in unum * advérsus Dóminum, et advérsus Christum eius.


2:3 Dirumpámus víncula eórum: * et proiciámus a nobis iugum ipsórum.


2:4 Qui hábitat in cælis, irridébit eos: * et Dóminus subsannábit eos.


2:5 Tunc loquétur ad eos in ira sua, * et in furóre suo conturbábit eos.


2:6 Ego autem constitútus sum Rex ab eo super Sion montem sanctum eius, * prǽdicans præcéptum eius.


2:7 Dóminus dixit ad me: * Fílius meus es tu, ego hódie génui te.


2:8 Póstula a me, et dabo tibi gentes hereditátem tuam, * et possessiónem tuam términos terræ.


2:9 Reges eos in virga férrea, * et tamquam vas fíguli confrínges eos.


2:10 Et nunc, reges, intellégite: * erudímini, qui iudicátis terram.


2:11 Servíte Dómino in timóre: * et exsultáte ei cum tremóre.


2:12 Apprehéndite disciplínam, nequándo irascátur Dóminus, * et pereátis de via iusta.


2:13 Cum exárserit in brevi ira eius: * beáti omnes qui confídunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Servíte Dómino in timóre, et exsultáte ei cum tremóre.






Ant. Exsúrge, * Dómine, salvum me fac, Deus meus.


Psalmus 3 [3]


3:2 Dómine, quid multiplicáti sunt qui tríbulant me? * multi insúrgunt advérsum me.


3:3 Multi dicunt ánimæ meæ: * Non est salus ipsi in Deo eius.


3:4 Tu autem, Dómine, suscéptor meus es, * glória mea, et exáltans caput meum.


3:5 Voce mea ad Dóminum clamávi: * et exaudívit me de monte sancto suo.


3:6 Ego dormívi, et soporátus sum: * et exsurréxi, quia Dóminus suscépit me.


3:7 Non timébo míllia pópuli circumdántis me: * exsúrge, Dómine, salvum me fac, Deus meus.


3:8 Quóniam tu percussísti omnes adversántes mihi sine causa: * dentes peccatórum contrivísti.


3:9 Dómini est salus: * et super pópulum tuum benedíctio tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, salvum me fac, Deus meus.






Ant. Quam admirábile * est nomen tuum, Dómine, in univérsa terra!


Psalmus 8 [4]


8:2 Dómine, Dóminus noster, * quam admirábile est nomen tuum in univérsa terra!


8:2 Quóniam eleváta est magnificéntia tua, * super cælos.


8:3 Ex ore infántium et lacténtium perfecísti laudem propter inimícos tuos, * ut déstruas inimícum et ultórem.


8:4 Quóniam vidébo cælos tuos, ópera digitórum tuórum: * lunam et stellas, quæ tu fundásti.


8:5 Quid est homo quod memor es eius? * aut fílius hóminis, quóniam vísitas eum?


8:6 Minuísti eum paulo minus ab Ángelis, † glória et honóre coronásti eum: *  et constituísti eum super ópera mánuum tuárum.


8:8 Ómnia subiecísti sub pédibus eius, * oves et boves univérsas: ínsuper et pécora campi.


8:9 Vólucres cæli, et pisces maris, * qui perámbulant sémitas maris.


8:10 Dómine, Dóminus noster, * quam admirábile est nomen tuum in univérsa terra!


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam admirábile est nomen tuum, Dómine, in univérsa terra!






Ant. Sedísti super thronum * qui iúdicas iustítiam.


Psalmus 9(2-11) [5]


9:2 Confitébor tibi, Dómine, in toto corde meo: * narrábo ómnia mirabília tua.


9:3 Lætábor et exsultábo in te: * psallam nómini tuo, Altíssime.


9:4 In converténdo inimícum meum retrórsum: * infirmabúntur, et períbunt a fácie tua.


9:5 Quóniam fecísti iudícium meum et causam meam: * sedísti super thronum, qui iúdicas iustítiam.


9:6 Increpásti gentes, et périit ímpius: * nomen eórum delésti in ætérnum, et in sǽculum sǽculi.


9:7 Inimíci defecérunt frámeæ in finem: * et civitátes eórum destruxísti.


9:7 Périit memória eórum cum sónitu: *  et Dóminus in ætérnum pérmanet.


9:8 Parávit in iudício thronum suum: *  et ipse iudicábit orbem terræ in æquitáte, iudicábit pópulos in iustítia.


9:10 Et factus est Dóminus refúgium páuperi: * adiútor in opportunitátibus, in tribulatióne.


9:11 Et sperent in te qui novérunt nomen tuum: * quóniam non dereliquísti quæréntes te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sedísti super thronum qui iúdicas iustítiam.






Ant. Exsúrge, Dómine, * non præváleat homo.


Psalmus 9(12-21) [6]


9:12 Psállite Dómino, qui hábitat in Sion: * annuntiáte inter gentes stúdia eius:


9:13 Quóniam requírens sánguinem eórum recordátus est: * non est oblítus clamórem páuperum.


9:14 Miserére mei, Dómine: * vide humilitátem meam de inimícis meis.


9:15 Qui exáltas me de portis mortis, * ut annúntiem omnes laudatiónes tuas in portis fíliæ Sion.


9:16 Exsultábo in salutári tuo: * infíxæ sunt gentes in intéritu, quem fecérunt.


9:16 In láqueo isto, quem abscondérunt, * comprehénsus est pes eórum.


9:17 Cognoscétur Dóminus iudícia fáciens: * in opéribus mánuum suárum comprehénsus est peccátor.


9:18 Convertántur peccatóres in inférnum, * omnes gentes quæ obliviscúntur Deum.


9:19 Quóniam non in finem oblívio erit páuperis: * patiéntia páuperum non períbit in finem.


9:20 Exsúrge, Dómine, non confortétur homo: * iudicéntur gentes in conspéctu tuo.


9:21 Constítue, Dómine, legislatórem super eos: * ut sciant gentes quóniam hómines sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, non præváleat homo.






Ant. Ut quid, Dómine, * recessísti longe? ‡


Psalmus 9(22-32) [7]


9:22  Ut quid, Dómine, recessísti longe, * ‡ déspicis in opportunitátibus, in tribulatióne?


9:23 Dum supérbit ímpius, incénditur pauper: * comprehendúntur in consíliis quibus cógitant.


9:24 Quóniam laudátur peccátor in desidériis ánimæ suæ: * et iníquus benedícitur.


9:25 Exacerbávit Dóminum peccátor, * secúndum multitúdinem iræ suæ non quæret.


9:26 Non est Deus in conspéctu eius: * inquinátæ sunt viæ illíus in omni témpore.


9:26 Auferúntur iudícia tua a fácie eius: * ómnium inimicórum suórum dominábitur.


9:27 Dixit enim in corde suo: * Non movébor a generatióne in generatiónem sine malo.


9:28 Cuius maledictióne os plenum est, et amaritúdine, et dolo: * sub lingua eius labor et dolor.


9:29 Sedet in insídiis cum divítibus in occúltis: * ut interfíciat innocéntem.


9:30 Óculi eius in páuperem respíciunt: * insidiátur in abscóndito, quasi leo in spelúnca sua.


9:30 Insidiátur ut rápiat páuperem: * rápere páuperem, dum áttrahit eum.


9:31 In láqueo suo humiliábit eum: * inclinábit se, et cadet, cum dominátus fúerit páuperum.


9:32 Dixit enim in corde suo: Oblítus est Deus, * avértit fáciem suam ne vídeat in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ut quid, Dómine, recessísti longe?






Ant. Exsúrge, * Dómine Deus, exaltétur manus tua. ‡


Psalmus 9(33-39) [8]


9:33  Exsúrge, Dómine Deus, exaltétur manus tua: * ‡ ne obliviscáris páuperum.


9:34 Propter quid irritávit ímpius Deum? * dixit enim in corde suo: Non requíret.


9:35 Vides quóniam tu labórem et dolórem consíderas: * ut tradas eos in manus tuas.


9:35 Tibi derelíctus est pauper: * órphano tu eris adiútor.


9:36 Cóntere brácchium peccatóris et malígni: * quærétur peccátum illíus, et non inveniétur.


9:37 Dóminus regnábit in ætérnum, et in sǽculum sǽculi: * períbitis, gentes, de terra illíus.


9:38 Desidérium páuperum exaudívit Dóminus: * præparatiónem cordis eórum audívit auris tua.


9:39 Iudicáre pupíllo et húmili, * ut non appónat ultra magnificáre se homo super terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine Deus, exaltétur manus tua.






Ant. Iustus Dóminus * et iustítiam diléxit.


Psalmus 10 [9]


10:2 In Dómino confído: † quómodo dícitis ánimæ meæ: * Tránsmigra in montem sicut passer?


10:3 Quóniam ecce peccatóres intendérunt arcum, † paravérunt sagíttas suas in pháretra, * ut sagíttent in obscúro rectos corde.


10:4 Quóniam quæ perfecísti, destruxérunt: * iustus autem quid fecit?


10:5 Dóminus in templo sancto suo, * Dóminus in cælo sedes eius.


10:5 Óculi eius in páuperem respíciunt: * pálpebræ eius intérrogant fílios hóminum.


10:6 Dóminus intérrogat iustum et ímpium: * qui autem díligit iniquitátem, odit ánimam suam.


10:7 Pluet super peccatóres láqueos: * ignis, et sulphur, et spíritus procellárum pars cálicis eórum.


10:8 Quóniam iustus Dóminus, et iustítias diléxit: * æquitátem vidit vultus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iustus Dóminus et iustítiam diléxit.






℣. Prævenérunt óculi mei ad te dilúculo.


℟. Ut meditárer elóquia tua, Dómine.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


Incipit Epístola beáti Pauli Apóstoli ad Gálatas


Gal 1:1-5


1 Paulus Apóstolus non ab homínibus, neque per hóminem, sed per Iesum Christum, et Deum Patrem, qui suscitávit eum a mórtuis:


2 Et qui mecum sunt omnes fratres, ecclésiis Galátiæ.


3 Grátia vobis, et pax a Deo Patre, et Dómino nostro Iesu Christo,


4 Qui dedit semetípsum pro peccátis nostris, ut eríperet nos de præsénti sǽculo nequam, secúndum voluntátem Dei et Patris nostri,


5 Cui est glória in sǽcula sæculórum. Amen.


℣. Tu autem, Dómine, miserére nobis.


℟. Deo grátias.


 


℟. Dómine, ne in ira tua árguas me, neque in furóre tuo corrípias me:


* Miserére mei, Dómine, quóniam infírmus sum.


℣. Timor et tremor venérunt super me, et contexérunt me ténebræ.


℟. Miserére mei, Dómine, quóniam infírmus sum.






℣. Iube, Dómine, benedícere.


Benedictio. Divínum auxílium máneat semper nobíscum.


℟. Amen.


 


Lectio 2


Gal 1:6-10


6 Miror quod sic tam cito transferímini ab eo, qui vos vocávit in grátiam Christi in áliud Evangélium:


7 Quod non est áliud, nisi sunt áliqui, qui vos contúrbant, et volunt convértere Evangélium Christi.


8 Sed licet nos, aut Angelus de cælo evangelízet vobis prætérquam quod evangelizávimus vobis, anáthema sit.


9 Sicut prædíximus, et nunc íterum dico: Si quis vobis evangelizáverit præter id, quod accepístis, anáthema sit.


10 Modo enim homínibus suádeo, an Deo? An quæro homínibus placére? Si adhuc homínibus placérem, Christi servus non essem.


Gal 1:11-14


11 Notum enim vobis fácio, fratres, Evangélium, quod evangelizátum est a me, quia non est secúndum hóminem:


12 Neque enim ego ab hómine accépi illud, neque dídici, sed per revelatiónem Iesu Christi.


13 Audístis enim conversatiónem meam aliquándo in Iudaísmo: quóniam supra modum persequébar Ecclésiam Dei, et expugnábam illam,


14 Et proficiébam in Iudaísmo supra multos coætáneos meos in génere meo, abundántius æmulátor exístens paternárum meárum traditiónum.


℣. Tu autem, Dómine, miserére nobis.


℟. Deo grátias.


 


℟. A dextris est mihi Dóminus, ne commóvear:


* Propter hoc dilatátum est cor meum, et exsultávit lingua mea.


℣. Dóminus pars hereditátis meæ, et cálicis mei.


℟. Propter hoc dilatátum est cor meum, et exsultávit lingua mea.


℣. Glória Patri, et Fílio, * et Spirítui Sancto.


℟. Propter hoc dilatátum est cor meum, et exsultávit lingua mea.






℣. Iube, Dómine, benedícere.


Benedictio. Per evangélica dicta, deleántur nostra delícta.


℟. Amen.


 


Lectio 3


Léctio sancti Evangélii secúndum Matthǽum


Matt 8:1-13


In illo témpore: Cum descendísset Iesus de monte, secútæ sunt eum turbæ multæ: et ecce leprósus véniens, adorábat eum. Et réliqua.


 


Homilía sancti Hierónymi Presbýteri


Liber 1 Comment. in cap. 8 Matth.


De monte Dómino descendénte, occúrrunt turbæ, quia ad altióra ascéndere non valuérunt. Et primus ei occúrrit leprósus: necdum enim póterat cum lepra tam multíplicem in monte Salvatóris audíre sermónem. Et notándum, quod hic primus speciáliter curátus sit: secúndo, puer centuriónis: tértio, socrus Petri fébriens in Caphárnaum: quarto loco, qui obláti sunt ei a dæmónio vexáti: quorum spíritus verbo eiciébat, quando et omnes male habéntes curávit.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, infirmitátem nostram propítius réspice: atque, ad protegéndum nos, déxteram tuæ maiestátis exténde.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Allelúia, * Dóminus regnávit, decórem índuit, allelúia, allelúia.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, Dóminus regnávit, decórem índuit, allelúia, allelúia.






Ant. Iubiláte * Deo omnis terra, allelúia.


Psalmus 99 [2]


99:2 Iubiláte Deo, omnis terra: * servíte Dómino in lætítia.


99:2 Introíte in conspéctu eius, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus eius, et oves páscuæ eius: †  introíte portas eius in confessióne, * átria eius in hymnis: confitémini illi.


99:4 Laudáte nomen eius:  quóniam suávis est Dóminus, † in ætérnum misericórdia eius, * et usque in generatiónem et generatiónem véritas eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iubiláte Deo omnis terra, allelúia.






Ant. Benedícam te * in vita mea, Dómine: et in nómine tuo levábo manus meas, allelúia.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adiútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui iurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedícam te in vita mea, Dómine: et in nómine tuo levábo manus meas, allelúia.






Ant. Tres púeri * iussu regis in fornácem missi sunt, non timéntes flammam ignis, dicéntes: Benedíctus Deus, allelúia.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Tres púeri iussu regis in fornácem missi sunt, non timéntes flammam ignis, dicéntes: Benedíctus Deus, allelúia.






Ant. Allelúia, * laudáte Dóminum de cælis, allelúia, allelúia.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli eius: * laudáte eum, omnes virtútes eius.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum eius:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes iúdices terræ.


148:12 Iúvenes, et vírgines: † senes cum iunióribus laudent nomen Dómini: *  quia exaltátum est nomen eius solíus.


148:14 Conféssio eius super cælum et terram: * et exaltávit cornu pópuli sui.


148:14 Hymnus ómnibus sanctis eius: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, laudáte Dóminum de cælis, allelúia, allelúia.






Capitulum Hymnus Versus {ex Psalterio secundum diem}



Apo 7:12


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.


℟. Deo grátias.


 


Hymnus


Ætérne rerum Cónditor,


Noctem diémque qui regis,


Et témporum das témpora,


Ut álleves fastídium.


 


Noctúrna lux viántibus


A nocte noctem ségregans,


Præco diéi iam sonat,


Iubárque solis évocat.


 


Hoc excitátus Lúcifer


Solvit polum calígine:


Hoc omnis errónum cohors


Viam nocéndi déserit.


 


Hoc nauta vires cólligit,


Pontíque mitéscunt freta:


Hoc, ipsa petra Ecclésiæ,


Canénte, culpam díluit.


 


Surgámus ergo strénue:


Gallus iacéntes éxcitat,


Et somnoléntos íncrepat,


Gallus negántes árguit.


 


Gallo canénte, spes redit,


Ægris salus refúnditur,


Mucro latrónis cónditur,


Lapsis fides revértitur.


 


Iesu, labántes réspice,


Et nos vidéndo córrige:


Si réspicis, labes cadunt,


Fletúque culpa sólvitur.


 


Tu, lux, refúlge sénsibus,


Mentísque somnum díscute:


Te nostra vox primum sonet,


Et vota solvámus tibi.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.


 


℣. Dóminus regnávit, decórem índuit.


℟. Índuit Dóminus fortitúdinem, et præcínxit se virtúte.






Canticum: Benedictus {Antiphona ex Proprio de Tempore}



Ant. Cum descendísset Iesus * de monte, ecce leprósus véniens adorábat eum, dicens: Dómine, si vis, potes me mundáre: et exténdens manum, tétigit eum, dicens: Volo, mundáre.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum descendísset Iesus de monte, ecce leprósus véniens adorábat eum, dicens: Dómine, si vis, potes me mundáre: et exténdens manum, tétigit eum, dicens: Volo, mundáre.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, infirmitátem nostram propítius réspice: atque, ad protegéndum nos, déxteram tuæ maiestátis exténde.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Allelúia, * confitémini Dómino, quóniam in sǽculum misericórdia eius, allelúia, allelúia.


Psalmus 117 [1]


117:1 Confitémini Dómino quóniam bonus: * quóniam in sǽculum misericórdia eius.


117:2 Dicat nunc Israël quóniam bonus: * quóniam in sǽculum misericórdia eius.


117:3 Dicat nunc domus Aaron: * quóniam in sǽculum misericórdia eius.


117:4 Dicant nunc qui timent Dóminum: * quóniam in sǽculum misericórdia eius.


117:5 De tribulatióne invocávi Dóminum: * et exaudívit me in latitúdine Dóminus.


117:6 Dóminus mihi adiútor: * non timébo quid fáciat mihi homo.


117:7 Dóminus mihi adiútor: * et ego despíciam inimícos meos.


117:8 Bonum est confídere in Dómino, * quam confídere in hómine:


117:9 Bonum est speráre in Dómino, * quam speráre in princípibus.


117:10 Omnes gentes circuiérunt me: * et in nómine Dómini quia ultus sum in eos.


117:11 Circumdántes circumdedérunt me: * et in nómine Dómini quia ultus sum in eos.


117:12 Circumdedérunt me sicut apes, † et exarsérunt sicut ignis in spinis: * et in nómine Dómini quia ultus sum in eos.


117:13 Impúlsus evérsus sum ut cáderem: * et Dóminus suscépit me.


117:14 Fortitúdo mea, et laus mea Dóminus: * et factus est mihi in salútem.


117:15 Vox exsultatiónis, et salútis * in tabernáculis iustórum.


117:16 Déxtera Dómini fecit virtútem: † déxtera Dómini exaltávit me, * déxtera Dómini fecit virtútem.


117:17 Non móriar, sed vivam: * et narrábo ópera Dómini.


117:18 Castígans castigávit me Dóminus: * et morti non trádidit me.


117:19 Aperíte mihi portas iustítiæ, † ingréssus in eas confitébor Dómino: *  hæc porta Dómini, iusti intrábunt in eam.


117:21 Confitébor tibi quóniam exaudísti me: * et factus es mihi in salútem.


117:22 Lápidem, quem reprobavérunt ædificántes: * hic factus est in caput ánguli.


117:23 A Dómino factum est istud: * et est mirábile in óculis nostris.


117:24 Hæc est dies, quam fecit Dóminus: * exsultémus, et lætémur in ea.


117:25 O Dómine, salvum me fac, † o Dómine, bene prosperáre: *  benedíctus qui venit in nómine Dómini.


117:26 Benedíximus vobis de domo Dómini: *  Deus Dóminus, et illúxit nobis.


117:27 Constitúite diem solémnem in condénsis, * usque ad cornu altáris.


117:28 Deus meus es tu, et confitébor tibi: * Deus meus es tu, et exaltábo te.


117:28 Confitébor tibi quóniam exaudísti me * et factus es mihi in salútem.


117:29 Confitémini Dómino quóniam bonus: * quóniam in sǽculum misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia eius: * in toto corde exquírunt eum.


118:3 Non enim qui operántur iniquitátem, * in viis eius ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas iustificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici iudícia iustítiæ tuæ.


118:8 Iustificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me iustificatiónes tuas.


118:13 In lábiis meis, * pronuntiávi ómnia iudícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In iustificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre iustificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.


118:24 Nam et testimónia tua meditátio mea est: * et consílium meum iustificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me iustificatiónes tuas.


118:27 Viam iustificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * iudícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, confitémini Dómino, quóniam in sǽculum misericórdia eius, allelúia, allelúia.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Undécimo Kaléndas Februárii Luna sexta Anno Dómini 2029


 


Valéntiæ, in Hispánia Tarraconénsi, sancti Vincéntii, Levítæ et Mártyris; qui, sub impiíssimo Prǽside Daciáno, cárceres, famem, equúleum, distorsiónes membrórum, láminas candéntes, férream cratem ignítam áliaque tormentórum génera perpéssus, ad martýrii prǽmium evolávit in cælum; cuius passiónis nóbilem triúmphum Prudéntius luculénter vérsibus exséquitur, et beátus Augustínus ac sanctus Leo Papa summis láudibus comméndant.


Apud Bethsáloën, in Assýria, sancti Anastásii Persæ Mónachi, qui, post plúrima torménta cárceris, vérberum et vinculórum, quæ in Cæsaréa Palæstínæ perpéssus fúerat, a Persárum Rege Chósroa multis pœnis afféctus, ad últimum decollátus est, cum prius septuagínta Sócios, qui fúerant in fluénta demérsi, ad martýrium præmisísset. Eius caput Romam, ad Aquas Sálvias, delátum est, una cum veneránda eius imágine, cuius aspéctu fugári dǽmones morbósque curári, Acta secúndi Concílii Nicǽni testántur.


Ebredúni, in Gálliis, sanctórum Mártyrum Vincéntii, Oróntii et Victóris, qui martýrio in Diocletiáni persecutióne coronáti sunt.


Nováriæ sancti Gaudéntii, Epíscopi et Confessóris.


Soræ sancti Domínici Abbátis, miráculis clari.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Allelúia, * deduc me, Dómine, in sémitam mandatórum tuórum, allelúia, allelúia.


Psalmus 118(33-48) [1]


118:33 (He) Legem pone mihi, Dómine, viam iustificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia iudícia tua iucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in iudíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in iustificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui iudiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant iustificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia iustificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super iudícia iustificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * iustificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me iustificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam iustificatiónes tuas.


118:72 Bonum mihi lex oris tui, * super míllia auri et argénti.


118:73 (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas iudícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia iniúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in iustificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, deduc me, Dómine, in sémitam mandatórum tuórum, allelúia, allelúia.






Capitulum Responsorium Versus {Per Annum}



1 Ioann. 4:16


Deus cáritas est: et qui manet in caritáte, in Deo manet, et Deus in eo.


℟. Deo grátias.


 


℟.br. Inclína cor meum, Deus, * In testimónia tua.


℟. Inclína cor meum, Deus, * In testimónia tua.


℣. Avérte óculos meos, ne vídeant vanitátem: in via tua vivífica me.


℟. In testimónia tua.


℣. Glória Patri, et Fílio, * et Spirítui Sancto.


℟. Inclína cor meum, Deus, * In testimónia tua.


 


℣. Ego dixi: Dómine, miserére mei.


℟. Sana ánimam meam, quia peccávi tibi.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, infirmitátem nostram propítius réspice: atque, ad protegéndum nos, déxteram tuæ maiestátis exténde.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Allelúia, * tuus sum ego, salvum me fac, Dómine, allelúia, allelúia.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * iustificatiónes tuas non sum oblítus.


118:84 Quot sunt dies servi tui? * quando fácies de persequéntibus me iudícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádiuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar iustificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam iustificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A iudíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Iurávi, et státui * custodíre iudícia iustítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et iudícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas iustificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adiútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádiuva me, et salvus ero: * et meditábor in iustificatiónibus tuis semper.


118:118 Sprevísti omnes discedéntes a iudíciis tuis: * quia iniústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a iudíciis enim tuis tímui.


118:121 (Ain) Feci iudícium et iustítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium iustítiæ tuæ.


118:124 Fac cum servo tuo secúndum misericórdiam tuam: * et iustificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, tuus sum ego, salvum me fac, Dómine, allelúia, allelúia.






Capitulum Responsorium Versus {Per Annum}



Gal 6:2


Alter altérius ónera portáte, et sic adimplébitis legem Christi.


℟. Deo grátias.


 


℟.br. In ætérnum, Dómine, * Pérmanet verbum tuum.


℟. In ætérnum, Dómine, * Pérmanet verbum tuum.


℣. In sǽculum sǽculi véritas tua.


℟. Pérmanet verbum tuum.


℣. Glória Patri, et Fílio, * et Spirítui Sancto.


℟. In ætérnum, Dómine, * Pérmanet verbum tuum.


 


℣. Dóminus regit me, et nihil mihi déerit.


℟. In loco páscuæ ibi me collocávit.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, infirmitátem nostram propítius réspice: atque, ad protegéndum nos, déxteram tuæ maiestátis exténde.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Allelúia, * fáciem tuam, Dómine, illúmina super servum tuum, allelúia, allelúia.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum iudícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis iniustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me iustificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Iustus es, Dómine: * et rectum iudícium tuum.


118:138 Mandásti iustítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * iustificatiónes tuas non sum oblítus.


118:142 Iustítia tua, iustítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * iustificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum iudícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Iúdica iudícium meum, et rédime me: * propter elóquium tuum vivífica me.


118:155 Longe a peccatóribus salus: * quia iustificatiónes tuas non exquisiérunt.


118:156 Misericórdiæ tuæ multæ, Dómine: * secúndum iudícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia iudícia iustítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super iudícia iustítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me iustificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et iudícia tua adiuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, fáciem tuam, Dómine, illúmina super servum tuum, allelúia, allelúia.






Capitulum Responsorium Versus {Per Annum}



1 Cor 6:20


Empti enim estis prétio magno. Glorificáte et portáte Deum in córpore vestro.


℟. Deo grátias.


 


℟.br. Clamávi in toto corde meo: * Exáudi me, Dómine.


℟. Clamávi in toto corde meo: * Exáudi me, Dómine.


℣. Iustificatiónes tuas requíram.


℟. Exáudi me, Dómine.


℣. Glória Patri, et Fílio, * et Spirítui Sancto.


℟. Clamávi in toto corde meo: * Exáudi me, Dómine.


 


℣. Ab occúltis meis munda me, Dómine.


℟. Et ab aliénis parce servo tuo.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, infirmitátem nostram propítius réspice: atque, ad protegéndum nos, déxteram tuæ maiestátis exténde.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Dixit Dóminus * Dómino meo: Sede a dextris meis. ‡


Psalmus 109 [1]


109:1  Dixit Dóminus Dómino meo: Sede a dextris meis:


109:1 ‡ Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dixit Dóminus Dómino meo: Sede a dextris meis.






Ant. Magna ópera Dómini: * exquisíta in omnes voluntátes eius.


Psalmus 110 [2]


110:1 Confitébor tibi, Dómine, in toto corde meo: * in consílio iustórum, et congregatióne.


110:2 Magna ópera Dómini: * exquisíta in omnes voluntátes eius.


110:3 Conféssio et magnificéntia opus eius: * et iustítia eius manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum eius véritas, et iudícium.


110:8 Fidélia ómnia mandáta eius: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen eius: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio eius manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magna ópera Dómini: exquisíta in omnes voluntátes eius.






Ant. Qui timet Dóminum, * in mandátis eius cupit nimis.


Psalmus 111 [3]


111:1 Beátus vir, qui timet Dóminum: * in mandátis eius volet nimis.


111:2 Potens in terra erit semen eius: * generátio rectórum benedicétur.


111:3 Glória, et divítiæ in domo eius: * et iustítia eius manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et iustus.


111:5 Iucúndus homo qui miserétur et cómmodat, † dispónet sermónes suos in iudício: *  quia in ætérnum non commovébitur.


111:7 In memória ætérna erit iustus: * ab auditióne mala non timébit.


111:7 Parátum cor eius speráre in Dómino, †  confirmátum est cor eius: * non commovébitur donec despíciat inimícos suos.


111:9 Dispérsit, dedit paupéribus: † iustítia eius manet in sǽculum sǽculi, * cornu eius exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui timet Dóminum, in mandátis eius cupit nimis.






Ant. Sit nomen Dómini * benedíctum in sǽcula.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sit nomen Dómini benedíctum in sǽcula.






Ant. Deus autem noster * in cælo: ómnia quæcúmque vóluit, fecit.


Psalmus 113 [5]


113:1 In éxitu Israël de Ægýpto, * domus Iacob de pópulo bárbaro:


113:2 Facta est Iudǽa sanctificátio eius, * Israël potéstas eius.


113:3 Mare vidit, et fugit: * Iordánis convérsus est retrórsum.


113:4 Montes exsultavérunt ut aríetes, * et colles sicut agni óvium.


113:5 Quid est tibi, mare, quod fugísti: * et tu, Iordánis, quia convérsus es retrórsum?


113:6 Montes, exsultástis sicut aríetes, * et colles, sicut agni óvium.


113:7 A fácie Dómini mota est terra, * a fácie Dei Iacob.


113:8 Qui convértit petram in stagna aquárum, * et rupem in fontes aquárum.


113:9 Non nobis, Dómine, non nobis: * sed nómini tuo da glóriam.


113:10 Super misericórdia tua, et veritáte tua: * nequándo dicant gentes: Ubi est Deus eórum?


113:11 Deus autem noster in cælo: * ómnia quæcúmque vóluit, fecit.


113:12 Simulácra géntium argéntum, et aurum, * ópera mánuum hóminum.


113:13 Os habent, et non loquéntur: * óculos habent, et non vidébunt.


113:14 Aures habent, et non áudient: * nares habent, et non odorábunt.


113:15 Manus habent, et non palpábunt: † pedes habent, et non ambulábunt: * non clamábunt in gútture suo.


113:16 Símiles illis fiant qui fáciunt ea: * et omnes qui confídunt in eis.


113:17 Domus Israël sperávit in Dómino: * adiútor eórum et protéctor eórum est,


113:18 Domus Aaron sperávit in Dómino: * adiútor eórum et protéctor eórum est,


113:19 Qui timent Dóminum, speravérunt in Dómino: * adiútor eórum et protéctor eórum est.


113:20 Dóminus memor fuit nostri: * et benedíxit nobis:


113:20 Benedíxit dómui Israël: * benedíxit dómui Aaron.


113:21 Benedíxit ómnibus, qui timent Dóminum, * pusíllis cum maióribus.


113:22 Adíciat Dóminus super vos: * super vos, et super fílios vestros.


113:23 Benedícti vos a Dómino, * qui fecit cælum, et terram.


113:24 Cælum cæli Dómino: * terram autem dedit fíliis hóminum.


113:25 Non mórtui laudábunt te, Dómine: * neque omnes, qui descéndunt in inférnum.


113:26 Sed nos qui vívimus, benedícimus Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus autem noster in cælo: ómnia quæcúmque vóluit, fecit.






Capitulum Hymnus Versus {ex Psalterio secundum diem}



2 Cor 1:3-4


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.


℟. Deo grátias.


 


Hymnus


Lucis Creátor óptime,


Lucem diérum próferens,


Primórdiis lucis novæ,


Mundi parans oríginem:


 


Qui mane iunctum vésperi


Diem vocári prǽcipis:


Illábitur tetrum chaos,


Audi preces cum flétibus.


 


Ne mens graváta crímine,


Vitæ sit exsul múnere,


Dum nil perénne cógitat,


Seséque culpis ílligat.


 


Cæléste pulset óstium:


Vitále tollat prǽmium:


Vitémus omne nóxium:


Purgémus omne péssimum.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.


 


℣. Dirigátur, Dómine, orátio mea.


℟. Sicut incénsum in conspéctu tuo.






Canticum: Magnificat {Antiphona ex Proprio de Tempore}



Ant. Dómine, * si vis, potes me mundáre: et ait Iesus: Volo, mundáre.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, si vis, potes me mundáre: et ait Iesus: Volo, mundáre.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, infirmitátem nostram propítius réspice: atque, ad protegéndum nos, déxteram tuæ maiestátis exténde.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Miserére * mihi, Dómine, et exáudi oratiónem meam.


Psalmus 4 [1]


4:2 Cum invocárem exaudívit me Deus iustítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium iustítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adiutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis eius sperábis.


90:5 Scuto circúmdabit te véritas eius: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






Ss. Vincentii et Anastasii Martyrum
III. classis

Tempora: Feria II infra Hebdomadam III post Epiphaniam


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Mártyrum Dóminum, * Veníte, adorémus.


Ant. Regem Mártyrum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Mártyrum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Mártyrum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Mártyrum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Mártyrum Dóminum, * Veníte, adorémus.






Hymnus {ex Commune aut Festo}



Christo profúsum sánguinem,


Et Mártyrum victórias,


Dignámque cælo láuream


Lætis sequámur vócibus.


 


Terróre victo sǽculi,


Pœnísque spretis córporis,


Mortis sacræ compéndio


Vitam beátam póssident.


 


Tradúntur igni Mártyres,


Et bestiárum déntibus;


Armáta sævit úngulis


Tortóris insáni manus.


 


Nudáta pendent víscera,


Sanguis sacrátus fúnditur;


Sed pérmanent immóbiles,


Vitæ perénnis grátia.


 


Te nunc, Redémptor, quǽsumus,


Ut mártyrum consórtio


Iungas precántes sérvulos


In sempitérna sǽcula.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Dóminus de cælo * prospéxit super fílios hóminum.


Psalmus 13 [1]


13:1 Dixit insípiens in corde suo: * non est Deus.


13:1 Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.


13:2 Dóminus de cælo prospéxit super fílios hóminum, * ut vídeat si est intéllegens, aut requírens Deum.


13:3 Omnes declinavérunt, simul inútiles facti sunt: * non est qui fáciat bonum, non est usque ad unum.


13:3 Sepúlcrum patens est guttur eórum: † linguis suis dolóse agébant * venénum áspidum sub lábiis eórum.


13:3 Quorum os maledictióne et amaritúdine plenum est: * velóces pedes eórum ad effundéndum sánguinem.


13:3 Contrítio et infelícitas in viis eórum, † et viam pacis non cognovérunt: * non est timor Dei ante óculos eórum.


13:4 Nonne cognóscent omnes qui operántur iniquitátem, * qui dévorant plebem meam sicut escam panis?


13:5 Dóminum non invocavérunt, * illic trepidavérunt timóre, ubi non erat timor.


13:6 Quóniam Dóminus in generatióne iusta est, † consílium ínopis confudístis: * quóniam Dóminus spes eius est.


13:7 Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus de cælo prospéxit super fílios hóminum.






Ant. Qui operátur iustítiam * requiéscet in monte sancto tuo, Dómine.


Psalmus 14 [2]


14:1 Dómine, quis habitábit in tabernáculo tuo? * aut quis requiéscet in monte sancto tuo?


14:2 Qui ingréditur sine mácula, * et operátur iustítiam:


14:3 Qui lóquitur veritátem in corde suo, * qui non egit dolum in lingua sua:


14:3 Nec fecit próximo suo malum, * et oppróbrium non accépit advérsus próximos suos.


14:4 Ad níhilum dedúctus est in conspéctu eius malígnus: * timéntes autem Dóminum gloríficat:


14:4 Qui iurat próximo suo, et non décipit, *  qui pecúniam suam non dedit ad usúram, et múnera super innocéntem non accépit.


14:5 Qui facit hæc: * non movébitur in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui operátur iustítiam requiéscet in monte sancto tuo, Dómine.






Ant. Inclína, Dómine, * aurem tuam mihi, et exáudi verba mea.


Psalmus 16 [3]


16:1 Exáudi, Dómine, iustítiam meam: * inténde deprecatiónem meam.


16:1 Áuribus pércipe oratiónem meam, * non in lábiis dolósis.


16:2 De vultu tuo iudícium meum pródeat: * óculi tui vídeant æquitátes.


16:3 Probásti cor meum, et visitásti nocte: * igne me examinásti, et non est invénta in me iníquitas.


16:4 Ut non loquátur os meum ópera hóminum: * propter verba labiórum tuórum ego custodívi vias duras.


16:5 Pérfice gressus meos in sémitis tuis: * ut non moveántur vestígia mea.


16:6 Ego clamávi, quóniam exaudísti me, Deus: * inclína aurem tuam mihi, et exáudi verba mea.


16:7 Mirífica misericórdias tuas, * qui salvos facis sperántes in te.


16:8 A resisténtibus déxteræ tuæ custódi me, * ut pupíllam óculi.


16:8 Sub umbra alárum tuárum prótege me: *  a fácie impiórum qui me afflixérunt.


16:9 Inimíci mei ánimam meam circumdedérunt, †  ádipem suum conclusérunt: * os eórum locútum est supérbiam.


16:11 Proiciéntes me nunc circumdedérunt me: * óculos suos statuérunt declináre in terram.


16:12 Suscepérunt me sicut leo parátus ad prædam: * et sicut cátulus leónis hábitans in ábditis.


16:13 Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam  ab inimícis manus tuæ.


16:14 Dómine, a paucis de terra dívide eos in vita eórum: * de abscónditis tuis adimplétus est venter eórum.


16:14 Saturáti sunt fíliis: * et dimisérunt relíquias suas párvulis suis.


16:15 Ego autem in iustítia apparébo conspéctui tuo: * satiábor cum apparúerit glória tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inclína, Dómine, aurem tuam mihi, et exáudi verba mea.






Ant. Díligam te, * Dómine, virtus mea.


Psalmus 17(2-16b) [4]


17:2 Díligam te, Dómine, fortitúdo mea: *  Dóminus firmaméntum meum, et refúgium meum, et liberátor meus.


17:3 Deus meus adiútor meus, * et sperábo in eum.


17:3 Protéctor meus, et cornu salútis meæ, * et suscéptor meus.


17:4 Laudans invocábo Dóminum: * et ab inimícis meis salvus ero.


17:5 Circumdedérunt me dolóres mortis: * et torréntes iniquitátis conturbavérunt me.


17:6 Dolóres inférni circumdedérunt me: * præoccupavérunt me láquei mortis.


17:7 In tribulatióne mea invocávi Dóminum, * et ad Deum meum clamávi.


17:7 Et exaudívit de templo sancto suo vocem meam: * et clamor meus in conspéctu eius, introívit in aures eius.


17:8 Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.


17:9 Ascéndit fumus in ira eius: † et ignis a fácie eius exársit: * carbónes succénsi sunt ab eo.


17:10 Inclinávit cælos, et descéndit: * et calígo sub pédibus eius.


17:11 Et ascéndit super Chérubim, et volávit: * volávit super pennas ventórum.


17:12 Et pósuit ténebras latíbulum suum, † in circúitu eius tabernáculum eius: * tenebrósa aqua in núbibus áëris.


17:13 Præ fulgóre in conspéctu eius nubes transiérunt, * grando et carbónes ignis.


17:14 Et intónuit de cælo Dóminus, † et Altíssimus dedit vocem suam: * grando et carbónes ignis.


17:15 Et misit sagíttas suas, et dissipávit eos: * fúlgura multiplicávit, et conturbávit eos.


17:16 Et apparuérunt fontes aquárum, * et reveláta sunt fundaménta orbis terrárum:


17:16 Ab increpatióne tua, Dómine, * ab inspiratióne spíritus iræ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Díligam te, Dómine, virtus mea.






Ant. Retríbuet mihi Dóminus * secúndum iustítiam meam.


Psalmus 17(17-35) [5]


17:17 Misit de summo, et accépit me: * et assúmpsit me de aquis multis.


17:18 Erípuit me de inimícis meis fortíssimis, † et ab his qui odérunt me: * quóniam confortáti sunt super me.


17:19 Prævenérunt me in die afflictiónis meæ: * et factus est Dóminus protéctor meus.


17:20 Et edúxit me in latitúdinem: * salvum me fecit, quóniam vóluit me.


17:21 Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:


17:22 Quia custodívi vias Dómini, * nec ímpie gessi a Deo meo.


17:23 Quóniam ómnia iudícia eius in conspéctu meo: * et iustítias eius non répuli a me.


17:24 Et ero immaculátus cum eo: * et observábo me ab iniquitáte mea.


17:25 Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.


17:26 Cum sancto sanctus eris, * et cum viro innocénte ínnocens eris:


17:27 Et cum elécto eléctus eris: * et cum pervérso pervertéris.


17:28 Quóniam tu pópulum húmilem salvum fácies: * et óculos superbórum humiliábis.


17:29 Quóniam tu illúminas lucérnam meam, Dómine: * Deus meus, illúmina ténebras meas.


17:30 Quóniam in te erípiar a tentatióne, * et in Deo meo transgrédiar murum.


17:31 Deus meus, impollúta via eius: † elóquia Dómini igne examináta: * protéctor est ómnium sperántium in se.


17:32 Quóniam quis Deus præter Dóminum? * aut quis Deus præter Deum nostrum?


17:33 Deus, qui præcínxit me virtúte: * et pósuit immaculátam viam meam.


17:34 Qui perfécit pedes meos tamquam cervórum, * et super excélsa státuens me.


17:35 Qui docet manus meas ad prǽlium: * et posuísti, ut arcum ǽreum, brácchia mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Retríbuet mihi Dóminus secúndum iustítiam meam.






Ant. Vivit Dóminus * et benedíctus Deus salútis meæ.


Psalmus 17(36a-51) [6]


17:36 Et dedísti mihi protectiónem salútis tuæ: * et déxtera tua suscépit me:


17:36 Et disciplína tua corréxit me in finem: * et disciplína tua ipsa me docébit.


17:37 Dilatásti gressus meos subtus me: * et non sunt infirmáta vestígia mea:


17:38 Pérsequar inimícos meos et comprehéndam illos: * et non convértar, donec defíciant.


17:39 Confríngam illos, nec póterunt stare: * cadent subtus pedes meos.


17:40 Et præcinxísti me virtúte ad bellum: * et supplantásti insurgéntes in me subtus me.


17:41 Et inimícos meos dedísti mihi dorsum, * et odiéntes me disperdidísti.


17:42 Clamavérunt, nec erat qui salvos fáceret ad Dóminum: * nec exaudívit eos.


17:43 Et commínuam eos, ut púlverem ante fáciem venti: * ut lutum plateárum delébo eos.


17:44 Erípies me de contradictiónibus pópuli: * constítues me in caput géntium.


17:45 Pópulus quem non cognóvi servívit mihi: * in audítu auris obedívit mihi.


17:46 Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.


17:47 Vivit Dóminus, et benedíctus Deus meus: * et exaltétur Deus salútis meæ.


17:48 Deus, qui das vindíctas mihi, et subdis pópulos sub me: * liberátor meus de inimícis meis iracúndis.


17:49 Et ab insurgéntibus in me exaltábis me: * a viro iníquo erípies me.


17:50 Proptérea confitébor tibi in natiónibus, Dómine: * et nómini tuo psalmum dicam.


17:51 Magníficans salútes Regis eius, † et fáciens misericórdiam Christo suo David: * et sémini eius usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vivit Dóminus et benedíctus Deus salútis meæ.






Ant. Exáudiat te * Dóminus in die tribulatiónis. ‡


Psalmus 19 [7]


19:2  Exáudiat te Dóminus in die tribulatiónis: * ‡ prótegat te nomen Dei Iacob.


19:3 Mittat tibi auxílium de sancto: * et de Sion tueátur te.


19:4 Memor sit omnis sacrifícii tui: * et holocáustum tuum pingue fiat.


19:5 Tríbuat tibi secúndum cor tuum: * et omne consílium tuum confírmet.


19:6 Lætábimur in salutári tuo: * et in nómine Dei nostri magnificábimur.


19:7 Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.


19:7 Exáudiet illum de cælo sancto suo: * in potentátibus salus déxteræ eius.


19:8 Hi in cúrribus, et hi in equis: * nos autem in nómine Dómini, Dei nostri invocábimus.


19:9 Ipsi obligáti sunt, et cecidérunt: * nos autem surréximus et erécti sumus.


19:10 Dómine, salvum fac regem: * et exáudi nos in die, qua invocavérimus te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exáudiat te Dóminus in die tribulatiónis.






Ant. Dómine, * in virtúte tua lætábitur rex. ‡


Psalmus 20 [8]


20:2  Dómine, in virtúte tua lætábitur rex: * ‡ et super salutáre tuum exsultábit veheménter.


20:3 Desidérium cordis eius tribuísti ei: * et voluntáte labiórum eius non fraudásti eum.


20:4 Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.


20:5 Vitam pétiit a te: * et tribuísti ei longitúdinem diérum in sǽculum, et in sǽculum sǽculi.


20:6 Magna est glória eius in salutári tuo: * glóriam et magnum decórem impónes super eum.


20:7 Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.


20:8 Quóniam rex sperat in Dómino: * et in misericórdia Altíssimi non commovébitur.


20:9 Inveniátur manus tua ómnibus inimícis tuis: * déxtera tua invéniat omnes, qui te odérunt.


20:10 Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.


20:11 Fructum eórum de terra perdes: * et semen eórum a fíliis hóminum.


20:12 Quóniam declinavérunt in te mala: * cogitavérunt consília, quæ non potuérunt stabilíre.


20:13 Quóniam pones eos dorsum: * in relíquiis tuis præparábis vultum eórum.


20:14 Exaltáre, Dómine, in virtúte tua: * cantábimus et psallémus virtútes tuas.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, in virtúte tua lætábitur rex.






Ant. Exaltábo te, * Dómine, quóniam suscepísti me. ‡


Psalmus 29 [9]


29:2  Exaltábo te, Dómine, quóniam suscepísti me: * ‡ nec delectásti inimícos meos super me.


29:3 Dómine, Deus meus, clamávi ad te, * et sanásti me.


29:4 Dómine, eduxísti ab inférno ánimam meam: * salvásti me a descendéntibus in lacum.


29:5 Psállite Dómino, sancti eius: * et confitémini memóriæ sanctitátis eius.


29:6 Quóniam ira in indignatióne eius: * et vita in voluntáte eius.


29:6 Ad vésperum demorábitur fletus: * et ad matutínum lætítia.


29:7 Ego autem dixi in abundántia mea: * Non movébor in ætérnum.


29:8 Dómine, in voluntáte tua, * præstitísti decóri meo virtútem.


29:8 Avertísti fáciem tuam a me, * et factus sum conturbátus.


29:9 Ad te, Dómine, clamábo: * et ad Deum meum deprecábor.


29:10 Quæ utílitas in sánguine meo, * dum descéndo in corruptiónem?


29:10 Numquid confitébitur tibi pulvis, * aut annuntiábit veritátem tuam?


29:11 Audívit Dóminus, et misértus est mei: * Dóminus factus est adiútor meus.


29:12 Convertísti planctum meum in gáudium mihi: * conscidísti saccum meum, et circumdedísti me lætítia:


29:13 Ut cantet tibi glória mea, et non compúngar: * Dómine, Deus meus, in ætérnum confitébor tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltábo te, Dómine, quóniam suscepísti me.






℣. Psállite Dómino sancti eius.


℟. Et confitémini memóriæ sanctitátis eius.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De Epístola ad Gálatas


Gal 3:1-6


1 O insensáti Gálatæ, quis vos fascinávit non obedíre veritáti, ante quorum óculos Iesus Christus præscríptus est, in vobis crucifíxus?


2 Hoc solum a vobis volo díscere: ex opéribus legis Spíritum accepístis, an ex audítu fídei?


3 Sic stulti estis, ut cum Spíritu cœpéritis, nunc carne consummémini?


4 Tanta passi estis sine causa? si tamen sine causa.


5 Qui ergo tríbuit vobis Spíritum, et operátur virtútes in vobis: ex opéribus legis, an ex audítu fídei?


6 Sicut scriptum est: Abraham crédidit Deo, et reputátum est illi ad iustítiam:


℣. Tu autem, Dómine, miserére nobis.


℟. Deo grátias.


 


℟. Quam magna multitúdo dulcédinis tuæ, Dómine,


* Quam abscondísti timéntibus te!


℣. Et perfecísti eis qui sperant in te, Dómine, in conspéctu filiórum hóminum.


℟. Quam abscondísti timéntibus te!






℣. Iube, Dómine, benedícere.


Benedictio. Quorum festum cólimus, ipsi intercédant pro nobis ad Dóminum.


℟. Amen.


 


Lectio 2


Gal 3:7-10


7 Cognóscite ergo quia qui ex fide sunt, ii sunt fílii Abrahæ.


8 Próvidens autem Scriptúra quia ex fide iustíficat gentes Deus, prænuntiávit Abrahæ: Quia benedicéntur in te omnes gentes.


9 Igitur qui ex fide sunt, benedicéntur cum fidéli Abraham.


10 Quicúmque enim ex opéribus legis sunt, sub maledícto sunt. Scriptum est enim: Maledíctus omnis qui non permánserit in ómnibus quæ scripta sunt in libro legis ut fáciat ea.


Gal 3:11-14


11 Quóniam autem in lege nemo iustificátur apud Deum, maniféstum est: quia iustus ex fide vivit.


12 Lex autem non est ex fide, sed: Qui fécerit ea, vivet in illis.


13 Christus nos redémit de maledícto legis, factus pro nobis maledíctum: quia scriptum est: Maledíctus omnis qui pendet in ligno:


14 Ut in géntibus benedíctio Abrahæ fíeret in Christo Iesu, ut pollicitatiónem Spíritus accipiámus per fidem.


℣. Tu autem, Dómine, miserére nobis.


℟. Deo grátias.


 


℟. Benedícam Dóminum in omni témpore:


* Semper laus eius in ore meo.


℣. In Dómino laudábitur ánima mea, áudiant mansuéti, et læténtur.


℟. Semper laus eius in ore meo.


℣. Glória Patri, et Fílio, * et Spirítui Sancto.


℟. Semper laus eius in ore meo.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Vincéntius, Oscæ in Hispánia citerióre natus, a prima ætáte stúdiis déditus, sacras lítteras a Valério Cæsaraugustáno epíscopo dídicit; cuius étiam partes suscépit prædicándi Evangélium, quod epíscopus, propter linguæ impediméntum, prædicatiónis offício fungi non póterat. Ea re ad Daciánum impiíssimum prǽsidem deláta, Vincéntius ab eódem Valéntiam addúcitur; et cárceres, famem, equúleum alíaque tormentórum génera perpéssus, ad martýrii corónam advolávit undécimo caléndas februárii. Anastásius Persa, mónachus, Heraclío imperatóre, cum sanctam Ierosolymórum terram visitásset, ad Cæsaréam Palæstínæ pro Christi religióne víncula et vérbera constánter perpéssus est. Mox a Persis ob eándem causam váriis cruciátibus afféctus, a rege Chósroa una cum septuagínta áliis Christiánis secúri percútitur. Cuius relíquiæ primum Ierosólymam, deínde Romam delátæ, collocátæ sunt in monastério ad Aquas Sálvias.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Adésto, Dómine, supplicatiónibus nostris: ut, qui ex iniquitáte nostra reos nos esse cognóscimus, beatórum Mártyrum tuórum Vincéntii et Anastásii intercessióne liberémur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Iubiláte * Deo in voce exsultatiónis.


Psalmus 46 [1]


46:2 Omnes gentes, pláudite mánibus: * iubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subiécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Iacob, quam diléxit.


46:6 Ascéndit Deus in iúbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iubiláte Deo in voce exsultatiónis.






Ant. Inténde * voci oratiónis meæ, Rex meus et Deus meus.


Psalmus 5 [2]


5:2 Verba mea áuribus pércipe, Dómine, * intéllege clamórem meum.


5:3 Inténde voci oratiónis meæ, * Rex meus et Deus meus.


5:4 Quóniam ad te orábo: * Dómine, mane exáudies vocem meam.


5:5 Mane astábo tibi et vidébo: * quóniam non Deus volens iniquitátem tu es.


5:6 Neque habitábit iuxta te malígnus: * neque permanébunt iniústi ante óculos tuos.


5:7 Odísti omnes, qui operántur iniquitátem: * perdes omnes, qui loquúntur mendácium.


5:7 Virum sánguinum et dolósum abominábitur Dóminus: *  ego autem in multitúdine misericórdiæ tuæ.


5:8 Introíbo in domum tuam: * adorábo ad templum sanctum tuum in timóre tuo.


5:9 Dómine, deduc me in iustítia tua: * propter inimícos meos dírige in conspéctu tuo viam meam.


5:10 Quóniam non est in ore eórum véritas: * cor eórum vanum est.


5:11 Sepúlcrum patens est guttur eórum, † linguis suis dolóse agébant, * iúdica illos, Deus.


5:11 Décidant a cogitatiónibus suis, † secúndum multitúdinem impietátum eórum expélle eos, * quóniam irritavérunt te, Dómine.


5:12 Et læténtur omnes, qui sperant in te, * in ætérnum exsultábunt: et habitábis in eis.


5:12 Et gloriabúntur in te omnes, qui díligunt nomen tuum, *  quóniam tu benedíces iusto.


5:13 Dómine, ut scuto bonæ voluntátis tuæ * coronásti nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inténde voci oratiónis meæ, Rex meus et Deus meus.






Ant. Deus maiestátis * intónuit: afférte glóriam nómini eius.


Psalmus 28 [3]


28:1 Afférte Dómino, fílii Dei: * afférte Dómino fílios aríetum.


28:2 Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.


28:3 Vox Dómini super aquas, Deus maiestátis intónuit: * Dóminus super aquas multas.


28:4 Vox Dómini in virtúte: * vox Dómini in magnificéntia.


28:5 Vox Dómini confringéntis cedros: * et confrínget Dóminus cedros Líbani:


28:6 Et commínuet eas tamquam vítulum Líbani: * et diléctus quemádmodum fílius unicórnium.


28:7 Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.


28:9 Vox Dómini præparántis cervos, et revelábit condénsa: * et in templo eius omnes dicent glóriam.


28:10 Dóminus dilúvium inhabitáre facit: * et sedébit Dóminus Rex in ætérnum.


28:11 Dóminus virtútem pópulo suo dabit: * Dóminus benedícet pópulo suo in pace.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus maiestátis intónuit: afférte glóriam nómini eius.






Ant. Laudámus nomen tuum * ínclitum, Deus noster.


Canticum David [4]


1 Par. 29:10-13


29:10 Benedíctus es, Dómine, Deus Israël patris nostri, * ab ætérno in ætérnum.


29:11 Tua est, Dómine, magnificéntia, et poténtia, * et glória, atque victória:


29:11 Et tibi laus: * cuncta enim quæ in cælo sunt, et in terra, tua sunt:


29:11 Tuum, Dómine, regnum, * et tu es super omnes príncipes.


29:12 Tuæ divítiæ, et tua est glória: * tu domináris ómnium,


29:12 In manu tua virtus et poténtia: * in manu tua magnitúdo, et impérium ómnium.


29:13 Nunc ígitur, Deus noster, confitémur tibi, * et laudámus nomen tuum ínclitum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudámus nomen tuum ínclitum, Deus noster.






Ant. Laudáte * Dóminum omnes gentes. ‡


Psalmus 116 [5]


116:1  Laudáte Dóminum, omnes gentes: * ‡ laudáte eum, omnes pópuli:


116:2 Quóniam confirmáta est super nos misericórdia eius: * et véritas Dómini manet in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte Dóminum omnes gentes.






Capitulum Hymnus Versus {ex Commune aut Festo}



Sap 3:1-3


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.


℟. Deo grátias.


 


Hymnus


Rex glorióse Mártyrum,


Coróna confiténtium,


Qui respuéntes térrea


Perdúcis ad cæléstia:


 


Aurem benígnam prótinus


Inténde nostris vócibus:


Trophǽa sacra pángimus:


Ignósce quod delíquimus.


 


Tu vincis inter Mártyres


Parcísque Confessóribus:


Tu vince nostra crímina,


Largítor indulgéntiæ.


 


Deo Patri sit glória,


Eiúsque soli Fílio,


Cum Spíritu Paráclito,


Nunc, et per omne sǽculum.


Amen.


 


℣. Exsultábunt Sancti in glória.


℟. Lætabúntur in cubílibus suis.






Canticum: Benedictus {Antiphona ex Proprio Sanctorum}



Ant. Vestri capílli cápitis * omnes numeráti sunt: nolíte timére: multis passéribus melióres estis vos.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vestri capílli cápitis omnes numeráti sunt: nolíte timére: multis passéribus melióres estis vos.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Adésto, Dómine, supplicatiónibus nostris: ut, qui ex iniquitáte nostra reos nos esse cognóscimus, beatórum Mártyrum tuórum Vincéntii et Anastásii intercessióne liberémur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Ínnocens mánibus * et mundo corde ascéndet in montem Dómini.


Psalmus 23 [1]


23:1 Dómini est terra, et plenitúdo eius: * orbis terrárum, et univérsi qui hábitant in eo.


23:2 Quia ipse super mária fundávit eum: * et super flúmina præparávit eum.


23:3 Quis ascéndet in montem Dómini? * aut quis stabit in loco sancto eius?


23:4 Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.


23:5 Hic accípiet benedictiónem a Dómino: * et misericórdiam a Deo, salutári suo.


23:6 Hæc est generátio quæréntium eum, * quæréntium fáciem Dei Iacob.


23:7 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:8 Quis est iste Rex glóriæ? * Dóminus fortis et potens: Dóminus potens in prǽlio.


23:9 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:10 Quis est iste Rex glóriæ? * Dóminus virtútum ipse est Rex glóriæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 18(2-7b) [2]


18:2 Cæli enárrant glóriam Dei: * et ópera mánuum eius annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio eius:


18:7 Et occúrsus eius usque ad summum eius: * nec est qui se abscóndat a calóre eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 18(8-15b) [3]


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Iustítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adiútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ínnocens mánibus et mundo corde ascéndet in montem Dómini.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Décimo Kaléndas Februárii Luna séptima Anno Dómini 2029


 


Sancti Raymúndi de Péñafort, ex Ordine Prædicatórum, Confessóris, cuius dies natális octávo Idus Ianuárii recólitur.


Romæ sanctæ Emerentiánæ, Vírginis et Mártyris; quæ adhuc catechúmena, dum oráret ad sepúlcrum sanctæ Agnétis, cuius fúerat collactánea, a Gentílibus lapidáta est.


Philíppis, in Macedónia, sancti Pármenæ, qui fuit unus de septem primis Diáconis. Hic, tráditus grátiæ Dei, iniúnctum sibi a frátribus offícium prædicatiónis plena fide consúmmans, martýrii glóriam, sub Traiáno, est adéptus.


Ancýræ, in Galátia, sancti Cleméntis Epíscopi, qui, sǽpius cruciátus, tandem, sub Diocletiáno Imperatóre, martýrium consummávit.


Ibídem sancti Agathángeli, qui eódem die, sub Lúcio Prǽside, passus est.


Cæsaréæ, in Mauritánia, sanctórum Mártyrum Severiáni et Aquilæ uxóris, ígnibus combustórum.


Apud Antínoum, Ægýpti urbem, sancti Asclæ Mártyris, qui, post divérsa torménta, pretiósam Deo ánimam, in flumen præcipitátus, réddidit.


Alexandríæ sancti Ioánnis Eleemosynárii, eiúsdem urbis Epíscopi, misericórdia in páuperes celebérrimi.


Toléti, in Hispánia, sancti Ildefónsi Epíscopi, qui, ob singulárem vitæ integritátem, susceptámque fídei defensiónem advérsus hæréticos, sanctíssimæ Dei Genitrícis virginitátem impugnántes, ab eádem Vírgine María donátus est candidíssima veste ac demum, sanctitáte célebris, in cælum vocátus.


In Província Valériæ sancti Martýrii Mónachi, cuius méminit beátus Gregórius Papa.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Illuminátio mea * et salus mea Dóminus.


Psalmus 26(1-6) [1]


26:1 Dóminus illuminátio mea, et salus mea, * quem timébo?


26:1 Dóminus protéctor vitæ meæ, * a quo trepidábo?


26:2 Dum apprópiant super me nocéntes, * ut edant carnes meas:


26:2 Qui tríbulant me inimíci mei, * ipsi infirmáti sunt, et cecidérunt.


26:3 Si consístant advérsum me castra, * non timébit cor meum.


26:3 Si exsúrgat advérsum me prǽlium, * in hoc ego sperábo.


26:4 Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:


26:4 Ut vídeam voluptátem Dómini, * et vísitem templum eius.


26:5 Quóniam abscóndit me in tabernáculo suo: * in die malórum protéxit me in abscóndito tabernáculi sui.


26:6 In petra exaltávit me: * et nunc exaltávit caput meum super inimícos meos.


26:6 Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 26(7-14) [2]


26:7 Exáudi, Dómine, vocem meam, qua clamávi ad te: * miserére mei, et exáudi me.


26:8 Tibi dixit cor meum, exquisívit te fácies mea: * fáciem tuam, Dómine, requíram.


26:9 Ne avértas fáciem tuam a me: * ne declínes in ira a servo tuo.


26:9 Adiútor meus esto: * ne derelínquas me, neque despícias me, Deus, salutáris meus.


26:10 Quóniam pater meus, et mater mea dereliquérunt me: * Dóminus autem assúmpsit me.


26:11 Legem pone mihi, Dómine, in via tua: * et dírige me in sémitam rectam propter inimícos meos.


26:12 Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.


26:13 Credo vidére bona Dómini * in terra vivéntium.


26:14 Exspécta Dóminum, viríliter age: * et confortétur cor tuum, et sústine Dóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 27 [3]


27:1 Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.


27:2 Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.


27:3 Ne simul trahas me cum peccatóribus: * et cum operántibus iniquitátem ne perdas me.


27:3 Qui loquúntur pacem cum próximo suo, * mala autem in córdibus eórum.


27:4 Da illis secúndum ópera eórum, * et secúndum nequítiam adinventiónum ipsórum.


27:4 Secúndum ópera mánuum eórum tríbue illis: * redde retributiónem eórum ipsis.


27:5 Quóniam non intellexérunt ópera Dómini, et in ópera mánuum eius * déstrues illos, et non ædificábis eos.


27:6 Benedíctus Dóminus: * quóniam exaudívit vocem deprecatiónis meæ.


27:7 Dóminus adiútor meus, et protéctor meus: * in ipso sperávit cor meum, et adiútus sum.


27:7 Et reflóruit caro mea: * et ex voluntáte mea confitébor ei.


27:8 Dóminus fortitúdo plebis suæ: * et protéctor salvatiónum Christi sui est.


27:9 Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illuminátio mea et salus mea Dóminus.






Capitulum Responsorium Versus {ex Commune aut Festo}



Sap 3:1-3


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.


℟. Deo grátias.


 


℟.br. Lætámini in Dómino, * Et exsultáte iusti.


℟. Lætámini in Dómino, * Et exsultáte iusti.


℣. Et gloriámini omnes recti corde.


℟. Et exsultáte iusti.


℣. Glória Patri, et Fílio, * et Spirítui Sancto.


℟. Lætámini in Dómino, * Et exsultáte iusti.


 


℣. Exsúltent iusti in conspéctu Dei.


℟. Et delecténtur in lætítia.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Adésto, Dómine, supplicatiónibus nostris: ut, qui ex iniquitáte nostra reos nos esse cognóscimus, beatórum Mártyrum tuórum Vincéntii et Anastásii intercessióne liberémur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In tua iustítia * líbera me, Dómine.


Psalmus 30(2-9) [1]


30:2 In te, Dómine, sperávi, non confúndar in ætérnum: * in iustítia tua líbera me.


30:3 Inclína ad me aurem tuam, * accélera ut éruas me.


30:3 Esto mihi in Deum protectórem, et in domum refúgii: * ut salvum me fácias.


30:4 Quóniam fortitúdo mea, et refúgium meum es tu: * et propter nomen tuum dedúces me, et enútries me.


30:5 Edúces me de láqueo hoc, quem abscondérunt mihi: * quóniam tu es protéctor meus.


30:6 In manus tuas comméndo spíritum meum: * redemísti me, Dómine, Deus veritátis.


30:7 Odísti observántes vanitátes, * supervácue.


30:7 Ego autem in Dómino sperávi: * exsultábo, et lætábor in misericórdia tua.


30:8 Quóniam respexísti humilitátem meam, * salvásti de necessitátibus ánimam meam.


30:9 Nec conclusísti me in mánibus inimíci: * statuísti in loco spatióso pedes meos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 30(10-19) [2]


30:10 Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:


30:11 Quóniam defécit in dolóre vita mea: * et anni mei in gemítibus.


30:11 Infirmáta est in paupertáte virtus mea: * et ossa mea conturbáta sunt.


30:12 Super omnes inimícos meos factus sum oppróbrium et vicínis meis valde: * et timor notis meis.


30:12 Qui vidébant me, foras fugérunt a me: * oblivióni datus sum, tamquam mórtuus a corde.


30:13 Factus sum tamquam vas pérditum: * quóniam audívi vituperatiónem multórum commorántium in circúitu.


30:14 In eo dum convenírent simul advérsum me, * accípere ánimam meam consiliáti sunt.


30:15 Ego autem in te sperávi, Dómine: * dixi: Deus meus es tu: in mánibus tuis sortes meæ.


30:16 Éripe me de manu inimicórum meórum, * et a persequéntibus me.


30:17 Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.


30:18 Erubéscant ímpii, et deducántur in inférnum: * muta fiant lábia dolósa.


30:19 Quæ loquúntur advérsus iustum iniquitátem: * in supérbia, et in abusióne.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 30(20-25) [3]


30:20 Quam magna multitúdo dulcédinis tuæ, Dómine, * quam abscondísti timéntibus te.


30:20 Perfecísti eis, qui sperant in te, * in conspéctu filiórum hóminum.


30:21 Abscóndes eos in abscóndito faciéi tuæ * a conturbatióne hóminum.


30:21 Próteges eos in tabernáculo tuo * a contradictióne linguárum.


30:22 Benedíctus Dóminus: * quóniam mirificávit misericórdiam suam mihi in civitáte muníta.


30:23 Ego autem dixi in excéssu mentis meæ: * Proiéctus sum a fácie oculórum tuórum.


30:23 Ídeo exaudísti vocem oratiónis meæ, * dum clamárem ad te.


30:24 Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.


30:25 Viríliter ágite, et confortétur cor vestrum, * omnes, qui sperátis in Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In tua iustítia líbera me, Dómine.






Capitulum Responsorium Versus {ex Commune aut Festo}



Sap 10:17


Réddidit Deus mercédem labórum sanctórum suórum, et dedúxit illos in via mirábili: et fuit illis in velaménto diéi, et in luce stellárum nocte.


℟. Deo grátias.


 


℟.br. Exsúltent iusti * In conspéctu Dei.


℟. Exsúltent iusti * In conspéctu Dei.


℣. Et delecténtur in lætítia.


℟. In conspéctu Dei.


℣. Glória Patri, et Fílio, * et Spirítui Sancto.


℟. Exsúltent iusti * In conspéctu Dei.


 


℣. Iusti autem in perpétuum vivent.


℟. Et apud Dóminum est merces eórum.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Adésto, Dómine, supplicatiónibus nostris: ut, qui ex iniquitáte nostra reos nos esse cognóscimus, beatórum Mártyrum tuórum Vincéntii et Anastásii intercessióne liberémur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Exsultáte, iusti, * et gloriámini, omnes recti corde.


Psalmus 31 [1]


31:1 Beáti quorum remíssæ sunt iniquitátes: * et quorum tecta sunt peccáta.


31:2 Beátus vir, cui non imputávit Dóminus peccátum, * nec est in spíritu eius dolus.


31:3 Quóniam tácui, inveteravérunt ossa mea, * dum clamárem tota die.


31:4 Quóniam die ac nocte graváta est super me manus tua: * convérsus sum in ærúmna mea, dum confígitur spina.


31:5 Delíctum meum cógnitum tibi feci: * et iniustítiam meam non abscóndi.


31:5 Dixi: Confitébor advérsum me iniustítiam meam Dómino: * et tu remisísti impietátem peccáti mei.


31:6 Pro hac orábit ad te omnis sanctus, * in témpore opportúno.


31:6 Verúmtamen in dilúvio aquárum multárum, * ad eum non approximábunt.


31:7 Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.


31:8 Intelléctum tibi dabo, et ínstruam te in via hac, qua gradiéris: * firmábo super te óculos meos.


31:9 Nolíte fíeri sicut equus et mulus, * quibus non est intelléctus.


31:9 In camo et freno maxíllas eórum constrínge, * qui non appróximant ad te.


31:10 Multa flagélla peccatóris, * sperántem autem in Dómino misericórdia circúmdabit.


31:11 Lætámini in Dómino et exsultáte, iusti, * et gloriámini, omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 32(1-11) [2]


32:1 Exsultáte, iusti, in Dómino: * rectos decet collaudátio.


32:2 Confitémini Dómino in cíthara: * in psaltério decem chordárum psállite illi.


32:3 Cantáte ei cánticum novum: * bene psállite ei in vociferatióne.


32:4 Quia rectum est verbum Dómini, * et ómnia ópera eius in fide.


32:5 Díligit misericórdiam et iudícium: * misericórdia Dómini plena est terra.


32:6 Verbo Dómini cæli firmáti sunt: * et spíritu oris eius omnis virtus eórum.


32:7 Cóngregans sicut in utre aquas maris: * ponens in thesáuris abýssos.


32:8 Tímeat Dóminum omnis terra: * ab eo autem commoveántur omnes inhabitántes orbem.


32:9 Quóniam ipse dixit, et facta sunt: * ipse mandávit, et creáta sunt.


32:10 Dóminus díssipat consília géntium: * réprobat autem cogitatiónes populórum, et réprobat consília príncipum.


32:11 Consílium autem Dómini in ætérnum manet: * cogitatiónes cordis eius in generatióne et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 32(12-22) [3]


32:12 Beáta gens, cuius est Dóminus, Deus eius: * pópulus, quem elégit in hereditátem sibi.


32:13 De cælo respéxit Dóminus: * vidit omnes fílios hóminum.


32:14 De præparáto habitáculo suo * respéxit super omnes, qui hábitant terram.


32:15 Qui finxit sigillátim corda eórum: * qui intéllegit ómnia ópera eórum.


32:16 Non salvátur rex per multam virtútem: * et gigas non salvábitur in multitúdine virtútis suæ.


32:17 Fallax equus ad salútem: * in abundántia autem virtútis suæ non salvábitur.


32:18 Ecce, óculi Dómini super metuéntes eum: * et in eis, qui sperant super misericórdia eius:


32:19 Ut éruat a morte ánimas eórum: * et alat eos in fame.


32:20 Ánima nostra sústinet Dóminum: * quóniam adiútor et protéctor noster est.


32:21 Quia in eo lætábitur cor nostrum: * et in nómine sancto eius sperávimus.


32:22 Fiat misericórdia tua, Dómine, super nos: * quemádmodum sperávimus in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsultáte, iusti, et gloriámini, omnes recti corde.






Capitulum Responsorium Versus {ex Commune aut Festo}



Sap 3:7-8


Fulgébunt iusti, et tamquam scintíllæ in arundinéto discúrrent. Iudicábunt natiónes, et dominabúntur pópulis: et regnábit Dóminus illórum in perpétuum.


℟. Deo grátias.


 


℟.br. Iusti autem * In perpétuum vivent.


℟. Iusti autem * In perpétuum vivent.


℣. Et apud Dóminum est merces eórum.


℟. In perpétuum vivent.


℣. Glória Patri, et Fílio, * et Spirítui Sancto.


℟. Iusti autem * In perpétuum vivent.


 


℣. Exsultábunt Sancti in glória.


℟. Lætabúntur in cubílibus suis.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Adésto, Dómine, supplicatiónibus nostris: ut, qui ex iniquitáte nostra reos nos esse cognóscimus, beatórum Mártyrum tuórum Vincéntii et Anastásii intercessióne liberémur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Inclinávit Dóminus * aurem suam mihi.


Psalmus 114 [1]


114:1 Diléxi, quóniam exáudiet Dóminus * vocem oratiónis meæ.


114:2 Quia inclinávit aurem suam mihi: * et in diébus meis invocábo.


114:3 Circumdedérunt me dolóres mortis: * et perícula inférni invenérunt me.


114:3 Tribulatiónem et dolórem invéni: *  et nomen Dómini invocávi.


114:4 O Dómine, líbera ánimam meam: †  miséricors Dóminus, et iustus, * et Deus noster miserétur.


114:6 Custódiens párvulos Dóminus: * humiliátus sum, et liberávit me.


114:7 Convértere, ánima mea, in réquiem tuam: * quia Dóminus benefécit tibi.


114:8 Quia erípuit ánimam meam de morte: † óculos meos a lácrimis, * pedes meos a lapsu.


114:9 Placébo Dómino * in regióne vivórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inclinávit Dóminus aurem suam mihi.






Ant. Vota mea * Dómino reddam coram omni pópulo eius.


Psalmus 115 [2]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo eius: *  pretiósa in conspéctu Dómini mors sanctórum eius:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli eius: *  in átriis domus Dómini, in médio tui, Ierúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vota mea Dómino reddam coram omni pópulo eius.






Ant. Clamávi * et Dóminus exaudívit me.


Psalmus 119 [3]


119:1 Ad Dóminum cum tribulárer clamávi: * et exaudívit me.


119:2 Dómine, líbera ánimam meam a lábiis iníquis, * et a lingua dolósa.


119:3 Quid detur tibi, aut quid apponátur tibi * ad linguam dolósam?


119:4 Sagíttæ poténtis acútæ, * cum carbónibus desolatóriis.


119:5 Heu mihi, quia incolátus meus prolongátus est: † habitávi cum habitántibus Cedar: *  multum íncola fuit ánima mea.


119:7 Cum his, qui odérunt pacem, eram pacíficus: * cum loquébar illis, impugnábant me gratis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamávi et Dóminus exaudívit me.






Ant. Auxílium meum * a Dómino, qui fecit cælum et terram.


Psalmus 120 [4]


120:1 Levávi óculos meos in montes, * unde véniet auxílium mihi.


120:2 Auxílium meum a Dómino, * qui fecit cælum et terram.


120:3 Non det in commotiónem pedem tuum: * neque dormítet qui custódit te.


120:4 Ecce, non dormitábit neque dórmiet, * qui custódit Israël.


120:5 Dóminus custódit te, Dóminus protéctio tua, * super manum déxteram tuam.


120:6 Per diem sol non uret te: * neque luna per noctem.


120:7 Dóminus custódit te ab omni malo: * custódiat ánimam tuam Dóminus.


120:8 Dóminus custódiat intróitum tuum, et éxitum tuum: * ex hoc nunc, et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Auxílium meum a Dómino, qui fecit cælum et terram.






Ant. Lætátus sum * in his, quæ dicta sunt mihi. ‡


Psalmus 121 [5]


121:1  Lætátus sum in his, quæ dicta sunt mihi: * ‡ In domum Dómini íbimus.


121:2 Stantes erant pedes nostri, * in átriis tuis, Ierúsalem.


121:3 Ierúsalem, quæ ædificátur ut cívitas: * cuius participátio eius in idípsum.


121:4 Illuc enim ascendérunt tribus, tribus Dómini: * testimónium Israël ad confiténdum nómini Dómini.


121:5 Quia illic sedérunt sedes in iudício, * sedes super domum David.


121:6 Rogáte quæ ad pacem sunt Ierúsalem: * et abundántia diligéntibus te:


121:7 Fiat pax in virtúte tua: * et abundántia in túrribus tuis.


121:8 Propter fratres meos, et próximos meos, * loquébar pacem de te:


121:9 Propter domum Dómini, Dei nostri, * quæsívi bona tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lætátus sum in his, quæ dicta sunt mihi.






Capitulum Hymnus Versus {ex Commune aut Festo}



Sap 3:1-3


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.


℟. Deo grátias.


 


Hymnus


Sanctórum méritis ínclita gáudia


Pangámus, sócii, géstaque fórtia:


Gliscens fert ánimus prómere cántibus


Victórum genus óptimum.


 


Hi sunt, quos fátue mundus abhórruit;


Hunc fructu vácuum, flóribus áridum


Contempsére tui nóminis ásseclæ


Iesu, Rex bone cǽlitum.


 


Hi pro te fúrias, atque minas truces


Calcárunt hóminum, sǽvaque vérbera:


His cessit lácerans fórtiter úngula,


Nec carpsit penetrália.


 


Cædúntur gládiis more bidéntium:


Non murmur résonat, non quærimónia;


Sed corde impávido mens bene cónscia


Consérvat patiéntiam.


 


Quæ vox, quæ póterit lingua retéxere,


Quæ tu Martýribus múnera prǽparas?


Rubri nam flúido sánguine fúlgidis


Cingunt témpora láureis.


 


Te, summa o Déitas, únaque póscimus;


Ut culpas ábigas, nóxia súbtrahas,


Des pacem fámulis; ut tibi glóriam,


Annórum in sériem, canant.


Amen.


 


℣. Exsultábunt Sancti in glória.


℟. Lætabúntur in cubílibus suis.






Canticum: Magnificat {Antiphona ex Proprio Sanctorum}



Ant. Gaudent in cælis * ánimæ Sanctórum, qui Christi vestígia sunt secúti: et quia pro eius amóre sánguinem suum fudérunt, ídeo cum Christo exsúltant sine fine.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Gaudent in cælis ánimæ Sanctórum, qui Christi vestígia sunt secúti: et quia pro eius amóre sánguinem suum fudérunt, ídeo cum Christo exsúltant sine fine.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Adésto, Dómine, supplicatiónibus nostris: ut, qui ex iniquitáte nostra reos nos esse cognóscimus, beatórum Mártyrum tuórum Vincéntii et Anastásii intercessióne liberémur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Salvum me fac, * Dómine, propter misericórdiam tuam.


Psalmus 6 [1]


6:2 Dómine, ne in furóre tuo árguas me, * neque in ira tua corrípias me.


6:3 Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.


6:4 Et ánima mea turbáta est valde: * sed tu, Dómine, úsquequo?


6:5 Convértere, Dómine, et éripe ánimam meam: * salvum me fac propter misericórdiam tuam.


6:6 Quóniam non est in morte qui memor sit tui: * in inférno autem quis confitébitur tibi?


6:7 Laborávi in gémitu meo, † lavábo per síngulas noctes lectum meum: * lácrimis meis stratum meum rigábo.


6:8 Turbátus est a furóre óculus meus: * inveterávi inter omnes inimícos meos.


6:9 Discédite a me, omnes, qui operámini iniquitátem: * quóniam exaudívit Dóminus vocem fletus mei.


6:10 Exaudívit Dóminus deprecatiónem meam, * Dóminus oratiónem meam suscépit.


6:11 Erubéscant, et conturbéntur veheménter omnes inimíci mei: * convertántur et erubéscant valde velóciter.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 7(2-10) [2]


7:2 Dómine, Deus meus, in te sperávi: * salvum me fac ex ómnibus persequéntibus me, et líbera me.


7:3 Nequándo rápiat ut leo ánimam meam, * dum non est qui rédimat, neque qui salvum fáciat.


7:4 Dómine, Deus meus, si feci istud, * si est iníquitas in mánibus meis:


7:5 Si réddidi retribuéntibus mihi mala, * décidam mérito ab inimícis meis inánis.


7:6 Persequátur inimícus ánimam meam, † et comprehéndat, et concúlcet in terra vitam meam, * et glóriam meam in púlverem dedúcat.


7:7 Exsúrge, Dómine, in ira tua: * et exaltáre in fínibus inimicórum meórum.


7:7 Et exsúrge, Dómine, Deus meus, in præcépto quod mandásti: *  et synagóga populórum circúmdabit te.


7:8 Et propter hanc in altum regrédere: *  Dóminus iúdicat pópulos.


7:9 Iúdica me, Dómine, secúndum iustítiam meam, * et secúndum innocéntiam meam super me.


7:10 Consumétur nequítia peccatórum, et díriges iustum, * scrutans corda et renes, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 7(11-18) [3]


7:11 Iustum adiutórium meum a Dómino, * qui salvos facit rectos corde.


7:12 Deus iudex iustus, fortis, et pátiens: * numquid iráscitur per síngulos dies?


7:13 Nisi convérsi fuéritis, gládium suum vibrábit: * arcum suum teténdit, et parávit illum.


7:14 Et in eo parávit vasa mortis: * sagíttas suas ardéntibus effécit.


7:15 Ecce, partúriit iniustítiam: * concépit dolórem, et péperit iniquitátem.


7:16 Lacum apéruit, et effódit eum: * et íncidit in fóveam quam fecit.


7:17 Convertétur dolor eius in caput eius: * et in vérticem ipsíus iníquitas eius descéndet.


7:18 Confitébor Dómino secúndum iustítiam eius: * et psallam nómini Dómini altíssimi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvum me fac, Dómine, propter misericórdiam tuam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






S. Raymundi de Peñafort Confessoris
III. classis

Tempora: Feria III infra Hebdomadam III post Epiphaniam


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Confessórum Dóminum, * Veníte, adorémus.


Ant. Regem Confessórum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Confessórum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Confessórum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Confessórum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Confessórum Dóminum, * Veníte, adorémus.






Hymnus {ex Commune aut Festo}



Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Expúgna, Dómine, * impugnántes me.


Psalmus 34(1-10) [1]


34:1 Iúdica, Dómine, nocéntes me, * expúgna impugnántes me.


34:2 Apprehénde arma et scutum: * et exsúrge in adiutórium mihi.


34:3 Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.


34:4 Confundántur et revereántur, * quæréntes ánimam meam.


34:4 Avertántur retrórsum, et confundántur * cogitántes mihi mala.


34:5 Fiant tamquam pulvis ante fáciem venti: * et Ángelus Dómini coárctans eos.


34:6 Fiat via illórum ténebræ et lúbricum: * et Ángelus Dómini pérsequens eos.


34:7 Quóniam gratis abscondérunt mihi intéritum láquei sui: * supervácue exprobravérunt ánimam meam.


34:8 Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.


34:9 Ánima autem mea exsultábit in Dómino: * et delectábitur super salutári suo.


34:10 Ómnia ossa mea dicent: * Dómine, quis símilis tibi?


34:10 Erípiens ínopem de manu fortiórum eius: * egénum et páuperem a diripiéntibus eum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Expúgna, Dómine, impugnántes me.






Ant. Restítue ánimam meam * a malefáctis eórum, Dómine.


Psalmus 34(11-17) [2]


34:11 Surgéntes testes iníqui, * quæ ignorábam interrogábant me.


34:12 Retribuébant mihi mala pro bonis: * sterilitátem ánimæ meæ.


34:13 Ego autem cum mihi molésti essent, * induébar cilício.


34:13 Humiliábam in ieiúnio ánimam meam: * et orátio mea in sinu meo convertétur.


34:14 Quasi próximum, et quasi fratrem nostrum, sic complacébam: * quasi lugens et contristátus, sic humiliábar.


34:15 Et advérsum me lætáti sunt, et convenérunt: * congregáta sunt super me flagélla, et ignorávi.


34:16 Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.


34:17 Dómine, quando respícies? * restítue ánimam meam a malignitáte eórum, a leónibus únicam meam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Restítue ánimam meam a malefáctis eórum, Dómine.






Ant. Exsúrge, Dómine, * et inténde iudício meo.


Psalmus 34(18-28) [3]


34:18 Confitébor tibi in ecclésia magna, * in pópulo gravi laudábo te.


34:19 Non supergáudeant mihi qui adversántur mihi iníque: * qui odérunt me gratis et ánnuunt óculis.


34:20 Quóniam mihi quidem pacífice loquebántur: * et in iracúndia terræ loquéntes, dolos cogitábant.


34:21 Et dilatavérunt super me os suum: * dixérunt: Euge, euge, vidérunt óculi nostri.


34:22 Vidísti, Dómine, ne síleas: * Dómine, ne discédas a me.


34:23 Exsúrge et inténde iudício meo: * Deus meus, et Dóminus meus in causam meam.


34:24 Iúdica me secúndum iustítiam tuam, Dómine, Deus meus, * et non supergáudeant mihi.


34:25 Non dicant in córdibus suis: Euge, euge, ánimæ nostræ: * nec dicant: Devorávimus eum.


34:26 Erubéscant et revereántur simul, * qui gratulántur malis meis.


34:26 Induántur confusióne et reveréntia * qui magna loquúntur super me.


34:27 Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.


34:28 Et lingua mea meditábitur iustítiam tuam, * tota die laudem tuam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, et inténde iudício meo.






Ant. Noli æmulári * in eo qui prosperátur et facit iniquitátem.


Psalmus 36(1-15) [4]


36:1 Noli æmulári in malignántibus: * neque zeláveris faciéntes iniquitátem.


36:2 Quóniam tamquam fænum velóciter aréscent: * et quemádmodum ólera herbárum cito décident.


36:3 Spera in Dómino, et fac bonitátem: * et inhábita terram, et pascéris in divítiis eius.


36:4 Delectáre in Dómino: * et dabit tibi petitiónes cordis tui.


36:5 Revéla Dómino viam tuam, et spera in eo: * et ipse fáciet.


36:6 Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.


36:7 Noli æmulári in eo, qui prosperátur in via sua: * in hómine faciénte iniustítias.


36:8 Désine ab ira, et derelínque furórem: * noli æmulári ut malignéris.


36:9 Quóniam qui malignántur, exterminabúntur: * sustinéntes autem Dóminum, ipsi hereditábunt terram.


36:10 Et adhuc pusíllum, et non erit peccátor: * et quæres locum eius et non invénies.


36:11 Mansuéti autem hereditábunt terram: * et delectabúntur in multitúdine pacis.


36:12 Observábit peccátor iustum: * et stridébit super eum déntibus suis.


36:13 Dóminus autem irridébit eum: * quóniam próspicit quod véniet dies eius.


36:14 Gládium evaginavérunt peccatóres: * intendérunt arcum suum,


36:14 Ut deíciant páuperem et ínopem: * ut trucídent rectos corde.


36:15 Gládius eórum intret in corda ipsórum: * et arcus eórum confringátur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Noli æmulári in eo qui prosperátur et facit iniquitátem.






Ant. Brácchia peccatórum * conteréntur, confírmat autem iustos Dóminus.


Psalmus 36(16-29) [5]


36:16 Mélius est módicum iusto, * super divítias peccatórum multas.


36:17 Quóniam brácchia peccatórum conteréntur: * confírmat autem iustos Dóminus.


36:18 Novit Dóminus dies immaculatórum: * et heréditas eórum in ætérnum erit.


36:19 Non confundéntur in témpore malo, et in diébus famis saturabúntur: * quia peccatóres períbunt.


36:20 Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.


36:21 Mutuábitur peccátor, et non solvet: * iustus autem miserétur et tríbuet.


36:22 Quia benedicéntes ei hereditábunt terram: * maledicéntes autem ei disperíbunt.


36:23 Apud Dóminum gressus hóminis dirigéntur: * et viam eius volet.


36:24 Cum cecíderit non collidétur: * quia Dóminus suppónit manum suam.


36:25 Iúnior fui, étenim sénui: * et non vidi iustum derelíctum, nec semen eius quærens panem.


36:26 Tota die miserétur et cómmodat: * et semen illíus in benedictióne erit.


36:27 Declína a malo, et fac bonum: * et inhábita in sǽculum sǽculi.


36:28 Quia Dóminus amat iudícium, et non derelínquet sanctos suos: * in ætérnum conservabúntur.


36:28 Iniústi puniéntur: * et semen impiórum períbit.


36:29 Iusti autem hereditábunt terram: * et inhabitábunt in sǽculum sǽculi super eam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Brácchia peccatórum conteréntur, confírmat autem iustos Dóminus.






Ant. Custódi innocéntiam * et vide æquitátem.


Psalmus 36(30-40) [6]


36:30 Os iusti meditábitur sapiéntiam, * et lingua eius loquétur iudícium.


36:31 Lex Dei eius in corde ipsíus, * et non supplantabúntur gressus eius.


36:32 Consíderat peccátor iustum: * et quærit mortificáre eum.


36:33 Dóminus autem non derelínquet eum in mánibus eius: * nec damnábit eum, cum iudicábitur illi.


36:34 Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.


36:35 Vidi ímpium superexaltátum, * et elevátum sicut cedros Líbani.


36:36 Et transívi, et ecce non erat: * et quæsívi eum, et non est invéntus locus eius.


36:37 Custódi innocéntiam, et vide æquitátem: * quóniam sunt relíquiæ hómini pacífico.


36:38 Iniústi autem disperíbunt simul: * relíquiæ impiórum interíbunt.


36:39 Salus autem iustórum a Dómino: * et protéctor eórum in témpore tribulatiónis.


36:40 Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Custódi innocéntiam et vide æquitátem.






Ant. Ne in ira tua * corrípias me, Dómine.


Psalmus 37(2-11) [7]


37:2 Dómine, ne in furóre tuo árguas me, * neque in ira tua corrípias me.


37:3 Quóniam sagíttæ tuæ infíxæ sunt mihi: * et confirmásti super me manum tuam.


37:4 Non est sánitas in carne mea a fácie iræ tuæ: * non est pax óssibus meis a fácie peccatórum meórum.


37:5 Quóniam iniquitátes meæ supergréssæ sunt caput meum: * et sicut onus grave gravátæ sunt super me.


37:6 Putruérunt et corrúptæ sunt cicatríces meæ, * a fácie insipiéntiæ meæ.


37:7 Miser factus sum, et curvátus sum usque in finem: * tota die contristátus ingrediébar.


37:8 Quóniam lumbi mei impléti sunt illusiónibus: * et non est sánitas in carne mea.


37:9 Afflíctus sum, et humiliátus sum nimis: * rugiébam a gémitu cordis mei.


37:10 Dómine, ante te omne desidérium meum: * et gémitus meus a te non est abscónditus.


37:11 Cor meum conturbátum est, derelíquit me virtus mea: * et lumen oculórum meórum, et ipsum non est mecum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne in ira tua corrípias me, Dómine.






Ant. Inténde in adiutórium meum, * Dómine, virtus salútis meæ.


Psalmus 37(12-23) [8]


37:12 Amíci mei, et próximi mei * advérsum me appropinquavérunt, et stetérunt.


37:12 Et qui iuxta me erant, de longe stetérunt: * et vim faciébant qui quærébant ánimam meam.


37:13 Et qui inquirébant mala mihi, locúti sunt vanitátes: * et dolos tota die meditabántur.


37:14 Ego autem tamquam surdus non audiébam: * et sicut mutus non apériens os suum.


37:15 Et factus sum sicut homo non áudiens: * et non habens in ore suo redargutiónes.


37:16 Quóniam in te, Dómine, sperávi: * tu exáudies me, Dómine, Deus meus.


37:17 Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.


37:18 Quóniam ego in flagélla parátus sum: * et dolor meus in conspéctu meo semper.


37:19 Quóniam iniquitátem meam annuntiábo: * et cogitábo pro peccáto meo.


37:20 Inimíci autem mei vivunt, et confirmáti sunt super me: * et multiplicáti sunt qui odérunt me iníque.


37:21 Qui retríbuunt mala pro bonis, detrahébant mihi: * quóniam sequébar bonitátem.


37:22 Ne derelínquas me, Dómine, Deus meus: * ne discésseris a me.


37:23 Inténde in adiutórium meum, * Dómine, Deus, salútis meæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inténde in adiutórium meum, Dómine, virtus salútis meæ.






Ant. Ámove, Dómine, * a me plagas tuas.


Psalmus 38 [9]


38:2 Dixi: Custódiam vias meas: * ut non delínquam in lingua mea.


38:2 Pósui ori meo custódiam, * cum consísteret peccátor advérsum me.


38:3 Obmútui, et humiliátus sum, et sílui a bonis: * et dolor meus renovátus est.


38:4 Concáluit cor meum intra me: * et in meditatióne mea exardéscet ignis.


38:5 Locútus sum in lingua mea: * Notum fac mihi, Dómine, finem meum.


38:5 Et númerum diérum meórum quis est: * ut sciam quid desit mihi.


38:6 Ecce mensurábiles posuísti dies meos: * et substántia mea tamquam níhilum ante te.


38:6 Verúmtamen univérsa vánitas, * omnis homo vivens.


38:7 Verúmtamen in imágine pertránsit homo: * sed et frustra conturbátur.


38:7 Thesaurízat: * et ignórat cui congregábit ea.


38:8 Et nunc quæ est exspectátio mea? Nonne Dóminus? * Et substántia mea apud te est.


38:9 Ab ómnibus iniquitátibus meis érue me: * oppróbrium insipiénti dedísti me.


38:10 Obmútui, et non apérui os meum, quóniam tu fecísti: * ámove a me plagas tuas.


38:12 A fortitúdine manus tuæ ego deféci in increpatiónibus: * propter iniquitátem corripuísti hóminem.


38:12 Et tabéscere fecísti sicut aráneam ánimam eius: * verúmtamen vane conturbátur omnis homo.


38:13 Exáudi oratiónem meam, Dómine, et deprecatiónem meam: * áuribus pércipe lácrimas meas.


38:13 Ne síleas: quóniam ádvena ego sum apud te, et peregrínus, * sicut omnes patres mei.


38:14 Remítte mihi, ut refrígerer priúsquam ábeam, * et ámplius non ero.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ámove, Dómine, a me plagas tuas.






℣. Deus, ne síleas a me, remítte mihi.


℟. Quóniam íncola ego sum apud te et peregrínus.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De Epístola ad Gálatas


Gal 5:1-5


1 State, et nolíte íterum iugo servitútis continéri.


2 Ecce ego Paulus dico vobis: quóniam si circumcidámini, Christus vobis nihil próderit.


3 Testíficor autem rursus omni hómini circumcidénti se, quóniam débitor est univérsæ legis faciéndæ.


4 Evacuáti estis a Christo, qui in lege iustificámini: a grátia excidístis.


5 Nos enim spíritu ex fide, spem iustítiæ exspectámus.


℣. Tu autem, Dómine, miserére nobis.


℟. Deo grátias.


 


℟. Auribus pércipe, Deus, lácrimas meas: ne síleas a me, remítte mihi:


* Quóniam íncola ego sum apud te, et peregrínus.


℣. Compláceat tibi, ut erípias me: Dómine, ad adiuvándum me festína.


℟. Quóniam íncola ego sum apud te, et peregrínus.






℣. Iube, Dómine, benedícere.


Benedictio. Cuius festum cólimus, ipse intercédat pro nobis ad Dóminum.


℟. Amen.


 


Lectio 2


Gal 5:6-10


6 Nam in Christo Iesu neque circumcísio áliquid valet, neque præpútium: sed fides, quæ per caritátem operátur.


7 Currebátis bene: quis vos impedívit veritáti non obedíre?


8 Persuásio hæc non est ex eo, qui vocat vos.


9 Módicum ferméntum totam massam corrúmpit.


10 Ego confído in vobis in Dómino, quod nihil áliud sapiétis: qui autem contúrbat vos, portábit iudícium, quicúmque est ille.


Gal 5:11-17


11 Ego autem, fratres, si circumcisiónem adhuc prǽdico: quid adhuc persecutiónem pátior? ergo evacuátum est scándalum crucis.


12 Utinam et abscindántur qui vos contúrbant.


13 Vos enim in libertátem vocáti estis, fratres: tantum ne libertátem in occasiónem detis carnis, sed per caritátem Spíritus servíte ínvicem.


14 Omnis enim lex in uno sermóne implétur: Díliges próximum tuum sicut teípsum.


15 Quod si ínvicem mordétis, et coméditis: vidéte ne ab ínvicem consumámini.


16 Dico autem: Spíritu ambuláte, et desidéria carnis non perficiétis.


17 Caro enim concupíscit advérsus spíritum, spíritus autem advérsus carnem: hæc enim sibi ínvicem adversántur, ut non quæcúmque vultis, illa faciátis.


℣. Tu autem, Dómine, miserére nobis.


℟. Deo grátias.


 


℟. Ego dixi, Dómine, miserére mei:


* Sana ánimam meam, quia peccávi tibi.


℣. Ab ómnibus iniquitátibus meis éripe me, Dómine.


℟. Sana ánimam meam, quia peccávi tibi.


℣. Glória Patri, et Fílio, * et Spirítui Sancto.


℟. Sana ánimam meam, quia peccávi tibi.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Raymúndus Barcinonénsis, ex nóbili família de Péñafort, Bonóniæ pietátis offíciis ac pontifício civilíque iuri sédulo incúmbens ac doctóris láurea insignítus, ibídem sacros cánones magna cum laude est interpretátus. Mox Barcinonénsis ecclésiæ canonicátu et præpositúra ab antístite Berengário ornátus, virtúte, doctrína et morum suavitáte præfúlsit, ac Deíparæ Vírginis cultum pro víribus auxit. Annum agens quadragésimum quintum inter fratres Prædicatóres adscítus, auctor fuit, ut sanctus Petrus Noláscus (cuius ipse confessiónes audiébat) una cum Iacóbo primo Aragóniæ rege, órdinem beátæ Maríæ de mercéde redemptiónis captivórum fundáverit, cui ipse Raymúndus probatíssimas vivéndi leges præscrípsit. Iussu Gregórii noni Romæ summórum Pontíficum decréta in unum Decretálium volúmen redégit. Tarraconénsi archiepiscopátu constantíssime recusáto, et magistério generáli órdinis Prædicatórum, quod per biénnium sanctíssime administráverat, dimísso, prope centenárius obdormívit in Dómino, anno salútis millésimo ducentésimo septuagésimo quinto. Quem Clemens octávus in Sanctórum númerum rétulit.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Raymúndum pœniténtiæ sacraménti insígnem minístrum elegísti, et per maris undas mirabíliter traduxísti: concéde; ut eius intercessióne dignos pœniténtiæ fructus fácere, et ad ætérnæ salútis portum perveníre valeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Cantáte * Dómino et benedícite nómini eius.


Psalmus 95 [1]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini eius: * annuntiáte de die in diem salutáre eius.


95:3 Annuntiáte inter gentes glóriam eius, * in ómnibus pópulis mirabília eius.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu eius: * sanctimónia et magnificéntia in sanctificatióne eius.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.


95:8 Tóllite hóstias, et introíte in átria eius: * adoráte Dóminum in átrio sancto eius.


95:9 Commoveátur a fácie eius univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * iudicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.


95:13 Iudicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cantáte Dómino et benedícite nómini eius.






Ant. Salutáre vultus mei, * Deus meus.


Psalmus 42 [2]


42:1 Iúdica me, Deus, et discérne causam meam de gente non sancta, * ab hómine iníquo, et dolóso érue me.


42:2 Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?


42:3 Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.


42:4 Et introíbo ad altáre Dei: * ad Deum, qui lætíficat iuventútem meam.


42:5 Confitébor tibi in cíthara, Deus, Deus meus: * quare tristis es, ánima mea? et quare contúrbas me?


42:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salutáre vultus mei, Deus meus.






Ant. Illúmina, Dómine, * vultum tuum super nos.


Psalmus 66 [3]


66:2 Deus misereátur nostri, et benedícat nobis: * illúminet vultum suum super nos, et misereátur nostri.


66:3 Ut cognoscámus in terra viam tuam, * in ómnibus géntibus salutáre tuum.


66:4 Confiteántur tibi pópuli, Deus: * confiteántur tibi pópuli omnes.


66:5 Læténtur et exsúltent gentes: * quóniam iúdicas pópulos in æquitáte, et gentes in terra dírigis.


66:6 Confiteántur tibi pópuli, Deus, confiteántur tibi pópuli omnes: *  terra dedit fructum suum.


66:7 Benedícat nos Deus, Deus noster,  benedícat nos Deus: * et métuant eum omnes fines terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illúmina, Dómine, vultum tuum super nos.






Ant. Exaltáte * Regem sæculórum in opéribus vestris.


Canticum Tobiæ [4]


Tob. 13:1-11


13:1 Magnus es, Dómine, in ætérnum, * et in ómnia sǽcula regnum tuum:


13:2 Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.


13:3 Confitémini Dómino, fílii Israël, * et in conspéctu géntium laudáte eum:


13:4 Quóniam ídeo dispérsit vos inter gentes, quæ ignórant eum, * ut vos enarrétis mirabília eius,


13:5 Et faciátis scire eos, * quia non est álius Deus omnípotens præter eum.


13:6 Ipse castigávit nos propter iniquitátes nostras: * et ipse salvábit nos propter misericórdiam suam.


13:7 Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.


13:8 Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.


13:9 Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:


13:10 Ego autem, et ánima mea * in eo lætábimur.


13:11 Benedícite Dóminum, omnes elécti eius: * ágite dies lætítiæ, et confitémini illi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Regem sæculórum in opéribus vestris.






Ant. Laudáte * nomen Dómini, qui statis in domo Dómini.


Psalmus 134 [5]


134:1 Laudáte nomen Dómini, * laudáte, servi, Dóminum.


134:2 Qui statis in domo Dómini, * in átriis domus Dei nostri.


134:3 Laudáte Dóminum, quia bonus Dóminus: * psállite nómini eius, quóniam suáve.


134:4 Quóniam Iacob elégit sibi Dóminus, * Israël in possessiónem sibi.


134:5 Quia ego cognóvi quod magnus est Dóminus, * et Deus noster præ ómnibus diis.


134:6 Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.


134:7 Edúcens nubes ab extrémo terræ: * fúlgura in plúviam fecit.


134:8 Qui prodúcit ventos de thesáuris suis: * qui percússit primogénita Ægýpti ab hómine usque ad pecus.


134:9 Et misit signa, et prodígia in médio tui, Ægýpte: * in Pharaónem, et in omnes servos eius.


134:10 Qui percússit gentes multas: * et occídit reges fortes:


134:11 Sehon, regem Amorrhæórum, et Og, regem Basan, * et ómnia regna Chánaan.


134:12 Et dedit terram eórum hereditátem, * hereditátem Israël, pópulo suo.


134:13 Dómine, nomen tuum in ætérnum: * Dómine, memoriále tuum in generatiónem et generatiónem.


134:14 Quia iudicábit Dóminus pópulum suum: * et in servis suis deprecábitur.


134:15 Simulácra géntium argéntum, et aurum, * ópera mánuum hóminum.


134:16 Os habent, et non loquéntur: * óculos habent, et non vidébunt.


134:17 Aures habent, et non áudient: * neque enim est spíritus in ore ipsórum.


134:18 Símiles illis fiant qui fáciunt ea: * et omnes qui confídunt in eis.


134:19 Domus Israël, benedícite Dómino: * domus Aaron, benedícite Dómino.


134:20 Domus Levi, benedícite Dómino: * qui timétis Dóminum, benedícite Dómino.


134:21 Benedíctus Dóminus ex Sion, * qui hábitat in Ierúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte nomen Dómini, qui statis in domo Dómini.






Capitulum Hymnus Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


Hymnus


Iesu, coróna célsior,


Et véritas sublímior,


Qui confiténti sérvulo


Reddis perénne prǽmium:


 


Da supplicánti cœ́tui,


Huius rogátu, nóxii


Remissiónem críminis,


Rumpéndo nexum vínculi.


 


Anni revérso témpore,


Dies refúlsit lúmine,


Quo Sanctus hic de córpore


Migrávit inter sídera.


 


Hic vana terræ gáudia,


Et luculénta prǽdia,


Pollúta sorde députans,


Ovans tenet cæléstia.


 


Te, Christe, Rex piíssime,


Hic confiténdo iúgiter,


Calcávit artes dǽmonum,


Sævúmque avérni príncipem.


 


Virtúte clarus, et fide,


Confessióne sédulus,


Ieiúna membra déferens,


Dapes supérnas óbtinet.


 


Proínde te piíssime


Precámur omnes súpplices:


Nobis ut huius grátia


Pœnas remíttas débitas.


 


Patri perénnis glória,


Natóque Patris único,


Sanctóque sit Paráclito,


Per omne semper sǽculum.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Benedictus {Antiphona ex Proprio Sanctorum}



Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Raymúndum pœniténtiæ sacraménti insígnem minístrum elegísti, et per maris undas mirabíliter traduxísti: concéde; ut eius intercessióne dignos pœniténtiæ fructus fácere, et ad ætérnæ salútis portum perveníre valeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Emerentianæ Virgini et Martyris


Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.


 


Orémus.


Indulgéntiam nobis, quǽsumus, Dómine, beáta Emerentiána Virgo et Martyr implóret: quæ tibi grata semper éxstitit, et mérito castitátis, et tuæ professióne virtútis.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Deus meus * in te confído non erubéscam.


Psalmus 24(1-7) [1]


24:1 Ad te, Dómine, levávi ánimam meam: * Deus meus, in te confído, non erubéscam.


24:3 Neque irrídeant me inimíci mei: * étenim univérsi, qui sústinent te, non confundéntur.


24:4 Confundántur omnes iníqua agéntes * supervácue.


24:4 Vias tuas, Dómine, demónstra mihi: * et sémitas tuas édoce me.


24:5 Dírige me in veritáte tua, et doce me: * quia tu es, Deus, salvátor meus, et te sustínui tota die.


24:6 Reminíscere miseratiónum tuárum, Dómine, * et misericordiárum tuárum, quæ a sǽculo sunt.


24:7 Delícta iuventútis meæ, * et ignorántias meas ne memíneris.


24:7 Secúndum misericórdiam tuam meménto mei tu: * propter bonitátem tuam, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(8-14) [2]


24:8 Dulcis et rectus Dóminus: * propter hoc legem dabit delinquéntibus in via.


24:9 Díriget mansuétos in iudício: * docébit mites vias suas.


24:10 Univérsæ viæ Dómini, misericórdia et véritas, * requiréntibus testaméntum eius et testimónia eius.


24:11 Propter nomen tuum, Dómine, propitiáberis peccáto meo: * multum est enim.


24:12 Quis est homo qui timet Dóminum? * legem státuit ei in via, quam elégit.


24:13 Ánima eius in bonis demorábitur: * et semen eius hereditábit terram.


24:14 Firmaméntum est Dóminus timéntibus eum: * et testaméntum ipsíus ut manifestétur illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(15-22) [3]


24:15 Óculi mei semper ad Dóminum: * quóniam ipse evéllet de láqueo pedes meos.


24:16 Réspice in me, et miserére mei: * quia únicus et pauper sum ego.


24:17 Tribulatiónes cordis mei multiplicátæ sunt: * de necessitátibus meis érue me.


24:18 Vide humilitátem meam, et labórem meum: * et dimítte univérsa delícta mea.


24:19 Réspice inimícos meos quóniam multiplicáti sunt, * et ódio iníquo odérunt me.


24:20 Custódi ánimam meam, et érue me: * non erubéscam quóniam sperávi in te.


24:21 Innocéntes et recti adhæsérunt mihi: * quia sustínui te.


24:22 Líbera, Deus, Israël, * ex ómnibus tribulatiónibus suis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus in te confído non erubéscam.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Nono Kaléndas Februárii Luna octáva Anno Dómini 2029


 


Apud Ephesum sancti Timóthei, qui fuit discípulus beáti Pauli Apóstoli; atque, ab eódem Ephesi ordinátus Epíscopus, ibi post multos pro Christo agónes, cum Diánæ immolántes argúeret, lapídibus óbrutus est, ac paulo post obdormívit in Dómino.


Antiochíæ sancti Bábilæ Epíscopi, qui, in persecutióne Décii, póstea quam frequénter passiónibus suis ac cruciátibus glorificáverat Deum, gloriósæ vitæ finem sortítus est in vínculis férreis, cum quibus et suum corpus sepelíri mandávit. Referúntur étiam passi cum eo tres púeri, scílicet Urbánus, Prilidiánus et Epolónius, quos ille in Christi fide instrúxerat.


Fulgínei, in Umbria, sancti Feliciáni, qui, a sancto Victóre Papa Primo Epíscopus eiúsdem civitátis ordinátus, illic, post multos labóres, in última senectúte, sub Décio Imperatóre, martýrio coronátus est.


Neocæsaréæ, in Mauritánia, sanctórum Mártyrum Mardónii, Musónii, Eugénii et Metélli; qui omnes igni tráditi sunt, et eórum relíquiæ in flumen dispérsæ.


Item sanctórum Mártyrum Thyrsi et Proiécti.


Cínguli, in Picéno, sancti Exsuperántii Confessóris, eiúsdem civitátis Epíscopi, ob miraculórum famam illústris.


Bonóniæ sancti Zamæ, qui, a sancto Dionýsio, Románo Pontífice, primus eiúsdem civitátis Epíscopus ordinátus, illic Christiánam fidem mirífice propagávit.


Item beáti Suráni Abbátis, qui, témpore Longobardórum, sanctitáte flóruit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Respéxit me * et exaudívit deprecatiónem meam Dóminus.


Psalmus 39(2-9) [1]


39:2 Exspéctans exspectávi Dóminum, * et inténdit mihi.


39:3 Et exaudívit preces meas: * et edúxit me de lacu misériæ, et de luto fæcis.


39:3 Et státuit super petram pedes meos: * et diréxit gressus meos.


39:4 Et immísit in os meum cánticum novum, * carmen Deo nostro.


39:4 Vidébunt multi, et timébunt: * et sperábunt in Dómino.


39:5 Beátus vir, cuius est nomen Dómini spes eius: * et non respéxit in vanitátes et insánias falsas.


39:6 Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.


39:6 Annuntiávi et locútus sum: * multiplicáti sunt super númerum.


39:7 Sacrifícium et oblatiónem noluísti: * aures autem perfecísti mihi.


39:7 Holocáustum et pro peccáto non postulásti: * tunc dixi: Ecce, vénio.


39:8 In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(10-14) [2]


39:10 Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.


39:11 Iustítiam tuam non abscóndi in corde meo: * veritátem tuam et salutáre tuum dixi.


39:11 Non abscóndi misericórdiam tuam et veritátem tuam * a concílio multo.


39:12 Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.


39:13 Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.


39:13 Multiplicátæ sunt super capíllos cápitis mei: * et cor meum derelíquit me.


39:14 Compláceat tibi, Dómine, ut éruas me: * Dómine, ad adiuvándum me réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(15-18) [3]


39:15 Confundántur et revereántur simul, qui quærunt ánimam meam, * ut áuferant eam.


39:15 Convertántur retrórsum, et revereántur, * qui volunt mihi mala.


39:16 Ferant conféstim confusiónem suam, * qui dicunt mihi: Euge, euge.


39:17 Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.


39:18 Ego autem mendícus sum, et pauper: * Dóminus sollícitus est mei.


39:18 Adiútor meus, et protéctor meus tu es: * Deus meus, ne tardáveris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Respéxit me et exaudívit deprecatiónem meam Dóminus.






Capitulum Responsorium Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


℟.br. Amávit eum Dóminus, * Et ornávit eum.


℟. Amávit eum Dóminus, * Et ornávit eum.


℣. Stolam glóriæ índuit eum.


℟. Et ornávit eum.


℣. Glória Patri, et Fílio, * et Spirítui Sancto.


℟. Amávit eum Dóminus, * Et ornávit eum.


 


℣. Os iusti meditábitur sapiéntiam.


℟. Et lingua eius loquétur iudícium.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Raymúndum pœniténtiæ sacraménti insígnem minístrum elegísti, et per maris undas mirabíliter traduxísti: concéde; ut eius intercessióne dignos pœniténtiæ fructus fácere, et ad ætérnæ salútis portum perveníre valeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Suscepísti me, Dómine: * et confirmásti me in conspéctu tuo.


Psalmus 40 [1]


40:2 Beátus qui intéllegit super egénum, et páuperem: * in die mala liberábit eum Dóminus.


40:3 Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.


40:4 Dóminus opem ferat illi super lectum dolóris eius: * univérsum stratum eius versásti in infirmitáte eius.


40:5 Ego dixi: Dómine, miserére mei: * sana ánimam meam, quia peccávi tibi.


40:6 Inimíci mei dixérunt mala mihi: * Quando moriétur, et períbit nomen eius?


40:7 Et si ingrediebátur ut vidéret, vana loquebátur: * cor eius congregávit iniquitátem sibi.


40:7 Egrediebátur foras, * et loquebátur in idípsum.


40:8 Advérsum me susurrábant omnes inimíci mei: * advérsum me cogitábant mala mihi.


40:9 Verbum iníquum constituérunt advérsum me: * Numquid qui dormit non adíciet ut resúrgat?


40:10 Étenim homo pacis meæ, in quo sperávi: * qui edébat panes meos, magnificávit super me supplantatiónem.


40:11 Tu autem, Dómine, miserére mei, et resúscita me: * et retríbuam eis.


40:12 In hoc cognóvi quóniam voluísti me: * quóniam non gaudébit inimícus meus super me.


40:13 Me autem propter innocéntiam suscepísti: * et confirmásti me in conspéctu tuo in ætérnum.


40:14 Benedíctus Dóminus, Deus Israël, a sǽculo et usque in sǽculum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(2-6) [2]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(7-12) [3]


41:7 Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum eius.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscepísti me, Dómine: et confirmásti me in conspéctu tuo.






Capitulum Responsorium Versus {ex Commune aut Festo}



Sir 39:6


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.


℟. Deo grátias.


 


℟.br. Os iusti * Meditábitur sapiéntiam.


℟. Os iusti * Meditábitur sapiéntiam.


℣. Et lingua eius loquétur iudícium.


℟. Meditábitur sapiéntiam.


℣. Glória Patri, et Fílio, * et Spirítui Sancto.


℟. Os iusti * Meditábitur sapiéntiam.


 


℣. Lex Dei eius in corde ipsíus.


℟. Et non supplantabúntur gressus eius.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Raymúndum pœniténtiæ sacraménti insígnem minístrum elegísti, et per maris undas mirabíliter traduxísti: concéde; ut eius intercessióne dignos pœniténtiæ fructus fácere, et ad ætérnæ salútis portum perveníre valeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Salvásti nos, * Dómine, et in nómine tuo confitébimur in sǽcula.


Psalmus 43(2-9) [1]


43:2 Deus áuribus nostris audívimus: * patres nostri annuntiavérunt nobis.


43:2 Opus, quod operátus es in diébus eórum, * et in diébus antíquis.


43:3 Manus tua gentes dispérdidit, et plantásti eos: * afflixísti pópulos, et expulísti eos.


43:4 Nec enim in gládio suo possedérunt terram, * et brácchium eórum non salvávit eos:


43:4 Sed déxtera tua, et brácchium tuum, et illuminátio vultus tui: * quóniam complacuísti in eis.


43:5 Tu es ipse Rex meus et Deus meus: * qui mandas salútes Iacob.


43:6 In te inimícos nostros ventilábimus cornu: * et in nómine tuo spernémus insurgéntes in nobis.


43:7 Non enim in arcu meo sperábo: * et gládius meus non salvábit me.


43:8 Salvásti enim nos de affligéntibus nos: * et odiéntes nos confudísti.


43:9 In Deo laudábimur tota die: * et in nómine tuo confitébimur in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(10-20) [2]


43:10 Nunc autem repulísti et confudísti nos: * et non egrediéris, Deus, in virtútibus nostris.


43:11 Avertísti nos retrórsum post inimícos nostros: * et qui odérunt nos, diripiébant sibi.


43:12 Dedísti nos tamquam oves escárum: * et in géntibus dispersísti nos.


43:13 Vendidísti pópulum tuum sine prétio: * et non fuit multitúdo in commutatiónibus eórum.


43:14 Posuísti nos oppróbrium vicínis nostris, * subsannatiónem et derísum his, qui sunt in circúitu nostro.


43:15 Posuísti nos in similitúdinem géntibus: * commotiónem cápitis in pópulis.


43:16 Tota die verecúndia mea contra me est, * et confúsio faciéi meæ coopéruit me.


43:17 A voce exprobrántis, et obloquéntis: * a fácie inimíci, et persequéntis.


43:18 Hæc ómnia venérunt super nos, nec oblíti sumus te: * et iníque non égimus in testaménto tuo.


43:19 Et non recéssit retro cor nostrum: * et declinásti sémitas nostras a via tua:


43:20 Quóniam humiliásti nos in loco afflictiónis, * et coopéruit nos umbra mortis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(21-26) [3]


43:21 Si oblíti sumus nomen Dei nostri, * et si expándimus manus nostras ad deum aliénum:


43:22 Nonne Deus requíret ista? * ipse enim novit abscóndita cordis.


43:22 Quóniam propter te mortificámur tota die: * æstimáti sumus sicut oves occisiónis.


43:23 Exsúrge, quare obdórmis, Dómine? * exsúrge, et ne repéllas in finem.


43:24 Quare fáciem tuam avértis, * oblivísceris inópiæ nostræ, et tribulatiónis nostræ?


43:25 Quóniam humiliáta est in púlvere ánima nostra: * conglutinátus est in terra venter noster.


43:26 Exsúrge, Dómine, ádiuva nos: * et rédime nos propter nomen tuum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvásti nos, Dómine, et in nómine tuo confitébimur in sǽcula.






Capitulum Responsorium Versus {ex Commune aut Festo}



Sap 10:10


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.


℟. Deo grátias.


 


℟.br. Lex Dei eius * In corde ipsíus.


℟. Lex Dei eius * In corde ipsíus.


℣. Et non supplantabúntur gressus eius.


℟. In corde ipsíus.


℣. Glória Patri, et Fílio, * et Spirítui Sancto.


℟. Lex Dei eius * In corde ipsíus.


 


℣. Iustum dedúxit Dóminus per vias rectas.


℟. Et osténdit illi regnum Dei.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Raymúndum pœniténtiæ sacraménti insígnem minístrum elegísti, et per maris undas mirabíliter traduxísti: concéde; ut eius intercessióne dignos pœniténtiæ fructus fácere, et ad ætérnæ salútis portum perveníre valeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Qui hábitas in cælis, * miserére nobis.


Psalmus 122 [1]


122:1 Ad te levávi óculos meos, * qui hábitas in cælis.


122:2 Ecce, sicut óculi servórum * in mánibus dominórum suórum,


122:2 Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.


122:3 Miserére nostri, Dómine, miserére nostri: * quia multum repléti sumus despectióne:


122:4 Quia multum repléta est ánima nostra: * oppróbrium abundántibus, et despéctio supérbis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui hábitas in cælis, miserére nobis.






Ant. Adiutórium nostrum * in nómine Dómini.


Psalmus 123 [2]


123:1 Nisi quia Dóminus erat in nobis, dicat nunc Israël: *  nisi quia Dóminus erat in nobis,


123:2 Cum exsúrgerent hómines in nos, *  forte vivos deglutíssent nos:


123:3 Cum irascerétur furor eórum in nos, *  fórsitan aqua absorbuísset nos.


123:5 Torréntem pertransívit ánima nostra: * fórsitan pertransísset ánima nostra aquam intolerábilem.


123:6 Benedíctus Dóminus * qui non dedit nos in captiónem déntibus eórum.


123:7 Ánima nostra sicut passer erépta est * de láqueo venántium:


123:7 Láqueus contrítus est, * et nos liberáti sumus.


123:8 Adiutórium nostrum in nómine Dómini, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiutórium nostrum in nómine Dómini.






Ant. In circúitu pópuli sui * Dóminus, ex hoc nunc et usque in sǽculum.


Psalmus 124 [3]


124:1 Qui confídunt in Dómino, sicut mons Sion: * non commovébitur in ætérnum, qui hábitat  in Ierúsalem.


124:2 Montes in circúitu eius: † et Dóminus in circúitu pópuli sui, * ex hoc nunc et usque in sǽculum.


124:3 Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.


124:4 Bénefac, Dómine, bonis, * et rectis corde.


124:5 Declinántes autem in obligatiónes addúcet Dóminus cum operántibus iniquitátem: * pax super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In circúitu pópuli sui Dóminus, ex hoc nunc et usque in sǽculum.






Ant. Magnificávit Dóminus * fácere nobíscum: facti sumus lætántes.


Psalmus 125 [4]


125:1 In converténdo Dóminus captivitátem Sion: * facti sumus sicut consoláti:


125:2 Tunc replétum est gáudio os nostrum: * et lingua nostra exsultatióne.


125:2 Tunc dicent inter gentes: * Magnificávit Dóminus fácere cum eis.


125:3 Magnificávit Dóminus fácere nobíscum: * facti sumus lætántes.


125:4 Convérte, Dómine, captivitátem nostram, * sicut torrens in Austro.


125:5 Qui séminant in lácrimis, * in exsultatióne metent.


125:6 Eúntes ibant et flebant, * mitténtes sémina sua.


125:6 Veniéntes autem vénient cum exsultatióne, * portántes manípulos suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnificávit Dóminus fácere nobíscum: facti sumus lætántes.






Ant. Dóminus ædíficet * nobis domum, et custódiat civitátem.


Psalmus 126 [5]


126:1 Nisi Dóminus ædificáverit domum, * in vanum laboravérunt qui ædíficant eam.


126:1 Nisi Dóminus custodíerit civitátem, * frustra vígilat qui custódit eam.


126:2 Vanum est vobis ante lucem súrgere: * súrgite postquam sedéritis, qui manducátis panem dolóris.


126:2 Cum déderit diléctis suis somnum: *  ecce heréditas Dómini fílii: merces, fructus ventris.


126:4 Sicut sagíttæ in manu poténtis: * ita fílii excussórum.


126:5 Beátus vir, qui implévit desidérium suum ex ipsis: * non confundétur cum loquétur inimícis suis in porta.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus ædíficet nobis domum, et custódiat civitátem.






Capitulum Hymnus Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


Hymnus


Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Magnificat {Antiphona ex Proprio Sanctorum}



Ant. Hic vir despíciens mundum * et terréna, triúmphans, divítias cælo cóndidit ore, manu.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Hic vir despíciens mundum et terréna, triúmphans, divítias cælo cóndidit ore, manu.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Raymúndum pœniténtiæ sacraménti insígnem minístrum elegísti, et per maris undas mirabíliter traduxísti: concéde; ut eius intercessióne dignos pœniténtiæ fructus fácere, et ad ætérnæ salútis portum perveníre valeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Tu, Dómine, * servábis nos: et custódies nos in ætérnum.


Psalmus 11 [1]


11:2 Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.


11:3 Vana locúti sunt unusquísque ad próximum suum: * lábia dolósa, in corde et corde locúti sunt.


11:4 Dispérdat Dóminus univérsa lábia dolósa, * et linguam magníloquam.


11:5 Qui dixérunt: Linguam nostram magnificábimus, † lábia nostra a nobis sunt, * quis noster Dóminus est?


11:6 Propter misériam ínopum, et gémitum páuperum, * nunc exsúrgam, dicit Dóminus.


11:6 Ponam in salutári: * fiduciáliter agam in eo.


11:7 Elóquia Dómini, elóquia casta: * argéntum igne examinátum, probátum terræ purgátum séptuplum.


11:8 Tu, Dómine, servábis nos: et custódies nos * a generatióne hac in ætérnum.


11:9 In circúitu ímpii ámbulant: * secúndum altitúdinem tuam multiplicásti fílios hóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 12 [2]


12:1 Úsquequo, Dómine, obliviscéris me in finem? * Úsquequo avértis fáciem tuam a me?


12:2 Quámdiu ponam consília in ánima mea, * dolórem in corde meo per diem?


12:3 Úsquequo exaltábitur inimícus meus super me? *  réspice, et exáudi me, Dómine, Deus meus.


12:4 Illúmina óculos meos ne umquam obdórmiam in morte: *  nequándo dicat inimícus meus: Præválui advérsus eum.


12:5 Qui tríbulant me, exsultábunt si motus fúero: *  ego autem in misericórdia tua sperávi.


12:6 Exsultábit cor meum in salutári tuo: † cantábo Dómino qui bona tríbuit mihi: * et psallam nómini Dómini altíssimi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 15 [3]


15:1 Consérva me, Dómine, quóniam sperávi in te. †  Dixi Dómino: Deus meus es tu, * quóniam bonórum meórum non eges.


15:3 Sanctis, qui sunt in terra eius, * mirificávit omnes voluntátes meas in eis.


15:4 Multiplicátæ sunt infirmitátes eórum: * póstea acceleravérunt.


15:4 Non congregábo conventícula eórum de sanguínibus, * nec memor ero nóminum eórum per lábia mea.


15:5 Dóminus pars hereditátis meæ, et cálicis mei: * tu es, qui restítues hereditátem meam mihi.


15:6 Funes cecidérunt mihi in præcláris: * étenim heréditas mea præclára est mihi.


15:7 Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.


15:8 Providébam Dóminum in conspéctu meo semper: * quóniam a dextris est mihi, ne commóvear.


15:9 Propter hoc lætátum est cor meum, et exsultávit lingua mea: * ínsuper et caro mea requiéscet in spe.


15:10 Quóniam non derelínques ánimam meam in inférno: * nec dabis sanctum tuum vidére corruptiónem.


15:11 Notas mihi fecísti vias vitæ, † adimplébis me lætítia cum vultu tuo: * delectatiónes in déxtera tua usque in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tu, Dómine, servábis nos: et custódies nos in ætérnum.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






S. Timothei Episcopi et Martyris
III. classis

Tempora: Feria IV infra Hebdomadam III post Epiphaniam


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Mártyrum Dóminum, * Veníte, adorémus.


Ant. Regem Mártyrum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Mártyrum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Mártyrum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Mártyrum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Mártyrum Dóminum, * Veníte, adorémus.






Hymnus {ex Commune aut Festo}



Deus tuórum mílitum


Sors, et córona, prǽmium,


Laudes canéntes Mártyris


Absólve nexu críminis.


 


Hic nempe mundi gáudia,


Et blanda fraudum pábula


Imbúta felle députans,


Pervénit ad cæléstia.


 


Pœnas cucúrrit fórtiter,


Et sústulit viríliter,


Fundénsque pro te sánguinem,


Ætérna dona póssidet.


 


Ob hoc precátu súpplici


Te póscimus, piíssime;


In hoc triúmpho Mártyris


Dimítte noxam sérvulis.


 


Laus et perénnis glória


Patri sit, atque Fílio,


Sancto simul Paráclito,


In sempitérna sǽcula.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Speciósus forma * præ fíliis hóminum, diffúsa est grátia in lábiis tuis.


Psalmus 44(2a-10b) [1]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et iustítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Speciósus forma præ fíliis hóminum, diffúsa est grátia in lábiis tuis.






Ant. Confitebúntur tibi * pópuli Deus in ætérnum.


Psalmus 44(11-18b) [2]


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória eius fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ eius afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitebúntur tibi pópuli Deus in ætérnum.






Ant. Adiútor in tribulatiónibus * Deus noster.


Psalmus 45 [3]


45:2 Deus noster refúgium, et virtus: * adiútor in tribulatiónibus, quæ invenérunt nos nimis.


45:3 Proptérea non timébimus dum turbábitur terra: * et transferéntur montes in cor maris.


45:4 Sonuérunt, et turbátæ sunt aquæ eórum: * conturbáti sunt montes in fortitúdine eius.


45:5 Flúminis ímpetus lætíficat civitátem Dei: * sanctificávit tabernáculum suum Altíssimus.


45:6 Deus in médio eius, non commovébitur: * adiuvábit eam Deus mane dilúculo.


45:7 Conturbátæ sunt gentes, et inclináta sunt regna: * dedit vocem suam, mota est terra.


45:8 Dóminus virtútum nobíscum: * suscéptor noster Deus Iacob.


45:9 Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.


45:10 Arcum cónteret, et confrínget arma: * et scuta combúret igni.


45:11 Vacáte, et vidéte quóniam ego sum Deus: * exaltábor in géntibus, et exaltábor in terra.


45:12 Dóminus virtútum nobíscum: * suscéptor noster Deus Iacob.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiútor in tribulatiónibus Deus noster.






Ant. Magnus Dóminus * et laudábilis nimis in civitáte Dei nostri. ‡


Psalmus 47 [4]


47:2  Magnus Dóminus, et laudábilis nimis in civitáte Dei nostri, ‡ in monte sancto eius.


47:3 Fundátur exsultatióne univérsæ terræ mons Sion, * látera Aquilónis, cívitas Regis magni.


47:4 Deus in dómibus eius cognoscétur: * cum suscípiet eam.


47:5 Quóniam ecce reges terræ congregáti sunt: * convenérunt in unum.


47:6 Ipsi vidéntes sic admiráti sunt, conturbáti sunt, commóti sunt: * tremor apprehéndit eos.


47:7 Ibi dolóres ut parturiéntis: * in spíritu veheménti cónteres naves Tharsis.


47:9 Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.


47:10 Suscépimus, Deus, misericórdiam tuam, * in médio templi tui.


47:11 Secúndum nomen tuum, Deus, sic et laus tua in fines terræ: * iustítia plena est déxtera tua.


47:12 Lætétur mons Sion, et exsúltent fíliæ Iudæ: * propter iudícia tua, Dómine.


47:13 Circúmdate Sion, et complectímini eam: * narráte in túrribus eius.


47:14 Pónite corda vestra in virtúte eius: * et distribúite domos eius, ut enarrétis in progénie áltera.


47:15 Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnus Dóminus et laudábilis nimis in civitáte Dei nostri.






Ant. Os meum loquétur * sapiéntiam: et meditátio cordis mei prudéntiam.


Psalmus 48(2-13) [5]


48:2 Audíte hæc, omnes gentes: * áuribus percípite omnes, qui habitátis orbem:


48:3 Quique terrígenæ, et fílii hóminum: * simul in unum dives et pauper.


48:4 Os meum loquétur sapiéntiam: * et meditátio cordis mei prudéntiam.


48:5 Inclinábo in parábolam aurem meam: * apériam in psaltério propositiónem meam.


48:6 Cur timébo in die mala? * iníquitas calcánei mei circúmdabit me:


48:7 Qui confídunt in virtúte sua: * et in multitúdine divitiárum suárum gloriántur.


48:8 Frater non rédimit, rédimet homo: * non dabit Deo placatiónem suam.


48:9 Et prétium redemptiónis ánimæ suæ: * et laborábit in ætérnum, et vivet adhuc in finem.


48:11 Non vidébit intéritum, cum víderit sapiéntes moriéntes: * simul insípiens, et stultus períbunt.


48:11 Et relínquent aliénis divítias suas: * et sepúlcra eórum domus illórum in ætérnum.


48:12 Tabernácula eórum in progénie et progénie: * vocavérunt nómina sua in terris suis.


48:13 Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Os meum loquétur sapiéntiam: et meditátio cordis mei prudéntiam.






Ant. Ne timúeris * cum dívite non descéndet in sepúlcrum glória eius.


Psalmus 48(14-21) [6]


48:14 Hæc via illórum scándalum ipsis: * et póstea in ore suo complacébunt.


48:15 Sicut oves in inférno pósiti sunt: * mors depáscet eos.


48:15 Et dominabúntur eórum iusti in matutíno: * et auxílium eórum veteráscet in inférno a glória eórum.


48:16 Verúmtamen Deus rédimet ánimam meam de manu ínferi: * cum accéperit me.


48:17 Ne timúeris, cum dives factus fúerit homo: * et cum multiplicáta fúerit glória domus eius.


48:18 Quóniam cum interíerit, non sumet ómnia: * neque descéndet cum eo glória eius.


48:19 Quia ánima eius in vita ipsíus benedicétur: * confitébitur tibi cum beneféceris ei.


48:20 Introíbit usque in progénies patrum suórum: * et usque in ætérnum non vidébit lumen.


48:21 Homo, cum in honóre esset, non intelléxit: * comparátus est iuméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne timúeris cum dívite non descéndet in sepúlcrum glória eius.






Ant. Deus deórum, * Dóminus locútus est. ‡


Psalmus 49(1-15) [7]


49:1  Deus deórum, Dóminus locútus est: * ‡ et vocávit terram,


49:1 A solis ortu usque ad occásum: * ex Sion spécies decóris eius.


49:3 Deus maniféste véniet: * Deus noster et non silébit.


49:3 Ignis in conspéctu eius exardéscet: * et in circúitu eius tempéstas válida.


49:4 Advocábit cælum desúrsum: * et terram discérnere pópulum suum.


49:5 Congregáte illi sanctos eius: * qui órdinant testaméntum eius super sacrifícia.


49:6 Et annuntiábunt cæli iustítiam eius: * quóniam Deus iudex est.


49:7 Audi, pópulus meus, et loquar: Israël, et testificábor tibi: * Deus, Deus tuus ego sum.


49:8 Non in sacrifíciis tuis árguam te: * holocáusta autem tua in conspéctu meo sunt semper.


49:9 Non accípiam de domo tua vítulos: * neque de grégibus tuis hircos.


49:10 Quóniam meæ sunt omnes feræ silvárum: * iuménta in móntibus et boves.


49:11 Cognóvi ómnia volatília cæli: * et pulchritúdo agri mecum est.


49:12 Si esuríero, non dicam tibi: * meus est enim orbis terræ, et plenitúdo eius.


49:13 Numquid manducábo carnes taurórum? * aut sánguinem hircórum potábo?


49:14 Ímmola Deo sacrifícium laudis: * et redde Altíssimo vota tua.


49:15 Et ínvoca me in die tribulatiónis: * éruam te, et honorificábis me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus deórum, Dóminus locútus est.






Ant. Intellégite, * qui obliviscímini Deum.


Psalmus 49(16-23) [8]


49:16 Peccatóri autem dixit Deus: * Quare tu enárras iustítias meas, et assúmis testaméntum meum per os tuum?


49:17 Tu vero odísti disciplínam: * et proiecísti sermónes meos retrórsum:


49:18 Si vidébas furem, currébas cum eo: * et cum adúlteris portiónem tuam ponébas.


49:19 Os tuum abundávit malítia: * et lingua tua concinnábat dolos.


49:20 Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.


49:21 Existimásti, iníque, quod ero tui símilis: * árguam te, et státuam contra fáciem tuam.


49:22 Intellégite hæc, qui obliviscímini Deum: * nequándo rápiat, et non sit qui erípiat.


49:23 Sacrifícium laudis honorificábit me: * et illic iter, quo osténdam illi salutáre Dei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Intellégite, qui obliviscímini Deum.






Ant. Acceptábis sacrifícium * iustítiæ super altáre tuum, Dómine.


Psalmus 50 [9]


50:3 Miserére mei, Deus, * secúndum magnam misericórdiam tuam.


50:3 Et secúndum multitúdinem miseratiónum tuárum, * dele iniquitátem meam.


50:4 Ámplius lava me ab iniquitáte mea: * et a peccáto meo munda me.


50:5 Quóniam iniquitátem meam ego cognósco: * et peccátum meum contra me est semper.


50:6 Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.


50:7 Ecce enim, in iniquitátibus concéptus sum: * et in peccátis concépit me mater mea.


50:8 Ecce enim, veritátem dilexísti: * incérta et occúlta sapiéntiæ tuæ manifestásti mihi.


50:9 Aspérges me hyssópo, et mundábor: * lavábis me, et super nivem dealbábor.


50:10 Audítui meo dabis gáudium et lætítiam: * et exsultábunt ossa humiliáta.


50:11 Avérte fáciem tuam a peccátis meis: * et omnes iniquitátes meas dele.


50:12 Cor mundum crea in me, Deus: * et spíritum rectum ínnova in viscéribus meis.


50:13 Ne proícias me a fácie tua: * et spíritum sanctum tuum ne áuferas a me.


50:14 Redde mihi lætítiam salutáris tui: * et spíritu principáli confírma me.


50:15 Docébo iníquos vias tuas: * et ímpii ad te converténtur.


50:16 Líbera me de sanguínibus, Deus, Deus salútis meæ: * et exsultábit lingua mea iustítiam tuam.


50:17 Dómine, lábia mea apéries: * et os meum annuntiábit laudem tuam.


50:18 Quóniam si voluísses sacrifícium, dedíssem útique: * holocáustis non delectáberis.


50:19 Sacrifícium Deo spíritus contribulátus: * cor contrítum, et humiliátum, Deus, non despícies.


50:20 Benígne fac, Dómine, in bona voluntáte tua Sion: * ut ædificéntur muri Ierúsalem.


50:21 Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Acceptábis sacrifícium iustítiæ super altáre tuum, Dómine.






℣. Audítui meo dabis gáudium et lætítiam.


℟. Et exsultábunt ossa humiliáta.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


Incipit Epístola beáti Pauli Apóstoli ad Ephésios


Eph 1:1-4


1 Paulus Apóstolus Iesu Christi per voluntátem Dei, ómnibus sanctis qui sunt Ephesi, et fidélibus in Christo Iesu.


2 Grátia vobis, et pax a Deo Patre nostro, et Dómino Iesu Christo.


3 Benedíctus Deus et Pater Dómini nostri Iesu Christi, qui benedíxit nos in omni benedictióne spirituáli in cæléstibus in Christo,


4 Sicut elégit nos in ipso ante mundi constitutiónem, ut essémus sancti et immaculáti in conspéctu eius in caritáte.


℣. Tu autem, Dómine, miserére nobis.


℟. Deo grátias.


 


℟. Ne perdíderis me cum iniquitátibus meis:


* Neque in finem irátus resérves mala mea.


℣. Non intres in iudícium cum servo tuo, Dómine.


℟. Neque in finem irátus resérves mala mea.






℣. Iube, Dómine, benedícere.


Benedictio. Cuius festum cólimus, ipse intercédat pro nobis ad Dóminum.


℟. Amen.


 


Lectio 2


Eph 1:5-10


5 Qui prædestinávit nos in adoptiónem filiórum per Iesum Christum in ipsum: secúndum propósitum voluntátis suæ,


6 In laudem glóriæ grátiæ suæ, in qua gratificávit nos in dilécto Fílio suo.


7 In quo habémus redemptiónem per sánguinem eius, remissiónem peccatórum secúndum divítias grátiæ eius,


8 Quæ superabundávit in nobis in omni sapiéntia et prudéntia:


9 Ut notum fáceret nobis sacraméntum voluntátis suæ, secúndum beneplácitum eius, quod propósuit in eo,


10 In dispensatióne plenitúdinis témporum, instauráre ómnia in Christo, quæ in cælis et quæ in terra sunt, in ipso;


Eph 1:11-14


11 In quo étiam et nos sorte vocáti sumus prædestináti secúndum propósitum eius qui operátur ómnia secúndum consílium voluntátis suæ:


12 Ut simus in laudem glóriæ eius nos, qui ante sperávimus in Christo;


13 In quo et vos, cum audissétis verbum veritátis, Evangélium salútis vestræ, in quo et credéntes signáti estis Spíritu promissiónis Sancto,


14 Qui est pignus hereditátis nostræ, in redemptiónem acquisitiónis, in laudem glóriæ ipsíus.


℣. Tu autem, Dómine, miserére nobis.


℟. Deo grátias.


 


℟. Adiútor meus, tibi psallam, quia, Deus, suscéptor meus es:


* Deus meus, misericórdia mea.


℣. Lætábor, et exsultábo in te, psallam nómini tuo, Altíssime.


℟. Deus meus, misericórdia mea.


℣. Glória Patri, et Fílio, * et Spirítui Sancto.


℟. Deus meus, misericórdia mea.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Timótheus, Lystris in Lycaónia natus ex patre gentíli et matre iudǽa, christiánam colébat religiónem, cum in ea loca venit Paulus Apóstolus. Qui fama commótus, quæ de Timóthei sanctitáte percrebúerat, ipsum adhíbuit sócium suæ peregrinatiónis: sed propter Iudǽos qui se ad Christum convérterant, sciéntes Timóthei patrem esse gentílem, eum circumcídit. Cum ígitur ambo Ephesum veníssent, ibi ordinátus est epíscopus ab Apóstolo, ut eam ecclésiam gubernáret. Ad quem Apóstolus duas epístolas scripsit, álteram Laodicéa, álteram Roma. Quibus in pastorális offícii cura confirmátus, cum sacrifícium, quod uni Deo debétur fíeri dǽmonum simulácris, ferre non posset; pópulum Ephesínum, Diánæ in eius celebritáte immolántem, ab illa impietáte removére conátus, lapídibus óbrutus est; ac pene mórtuus, a Christiánis eréptus et in montem óppido vicínum delátus, nono caléndas februárii obdormívit in Dómino.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Infirmitátem nostram réspice, omnípotens Deus: et, quia pondus própriæ actiónis gravat, beáti Timóthei Mártyris tui atque Pontíficis intercéssio gloriósa nos prótegat.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Dóminus regnávit, * exsúltet terra. ‡


Psalmus 96 [1]


96:1  Dóminus regnávit, exsúltet terra: * ‡ læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus regnávit, exsúltet terra.






Ant. Te decet hymnus, * Deus, in Sion. ‡


Psalmus 64 [2]


64:2  Te decet hymnus, Deus, in Sion: * ‡ et tibi reddétur votum in Ierúsalem.


64:3 Exáudi oratiónem meam: * ad te omnis caro véniet.


64:4 Verba iniquórum prævaluérunt super nos: * et impietátibus nostris tu propitiáberis.


64:5 Beátus, quem elegísti, et assumpsísti: * inhabitábit in átriis tuis.


64:5 Replébimur in bonis domus tuæ: * sanctum est templum tuum, mirábile in æquitáte.


64:6 Exáudi nos, Deus, salutáris noster, * spes ómnium fínium terræ, et in mari longe.


64:7 Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.


64:8 Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.


64:10 Visitásti terram, et inebriásti eam: * multiplicásti locupletáre eam.


64:10 Flumen Dei replétum est aquis, parásti cibum illórum: * quóniam ita est præparátio eius.


64:11 Rivos eius inébria, multíplica genímina eius: * in stillicídiis eius lætábitur gérminans.


64:12 Benedíces corónæ anni benignitátis tuæ: * et campi tui replebúntur ubertáte.


64:13 Pinguéscent speciósa desérti: * et exsultatióne colles accingéntur.


64:14 Indúti sunt aríetes óvium, et valles abundábunt fruménto: * clamábunt, étenim hymnum dicent.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Te decet hymnus, Deus, in Sion.






Ant. Tibi, Dómine, psallam, * et intéllegam in via immaculáta.


Psalmus 100 [3]


100:1 Misericórdiam, et iudícium * cantábo tibi, Dómine:


100:2 Psallam, et intéllegam in via immaculáta, * quando vénies ad me.


100:2 Perambulábam in innocéntia cordis mei, * in médio domus meæ.


100:3 Non proponébam ante óculos meos rem iniústam: * faciéntes prævaricatiónes odívi.


100:4 Non adhǽsit mihi cor pravum: * declinántem a me malígnum non cognoscébam.


100:5 Detrahéntem secréto próximo suo, * hunc persequébar.


100:5 Supérbo óculo, et insatiábili corde, * cum hoc non edébam.


100:6 Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.


100:7 Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.


100:8 In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tibi, Dómine, psallam, et intéllegam in via immaculáta.






Ant. Dómine, magnus es tu, * et præclárus in virtúte tua.


Canticum Iudith [4]


Iudith 16:15-22


16:15 Hymnum cantémus Dómino, * hymnum novum cantémus Deo nostro.


16:16 Adonái, Dómine, magnus es tu, et præclárus in virtúte tua, * et quem superáre nemo potest.


16:17 Tibi sérviat omnis creatúra tua: * quia dixísti, et facta sunt:


16:18 Misísti spíritum tuum, et creáta sunt, * et non est qui resístat voci tuæ.


16:19 Montes a fundaméntis movebúntur cum aquis: * petræ, sicut cera, liquéscent ante fáciem tuam.


16:20 Qui autem timent te, * magni erunt apud te per ómnia.


16:21 Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.


16:22 Dabit enim ignem, et vermes in carnes eórum, * ut urántur, et séntiant usque in sempitérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, magnus es tu, et præclárus in virtúte tua.






Ant. Laudábo Deum meum * in vita mea.


Psalmus 145 [5]


145:2 Lauda, ánima mea, Dóminum, † laudábo Dóminum in vita mea: * psallam Deo meo quámdiu fúero.


145:2 Nolíte confídere in princípibus: *  in fíliis hóminum, in quibus non est salus.


145:4 Exíbit spíritus eius, et revertétur in terram suam: * in illa die períbunt omnes cogitatiónes eórum.


145:5 Beátus, cuius Deus Iacob adiútor eius, † spes eius in Dómino, Deo ipsíus: *  qui fecit cælum et terram, mare, et ómnia, quæ in eis sunt.


145:7 Qui custódit veritátem in sǽculum, † facit iudícium iniúriam patiéntibus: * dat escam esuriéntibus.


145:7 Dóminus solvit compedítos: *  Dóminus illúminat cæcos.


145:8 Dóminus érigit elísos, * Dóminus díligit iustos.


145:9 Dóminus custódit ádvenas, † pupíllum et víduam suscípiet: * et vias peccatórum dispérdet.


145:10 Regnábit Dóminus in sǽcula, Deus tuus, Sion, * in generatiónem et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudábo Deum meum in vita mea.






Capitulum Hymnus Versus {ex Commune aut Festo}



Iac 1:12


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.


℟. Deo grátias.


 


Hymnus


Invícte Martyr, únicum


Patris secútus Fílium,


Victis triúmphas hóstibus,


Victor fruens cæléstibus.


 


Tui precátus múnere


Nostrum reátum dílue,


Arcens mali contágium,


Vitæ repéllens tǽdium.


 


Solúta sunt iam víncula


Tui sacráti córporis:


Nos solve vinclis sǽculi,


Dono supérni Núminis.


 


Deo Patri sit glória,


Eiúsque soli Fílio,


Cum Spíritu Paráclito,


Nunc, et per omne sǽculum.


Amen.


 


℣. Iustus ut palma florébit.


℟. Sicut cedrus Líbani multiplicábitur.






Canticum: Benedictus {Antiphona ex Proprio Sanctorum}



Ant. Qui odit * ánimam suam in hoc mundo, in vitam ætérnam custódit eam.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui odit ánimam suam in hoc mundo, in vitam ætérnam custódit eam.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Infirmitátem nostram réspice, omnípotens Deus: et, quia pondus própriæ actiónis gravat, beáti Timóthei Mártyris tui atque Pontíficis intercéssio gloriósa nos prótegat.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Misericórdia tua, * Dómine, ante óculos meos: et complácui in veritáte tua.


Psalmus 25 [1]


25:1 Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.


25:2 Proba me, Dómine, et tenta me: * ure renes meos et cor meum.


25:3 Quóniam misericórdia tua ante óculos meos est: * et complácui in veritáte tua.


25:4 Non sedi cum concílio vanitátis: * et cum iníqua geréntibus non introíbo.


25:5 Odívi ecclésiam malignántium: * et cum ímpiis non sedébo.


25:6 Lavábo inter innocéntes manus meas: * et circúmdabo altáre tuum, Dómine:


25:7 Ut áudiam vocem laudis, * et enárrem univérsa mirabília tua.


25:8 Dómine, diléxi decórem domus tuæ, * et locum habitatiónis glóriæ tuæ.


25:9 Ne perdas cum ímpiis, Deus, ánimam meam, * et cum viris sánguinum vitam meam:


25:10 In quorum mánibus iniquitátes sunt: * déxtera eórum repléta est munéribus.


25:11 Ego autem in innocéntia mea ingréssus sum: * rédime me, et miserére mei.


25:12 Pes meus stetit in dirécto: * in ecclésiis benedícam te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 51 [2]


51:3 Quid gloriáris in malítia, * qui potens es in iniquitáte?


51:4 Tota die iniustítiam cogitávit lingua tua: * sicut novácula acúta fecísti dolum.


51:5 Dilexísti malítiam super benignitátem: * iniquitátem magis quam loqui æquitátem.


51:6 Dilexísti ómnia verba præcipitatiónis, * lingua dolósa.


51:7 Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.


51:8 Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:


51:9 Sed sperávit in multitúdine divitiárum suárum: * et præváluit in vanitáte sua.


51:10 Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.


51:11 Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 52 [3]


52:1 Dixit insípiens in corde suo: * Non est Deus.


52:2 Corrúpti sunt, et abominábiles facti sunt in iniquitátibus: * non est qui fáciat bonum.


52:3 Deus de cælo prospéxit super fílios hóminum: * ut vídeat si est intéllegens, aut requírens Deum.


52:4 Omnes declinavérunt, simul inútiles facti sunt: * non est qui fáciat bonum, non est usque ad unum.


52:5 Nonne scient omnes qui operántur iniquitátem, * qui dévorant plebem meam ut cibum panis?


52:6 Deum non invocavérunt: * illic trepidavérunt timóre, ubi non erat timor.


52:6 Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.


52:7 Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misericórdia tua, Dómine, ante óculos meos: et complácui in veritáte tua.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Octávo Kaléndas Februárii Luna nona Anno Dómini 2029


 


Convérsio sancti Pauli Apóstoli, quæ fuit anno secúndo ab Ascensióne Dómini.


Apud Damáscum natális sancti Ananíæ, qui fuit discípulus Dómini, et eúndem Paulum Apóstolum baptizávit. Ipse autem, cum Damásci, et Eleutherópoli, alibíque Evangélium prædicásset, tandem, sub Licínio Iúdice, nervis cæsus et laniátus, ac lapídibus oppréssus, martýrium consummávit.


Arvérnis, in Gállia, sanctórum Præiécti Epíscopi, et Amaríni, Abbátis Cloroangiénsis, qui ambo a procéribus eiúsdem urbis passi sunt.


Antiochíæ sanctórum Mártyrum Iuventíni et Máximi, qui, sub Iuliáno Apóstata, martýrio coronáti sunt; in quorum die natáli sanctus Ioánnes Chrysóstomus sermónem ad pópulum hábuit.


Item sanctórum Mártyrum Donáti, Sabíni et Agapis.


Tomis, in Scýthia, sancti Bretanniónis Epíscopi, qui mira sanctitáte et cathólicæ fídei zelo, sub Ariáno Imperatóre Valénte, cui fórtiter réstitit, in Ecclésia flóruit.


Marciánis, in Gállia, sancti Poppónis, Presbýteri et Abbátis, miráculis clari.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus ádiuvat me: * et Dóminus suscéptor est ánimæ meæ.


Psalmus 53 [1]


53:3 Deus, in nómine tuo salvum me fac: * et in virtúte tua iúdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádiuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(2-16) [2]


54:2 Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.


54:3 Contristátus sum in exercitatióne mea: * et conturbátus sum a voce inimíci, et a tribulatióne peccatóris.


54:4 Quóniam declinavérunt in me iniquitátes: * et in ira molésti erant mihi.


54:5 Cor meum conturbátum est in me: * et formído mortis cécidit super me.


54:6 Timor et tremor venérunt super me: * et contexérunt me ténebræ.


54:7 Et dixi: Quis dabit mihi pennas sicut colúmbæ, * et volábo, et requiéscam?


54:8 Ecce, elongávi fúgiens: * et mansi in solitúdine.


54:9 Exspectábam eum, qui salvum me fecit * a pusillanimitáte spíritus et tempestáte.


54:10 Præcípita, Dómine, dívide linguas eórum: * quóniam vidi iniquitátem, et contradictiónem in civitáte.


54:11 Die ac nocte circúmdabit eam super muros eius iníquitas: * et labor in médio eius, et iniustítia.


54:12 Et non defécit de platéis eius * usúra, et dolus.


54:13 Quóniam si inimícus meus maledixísset mihi, * sustinuíssem útique.


54:13 Et si is, qui óderat me, super me magna locútus fuísset, * abscondíssem me fórsitan ab eo.


54:14 Tu vero, homo unánimis: * dux meus, et notus meus:


54:15 Qui simul mecum dulces capiébas cibos: * in domo Dei ambulávimus cum consénsu.


54:16 Véniat mors super illos: * et descéndant in inférnum vivéntes:


54:16 Quóniam nequítiæ in habitáculis eórum: * in médio eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(17-24) [3]


54:17 Ego autem ad Deum clamávi: * et Dóminus salvábit me.


54:18 Véspere, et mane, et merídie narrábo et annuntiábo: * et exáudiet vocem meam.


54:19 Rédimet in pace ánimam meam ab his, qui appropínquant mihi: * quóniam inter multos erant mecum.


54:20 Exáudiet Deus, et humiliábit illos, * qui est ante sǽcula.


54:20 Non enim est illis commutátio, et non timuérunt Deum: * exténdit manum suam in retribuéndo.


54:21 Contaminavérunt testaméntum eius, divísi sunt ab ira vultus eius: * et appropinquávit cor illíus.


54:22 Mollíti sunt sermónes eius super óleum: * et ipsi sunt iácula.


54:23 Iacta super Dóminum curam tuam, et ipse te enútriet: * non dabit in ætérnum fluctuatiónem iusto.


54:24 Tu vero, Deus, dedúces eos, * in púteum intéritus.


54:24 Viri sánguinum, et dolósi non dimidiábunt dies suos: * ego autem sperábo in te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus ádiuvat me: et Dóminus suscéptor est ánimæ meæ.






Capitulum Responsorium Versus {ex Commune aut Festo}



Iac 1:12


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.


℟. Deo grátias.


 


℟.br. Glória et honóre * Coronásti eum, Dómine.


℟. Glória et honóre * Coronásti eum, Dómine.


℣. Et constituísti eum super ópera mánuum tuárum.


℟. Coronásti eum, Dómine.


℣. Glória Patri, et Fílio, * et Spirítui Sancto.


℟. Glória et honóre * Coronásti eum, Dómine.


 


℣. Posuísti, Dómine, super caput eius.


℟. Corónam de lápide pretióso.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Infirmitátem nostram réspice, omnípotens Deus: et, quia pondus própriæ actiónis gravat, beáti Timóthei Mártyris tui atque Pontíficis intercéssio gloriósa nos prótegat.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In Deo sperávi * non timébo quid fáciat mihi homo.


Psalmus 55 [1]


55:2 Miserére mei, Deus, quóniam conculcávit me homo: * tota die impúgnans tribulávit me.


55:3 Conculcavérunt me inimíci mei tota die: * quóniam multi bellántes advérsum me.


55:4 Ab altitúdine diéi timébo: * ego vero in te sperábo.


55:5 In Deo laudábo sermónes meos, in Deo sperávi: * non timébo quid fáciat mihi caro.


55:6 Tota die verba mea exsecrabántur: * advérsum me omnes cogitatiónes eórum in malum.


55:7 Inhabitábunt et abscóndent: * ipsi calcáneum meum observábunt.


55:8 Sicut sustinuérunt ánimam meam, pro níhilo salvos fácies illos: * in ira pópulos confrínges.


55:9 Deus, vitam meam annuntiávi tibi: * posuísti lácrimas meas in conspéctu tuo.


55:9 Sicut et in promissióne tua: * tunc converténtur inimíci mei retrórsum:


55:10 In quacúmque die invocávero te: * ecce, cognóvi, quóniam Deus meus es.


55:11 In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.


55:12 In me sunt, Deus, vota tua, * quæ reddam, laudatiónes tibi.


55:13 Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 56 [2]


56:2 Miserére mei, Deus, miserére mei: * quóniam in te confídit ánima mea.


56:2 Et in umbra alárum tuárum sperábo, * donec tránseat iníquitas.


56:3 Clamábo ad Deum altíssimum: * Deum qui benefécit mihi.


56:4 Misit de cælo, et liberávit me: * dedit in oppróbrium conculcántes me.


56:4 Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.


56:5 Fílii hóminum dentes eórum arma et sagíttæ: * et lingua eórum gládius acútus.


56:6 Exaltáre super cælos, Deus, * et in omnem terram glória tua.


56:7 Láqueum paravérunt pédibus meis: * et incurvavérunt ánimam meam.


56:7 Fodérunt ante fáciem meam fóveam: * et incidérunt in eam.


56:8 Parátum cor meum, Deus, parátum cor meum: * cantábo, et psalmum dicam.


56:9 Exsúrge, glória mea, exsúrge, psaltérium et cíthara: * exsúrgam dilúculo.


56:10 Confitébor tibi in pópulis, Dómine: * et psalmum dicam tibi in géntibus:


56:11 Quóniam magnificáta est usque ad cælos misericórdia tua, * et usque ad nubes véritas tua.


56:12 Exaltáre super cælos, Deus: * et super omnem terram glória tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 57 [3]


57:2 Si vere útique iustítiam loquímini: * recta iudicáte, fílii hóminum.


57:3 Étenim in corde iniquitátes operámini: * in terra iniustítias manus vestræ concínnant.


57:4 Alienáti sunt peccatóres a vulva, erravérunt ab útero: * locúti sunt falsa.


57:5 Furor illis secúndum similitúdinem serpéntis: * sicut áspidis surdæ, et obturántis aures suas,


57:6 Quæ non exáudiet vocem incantántium: * et venéfici incantántis sapiénter.


57:7 Deus cónteret dentes eórum in ore ipsórum: * molas leónum confrínget Dóminus.


57:8 Ad níhilum devénient tamquam aqua decúrrens: * inténdit arcum suum donec infirméntur.


57:9 Sicut cera, quæ fluit, auferéntur: * supercécidit ignis, et non vidérunt solem.


57:10 Priúsquam intellégerent spinæ vestræ rhamnum: * sicut vivéntes, sic in ira absórbet eos.


57:11 Lætábitur iustus cum víderit vindíctam: * manus suas lavábit in sánguine peccatóris.


57:12 Et dicet homo: Si útique est fructus iusto: * útique est Deus iúdicans eos in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Deo sperávi non timébo quid fáciat mihi homo.






Capitulum Responsorium Versus {ex Commune aut Festo}



Sir 15:3


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.


℟. Deo grátias.


 


℟.br. Posuísti, Dómine, * Super caput eius.


℟. Posuísti, Dómine, * Super caput eius.


℣. Corónam de lápide pretióso.


℟. Super caput eius.


℣. Glória Patri, et Fílio, * et Spirítui Sancto.


℟. Posuísti, Dómine, * Super caput eius.


 


℣. Magna est glória eius in salutári tuo.


℟. Glóriam et magnum decórem impónes super eum.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Infirmitátem nostram réspice, omnípotens Deus: et, quia pondus própriæ actiónis gravat, beáti Timóthei Mártyris tui atque Pontíficis intercéssio gloriósa nos prótegat.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus meus * misericórdia tua prævéniet me.


Psalmus 58(2-11) [1]


58:2 Éripe me de inimícis meis, Deus meus: * et ab insurgéntibus in me líbera me.


58:3 Éripe me de operántibus iniquitátem: * et de viris sánguinum salva me.


58:4 Quia ecce cepérunt ánimam meam: * irruérunt in me fortes.


58:5 Neque iníquitas mea, neque peccátum meum, Dómine: * sine iniquitáte cucúrri, et diréxi.


58:6 Exsúrge in occúrsum meum, et vide: * et tu, Dómine, Deus virtútum, Deus Israël,


58:6 Inténde ad visitándas omnes gentes: * non misereáris ómnibus, qui operántur iniquitátem.


58:7 Converténtur ad vésperam: et famem patiéntur ut canes, * et circuíbunt civitátem.


58:8 Ecce, loquéntur in ore suo, et gládius in lábiis eórum: * quóniam quis audívit?


58:9 Et tu, Dómine, deridébis eos: * ad níhilum dedúces omnes gentes.


58:10 Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 58(12-18) [2]


58:12 Deus osténdet mihi super inimícos meos, ne occídas eos: * nequándo obliviscántur pópuli mei.


58:12 Dispérge illos in virtúte tua: * et depóne eos, protéctor meus, Dómine:


58:13 Delíctum oris eórum, sermónem labiórum ipsórum: * et comprehendántur in supérbia sua.


58:13 Et de exsecratióne et mendácio annuntiabúntur in consummatióne: * in ira consummatiónis, et non erunt.


58:14 Et scient quia Deus dominábitur Iacob: * et fínium terræ.


58:15 Converténtur ad vésperam: et famem patiéntur ut canes, * et circuíbunt civitátem.


58:16 Ipsi dispergéntur ad manducándum: * si vero non fúerint saturáti, et murmurábunt.


58:17 Ego autem cantábo fortitúdinem tuam: * et exsultábo mane misericórdiam tuam.


58:17 Quia factus es suscéptor meus, * et refúgium meum, in die tribulatiónis meæ.


58:18 Adiútor meus, tibi psallam, quia, Deus, suscéptor meus es: * Deus meus, misericórdia mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 59 [3]


59:3 Deus, repulísti nos, et destruxísti nos: * irátus es, et misértus es nobis.


59:4 Commovísti terram, et conturbásti eam: * sana contritiónes eius, quia commóta est.


59:5 Ostendísti pópulo tuo dura: * potásti nos vino compunctiónis.


59:6 Dedísti metuéntibus te significatiónem: * ut fúgiant a fácie arcus:


59:7 Ut liberéntur dilécti tui: * salvum fac déxtera tua, et exáudi me.


59:8 Deus locútus est in sancto suo: * lætábor, et partíbor Síchimam: et convállem tabernaculórum metíbor.


59:9 Meus est Gálaad, et meus est Manásses: * et Éphraim fortitúdo cápitis mei.


59:9 Iuda rex meus: * Moab olla spei meæ.


59:10 In Idumǽam exténdam calceaméntum meum: * mihi alienígenæ súbditi sunt.


59:11 Quis dedúcet me in civitátem munítam? * quis dedúcet me usque in Idumǽam?


59:12 Nonne tu, Deus, qui repulísti nos? * et non egrediéris, Deus, in virtútibus nostris?


59:13 Da nobis auxílium de tribulatióne: * quia vana salus hóminis.


59:14 In Deo faciémus virtútem: * et ipse ad níhilum dedúcet tribulántes nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus misericórdia tua prævéniet me.






Capitulum Responsorium Versus {ex Commune aut Festo}



Sir 39:6


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.


℟. Deo grátias.


 


℟.br. Magna est glória eius * In salutári tuo.


℟. Magna est glória eius * In salutári tuo.


℣. Glóriam et magnum decórem impónes super eum.


℟. In salutári tuo.


℣. Glória Patri, et Fílio, * et Spirítui Sancto.


℟. Magna est glória eius * In salutári tuo.


 


℣. Iustus ut palma florébit.


℟. Sicut cedrus Líbani multiplicábitur.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Infirmitátem nostram réspice, omnípotens Deus: et, quia pondus própriæ actiónis gravat, beáti Timóthei Mártyris tui atque Pontíficis intercéssio gloriósa nos prótegat.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Beáti omnes * qui timent Dóminum. ‡


Psalmus 127 [1]


127:1  Beáti, omnes, qui timent Dóminum, * ‡ qui ámbulant in viis eius.


127:2 Labóres mánuum tuárum quia manducábis: * beátus es, et bene tibi erit.


127:3 Uxor tua sicut vitis abúndans, * in latéribus domus tuæ.


127:3 Fílii tui sicut novéllæ olivárum, * in circúitu mensæ tuæ.


127:4 Ecce, sic benedicétur homo, * qui timet Dóminum.


127:5 Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.


127:6 Et vídeas fílios filiórum tuórum, * pacem super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáti omnes qui timent Dóminum.






Ant. Confundántur omnes * qui odérunt Sion.


Psalmus 128 [2]


128:1 Sæpe expugnavérunt me a iuventúte mea, * dicat nunc Israël.


128:2 Sæpe expugnavérunt me a iuventúte mea: * étenim non potuérunt mihi.


128:3 Supra dorsum meum fabricavérunt peccatóres: * prolongavérunt iniquitátem suam.


128:4 Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.


128:6 Fiant sicut fænum tectórum: * quod priúsquam evellátur, exáruit:


128:7 De quo non implévit manum suam qui metit, * et sinum suum qui manípulos cólligit.


128:8 Et non dixérunt qui præteríbant: Benedíctio Dómini super vos: * benedíximus vobis in nómine Dómini.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confundántur omnes qui odérunt Sion.






Ant. De profúndis * clamávi ad te, Dómine. ‡


Psalmus 129 [3]


129:1  De profúndis clamávi ad te, Dómine: * ‡ Dómine, exáudi vocem meam:


129:2 Fiant aures tuæ intendéntes, * in vocem deprecatiónis meæ.


129:3 Si iniquitátes observáveris, Dómine: * Dómine, quis sustinébit?


129:4 Quia apud te propitiátio est: * et propter legem tuam sustínui te, Dómine.


129:5 Sustínuit ánima mea in verbo eius: * sperávit ánima mea in Dómino.


129:6 A custódia matutína usque ad noctem: * speret Israël in Dómino.


129:7 Quia apud Dóminum misericórdia: * et copiósa apud eum redémptio.


129:8 Et ipse rédimet Israël, * ex ómnibus iniquitátibus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. De profúndis clamávi ad te, Dómine.






Ant. Dómine, * non est exaltátum cor meum. ‡


Psalmus 130 [4]


130:1  Dómine, non est exaltátum cor meum: * ‡ neque eláti sunt óculi mei.


130:1 Neque ambulávi in magnis: * neque in mirabílibus super me.


130:2 Si non humíliter sentiébam: * sed exaltávi ánimam meam:


130:2 Sicut ablactátus est super matre sua, * ita retribútio in ánima mea.


130:3 Speret Israël in Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, non est exaltátum cor meum.






Ant. Elégit Dóminus * Sion in habitatiónem sibi.


Psalmus 131 [5]


131:1 Meménto, Dómine, David, * et omnis mansuetúdinis eius:


131:2 Sicut iurávit Dómino, * votum vovit Deo Iacob:


131:3 Si introíero in tabernáculum domus meæ, * si ascéndero in lectum strati mei:


131:4 Si dédero somnum óculis meis, * et pálpebris meis dormitatiónem:


131:5 Et réquiem tempóribus meis: donec invéniam locum Dómino, * tabernáculum Deo Iacob.


131:6 Ecce, audívimus eam in Éphrata: * invénimus eam in campis silvæ.


131:7 Introíbimus in tabernáculum eius: * adorábimus in loco, ubi stetérunt pedes eius.


131:8 Surge, Dómine, in réquiem tuam, * tu et arca sanctificatiónis tuæ.


131:9 Sacerdótes tui induántur iustítiam: * et sancti tui exsúltent.


131:10 Propter David, servum tuum, * non avértas fáciem Christi tui.


131:11 Iurávit Dóminus David veritátem, et non frustrábitur eam: * De fructu ventris tui ponam super sedem tuam.


131:12 Si custodíerint fílii tui testaméntum meum, * et testimónia mea hæc, quæ docébo eos:


131:12 Et fílii eórum usque in sǽculum, * sedébunt super sedem tuam.


131:13 Quóniam elégit Dóminus Sion: * elégit eam in habitatiónem sibi.


131:14 Hæc réquies mea in sǽculum sǽculi: * hic habitábo quóniam elégi eam.


131:15 Víduam eius benedícens benedícam: * páuperes eius saturábo pánibus.


131:16 Sacerdótes eius índuam salutári: * et sancti eius exsultatióne exsultábunt.


131:17 Illuc prodúcam cornu David, * parávi lucérnam Christo meo.


131:18 Inimícos eius índuam confusióne: * super ipsum autem efflorébit sanctificátio mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elégit Dóminus Sion in habitatiónem sibi.






Capitulum Hymnus Versus {ex Commune aut Festo}



Iac 1:12


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.


℟. Deo grátias.


 


Hymnus


Deus tuórum mílitum


Sors, et córona, prǽmium,


Laudes canéntes Mártyris


Absólve nexu críminis.


 


Hic nempe mundi gáudia,


Et blanda fraudum pábula


Imbúta felle députans,


Pervénit ad cæléstia.


 


Pœnas cucúrrit fórtiter,


Et sústulit viríliter,


Fundénsque pro te sánguinem,


Ætérna dona póssidet.


 


Ob hoc precátu súpplici


Te póscimus, piíssime;


In hoc triúmpho Mártyris


Dimítte noxam sérvulis.


 


Laus et perénnis glória


Patri sit, atque Fílio,


Sancto simul Paráclito,


In sempitérna sǽcula.


Amen.


 


℣. Iustus ut palma florébit.


℟. Sicut cedrus Líbani multiplicábitur.






Canticum: Magnificat {Antiphona ex Proprio Sanctorum}



Ant. Qui vult veníre post me, * ábneget semetípsum, et tollat crucem suam, et sequátur me.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui vult veníre post me, ábneget semetípsum, et tollat crucem suam, et sequátur me.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Infirmitátem nostram réspice, omnípotens Deus: et, quia pondus própriæ actiónis gravat, beáti Timóthei Mártyris tui atque Pontíficis intercéssio gloriósa nos prótegat.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Immíttet Ángelus Dómini * in circúitu timéntium eum: et erípiet eos.


Psalmus 33(2-11) [1]


33:2 Benedícam Dóminum in omni témpore: * semper laus eius in ore meo.


33:3 In Dómino laudábitur ánima mea: * áudiant mansuéti, et læténtur.


33:4 Magnificáte Dóminum mecum: * et exaltémus nomen eius in idípsum.


33:5 Exquisívi Dóminum, et exaudívit me: * et ex ómnibus tribulatiónibus meis erípuit me.


33:6 Accédite ad eum, et illuminámini: * et fácies vestræ non confundéntur.


33:7 Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.


33:8 Immíttet Ángelus Dómini in circúitu timéntium eum: * et erípiet eos.


33:9 Gustáte, et vidéte quóniam suávis est Dóminus: * beátus vir, qui sperat in eo.


33:10 Timéte Dóminum, omnes sancti eius: * quóniam non est inópia timéntibus eum.


33:11 Dívites eguérunt et esuriérunt: * inquiréntes autem Dóminum non minuéntur omni bono.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 33(12-23) [2]


33:12 Veníte, fílii, audíte me: * timórem Dómini docébo vos.


33:13 Quis est homo qui vult vitam: * díligit dies vidére bonos?


33:14 Próhibe linguam tuam a malo: * et lábia tua ne loquántur dolum.


33:15 Divérte a malo, et fac bonum: * inquíre pacem, et perséquere eam.


33:16 Óculi Dómini super iustos: * et aures eius in preces eórum.


33:17 Vultus autem Dómini super faciéntes mala: * ut perdat de terra memóriam eórum.


33:18 Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.


33:19 Iuxta est Dóminus iis, qui tribuláto sunt corde: * et húmiles spíritu salvábit.


33:20 Multæ tribulatiónes iustórum: * et de ómnibus his liberábit eos Dóminus.


33:21 Custódit Dóminus ómnia ossa eórum: * unum ex his non conterétur.


33:22 Mors peccatórum péssima: * et qui odérunt iustum, delínquent.


33:23 Rédimet Dóminus ánimas servórum suórum: * et non delínquent omnes qui sperant in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 60 [3]


60:2 Exáudi, Deus, deprecatiónem meam: * inténde oratióni meæ.


60:3 A fínibus terræ ad te clamávi: * dum anxiarétur cor meum, in petra exaltásti me.


60:4 Deduxísti me, quia factus es spes mea: * turris fortitúdinis a fácie inimíci.


60:5 Inhabitábo in tabernáculo tuo in sǽcula: * prótegar in velaménto alárum tuárum.


60:6 Quóniam tu, Deus meus, exaudísti oratiónem meam: * dedísti hereditátem timéntibus nomen tuum.


60:7 Dies super dies regis adícies: * annos eius usque in diem generatiónis et generatiónis.


60:8 Pérmanet in ætérnum in conspéctu Dei: * misericórdiam et veritátem eius quis requíret?


60:9 Sic psalmum dicam nómini tuo in sǽculum sǽculi: * ut reddam vota mea de die in diem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Immíttet Ángelus Dómini in circúitu timéntium eum: et erípiet eos.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






In Conversione S. Pauli Apostoli
III. classis

Tempora: Feria V infra Hebdomadam III post Epiphaniam


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Laudémus Deum nostrum, * In conversióne Doctóris géntium.


Ant. Laudémus Deum nostrum, * In conversióne Doctóris géntium.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Laudémus Deum nostrum, * In conversióne Doctóris géntium.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  In conversióne Doctóris géntium.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Laudémus Deum nostrum, * In conversióne Doctóris géntium.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  In conversióne Doctóris géntium.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Laudémus Deum nostrum, * In conversióne Doctóris géntium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  In conversióne Doctóris géntium.


Ant. Laudémus Deum nostrum, * In conversióne Doctóris géntium.






Hymnus {ex Commune aut Festo}



Egrégie Doctor, Paule, mores ínstrue,


Et nostra tecum péctora in cælum trahe;


Veláta dum merídiem cernat fides,


Et solis instar sola regnet cáritas.


 


Sit Trinitáti sempitérna glória,


Honor, potéstas atque iubilátio,


In unitáte, quæ gubérnat ómnia,


Per univérsa sæculórum sǽcula.


Amen.






Psalmi cum lectionibus {Antiphonæ et Psalmi ex Commune aut Festo}



Nocturnus I.


Ant. Qui operátus est * Petro in apostolátum, operátus est et mihi inter gentes: et cognovérunt grátiam, quæ data est mihi a Christo Dómino.


Psalmus 18 [1]


18:2 Cæli enárrant glóriam Dei: * et ópera mánuum eius annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio eius:


18:7 Et occúrsus eius usque ad summum eius: * nec est qui se abscóndat a calóre eius.


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Iustítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adiútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui operátus est Petro in apostolátum, operátus est et mihi inter gentes: et cognovérunt grátiam, quæ data est mihi a Christo Dómino.






Ant. Scio cui crédidi, * et certus sum quia potens est depósitum meum serváre in illum diem iustus iudex.


Psalmus 33 [2]


33:2 Benedícam Dóminum in omni témpore: * semper laus eius in ore meo.


33:3 In Dómino laudábitur ánima mea: * áudiant mansuéti, et læténtur.


33:4 Magnificáte Dóminum mecum: * et exaltémus nomen eius in idípsum.


33:5 Exquisívi Dóminum, et exaudívit me: * et ex ómnibus tribulatiónibus meis erípuit me.


33:6 Accédite ad eum, et illuminámini: * et fácies vestræ non confundéntur.


33:7 Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.


33:8 Immíttet Ángelus Dómini in circúitu timéntium eum: * et erípiet eos.


33:9 Gustáte, et vidéte quóniam suávis est Dóminus: * beátus vir, qui sperat in eo.


33:10 Timéte Dóminum, omnes sancti eius: * quóniam non est inópia timéntibus eum.


33:11 Dívites eguérunt et esuriérunt: * inquiréntes autem Dóminum non minuéntur omni bono.


33:12 Veníte, fílii, audíte me: * timórem Dómini docébo vos.


33:13 Quis est homo qui vult vitam: * díligit dies vidére bonos?


33:14 Próhibe linguam tuam a malo: * et lábia tua ne loquántur dolum.


33:15 Divérte a malo, et fac bonum: * inquíre pacem, et perséquere eam.


33:16 Óculi Dómini super iustos: * et aures eius in preces eórum.


33:17 Vultus autem Dómini super faciéntes mala: * ut perdat de terra memóriam eórum.


33:18 Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.


33:19 Iuxta est Dóminus iis, qui tribuláto sunt corde: * et húmiles spíritu salvábit.


33:20 Multæ tribulatiónes iustórum: * et de ómnibus his liberábit eos Dóminus.


33:21 Custódit Dóminus ómnia ossa eórum: * unum ex his non conterétur.


33:22 Mors peccatórum péssima: * et qui odérunt iustum, delínquent.


33:23 Rédimet Dóminus ánimas servórum suórum: * et non delínquent omnes qui sperant in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Scio cui crédidi, et certus sum quia potens est depósitum meum serváre in illum diem iustus iudex.






Ant. Mihi vívere Christus est, * et mori lucrum: gloriári me opórtet in cruce Dómini nostri Iesu Christi.


Psalmus 44 [3]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et iustítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória eius fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ eius afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Mihi vívere Christus est, et mori lucrum: gloriári me opórtet in cruce Dómini nostri Iesu Christi.






Ant. Tu es vas electiónis, * sancte Paule Apóstole, prædicátor veritátis in univérso mundo.


Psalmus 46 [4]


46:2 Omnes gentes, pláudite mánibus: * iubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subiécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Iacob, quam diléxit.


46:6 Ascéndit Deus in iúbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tu es vas electiónis, sancte Paule Apóstole, prædicátor veritátis in univérso mundo.






Ant. Magnus sanctus Paulus * vas electiónis, vere digne est glorificándus, qui et méruit thronum duodécimum possidére.


Psalmus 60 [5]


60:2 Exáudi, Deus, deprecatiónem meam: * inténde oratióni meæ.


60:3 A fínibus terræ ad te clamávi: * dum anxiarétur cor meum, in petra exaltásti me.


60:4 Deduxísti me, quia factus es spes mea: * turris fortitúdinis a fácie inimíci.


60:5 Inhabitábo in tabernáculo tuo in sǽcula: * prótegar in velaménto alárum tuárum.


60:6 Quóniam tu, Deus meus, exaudísti oratiónem meam: * dedísti hereditátem timéntibus nomen tuum.


60:7 Dies super dies regis adícies: * annos eius usque in diem generatiónis et generatiónis.


60:8 Pérmanet in ætérnum in conspéctu Dei: * misericórdiam et veritátem eius quis requíret?


60:9 Sic psalmum dicam nómini tuo in sǽculum sǽculi: * ut reddam vota mea de die in diem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnus sanctus Paulus vas electiónis, vere digne est glorificándus, qui et méruit thronum duodécimum possidére.






Ant. Bonum certámen * certávi, cursum consummávi, fidem servávi.


Psalmus 63 [6]


63:2 Exáudi, Deus, oratiónem meam cum déprecor: * a timóre inimíci éripe ánimam meam.


63:3 Protexísti me a convéntu malignántium: * a multitúdine operántium iniquitátem.


63:4 Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.


63:6 Súbito sagittábunt eum, et non timébunt: * firmavérunt sibi sermónem nequam.


63:6 Narravérunt ut abscónderent láqueos: * dixérunt: Quis vidébit eos?


63:7 Scrutáti sunt iniquitátes: * defecérunt scrutántes scrutínio.


63:7 Accédet homo ad cor altum: * et exaltábitur Deus.


63:8 Sagíttæ parvulórum factæ sunt plagæ eórum: * et infirmátæ sunt contra eos linguæ eórum.


63:9 Conturbáti sunt omnes qui vidébant eos: * et tímuit omnis homo.


63:10 Et annuntiavérunt ópera Dei, * et facta eius intellexérunt.


63:11 Lætábitur iustus in Dómino, et sperábit in eo, * et laudabúntur omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Bonum certámen certávi, cursum consummávi, fidem servávi.






Ant. Saulus, qui et Paulus, * magnus prædicátor, a Deo confortátus convalescébat, et confundébat Iudǽos.


Psalmus 74 [7]


74:2 Confitébimur tibi, Deus: * confitébimur, et invocábimus nomen tuum.


74:3 Narrábimus mirabília tua: * cum accépero tempus, ego iustítias iudicábo.


74:4 Liquefácta est terra, et omnes qui hábitant in ea: * ego confirmávi colúmnas eius.


74:5 Dixi iníquis: Nolíte iníque ágere: * et delinquéntibus: Nolíte exaltáre cornu:


74:6 Nolíte extóllere in altum cornu vestrum: * nolíte loqui advérsus Deum iniquitátem.


74:7 Quia neque ab Oriénte, neque ab Occidénte, neque a desértis móntibus: * quóniam Deus iudex est.


74:8 Hunc humíliat, et hunc exáltat: * quia calix in manu Dómini vini meri plenus misto.


74:9 Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.


74:10 Ego autem annuntiábo in sǽculum: * cantábo Deo Iacob.


74:11 Et ómnia córnua peccatórum confríngam: * et exaltabúntur córnua iusti.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Saulus, qui et Paulus, magnus prædicátor, a Deo confortátus convalescébat, et confundébat Iudǽos.






Ant. Ne magnitúdo * revelatiónum extóllat me, datus est mihi stímulus carnis meæ, ángelus sátanæ, qui me colaphízet: propter quod ter Dóminum rogávi ut auferrétur a me, et dixit mihi Dóminus: Súfficit tibi, Paule, grátia mea.


Psalmus 96 [8]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne magnitúdo revelatiónum extóllat me, datus est mihi stímulus carnis meæ, ángelus sátanæ, qui me colaphízet: propter quod ter Dóminum rogávi ut auferrétur a me, et dixit mihi Dóminus: Súfficit tibi, Paule, grátia mea.






Ant. Repósita est mihi * coróna iustítiæ, quam reddet mihi Dóminus in illa die iustus iudex.


Psalmus 98 [9]


98:1 Dóminus regnávit, irascántur pópuli: * qui sedet super Chérubim, moveátur terra.


98:2 Dóminus in Sion magnus: * et excélsus super omnes pópulos.


98:3 Confiteántur nómini tuo magno: quóniam terríbile, et sanctum est: * et honor regis iudícium díligit.


98:4 Tu parásti directiónes: * iudícium et iustítiam in Iacob tu fecísti.


98:5 Exaltáte Dóminum, Deum nostrum, et adoráte scabéllum pedum eius: * quóniam sanctum est.


98:6 Móyses et Aaron in sacerdótibus eius: * et Sámuel inter eos, qui ínvocant nomen eius:


98:6 Invocábant Dóminum, et ipse exaudiébat eos: * in colúmna nubis loquebátur ad eos.


98:7 Custodiébant testimónia eius, * et præcéptum quod dedit illis.


98:8 Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.


98:9 Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repósita est mihi coróna iustítiæ, quam reddet mihi Dóminus in illa die iustus iudex.






℣. Nimis honoráti sunt amíci tui, Deus.


℟. Nimis confortátus est principátus eórum.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De Actibus Apostolórum


Act 9:1-5


1 Saulus autem adhuc spirans minárum et cædis in discípulos Dómini, accéssit ad príncipem sacerdótum,


2 Et pétiit ab eo epístolas in Damáscum ad synagógas: ut si quos invenísset huius viæ viros ac mulíeres, vinctos perdúceret in Ierúsalem.


3 Et cum iter fáceret, cóntigit ut appropinquáret Damásco: et súbito circumfúlsit eum lux de cælo.


4 Et cadens in terram audívit vocem dicéntem sibi: Saule, Saule, quid me perséqueris?


5 Qui dixit: Quis es, dómine? Et ille: Ego sum Iesus, quem tu perséqueris: durum est tibi contra stímulum calcitráre.


℣. Tu autem, Dómine, miserére nobis.


℟. Deo grátias.


 


℟. Qui operátus est Petro in apostolátum, operátus est et mihi inter gentes:


* Et cognovérunt grátiam Dei, quæ data est mihi.


℣. Grátia Dei in me vácua non fuit, sed grátia eius semper in me manet.


℟. Et cognovérunt grátiam Dei, quæ data est mihi.






℣. Iube, Dómine, benedícere.


Benedictio. Cuius festum cólimus, ipse intercédat pro nobis ad Dóminum.


℟. Amen.


 


Lectio 2


Act 9:6-9


6 Et tremens ac stupens dixit: Dómine, quid me vis fácere?


7 Et Dóminus ad eum: Surge, et ingrédere civitátem, et ibi dicétur tibi quid te opórteat fácere. Viri autem illi qui comitabántur cum eo, stabant stupefácti, audiéntes quidem vocem, néminem autem vidéntes.


8 Surréxit autem Saulus de terra, apertísque óculis nihil vidébat. Ad manus autem illum trahéntes, introduxérunt Damáscum.


9 Et erat ibi tribus diébus non videns, et non manducávit, neque bibit.


℣. Tu autem, Dómine, miserére nobis.


℟. Deo grátias.


 


℟. Bonum certámen certávi, cursum consummávi, fidem servávi:


* Ideóque repósita est mihi coróna iustítiæ.


℣. Scio cui crédidi, et certus sum quia potens est depósitum meum serváre in illum diem.


℟. Ideóque repósita est mihi coróna iustítiæ.


℣. Glória Patri, et Fílio, * et Spirítui Sancto.


℟. Ideóque repósita est mihi coróna iustítiæ.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Act 9:10-16


10 Erat autem quidam discípulus Damásci, nómine Ananías: et dixit ad illum in visu Dóminus: Ananía. At ille ait: Ecce ego, Dómine.


11 Et Dóminus ad eum: Surge, et vade in vicum qui vocátur Rectus: et quære in domo Iudæ Saulum nómine Tarsénsem: ecce enim orat.


12 (Et vidit virum Ananíam nómine, introeúntem, et imponéntem sibi manus ut visum recípiat.)


13 Respóndit autem Ananías: Dómine, audívi a multis de viro hoc, quanta mala fécerit sanctis tuis in Ierúsalem:


14 Et hic habet potestátem a princípibus sacerdótum alligándi omnes qui ínvocant nomen tuum.


15 Dixit autem ad eum Dóminus: Vade, quóniam vas electiónis est mihi iste, ut portet nomen meum coram géntibus, et régibus, et fíliis Israël.


16 Ego enim osténdam illi quanta opórteat eum pro nómine meo pati.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui univérsum mundum beáti Pauli Apóstoli prædicatióne docuísti: da nobis, quǽsumus; ut, qui eius hódie Conversiónem cólimus, per eius ad te exémpla gradiámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Commune aut Festo}



Ant. Ego plantávi, * Apóllo rigávit, Deus autem increméntum dedit. Allelúia.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego plantávi, Apóllo rigávit, Deus autem increméntum dedit. Allelúia.






Ant. Libénter gloriábor * in infirmitátibus meis, ut inhábitet in me virtus Christi.


Psalmus 99 [2]


99:2 Iubiláte Deo, omnis terra: * servíte Dómino in lætítia.


99:2 Introíte in conspéctu eius, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus eius, et oves páscuæ eius: †  introíte portas eius in confessióne, * átria eius in hymnis: confitémini illi.


99:4 Laudáte nomen eius:  quóniam suávis est Dóminus, † in ætérnum misericórdia eius, * et usque in generatiónem et generatiónem véritas eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Libénter gloriábor in infirmitátibus meis, ut inhábitet in me virtus Christi.






Ant. Grátia Dei * in me vácua non fuit, sed grátia eius semper in me manet.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adiútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui iurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Grátia Dei in me vácua non fuit, sed grátia eius semper in me manet.






Ant. Damásci, præpósitus * gentis Arétæ regis vóluit me comprehéndere: a frátribus per murum demíssus sum in sporta, et sic evási manus eius in nómine Dómini.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Damásci, præpósitus gentis Arétæ regis vóluit me comprehéndere: a frátribus per murum demíssus sum in sporta, et sic evási manus eius in nómine Dómini.






Ant. Ter virgis cæsus sum, * semel lapidátus sum, ter naufrágium pértuli pro Christi nómine.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli eius: * laudáte eum, omnes virtútes eius.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum eius:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes iúdices terræ.


148:12 Iúvenes, et vírgines: † senes cum iunióribus laudent nomen Dómini: *  quia exaltátum est nomen eius solíus.


148:14 Conféssio eius super cælum et terram: * et exaltávit cornu pópuli sui.


148:14 Hymnus ómnibus sanctis eius: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ter virgis cæsus sum, semel lapidátus sum, ter naufrágium pértuli pro Christi nómine.






Capitulum Hymnus Versus {ex Commune aut Festo}



Act 9:1-2


Saulus autem adhuc spirans minárum et cædis in discípulos Dómini, accéssit ad príncipem sacerdótum, et pétiit ab eo epístolas in Damáscum ad synagógas: ut si quos invenísset huius viæ viros ac mulíeres, vinctos perdúceret in Ierúsalem.


℟. Deo grátias.


 


Hymnus


Exsúltet orbis gáudiis:


Cælum resúltet láudibus:


Apostolórum glóriam


Tellus et astra cóncinunt.


 


Vos sæculórum iúdices,


Et vera mundi lúmina:


Votis precámur córdium,


Audíte voces súpplicum.


 


Qui templa cæli cláuditis,


Serásque verbo sólvitis,


Nos a reátu nóxios


Solvi iubéte, quǽsumus.


 


Præcépta quorum prótinus


Languor salúsque séntiunt:


Sanáte mentes lánguidas:


Augéte nos virtútibus.


 


Ut, cum redíbit árbiter


In fine Christus sǽculi,


Nos sempitérni gáudii


Concédat esse cómpotes.


 


Patri, simúlque Fílio,


Tibíque Sancte Spíritus,


Sicut fuit, sit iúgiter


Sæclum per omne glória.


Amen.


 


℣. Tu es vas electiónis, sancte Paule Apóstole.


℟. Prædicátor veritátis in univérso mundo.






Canticum: Benedictus {Antiphona ex Proprio Sanctorum}



Ant. Vos qui secúti estis me, * sedébitis super sedes, iudicántes duódecim tribus Israël, dicit Dóminus.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vos qui secúti estis me, sedébitis super sedes, iudicántes duódecim tribus Israël, dicit Dóminus.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui univérsum mundum beáti Pauli Apóstoli prædicatióne docuísti: da nobis, quǽsumus; ut, qui eius hódie Conversiónem cólimus, per eius ad te exémpla gradiámur.


 


Commemoratio S. Petri Apostoli


Deus, qui beáto Petro Apóstolo tuo, collátis clávibus regni cæléstis, ligándi atque solvéndi pontifícium tradidísti: concéde; ut, intercessiónis eius auxílio, a peccatórum nostrórum néxibus liberémur:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. In loco páscuæ * ibi Dóminus me collocávit.


Psalmus 22 [1]


22:1 Dóminus regit me, et nihil mihi déerit: * in loco páscuæ ibi me collocávit.


22:2 Super aquam refectiónis educávit me: * ánimam meam convértit.


22:3 Dedúxit me super sémitas iustítiæ, * propter nomen suum.


22:4 Nam, et si ambulávero in médio umbræ mortis, non timébo mala: * quóniam tu mecum es.


22:4 Virga tua, et báculus tuus: * ipsa me consoláta sunt.


22:5 Parásti in conspéctu meo mensam, * advérsus eos, qui tríbulant me.


22:5 Impinguásti in óleo caput meum: * et calix meus inébrians quam præclárus est!


22:6 Et misericórdia tua subsequétur me * ómnibus diébus vitæ meæ:


22:6 Et ut inhábitem in domo Dómini, * in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 71(2-8) [2]


71:2 Deus, iudícium tuum regi da: * et iustítiam tuam fílio regis:


71:2 Iudicáre pópulum tuum in iustítia, * et páuperes tuos in iudício.


71:3 Suscípiant montes pacem pópulo: * et colles iustítiam.


71:4 Iudicábit páuperes pópuli, et salvos fáciet fílios páuperum: * et humiliábit calumniatórem.


71:5 Et permanébit cum sole, et ante lunam, * in generatióne et generatiónem.


71:6 Descéndet sicut plúvia in vellus: * et sicut stillicídia stillántia super terram.


71:7 Oriétur in diébus eius iustítia, et abundántia pacis: * donec auferátur luna.


71:8 Et dominábitur a mari usque ad mare: * et a flúmine usque ad términos orbis terrárum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 71(9-19) [3]


71:9 Coram illo prócident Æthíopes: * et inimíci eius terram lingent.


71:10 Reges Tharsis, et ínsulæ múnera ófferent: * reges Árabum et Saba dona addúcent.


71:11 Et adorábunt eum omnes reges terræ: * omnes gentes sérvient ei:


71:12 Quia liberábit páuperem a poténte: * et páuperem, cui non erat adiútor.


71:13 Parcet páuperi et ínopi: * et ánimas páuperum salvas fáciet.


71:14 Ex usúris et iniquitáte rédimet ánimas eórum: * et honorábile nomen eórum coram illo.


71:15 Et vivet, et dábitur ei de auro Arábiæ, et adorábunt de ipso semper: * tota die benedícent ei.


71:16 Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.


71:17 Sit nomen eius benedíctum in sǽcula: * ante solem pérmanet nomen eius.


71:17 Et benedicéntur in ipso omnes tribus terræ: * omnes gentes magnificábunt eum.


71:18 Benedíctus Dóminus, Deus Israël, * qui facit mirabília solus:


71:19 Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In loco páscuæ ibi Dóminus me collocávit.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Séptimo Kaléndas Februárii Luna décima Anno Dómini 2029


 


Sancti Polycárpi, Epíscopi Smyrnénsis et Mártyris, qui martýrii corónam séptimo Kaléndas Mártii consecútus est.


Hippóne Régio, in Africa, sanctórum Theógenis Epíscopi, et aliórum trigínta sex, qui, in persecutióne Valeriáni, contemnéntes temporálem mortem, corónam ætérnæ vitæ adépti sunt.


Apud Béthlehem Iudæ dormítio sanctæ Paulæ Víduæ, quæ, cum esset e nobilíssimo Senatórum génere, cum beata Vírgine Christi Eustóchio, fília sua, renúntians sǽculo, facultátes suas paupéribus distríbuit, et ad Præsépe Dómini se recépit; ibíque, multis virtútibus prǽdita et longo coronáta martýrio, ad cæléstia regna transívit. Ipsíus autem vitam, virtútibus admirándam, sanctus Hierónymus scripsit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Quam bonus * Israël Deus, his, qui recto sunt corde. ‡


Psalmus 72(1-9) [1]


72:1  Quam bonus Israël Deus, his, qui recto sunt corde!


72:2 ‡ Mei autem pæne moti sunt pedes: * pæne effúsi sunt gressus mei.


72:3 Quia zelávi super iníquos, * pacem peccatórum videns.


72:4 Quia non est respéctus morti eórum: * et firmaméntum in plaga eórum.


72:5 In labóre hóminum non sunt, * et cum homínibus non flagellabúntur:


72:6 Ídeo ténuit eos supérbia, * opérti sunt iniquitáte et impietáte sua.


72:7 Pródiit quasi ex ádipe iníquitas eórum: * transiérunt in afféctum cordis.


72:8 Cogitavérunt, et locúti sunt nequítiam: * iniquitátem in excélso locúti sunt.


72:9 Posuérunt in cælum os suum: * et lingua eórum transívit in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 72(10-17) [2]


72:10 Ídeo convertétur pópulus meus hic: * et dies pleni inveniéntur in eis.


72:11 Et dixérunt: Quómodo scit Deus, * et si est sciéntia in excélso?


72:12 Ecce, ipsi peccatóres, et abundántes in sǽculo, * obtinuérunt divítias.


72:13 Et dixi: Ergo sine causa iustificávi cor meum, * et lavi inter innocéntes manus meas:


72:14 Et fui flagellátus tota die, * et castigátio mea in matutínis.


72:15 Si dicébam: Narrábo sic: * ecce, natiónem filiórum tuórum reprobávi.


72:16 Existimábam ut cognóscerem hoc, * labor est ante me:


72:17 Donec intrem in Sanctuárium Dei: * et intéllegam in novíssimis eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 72(18-28) [3]


72:18 Verúmtamen propter dolos posuísti eis: * deiecísti eos dum allevaréntur.


72:19 Quómodo facti sunt in desolatiónem, súbito defecérunt: * periérunt propter iniquitátem suam.


72:20 Velut sómnium surgéntium, Dómine, * in civitáte tua imáginem ipsórum ad níhilum rédiges.


72:21 Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.


72:23 Ut iuméntum factus sum apud te: * et ego semper tecum.


72:24 Tenuísti manum déxteram meam: et in voluntáte tua deduxísti me, * et cum glória suscepísti me.


72:25 Quid enim mihi est in cælo? * et a te quid vólui super terram?


72:26 Defécit caro mea, et cor meum: * Deus cordis mei, et pars mea Deus in ætérnum.


72:27 Quia ecce, qui elóngant se a te, períbunt: * perdidísti omnes, qui fornicántur abs te.


72:28 Mihi autem adhærére Deo bonum est: * pónere in Dómino Deo spem meam:


72:28 Ut annúntiem omnes prædicatiónes tuas, * in portis fíliæ Sion.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam bonus Israël Deus, his, qui recto sunt corde.






Capitulum Responsorium Versus {ex Commune aut Festo}



Act 9:1-2


Saulus autem adhuc spirans minárum et cædis in discípulos Dómini, accéssit ad príncipem sacerdótum, et pétiit ab eo epístolas in Damáscum ad synagógas: ut si quos invenísset huius viæ viros ac mulíeres, vinctos perdúceret in Ierúsalem.


℟. Deo grátias.


 


℟.br. In omnem terram * Exívit sonus eórum.


℟. In omnem terram * Exívit sonus eórum.


℣. Et in fines orbis terræ verba eórum.


℟. Exívit sonus eórum.


℣. Glória Patri, et Fílio, * et Spirítui Sancto.


℟. In omnem terram * Exívit sonus eórum.


 


℣. Constítues eos príncipes super omnem terram.


℟. Mémores erunt nóminis tui, Dómine.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui univérsum mundum beáti Pauli Apóstoli prædicatióne docuísti: da nobis, quǽsumus; ut, qui eius hódie Conversiónem cólimus, per eius ad te exémpla gradiámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Memor esto * congregatiónis tuæ, Dómine, quam possedísti ab inítio.


Psalmus 73(1-9) [1]


73:1 Ut quid, Deus, repulísti in finem: * irátus est furor tuus super oves páscuæ tuæ?


73:2 Memor esto congregatiónis tuæ, * quam possedísti ab inítio.


73:2 Redemísti virgam hereditátis tuæ: * mons Sion, in quo habitásti in eo.


73:3 Leva manus tuas in supérbias eórum in finem: * quanta malignátus est inimícus in sancto!


73:4 Et gloriáti sunt qui odérunt te: * in médio solemnitátis tuæ.


73:5 Posuérunt signa sua, signa: * et non cognovérunt sicut in éxitu super summum.


73:6 Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.


73:7 Incendérunt igni Sanctuárium tuum: * in terra polluérunt tabernáculum nóminis tui.


73:8 Dixérunt in corde suo cognátio eórum simul: * Quiéscere faciámus omnes dies festos Dei a terra.


73:9 Signa nostra non vídimus, iam non est prophéta: * et nos non cognóscet ámplius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 73(10-17) [2]


73:10 Úsquequo, Deus, improperábit inimícus: * irrítat adversárius nomen tuum in finem?


73:11 Ut quid avértis manum tuam, et déxteram tuam, * de médio sinu tuo in finem?


73:12 Deus autem Rex noster ante sǽcula: * operátus est salútem in médio terræ.


73:13 Tu confirmásti in virtúte tua mare: * contribulásti cápita dracónum in aquis.


73:14 Tu confregísti cápita dracónis: * dedísti eum escam pópulis Æthíopum.


73:15 Tu dirupísti fontes, et torréntes: * tu siccásti flúvios Ethan.


73:16 Tuus est dies, et tua est nox: * tu fabricátus es auróram et solem.


73:17 Tu fecísti omnes términos terræ: * æstátem et ver tu plasmásti ea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 73(18-23) [3]


73:18 Memor esto huius, inimícus improperávit Dómino: * et pópulus insípiens incitávit nomen tuum.


73:19 Ne tradas béstiis ánimas confiténtes tibi, * et ánimas páuperum tuórum ne obliviscáris in finem.


73:20 Réspice in testaméntum tuum: * quia repléti sunt, qui obscuráti sunt terræ dómibus iniquitátum.


73:21 Ne avertátur húmilis factus confúsus: * pauper et inops laudábunt nomen tuum.


73:22 Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.


73:23 Ne obliviscáris voces inimicórum tuórum: * supérbia eórum, qui te odérunt, ascéndit semper.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor esto congregatiónis tuæ, Dómine, quam possedísti ab inítio.






Capitulum Responsorium Versus {ex Commune aut Festo}



Act 9:8-9


Surréxit autem Saulus de terra, apertísque óculis nihil vidébat. Ad manus autem illum trahéntes, introduxérunt Damáscum. Et erat ibi tribus diébus non videns, et non manducávit neque bibit.


℟. Deo grátias.


 


℟.br. Constítues eos príncipes * Super omnem terram.


℟. Constítues eos príncipes * Super omnem terram.


℣. Mémores erunt nóminis tui, Dómine.


℟. Super omnem terram.


℣. Glória Patri, et Fílio, * et Spirítui Sancto.


℟. Constítues eos príncipes * Super omnem terram.


 


℣. Nimis honoráti sunt amíci tui, Deus.


℟. Nimis confortátus est principátus eórum.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui univérsum mundum beáti Pauli Apóstoli prædicatióne docuísti: da nobis, quǽsumus; ut, qui eius hódie Conversiónem cólimus, per eius ad te exémpla gradiámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Invocábimus * nomen tuum, Dómine: narrábimus mirabília tua.


Psalmus 74 [1]


74:2 Confitébimur tibi, Deus: * confitébimur, et invocábimus nomen tuum.


74:3 Narrábimus mirabília tua: * cum accépero tempus, ego iustítias iudicábo.


74:4 Liquefácta est terra, et omnes qui hábitant in ea: * ego confirmávi colúmnas eius.


74:5 Dixi iníquis: Nolíte iníque ágere: * et delinquéntibus: Nolíte exaltáre cornu:


74:6 Nolíte extóllere in altum cornu vestrum: * nolíte loqui advérsus Deum iniquitátem.


74:7 Quia neque ab Oriénte, neque ab Occidénte, neque a desértis móntibus: * quóniam Deus iudex est.


74:8 Hunc humíliat, et hunc exáltat: * quia calix in manu Dómini vini meri plenus misto.


74:9 Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.


74:10 Ego autem annuntiábo in sǽculum: * cantábo Deo Iacob.


74:11 Et ómnia córnua peccatórum confríngam: * et exaltabúntur córnua iusti.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 75(2-7) [2]


75:2 Notus in Iudǽa Deus: * in Israël magnum nomen eius.


75:3 Et factus est in pace locus eius: * et habitátio eius in Sion.


75:4 Ibi confrégit poténtias árcuum, * scutum, gládium, et bellum.


75:5 Illúminans tu mirabíliter a móntibus ætérnis: * turbáti sunt omnes insipiéntes corde.


75:6 Dormiérunt somnum suum: * et nihil invenérunt omnes viri divitiárum in mánibus suis.


75:7 Ab increpatióne tua, Deus Iacob, * dormitavérunt qui ascendérunt equos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 75(8-13) [3]


75:8 Tu terríbilis es, et quis resístet tibi? * ex tunc ira tua.


75:9 De cælo audítum fecísti iudícium: * terra trémuit et quiévit,


75:10 Cum exsúrgeret in iudícium Deus, * ut salvos fáceret omnes mansuétos terræ.


75:11 Quóniam cogitátio hóminis confitébitur tibi: * et relíquiæ cogitatiónis diem festum agent tibi.


75:12 Vovéte, et réddite Dómino, Deo vestro: * omnes, qui in circúitu eius affértis múnera.


75:13 Terríbili et ei qui aufert spíritum príncipum, * terríbili apud reges terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Invocábimus nomen tuum, Dómine: narrábimus mirabília tua.






Capitulum Responsorium Versus {ex Commune aut Festo}



Act 9:22


Saulus autem multo magis convalescébat, et confundébat Iudǽos qui habitábant Damásci, affírmans quóniam hic est Christus.


℟. Deo grátias.


 


℟.br. Nimis honoráti sunt * Amíci tui, Deus.


℟. Nimis honoráti sunt * Amíci tui, Deus.


℣. Nimis confortátus est principátus eórum.


℟. Amíci tui, Deus.


℣. Glória Patri, et Fílio, * et Spirítui Sancto.


℟. Nimis honoráti sunt * Amíci tui, Deus.


 


℣. Annuntiavérunt ópera Dei.


℟. Et facta eius intellexérunt.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui univérsum mundum beáti Pauli Apóstoli prædicatióne docuísti: da nobis, quǽsumus; ut, qui eius hódie Conversiónem cólimus, per eius ad te exémpla gradiámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Commune aut Festo}



Ant. Ego plantávi, * Apóllo rigávit, Deus autem increméntum dedit. Allelúia.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego plantávi, Apóllo rigávit, Deus autem increméntum dedit. Allelúia.






Ant. Libénter gloriábor * in infirmitátibus meis, ut inhábitet in me virtus Christi.


Psalmus 112 [2]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Libénter gloriábor in infirmitátibus meis, ut inhábitet in me virtus Christi.






Ant. Grátia Dei * in me vácua non fuit, sed grátia eius semper in me manet.


Psalmus 115 [3]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo eius: *  pretiósa in conspéctu Dómini mors sanctórum eius:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli eius: *  in átriis domus Dómini, in médio tui, Ierúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Grátia Dei in me vácua non fuit, sed grátia eius semper in me manet.






Ant. Damásci, præpósitus * gentis Arétæ regis vóluit me comprehéndere: a frátribus per murum demíssus sum in sporta, et sic evási manus eius in nómine Dómini.


Psalmus 125 [4]


125:1 In converténdo Dóminus captivitátem Sion: * facti sumus sicut consoláti:


125:2 Tunc replétum est gáudio os nostrum: * et lingua nostra exsultatióne.


125:2 Tunc dicent inter gentes: * Magnificávit Dóminus fácere cum eis.


125:3 Magnificávit Dóminus fácere nobíscum: * facti sumus lætántes.


125:4 Convérte, Dómine, captivitátem nostram, * sicut torrens in Austro.


125:5 Qui séminant in lácrimis, * in exsultatióne metent.


125:6 Eúntes ibant et flebant, * mitténtes sémina sua.


125:6 Veniéntes autem vénient cum exsultatióne, * portántes manípulos suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Damásci, præpósitus gentis Arétæ regis vóluit me comprehéndere: a frátribus per murum demíssus sum in sporta, et sic evási manus eius in nómine Dómini.






Ant. Ter virgis cæsus sum, * semel lapidátus sum, ter naufrágium pértuli pro Christi nómine.


Psalmus 138 [5]


138:1 Dómine, probásti me, et cognovísti me: *  tu cognovísti sessiónem meam, et resurrectiónem meam.


138:3 Intellexísti cogitatiónes meas de longe: * sémitam meam, et funículum meum investigásti.


138:4 Et omnes vias meas prævidísti: * quia non est sermo in lingua mea.


138:5 Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.


138:6 Mirábilis facta est sciéntia tua ex me: * confortáta est, et non pótero ad eam.


138:7 Quo ibo a spíritu tuo? * et quo a fácie tua fúgiam?


138:8 Si ascéndero in cælum, tu illic es: * si descéndero in inférnum, ades.


138:9 Si súmpsero pennas meas dilúculo, * et habitávero in extrémis maris:


138:10 Étenim illuc manus tua dedúcet me: * et tenébit me déxtera tua.


138:11 Et dixi: Fórsitan ténebræ conculcábunt me: * et nox illuminátio mea in delíciis meis.


138:12 Quia ténebræ non obscurabúntur a te, † et nox sicut dies illuminábitur: * sicut ténebræ eius, ita et lumen eius.


138:13 Quia tu possedísti renes meos: * suscepísti me de útero matris meæ.


138:14 Confitébor tibi quia terribíliter magnificátus es: † mirabília ópera tua, * et ánima mea cognóscit nimis.


138:15 Non est occultátum os meum a te, quod fecísti in occúlto: * et substántia mea in inferióribus terræ.


138:16 Imperféctum meum vidérunt óculi tui, † et in libro tuo omnes scribéntur: * dies formabúntur, et nemo in eis.


138:17 Mihi autem nimis honorificáti sunt amíci tui, Deus: * nimis confortátus est principátus eórum.


138:18 Dinumerábo eos, et super arénam multiplicabúntur: * exsurréxi, et adhuc sum tecum.


138:19 Si occíderis, Deus, peccatóres: * viri sánguinum, declináte a me:


138:20 Quia dícitis in cogitatióne: * Accípient in vanitáte civitátes tuas.


138:21 Nonne qui odérunt te, Dómine, óderam? * et super inimícos tuos tabescébam?


138:22 Perfécto ódio óderam illos: * et inimíci facti sunt mihi.


138:23 Proba me, Deus, et scito cor meum: * intérroga me, et cognósce sémitas meas.


138:24 Et vide, si via iniquitátis in me est: * et deduc me in via ætérna.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ter virgis cæsus sum, semel lapidátus sum, ter naufrágium pértuli pro Christi nómine.






Capitulum Hymnus Versus {ex Commune aut Festo}



Act 9:1-2


Saulus autem adhuc spirans minárum et cædis in discípulos Dómini, accéssit ad príncipem sacerdótum, et pétiit ab eo epístolas in Damáscum ad synagógas: ut si quos invenísset huius viæ viros ac mulíeres, vinctos perdúceret in Ierúsalem.


℟. Deo grátias.


 


Hymnus


Egrégie Doctor, Paule, mores ínstrue,


Et nostra tecum péctora in cælum trahe;


Veláta dum merídiem cernat fides,


Et solis instar sola regnet cáritas.


 


Sit Trinitáti sempitérna glória,


Honor, potéstas atque iubilátio,


In unitáte, quæ gubérnat ómnia,


Per univérsa sæculórum sǽcula.


Amen.


 


℣. Annuntiavérunt ópera Dei.


℟. Et facta eius intellexérunt.






Canticum: Magnificat {Antiphona ex Proprio Sanctorum}



Ant. Sancte Paule Apóstole, * prædicátor veritátis et doctor géntium, intercéde pro nobis ad Deum, qui te elégit.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sancte Paule Apóstole, prædicátor veritátis et doctor géntium, intercéde pro nobis ad Deum, qui te elégit.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui univérsum mundum beáti Pauli Apóstoli prædicatióne docuísti: da nobis, quǽsumus; ut, qui eius hódie Conversiónem cólimus, per eius ad te exémpla gradiámur.


 


Commemoratio S. Petri Apostoli


Deus, qui beáto Petro Apóstolo tuo, collátis clávibus regni cæléstis, ligándi atque solvéndi pontifícium tradidísti: concéde; ut, intercessiónis eius auxílio, a peccatórum nostrórum néxibus liberémur:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Adiútor meus * et liberátor meus esto, Dómine.


Psalmus 69 [1]


69:2 Deus, in adiutórium meum inténde: * Dómine, ad adiuvándum me festína.


69:3 Confundántur et revereántur, * qui quærunt ánimam meam.


69:4 Avertántur retrórsum, et erubéscant, * qui volunt mihi mala.


69:4 Avertántur statim erubescéntes, * qui dicunt mihi: Euge, euge.


69:5 Exsúltent et læténtur in te omnes qui quærunt te, * et dicant semper: Magnificétur Dóminus: qui díligunt salutáre tuum.


69:6 Ego vero egénus, et pauper sum: * Deus, ádiuva me.


69:6 Adiútor meus, et liberátor meus es tu: * Dómine, ne moréris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 70(1-12) [2]


70:1 In te, Dómine, sperávi, non confúndar in ætérnum: * in iustítia tua líbera me, et éripe me.


70:2 Inclína ad me aurem tuam, * et salva me.


70:3 Esto mihi in Deum protectórem, et in locum munítum: * ut salvum me fácias,


70:3 Quóniam firmaméntum meum, * et refúgium meum es tu.


70:4 Deus meus, éripe me de manu peccatóris, * et de manu contra legem agéntis et iníqui:


70:5 Quóniam tu es patiéntia mea, Dómine: * Dómine, spes mea a iuventúte mea.


70:6 In te confirmátus sum ex útero: * de ventre matris meæ tu es protéctor meus.


70:7 In te cantátio mea semper: * tamquam prodígium factus sum multis: et tu adiútor fortis.


70:8 Repleátur os meum laude, ut cantem glóriam tuam: * tota die magnitúdinem tuam.


70:9 Ne proícias me in témpore senectútis: * cum defécerit virtus mea, ne derelínquas me.


70:10 Quia dixérunt inimíci mei mihi: * et qui custodiébant ánimam meam, consílium fecérunt in unum.


70:11 Dicéntes: Deus derelíquit eum, persequímini, † et comprehéndite eum: * quia non est qui erípiat.


70:12 Deus, ne elongéris a me: * Deus meus, in auxílium meum réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 70(13-24) [3]


70:13 Confundántur, et defíciant detrahéntes ánimæ meæ: * operiántur confusióne, et pudóre qui quærunt mala mihi.


70:14 Ego autem semper sperábo: * et adíciam super omnem laudem tuam.


70:15 Os meum annuntiábit iustítiam tuam: * tota die salutáre tuum.


70:16 Quóniam non cognóvi litteratúram, † introíbo in poténtias Dómini: * Dómine, memorábor iustítiæ tuæ solíus.


70:17 Deus, docuísti me a iuventúte mea: * et usque nunc pronuntiábo mirabília tua.


70:18 Et usque in senéctam et sénium: * Deus, ne derelínquas me,


70:18 Donec annúntiem brácchium tuum * generatióni omni, quæ ventúra est:


70:19 Poténtiam tuam, et iustítiam tuam, Deus, † usque in altíssima, quæ fecísti magnália: * Deus, quis símilis tibi?


70:20 Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:


70:21 Multiplicásti magnificéntiam tuam: * et convérsus consolátus es me.


70:22 Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.


70:23 Exsultábunt lábia mea cum cantávero tibi: * et ánima mea, quam redemísti.


70:24 Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiútor meus et liberátor meus esto, Dómine.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






S. Polycarpi Episcopi et Martyris
III. classis

Tempora: Feria VI infra Hebdomadam III post Epiphaniam


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Mártyrum Dóminum, * Veníte, adorémus.


Ant. Regem Mártyrum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Mártyrum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Mártyrum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Mártyrum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Mártyrum Dóminum, * Veníte, adorémus.






Hymnus {ex Commune aut Festo}



Deus tuórum mílitum


Sors, et córona, prǽmium,


Laudes canéntes Mártyris


Absólve nexu críminis.


 


Hic nempe mundi gáudia,


Et blanda fraudum pábula


Imbúta felle députans,


Pervénit ad cæléstia.


 


Pœnas cucúrrit fórtiter,


Et sústulit viríliter,


Fundénsque pro te sánguinem,


Ætérna dona póssidet.


 


Ob hoc precátu súpplici


Te póscimus, piíssime;


In hoc triúmpho Mártyris


Dimítte noxam sérvulis.


 


Laus et perénnis glória


Patri sit, atque Fílio,


Sancto simul Paráclito,


In sempitérna sǽcula.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Suscitávit Dóminus * testimónium in Iacob: et legem pósuit in Israël.


Psalmus 77(1-8) [1]


77:1 Atténdite, pópule meus, legem meam: * inclináte aurem vestram in verba oris mei.


77:2 Apériam in parábolis os meum: * loquar propositiónes ab inítio.


77:3 Quanta audívimus et cognóvimus ea: * et patres nostri narravérunt nobis.


77:4 Non sunt occultáta a fíliis eórum: * in generatióne áltera.


77:4 Narrántes laudes Dómini, et virtútes eius: * et mirabília eius, quæ fecit.


77:5 Et suscitávit testimónium in Iacob: * et legem pósuit in Israël.


77:5 Quanta mandávit pátribus nostris nota fácere ea fíliis suis: * ut cognóscat generátio áltera.


77:6 Fílii qui nascéntur, et exsúrgent, * et narrábunt fíliis suis.


77:7 Ut ponant in Deo spem suam, et non obliviscántur óperum Dei: * et mandáta eius exquírant.


77:8 Ne fiant sicut patres eórum: * generátio prava et exásperans.


77:8 Generátio, quæ non diréxit cor suum: * et non est créditus cum Deo spíritus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscitávit Dóminus testimónium in Iacob: et legem pósuit in Israël.






Ant. Coram pátribus eórum * fecit Deus mirabília.


Psalmus 77(9-16) [2]


77:9 Fílii Ephrem intendéntes et mitténtes arcum: * convérsi sunt in die belli.


77:10 Non custodiérunt testaméntum Dei: * et in lege eius noluérunt ambuláre.


77:11 Et oblíti sunt benefactórum eius: * et mirabílium eius quæ osténdit eis.


77:12 Coram pátribus eórum fecit mirabília in terra Ægýpti: * in campo Táneos.


77:13 Interrúpit mare, et perdúxit eos: * et státuit aquas quasi in utre.


77:14 Et dedúxit eos in nube diéi: * et tota nocte in illuminatióne ignis.


77:15 Interrúpit petram in erémo: * et adaquávit eos velut in abýsso multa.


77:16 Et edúxit aquam de petra: * et dedúxit tamquam flúmina aquas.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Coram pátribus eórum fecit Deus mirabília.






Ant. Iánuas cæli apéruit * Dóminus, et pluit illis manna ad manducándum.


Psalmus 77(17-31) [3]


77:17 Et apposuérunt adhuc peccáre ei: * in iram excitavérunt Excélsum in inaquóso.


77:18 Et tentavérunt Deum in córdibus suis, * ut péterent escas animábus suis.


77:19 Et male locúti sunt de Deo: * dixérunt: Numquid póterit Deus paráre mensam in desérto?


77:20 Quóniam percússit petram, et fluxérunt aquæ: * et torréntes inundavérunt.


77:20 Numquid et panem póterit dare, * aut paráre mensam pópulo suo?


77:21 Ídeo audívit Dóminus, et dístulit: * et ignis accénsus est in Iacob, et ira ascéndit in Israël.


77:22 Quia non credidérunt in Deo: * nec speravérunt in salutári eius:


77:23 Et mandávit núbibus désuper: * et iánuas cæli apéruit.


77:24 Et pluit illis manna ad manducándum: * et panem cæli dedit eis.


77:25 Panem Angelórum manducávit homo, * cibária misit eis in abundántia.


77:26 Tránstulit Austrum de cælo: * et indúxit in virtúte sua Áfricum.


77:27 Et pluit super eos sicut púlverem carnes: * et sicut arénam maris volatília pennáta.


77:28 Et cecidérunt in médio castrórum eórum: * circa tabernácula eórum.


77:29 Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.


77:30 Adhuc escæ eórum erant in ore ipsórum: * et ira Dei ascéndit super eos.


77:31 Et occídit pingues eórum, * et eléctos Israël impedívit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iánuas cæli apéruit Dóminus, et pluit illis manna ad manducándum.






Ant. Deus adiútor * est eórum: et Excélsus redémptor eórum est.


Psalmus 77(32-41) [4]


77:32 In ómnibus his peccavérunt adhuc: * et non credidérunt in mirabílibus eius.


77:33 Et defecérunt in vanitáte dies eórum: * et anni eórum cum festinatióne.


77:34 Cum occíderet eos, quærébant eum: * et revertebántur, et dilúculo veniébant ad eum.


77:35 Et rememoráti sunt quia Deus adiútor est eórum: * et Deus excélsus redémptor eórum est.


77:36 Et dilexérunt eum in ore suo, * et lingua sua mentíti sunt ei.


77:37 Cor autem eórum non erat rectum cum eo: * nec fidéles hábiti sunt in testaménto eius.


77:38 Ipse autem est miséricors, et propítius fiet peccátis eórum: * et non dispérdet eos.


77:38 Et abundávit ut avérteret iram suam: * et non accéndit omnem iram suam:


77:39 Et recordátus est quia caro sunt: * spíritus vadens et non rédiens.


77:40 Quóties exacerbavérunt eum in desérto, * in iram concitavérunt eum in inaquóso?


77:41 Et convérsi sunt, et tentavérunt Deum: * et Sanctum Israël exacerbavérunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus adiútor est eórum: et Excélsus redémptor eórum est.






Ant. Redémit eos * Dóminus de manu tribulántis.


Psalmus 77(42-58) [5]


77:42 Non sunt recordáti manus eius, * die qua redémit eos de manu tribulántis.


77:43 Sicut pósuit in Ægýpto signa sua, * et prodígia sua in campo Táneos.


77:44 Et convértit in sánguinem flúmina eórum: * et imbres eórum, ne bíberent.


77:45 Misit in eos cœnomyíam, et comédit eos: * et ranam, et dispérdidit eos.


77:46 Et dedit ærúgini fructus eórum: * et labóres eórum locústæ.


77:47 Et occídit in grándine víneas eórum: * et moros eórum in pruína.


77:48 Et trádidit grándini iuménta eórum: * et possessiónem eórum igni.


77:49 Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.


77:50 Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.


77:51 Et percússit omne primogénitum in terra Ægýpti: * primítias omnis labóris eórum in tabernáculis Cham.


77:52 Et ábstulit sicut oves pópulum suum: * et perdúxit eos tamquam gregem in desérto.


77:53 Et dedúxit eos in spe, et non timuérunt: * et inimícos eórum opéruit mare.


77:54 Et indúxit eos in montem sanctificatiónis suæ: * montem, quem acquisívit déxtera eius.


77:54 Et eiécit a fácie eórum gentes: * et sorte divísit eis terram in funículo distributiónis.


77:55 Et habitáre fecit in tabernáculis eórum: * tribus Israël.


77:56 Et tentavérunt, et exacerbavérunt Deum excélsum: * et testimónia eius non custodiérunt.


77:57 Et avertérunt se, et non servavérunt pactum: * quemádmodum patres eórum convérsi sunt in arcum pravum.


77:58 In iram concitavérunt eum in cóllibus suis: * et in sculptílibus suis ad æmulatiónem eum provocavérunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Redémit eos Dóminus de manu tribulántis.






Ant. Ædificávit * Deus sanctifícium suum in terra.


Psalmus 77(59-72) [6]


77:59 Audívit Deus, et sprevit: * et ad níhilum redégit valde Israël.


77:60 Et répulit tabernáculum Silo: * tabernáculum suum, ubi habitávit in homínibus.


77:61 Et trádidit in captivitátem virtútem eórum: * et pulchritúdinem eórum in manus inimíci.


77:62 Et conclúsit in gládio pópulum suum: * et hereditátem suam sprevit.


77:63 Iúvenes eórum comédit ignis: * et vírgines eórum non sunt lamentátæ.


77:64 Sacerdótes eórum in gládio cecidérunt: * et víduæ eórum non plorabántur.


77:65 Et excitátus est tamquam dórmiens Dóminus: * tamquam potens crapulátus a vino.


77:66 Et percússit inimícos suos in posterióra: * oppróbrium sempitérnum dedit illis.


77:67 Et répulit tabernáculum Ioseph: * et tribum Éphraim non elégit.


77:68 Sed elégit tribum Iuda, * montem Sion quem diléxit.


77:69 Et ædificávit sicut unicórnium sanctifícium suum in terra, * quam fundávit in sǽcula.


77:70 Et elégit David, servum suum, et sústulit eum de grégibus óvium: * de post fœtántes accépit eum,


77:71 Páscere Iacob, servum suum, * et Israël, hereditátem suam:


77:72 Et pavit eos in innocéntia cordis sui: * et in intelléctibus mánuum suárum dedúxit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ædificávit Deus sanctifícium suum in terra.






Ant. Ádiuva nos, * Deus, salutáris noster: et propítius esto peccátis nostris.


Psalmus 78 [7]


78:1 Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.


78:2 Posuérunt morticína servórum tuórum, escas volatílibus cæli: * carnes sanctórum tuórum béstiis terræ.


78:3 Effudérunt sánguinem eórum tamquam aquam in circúitu Ierúsalem: * et non erat qui sepelíret.


78:4 Facti sumus oppróbrium vicínis nostris: * subsannátio et illúsio his, qui in circúitu nostro sunt.


78:5 Úsquequo, Dómine, irascéris in finem: * accendétur velut ignis zelus tuus?


78:6 Effúnde iram tuam in gentes, quæ te non novérunt: * et in regna quæ nomen tuum non invocavérunt:


78:7 Quia comedérunt Iacob: * et locum eius desolavérunt.


78:8 Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.


78:9 Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:


78:10 Ne forte dicant in géntibus: Ubi est Deus eórum? * et innotéscat in natiónibus coram óculis nostris.


78:10 Últio sánguinis servórum tuórum, qui effúsus est: * intróeat in conspéctu tuo gémitus compeditórum.


78:11 Secúndum magnitúdinem brácchii tui, * pósside fílios mortificatórum.


78:12 Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.


78:13 Nos autem pópulus tuus, et oves páscuæ tuæ, * confitébimur tibi in sǽculum.


78:13 In generatiónem et generatiónem * annuntiábimus laudem tuam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ádiuva nos, Deus, salutáris noster: et propítius esto peccátis nostris.






Ant. Ego sum Dóminus * Deus tuus Israël, qui edúxi te de terra Ægýpti.


Psalmus 80 [8]


80:2 Exsultáte Deo, adiutóri nostro: * iubiláte Deo Iacob.


80:3 Súmite psalmum, et date týmpanum: * psaltérium iucúndum cum cíthara.


80:4 Buccináte in Neoménia tuba, * in insígni die solemnitátis vestræ.


80:5 Quia præcéptum in Israël est: * et iudícium Deo Iacob.


80:6 Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.


80:7 Divértit ab onéribus dorsum eius: * manus eius in cóphino serviérunt.


80:8 In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.


80:9 Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.


80:11 Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.


80:12 Et non audívit pópulus meus vocem meam: * et Israël non inténdit mihi.


80:13 Et dimísi eos secúndum desidéria cordis eórum: * ibunt in adinventiónibus suis.


80:14 Si pópulus meus audísset me: * Israël si in viis meis ambulásset:


80:15 Pro níhilo fórsitan inimícos eórum humiliássem: * et super tribulántes eos misíssem manum meam.


80:16 Inimíci Dómini mentíti sunt ei: * et erit tempus eórum in sǽcula.


80:17 Et cibávit eos ex ádipe fruménti: * et de petra, melle saturávit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego sum Dóminus Deus tuus Israël, qui edúxi te de terra Ægýpti.






Ant. Ne táceas Deus * quóniam inimíci tui extulérunt caput.


Psalmus 82 [9]


82:2 Deus, quis símilis erit tibi? * Ne táceas, neque compescáris, Deus.


82:3 Quóniam ecce inimíci tui sonuérunt: * et qui odérunt te extulérunt caput.


82:4 Super pópulum tuum malignavérunt consílium: * et cogitavérunt advérsus sanctos tuos.


82:5 Dixérunt: Veníte, et disperdámus eos de gente: * et non memorétur nomen Israël ultra.


82:6 Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:


82:8 Moab, et Agaréni, Gebal, et Ammon, et Ámalec: * alienígenæ cum habitántibus Tyrum.


82:9 Étenim Assur venit cum illis: * facti sunt in adiutórium fíliis Lot.


82:10 Fac illis sicut Mádian, et Sísaræ: * sicut Iabin in torrénte Cisson.


82:11 Disperiérunt in Endor: * facti sunt ut stercus terræ.


82:12 Pone príncipes eórum sicut Oreb, et Zeb, * et Zébee, et Sálmana:


82:13 Omnes príncipes eórum: * qui dixérunt: Hereditáte possideámus Sanctuárium Dei.


82:14 Deus meus, pone illos ut rotam: * et sicut stípulam ante fáciem venti.


82:15 Sicut ignis, qui combúrit silvam: * et sicut flamma combúrens montes:


82:16 Ita persequéris illos in tempestáte tua: * et in ira tua turbábis eos.


82:17 Imple fácies eórum ignomínia: * et quærent nomen tuum, Dómine.


82:18 Erubéscant, et conturbéntur in sǽculum sǽculi: * et confundántur, et péreant.


82:19 Et cognóscant quia nomen tibi Dóminus: * tu solus Altíssimus in omni terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne táceas Deus quóniam inimíci tui extulérunt caput.






℣. Cognóscant quia nomen tibi Dóminus.


℟. Tu solus Altíssimus super omnem terram.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De Epístola ad Ephésios


Eph 5:1-4


1 Estóte ergo imitatóres Dei, sicut fílii caríssimi,


2 Et ambuláte in dilectióne, sicut et Christus diléxit nos, et trádidit semetípsum pro nobis, oblatiónem et hóstiam Deo in odórem suavitátis.


3 Fornicátio autem, et omnis immundítia, aut avarítia, nec nominétur in vobis, sicut decet sanctos:


4 Aut turpitúdo, aut stultilóquium, aut scurrílitas, quæ ad rem non pértinet: sed magis gratiárum áctio.


℣. Tu autem, Dómine, miserére nobis.


℟. Deo grátias.


 


℟. Confitébor tibi, Dómine Deus, in toto corde meo, et honorificábo nomen tuum in ætérnum:


* Quia misericórdia tua, Dómine, magna est super me.


℣. Deus meus es tu, et confitébor tibi: Deus meus es tu, et exaltábo te.


℟. Quia misericórdia tua, Dómine, magna est super me.






℣. Iube, Dómine, benedícere.


Benedictio. Cuius festum cólimus, ipse intercédat pro nobis ad Dóminum.


℟. Amen.


 


Lectio 2


Eph 5:5-8


5 Hoc enim scitóte intellegéntes: quod omnis fornicátor, aut immúndus, aut avárus, quod est idolórum sérvitus, non habet hereditátem in regno Christi et Dei.


6 Nemo vos sedúcat inánibus verbis: propter hæc enim venit ira Dei in fílios diffidéntiæ.


7 Nolíte ergo éffici partícipes eórum.


8 Erátis enim aliquándo ténebræ: nunc autem lux in Dómino. Ut fílii lucis ambuláte:


Eph 5:9-14


9 Fructus enim lucis est in omni bonitáte, et iustítia, et veritáte:


10 Probántes quid sit beneplácitum Deo:


11 Et nolíte communicáre opéribus infructuósis tenebrárum, magis autem redargúite.


12 Quæ enim in occúlto fiunt ab ipsis, turpe est et dícere.


13 Omnia autem, quæ arguúntur, a lúmine manifestántur: omne enim, quod manifestátur, lumen est.


14 Propter quod dicit: Surge qui dormis, et exsúrge a mórtuis, et illuminábit te Christus.


℣. Tu autem, Dómine, miserére nobis.


℟. Deo grátias.


 


℟. Factus est mihi Dóminus in refúgium:


* Et Deus meus in auxílium spei meæ.


℣. Erípuit me de inimícis meis fortíssimis, et factus est Dóminus protéctor meus.


℟. Et Deus meus in auxílium spei meæ.


℣. Glória Patri, et Fílio, * et Spirítui Sancto.


℟. Et Deus meus in auxílium spei meæ.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Ex libro sancti Hierónymi Presbýteri de Scriptóribus ecclesiásticis


Cap. 17


Polycárpus, Ioánnis Apóstoli discípulus et ab eo Smyrnæ epíscopus ordinátus, totíus Asiæ princeps fuit, quippe qui nonnúllos Apostolórum et eórum qui víderant Dóminum, magístros habúerit et víderit. Hic propter quasdam super die Paschæ quæstiónes, sub imperatóre Antoníno Pio, Ecclésiam in Urbe regénte Anicéto, Romam venit; ubi plúrimos credéntium, Marciónis et Valentíni persuasióne decéptos, redúxit ad fidem. Cumque ei fortúito óbviam fuísset Márcion et díceret: Cognóscis nos? respóndit: Cognósco primogénitum diáboli. Póstea vero, regnánte Marco Antoníno et Lúcio Aurélio Cómmodo, quarta post Nerónem persecutióne, Smyrnæ, sedénte procónsule et univérso pópulo in amphitheátro advérsus eum personánte, igni tráditus est. Scripsit ad Philippénses valde útilem epístolam, quæ usque hódie in Asiæ convéntu légitur.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos beáti Polycárpi Mártyris tui atque Pontíficis ánnua solemnitáte lætíficas: concéde propítius; ut, cuius natalítia cólimus, de eiúsdem étiam protectióne gaudeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Exaltáte * Dóminum Deum nostrum, et adoráte in monte sancto eius.


Psalmus 98 [1]


98:1 Dóminus regnávit, irascántur pópuli: * qui sedet super Chérubim, moveátur terra.


98:2 Dóminus in Sion magnus: * et excélsus super omnes pópulos.


98:3 Confiteántur nómini tuo magno: quóniam terríbile, et sanctum est: * et honor regis iudícium díligit.


98:4 Tu parásti directiónes: * iudícium et iustítiam in Iacob tu fecísti.


98:5 Exaltáte Dóminum, Deum nostrum, et adoráte scabéllum pedum eius: * quóniam sanctum est.


98:6 Móyses et Aaron in sacerdótibus eius: * et Sámuel inter eos, qui ínvocant nomen eius:


98:6 Invocábant Dóminum, et ipse exaudiébat eos: * in colúmna nubis loquebátur ad eos.


98:7 Custodiébant testimónia eius, * et præcéptum quod dedit illis.


98:8 Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.


98:9 Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Dóminum Deum nostrum, et adoráte in monte sancto eius.






Ant. Éripe me * de inimícis meis, Dómine, ad te confúgi.


Psalmus 142 [2]


142:1 Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.


142:2 Et non intres in iudícium cum servo tuo: * quia non iustificábitur in conspéctu tuo omnis vivens.


142:3 Quia persecútus est inimícus ánimam meam: * humiliávit in terra vitam meam.


142:3 Collocávit me in obscúris sicut mórtuos sǽculi: *  et anxiátus est super me spíritus meus, in me turbátum est cor meum.


142:5 Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.


142:6 Expándi manus meas ad te: * ánima mea sicut terra sine aqua tibi.


142:7 Velóciter exáudi me, Dómine: * defécit spíritus meus.


142:7 Non avértas fáciem tuam a me: * et símilis ero descendéntibus in lacum.


142:8 Audítam fac mihi mane misericórdiam tuam: * quia in te sperávi.


142:8 Notam fac mihi viam, in qua ámbulem: * quia ad te levávi ánimam meam.


142:9 Éripe me de inimícis meis, Dómine, ad te confúgi: *  doce me fácere voluntátem tuam, quia Deus meus es tu.


142:10 Spíritus tuus bonus dedúcet me in terram rectam: *  propter nomen tuum, Dómine, vivificábis me, in æquitáte tua.


142:11 Edúces de tribulatióne ánimam meam: *  et in misericórdia tua dispérdes inimícos meos.


142:12 Et perdes omnes, qui tríbulant ánimam meam: * quóniam ego servus tuus sum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Éripe me de inimícis meis, Dómine, ad te confúgi.






Ant. Benedixísti, * Dómine, terram tuam: remisísti iniquitátem plebis tuæ.


Psalmus 84 [3]


84:2 Benedixísti, Dómine, terram tuam: * avertísti captivitátem Iacob.


84:3 Remisísti iniquitátem plebis tuæ: * operuísti ómnia peccáta eórum.


84:4 Mitigásti omnem iram tuam: * avertísti ab ira indignatiónis tuæ.


84:5 Convérte nos, Deus, salutáris noster: * et avérte iram tuam a nobis.


84:6 Numquid in ætérnum irascéris nobis? * aut exténdes iram tuam a generatióne in generatiónem?


84:7 Deus, tu convérsus vivificábis nos: * et plebs tua lætábitur in te.


84:8 Osténde nobis, Dómine, misericórdiam tuam: * et salutáre tuum da nobis.


84:9 Áudiam quid loquátur in me Dóminus Deus: * quóniam loquétur pacem in plebem suam.


84:9 Et super sanctos suos: * et in eos, qui convertúntur ad cor.


84:10 Verúmtamen prope timéntes eum salutáre ipsíus: * ut inhábitet glória in terra nostra.


84:11 Misericórdia, et véritas obviavérunt sibi: * iustítia, et pax osculátæ sunt.


84:12 Véritas de terra orta est: * et iustítia de cælo prospéxit.


84:13 Étenim Dóminus dabit benignitátem: * et terra nostra dabit fructum suum.


84:14 Iustítia ante eum ambulábit: * et ponet in via gressus suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedixísti, Dómine, terram tuam: remisísti iniquitátem plebis tuæ.






Ant. In Dómino iustificábitur * et laudábitur omne semen Israël.


Canticum Isaiæ [4]


Isa 45:15-30


45:15 Vere tu es Deus abscónditus, * Deus Israël, Salvátor.


45:16 Confúsi sunt, et erubuérunt omnes: * simul abiérunt in confusiónem fabricatóres errórum.


45:17 Israël salvátus est in Dómino salúte ætérna: * non confundémini, et non erubescétis usque in sǽculum sǽculi.


45:18 Quia hæc dicit Dóminus creans cælos, * ipse Deus formans terram, et fáciens eam, ipse plastes eius:


45:19 Non in vanum creávit eam, ut habitarétur, formávit eam: * Ego Dóminus, et non est álius.


45:20 Non in abscóndito locútus sum, * in loco terræ tenebróso:


45:21 Non dixi sémini Iacob frustra: Quǽrite me: * ego Dóminus loquens iustítiam, annúntians recta.


45:22 Congregámini, et veníte, et accédite simul * qui salváti estis ex géntibus:


45:23 Nesciérunt qui levant lignum sculptúræ suæ, * et rogant deum non salvántem.


45:24 Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?


45:25 Numquid non ego Dóminus, et non est ultra Deus absque me? * Deus iustus, et salvans non est præter me.


45:26 Convertímini ad me, et salvi éritis, omnes fines terræ: * quia ego Deus, et non est álius.


45:27 In memetípso iurávi, egrediétur de ore meo iustítiæ verbum, * et non revertétur:


45:28 Quia mihi curvábitur omne genu, * et iurábit omnis lingua.


45:29 Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.


45:30 In Dómino iustificábitur, et laudábitur * omne semen Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Dómino iustificábitur et laudábitur omne semen Israël.






Ant. Lauda, * Ierúsalem, Dóminum. ‡


Psalmus 147 [5]


147:1  Lauda, Ierúsalem, Dóminum: * ‡ lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo eius.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris eius quis sustinébit?


147:7 Emíttet verbum suum, et liquefáciet ea: * flabit spíritus eius, et fluent aquæ.


147:8 Qui annúntiat verbum suum Iacob: * iustítias, et iudícia sua Israël.


147:9 Non fecit táliter omni natióni: * et iudícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lauda, Ierúsalem, Dóminum.






Capitulum Hymnus Versus {ex Commune aut Festo}



Iac 1:12


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.


℟. Deo grátias.


 


Hymnus


Invícte Martyr, únicum


Patris secútus Fílium,


Victis triúmphas hóstibus,


Victor fruens cæléstibus.


 


Tui precátus múnere


Nostrum reátum dílue,


Arcens mali contágium,


Vitæ repéllens tǽdium.


 


Solúta sunt iam víncula


Tui sacráti córporis:


Nos solve vinclis sǽculi,


Dono supérni Núminis.


 


Deo Patri sit glória,


Eiúsque soli Fílio,


Cum Spíritu Paráclito,


Nunc, et per omne sǽculum.


Amen.


 


℣. Iustus ut palma florébit.


℟. Sicut cedrus Líbani multiplicábitur.






Canticum: Benedictus {Antiphona ex Proprio Sanctorum}



Ant. Qui odit * ánimam suam in hoc mundo, in vitam ætérnam custódit eam.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui odit ánimam suam in hoc mundo, in vitam ætérnam custódit eam.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos beáti Polycárpi Mártyris tui atque Pontíficis ánnua solemnitáte lætíficas: concéde propítius; ut, cuius natalítia cólimus, de eiúsdem étiam protectióne gaudeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Ne discédas a me, * Dómine: quóniam tribulátio próxima est: quóniam non est qui ádiuvet.


Psalmus 21(2-12) [1]


21:2 Deus, Deus meus, réspice in me: quare me dereliquísti? * longe a salúte mea verba delictórum meórum.


21:3 Deus meus, clamábo per diem, et non exáudies: * et nocte, et non ad insipiéntiam mihi.


21:4 Tu autem in sancto hábitas, * laus Israël.


21:5 In te speravérunt patres nostri: * speravérunt, et liberásti eos.


21:6 Ad te clamavérunt, et salvi facti sunt: * in te speravérunt, et non sunt confúsi.


21:7 Ego autem sum vermis, et non homo: * oppróbrium hóminum, et abiéctio plebis.


21:8 Omnes vidéntes me, derisérunt me: * locúti sunt lábiis, et movérunt caput.


21:9 Sperávit in Dómino, erípiat eum: * salvum fáciat eum, quóniam vult eum.


21:10 Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:


21:11 De ventre matris meæ Deus meus es tu, * ne discésseris a me:


21:12 Quóniam tribulátio próxima est: * quóniam non est qui ádiuvet.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 21(13-23) [2]


21:13 Circumdedérunt me vítuli multi: * tauri pingues obsedérunt me.


21:14 Aperuérunt super me os suum, * sicut leo rápiens et rúgiens.


21:15 Sicut aqua effúsus sum: * et dispérsa sunt ómnia ossa mea.


21:15 Factum est cor meum tamquam cera liquéscens * in médio ventris mei.


21:16 Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.


21:17 Quóniam circumdedérunt me canes multi: * concílium malignántium obsédit me.


21:17 Fodérunt manus meas et pedes meos: * dinumeravérunt ómnia ossa mea.


21:18 Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.


21:20 Tu autem, Dómine, ne elongáveris auxílium tuum a me: * ad defensiónem meam cónspice.


21:21 Érue a frámea, Deus, ánimam meam: * et de manu canis únicam meam:


21:22 Salva me ex ore leónis: * et a córnibus unicórnium humilitátem meam.


21:23 Narrábo nomen tuum frátribus meis: * in médio ecclésiæ laudábo te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 21(24-32) [3]


21:24 Qui timétis Dóminum, laudáte eum: * univérsum semen Iacob, glorificáte eum.


21:25 Tímeat eum omne semen Israël: * quóniam non sprevit, neque despéxit deprecatiónem páuperis:


21:25 Nec avértit fáciem suam a me: * et cum clamárem ad eum, exaudívit me.


21:26 Apud te laus mea in ecclésia magna: * vota mea reddam in conspéctu timéntium eum.


21:27 Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.


21:28 Reminiscéntur et converténtur ad Dóminum * univérsi fines terræ:


21:28 Et adorábunt in conspéctu eius * univérsæ famíliæ géntium.


21:29 Quóniam Dómini est regnum: * et ipse dominábitur géntium.


21:30 Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.


21:31 Et ánima mea illi vivet: * et semen meum sérviet ipsi.


21:32 Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne discédas a me, Dómine: quóniam tribulátio próxima est: quóniam non est qui ádiuvet.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Sexto Kaléndas Februárii Luna undécima Anno Dómini 2029


 


Sancti Ioánnis Chrysóstomi, Epíscopi Constantinopolitáni, Confessóris et Ecclésiæ Doctóris, cæléstis Oratórum sacrórum Patróni; qui décimo octávo Kaléndas Octóbris obdormívit in Dómino. Eius sacrum corpus, sub Theodósio iunióre, hac die Constantinópolim, inde póstea Romam translátum fuit, et in Basílica Príncipis Apostolórum cónditum.


Bríxiæ natális sanctæ Angelæ Meríci Vírginis, ex tértio Ordine sancti Francísci, quæ Societátem Vírginum sanctæ Ursulæ instítuit, quarum præcípuum munus esset dirígere adolescéntulas in vias Dómini. Eius tamen festívitas Kaléndas Iúnii celebrátur.


Apud Cenómanos, in Gállia, deposítio sancti Iuliáni, eiúsdem urbis primi Epíscopi, quem sanctus Petrus illuc ad prædicándum Evangélium misit.


Soræ sancti Iuliáni Mártyris, qui, in persecutióne Antoníni, sub Flaviáno Prǽside, comprehénsus est, et, cum idolórum templum, dum ipse torquerétur, corruísset, martýrii corónam, truncáto cápite, accépit.


In Africa sancti Avíti Mártyris.


Ibídem sanctórum Mártyrum Dátii, Reátri et Sociórum, qui in persecutióne Wandálica passi sunt.


Item sanctórum Datívi, Iuliáni, Vincéntii atque aliórum vigínti septem Mártyrum.


Romæ sancti Vitaliáni Papæ.


In monastério Bodacénsi, in Gállia, sancti Mauri Abbátis.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Éxcita, Dómine, * poténtiam tuam, ut salvos fácias nos.


Psalmus 79(2-8) [1]


79:2 Qui regis Israël, inténde: * qui dedúcis velut ovem Ioseph.


79:2 Qui sedes super Chérubim, * manifestáre coram Éphraim, Béniamin, et Manásse.


79:3 Éxcita poténtiam tuam, et veni, * ut salvos fácias nos.


79:4 Deus, convérte nos: * et osténde fáciem tuam, et salvi érimus.


79:5 Dómine, Deus virtútum, * quoúsque irascéris super oratiónem servi tui?


79:6 Cibábis nos pane lacrimárum: * et potum dabis nobis in lácrimis in mensúra?


79:7 Posuísti nos in contradictiónem vicínis nostris: * et inimíci nostri subsannavérunt nos.


79:8 Deus virtútum, convérte nos: * et osténde fáciem tuam, et salvi érimus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 79(9-20) [2]


79:9 Víneam de Ægýpto transtulísti: * eiecísti gentes, et plantásti eam.


79:10 Dux itíneris fuísti in conspéctu eius: * plantásti radíces eius, et implévit terram.


79:11 Opéruit montes umbra eius: * et arbústa eius cedros Dei.


79:12 Exténdit pálmites suos usque ad mare: * et usque ad flumen propágines eius.


79:13 Ut quid destruxísti macériam eius: * et vindémiant eam omnes, qui prætergrediúntur viam?


79:14 Exterminávit eam aper de silva: * et singuláris ferus depástus est eam.


79:15 Deus virtútum, convértere: * réspice de cælo, et vide, et vísita víneam istam.


79:16 Et pérfice eam, quam plantávit déxtera tua: * et super fílium hóminis, quem confirmásti tibi.


79:17 Incénsa igni, et suffóssa * ab increpatióne vultus tui períbunt.


79:18 Fiat manus tua super virum déxteræ tuæ: * et super fílium hóminis, quem confirmásti tibi.


79:19 Et non discédimus a te, vivificábis nos: * et nomen tuum invocábimus.


79:20 Dómine, Deus virtútum, convérte nos: * et osténde fáciem tuam, et salvi érimus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 81 [3]


81:1 Deus stetit in synagóga deórum: * in médio autem deos diiúdicat.


81:2 Úsquequo iudicátis iniquitátem: * et fácies peccatórum súmitis?


81:3 Iudicáte egéno, et pupíllo: * húmilem, et páuperem iustificáte.


81:4 Erípite páuperem: * et egénum de manu peccatóris liberáte.


81:5 Nesciérunt, neque intellexérunt, in ténebris ámbulant: * movebúntur ómnia fundaménta terræ.


81:6 Ego dixi: Dii estis, * et fílii Excélsi omnes.


81:7 Vos autem sicut hómines moriémini: * et sicut unus de princípibus cadétis.


81:8 Surge, Deus, iúdica terram: * quóniam tu hereditábis in ómnibus géntibus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Éxcita, Dómine, poténtiam tuam, ut salvos fácias nos.






Capitulum Responsorium Versus {ex Commune aut Festo}



Iac 1:12


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.


℟. Deo grátias.


 


℟.br. Glória et honóre * Coronásti eum, Dómine.


℟. Glória et honóre * Coronásti eum, Dómine.


℣. Et constituísti eum super ópera mánuum tuárum.


℟. Coronásti eum, Dómine.


℣. Glória Patri, et Fílio, * et Spirítui Sancto.


℟. Glória et honóre * Coronásti eum, Dómine.


 


℣. Posuísti, Dómine, super caput eius.


℟. Corónam de lápide pretióso.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos beáti Polycárpi Mártyris tui atque Pontíficis ánnua solemnitáte lætíficas: concéde propítius; ut, cuius natalítia cólimus, de eiúsdem étiam protectióne gaudeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Beáti, qui hábitant * in domo tua, Dómine.


Psalmus 83(2-8) [1]


83:2 Quam dilécta tabernácula tua, Dómine virtútum: * concupíscit, et déficit ánima mea in átria Dómini.


83:3 Cor meum, et caro mea * exsultavérunt in Deum vivum.


83:4 Étenim passer invénit sibi domum: * et turtur nidum sibi, ubi ponat pullos suos.


83:4 Altária tua, Dómine virtútum: * Rex meus, et Deus meus.


83:5 Beáti, qui hábitant in domo tua, Dómine: * in sǽcula sæculórum laudábunt te.


83:6 Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.


83:8 Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 83(9-13) [2]


83:9 Dómine, Deus virtútum, exáudi oratiónem meam: * áuribus pércipe, Deus Iacob.


83:10 Protéctor noster, áspice, Deus: * et réspice in fáciem Christi tui:


83:11 Quia mélior est dies una in átriis tuis, * super míllia.


83:11 Elégi abiéctus esse in domo Dei mei: * magis quam habitáre in tabernáculis peccatórum.


83:12 Quia misericórdiam, et veritátem díligit Deus: * grátiam et glóriam dabit Dóminus.


83:13 Non privábit bonis eos, qui ámbulant in innocéntia: * Dómine virtútum, beátus homo, qui sperat in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 86 [3]


86:1 Fundaménta eius in móntibus sanctis: * díligit Dóminus portas Sion super ómnia tabernácula Iacob.


86:3 Gloriósa dicta sunt de te, * cívitas Dei.


86:4 Memor ero Rahab, et Babylónis * sciéntium me.


86:4 Ecce, alienígenæ, et Tyrus, et pópulus Æthíopum, * hi fuérunt illic.


86:5 Numquid Sion dicet: Homo, et homo natus est in ea: * et ipse fundávit eam Altíssimus?


86:6 Dóminus narrábit in scriptúris populórum, et príncipum: * horum, qui fuérunt in ea.


86:7 Sicut lætántium ómnium * habitátio est in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáti, qui hábitant in domo tua, Dómine.






Capitulum Responsorium Versus {ex Commune aut Festo}



Sir 15:3


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.


℟. Deo grátias.


 


℟.br. Posuísti, Dómine, * Super caput eius.


℟. Posuísti, Dómine, * Super caput eius.


℣. Corónam de lápide pretióso.


℟. Super caput eius.


℣. Glória Patri, et Fílio, * et Spirítui Sancto.


℟. Posuísti, Dómine, * Super caput eius.


 


℣. Magna est glória eius in salutári tuo.


℟. Glóriam et magnum decórem impónes super eum.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos beáti Polycárpi Mártyris tui atque Pontíficis ánnua solemnitáte lætíficas: concéde propítius; ut, cuius natalítia cólimus, de eiúsdem étiam protectióne gaudeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Misericórdia et véritas * præcédent fáciem tuam, Dómine.


Psalmus 88(2-19) [1]


88:2 Misericórdias Dómini * in ætérnum cantábo.


88:2 In generatiónem et generatiónem * annuntiábo veritátem tuam in ore meo.


88:3 Quóniam dixísti: In ætérnum misericórdia ædificábitur in cælis: * præparábitur véritas tua in eis.


88:4 Dispósui testaméntum eléctis meis, iurávi David, servo meo: * Usque in ætérnum præparábo semen tuum.


88:5 Et ædificábo in generatiónem et generatiónem * sedem tuam.


88:6 Confitebúntur cæli mirabília tua, Dómine: * étenim veritátem tuam in ecclésia sanctórum.


88:7 Quóniam quis in núbibus æquábitur Dómino: * símilis erit Deo in fíliis Dei?


88:8 Deus, qui glorificátur in consílio sanctórum: * magnus et terríbilis super omnes qui in circúitu eius sunt.


88:9 Dómine, Deus virtútum, quis símilis tibi? * potens es, Dómine, et véritas tua in circúitu tuo.


88:10 Tu domináris potestáti maris: * motum autem flúctuum eius tu mítigas.


88:11 Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.


88:12 Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.


88:13 Thabor et Hermon in nómine tuo exsultábunt: * tuum brácchium cum poténtia.


88:14 Firmétur manus tua, et exaltétur déxtera tua: * iustítia et iudícium præparátio sedis tuæ.


88:15 Misericórdia et véritas præcédent fáciem tuam: * beátus pópulus, qui scit iubilatiónem.


88:16 Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.


88:18 Quóniam glória virtútis eórum tu es: * et in beneplácito tuo exaltábitur cornu nostrum.


88:19 Quia Dómini est assúmptio nostra, * et Sancti Israël, regis nostri.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 88(20-38) [2]


88:20 Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.


88:21 Invéni David, servum meum: * óleo sancto meo unxi eum.


88:22 Manus enim mea auxiliábitur ei: * et brácchium meum confortábit eum.


88:23 Nihil profíciet inimícus in eo, * et fílius iniquitátis non appónet nocére ei.


88:24 Et concídam a fácie ipsíus inimícos eius: * et odiéntes eum in fugam convértam.


88:25 Et véritas mea, et misericórdia mea cum ipso: * et in nómine meo exaltábitur cornu eius.


88:26 Et ponam in mari manum eius: * et in flumínibus déxteram eius.


88:27 Ipse invocábit me: Pater meus es tu: * Deus meus, et suscéptor salútis meæ.


88:28 Et ego primogénitum ponam illum * excélsum præ régibus terræ.


88:29 In ætérnum servábo illi misericórdiam meam: * et testaméntum meum fidéle ipsi.


88:30 Et ponam in sǽculum sǽculi semen eius: * et thronum eius sicut dies cæli.


88:31 Si autem derelíquerint fílii eius legem meam: * et in iudíciis meis non ambuláverint:


88:32 Si iustítias meas profanáverint: * et mandáta mea non custodíerint:


88:33 Visitábo in virga iniquitátes eórum: * et in verbéribus peccáta eórum.


88:34 Misericórdiam autem meam non dispérgam ab eo: * neque nocébo in veritáte mea:


88:35 Neque profanábo testaméntum meum: * et quæ procédunt de lábiis meis, non fáciam írrita.


88:36 Semel iurávi in sancto meo: Si David méntiar: * semen eius in ætérnum manébit.


88:37 Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 88(39-53) [3]


88:39 Tu vero repulísti et despexísti: * distulísti Christum tuum.


88:40 Evertísti testaméntum servi tui: * profanásti in terra Sanctuárium eius.


88:41 Destruxísti omnes sepes eius: * posuísti firmaméntum eius formídinem.


88:42 Diripuérunt eum omnes transeúntes viam: * factus est oppróbrium vicínis suis.


88:43 Exaltásti déxteram depriméntium eum: * lætificásti omnes inimícos eius.


88:44 Avertísti adiutórium gládii eius: * et non es auxiliátus ei in bello.


88:45 Destruxísti eum ab emundatióne: * et sedem eius in terram collisísti.


88:46 Minorásti dies témporis eius: * perfudísti eum confusióne.


88:47 Úsquequo, Dómine, avértis in finem: * exardéscet sicut ignis ira tua?


88:48 Memoráre quæ mea substántia: * numquid enim vane constituísti omnes fílios hóminum?


88:49 Quis est homo, qui vivet, et non vidébit mortem: * éruet ánimam suam de manu ínferi?


88:50 Ubi sunt misericórdiæ tuæ antíquæ, Dómine, * sicut iurásti David in veritáte tua?


88:51 Memor esto, Dómine, oppróbrii servórum tuórum * quod contínui in sinu meo multárum géntium.


88:52 Quod exprobravérunt inimíci tui, Dómine, * quod exprobravérunt commutatiónem Christi tui.


88:53 Benedíctus Dóminus in ætérnum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misericórdia et véritas præcédent fáciem tuam, Dómine.






Capitulum Responsorium Versus {ex Commune aut Festo}



Sir 39:6


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.


℟. Deo grátias.


 


℟.br. Magna est glória eius * In salutári tuo.


℟. Magna est glória eius * In salutári tuo.


℣. Glóriam et magnum decórem impónes super eum.


℟. In salutári tuo.


℣. Glória Patri, et Fílio, * et Spirítui Sancto.


℟. Magna est glória eius * In salutári tuo.


 


℣. Iustus ut palma florébit.


℟. Sicut cedrus Líbani multiplicábitur.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos beáti Polycárpi Mártyris tui atque Pontíficis ánnua solemnitáte lætíficas: concéde propítius; ut, cuius natalítia cólimus, de eiúsdem étiam protectióne gaudeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Dómine, * probásti me et cognovísti me. ‡


Psalmus 138(1-13) [1]


138:1  Dómine, probásti me, et cognovísti me: * ‡  tu cognovísti sessiónem meam, et resurrectiónem meam.


138:3 Intellexísti cogitatiónes meas de longe: * sémitam meam, et funículum meum investigásti.


138:4 Et omnes vias meas prævidísti: * quia non est sermo in lingua mea.


138:5 Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.


138:6 Mirábilis facta est sciéntia tua ex me: * confortáta est, et non pótero ad eam.


138:7 Quo ibo a spíritu tuo? * et quo a fácie tua fúgiam?


138:8 Si ascéndero in cælum, tu illic es: * si descéndero in inférnum, ades.


138:9 Si súmpsero pennas meas dilúculo, * et habitávero in extrémis maris:


138:10 Étenim illuc manus tua dedúcet me: * et tenébit me déxtera tua.


138:11 Et dixi: Fórsitan ténebræ conculcábunt me: * et nox illuminátio mea in delíciis meis.


138:12 Quia ténebræ non obscurabúntur a te, † et nox sicut dies illuminábitur: * sicut ténebræ eius, ita et lumen eius.


138:13 Quia tu possedísti renes meos: * suscepísti me de útero matris meæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, probásti me et cognovísti me.






Ant. Mirabília ópera tua, * Dómine, et ánima mea cognóscit nimis.


Psalmus 138(14-24) [2]


138:14 Confitébor tibi quia terribíliter magnificátus es: † mirabília ópera tua, * et ánima mea cognóscit nimis.


138:15 Non est occultátum os meum a te, quod fecísti in occúlto: * et substántia mea in inferióribus terræ.


138:16 Imperféctum meum vidérunt óculi tui, † et in libro tuo omnes scribéntur: * dies formabúntur, et nemo in eis.


138:17 Mihi autem nimis honorificáti sunt amíci tui, Deus: * nimis confortátus est principátus eórum.


138:18 Dinumerábo eos, et super arénam multiplicabúntur: * exsurréxi, et adhuc sum tecum.


138:19 Si occíderis, Deus, peccatóres: * viri sánguinum, declináte a me:


138:20 Quia dícitis in cogitatióne: * Accípient in vanitáte civitátes tuas.


138:21 Nonne qui odérunt te, Dómine, óderam? * et super inimícos tuos tabescébam?


138:22 Perfécto ódio óderam illos: * et inimíci facti sunt mihi.


138:23 Proba me, Deus, et scito cor meum: * intérroga me, et cognósce sémitas meas.


138:24 Et vide, si via iniquitátis in me est: * et deduc me in via ætérna.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Mirabília ópera tua, Dómine, et ánima mea cognóscit nimis.






Ant. Ne derelínquas me, * Dómine, virtus salútis meæ.


Psalmus 139 [3]


139:2 Éripe me, Dómine, ab hómine malo: * a viro iníquo éripe me.


139:3 Qui cogitavérunt iniquitátes in corde: * tota die constituébant prǽlia.


139:4 Acuérunt linguas suas sicut serpéntis: * venénum áspidum sub lábiis eórum.


139:5 Custódi me, Dómine, de manu peccatóris: * et ab homínibus iníquis éripe me.


139:5 Qui cogitavérunt supplantáre gressus meos: * abscondérunt supérbi láqueum mihi:


139:6 Et funes extendérunt in láqueum: * iuxta iter scándalum posuérunt mihi.


139:7 Dixi Dómino: Deus meus es tu: * exáudi, Dómine, vocem deprecatiónis meæ.


139:8 Dómine, Dómine, virtus salútis meæ: * obumbrásti super caput meum in die belli.


139:9 Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.


139:10 Caput circúitus eórum: * labor labiórum ipsórum opériet eos.


139:11 Cadent super eos carbónes, in ignem deícies eos: * in misériis non subsístent.


139:12 Vir linguósus non dirigétur in terra: * virum iniústum mala cápient in intéritu.


139:13 Cognóvi quia fáciet Dóminus iudícium ínopis: * et vindíctam páuperum.


139:14 Verúmtamen iusti confitebúntur nómini tuo: * et habitábunt recti cum vultu tuo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne derelínquas me, Dómine, virtus salútis meæ.






Ant. Dómine, * clamávi ad te, exáudi me. ‡


Psalmus 140 [4]


140:1  Dómine, clamávi ad te, exáudi me: * ‡ inténde voci meæ, cum clamávero ad te.


140:2 Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.


140:3 Pone, Dómine, custódiam ori meo: * et óstium circumstántiæ lábiis meis.


140:4 Non declínes cor meum in verba malítiæ, * ad excusándas excusatiónes in peccátis.


140:4 Cum homínibus operántibus iniquitátem: * et non communicábo cum eléctis eórum.


140:5 Corrípiet me iustus in misericórdia, et increpábit me: * óleum autem peccatóris non impínguet caput meum.


140:6 Quóniam adhuc et orátio mea in beneplácitis eórum: * absórpti sunt iuncti petræ iúdices eórum.


140:7 Áudient verba mea quóniam potuérunt: * sicut crassitúdo terræ erúpta est super terram.


140:8 Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.


140:9 Custódi me a láqueo, quem statuérunt mihi: * et a scándalis operántium iniquitátem.


140:10 Cadent in retiáculo eius peccatóres: * singuláriter sum ego donec tránseam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, clamávi ad te, exáudi me.






Ant. Educ de custódia * ánimam meam, Dómine, ad confiténdum nómini tuo.


Psalmus 141 [5]


141:2 Voce mea ad Dóminum clamávi: * voce mea ad Dóminum deprecátus sum:


141:3 Effúndo in conspéctu eius oratiónem meam, * et tribulatiónem meam ante ipsum pronúntio.


141:4 In deficiéndo ex me spíritum meum, * et tu cognovísti sémitas meas.


141:4 In via hac, qua ambulábam, * abscondérunt láqueum mihi.


141:5 Considerábam ad déxteram, et vidébam: * et non erat qui cognósceret me.


141:5 Périit fuga a me, * et non est qui requírat ánimam meam.


141:6 Clamávi ad te, Dómine, * dixi: Tu es spes mea, pórtio mea in terra vivéntium.


141:7 Inténde ad deprecatiónem meam: * quia humiliátus sum nimis.


141:7 Líbera me a persequéntibus me: * quia confortáti sunt super me.


141:8 Educ de custódia ánimam meam ad confiténdum nómini tuo: * me exspéctant iusti, donec retríbuas mihi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Educ de custódia ánimam meam, Dómine, ad confiténdum nómini tuo.






Capitulum Hymnus Versus {ex Commune aut Festo}



Iac 1:12


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.


℟. Deo grátias.


 


Hymnus


Deus tuórum mílitum


Sors, et córona, prǽmium,


Laudes canéntes Mártyris


Absólve nexu críminis.


 


Hic nempe mundi gáudia,


Et blanda fraudum pábula


Imbúta felle députans,


Pervénit ad cæléstia.


 


Pœnas cucúrrit fórtiter,


Et sústulit viríliter,


Fundénsque pro te sánguinem,


Ætérna dona póssidet.


 


Ob hoc precátu súpplici


Te póscimus, piíssime;


In hoc triúmpho Mártyris


Dimítte noxam sérvulis.


 


Laus et perénnis glória


Patri sit, atque Fílio,


Sancto simul Paráclito,


In sempitérna sǽcula.


Amen.


 


℣. Iustus ut palma florébit.


℟. Sicut cedrus Líbani multiplicábitur.






Canticum: Magnificat {Antiphona ex Proprio Sanctorum}



Ant. Qui vult veníre post me, * ábneget semetípsum, et tollat crucem suam, et sequátur me.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui vult veníre post me, ábneget semetípsum, et tollat crucem suam, et sequátur me.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos beáti Polycárpi Mártyris tui atque Pontíficis ánnua solemnitáte lætíficas: concéde propítius; ut, cuius natalítia cólimus, de eiúsdem étiam protectióne gaudeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Voce mea * ad Dóminum clamávi: neque obliviscétur miseréri Deus.


Psalmus 76(2-13) [1]


76:2 Voce mea ad Dóminum clamávi: * voce mea ad Deum, et inténdit mihi.


76:3 In die tribulatiónis meæ Deum exquisívi, mánibus meis nocte contra eum: * et non sum decéptus.


76:4 Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.


76:5 Anticipavérunt vigílias óculi mei: * turbátus sum, et non sum locútus.


76:6 Cogitávi dies antíquos: * et annos ætérnos in mente hábui.


76:7 Et meditátus sum nocte cum corde meo, * et exercitábar, et scopébam spíritum meum.


76:8 Numquid in ætérnum proíciet Deus: * aut non appónet ut complacítior sit adhuc?


76:9 Aut in finem misericórdiam suam abscíndet, * a generatióne in generatiónem?


76:10 Aut obliviscétur miseréri Deus? * aut continébit in ira sua misericórdias suas?


76:11 Et dixi: Nunc cœpi: * hæc mutátio déxteræ Excélsi.


76:12 Memor fui óperum Dómini: * quia memor ero ab inítio mirabílium tuórum.


76:13 Et meditábor in ómnibus opéribus tuis: * et in adinventiónibus tuis exercébor.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 76(14-21) [2]


76:14 Deus, in sancto via tua: quis Deus magnus sicut Deus noster? * tu es Deus qui facis mirabília.


76:15 Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.


76:17 Vidérunt te aquæ, Deus, vidérunt te aquæ: * et timuérunt, et turbátæ sunt abýssi.


76:18 Multitúdo sónitus aquárum: * vocem dedérunt nubes.


76:18 Étenim sagíttæ tuæ tránseunt: * vox tonítrui tui in rota.


76:19 Illuxérunt coruscatiónes tuæ orbi terræ: * commóta est, et contrémuit terra.


76:20 In mari via tua, et sémitæ tuæ in aquis multis: * et vestígia tua non cognoscéntur.


76:21 Deduxísti sicut oves pópulum tuum, * in manu Móysi et Aaron.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 85 [3]


85:1 Inclína, Dómine, aurem tuam, et exáudi me: * quóniam inops, et pauper sum ego.


85:2 Custódi ánimam meam, quóniam sanctus sum: * salvum fac servum tuum, Deus meus, sperántem in te.


85:3 Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.


85:5 Quóniam tu, Dómine, suávis, et mitis: * et multæ misericórdiæ ómnibus invocántibus te.


85:6 Áuribus pércipe, Dómine, oratiónem meam: * et inténde voci deprecatiónis meæ.


85:7 In die tribulatiónis meæ clamávi ad te: * quia exaudísti me.


85:8 Non est símilis tui in diis, Dómine: * et non est secúndum ópera tua.


85:9 Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.


85:10 Quóniam magnus es tu, et fáciens mirabília: * tu es Deus solus.


85:11 Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.


85:12 Confitébor tibi, Dómine, Deus meus, in toto corde meo, * et glorificábo nomen tuum in ætérnum:


85:13 Quia misericórdia tua magna est super me: * et eruísti ánimam meam ex inférno inferióri.


85:14 Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.


85:15 Et tu, Dómine, Deus miserátor et miséricors, * pátiens, et multæ misericórdiæ, et verax,


85:16 Réspice in me, et miserére mei, * da impérium tuum púero tuo: et salvum fac fílium ancíllæ tuæ.


85:17 Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Voce mea ad Dóminum clamávi: neque obliviscétur miseréri Deus.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






S. Joannis Chrysostomi Episcopi Confessoris et Ecclesiæ Doctoris
III. classis

Tempora: Sabbato infra Hebdomadam III post Epiphaniam


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Confessórum Dóminum, * Veníte, adorémus.


Ant. Regem Confessórum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Confessórum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Confessórum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Confessórum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Confessórum Dóminum, * Veníte, adorémus.






Hymnus {ex Commune aut Festo}



Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Memor fuit in sǽculum * testaménti sui Dóminus Deus noster.


Psalmus 104(1-15) [1]


104:1 Confitémini Dómino, et invocáte nomen eius: * annuntiáte inter gentes ópera eius.


104:2 Cantáte ei, et psállite ei: * narráte ómnia mirabília eius.


104:3 Laudámini in nómine sancto eius: * lætétur cor quæréntium Dóminum.


104:4 Quǽrite Dóminum, et confirmámini: * quǽrite fáciem eius semper.


104:5 Mementóte mirabílium eius, quæ fecit: * prodígia eius, et iudícia oris eius.


104:6 Semen Ábraham, servi eius: * fílii Iacob, elécti eius.


104:7 Ipse Dóminus Deus noster: * in univérsa terra iudícia eius.


104:8 Memor fuit in sǽculum testaménti sui: * verbi, quod mandávit in mille generatiónes:


104:9 Quod dispósuit ad Ábraham: * et iuraménti sui ad Isaac:


104:10 Et státuit illud Iacob in præcéptum: * et Israël in testaméntum ætérnum:


104:11 Dicens: Tibi dabo terram Chánaan, * funículum hereditátis vestræ.


104:12 Cum essent número brevi, * paucíssimi et íncolæ eius:


104:13 Et pertransiérunt de gente in gentem, * et de regno ad pópulum álterum.


104:14 Non relíquit hóminem nocére eis: * et corrípuit pro eis reges.


104:15 Nolíte tángere christos meos: * et in prophétis meis nolíte malignári.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor fuit in sǽculum testaménti sui Dóminus Deus noster.






Ant. Auxit Dóminus * pópulum suum: et firmávit eum super inimícos eius.


Psalmus 104(16-27) [2]


104:16 Et vocávit famem super terram: * et omne firmaméntum panis contrívit.


104:17 Misit ante eos virum: * in servum venúmdatus est Ioseph.


104:18 Humiliavérunt in compédibus pedes eius, ferrum pertránsiit ánimam eius * donec veníret verbum eius.


104:19 Elóquium Dómini inflammávit eum: * misit rex, et solvit eum; princeps populórum, et dimísit eum.


104:21 Constítuit eum dóminum domus suæ: * et príncipem omnis possessiónis suæ:


104:22 Ut erudíret príncipes eius sicut semetípsum: * et senes eius prudéntiam docéret.


104:23 Et intrávit Israël in Ægýptum: * et Iacob áccola fuit in terra Cham.


104:24 Et auxit pópulum suum veheménter: * et firmávit eum super inimícos eius.


104:25 Convértit cor eórum ut odírent pópulum eius: * et dolum fácerent in servos eius.


104:26 Misit Móysen, servum suum: * Aaron, quem elégit ipsum.


104:27 Pósuit in eis verba signórum suórum: * et prodigiórum in terra Cham.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Auxit Dóminus pópulum suum: et firmávit eum super inimícos eius.






Ant. Edúxit Deus * pópulum suum in exsultatióne, et eléctos suos in lætítia.


Psalmus 104(28-45) [3]


104:28 Misit ténebras, et obscurávit: * et non exacerbávit sermónes suos.


104:29 Convértit aquas eórum in sánguinem: * et occídit pisces eórum.


104:30 Édidit terra eórum ranas: * in penetrálibus regum ipsórum.


104:31 Dixit, et venit cœnomyía: * et cínifes in ómnibus fínibus eórum.


104:32 Pósuit plúvias eórum grándinem: * ignem comburéntem in terra ipsórum.


104:33 Et percússit víneas eórum, et ficúlneas eórum: * et contrívit lignum fínium eórum.


104:34 Dixit, et venit locústa, et bruchus, * cuius non erat númerus:


104:35 Et comédit omne fænum in terra eórum: * et comédit omnem fructum terræ eórum.


104:36 Et percússit omne primogénitum in terra eórum: * primítias omnis labóris eórum.


104:37 Et edúxit eos cum argénto et auro: * et non erat in tríbubus eórum infírmus.


104:38 Lætáta est Ægýptus in profectióne eórum: * quia incúbuit timor eórum super eos.


104:39 Expándit nubem in protectiónem eórum: * et ignem ut lucéret eis per noctem.


104:40 Petiérunt, et venit cotúrnix: * et pane cæli saturávit eos.


104:41 Dirúpit petram et fluxérunt aquæ: * abiérunt in sicco flúmina;


104:42 Quóniam memor fuit verbi sancti sui: * quod hábuit ad Ábraham, púerum suum.


104:43 Et edúxit pópulum suum in exsultatióne, * et eléctos suos in lætítia.


104:44 Et dedit illis regiónes géntium: * et labóres populórum possedérunt:


104:45 Ut custódiant iustificatiónes eius, * et legem eius requírant.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Edúxit Deus pópulum suum in exsultatióne, et eléctos suos in lætítia.






Ant. Salvávit eos Dóminus * propter nomen suum.


Psalmus 105(1-15) [4]


105:1 Confitémini Dómino, quóniam bonus: * quóniam in sǽculum misericórdia eius.


105:2 Quis loquétur poténtias Dómini, * audítas fáciet omnes laudes eius?


105:3 Beáti, qui custódiunt iudícium, * et fáciunt iustítiam in omni témpore.


105:4 Meménto nostri, Dómine, in beneplácito pópuli tui: * vísita nos in salutári tuo:


105:5 Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.


105:6 Peccávimus cum pátribus nostris: * iniúste égimus, iniquitátem fécimus.


105:7 Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.


105:7 Et irritavérunt ascendéntes in mare, * Mare Rubrum.


105:8 Et salvávit eos propter nomen suum: * ut notam fáceret poténtiam suam.


105:9 Et incrépuit Mare Rubrum, et exsiccátum est, * et dedúxit eos in abýssis sicut in desérto.


105:10 Et salvávit eos de manu odiéntium: * et redémit eos de manu inimíci.


105:11 Et opéruit aqua tribulántes eos: * unus ex eis non remánsit.


105:12 Et credidérunt verbis eius: * et laudavérunt laudem eius.


105:13 Cito fecérunt, oblíti sunt óperum eius: * et non sustinuérunt consílium eius.


105:14 Et concupiérunt concupiscéntiam in desérto: * et tentavérunt Deum in inaquóso.


105:15 Et dedit eis petitiónem ipsórum: * et misit saturitátem in ánimas eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvávit eos Dóminus propter nomen suum.






Ant. Oblíti sunt Deum * qui salvávit eos.


Psalmus 105(16-31) [5]


105:16 Et irritavérunt Móysen in castris: * Aaron, sanctum Dómini.


105:17 Apérta est terra, et deglutívit Dathan: * et opéruit super congregatiónem Abíron.


105:18 Et exársit ignis in synagóga eórum * flamma combússit peccatóres.


105:19 Et fecérunt vítulum in Horeb * et adoravérunt scúlptile.


105:20 Et mutavérunt glóriam suam * in similitúdinem vítuli comedéntis fænum.


105:21 Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.


105:23 Et dixit ut dispérderet eos: * si non Móyses, eléctus eius, stetísset in confractióne in conspéctu eius:


105:24 Ut avérteret iram eius ne dispérderet eos: * et pro níhilo habuérunt terram desiderábilem:


105:25 Non credidérunt verbo eius, et murmuravérunt in tabernáculis suis: * non exaudiérunt vocem Dómini.


105:26 Et elevávit manum suam super eos: * ut prostérneret eos in desérto:


105:27 Et ut deíceret semen eórum in natiónibus: * et dispérgeret eos in regiónibus.


105:28 Et initiáti sunt Beélphegor: * et comedérunt sacrifícia mortuórum.


105:29 Et irritavérunt eum in adinventiónibus suis: * et multiplicáta est in eis ruína.


105:30 Et stetit Phínees, et placávit: * et cessávit quassátio.


105:31 Et reputátum est ei in iustítiam: * in generatiónem et generatiónem usque in sempitérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Oblíti sunt Deum qui salvávit eos.






Ant. Cum tribularéntur * vidit Dóminus: et audívit oratiónem eórum.


Psalmus 105(32-48) [6]


105:32 Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.


105:33 Et distínxit in lábiis suis: * non disperdidérunt gentes, quas dixit Dóminus illis.


105:35 Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.


105:37 Et immolavérunt fílios suos, * et fílias suas dæmóniis.


105:38 Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.


105:39 Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.


105:40 Et irátus est furóre Dóminus in pópulum suum: * et abominátus est hereditátem suam.


105:41 Et trádidit eos in manus géntium: * et domináti sunt eórum qui odérunt eos.


105:42 Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.


105:43 Ipsi autem exacerbavérunt eum in consílio suo: * et humiliáti sunt in iniquitátibus suis.


105:44 Et vidit, cum tribularéntur: * et audívit oratiónem eórum.


105:45 Et memor fuit testaménti sui: * et pœnítuit eum secúndum multitúdinem misericórdiæ suæ.


105:46 Et dedit eos in misericórdias * in conspéctu ómnium qui céperant eos.


105:47 Salvos nos fac, Dómine, Deus noster: * et cóngrega nos de natiónibus:


105:47 Ut confiteámur nómini sancto tuo: * et gloriémur in laude tua.


105:48 Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum tribularéntur vidit Dóminus: et audívit oratiónem eórum.






Ant. Clamavérunt ad Dóminum * et de necessitátibus eórum liberávit eos.


Psalmus 106(1-14) [7]


106:1 Confitémini Dómino quóniam bonus: * quóniam in sǽculum misericórdia eius.


106:2 Dicant qui redémpti sunt a Dómino, quos redémit de manu inimíci: * et de regiónibus congregávit eos:


106:3 A solis ortu, et occásu: * ab aquilóne, et mari.


106:4 Erravérunt in solitúdine in inaquóso: * viam civitátis habitáculi non invenérunt.


106:5 Esuriéntes, et sitiéntes: * ánima eórum in ipsis defécit.


106:6 Et clamavérunt ad Dóminum cum tribularéntur: * et de necessitátibus eórum erípuit eos.


106:7 Et dedúxit eos in viam rectam: * ut irent in civitátem habitatiónis.


106:8 Confiteántur Dómino misericórdiæ eius: * et mirabília eius fíliis hóminum.


106:9 Quia satiávit ánimam inánem: * et ánimam esuriéntem satiávit bonis.


106:10 Sedéntes in ténebris, et umbra mortis: * vinctos in mendicitáte et ferro.


106:11 Quia exacerbavérunt elóquia Dei: * et consílium Altíssimi irritavérunt.


106:12 Et humiliátum est in labóribus cor eórum: * infirmáti sunt, nec fuit qui adiuváret.


106:13 Et clamavérunt ad Dóminum cum tribularéntur: * et de necessitátibus eórum liberávit eos.


106:14 Et edúxit eos de ténebris, et umbra mortis: * et víncula eórum disrúpit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamavérunt ad Dóminum et de necessitátibus eórum liberávit eos.






Ant. Ipsi vidérunt * ópera Dei et mirabília eius.


Psalmus 106(15-30) [8]


106:15 Confiteántur Dómino misericórdiæ eius: * et mirabília eius fíliis hóminum.


106:16 Quia contrívit portas ǽreas: * et vectes férreos confrégit.


106:17 Suscépit eos de via iniquitátis eórum: * propter iniustítias enim suas humiliáti sunt.


106:18 Omnem escam abomináta est ánima eórum: * et appropinquavérunt usque ad portas mortis.


106:19 Et clamavérunt ad Dóminum cum tribularéntur: * et de necessitátibus eórum liberávit eos.


106:20 Misit verbum suum, et sanávit eos: * et erípuit eos de interitiónibus eórum.


106:21 Confiteántur Dómino misericórdiæ eius: * et mirabília eius fíliis hóminum.


106:22 Et sacríficent sacrifícium laudis: * et annúntient ópera eius in exsultatióne.


106:23 Qui descéndunt mare in návibus, * faciéntes operatiónem in aquis multis.


106:24 Ipsi vidérunt ópera Dómini, * et mirabília eius in profúndo.


106:25 Dixit, et stetit spíritus procéllæ: * et exaltáti sunt fluctus eius.


106:26 Ascéndunt usque ad cælos, et descéndunt usque ad abýssos: * ánima eórum in malis tabescébat.


106:27 Turbáti sunt, et moti sunt sicut ébrius: * et omnis sapiéntia eórum devoráta est.


106:28 Et clamavérunt ad Dóminum cum tribularéntur: * et de necessitátibus eórum edúxit eos.


106:29 Et státuit procéllam eius in auram: * et siluérunt fluctus eius.


106:30 Et lætáti sunt quia siluérunt: * et dedúxit eos in portum voluntátis eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ipsi vidérunt ópera Dei et mirabília eius.






Ant. Vidébunt recti * et lætabúntur, et intéllegent misericórdias Dómini.


Psalmus 106(31-43) [9]


106:31 Confiteántur Dómino misericórdiæ eius: * et mirabília eius fíliis hóminum.


106:32 Et exáltent eum in ecclésia plebis: * et in cáthedra seniórum laudent eum.


106:33 Pósuit flúmina in desértum: * et éxitus aquárum in sitim.


106:34 Terram fructíferam in salsúginem: * a malítia inhabitántium in ea.


106:35 Pósuit desértum in stagna aquárum: * et terram sine aqua in éxitus aquárum.


106:36 Et collocávit illic esuriéntes: * et constituérunt civitátem habitatiónis.


106:37 Et seminavérunt agros, et plantavérunt víneas: * et fecérunt fructum nativitátis.


106:38 Et benedíxit eis, et multiplicáti sunt nimis: * et iuménta eórum non minorávit.


106:39 Et pauci facti sunt: * et vexáti sunt a tribulatióne malórum, et dolóre.


106:40 Effúsa est contémptio super príncipes: * et erráre fecit eos in ínvio, et non in via.


106:41 Et adiúvit páuperem de inópia: * et pósuit sicut oves famílias.


106:42 Vidébunt recti, et lætabúntur: * et omnis iníquitas oppilábit os suum.


106:43 Quis sápiens et custódiet hæc? * et intélleget misericórdias Dómini.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidébunt recti et lætabúntur, et intéllegent misericórdias Dómini.






℣. Exáltent Dóminum in ecclésia plebis.


℟. Et in cáthedra seniórum laudent eum.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De Epístola ad Ephésios


Eph 6:1-4


1 Fílii, obedíte paréntibus vestris in Dómino: hoc enim iustum est.


2 Honóra patrem tuum, et matrem tuam, quod est mandátum primum in promissióne:


3 Ut bene sit tibi, et sis longǽvus super terram.


4 Et vos patres, nolíte ad iracúndiam provocáre fílios vestros: sed educáte illos in disciplína et correptióne Dómini.


℣. Tu autem, Dómine, miserére nobis.


℟. Deo grátias.


 


℟. Misericórdiam et iudícium cantábo tibi, Dómine:


* Psallam et intéllegam in via immaculáta, quando vénies ad me.


℣. Perambulábam in innocéntia cordis mei, in médio domus meæ.


℟. Psallam et intéllegam in via immaculáta, quando vénies ad me.






℣. Iube, Dómine, benedícere.


Benedictio. Cuius festum cólimus, ipse intercédat pro nobis ad Dóminum.


℟. Amen.


 


Lectio 2


Eph 6:5-9


5 Servi, obedíte dóminis carnálibus cum timóre et tremóre, in simplicitáte cordis vestri, sicut Christo:


6 Non ad óculum serviéntes, quasi homínibus placéntes, sed ut servi Christi, faciéntes voluntátem Dei ex ánimo,


7 Cum bona voluntáte serviéntes, sicut Dómino, et non homínibus:


8 Sciéntes quóniam unusquísque quodcúmque fécerit bonum, hoc recípiet a Dómino, sive servus, sive liber.


9 Et vos dómini, éadem fácite illis, remitténtes minas: sciéntes quia et illórum et vester Dóminus est in cælis: et personárum accéptio non est apud eum.


Eph 6:10-13


10 De cétero, fratres, confortámini in Dómino, et in poténtia virtútis eius.


11 Indúite vos armatúram Dei, ut possítis stare advérsus insídias diáboli:


12 Quóniam non est nobis colluctátio advérsus carnem et sánguinem, sed advérsus príncipes, et potestátes, advérsus mundi rectóres tenebrárum harum, contra spirituália nequítiæ, in cæléstibus.


13 Proptérea accípite armatúram Dei, ut possítis resístere in die malo, et in ómnibus perfécti stare.


℣. Tu autem, Dómine, miserére nobis.


℟. Deo grátias.


 


℟. Velóciter exáudi me, Deus,


* Quia defecérunt sicut fumus dies mei:


* Tu autem idem ipse es, et anni tui non defícient.


℣. Dies mei sicut umbra declinavérunt, et ego sicut fœnum árui.


℟. Quia defecérunt sicut fumus dies mei.


℣. Glória Patri, et Fílio, * et Spirítui Sancto.


℟. Tu autem idem ipse es, et anni tui non defícient.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Ioánnes Antiochénus, propter áureum eloquéntiæ flumen cognoménto Chrysóstomus, présbyter Antiochénæ ecclésiæ factus, mórtuo Nectário, Arcádii imperatóris ópera, invítus Constantinopolitánæ ecclésiæ præfícitur. Quo in múnere, cum depravátos mores et nobílium hóminum vivéndi licéntiam veheméntius obiurgáret, magnam multórum súbiit invídiam. Apud Eudóxiam étiam, quod eam propter Callítropæ víduæ pecúniam, et altérius víduæ agrum reprehendísset, gráviter offéndit. Quare exsuláre cógitur, víduis et egéntibus ómnibus commúnis paréntis eiectiónem lugéntibus. Incredíbile dictu est, quanta mala in exsílio perpéssus sit, et quam multos ad Iesu Christi fidem convérterit. Multitúdinem, pietátem ac splendórem conciónum ceterorúmque eius scriptórum, omnes admirántur. Animam Deo réddidit décimo octávo kaléndas octóbris, eiúsque corpus in basílica Vaticána cónditum est. Hunc præclárum totíus Ecclésiæ Doctórem Pius Papa décimus cæléstem prædicatórum patrónum constítuit.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Ecclésiam tuam, quǽsumus, Dómine, grátia cæléstis amplíficet: quam beáti Ioánnis Chrysóstomi Confessóris tui atque Pontíficis illustráre voluísti gloriósis méritis et doctrínis.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Fílii Sion * exsúltent in Rege suo.


Psalmus 149 [1]


149:1 Cantáte Dómino cánticum novum: * laus eius in ecclésia sanctórum.


149:2 Lætétur Israël in eo, qui fecit eum: * et fílii Sion exsúltent in rege suo.


149:3 Laudent nomen eius in choro: * in týmpano, et psaltério psallant ei:


149:4 Quia beneplácitum est Dómino in pópulo suo: * et exaltábit mansuétos in salútem.


149:5 Exsultábunt sancti in glória: * lætabúntur in cubílibus suis.


149:6 Exaltatiónes Dei in gútture eórum: * et gládii ancípites in mánibus eórum.


149:7 Ad faciéndam vindíctam in natiónibus: * increpatiónes in pópulis.


149:8 Ad alligándos reges eórum in compédibus: * et nóbiles eórum in mánicis férreis.


149:9 Ut fáciant in eis iudícium conscríptum: * glória hæc est ómnibus sanctis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fílii Sion exsúltent in Rege suo.






Ant. Quam magnificáta * sunt ópera tua, Dómine.


Psalmus 91 [2]


91:2 Bonum est confitéri Dómino: * et psállere nómini tuo, Altíssime.


91:3 Ad annuntiándum mane misericórdiam tuam: * et veritátem tuam per noctem.


91:4 In decachórdo, psaltério: * cum cántico, in cíthara.


91:5 Quia delectásti me, Dómine, in factúra tua: * et in opéribus mánuum tuárum exsultábo.


91:6 Quam magnificáta sunt ópera tua, Dómine! * nimis profúndæ factæ sunt cogitatiónes tuæ.


91:7 Vir insípiens non cognóscet: * et stultus non intélleget hæc.


91:8 Cum exórti fúerint peccatóres sicut fænum: * et apparúerint omnes, qui operántur iniquitátem:


91:9 Ut intéreant in sǽculum sǽculi: * tu autem Altíssimus in ætérnum, Dómine.


91:10 Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.


91:11 Et exaltábitur sicut unicórnis cornu meum: * et senéctus mea in misericórdia úberi.


91:12 Et despéxit óculus meus inimícos meos: * et in insurgéntibus in me malignántibus áudiet auris mea.


91:13 Iustus, ut palma florébit: * sicut cedrus Líbani multiplicábitur.


91:14 Plantáti in domo Dómini, * in átriis domus Dei nostri florébunt.


91:15 Adhuc multiplicabúntur in senécta úberi: * et bene patiéntes erunt, ut annúntient:


91:16 Quóniam rectus Dóminus, Deus noster: * et non est iníquitas in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam magnificáta sunt ópera tua, Dómine.






Ant. Lætábitur iustus * in Dómino et sperábit in eo.


Psalmus 63 [3]


63:2 Exáudi, Deus, oratiónem meam cum déprecor: * a timóre inimíci éripe ánimam meam.


63:3 Protexísti me a convéntu malignántium: * a multitúdine operántium iniquitátem.


63:4 Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.


63:6 Súbito sagittábunt eum, et non timébunt: * firmavérunt sibi sermónem nequam.


63:6 Narravérunt ut abscónderent láqueos: * dixérunt: Quis vidébit eos?


63:7 Scrutáti sunt iniquitátes: * defecérunt scrutántes scrutínio.


63:7 Accédet homo ad cor altum: * et exaltábitur Deus.


63:8 Sagíttæ parvulórum factæ sunt plagæ eórum: * et infirmátæ sunt contra eos linguæ eórum.


63:9 Conturbáti sunt omnes qui vidébant eos: * et tímuit omnis homo.


63:10 Et annuntiavérunt ópera Dei, * et facta eius intellexérunt.


63:11 Lætábitur iustus in Dómino, et sperábit in eo, * et laudabúntur omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lætábitur iustus in Dómino et sperábit in eo.






Ant. Osténde nobis, Dómine, * lucem miseratiónum tuárum.


Canticum Ecclesiastici [4]


Sir 36:1-16


36:1 Miserére nostri, Deus ómnium, et réspice nos, * et osténde nobis lucem miseratiónum tuárum:


36:2 Et immítte timórem tuum super gentes, * quæ non exquisiérunt te,


36:3 Ut cognóscant quia non est Deus nisi tu, * et enárrent magnália tua.


36:4 Álleva manum tuam super gentes aliénas, * ut vídeant poténtiam tuam.


36:5 Sicut enim in conspéctu eórum sanctificátus es in nobis, * sic in conspéctu nostro magnificáberis in eis,


36:6 Ut cognóscant te, sicut et nos cognóvimus, * quóniam non est Deus præter te, Dómine.


36:7 Ínnova signa, et immúta mirabília. * Glorífica manum, et brácchium dextrum.


36:8 Éxcita furórem, et effúnde iram. * Tolle adversárium, et afflíge inimícum.


36:9 Festína tempus, et meménto finis, * ut enárrent mirabília tua.


36:10 In ira flammæ devorétur qui salvátur: * et qui péssimant plebem tuam, invéniant perditiónem.


36:11 Cóntere caput príncipum inimicórum, * dicéntium: Non est álius præter nos.


36:12 Cóngrega omnes tribus Iacob: ut cognóscant quia non est Deus nisi tu, * et enárrent magnália tua:


36:13 Et hereditábis eos, * sicut ab inítio.


36:14 Miserére plebi tuæ, super quam invocátum est nomen tuum: * et Israël, quem coæquásti primogénito tuo.


36:15 Miserére civitáti sanctificatiónis tuæ Ierúsalem, * civitáti requiéi tuæ.


36:16 Reple Sion inenarrabílibus verbis tuis, * et glória tua pópulum tuum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Osténde nobis, Dómine, lucem miseratiónum tuárum.






Ant. Omnis spíritus * laudet Dóminum.


Psalmus 150 [5]


150:1 Laudáte Dóminum in sanctis eius: * laudáte eum in firmaménto virtútis eius.


150:2 Laudáte eum in virtútibus eius: * laudáte eum secúndum multitúdinem magnitúdinis eius.


150:3 Laudáte eum in sono tubæ: * laudáte eum in psaltério, et cíthara.


150:4 Laudáte eum in týmpano, et choro: * laudáte eum in chordis, et órgano.


150:5 Laudáte eum in cýmbalis benesonántibus: † laudáte eum in cýmbalis iubilatiónis: *  omnis spíritus laudet Dóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Omnis spíritus laudet Dóminum.






Capitulum Hymnus Versus {ex Commune aut Festo}



Sir 44:16-17


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.


℟. Deo grátias.


 


Hymnus


Iesu Redémptor ómnium,


Perpes coróna Prǽsulum,


In hac die cleméntius


Indúlgeas precántibus.


 


Tui sacri qua nóminis


Conféssor almus cláruit:


Huius celébrat ánnua


Devóta plebs solémnia.


 


Qui rite mundi gáudia


Huius cadúca réspuens,


Æternitátis prǽmio


Potítur inter Ángelos.


 


Huius benígnus ánnue


Nobis sequi vestígia:


Huius precátu, sérvulis


Dimítte noxam críminis.


 


Sit Christe, Rex piíssime,


Tibi, Patríque glória,


Cum Spíritu Paráclito,


Nunc, et per omne sǽculum.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Benedictus {Antiphona ex Proprio Sanctorum}



Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Ecclésiam tuam, quǽsumus, Dómine, grátia cæléstis amplíficet: quam beáti Ioánnis Chrysóstomi Confessóris tui atque Pontíficis illustráre voluísti gloriósis méritis et doctrínis.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Exaltáre, Dómine, * qui iúdicas terram: redde retributiónem supérbis.


Psalmus 93(1-11) [1]


93:1 Deus ultiónum Dóminus: * Deus ultiónum líbere egit.


93:2 Exaltáre, qui iúdicas terram: * redde retributiónem supérbis.


93:3 Úsquequo peccatóres, Dómine, * úsquequo peccatóres gloriabúntur:


93:4 Effabúntur, et loquéntur iniquitátem: * loquéntur omnes, qui operántur iniustítiam?


93:5 Pópulum tuum, Dómine, humiliavérunt: * et hereditátem tuam vexavérunt.


93:6 Víduam, et ádvenam interfecérunt: * et pupíllos occidérunt.


93:7 Et dixérunt: Non vidébit Dóminus, * nec intélleget Deus Iacob.


93:8 Intellégite, insipiéntes in pópulo: * et stulti, aliquándo sápite.


93:9 Qui plantávit aurem, non áudiet? * aut qui finxit óculum, non consíderat?


93:10 Qui córripit gentes, non árguet: * qui docet hóminem sciéntiam?


93:11 Dóminus scit cogitatiónes hóminum, * quóniam vanæ sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 93(12-23) [2]


93:12 Beátus homo, quem tu erudíeris, Dómine: * et de lege tua docúeris eum,


93:13 Ut mítiges ei a diébus malis: * donec fodiátur peccatóri fóvea.


93:14 Quia non repéllet Dóminus plebem suam: * et hereditátem suam non derelínquet.


93:15 Quoadúsque iustítia convertátur in iudícium: * et qui iuxta illam omnes qui recto sunt corde.


93:16 Quis consúrget mihi advérsus malignántes? * aut quis stabit mecum advérsus operántes iniquitátem?


93:17 Nisi quia Dóminus adiúvit me: * paulo minus habitásset in inférno ánima mea.


93:18 Si dicébam: Motus est pes meus: * misericórdia tua, Dómine, adiuvábat me.


93:19 Secúndum multitúdinem dolórum meórum in corde meo: * consolatiónes tuæ lætificavérunt ánimam meam.


93:20 Numquid adhǽret tibi sedes iniquitátis: * qui fingis labórem in præcépto?


93:21 Captábunt in ánimam iusti: * et sánguinem innocéntem condemnábunt.


93:22 Et factus est mihi Dóminus in refúgium: * et Deus meus in adiutórium spei meæ.


93:23 Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 107 [3]


107:2 Parátum cor meum, Deus, parátum cor meum: * cantábo, et psallam in glória mea.


107:3 Exsúrge, glória mea, exsúrge, psaltérium et cíthara: * exsúrgam dilúculo.


107:4 Confitébor tibi in pópulis, Dómine: * et psallam tibi in natiónibus.


107:5 Quia magna est super cælos misericórdia tua: * et usque ad nubes véritas tua:


107:6 Exaltáre super cælos, Deus, et super omnem terram glória tua: * ut liberéntur dilécti tui.


107:7 Salvum fac déxtera tua, et exáudi me: * Deus locútus est in sancto suo:


107:8 Exsultábo, et dívidam Síchimam, * et convállem tabernaculórum dimétiar.


107:9 Meus est Gálaad, et meus est Manásses: * et Éphraim suscéptio cápitis mei.


107:10 Iuda rex meus: * Moab lebes spei meæ.


107:10 In Idumǽam exténdam calceaméntum meum: * mihi alienígenæ amíci facti sunt.


107:11 Quis dedúcet me in civitátem munítam? * quis dedúcet me usque in Idumǽam?


107:12 Nonne tu, Deus, qui repulísti nos, * et non exíbis, Deus, in virtútibus nostris?


107:13 Da nobis auxílium de tribulatióne: * quia vana salus hóminis.


107:14 In Deo faciémus virtútem: * et ipse ad níhilum dedúcet inimícos nostros.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáre, Dómine, qui iúdicas terram: redde retributiónem supérbis.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quinto Kaléndas Februárii Luna duodécima Anno Dómini 2029


 


Domínica Septuagésima, in qua depónitur Cánticum Dómini «Allelúia».


Sancti Petri Nolásci Confessóris, qui Ordinis beátæ Maríæ de Mercéde redemptiónis captivórum éxstitit Fundátor, et octávo Kaléndas Ianuárii obdormívit in Dómino.


Romæ sanctæ Agnétis, Vírginis et Mártyris, secúndo.


Alexandríæ natális sancti Cyrílli, eiúsdem urbis Epíscopi, Confessóris et Ecclésiæ Doctóris; qui, cathólicæ fídei præclaríssimus propugnátor, doctrína et sanctitáte illústris quiévit in pace. Eius tamen festívitas quinto Idus Februárii celebrátur.


Romæ sancti Flaviáni Mártyris, qui sub Diocletiáno passus est.


Alexandríæ pássio plurimórum sanctórum Mártyrum, qui, hac ipsa die, a factióne Syriáni, Ducis Ariáni, dum in Ecclésia synáxim ágerent, divérso mortis génere sunt interémpti.


Apollóniæ sanctórum Mártyrum Leúcii, Thyrsi et Calliníci; qui, témpore Décii Imperatóris, váriis tormentórum genéribus cruciáti, ac primus et últimus abscissióne cápitis, médius cælésti voce evocátus spíritum reddens, martýrium consummárunt.


In Thebáide sanctórum Mártyrum Leónidæ et Sociórum, qui, témpore Diocletiáni, palmam martýrii sunt assecúti.


Cæsaraugústæ, in Hispánia, sancti Valérii Epíscopi.


Conchæ, in Hispánia, natális sancti Iuliáni Epíscopi, qui, érogans in páuperes bona Ecclésiæ, ópera mánuum sibi more Apostólico victum quærens, clarus miráculis quiévit in pace.


In monastério Reomaénsi, in Gállia, deposítio sancti Ioánnis Presbýteri, viri Deo devóti.


In Palæstína sancti Iacóbi Eremítæ, qui, post lapsum, diu, pæniténtiæ causa, in sepúlcro látuit, et clarus miráculis migrávit ad Dóminum.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Clamor meus, * Dómine, ad te pervéniat: non avértas fáciem tuam a me.


Psalmus 101(2-13) [1]


101:2 Dómine, exáudi oratiónem meam: * et clamor meus ad te véniat.


101:3 Non avértas fáciem tuam a me: * in quacúmque die tríbulor, inclína ad me aurem tuam.


101:3 In quacúmque die invocávero te, * velóciter exáudi me.


101:4 Quia defecérunt sicut fumus dies mei: * et ossa mea sicut crémium aruérunt.


101:5 Percússus sum ut fænum, et áruit cor meum: * quia oblítus sum comédere panem meum.


101:6 A voce gémitus mei * adhǽsit os meum carni meæ.


101:7 Símilis factus sum pellicáno solitúdinis: * factus sum sicut nyctícorax in domicílio.


101:8 Vigilávi, * et factus sum sicut passer solitárius in tecto.


101:9 Tota die exprobrábant mihi inimíci mei: * et qui laudábant me, advérsum me iurábant.


101:10 Quia cínerem tamquam panem manducábam, * et potum meum cum fletu miscébam.


101:11 A fácie iræ et indignatiónis tuæ: * quia élevans allisísti me.


101:12 Dies mei sicut umbra declinavérunt: * et ego sicut fænum árui.


101:13 Tu autem, Dómine, in ætérnum pérmanes: * et memoriále tuum in generatiónem et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 101(14-23) [2]


101:14 Tu exsúrgens miseréberis Sion: * quia tempus miseréndi eius, quia venit tempus.


101:15 Quóniam placuérunt servis tuis lápides eius: * et terræ eius miserebúntur.


101:16 Et timébunt gentes nomen tuum, Dómine, * et omnes reges terræ glóriam tuam.


101:17 Quia ædificávit Dóminus Sion: * et vidébitur in glória sua.


101:18 Respéxit in oratiónem humílium: * et non sprevit precem eórum.


101:19 Scribántur hæc in generatióne áltera: * et pópulus, qui creábitur, laudábit Dóminum:


101:20 Quia prospéxit de excélso sancto suo: * Dóminus de cælo in terram aspéxit:


101:21 Ut audíret gémitus compeditórum: * ut sólveret fílios interemptórum:


101:22 Ut annúntient in Sion nomen Dómini: * et laudem eius in Ierúsalem.


101:23 In conveniéndo pópulos in unum, * et reges ut sérviant Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 101(24-29) [3]


101:24 Respóndit ei in via virtútis suæ: * Paucitátem diérum meórum núntia mihi.


101:25 Ne révoces me in dimídio diérum meórum: * in generatiónem et generatiónem anni tui.


101:26 Inítio tu, Dómine, terram fundásti: * et ópera mánuum tuárum sunt cæli.


101:27 Ipsi períbunt, tu autem pérmanes: * et omnes sicut vestiméntum veteráscent.


101:28 Et sicut opertórium mutábis eos, et mutabúntur: * tu autem idem ipse es, et anni tui non defícient.


101:29 Fílii servórum tuórum habitábunt: * et semen eórum in sǽculum dirigétur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamor meus, Dómine, ad te pervéniat: non avértas fáciem tuam a me.






Capitulum Responsorium Versus {ex Commune aut Festo}



Sir 44:16-17


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.


℟. Deo grátias.


 


℟.br. Amávit eum Dóminus, * Et ornávit eum.


℟. Amávit eum Dóminus, * Et ornávit eum.


℣. Stolam glóriæ índuit eum.


℟. Et ornávit eum.


℣. Glória Patri, et Fílio, * et Spirítui Sancto.


℟. Amávit eum Dóminus, * Et ornávit eum.


 


℣. Elégit eum Dóminus sacerdótem sibi.


℟. Ad sacrificándum ei hóstiam laudis.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Ecclésiam tuam, quǽsumus, Dómine, grátia cæléstis amplíficet: quam beáti Ioánnis Chrysóstomi Confessóris tui atque Pontíficis illustráre voluísti gloriósis méritis et doctrínis.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Dómine, Deus meus * magnificátus es veheménter.


Psalmus 103(1-12) [1]


103:1 Bénedic, ánima mea, Dómino: * Dómine, Deus meus, magnificátus es veheménter.


103:1 Confessiónem, et decórem induísti: * amíctus lúmine sicut vestiménto:


103:2 Exténdens cælum sicut pellem: * qui tegis aquis superióra eius.


103:3 Qui ponis nubem ascénsum tuum: * qui ámbulas super pennas ventórum.


103:4 Qui facis ángelos tuos, spíritus: * et minístros tuos ignem uréntem.


103:5 Qui fundásti terram super stabilitátem suam: * non inclinábitur in sǽculum sǽculi.


103:6 Abýssus, sicut vestiméntum, amíctus eius: * super montes stabunt aquæ.


103:7 Ab increpatióne tua fúgient: * a voce tonítrui tui formidábunt.


103:8 Ascéndunt montes: et descéndunt campi * in locum, quem fundásti eis.


103:9 Términum posuísti, quem non transgrediéntur: * neque converténtur operíre terram.


103:10 Qui emíttis fontes in convállibus: * inter médium móntium pertransíbunt aquæ.


103:11 Potábunt omnes béstiæ agri: * exspectábunt ónagri in siti sua.


103:12 Super ea vólucres cæli habitábunt: * de médio petrárum dabunt voces.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 103(13-23) [2]


103:13 Rigans montes de superióribus suis: * de fructu óperum tuórum satiábitur terra:


103:14 Prodúcens fænum iuméntis, * et herbam servitúti hóminum:


103:14 Ut edúcas panem de terra: * et vinum lætíficet cor hóminis:


103:15 Ut exhílaret fáciem in óleo: * et panis cor hóminis confírmet.


103:16 Saturabúntur ligna campi, et cedri Líbani, quas plantávit: * illic pásseres nidificábunt.


103:17 Heródii domus dux est eórum: * montes excélsi cervis: petra refúgium herináciis.


103:19 Fecit lunam in témpora: * sol cognóvit occásum suum.


103:20 Posuísti ténebras, et facta est nox: * in ipsa pertransíbunt omnes béstiæ silvæ.


103:21 Cátuli leónum rugiéntes, ut rápiant, * et quærant a Deo escam sibi.


103:22 Ortus est sol, et congregáti sunt: * et in cubílibus suis collocabúntur.


103:23 Exíbit homo ad opus suum: * et ad operatiónem suam usque ad vésperum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 103(24-35) [3]


103:24 Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.


103:25 Hoc mare magnum, et spatiósum mánibus: * illic reptília, quorum non est númerus.


103:26 Animália pusílla cum magnis: * illic naves pertransíbunt.


103:27 Draco iste, quem formásti ad illudéndum ei: * ómnia a te exspéctant ut des illis escam in témpore.


103:28 Dante te illis, cólligent: * aperiénte te manum tuam, ómnia implebúntur bonitáte.


103:29 Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.


103:30 Emíttes spíritum tuum, et creabúntur: * et renovábis fáciem terræ.


103:31 Sit glória Dómini in sǽculum: * lætábitur Dóminus in opéribus suis:


103:32 Qui réspicit terram, et facit eam trémere: * qui tangit montes, et fúmigant.


103:33 Cantábo Dómino in vita mea: * psallam Deo meo, quámdiu sum.


103:34 Iucúndum sit ei elóquium meum: * ego vero delectábor in Dómino.


103:35 Defíciant peccatóres a terra, et iníqui ita ut non sint: * bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, Deus meus magnificátus es veheménter.






Capitulum Responsorium Versus {ex Commune aut Festo}



Sir 44:20; 44:22


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.


℟. Deo grátias.


 


℟.br. Elégit eum Dóminus * Sacerdótem sibi.


℟. Elégit eum Dóminus * Sacerdótem sibi.


℣. Ad sacrificándum ei hóstiam laudis.


℟. Sacerdótem sibi.


℣. Glória Patri, et Fílio, * et Spirítui Sancto.


℟. Elégit eum Dóminus * Sacerdótem sibi.


 


℣. Tu es sacérdos in ætérnum.


℟. Secúndum órdinem Melchísedech.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Ecclésiam tuam, quǽsumus, Dómine, grátia cæléstis amplíficet: quam beáti Ioánnis Chrysóstomi Confessóris tui atque Pontíficis illustráre voluísti gloriósis méritis et doctrínis.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Ne tacúeris Deus, * quia sermónibus ódii circumdedérunt me.


Psalmus 108(2-13) [1]


108:2 Deus, laudem meam ne tacúeris: * quia os peccatóris, et os dolósi super me apértum est.


108:3 Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.


108:4 Pro eo ut me dilígerent, detrahébant mihi: * ego autem orábam.


108:5 Et posuérunt advérsum me mala pro bonis: * et ódium pro dilectióne mea.


108:6 Constítue super eum peccatórem: * et diábolus stet a dextris eius.


108:7 Cum iudicátur, éxeat condemnátus: * et orátio eius fiat in peccátum.


108:8 Fiant dies eius pauci: * et episcopátum eius accípiat alter.


108:9 Fiant fílii eius órphani: * et uxor eius vídua.


108:10 Nutántes transferántur fílii eius, et mendícent: * et eiciántur de habitatiónibus suis.


108:11 Scrutétur fænerátor omnem substántiam eius: * et dirípiant aliéni labóres eius.


108:12 Non sit illi adiútor: * nec sit qui misereátur pupíllis eius.


108:13 Fiant nati eius in intéritum: * in generatióne una deleátur nomen eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 108(14-21) [2]


108:14 In memóriam rédeat iníquitas patrum eius in conspéctu Dómini: * et peccátum matris eius non deleátur.


108:15 Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.


108:17 Et persecútus est hóminem ínopem, et mendícum, * et compúnctum corde mortificáre.


108:18 Et diléxit maledictiónem, et véniet ei: * et nóluit benedictiónem, et elongábitur ab eo.


108:18 Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.


108:19 Fiat ei sicut vestiméntum, quo operítur: * et sicut zona, qua semper præcíngitur.


108:20 Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.


108:21 Et tu, Dómine, Dómine, fac mecum propter nomen tuum: * quia suávis est misericórdia tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 108(22-31) [3]


108:22 Líbera me quia egénus, et pauper ego sum: * et cor meum conturbátum est intra me.


108:23 Sicut umbra cum declínat, ablátus sum: * et excússus sum sicut locústæ.


108:24 Génua mea infirmáta sunt a ieiúnio: * et caro mea immutáta est propter óleum.


108:25 Et ego factus sum oppróbrium illis: * vidérunt me, et movérunt cápita sua.


108:26 Ádiuva me, Dómine, Deus meus: * salvum me fac secúndum misericórdiam tuam.


108:27 Et sciant quia manus tua hæc: * et tu, Dómine, fecísti eam.


108:28 Maledícent illi, et tu benedíces: * qui insúrgunt in me, confundántur: servus autem tuus lætábitur.


108:29 Induántur qui détrahunt mihi, pudóre: * et operiántur sicut diplóide confusióne sua.


108:30 Confitébor Dómino nimis in ore meo: * et in médio multórum laudábo eum.


108:31 Quia ástitit a dextris páuperis, * ut salvam fáceret a persequéntibus ánimam meam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne tacúeris Deus, quia sermónibus ódii circumdedérunt me.






Capitulum Responsorium Versus {ex Commune aut Festo}



Sir 45:19-20


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.


℟. Deo grátias.


 


℟.br. Tu es sacérdos * In ætérnum.


℟. Tu es sacérdos * In ætérnum.


℣. Secúndum órdinem Melchísedech.


℟. In ætérnum.


℣. Glória Patri, et Fílio, * et Spirítui Sancto.


℟. Tu es sacérdos * In ætérnum.


 


℣. Iustum dedúxit Dóminus per vias rectas.


℟. Et osténdit illi regnum Dei.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Ecclésiam tuam, quǽsumus, Dómine, grátia cæléstis amplíficet: quam beáti Ioánnis Chrysóstomi Confessóris tui atque Pontíficis illustráre voluísti gloriósis méritis et doctrínis.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.








Dominica in Septuagesima
II. classis

Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Benedíctus Dóminus * suscéptor meus et liberátor meus.


Psalmus 143(1-8) [1]


143:1 Benedíctus Dóminus, Deus meus, qui docet manus meas ad prǽlium, * et dígitos meos ad bellum.


143:2 Misericórdia mea, et refúgium meum: * suscéptor meus, et liberátor meus:


143:2 Protéctor meus, et in ipso sperávi: * qui subdit pópulum meum sub me.


143:3 Dómine, quid est homo, quia innotuísti ei? * aut fílius hóminis, quia réputas eum?


143:4 Homo vanitáti símilis factus est: * dies eius sicut umbra prætéreunt.


143:5 Dómine, inclína cælos tuos, et descénde: * tange montes, et fumigábunt.


143:6 Fúlgura coruscatiónem, et dissipábis eos: * emítte sagíttas tuas, et conturbábis eos.


143:7 Emítte manum tuam de alto, éripe me, et líbera me de aquis multis: * de manu filiórum alienórum.


143:8 Quorum os locútum est vanitátem: * et déxtera eórum, déxtera iniquitátis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedíctus Dóminus suscéptor meus et liberátor meus.






Ant. Beátus pópulus * cuius Dóminus Deus eius.


Psalmus 143(9-15) [2]


143:9 Deus, cánticum novum cantábo tibi: * in psaltério decachórdo psallam tibi.


143:10 Qui das salútem régibus: * qui redemísti David, servum tuum, de gládio malígno: éripe me.


143:11 Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:


143:12 Quorum fílii, sicut novéllæ plantatiónes * in iuventúte sua.


143:12 Fíliæ eórum compósitæ: * circumornátæ ut similitúdo templi.


143:13 Promptuária eórum plena, * eructántia ex hoc in illud.


143:13 Oves eórum fœtósæ, abundántes in egréssibus suis: * boves eórum crassæ.


143:14 Non est ruína macériæ, neque tránsitus: * neque clamor in platéis eórum.


143:15 Beátum dixérunt pópulum, cui hæc sunt: * beátus pópulus, cuius Dóminus Deus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beátus pópulus cuius Dóminus Deus eius.






Ant. Magnus Dóminus * et laudábilis nimis: et magnitúdinis eius non est finis.


Psalmus 144(1-7) [3]


144:1 Exaltábo te, Deus meus, rex: * et benedícam nómini tuo in sǽculum, et in sǽculum sǽculi.


144:2 Per síngulos dies benedícam tibi: * et laudábo nomen tuum in sǽculum, et in sǽculum sǽculi.


144:3 Magnus Dóminus, et laudábilis nimis: * et magnitúdinis eius non est finis.


144:4 Generátio et generátio laudábit ópera tua: * et poténtiam tuam pronuntiábunt.


144:5 Magnificéntiam glóriæ sanctitátis tuæ loquéntur: * et mirabília tua narrábunt.


144:6 Et virtútem terribílium tuórum dicent: * et magnitúdinem tuam narrábunt.


144:7 Memóriam abundántiæ suavitátis tuæ eructábunt: * et iustítia tua exsultábunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnus Dóminus et laudábilis nimis: et magnitúdinis eius non est finis.






Ant. Suávis Dóminus * univérsis: et miseratiónes eius super ómnia ópera eius.


Psalmus 144(8-13a) [4]


144:8 Miserátor, et miséricors Dóminus: * pátiens, et multum miséricors.


144:9 Suávis Dóminus univérsis: * et miseratiónes eius super ómnia ópera eius.


144:10 Confiteántur tibi, Dómine, ómnia ópera tua: * et sancti tui benedícant tibi.


144:11 Glóriam regni tui dicent: * et poténtiam tuam loquéntur:


144:12 Ut notam fáciant fíliis hóminum poténtiam tuam: * et glóriam magnificéntiæ regni tui.


144:13 Regnum tuum regnum ómnium sæculórum: * et dominátio tua in omni generatióne et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suávis Dóminus univérsis: et miseratiónes eius super ómnia ópera eius.






Ant. Fidélis Dóminus * in ómnibus verbis suis: et sanctus in ómnibus opéribus suis. ‡


Psalmus 144(13b-21) [5]


144:13  Fidélis Dóminus in ómnibus verbis suis: et sanctus in ómnibus opéribus suis.


144:14 ‡ Állevat Dóminus omnes qui córruunt: * et érigit omnes elísos.


144:15 Óculi ómnium in te sperant, Dómine: * et tu das escam illórum in témpore opportúno.


144:16 Áperis tu manum tuam: * et imples omne ánimal benedictióne.


144:17 Iustus Dóminus in ómnibus viis suis: * et sanctus in ómnibus opéribus suis.


144:18 Prope est Dóminus ómnibus invocántibus eum: * ómnibus invocántibus eum in veritáte.


144:19 Voluntátem timéntium se fáciet: † et deprecatiónem eórum exáudiet: * et salvos fáciet eos.


144:20 Custódit Dóminus omnes diligéntes se: * et omnes peccatóres dispérdet.


144:21 Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fidélis Dóminus in ómnibus verbis suis: et sanctus in ómnibus opéribus suis.






Capitulum Hymnus Versus {ex Proprio de Tempore}



1 Cor 9:24


Fratres: Nescítis quod ii qui in stádio currunt, omnes quidem currunt, sed unus áccipit bravíum? Sic cúrrite ut comprehendátis.


℟. Deo grátias.


 


Hymnus


Iam sol recédit ígneus:


Tu, lux perénnis, Únitas,


Nostris, beáta Trínitas,


Infúnde lumen córdibus.


 


Te mane laudum cármine,


Te deprecámur véspere;


Dignéris ut te súpplices


Laudémus inter cǽlites.


 


Patri, simúlque Fílio,


Tibíque, Sancte Spíritus,


Sicut fuit, sit iúgiter


Sæclum per omne glória.


Amen.


 


℣. Vespertína orátio ascéndat ad te, Dómine.


℟. Et descéndat super nos misericórdia tua.






Canticum: Magnificat {Antiphona ex Proprio de Tempore}



Ant. Dixit Dóminus * ad Adam: De ligno quod est in médio paradísi, ne cómedas: in qua hora coméderis, morte moriéris.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dixit Dóminus ad Adam: De ligno quod est in médio paradísi, ne cómedas: in qua hora coméderis, morte moriéris.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Preces pópuli tui, quǽsumus, Dómine, cleménter exáudi: ut, qui iuste pro peccátis nostris afflígimur, pro tui nóminis glória misericórditer liberémur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino, allelúia, allelúia.


℟. Deo grátias, allelúia, allelúia.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Psalmi {ex Psalterio secundum diem}



Ant. Intret orátio mea * in conspéctu tuo, Dómine.


Psalmus 87 [1]


87:2 Dómine, Deus salútis meæ: * in die clamávi, et nocte coram te.


87:3 Intret in conspéctu tuo orátio mea: * inclína aurem tuam ad precem meam:


87:4 Quia repléta est malis ánima mea: * et vita mea inférno appropinquávit.


87:5 Æstimátus sum cum descendéntibus in lacum: * factus sum sicut homo sine adiutório, inter mórtuos liber.


87:6 Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.


87:7 Posuérunt me in lacu inferióri: * in tenebrósis, et in umbra mortis.


87:8 Super me confirmátus est furor tuus: * et omnes fluctus tuos induxísti super me.


87:9 Longe fecísti notos meos a me: * posuérunt me abominatiónem sibi.


87:9 Tráditus sum, et non egrediébar: * óculi mei languérunt præ inópia.


87:10 Clamávi ad te, Dómine, tota die: * expándi ad te manus meas.


87:11 Numquid mórtuis fácies mirabília: * aut médici suscitábunt, et confitebúntur tibi?


87:12 Numquid narrábit áliquis in sepúlcro misericórdiam tuam, * et veritátem tuam in perditióne?


87:13 Numquid cognoscéntur in ténebris mirabília tua, * et iustítia tua in terra obliviónis?


87:14 Et ego ad te, Dómine, clamávi: * et mane orátio mea prævéniet te.


87:15 Ut quid, Dómine, repéllis oratiónem meam: * avértis fáciem tuam a me?


87:16 Pauper sum ego, et in labóribus a iuventúte mea: * exaltátus autem, humiliátus sum et conturbátus.


87:17 In me transiérunt iræ tuæ: * et terróres tui conturbavérunt me.


87:18 Circumdedérunt me sicut aqua tota die: * circumdedérunt me simul.


87:19 Elongásti a me amícum et próximum: * et notos meos a miséria.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 102(1-12) [2]


102:1 Bénedic, ánima mea, Dómino: * et ómnia, quæ intra me sunt, nómini sancto eius.


102:2 Bénedic, ánima mea, Dómino: * et noli oblivísci omnes retributiónes eius.


102:3 Qui propitiátur ómnibus iniquitátibus tuis: * qui sanat omnes infirmitátes tuas.


102:4 Qui rédimit de intéritu vitam tuam: * qui corónat te in misericórdia et miseratiónibus.


102:5 Qui replet in bonis desidérium tuum: * renovábitur ut áquilæ iuvéntus tua:


102:6 Fáciens misericórdias Dóminus: * et iudícium ómnibus iniúriam patiéntibus.


102:7 Notas fecit vias suas Móysi, * fíliis Israël voluntátes suas.


102:8 Miserátor, et miséricors Dóminus: * longánimis, et multum miséricors.


102:9 Non in perpétuum irascétur: * neque in ætérnum comminábitur.


102:10 Non secúndum peccáta nostra fecit nobis: * neque secúndum iniquitátes nostras retríbuit nobis.


102:11 Quóniam secúndum altitúdinem cæli a terra: * corroborávit misericórdiam suam super timéntes se.


102:12 Quantum distat ortus ab occidénte: * longe fecit a nobis iniquitátes nostras.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 102(13-22) [3]


102:13 Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.


102:14 Recordátus est quóniam pulvis sumus: * homo, sicut fænum dies eius, tamquam flos agri sic efflorébit.


102:16 Quóniam spíritus pertransíbit in illo, et non subsístet: * et non cognóscet ámplius locum suum.


102:17 Misericórdia autem Dómini ab ætérno, * et usque in ætérnum super timéntes eum.


102:17 Et iustítia illíus in fílios filiórum, * his qui servant testaméntum eius:


102:18 Et mémores sunt mandatórum ipsíus, * ad faciéndum ea.


102:19 Dóminus in cælo parávit sedem suam: * et regnum ipsíus ómnibus dominábitur.


102:20 Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.


102:21 Benedícite Dómino, omnes virtútes eius: * minístri eius, qui fácitis voluntátem eius.


102:22 Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Intret orátio mea in conspéctu tuo, Dómine.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






Dominica in Septuagesima
II. classis

Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Invitatorium {Antiphona ex Proprio de Tempore}



Ant. Præoccupémus fáciem Dómini: * Et in psalmis iubilémus ei.


Ant. Præoccupémus fáciem Dómini: * Et in psalmis iubilémus ei.


Veníte, exsultémus Dómino, iubilémus Deo, salutári nostro:


Ant. Præoccupémus fáciem Dómini: * Et in psalmis iubilémus ei.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Et in psalmis iubilémus ei.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Præoccupémus fáciem Dómini: * Et in psalmis iubilémus ei.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Et in psalmis iubilémus ei.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Præoccupémus fáciem Dómini: * Et in psalmis iubilémus ei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Et in psalmis iubilémus ei.


Ant. Præoccupémus fáciem Dómini: * Et in psalmis iubilémus ei.






Hymnus {ex Psalterio secundum tempora}



Primo die, quo Trínitas


Beáta mundum cóndidit,


Vel quo resúrgens Cónditor


Nos, morte victa, líberat:


 


Pulsis procul torpóribus,


Surgámus omnes ócius,


Et nocte quærámus Deum,


Prophéta sicut prǽcipit:


 


Nostras preces ut áudiat


Suámque dextram pórrigat,


Et expiátos sórdibus


Reddat polórum sédibus:


 


Ut, quique sacratíssimo


Huius diéi témpore


Horis quiétis psállimus,


Donis beátis múneret.


 


Iam nunc, patérna cláritas,


Te postulámus áffatim:


Absint faces libídinis,


Et omnis actus nóxius.


 


Ne fœda sit, vel lúbrica


Compágo nostri córporis,


Ob cuius ignes ígnibus


Avérnus urat ácrius.


 


Mundi Redémptor, quǽsumus,


Tu probra nostra díluas;


Nobísque largus cómmoda


Vitæ perénnis cónferas.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Beátus vir * qui in lege Dómini meditátur.


Psalmus 1 [1]


1:1 Beátus vir, qui non ábiit in consílio impiórum, † et in via peccatórum non stetit, * et in cáthedra pestiléntiæ non sedit:


1:2 Sed in lege Dómini volúntas eius, * et in lege eius meditábitur die ac nocte.


1:3 Et erit tamquam lignum, quod plantátum est secus decúrsus aquárum, * quod fructum suum dabit in témpore suo:


1:3 Et fólium eius non défluet: * et ómnia quæcúmque fáciet, prosperabúntur.


1:4 Non sic ímpii, non sic: * sed tamquam pulvis, quem próicit ventus a fácie terræ.


1:5 Ídeo non resúrgent ímpii in iudício: * neque peccatóres in concílio iustórum.


1:6 Quóniam novit Dóminus viam iustórum: * et iter impiórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beátus vir qui in lege Dómini meditátur.






Ant. Servíte Dómino * in timóre, et exsultáte ei cum tremóre.


Psalmus 2 [2]


2:1 Quare fremuérunt gentes: * et pópuli meditáti sunt inánia?


2:2 Astitérunt reges terræ, et príncipes convenérunt in unum * advérsus Dóminum, et advérsus Christum eius.


2:3 Dirumpámus víncula eórum: * et proiciámus a nobis iugum ipsórum.


2:4 Qui hábitat in cælis, irridébit eos: * et Dóminus subsannábit eos.


2:5 Tunc loquétur ad eos in ira sua, * et in furóre suo conturbábit eos.


2:6 Ego autem constitútus sum Rex ab eo super Sion montem sanctum eius, * prǽdicans præcéptum eius.


2:7 Dóminus dixit ad me: * Fílius meus es tu, ego hódie génui te.


2:8 Póstula a me, et dabo tibi gentes hereditátem tuam, * et possessiónem tuam términos terræ.


2:9 Reges eos in virga férrea, * et tamquam vas fíguli confrínges eos.


2:10 Et nunc, reges, intellégite: * erudímini, qui iudicátis terram.


2:11 Servíte Dómino in timóre: * et exsultáte ei cum tremóre.


2:12 Apprehéndite disciplínam, nequándo irascátur Dóminus, * et pereátis de via iusta.


2:13 Cum exárserit in brevi ira eius: * beáti omnes qui confídunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Servíte Dómino in timóre, et exsultáte ei cum tremóre.






Ant. Exsúrge, * Dómine, salvum me fac, Deus meus.


Psalmus 3 [3]


3:2 Dómine, quid multiplicáti sunt qui tríbulant me? * multi insúrgunt advérsum me.


3:3 Multi dicunt ánimæ meæ: * Non est salus ipsi in Deo eius.


3:4 Tu autem, Dómine, suscéptor meus es, * glória mea, et exáltans caput meum.


3:5 Voce mea ad Dóminum clamávi: * et exaudívit me de monte sancto suo.


3:6 Ego dormívi, et soporátus sum: * et exsurréxi, quia Dóminus suscépit me.


3:7 Non timébo míllia pópuli circumdántis me: * exsúrge, Dómine, salvum me fac, Deus meus.


3:8 Quóniam tu percussísti omnes adversántes mihi sine causa: * dentes peccatórum contrivísti.


3:9 Dómini est salus: * et super pópulum tuum benedíctio tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, salvum me fac, Deus meus.






Ant. Quam admirábile * est nomen tuum, Dómine, in univérsa terra!


Psalmus 8 [4]


8:2 Dómine, Dóminus noster, * quam admirábile est nomen tuum in univérsa terra!


8:2 Quóniam eleváta est magnificéntia tua, * super cælos.


8:3 Ex ore infántium et lacténtium perfecísti laudem propter inimícos tuos, * ut déstruas inimícum et ultórem.


8:4 Quóniam vidébo cælos tuos, ópera digitórum tuórum: * lunam et stellas, quæ tu fundásti.


8:5 Quid est homo quod memor es eius? * aut fílius hóminis, quóniam vísitas eum?


8:6 Minuísti eum paulo minus ab Ángelis, † glória et honóre coronásti eum: *  et constituísti eum super ópera mánuum tuárum.


8:8 Ómnia subiecísti sub pédibus eius, * oves et boves univérsas: ínsuper et pécora campi.


8:9 Vólucres cæli, et pisces maris, * qui perámbulant sémitas maris.


8:10 Dómine, Dóminus noster, * quam admirábile est nomen tuum in univérsa terra!


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam admirábile est nomen tuum, Dómine, in univérsa terra!






Ant. Sedísti super thronum * qui iúdicas iustítiam.


Psalmus 9(2-11) [5]


9:2 Confitébor tibi, Dómine, in toto corde meo: * narrábo ómnia mirabília tua.


9:3 Lætábor et exsultábo in te: * psallam nómini tuo, Altíssime.


9:4 In converténdo inimícum meum retrórsum: * infirmabúntur, et períbunt a fácie tua.


9:5 Quóniam fecísti iudícium meum et causam meam: * sedísti super thronum, qui iúdicas iustítiam.


9:6 Increpásti gentes, et périit ímpius: * nomen eórum delésti in ætérnum, et in sǽculum sǽculi.


9:7 Inimíci defecérunt frámeæ in finem: * et civitátes eórum destruxísti.


9:7 Périit memória eórum cum sónitu: *  et Dóminus in ætérnum pérmanet.


9:8 Parávit in iudício thronum suum: *  et ipse iudicábit orbem terræ in æquitáte, iudicábit pópulos in iustítia.


9:10 Et factus est Dóminus refúgium páuperi: * adiútor in opportunitátibus, in tribulatióne.


9:11 Et sperent in te qui novérunt nomen tuum: * quóniam non dereliquísti quæréntes te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sedísti super thronum qui iúdicas iustítiam.






Ant. Exsúrge, Dómine, * non præváleat homo.


Psalmus 9(12-21) [6]


9:12 Psállite Dómino, qui hábitat in Sion: * annuntiáte inter gentes stúdia eius:


9:13 Quóniam requírens sánguinem eórum recordátus est: * non est oblítus clamórem páuperum.


9:14 Miserére mei, Dómine: * vide humilitátem meam de inimícis meis.


9:15 Qui exáltas me de portis mortis, * ut annúntiem omnes laudatiónes tuas in portis fíliæ Sion.


9:16 Exsultábo in salutári tuo: * infíxæ sunt gentes in intéritu, quem fecérunt.


9:16 In láqueo isto, quem abscondérunt, * comprehénsus est pes eórum.


9:17 Cognoscétur Dóminus iudícia fáciens: * in opéribus mánuum suárum comprehénsus est peccátor.


9:18 Convertántur peccatóres in inférnum, * omnes gentes quæ obliviscúntur Deum.


9:19 Quóniam non in finem oblívio erit páuperis: * patiéntia páuperum non períbit in finem.


9:20 Exsúrge, Dómine, non confortétur homo: * iudicéntur gentes in conspéctu tuo.


9:21 Constítue, Dómine, legislatórem super eos: * ut sciant gentes quóniam hómines sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, non præváleat homo.






Ant. Ut quid, Dómine, * recessísti longe? ‡


Psalmus 9(22-32) [7]


9:22  Ut quid, Dómine, recessísti longe, * ‡ déspicis in opportunitátibus, in tribulatióne?


9:23 Dum supérbit ímpius, incénditur pauper: * comprehendúntur in consíliis quibus cógitant.


9:24 Quóniam laudátur peccátor in desidériis ánimæ suæ: * et iníquus benedícitur.


9:25 Exacerbávit Dóminum peccátor, * secúndum multitúdinem iræ suæ non quæret.


9:26 Non est Deus in conspéctu eius: * inquinátæ sunt viæ illíus in omni témpore.


9:26 Auferúntur iudícia tua a fácie eius: * ómnium inimicórum suórum dominábitur.


9:27 Dixit enim in corde suo: * Non movébor a generatióne in generatiónem sine malo.


9:28 Cuius maledictióne os plenum est, et amaritúdine, et dolo: * sub lingua eius labor et dolor.


9:29 Sedet in insídiis cum divítibus in occúltis: * ut interfíciat innocéntem.


9:30 Óculi eius in páuperem respíciunt: * insidiátur in abscóndito, quasi leo in spelúnca sua.


9:30 Insidiátur ut rápiat páuperem: * rápere páuperem, dum áttrahit eum.


9:31 In láqueo suo humiliábit eum: * inclinábit se, et cadet, cum dominátus fúerit páuperum.


9:32 Dixit enim in corde suo: Oblítus est Deus, * avértit fáciem suam ne vídeat in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ut quid, Dómine, recessísti longe?






Ant. Exsúrge, * Dómine Deus, exaltétur manus tua. ‡


Psalmus 9(33-39) [8]


9:33  Exsúrge, Dómine Deus, exaltétur manus tua: * ‡ ne obliviscáris páuperum.


9:34 Propter quid irritávit ímpius Deum? * dixit enim in corde suo: Non requíret.


9:35 Vides quóniam tu labórem et dolórem consíderas: * ut tradas eos in manus tuas.


9:35 Tibi derelíctus est pauper: * órphano tu eris adiútor.


9:36 Cóntere brácchium peccatóris et malígni: * quærétur peccátum illíus, et non inveniétur.


9:37 Dóminus regnábit in ætérnum, et in sǽculum sǽculi: * períbitis, gentes, de terra illíus.


9:38 Desidérium páuperum exaudívit Dóminus: * præparatiónem cordis eórum audívit auris tua.


9:39 Iudicáre pupíllo et húmili, * ut non appónat ultra magnificáre se homo super terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine Deus, exaltétur manus tua.






Ant. Iustus Dóminus * et iustítiam diléxit.


Psalmus 10 [9]


10:2 In Dómino confído: † quómodo dícitis ánimæ meæ: * Tránsmigra in montem sicut passer?


10:3 Quóniam ecce peccatóres intendérunt arcum, † paravérunt sagíttas suas in pháretra, * ut sagíttent in obscúro rectos corde.


10:4 Quóniam quæ perfecísti, destruxérunt: * iustus autem quid fecit?


10:5 Dóminus in templo sancto suo, * Dóminus in cælo sedes eius.


10:5 Óculi eius in páuperem respíciunt: * pálpebræ eius intérrogant fílios hóminum.


10:6 Dóminus intérrogat iustum et ímpium: * qui autem díligit iniquitátem, odit ánimam suam.


10:7 Pluet super peccatóres láqueos: * ignis, et sulphur, et spíritus procellárum pars cálicis eórum.


10:8 Quóniam iustus Dóminus, et iustítias diléxit: * æquitátem vidit vultus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iustus Dóminus et iustítiam diléxit.






℣. Prævenérunt óculi mei ad te dilúculo.


℟. Ut meditárer elóquia tua, Dómine.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


Incipit liber Génesis


Gen 1:1-8


1 In princípio creávit Deus cælum et terram.


2 Terra autem erat inánis et vácua, et ténebræ erant super fáciem abýssi: et spíritus Dei ferebátur super aquas.


3 Dixítque Deus: Fiat lux. Et facta est lux.


4 Et vidit Deus lucem quod esset bona: et divísit lucem a ténebris.


5 Appellavítque lucem Diem, et ténebras Noctem: factúmque est véspere et mane, dies unus.


6 Dixit quoque Deus: Fiat firmaméntum in médio aquárum: et dívidat aquas ab aquis.


7 Et fecit Deus firmaméntum, divisítque aquas, quæ erant sub firmaménto, ab his, quæ erant super firmaméntum. Et factum est ita.


8 Vocavítque Deus firmaméntum, Cælum: et factum est véspere et mane, dies secúndus.


℣. Tu autem, Dómine, miserére nobis.


℟. Deo grátias.


 


℟. In princípio creávit Deus cælum, et terram, et fecit in ea hóminem,


* Ad imáginem et similitúdinem suam.


℣. Formávit ígitur Deus hóminem de limo terræ, et inspirávit in fáciem eius spiráculum.


℟. Ad imáginem et similitúdinem suam.






℣. Iube, Dómine, benedícere.


Benedictio. Divínum auxílium máneat semper nobíscum.


℟. Amen.


 


Lectio 2


Gen 1:9-19


9 Dixit vero Deus: Congregéntur aquæ, quæ sub cælo sunt, in locum unum: et appáreat árida. Et factum est ita.


10 Et vocávit Deus áridam Terram, congregationésque aquárum appellávit Mária. Et vidit Deus quod esset bonum.


11 Et ait: Gérminet terra herbam viréntem, et faciéntem semen, et lignum pomíferum fáciens fructum iuxta genus suum, cuius semen in semetípso sit super terram. Et factum est ita.


12 Et prótulit terra herbam viréntem, et faciéntem semen iuxta genus suum, lignúmque fáciens fructum, et habens unumquódque seméntem secúndum spéciem suam. Et vidit Deus quod esset bonum.


13 Et factum est véspere et mane, dies tértius.


14 Dixit autem Deus: Fiant luminária in firmaménto cæli, et dívidant diem ac noctem, et sint in signa et témpora, et dies et annos:


15 Ut lúceant in firmaménto cæli, et illúminent terram. Et factum est ita.


16 Fecítque Deus duo luminária magna: lumináre maius, ut præésset diéi: et lumináre minus, ut præésset nocti: et stellas.


17 Et pósuit eas in firmaménto cæli, ut lucérent super terram,


18 Et præéssent diéi ac nocti, et divíderent lucem ac ténebras. Et vidit Deus quod esset bonum.


19 Et factum est véspere et mane, dies quartus.


Gen 1:20-26


20 Dixit étiam Deus: Prodúcant aquæ réptile ánimæ vivéntis, et volátile super terram sub firmaménto cæli.


21 Creavítque Deus cete grándia, et omnem ánimam vivéntem atque motábilem, quam prodúxerant aquæ in spécies suas, et omne volátile secúndum genus suum. Et vidit Deus quod esset bonum.


22 Benedixítque eis, dicens: Créscite, et multiplicámini, et repléte aquas maris: avésque multiplicéntur super terram.


23 Et factum est véspere et mane, dies quintus.


24 Dixit quoque Deus: Prodúcat terra ánimam vivéntem in génere suo, iuménta, et reptília, et béstias terræ secúndum spécies suas. Factúmque est ita.


25 Et fecit Deus béstias terræ iuxta spécies suas, et iuménta, et omne réptile terræ in génere suo. Et vidit Deus quod esset bonum,


26 Et ait: Faciámus hóminem ad imáginem et similitúdinem nostram: et præsit píscibus maris, et volatílibus cæli, et béstiis, universǽque terræ, omníque réptili, quod movétur in terra.


℣. Tu autem, Dómine, miserére nobis.


℟. Deo grátias.


 


℟. Formávit Dóminus hóminem de limo terræ,


* Et inspirávit in fáciem eius spiráculum vitæ, et factus est homo in ánimam vivéntem.


℣. In princípio fecit Deus cælum et terram, et plasmávit in ea hóminem.


℟. Et inspirávit in fáciem eius spiráculum vitæ, et factus est homo in ánimam vivéntem.






℣. Iube, Dómine, benedícere.


Benedictio. Per evangélica dicta, deleántur nostra delícta.


℟. Amen.


 


Lectio 3


Léctio sancti Evangélii secúndum Matthǽum


Matt 20:1-16


In illo témpore: Dixit Iesus discípulis suis parábolam hanc: Símile est regnum cælórum hómini patrifamílias, qui éxiit primo mane condúcere operários in víneam suam. Et réliqua.


 


Homilía sancti Gregórii Papæ


Homil. 19 in Evangelium post princ.


Regnum cælórum hómini patrifamílias símile dícitur, qui ad excoléndam víneam suam operários condúcit. Quis vero patrisfamílias similitúdinem réctius tenet, quam Cónditor noster, qui regit quos cóndidit, et eléctos suos sic in hoc mundo póssidet, quasi subiéctos dóminus in domo? Qui habet víneam, universálem scílicet Ecclésiam, quæ ab Abel iusto usque ad últimum eléctum, qui in fine mundi nascitúrus est, quot Sanctos prótulit, quasi tot pálmites misit.


℣. Tu autem, Dómine, miserére nobis.


℟. Deo grátias.


 


℟. Ubi est Abel frater tuus? dixit Dóminus ad Cain. Néscio, Dómine, numquid custos fratris mei sum ego? Et dixit ad eum: Quid fecísti?


* Ecce vox sánguinis fratris tui Abel clamat ad me de terra.


℣. Maledíctus eris super terram, quæ apéruit os suum, et suscépit sánguinem fratris tui de manu tua.


℟. Ecce vox sánguinis fratris tui Abel clamat ad me de terra.


℣. Glória Patri, et Fílio, * et Spirítui Sancto.


℟. Ecce vox sánguinis fratris tui Abel clamat ad me de terra.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Preces pópuli tui, quǽsumus, Dómine, cleménter exáudi: ut, qui iuste pro peccátis nostris afflígimur, pro tui nóminis glória misericórditer liberémur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Psalmi {Laudes:2 Psalmi & antiphonæ  ex Proprio de Tempore}



Ant. Miserére * mei, Deus, et a delícto meo munda me: quia tibi soli peccávi.


Psalmus 50 [1]


50:3 Miserére mei, Deus, * secúndum magnam misericórdiam tuam.


50:3 Et secúndum multitúdinem miseratiónum tuárum, * dele iniquitátem meam.


50:4 Ámplius lava me ab iniquitáte mea: * et a peccáto meo munda me.


50:5 Quóniam iniquitátem meam ego cognósco: * et peccátum meum contra me est semper.


50:6 Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.


50:7 Ecce enim, in iniquitátibus concéptus sum: * et in peccátis concépit me mater mea.


50:8 Ecce enim, veritátem dilexísti: * incérta et occúlta sapiéntiæ tuæ manifestásti mihi.


50:9 Aspérges me hyssópo, et mundábor: * lavábis me, et super nivem dealbábor.


50:10 Audítui meo dabis gáudium et lætítiam: * et exsultábunt ossa humiliáta.


50:11 Avérte fáciem tuam a peccátis meis: * et omnes iniquitátes meas dele.


50:12 Cor mundum crea in me, Deus: * et spíritum rectum ínnova in viscéribus meis.


50:13 Ne proícias me a fácie tua: * et spíritum sanctum tuum ne áuferas a me.


50:14 Redde mihi lætítiam salutáris tui: * et spíritu principáli confírma me.


50:15 Docébo iníquos vias tuas: * et ímpii ad te converténtur.


50:16 Líbera me de sanguínibus, Deus, Deus salútis meæ: * et exsultábit lingua mea iustítiam tuam.


50:17 Dómine, lábia mea apéries: * et os meum annuntiábit laudem tuam.


50:18 Quóniam si voluísses sacrifícium, dedíssem útique: * holocáustis non delectáberis.


50:19 Sacrifícium Deo spíritus contribulátus: * cor contrítum, et humiliátum, Deus, non despícies.


50:20 Benígne fac, Dómine, in bona voluntáte tua Sion: * ut ædificéntur muri Ierúsalem.


50:21 Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mei, Deus, et a delícto meo munda me: quia tibi soli peccávi.






Ant. Confitébor * tibi, quóniam exaudísti me.


Psalmus 117 [2]


117:1 Confitémini Dómino quóniam bonus: * quóniam in sǽculum misericórdia eius.


117:2 Dicat nunc Israël quóniam bonus: * quóniam in sǽculum misericórdia eius.


117:3 Dicat nunc domus Aaron: * quóniam in sǽculum misericórdia eius.


117:4 Dicant nunc qui timent Dóminum: * quóniam in sǽculum misericórdia eius.


117:5 De tribulatióne invocávi Dóminum: * et exaudívit me in latitúdine Dóminus.


117:6 Dóminus mihi adiútor: * non timébo quid fáciat mihi homo.


117:7 Dóminus mihi adiútor: * et ego despíciam inimícos meos.


117:8 Bonum est confídere in Dómino, * quam confídere in hómine:


117:9 Bonum est speráre in Dómino, * quam speráre in princípibus.


117:10 Omnes gentes circuiérunt me: * et in nómine Dómini quia ultus sum in eos.


117:11 Circumdántes circumdedérunt me: * et in nómine Dómini quia ultus sum in eos.


117:12 Circumdedérunt me sicut apes, † et exarsérunt sicut ignis in spinis: * et in nómine Dómini quia ultus sum in eos.


117:13 Impúlsus evérsus sum ut cáderem: * et Dóminus suscépit me.


117:14 Fortitúdo mea, et laus mea Dóminus: * et factus est mihi in salútem.


117:15 Vox exsultatiónis, et salútis * in tabernáculis iustórum.


117:16 Déxtera Dómini fecit virtútem: † déxtera Dómini exaltávit me, * déxtera Dómini fecit virtútem.


117:17 Non móriar, sed vivam: * et narrábo ópera Dómini.


117:18 Castígans castigávit me Dóminus: * et morti non trádidit me.


117:19 Aperíte mihi portas iustítiæ, † ingréssus in eas confitébor Dómino: *  hæc porta Dómini, iusti intrábunt in eam.


117:21 Confitébor tibi quóniam exaudísti me: * et factus es mihi in salútem.


117:22 Lápidem, quem reprobavérunt ædificántes: * hic factus est in caput ánguli.


117:23 A Dómino factum est istud: * et est mirábile in óculis nostris.


117:24 Hæc est dies, quam fecit Dóminus: * exsultémus, et lætémur in ea.


117:25 O Dómine, salvum me fac, † o Dómine, bene prosperáre: *  benedíctus qui venit in nómine Dómini.


117:26 Benedíximus vobis de domo Dómini: *  Deus Dóminus, et illúxit nobis.


117:27 Constitúite diem solémnem in condénsis, * usque ad cornu altáris.


117:28 Deus meus es tu, et confitébor tibi: * Deus meus es tu, et exaltábo te.


117:28 Confitébor tibi quóniam exaudísti me * et factus es mihi in salútem.


117:29 Confitémini Dómino quóniam bonus: * quóniam in sǽculum misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitébor tibi, quóniam exaudísti me.






Ant. Deus, Deus meus, * ad te de luce vígilo, quia factus es adiútor meus.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adiútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui iurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus, Deus meus, ad te de luce vígilo, quia factus es adiútor meus.






Ant. Benedíctus es * in firmaménto cæli, et laudábilis in sǽcula, Deus noster.


Canticum Trium Puerorum [4]


Dan 3:52-57


3:52 Benedíctus es, Dómine, Deus patrum nostrórum: * et laudábilis, et gloriósus, et superexaltátus in sǽcula.


3:53 Et benedíctum nomen glóriæ tuæ sanctum: * et laudábile, et superexaltátum in ómnibus sǽculis.


3:54 Benedíctus es in templo sancto glóriæ tuæ: * et superlaudábilis, et supergloriósus in sǽcula.


3:55 Benedíctus es in throno regni tui: * et superlaudábilis, et superexaltátus in sǽcula.


3:56 Benedíctus es, qui intuéris abýssos, et sedes super Chérubim: * et laudábilis, et superexaltátus in sǽcula.


3:57 Benedíctus es in firmaménto cæli: * et laudábilis, et gloriósus in sǽcula.


3:58 Benedícite, ómnia ópera Dómini, Dómino: * laudáte, et superexaltáte eum in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedíctus es in firmaménto cæli, et laudábilis in sǽcula, Deus noster.






Ant. Laudáte * Dóminum de cælis. ‡


Psalmus 148 [5]


148:1  Laudáte Dóminum de cælis: * ‡ laudáte eum in excélsis.


148:2 Laudáte eum, omnes Ángeli eius: * laudáte eum, omnes virtútes eius.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum eius:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes iúdices terræ.


148:12 Iúvenes, et vírgines: † senes cum iunióribus laudent nomen Dómini: *  quia exaltátum est nomen eius solíus.


148:14 Conféssio eius super cælum et terram: * et exaltávit cornu pópuli sui.


148:14 Hymnus ómnibus sanctis eius: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte Dóminum de cælis.






Capitulum Hymnus Versus {ex Proprio de Tempore}



1 Cor 9:24


Fratres: Nescítis quod ii qui in stádio currunt, omnes quidem currunt, sed unus áccipit bravíum? Sic cúrrite ut comprehendátis.


℟. Deo grátias.


 


Hymnus


Ætérne rerum Cónditor,


Noctem diémque qui regis,


Et témporum das témpora,


Ut álleves fastídium.


 


Noctúrna lux viántibus


A nocte noctem ségregans,


Præco diéi iam sonat,


Iubárque solis évocat.


 


Hoc excitátus Lúcifer


Solvit polum calígine:


Hoc omnis errónum cohors


Viam nocéndi déserit.


 


Hoc nauta vires cólligit,


Pontíque mitéscunt freta:


Hoc, ipsa petra Ecclésiæ,


Canénte, culpam díluit.


 


Surgámus ergo strénue:


Gallus iacéntes éxcitat,


Et somnoléntos íncrepat,


Gallus negántes árguit.


 


Gallo canénte, spes redit,


Ægris salus refúnditur,


Mucro latrónis cónditur,


Lapsis fides revértitur.


 


Iesu, labántes réspice,


Et nos vidéndo córrige:


Si réspicis, labes cadunt,


Fletúque culpa sólvitur.


 


Tu, lux, refúlge sénsibus,


Mentísque somnum díscute:


Te nostra vox primum sonet,


Et vota solvámus tibi.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.


 


℣. Dómine, refúgium factus es nobis.


℟. A generatióne et progénie.






Canticum: Benedictus {Antiphona ex Proprio de Tempore}



Ant. Símile est * regnum cælórum hómini patrifamílias, qui éxiit primo mane condúcere operários in víneam suam, dicit Dóminus.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Símile est regnum cælórum hómini patrifamílias, qui éxiit primo mane condúcere operários in víneam suam, dicit Dóminus.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Preces pópuli tui, quǽsumus, Dómine, cleménter exáudi: ut, qui iuste pro peccátis nostris afflígimur, pro tui nóminis glória misericórditer liberémur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Proprio de Tempore}



Ant. Conventióne autem * facta cum operáriis ex denário diúrno, misit eos in víneam suam.


Psalmus 53 [1]


53:3 Deus, in nómine tuo salvum me fac: * et in virtúte tua iúdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádiuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia eius: * in toto corde exquírunt eum.


118:3 Non enim qui operántur iniquitátem, * in viis eius ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas iustificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici iudícia iustítiæ tuæ.


118:8 Iustificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me iustificatiónes tuas.


118:13 In lábiis meis, * pronuntiávi ómnia iudícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In iustificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre iustificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.


118:24 Nam et testimónia tua meditátio mea est: * et consílium meum iustificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me iustificatiónes tuas.


118:27 Viam iustificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * iudícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Conventióne autem facta cum operáriis ex denário diúrno, misit eos in víneam suam.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quarto Kaléndas Februárii Luna tértia décima Anno Dómini 2029


 


Sancti Francísci Salésii, Epíscopi Gebennénsis, Confessóris et Ecclésiæ Doctóris, ómnium Scriptórum catholicórum, diáriis aliísve scriptis in vulgus edéndis sapiéntiam Christiánam illustrántium ac provehéntium et tutántium, peculiáris apud Deum Patróni; qui migrávit in cælum quinto Kaléndas Ianuárii, sed hac die, ob Translatiónem córporis eius, potíssimum cólitur.


Tréviris deposítio beáti Valérii Epíscopi, qui fuit discípulus sancti Petri Apóstoli.


Romæ, via Nomentána, natális sanctórum Mártyrum Pápiæ et Mauri mílitum, témpore Diocletiáni Imperatóris; quorum ora iussit Laodícius, Urbis Præféctus, ad primam Christi confessiónem lapídibus contúndi, et sic eos in cárcerem trahi, ac póstea fústibus cædi, atque ad últimum plumbátis pércuti, donec exspirárent.


Perúsiæ sancti Constántii, Epíscopi et Mártyris; qui, una cum Sóciis, sub Marco Aurélio Imperatóre, ob fídei defensiónem, martýrii corónam accépit.


Medioláni sancti Aquilíni Presbýteri, qui, ab Ariánis gládio in gutture transfíxus, martýrio coronátur.


Edéssæ, in Sýria, sanctórum Mártyrum Sarbélii et Bárbeæ soróris, qui, a beáto Barsimǽo Epíscopo baptizáti, ambo, in persecutióne Traiáni, sub Lýsia Prǽside, martýrio coronáti sunt.


In território Tricassíno sancti Sabiniáni Mártyris, qui, iubénte Aureliáno Imperatóre, pro fide Christi decollátus est.


Apud Bitúricas, in Aquitánia, sancti Sulpícii Sevéri Epíscopi, virtútibus et eruditióne conspícui.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Proprio de Tempore}



Ant. Ite et vos * in víneam meam, et quod iustum fúerit, dabo vobis.


Psalmus 118(33-48) [1]


118:33 (He) Legem pone mihi, Dómine, viam iustificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia iudícia tua iucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in iudíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in iustificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui iudiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant iustificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia iustificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super iudícia iustificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * iustificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me iustificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam iustificatiónes tuas.


118:72 Bonum mihi lex oris tui, * super míllia auri et argénti.


118:73 (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas iudícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia iniúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in iustificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ite et vos in víneam meam, et quod iustum fúerit, dabo vobis.






Capitulum Responsorium Versus {ex Proprio de Tempore}



1 Cor 9:24


Fratres: Nescítis quod ii qui in stádio currunt, omnes quidem currunt, sed unus áccipit bravíum? Sic cúrrite ut comprehendátis.


℟. Deo grátias.


 


℟.br. Inclína cor meum, Deus, * In testimónia tua.


℟. Inclína cor meum, Deus, * In testimónia tua.


℣. Avérte óculos meos, ne vídeant vanitátem: in via tua vivífica me.


℟. In testimónia tua.


℣. Glória Patri, et Fílio, * et Spirítui Sancto.


℟. Inclína cor meum, Deus, * In testimónia tua.


 


℣. Ego dixi: Dómine, miserére mei.


℟. Sana ánimam meam, quia peccávi tibi.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Preces pópuli tui, quǽsumus, Dómine, cleménter exáudi: ut, qui iuste pro peccátis nostris afflígimur, pro tui nóminis glória misericórditer liberémur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Proprio de Tempore}



Ant. Quid hic statis * tota die otiósi? respondérunt, et dixérunt: Quia nemo nos condúxit.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * iustificatiónes tuas non sum oblítus.


118:84 Quot sunt dies servi tui? * quando fácies de persequéntibus me iudícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádiuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar iustificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam iustificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A iudíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Iurávi, et státui * custodíre iudícia iustítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et iudícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas iustificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adiútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádiuva me, et salvus ero: * et meditábor in iustificatiónibus tuis semper.


118:118 Sprevísti omnes discedéntes a iudíciis tuis: * quia iniústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a iudíciis enim tuis tímui.


118:121 (Ain) Feci iudícium et iustítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium iustítiæ tuæ.


118:124 Fac cum servo tuo secúndum misericórdiam tuam: * et iustificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quid hic statis tota die otiósi? respondérunt, et dixérunt: Quia nemo nos condúxit.






Capitulum Responsorium Versus {ex Proprio de Tempore}



1 Cor 9:25


Omnis autem, qui in agóne conténdit, ab ómnibus se ábstinet: et illi quidem ut corruptíbilem corónam accípiant, nos autem incorrúptam.


℟. Deo grátias.


 


℟.br. In ætérnum, Dómine, * Pérmanet verbum tuum.


℟. In ætérnum, Dómine, * Pérmanet verbum tuum.


℣. In sǽculum sǽculi véritas tua.


℟. Pérmanet verbum tuum.


℣. Glória Patri, et Fílio, * et Spirítui Sancto.


℟. In ætérnum, Dómine, * Pérmanet verbum tuum.


 


℣. Dóminus regit me, et nihil mihi déerit.


℟. In loco páscuæ ibi me collocávit.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Preces pópuli tui, quǽsumus, Dómine, cleménter exáudi: ut, qui iuste pro peccátis nostris afflígimur, pro tui nóminis glória misericórditer liberémur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Proprio de Tempore}



Ant. Voca operários, * et redde illis mercédem suam, dicit Dóminus.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum iudícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis iniustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me iustificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Iustus es, Dómine: * et rectum iudícium tuum.


118:138 Mandásti iustítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * iustificatiónes tuas non sum oblítus.


118:142 Iustítia tua, iustítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * iustificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum iudícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Iúdica iudícium meum, et rédime me: * propter elóquium tuum vivífica me.


118:155 Longe a peccatóribus salus: * quia iustificatiónes tuas non exquisiérunt.


118:156 Misericórdiæ tuæ multæ, Dómine: * secúndum iudícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia iudícia iustítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super iudícia iustítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me iustificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et iudícia tua adiuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Voca operários, et redde illis mercédem suam, dicit Dóminus.






Capitulum Responsorium Versus {ex Proprio de Tempore}



1 Cor 10:4-5


Bibébant autem de spiritáli, consequénte eos, petra: petra autem erat Christus: sed non in plúribus eórum beneplácitum est Deo.


℟. Deo grátias.


 


℟.br. Clamávi in toto corde meo: * Exáudi me, Dómine.


℟. Clamávi in toto corde meo: * Exáudi me, Dómine.


℣. Iustificatiónes tuas requíram.


℟. Exáudi me, Dómine.


℣. Glória Patri, et Fílio, * et Spirítui Sancto.


℟. Clamávi in toto corde meo: * Exáudi me, Dómine.


 


℣. Ab occúltis meis munda me, Dómine.


℟. Et ab aliénis parce servo tuo.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Preces pópuli tui, quǽsumus, Dómine, cleménter exáudi: ut, qui iuste pro peccátis nostris afflígimur, pro tui nóminis glória misericórditer liberémur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Psalmi {Psalmi & antiphonæ  ex Psalterio secundum diem}



Ant. Dixit Dóminus * Dómino meo: Sede a dextris meis. ‡


Psalmus 109 [1]


109:1  Dixit Dóminus Dómino meo: Sede a dextris meis:


109:1 ‡ Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dixit Dóminus Dómino meo: Sede a dextris meis.






Ant. Magna ópera Dómini: * exquisíta in omnes voluntátes eius.


Psalmus 110 [2]


110:1 Confitébor tibi, Dómine, in toto corde meo: * in consílio iustórum, et congregatióne.


110:2 Magna ópera Dómini: * exquisíta in omnes voluntátes eius.


110:3 Conféssio et magnificéntia opus eius: * et iustítia eius manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum eius véritas, et iudícium.


110:8 Fidélia ómnia mandáta eius: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen eius: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio eius manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magna ópera Dómini: exquisíta in omnes voluntátes eius.






Ant. Qui timet Dóminum, * in mandátis eius cupit nimis.


Psalmus 111 [3]


111:1 Beátus vir, qui timet Dóminum: * in mandátis eius volet nimis.


111:2 Potens in terra erit semen eius: * generátio rectórum benedicétur.


111:3 Glória, et divítiæ in domo eius: * et iustítia eius manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et iustus.


111:5 Iucúndus homo qui miserétur et cómmodat, † dispónet sermónes suos in iudício: *  quia in ætérnum non commovébitur.


111:7 In memória ætérna erit iustus: * ab auditióne mala non timébit.


111:7 Parátum cor eius speráre in Dómino, †  confirmátum est cor eius: * non commovébitur donec despíciat inimícos suos.


111:9 Dispérsit, dedit paupéribus: † iustítia eius manet in sǽculum sǽculi, * cornu eius exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui timet Dóminum, in mandátis eius cupit nimis.






Ant. Sit nomen Dómini * benedíctum in sǽcula.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sit nomen Dómini benedíctum in sǽcula.






Ant. Deus autem noster * in cælo: ómnia quæcúmque vóluit, fecit.


Psalmus 113 [5]


113:1 In éxitu Israël de Ægýpto, * domus Iacob de pópulo bárbaro:


113:2 Facta est Iudǽa sanctificátio eius, * Israël potéstas eius.


113:3 Mare vidit, et fugit: * Iordánis convérsus est retrórsum.


113:4 Montes exsultavérunt ut aríetes, * et colles sicut agni óvium.


113:5 Quid est tibi, mare, quod fugísti: * et tu, Iordánis, quia convérsus es retrórsum?


113:6 Montes, exsultástis sicut aríetes, * et colles, sicut agni óvium.


113:7 A fácie Dómini mota est terra, * a fácie Dei Iacob.


113:8 Qui convértit petram in stagna aquárum, * et rupem in fontes aquárum.


113:9 Non nobis, Dómine, non nobis: * sed nómini tuo da glóriam.


113:10 Super misericórdia tua, et veritáte tua: * nequándo dicant gentes: Ubi est Deus eórum?


113:11 Deus autem noster in cælo: * ómnia quæcúmque vóluit, fecit.


113:12 Simulácra géntium argéntum, et aurum, * ópera mánuum hóminum.


113:13 Os habent, et non loquéntur: * óculos habent, et non vidébunt.


113:14 Aures habent, et non áudient: * nares habent, et non odorábunt.


113:15 Manus habent, et non palpábunt: † pedes habent, et non ambulábunt: * non clamábunt in gútture suo.


113:16 Símiles illis fiant qui fáciunt ea: * et omnes qui confídunt in eis.


113:17 Domus Israël sperávit in Dómino: * adiútor eórum et protéctor eórum est,


113:18 Domus Aaron sperávit in Dómino: * adiútor eórum et protéctor eórum est,


113:19 Qui timent Dóminum, speravérunt in Dómino: * adiútor eórum et protéctor eórum est.


113:20 Dóminus memor fuit nostri: * et benedíxit nobis:


113:20 Benedíxit dómui Israël: * benedíxit dómui Aaron.


113:21 Benedíxit ómnibus, qui timent Dóminum, * pusíllis cum maióribus.


113:22 Adíciat Dóminus super vos: * super vos, et super fílios vestros.


113:23 Benedícti vos a Dómino, * qui fecit cælum, et terram.


113:24 Cælum cæli Dómino: * terram autem dedit fíliis hóminum.


113:25 Non mórtui laudábunt te, Dómine: * neque omnes, qui descéndunt in inférnum.


113:26 Sed nos qui vívimus, benedícimus Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus autem noster in cælo: ómnia quæcúmque vóluit, fecit.






Capitulum Hymnus Versus {ex Proprio de Tempore}



1 Cor 9:24


Fratres: Nescítis quod ii qui in stádio currunt, omnes quidem currunt, sed unus áccipit bravíum? Sic cúrrite ut comprehendátis.


℟. Deo grátias.


 


Hymnus


Lucis Creátor óptime,


Lucem diérum próferens,


Primórdiis lucis novæ,


Mundi parans oríginem:


 


Qui mane iunctum vésperi


Diem vocári prǽcipis:


Illábitur tetrum chaos,


Audi preces cum flétibus.


 


Ne mens graváta crímine,


Vitæ sit exsul múnere,


Dum nil perénne cógitat,


Seséque culpis ílligat.


 


Cæléste pulset óstium:


Vitále tollat prǽmium:


Vitémus omne nóxium:


Purgémus omne péssimum.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.


 


℣. Dirigátur, Dómine, orátio mea.


℟. Sicut incénsum in conspéctu tuo.






Canticum: Magnificat {Antiphona ex Proprio de Tempore}



Ant. Dixit paterfamílias * operáriis suis: Quid hic statis tota die otiósi? At illi respondéntes dixérunt: Quia nemo nos condúxit. Ite et vos in víneam meam: et quod iustum fúerit, dabo vobis.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dixit paterfamílias operáriis suis: Quid hic statis tota die otiósi? At illi respondéntes dixérunt: Quia nemo nos condúxit. Ite et vos in víneam meam: et quod iustum fúerit, dabo vobis.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Preces pópuli tui, quǽsumus, Dómine, cleménter exáudi: ut, qui iuste pro peccátis nostris afflígimur, pro tui nóminis glória misericórditer liberémur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Psalmi {ex Psalterio secundum diem}



Ant. Miserére * mihi, Dómine, et exáudi oratiónem meam.


Psalmus 4 [1]


4:2 Cum invocárem exaudívit me Deus iustítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium iustítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adiutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis eius sperábis.


90:5 Scuto circúmdabit te véritas eius: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






S. Francisci Salesii Episcopi Confessoris et Ecclesiæ Doctoris
III. classis

Tempora: Feria II infra Hebdomadam Septuagesimæ


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Invitatorium {Antiphona ex Commune aut Festo}



Ant. Regem Confessórum Dóminum, * Veníte, adorémus.


Ant. Regem Confessórum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Confessórum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Confessórum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Confessórum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Confessórum Dóminum, * Veníte, adorémus.






Hymnus {ex Commune aut Festo}



Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Dóminus de cælo * prospéxit super fílios hóminum.


Psalmus 13 [1]


13:1 Dixit insípiens in corde suo: * non est Deus.


13:1 Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.


13:2 Dóminus de cælo prospéxit super fílios hóminum, * ut vídeat si est intéllegens, aut requírens Deum.


13:3 Omnes declinavérunt, simul inútiles facti sunt: * non est qui fáciat bonum, non est usque ad unum.


13:3 Sepúlcrum patens est guttur eórum: † linguis suis dolóse agébant * venénum áspidum sub lábiis eórum.


13:3 Quorum os maledictióne et amaritúdine plenum est: * velóces pedes eórum ad effundéndum sánguinem.


13:3 Contrítio et infelícitas in viis eórum, † et viam pacis non cognovérunt: * non est timor Dei ante óculos eórum.


13:4 Nonne cognóscent omnes qui operántur iniquitátem, * qui dévorant plebem meam sicut escam panis?


13:5 Dóminum non invocavérunt, * illic trepidavérunt timóre, ubi non erat timor.


13:6 Quóniam Dóminus in generatióne iusta est, † consílium ínopis confudístis: * quóniam Dóminus spes eius est.


13:7 Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus de cælo prospéxit super fílios hóminum.






Ant. Qui operátur iustítiam * requiéscet in monte sancto tuo, Dómine.


Psalmus 14 [2]


14:1 Dómine, quis habitábit in tabernáculo tuo? * aut quis requiéscet in monte sancto tuo?


14:2 Qui ingréditur sine mácula, * et operátur iustítiam:


14:3 Qui lóquitur veritátem in corde suo, * qui non egit dolum in lingua sua:


14:3 Nec fecit próximo suo malum, * et oppróbrium non accépit advérsus próximos suos.


14:4 Ad níhilum dedúctus est in conspéctu eius malígnus: * timéntes autem Dóminum gloríficat:


14:4 Qui iurat próximo suo, et non décipit, *  qui pecúniam suam non dedit ad usúram, et múnera super innocéntem non accépit.


14:5 Qui facit hæc: * non movébitur in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui operátur iustítiam requiéscet in monte sancto tuo, Dómine.






Ant. Inclína, Dómine, * aurem tuam mihi, et exáudi verba mea.


Psalmus 16 [3]


16:1 Exáudi, Dómine, iustítiam meam: * inténde deprecatiónem meam.


16:1 Áuribus pércipe oratiónem meam, * non in lábiis dolósis.


16:2 De vultu tuo iudícium meum pródeat: * óculi tui vídeant æquitátes.


16:3 Probásti cor meum, et visitásti nocte: * igne me examinásti, et non est invénta in me iníquitas.


16:4 Ut non loquátur os meum ópera hóminum: * propter verba labiórum tuórum ego custodívi vias duras.


16:5 Pérfice gressus meos in sémitis tuis: * ut non moveántur vestígia mea.


16:6 Ego clamávi, quóniam exaudísti me, Deus: * inclína aurem tuam mihi, et exáudi verba mea.


16:7 Mirífica misericórdias tuas, * qui salvos facis sperántes in te.


16:8 A resisténtibus déxteræ tuæ custódi me, * ut pupíllam óculi.


16:8 Sub umbra alárum tuárum prótege me: *  a fácie impiórum qui me afflixérunt.


16:9 Inimíci mei ánimam meam circumdedérunt, †  ádipem suum conclusérunt: * os eórum locútum est supérbiam.


16:11 Proiciéntes me nunc circumdedérunt me: * óculos suos statuérunt declináre in terram.


16:12 Suscepérunt me sicut leo parátus ad prædam: * et sicut cátulus leónis hábitans in ábditis.


16:13 Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam  ab inimícis manus tuæ.


16:14 Dómine, a paucis de terra dívide eos in vita eórum: * de abscónditis tuis adimplétus est venter eórum.


16:14 Saturáti sunt fíliis: * et dimisérunt relíquias suas párvulis suis.


16:15 Ego autem in iustítia apparébo conspéctui tuo: * satiábor cum apparúerit glória tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inclína, Dómine, aurem tuam mihi, et exáudi verba mea.






Ant. Díligam te, * Dómine, virtus mea.


Psalmus 17(2-16b) [4]


17:2 Díligam te, Dómine, fortitúdo mea: *  Dóminus firmaméntum meum, et refúgium meum, et liberátor meus.


17:3 Deus meus adiútor meus, * et sperábo in eum.


17:3 Protéctor meus, et cornu salútis meæ, * et suscéptor meus.


17:4 Laudans invocábo Dóminum: * et ab inimícis meis salvus ero.


17:5 Circumdedérunt me dolóres mortis: * et torréntes iniquitátis conturbavérunt me.


17:6 Dolóres inférni circumdedérunt me: * præoccupavérunt me láquei mortis.


17:7 In tribulatióne mea invocávi Dóminum, * et ad Deum meum clamávi.


17:7 Et exaudívit de templo sancto suo vocem meam: * et clamor meus in conspéctu eius, introívit in aures eius.


17:8 Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.


17:9 Ascéndit fumus in ira eius: † et ignis a fácie eius exársit: * carbónes succénsi sunt ab eo.


17:10 Inclinávit cælos, et descéndit: * et calígo sub pédibus eius.


17:11 Et ascéndit super Chérubim, et volávit: * volávit super pennas ventórum.


17:12 Et pósuit ténebras latíbulum suum, † in circúitu eius tabernáculum eius: * tenebrósa aqua in núbibus áëris.


17:13 Præ fulgóre in conspéctu eius nubes transiérunt, * grando et carbónes ignis.


17:14 Et intónuit de cælo Dóminus, † et Altíssimus dedit vocem suam: * grando et carbónes ignis.


17:15 Et misit sagíttas suas, et dissipávit eos: * fúlgura multiplicávit, et conturbávit eos.


17:16 Et apparuérunt fontes aquárum, * et reveláta sunt fundaménta orbis terrárum:


17:16 Ab increpatióne tua, Dómine, * ab inspiratióne spíritus iræ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Díligam te, Dómine, virtus mea.






Ant. Retríbuet mihi Dóminus * secúndum iustítiam meam.


Psalmus 17(17-35) [5]


17:17 Misit de summo, et accépit me: * et assúmpsit me de aquis multis.


17:18 Erípuit me de inimícis meis fortíssimis, † et ab his qui odérunt me: * quóniam confortáti sunt super me.


17:19 Prævenérunt me in die afflictiónis meæ: * et factus est Dóminus protéctor meus.


17:20 Et edúxit me in latitúdinem: * salvum me fecit, quóniam vóluit me.


17:21 Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:


17:22 Quia custodívi vias Dómini, * nec ímpie gessi a Deo meo.


17:23 Quóniam ómnia iudícia eius in conspéctu meo: * et iustítias eius non répuli a me.


17:24 Et ero immaculátus cum eo: * et observábo me ab iniquitáte mea.


17:25 Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.


17:26 Cum sancto sanctus eris, * et cum viro innocénte ínnocens eris:


17:27 Et cum elécto eléctus eris: * et cum pervérso pervertéris.


17:28 Quóniam tu pópulum húmilem salvum fácies: * et óculos superbórum humiliábis.


17:29 Quóniam tu illúminas lucérnam meam, Dómine: * Deus meus, illúmina ténebras meas.


17:30 Quóniam in te erípiar a tentatióne, * et in Deo meo transgrédiar murum.


17:31 Deus meus, impollúta via eius: † elóquia Dómini igne examináta: * protéctor est ómnium sperántium in se.


17:32 Quóniam quis Deus præter Dóminum? * aut quis Deus præter Deum nostrum?


17:33 Deus, qui præcínxit me virtúte: * et pósuit immaculátam viam meam.


17:34 Qui perfécit pedes meos tamquam cervórum, * et super excélsa státuens me.


17:35 Qui docet manus meas ad prǽlium: * et posuísti, ut arcum ǽreum, brácchia mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Retríbuet mihi Dóminus secúndum iustítiam meam.






Ant. Vivit Dóminus * et benedíctus Deus salútis meæ.


Psalmus 17(36a-51) [6]


17:36 Et dedísti mihi protectiónem salútis tuæ: * et déxtera tua suscépit me:


17:36 Et disciplína tua corréxit me in finem: * et disciplína tua ipsa me docébit.


17:37 Dilatásti gressus meos subtus me: * et non sunt infirmáta vestígia mea:


17:38 Pérsequar inimícos meos et comprehéndam illos: * et non convértar, donec defíciant.


17:39 Confríngam illos, nec póterunt stare: * cadent subtus pedes meos.


17:40 Et præcinxísti me virtúte ad bellum: * et supplantásti insurgéntes in me subtus me.


17:41 Et inimícos meos dedísti mihi dorsum, * et odiéntes me disperdidísti.


17:42 Clamavérunt, nec erat qui salvos fáceret ad Dóminum: * nec exaudívit eos.


17:43 Et commínuam eos, ut púlverem ante fáciem venti: * ut lutum plateárum delébo eos.


17:44 Erípies me de contradictiónibus pópuli: * constítues me in caput géntium.


17:45 Pópulus quem non cognóvi servívit mihi: * in audítu auris obedívit mihi.


17:46 Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.


17:47 Vivit Dóminus, et benedíctus Deus meus: * et exaltétur Deus salútis meæ.


17:48 Deus, qui das vindíctas mihi, et subdis pópulos sub me: * liberátor meus de inimícis meis iracúndis.


17:49 Et ab insurgéntibus in me exaltábis me: * a viro iníquo erípies me.


17:50 Proptérea confitébor tibi in natiónibus, Dómine: * et nómini tuo psalmum dicam.


17:51 Magníficans salútes Regis eius, † et fáciens misericórdiam Christo suo David: * et sémini eius usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vivit Dóminus et benedíctus Deus salútis meæ.






Ant. Exáudiat te * Dóminus in die tribulatiónis. ‡


Psalmus 19 [7]


19:2  Exáudiat te Dóminus in die tribulatiónis: * ‡ prótegat te nomen Dei Iacob.


19:3 Mittat tibi auxílium de sancto: * et de Sion tueátur te.


19:4 Memor sit omnis sacrifícii tui: * et holocáustum tuum pingue fiat.


19:5 Tríbuat tibi secúndum cor tuum: * et omne consílium tuum confírmet.


19:6 Lætábimur in salutári tuo: * et in nómine Dei nostri magnificábimur.


19:7 Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.


19:7 Exáudiet illum de cælo sancto suo: * in potentátibus salus déxteræ eius.


19:8 Hi in cúrribus, et hi in equis: * nos autem in nómine Dómini, Dei nostri invocábimus.


19:9 Ipsi obligáti sunt, et cecidérunt: * nos autem surréximus et erécti sumus.


19:10 Dómine, salvum fac regem: * et exáudi nos in die, qua invocavérimus te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exáudiat te Dóminus in die tribulatiónis.






Ant. Dómine, * in virtúte tua lætábitur rex. ‡


Psalmus 20 [8]


20:2  Dómine, in virtúte tua lætábitur rex: * ‡ et super salutáre tuum exsultábit veheménter.


20:3 Desidérium cordis eius tribuísti ei: * et voluntáte labiórum eius non fraudásti eum.


20:4 Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.


20:5 Vitam pétiit a te: * et tribuísti ei longitúdinem diérum in sǽculum, et in sǽculum sǽculi.


20:6 Magna est glória eius in salutári tuo: * glóriam et magnum decórem impónes super eum.


20:7 Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.


20:8 Quóniam rex sperat in Dómino: * et in misericórdia Altíssimi non commovébitur.


20:9 Inveniátur manus tua ómnibus inimícis tuis: * déxtera tua invéniat omnes, qui te odérunt.


20:10 Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.


20:11 Fructum eórum de terra perdes: * et semen eórum a fíliis hóminum.


20:12 Quóniam declinavérunt in te mala: * cogitavérunt consília, quæ non potuérunt stabilíre.


20:13 Quóniam pones eos dorsum: * in relíquiis tuis præparábis vultum eórum.


20:14 Exaltáre, Dómine, in virtúte tua: * cantábimus et psallémus virtútes tuas.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, in virtúte tua lætábitur rex.






Ant. Exaltábo te, * Dómine, quóniam suscepísti me. ‡


Psalmus 29 [9]


29:2  Exaltábo te, Dómine, quóniam suscepísti me: * ‡ nec delectásti inimícos meos super me.


29:3 Dómine, Deus meus, clamávi ad te, * et sanásti me.


29:4 Dómine, eduxísti ab inférno ánimam meam: * salvásti me a descendéntibus in lacum.


29:5 Psállite Dómino, sancti eius: * et confitémini memóriæ sanctitátis eius.


29:6 Quóniam ira in indignatióne eius: * et vita in voluntáte eius.


29:6 Ad vésperum demorábitur fletus: * et ad matutínum lætítia.


29:7 Ego autem dixi in abundántia mea: * Non movébor in ætérnum.


29:8 Dómine, in voluntáte tua, * præstitísti decóri meo virtútem.


29:8 Avertísti fáciem tuam a me, * et factus sum conturbátus.


29:9 Ad te, Dómine, clamábo: * et ad Deum meum deprecábor.


29:10 Quæ utílitas in sánguine meo, * dum descéndo in corruptiónem?


29:10 Numquid confitébitur tibi pulvis, * aut annuntiábit veritátem tuam?


29:11 Audívit Dóminus, et misértus est mei: * Dóminus factus est adiútor meus.


29:12 Convertísti planctum meum in gáudium mihi: * conscidísti saccum meum, et circumdedísti me lætítia:


29:13 Ut cantet tibi glória mea, et non compúngar: * Dómine, Deus meus, in ætérnum confitébor tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltábo te, Dómine, quóniam suscepísti me.






℣. Psállite Dómino sancti eius.


℟. Et confitémini memóriæ sanctitátis eius.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De libro Génesis


Gen 1:27-31


27 Et creávit Deus hóminem ad imáginem suam: ad imáginem Dei creávit illum, másculum et féminam creávit eos.


28 Benedixítque illis Deus, et ait: Créscite et multiplicámini, et repléte terram, et subícite eam, et dominámini píscibus maris, et volatílibus cæli, et univérsis animántibus, quæ movéntur super terram.


29 Dixítque Deus: Ecce dedi vobis omnem herbam afferéntem semen super terram, et univérsa ligna quæ habent in semetípsis seméntem géneris sui, ut sint vobis in escam:


30 Et cunctis animántibus terræ, omníque vólucri cæli, et univérsis quæ movéntur in terra, et in quibus est ánima vivens, ut hábeant ad vescéndum. Et factum est ita.


31 Vidítque Deus cuncta quæ fécerat, et erant valde bona. Et factum est véspere et mane, dies sextus.


℣. Tu autem, Dómine, miserére nobis.


℟. Deo grátias.


 


℟. Dum deambuláret Dóminus in paradíso ad auram post merídiem, clamávit, et dixit: Adam, ubi es? Audívi, Dómine, vocem tuam,


* Et abscóndi me.


℣. Vocem tuam audívi in paradiso, et tímui, eo quod nudus essem.


℟. Et abscóndi me.






℣. Iube, Dómine, benedícere.


Benedictio. Cuius festum cólimus, ipse intercédat pro nobis ad Dóminum.


℟. Amen.


 


Lectio 2


Gen 2:1-6


1 Igitur perfécti sunt cæli et terra, et omnis ornátus eórum.


2 Complevítque Deus die séptimo opus suum quod fécerat: et requiévit die séptimo ab univérso ópere quod patrárat.


3 Et benedíxit diéi séptimo, et sanctificávit illum, quia in ipso cessáverat ab omni ópere suo quod creávit Deus ut fáceret.


4 Istæ sunt generatiónes cæli et terræ, quando creáta sunt, in die quo fecit Dóminus Deus cælum et terram,


5 Et omne virgúltum agri ántequam orirétur in terra, omnémque herbam regiónis priúsquam germináret: non enim plúerat Dóminus Deus super terram, et homo non erat qui operarétur terram:


6 Sed fons ascendébat e terra, írrigans univérsam superfíciem terræ.


Gen 2:7-10


7 Formávit ígitur Dóminus Deus hóminem de limo terræ, et inspirávit in fáciem eius spiráculum vitæ, et factus est homo in ánimam vivéntem.


8 Plantáverat autem Dóminus Deus paradísum voluptátis a princípio, in quo pósuit hóminem quem formáverat.


9 Produxítque Dóminus Deus de humo omne lignum pulchrum visu, et ad vescéndum suave lignum étiam vitæ in médio paradísi, lignúmque sciéntiæ boni et mali.


10 Et flúvius egrediebátur de loco voluptátis ad irrigándum paradísum, qui inde divíditur in quátuor cápita.


℣. Tu autem, Dómine, miserére nobis.


℟. Deo grátias.


 


℟. Formávit Dóminus hóminem de limo terræ,


* Et inspirávit in fáciem eius spiráculum vitæ, et factus est homo in ánimam vivéntem.


℣. In princípio fecit Deus cælum et terram, et plasmávit in ea hóminem.


℟. Et inspirávit in fáciem eius spiráculum vitæ, et factus est homo in ánimam vivéntem.


℣. Glória Patri, et Fílio, * et Spirítui Sancto.


℟. Et inspirávit in fáciem eius spiráculum vitæ, et factus est homo in ánimam vivéntem.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Francíscus in óppido Salésio, unde famíliæ cognómen, piis et nobílibus paréntibus natus et liberálibus disciplínis erudítus, philosophíæ ac theologíæ Parísiis óperam dedit, et, láuream in utróque iure Patávii obtínuit. Sacerdótio initiátus et Genevénsis ecclésiæ præpositúram adéptus, eius múneris partes tam bene explévit, ut eum Granérius epíscopus vindicándis ab hǽresi Calviniána Chaballicénsibus divíni verbi præcónem destináverit. Quam expeditiónem álacri ánimo suscípiens, tot difficultátibus ac perículis, Dei ope, superátis, septuagínta duo míllia hæreticórum ad cathólicam fidem reduxísse dícitur. Mórtuo Granério, epíscopus consecrátus, novum órdinem sanctimoniálium instítuit, a Visitatióne beátæ Vírginis nuncupátum. Suis scriptis cælésti doctrína refértis Ecclésiam illustrávit. Lugdúni, gravi morbo corréptus, migrávit in cælum, anno millésimo sexcentésimo vigésimo secúndo, et a summo Pontífice Pio nono, ex sacrórum Rítuum Congregatiónis consúlto, universális Ecclésiæ Doctor fuit declarátus.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui ad animárum salútem beátum Francíscum Confessórem tuum atque Pontíficem ómnibus ómnia factum esse voluísti: concéde propítius; ut caritátis tuæ dulcédine perfúsi, eius dirigéntibus mónitis ac suffragántibus méritis, ætérna gáudia consequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Psalmi {Laudes:1 Psalmi & antiphonæ  ex Psalterio secundum diem}



Ant. Iubiláte * Deo in voce exsultatiónis.


Psalmus 46 [1]


46:2 Omnes gentes, pláudite mánibus: * iubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subiécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Iacob, quam diléxit.


46:6 Ascéndit Deus in iúbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iubiláte Deo in voce exsultatiónis.






Ant. Inténde * voci oratiónis meæ, Rex meus et Deus meus.


Psalmus 5 [2]


5:2 Verba mea áuribus pércipe, Dómine, * intéllege clamórem meum.


5:3 Inténde voci oratiónis meæ, * Rex meus et Deus meus.


5:4 Quóniam ad te orábo: * Dómine, mane exáudies vocem meam.


5:5 Mane astábo tibi et vidébo: * quóniam non Deus volens iniquitátem tu es.


5:6 Neque habitábit iuxta te malígnus: * neque permanébunt iniústi ante óculos tuos.


5:7 Odísti omnes, qui operántur iniquitátem: * perdes omnes, qui loquúntur mendácium.


5:7 Virum sánguinum et dolósum abominábitur Dóminus: *  ego autem in multitúdine misericórdiæ tuæ.


5:8 Introíbo in domum tuam: * adorábo ad templum sanctum tuum in timóre tuo.


5:9 Dómine, deduc me in iustítia tua: * propter inimícos meos dírige in conspéctu tuo viam meam.


5:10 Quóniam non est in ore eórum véritas: * cor eórum vanum est.


5:11 Sepúlcrum patens est guttur eórum, † linguis suis dolóse agébant, * iúdica illos, Deus.


5:11 Décidant a cogitatiónibus suis, † secúndum multitúdinem impietátum eórum expélle eos, * quóniam irritavérunt te, Dómine.


5:12 Et læténtur omnes, qui sperant in te, * in ætérnum exsultábunt: et habitábis in eis.


5:12 Et gloriabúntur in te omnes, qui díligunt nomen tuum, *  quóniam tu benedíces iusto.


5:13 Dómine, ut scuto bonæ voluntátis tuæ * coronásti nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inténde voci oratiónis meæ, Rex meus et Deus meus.






Ant. Deus maiestátis * intónuit: afférte glóriam nómini eius.


Psalmus 28 [3]


28:1 Afférte Dómino, fílii Dei: * afférte Dómino fílios aríetum.


28:2 Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.


28:3 Vox Dómini super aquas, Deus maiestátis intónuit: * Dóminus super aquas multas.


28:4 Vox Dómini in virtúte: * vox Dómini in magnificéntia.


28:5 Vox Dómini confringéntis cedros: * et confrínget Dóminus cedros Líbani:


28:6 Et commínuet eas tamquam vítulum Líbani: * et diléctus quemádmodum fílius unicórnium.


28:7 Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.


28:9 Vox Dómini præparántis cervos, et revelábit condénsa: * et in templo eius omnes dicent glóriam.


28:10 Dóminus dilúvium inhabitáre facit: * et sedébit Dóminus Rex in ætérnum.


28:11 Dóminus virtútem pópulo suo dabit: * Dóminus benedícet pópulo suo in pace.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus maiestátis intónuit: afférte glóriam nómini eius.






Ant. Laudámus nomen tuum * ínclitum, Deus noster.


Canticum David [4]


1 Par. 29:10-13


29:10 Benedíctus es, Dómine, Deus Israël patris nostri, * ab ætérno in ætérnum.


29:11 Tua est, Dómine, magnificéntia, et poténtia, * et glória, atque victória:


29:11 Et tibi laus: * cuncta enim quæ in cælo sunt, et in terra, tua sunt:


29:11 Tuum, Dómine, regnum, * et tu es super omnes príncipes.


29:12 Tuæ divítiæ, et tua est glória: * tu domináris ómnium,


29:12 In manu tua virtus et poténtia: * in manu tua magnitúdo, et impérium ómnium.


29:13 Nunc ígitur, Deus noster, confitémur tibi, * et laudámus nomen tuum ínclitum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudámus nomen tuum ínclitum, Deus noster.






Ant. Laudáte * Dóminum omnes gentes. ‡


Psalmus 116 [5]


116:1  Laudáte Dóminum, omnes gentes: * ‡ laudáte eum, omnes pópuli:


116:2 Quóniam confirmáta est super nos misericórdia eius: * et véritas Dómini manet in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte Dóminum omnes gentes.






Capitulum Hymnus Versus {ex Commune aut Festo}



Sir 44:16-17


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.


℟. Deo grátias.


 


Hymnus


Iesu Redémptor ómnium,


Perpes coróna Prǽsulum,


In hac die cleméntius


Indúlgeas precántibus.


 


Tui sacri qua nóminis


Conféssor almus cláruit:


Huius celébrat ánnua


Devóta plebs solémnia.


 


Qui rite mundi gáudia


Huius cadúca réspuens,


Æternitátis prǽmio


Potítur inter Ángelos.


 


Huius benígnus ánnue


Nobis sequi vestígia:


Huius precátu, sérvulis


Dimítte noxam críminis.


 


Sit Christe, Rex piíssime,


Tibi, Patríque glória,


Cum Spíritu Paráclito,


Nunc, et per omne sǽculum.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Benedictus {Antiphona ex Proprio Sanctorum}



Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui ad animárum salútem beátum Francíscum Confessórem tuum atque Pontíficem ómnibus ómnia factum esse voluísti: concéde propítius; ut caritátis tuæ dulcédine perfúsi, eius dirigéntibus mónitis ac suffragántibus méritis, ætérna gáudia consequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Ínnocens mánibus * et mundo corde ascéndet in montem Dómini.


Psalmus 23 [1]


23:1 Dómini est terra, et plenitúdo eius: * orbis terrárum, et univérsi qui hábitant in eo.


23:2 Quia ipse super mária fundávit eum: * et super flúmina præparávit eum.


23:3 Quis ascéndet in montem Dómini? * aut quis stabit in loco sancto eius?


23:4 Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.


23:5 Hic accípiet benedictiónem a Dómino: * et misericórdiam a Deo, salutári suo.


23:6 Hæc est generátio quæréntium eum, * quæréntium fáciem Dei Iacob.


23:7 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:8 Quis est iste Rex glóriæ? * Dóminus fortis et potens: Dóminus potens in prǽlio.


23:9 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:10 Quis est iste Rex glóriæ? * Dóminus virtútum ipse est Rex glóriæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 18(2-7b) [2]


18:2 Cæli enárrant glóriam Dei: * et ópera mánuum eius annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio eius:


18:7 Et occúrsus eius usque ad summum eius: * nec est qui se abscóndat a calóre eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 18(8-15b) [3]


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Iustítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adiútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ínnocens mánibus et mundo corde ascéndet in montem Dómini.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Tértio Kaléndas Februárii Luna quarta décima Anno Dómini 2029


 


Sanctæ Martínæ, Vírginis et Mártyris, cuius dies natális Kaléndis Ianuárii recólitur.


Edéssæ, in Sýria, sancti Barsimǽi Epíscopi, qui, cum Gentíles plúrimos convertísset ad fidem et præmisísset ad corónam, eos secútus est, sub Traiáno, cum palma martýrii.


Antiochíæ pássio beáti Hippólyti Presbýteri, qui, decéptus aliquándiu schísmate Nováti, sed, operánte grátia Christi, corréctus, ad unitátem Ecclésiæ rédiit, pro qua et in qua póstea illústre martýrium consummávit. Hic, rogátus a suis quænam secta vérior esset, exsecrátus est dogma Nováti, et, eam fidem dicens esse servándam quam Petri Cáthedra custodíret, iúgulum prǽbuit.


In Africa pássio sanctórum Mártyrum Feliciáni, Philippiáni et aliórum centum vigínti quátuor.


Item beáti Alexándri, qui, in persecutióne Décii, comprehénsus est, ac, longǽvæ ætátis veneránda canítie et confessióne iteráta respléndens, inter carníficum torménta réddidit spíritum.


Edéssæ, in Sýria, sancti Barsis Epíscopi, dono curatiónum illústris; qui, a Valénte, Imperatóre Ariáno, in díssitas regiónes ob fidem cathólicam relegátus, ac tríplici mutatióne fatigátus exsílii, vitam finívit.


Hierosólymis natális sancti Matthíæ Epíscopi, de quo mira et plena fídei gesta narrántur; qui, sub Hadriáno, multa pro Christo perpéssus est, ac demum in pace quiévit.


Pápiæ sancti Armentárii, Epíscopi et Confessóris.


In Malbódio, Hannóniæ monastério, sanctæ Aldegúndis Vírginis, témpore Dagobérti Regis.


Vitérbii sanctæ Hyacínthæ de Mariscóttis Vírginis, ex tértio sancti Francísci Ordine Sanctimoniális, pæniténtia et caritáte insígnis; quam Pius Papa Séptimus Sanctis adscrípsit.


Medioláni sanctæ Savínæ, féminæ religiosíssimæ, quæ, ad sepúlcra sanctórum Nabóris et Felícis Mártyrum orans, obdormívit in Dómino.


In território Parisiénsi sanctæ Bathíldis Regínæ, sanctitáte et miraculórum glória præcláræ.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Illuminátio mea * et salus mea Dóminus.


Psalmus 26(1-6) [1]


26:1 Dóminus illuminátio mea, et salus mea, * quem timébo?


26:1 Dóminus protéctor vitæ meæ, * a quo trepidábo?


26:2 Dum apprópiant super me nocéntes, * ut edant carnes meas:


26:2 Qui tríbulant me inimíci mei, * ipsi infirmáti sunt, et cecidérunt.


26:3 Si consístant advérsum me castra, * non timébit cor meum.


26:3 Si exsúrgat advérsum me prǽlium, * in hoc ego sperábo.


26:4 Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:


26:4 Ut vídeam voluptátem Dómini, * et vísitem templum eius.


26:5 Quóniam abscóndit me in tabernáculo suo: * in die malórum protéxit me in abscóndito tabernáculi sui.


26:6 In petra exaltávit me: * et nunc exaltávit caput meum super inimícos meos.


26:6 Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 26(7-14) [2]


26:7 Exáudi, Dómine, vocem meam, qua clamávi ad te: * miserére mei, et exáudi me.


26:8 Tibi dixit cor meum, exquisívit te fácies mea: * fáciem tuam, Dómine, requíram.


26:9 Ne avértas fáciem tuam a me: * ne declínes in ira a servo tuo.


26:9 Adiútor meus esto: * ne derelínquas me, neque despícias me, Deus, salutáris meus.


26:10 Quóniam pater meus, et mater mea dereliquérunt me: * Dóminus autem assúmpsit me.


26:11 Legem pone mihi, Dómine, in via tua: * et dírige me in sémitam rectam propter inimícos meos.


26:12 Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.


26:13 Credo vidére bona Dómini * in terra vivéntium.


26:14 Exspécta Dóminum, viríliter age: * et confortétur cor tuum, et sústine Dóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 27 [3]


27:1 Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.


27:2 Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.


27:3 Ne simul trahas me cum peccatóribus: * et cum operántibus iniquitátem ne perdas me.


27:3 Qui loquúntur pacem cum próximo suo, * mala autem in córdibus eórum.


27:4 Da illis secúndum ópera eórum, * et secúndum nequítiam adinventiónum ipsórum.


27:4 Secúndum ópera mánuum eórum tríbue illis: * redde retributiónem eórum ipsis.


27:5 Quóniam non intellexérunt ópera Dómini, et in ópera mánuum eius * déstrues illos, et non ædificábis eos.


27:6 Benedíctus Dóminus: * quóniam exaudívit vocem deprecatiónis meæ.


27:7 Dóminus adiútor meus, et protéctor meus: * in ipso sperávit cor meum, et adiútus sum.


27:7 Et reflóruit caro mea: * et ex voluntáte mea confitébor ei.


27:8 Dóminus fortitúdo plebis suæ: * et protéctor salvatiónum Christi sui est.


27:9 Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illuminátio mea et salus mea Dóminus.






Capitulum Responsorium Versus {ex Commune aut Festo}



Sir 44:16-17


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.


℟. Deo grátias.


 


℟.br. Amávit eum Dóminus, * Et ornávit eum.


℟. Amávit eum Dóminus, * Et ornávit eum.


℣. Stolam glóriæ índuit eum.


℟. Et ornávit eum.


℣. Glória Patri, et Fílio, * et Spirítui Sancto.


℟. Amávit eum Dóminus, * Et ornávit eum.


 


℣. Elégit eum Dóminus sacerdótem sibi.


℟. Ad sacrificándum ei hóstiam laudis.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui ad animárum salútem beátum Francíscum Confessórem tuum atque Pontíficem ómnibus ómnia factum esse voluísti: concéde propítius; ut caritátis tuæ dulcédine perfúsi, eius dirigéntibus mónitis ac suffragántibus méritis, ætérna gáudia consequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In tua iustítia * líbera me, Dómine.


Psalmus 30(2-9) [1]


30:2 In te, Dómine, sperávi, non confúndar in ætérnum: * in iustítia tua líbera me.


30:3 Inclína ad me aurem tuam, * accélera ut éruas me.


30:3 Esto mihi in Deum protectórem, et in domum refúgii: * ut salvum me fácias.


30:4 Quóniam fortitúdo mea, et refúgium meum es tu: * et propter nomen tuum dedúces me, et enútries me.


30:5 Edúces me de láqueo hoc, quem abscondérunt mihi: * quóniam tu es protéctor meus.


30:6 In manus tuas comméndo spíritum meum: * redemísti me, Dómine, Deus veritátis.


30:7 Odísti observántes vanitátes, * supervácue.


30:7 Ego autem in Dómino sperávi: * exsultábo, et lætábor in misericórdia tua.


30:8 Quóniam respexísti humilitátem meam, * salvásti de necessitátibus ánimam meam.


30:9 Nec conclusísti me in mánibus inimíci: * statuísti in loco spatióso pedes meos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 30(10-19) [2]


30:10 Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:


30:11 Quóniam defécit in dolóre vita mea: * et anni mei in gemítibus.


30:11 Infirmáta est in paupertáte virtus mea: * et ossa mea conturbáta sunt.


30:12 Super omnes inimícos meos factus sum oppróbrium et vicínis meis valde: * et timor notis meis.


30:12 Qui vidébant me, foras fugérunt a me: * oblivióni datus sum, tamquam mórtuus a corde.


30:13 Factus sum tamquam vas pérditum: * quóniam audívi vituperatiónem multórum commorántium in circúitu.


30:14 In eo dum convenírent simul advérsum me, * accípere ánimam meam consiliáti sunt.


30:15 Ego autem in te sperávi, Dómine: * dixi: Deus meus es tu: in mánibus tuis sortes meæ.


30:16 Éripe me de manu inimicórum meórum, * et a persequéntibus me.


30:17 Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.


30:18 Erubéscant ímpii, et deducántur in inférnum: * muta fiant lábia dolósa.


30:19 Quæ loquúntur advérsus iustum iniquitátem: * in supérbia, et in abusióne.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 30(20-25) [3]


30:20 Quam magna multitúdo dulcédinis tuæ, Dómine, * quam abscondísti timéntibus te.


30:20 Perfecísti eis, qui sperant in te, * in conspéctu filiórum hóminum.


30:21 Abscóndes eos in abscóndito faciéi tuæ * a conturbatióne hóminum.


30:21 Próteges eos in tabernáculo tuo * a contradictióne linguárum.


30:22 Benedíctus Dóminus: * quóniam mirificávit misericórdiam suam mihi in civitáte muníta.


30:23 Ego autem dixi in excéssu mentis meæ: * Proiéctus sum a fácie oculórum tuórum.


30:23 Ídeo exaudísti vocem oratiónis meæ, * dum clamárem ad te.


30:24 Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.


30:25 Viríliter ágite, et confortétur cor vestrum, * omnes, qui sperátis in Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In tua iustítia líbera me, Dómine.






Capitulum Responsorium Versus {ex Commune aut Festo}



Sir 44:20; 44:22


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.


℟. Deo grátias.


 


℟.br. Elégit eum Dóminus * Sacerdótem sibi.


℟. Elégit eum Dóminus * Sacerdótem sibi.


℣. Ad sacrificándum ei hóstiam laudis.


℟. Sacerdótem sibi.


℣. Glória Patri, et Fílio, * et Spirítui Sancto.


℟. Elégit eum Dóminus * Sacerdótem sibi.


 


℣. Tu es sacérdos in ætérnum.


℟. Secúndum órdinem Melchísedech.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui ad animárum salútem beátum Francíscum Confessórem tuum atque Pontíficem ómnibus ómnia factum esse voluísti: concéde propítius; ut caritátis tuæ dulcédine perfúsi, eius dirigéntibus mónitis ac suffragántibus méritis, ætérna gáudia consequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Exsultáte, iusti, * et gloriámini, omnes recti corde.


Psalmus 31 [1]


31:1 Beáti quorum remíssæ sunt iniquitátes: * et quorum tecta sunt peccáta.


31:2 Beátus vir, cui non imputávit Dóminus peccátum, * nec est in spíritu eius dolus.


31:3 Quóniam tácui, inveteravérunt ossa mea, * dum clamárem tota die.


31:4 Quóniam die ac nocte graváta est super me manus tua: * convérsus sum in ærúmna mea, dum confígitur spina.


31:5 Delíctum meum cógnitum tibi feci: * et iniustítiam meam non abscóndi.


31:5 Dixi: Confitébor advérsum me iniustítiam meam Dómino: * et tu remisísti impietátem peccáti mei.


31:6 Pro hac orábit ad te omnis sanctus, * in témpore opportúno.


31:6 Verúmtamen in dilúvio aquárum multárum, * ad eum non approximábunt.


31:7 Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.


31:8 Intelléctum tibi dabo, et ínstruam te in via hac, qua gradiéris: * firmábo super te óculos meos.


31:9 Nolíte fíeri sicut equus et mulus, * quibus non est intelléctus.


31:9 In camo et freno maxíllas eórum constrínge, * qui non appróximant ad te.


31:10 Multa flagélla peccatóris, * sperántem autem in Dómino misericórdia circúmdabit.


31:11 Lætámini in Dómino et exsultáte, iusti, * et gloriámini, omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 32(1-11) [2]


32:1 Exsultáte, iusti, in Dómino: * rectos decet collaudátio.


32:2 Confitémini Dómino in cíthara: * in psaltério decem chordárum psállite illi.


32:3 Cantáte ei cánticum novum: * bene psállite ei in vociferatióne.


32:4 Quia rectum est verbum Dómini, * et ómnia ópera eius in fide.


32:5 Díligit misericórdiam et iudícium: * misericórdia Dómini plena est terra.


32:6 Verbo Dómini cæli firmáti sunt: * et spíritu oris eius omnis virtus eórum.


32:7 Cóngregans sicut in utre aquas maris: * ponens in thesáuris abýssos.


32:8 Tímeat Dóminum omnis terra: * ab eo autem commoveántur omnes inhabitántes orbem.


32:9 Quóniam ipse dixit, et facta sunt: * ipse mandávit, et creáta sunt.


32:10 Dóminus díssipat consília géntium: * réprobat autem cogitatiónes populórum, et réprobat consília príncipum.


32:11 Consílium autem Dómini in ætérnum manet: * cogitatiónes cordis eius in generatióne et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 32(12-22) [3]


32:12 Beáta gens, cuius est Dóminus, Deus eius: * pópulus, quem elégit in hereditátem sibi.


32:13 De cælo respéxit Dóminus: * vidit omnes fílios hóminum.


32:14 De præparáto habitáculo suo * respéxit super omnes, qui hábitant terram.


32:15 Qui finxit sigillátim corda eórum: * qui intéllegit ómnia ópera eórum.


32:16 Non salvátur rex per multam virtútem: * et gigas non salvábitur in multitúdine virtútis suæ.


32:17 Fallax equus ad salútem: * in abundántia autem virtútis suæ non salvábitur.


32:18 Ecce, óculi Dómini super metuéntes eum: * et in eis, qui sperant super misericórdia eius:


32:19 Ut éruat a morte ánimas eórum: * et alat eos in fame.


32:20 Ánima nostra sústinet Dóminum: * quóniam adiútor et protéctor noster est.


32:21 Quia in eo lætábitur cor nostrum: * et in nómine sancto eius sperávimus.


32:22 Fiat misericórdia tua, Dómine, super nos: * quemádmodum sperávimus in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsultáte, iusti, et gloriámini, omnes recti corde.






Capitulum Responsorium Versus {ex Commune aut Festo}



Sir 45:19-20


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.


℟. Deo grátias.


 


℟.br. Tu es sacérdos * In ætérnum.


℟. Tu es sacérdos * In ætérnum.


℣. Secúndum órdinem Melchísedech.


℟. In ætérnum.


℣. Glória Patri, et Fílio, * et Spirítui Sancto.


℟. Tu es sacérdos * In ætérnum.


 


℣. Iustum dedúxit Dóminus per vias rectas.


℟. Et osténdit illi regnum Dei.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui ad animárum salútem beátum Francíscum Confessórem tuum atque Pontíficem ómnibus ómnia factum esse voluísti: concéde propítius; ut caritátis tuæ dulcédine perfúsi, eius dirigéntibus mónitis ac suffragántibus méritis, ætérna gáudia consequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Psalmi {Psalmi & antiphonæ  ex Psalterio secundum diem}



Ant. Inclinávit Dóminus * aurem suam mihi.


Psalmus 114 [1]


114:1 Diléxi, quóniam exáudiet Dóminus * vocem oratiónis meæ.


114:2 Quia inclinávit aurem suam mihi: * et in diébus meis invocábo.


114:3 Circumdedérunt me dolóres mortis: * et perícula inférni invenérunt me.


114:3 Tribulatiónem et dolórem invéni: *  et nomen Dómini invocávi.


114:4 O Dómine, líbera ánimam meam: †  miséricors Dóminus, et iustus, * et Deus noster miserétur.


114:6 Custódiens párvulos Dóminus: * humiliátus sum, et liberávit me.


114:7 Convértere, ánima mea, in réquiem tuam: * quia Dóminus benefécit tibi.


114:8 Quia erípuit ánimam meam de morte: † óculos meos a lácrimis, * pedes meos a lapsu.


114:9 Placébo Dómino * in regióne vivórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inclinávit Dóminus aurem suam mihi.






Ant. Vota mea * Dómino reddam coram omni pópulo eius.


Psalmus 115 [2]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo eius: *  pretiósa in conspéctu Dómini mors sanctórum eius:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli eius: *  in átriis domus Dómini, in médio tui, Ierúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vota mea Dómino reddam coram omni pópulo eius.






Ant. Clamávi * et Dóminus exaudívit me.


Psalmus 119 [3]


119:1 Ad Dóminum cum tribulárer clamávi: * et exaudívit me.


119:2 Dómine, líbera ánimam meam a lábiis iníquis, * et a lingua dolósa.


119:3 Quid detur tibi, aut quid apponátur tibi * ad linguam dolósam?


119:4 Sagíttæ poténtis acútæ, * cum carbónibus desolatóriis.


119:5 Heu mihi, quia incolátus meus prolongátus est: † habitávi cum habitántibus Cedar: *  multum íncola fuit ánima mea.


119:7 Cum his, qui odérunt pacem, eram pacíficus: * cum loquébar illis, impugnábant me gratis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamávi et Dóminus exaudívit me.






Ant. Auxílium meum * a Dómino, qui fecit cælum et terram.


Psalmus 120 [4]


120:1 Levávi óculos meos in montes, * unde véniet auxílium mihi.


120:2 Auxílium meum a Dómino, * qui fecit cælum et terram.


120:3 Non det in commotiónem pedem tuum: * neque dormítet qui custódit te.


120:4 Ecce, non dormitábit neque dórmiet, * qui custódit Israël.


120:5 Dóminus custódit te, Dóminus protéctio tua, * super manum déxteram tuam.


120:6 Per diem sol non uret te: * neque luna per noctem.


120:7 Dóminus custódit te ab omni malo: * custódiat ánimam tuam Dóminus.


120:8 Dóminus custódiat intróitum tuum, et éxitum tuum: * ex hoc nunc, et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Auxílium meum a Dómino, qui fecit cælum et terram.






Ant. Lætátus sum * in his, quæ dicta sunt mihi. ‡


Psalmus 121 [5]


121:1  Lætátus sum in his, quæ dicta sunt mihi: * ‡ In domum Dómini íbimus.


121:2 Stantes erant pedes nostri, * in átriis tuis, Ierúsalem.


121:3 Ierúsalem, quæ ædificátur ut cívitas: * cuius participátio eius in idípsum.


121:4 Illuc enim ascendérunt tribus, tribus Dómini: * testimónium Israël ad confiténdum nómini Dómini.


121:5 Quia illic sedérunt sedes in iudício, * sedes super domum David.


121:6 Rogáte quæ ad pacem sunt Ierúsalem: * et abundántia diligéntibus te:


121:7 Fiat pax in virtúte tua: * et abundántia in túrribus tuis.


121:8 Propter fratres meos, et próximos meos, * loquébar pacem de te:


121:9 Propter domum Dómini, Dei nostri, * quæsívi bona tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lætátus sum in his, quæ dicta sunt mihi.






Capitulum Hymnus Versus {ex Commune aut Festo}



Sir 44:16-17


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.


℟. Deo grátias.


 


Hymnus


Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Magnificat {Antiphona ex Proprio Sanctorum}



Ant. O Doctor óptime, * Ecclésiæ sanctæ lumen, beáte Francísce, divínæ legis amátor, deprecáre pro nobis Fílium Dei.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. O Doctor óptime, Ecclésiæ sanctæ lumen, beáte Francísce, divínæ legis amátor, deprecáre pro nobis Fílium Dei.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui ad animárum salútem beátum Francíscum Confessórem tuum atque Pontíficem ómnibus ómnia factum esse voluísti: concéde propítius; ut caritátis tuæ dulcédine perfúsi, eius dirigéntibus mónitis ac suffragántibus méritis, ætérna gáudia consequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Psalmi {ex Psalterio secundum diem}



Ant. Salvum me fac, * Dómine, propter misericórdiam tuam.


Psalmus 6 [1]


6:2 Dómine, ne in furóre tuo árguas me, * neque in ira tua corrípias me.


6:3 Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.


6:4 Et ánima mea turbáta est valde: * sed tu, Dómine, úsquequo?


6:5 Convértere, Dómine, et éripe ánimam meam: * salvum me fac propter misericórdiam tuam.


6:6 Quóniam non est in morte qui memor sit tui: * in inférno autem quis confitébitur tibi?


6:7 Laborávi in gémitu meo, † lavábo per síngulas noctes lectum meum: * lácrimis meis stratum meum rigábo.


6:8 Turbátus est a furóre óculus meus: * inveterávi inter omnes inimícos meos.


6:9 Discédite a me, omnes, qui operámini iniquitátem: * quóniam exaudívit Dóminus vocem fletus mei.


6:10 Exaudívit Dóminus deprecatiónem meam, * Dóminus oratiónem meam suscépit.


6:11 Erubéscant, et conturbéntur veheménter omnes inimíci mei: * convertántur et erubéscant valde velóciter.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 7(2-10) [2]


7:2 Dómine, Deus meus, in te sperávi: * salvum me fac ex ómnibus persequéntibus me, et líbera me.


7:3 Nequándo rápiat ut leo ánimam meam, * dum non est qui rédimat, neque qui salvum fáciat.


7:4 Dómine, Deus meus, si feci istud, * si est iníquitas in mánibus meis:


7:5 Si réddidi retribuéntibus mihi mala, * décidam mérito ab inimícis meis inánis.


7:6 Persequátur inimícus ánimam meam, † et comprehéndat, et concúlcet in terra vitam meam, * et glóriam meam in púlverem dedúcat.


7:7 Exsúrge, Dómine, in ira tua: * et exaltáre in fínibus inimicórum meórum.


7:7 Et exsúrge, Dómine, Deus meus, in præcépto quod mandásti: *  et synagóga populórum circúmdabit te.


7:8 Et propter hanc in altum regrédere: *  Dóminus iúdicat pópulos.


7:9 Iúdica me, Dómine, secúndum iustítiam meam, * et secúndum innocéntiam meam super me.


7:10 Consumétur nequítia peccatórum, et díriges iustum, * scrutans corda et renes, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 7(11-18) [3]


7:11 Iustum adiutórium meum a Dómino, * qui salvos facit rectos corde.


7:12 Deus iudex iustus, fortis, et pátiens: * numquid iráscitur per síngulos dies?


7:13 Nisi convérsi fuéritis, gládium suum vibrábit: * arcum suum teténdit, et parávit illum.


7:14 Et in eo parávit vasa mortis: * sagíttas suas ardéntibus effécit.


7:15 Ecce, partúriit iniustítiam: * concépit dolórem, et péperit iniquitátem.


7:16 Lacum apéruit, et effódit eum: * et íncidit in fóveam quam fecit.


7:17 Convertétur dolor eius in caput eius: * et in vérticem ipsíus iníquitas eius descéndet.


7:18 Confitébor Dómino secúndum iustítiam eius: * et psallam nómini Dómini altíssimi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvum me fac, Dómine, propter misericórdiam tuam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






S. Martinæ Virginis et Martyris
III. classis

Tempora: Feria III infra Hebdomadam Septuagesimæ


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Invitatorium {Antiphona ex Commune aut Festo}



Ant. Regem Vírginum Dóminum, * Veníte, adorémus.


Ant. Regem Vírginum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Vírginum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Vírginum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Vírginum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Vírginum Dóminum, * Veníte, adorémus.






Hymnus {ex Proprio Sanctorum}



Martínæ célebri pláudite nómini,


Cives Romúlei, pláudite glóriæ:


Insígnem méritis dícite Vírginem,


Christi dícite Mártyrem.


 


Hæc dum conspícuis orta paréntibus


Inter delícias, inter amábiles


Luxus illécebras, dítibus áffluit


Faustæ munéribus domus,


 


Vitæ despíciens cómmoda, dédicat


Se rerum Dómino, et munífica manu


Christi paupéribus distríbuens opes,


Quærit prǽmia cǽlitum.


 


Non illam crúcians úngula, non feræ,


Non virgæ horríbili vúlnere cómmovent;


Hinc lapsi e Súperum sédibus Angeli


Cælésti dape récreant.


 


Quin et depósita sævítie leo


Se rictu plácido próicit ad pedes:


Te, Martína, tamen dans gládius neci


Cæli cœ́tibus ínserit.


 


Te, thuris rédolens ara vapóribus,


Quæ fumat, précibus iúgiter ínvocat,


Et falsum périmens auspícium, tui


Delet nóminis ómine.


 


A nobis ábigas lúbrica gáudia,


Tu, qui Martýribus dexter ades, Deus


Une et Trine: tuis da fámulis iubar,


Quo clemens ánimos beas.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Expúgna, Dómine, * impugnántes me.


Psalmus 34(1-10) [1]


34:1 Iúdica, Dómine, nocéntes me, * expúgna impugnántes me.


34:2 Apprehénde arma et scutum: * et exsúrge in adiutórium mihi.


34:3 Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.


34:4 Confundántur et revereántur, * quæréntes ánimam meam.


34:4 Avertántur retrórsum, et confundántur * cogitántes mihi mala.


34:5 Fiant tamquam pulvis ante fáciem venti: * et Ángelus Dómini coárctans eos.


34:6 Fiat via illórum ténebræ et lúbricum: * et Ángelus Dómini pérsequens eos.


34:7 Quóniam gratis abscondérunt mihi intéritum láquei sui: * supervácue exprobravérunt ánimam meam.


34:8 Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.


34:9 Ánima autem mea exsultábit in Dómino: * et delectábitur super salutári suo.


34:10 Ómnia ossa mea dicent: * Dómine, quis símilis tibi?


34:10 Erípiens ínopem de manu fortiórum eius: * egénum et páuperem a diripiéntibus eum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Expúgna, Dómine, impugnántes me.






Ant. Restítue ánimam meam * a malefáctis eórum, Dómine.


Psalmus 34(11-17) [2]


34:11 Surgéntes testes iníqui, * quæ ignorábam interrogábant me.


34:12 Retribuébant mihi mala pro bonis: * sterilitátem ánimæ meæ.


34:13 Ego autem cum mihi molésti essent, * induébar cilício.


34:13 Humiliábam in ieiúnio ánimam meam: * et orátio mea in sinu meo convertétur.


34:14 Quasi próximum, et quasi fratrem nostrum, sic complacébam: * quasi lugens et contristátus, sic humiliábar.


34:15 Et advérsum me lætáti sunt, et convenérunt: * congregáta sunt super me flagélla, et ignorávi.


34:16 Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.


34:17 Dómine, quando respícies? * restítue ánimam meam a malignitáte eórum, a leónibus únicam meam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Restítue ánimam meam a malefáctis eórum, Dómine.






Ant. Exsúrge, Dómine, * et inténde iudício meo.


Psalmus 34(18-28) [3]


34:18 Confitébor tibi in ecclésia magna, * in pópulo gravi laudábo te.


34:19 Non supergáudeant mihi qui adversántur mihi iníque: * qui odérunt me gratis et ánnuunt óculis.


34:20 Quóniam mihi quidem pacífice loquebántur: * et in iracúndia terræ loquéntes, dolos cogitábant.


34:21 Et dilatavérunt super me os suum: * dixérunt: Euge, euge, vidérunt óculi nostri.


34:22 Vidísti, Dómine, ne síleas: * Dómine, ne discédas a me.


34:23 Exsúrge et inténde iudício meo: * Deus meus, et Dóminus meus in causam meam.


34:24 Iúdica me secúndum iustítiam tuam, Dómine, Deus meus, * et non supergáudeant mihi.


34:25 Non dicant in córdibus suis: Euge, euge, ánimæ nostræ: * nec dicant: Devorávimus eum.


34:26 Erubéscant et revereántur simul, * qui gratulántur malis meis.


34:26 Induántur confusióne et reveréntia * qui magna loquúntur super me.


34:27 Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.


34:28 Et lingua mea meditábitur iustítiam tuam, * tota die laudem tuam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, et inténde iudício meo.






Ant. Noli æmulári * in eo qui prosperátur et facit iniquitátem.


Psalmus 36(1-15) [4]


36:1 Noli æmulári in malignántibus: * neque zeláveris faciéntes iniquitátem.


36:2 Quóniam tamquam fænum velóciter aréscent: * et quemádmodum ólera herbárum cito décident.


36:3 Spera in Dómino, et fac bonitátem: * et inhábita terram, et pascéris in divítiis eius.


36:4 Delectáre in Dómino: * et dabit tibi petitiónes cordis tui.


36:5 Revéla Dómino viam tuam, et spera in eo: * et ipse fáciet.


36:6 Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.


36:7 Noli æmulári in eo, qui prosperátur in via sua: * in hómine faciénte iniustítias.


36:8 Désine ab ira, et derelínque furórem: * noli æmulári ut malignéris.


36:9 Quóniam qui malignántur, exterminabúntur: * sustinéntes autem Dóminum, ipsi hereditábunt terram.


36:10 Et adhuc pusíllum, et non erit peccátor: * et quæres locum eius et non invénies.


36:11 Mansuéti autem hereditábunt terram: * et delectabúntur in multitúdine pacis.


36:12 Observábit peccátor iustum: * et stridébit super eum déntibus suis.


36:13 Dóminus autem irridébit eum: * quóniam próspicit quod véniet dies eius.


36:14 Gládium evaginavérunt peccatóres: * intendérunt arcum suum,


36:14 Ut deíciant páuperem et ínopem: * ut trucídent rectos corde.


36:15 Gládius eórum intret in corda ipsórum: * et arcus eórum confringátur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Noli æmulári in eo qui prosperátur et facit iniquitátem.






Ant. Brácchia peccatórum * conteréntur, confírmat autem iustos Dóminus.


Psalmus 36(16-29) [5]


36:16 Mélius est módicum iusto, * super divítias peccatórum multas.


36:17 Quóniam brácchia peccatórum conteréntur: * confírmat autem iustos Dóminus.


36:18 Novit Dóminus dies immaculatórum: * et heréditas eórum in ætérnum erit.


36:19 Non confundéntur in témpore malo, et in diébus famis saturabúntur: * quia peccatóres períbunt.


36:20 Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.


36:21 Mutuábitur peccátor, et non solvet: * iustus autem miserétur et tríbuet.


36:22 Quia benedicéntes ei hereditábunt terram: * maledicéntes autem ei disperíbunt.


36:23 Apud Dóminum gressus hóminis dirigéntur: * et viam eius volet.


36:24 Cum cecíderit non collidétur: * quia Dóminus suppónit manum suam.


36:25 Iúnior fui, étenim sénui: * et non vidi iustum derelíctum, nec semen eius quærens panem.


36:26 Tota die miserétur et cómmodat: * et semen illíus in benedictióne erit.


36:27 Declína a malo, et fac bonum: * et inhábita in sǽculum sǽculi.


36:28 Quia Dóminus amat iudícium, et non derelínquet sanctos suos: * in ætérnum conservabúntur.


36:28 Iniústi puniéntur: * et semen impiórum períbit.


36:29 Iusti autem hereditábunt terram: * et inhabitábunt in sǽculum sǽculi super eam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Brácchia peccatórum conteréntur, confírmat autem iustos Dóminus.






Ant. Custódi innocéntiam * et vide æquitátem.


Psalmus 36(30-40) [6]


36:30 Os iusti meditábitur sapiéntiam, * et lingua eius loquétur iudícium.


36:31 Lex Dei eius in corde ipsíus, * et non supplantabúntur gressus eius.


36:32 Consíderat peccátor iustum: * et quærit mortificáre eum.


36:33 Dóminus autem non derelínquet eum in mánibus eius: * nec damnábit eum, cum iudicábitur illi.


36:34 Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.


36:35 Vidi ímpium superexaltátum, * et elevátum sicut cedros Líbani.


36:36 Et transívi, et ecce non erat: * et quæsívi eum, et non est invéntus locus eius.


36:37 Custódi innocéntiam, et vide æquitátem: * quóniam sunt relíquiæ hómini pacífico.


36:38 Iniústi autem disperíbunt simul: * relíquiæ impiórum interíbunt.


36:39 Salus autem iustórum a Dómino: * et protéctor eórum in témpore tribulatiónis.


36:40 Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Custódi innocéntiam et vide æquitátem.






Ant. Ne in ira tua * corrípias me, Dómine.


Psalmus 37(2-11) [7]


37:2 Dómine, ne in furóre tuo árguas me, * neque in ira tua corrípias me.


37:3 Quóniam sagíttæ tuæ infíxæ sunt mihi: * et confirmásti super me manum tuam.


37:4 Non est sánitas in carne mea a fácie iræ tuæ: * non est pax óssibus meis a fácie peccatórum meórum.


37:5 Quóniam iniquitátes meæ supergréssæ sunt caput meum: * et sicut onus grave gravátæ sunt super me.


37:6 Putruérunt et corrúptæ sunt cicatríces meæ, * a fácie insipiéntiæ meæ.


37:7 Miser factus sum, et curvátus sum usque in finem: * tota die contristátus ingrediébar.


37:8 Quóniam lumbi mei impléti sunt illusiónibus: * et non est sánitas in carne mea.


37:9 Afflíctus sum, et humiliátus sum nimis: * rugiébam a gémitu cordis mei.


37:10 Dómine, ante te omne desidérium meum: * et gémitus meus a te non est abscónditus.


37:11 Cor meum conturbátum est, derelíquit me virtus mea: * et lumen oculórum meórum, et ipsum non est mecum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne in ira tua corrípias me, Dómine.






Ant. Inténde in adiutórium meum, * Dómine, virtus salútis meæ.


Psalmus 37(12-23) [8]


37:12 Amíci mei, et próximi mei * advérsum me appropinquavérunt, et stetérunt.


37:12 Et qui iuxta me erant, de longe stetérunt: * et vim faciébant qui quærébant ánimam meam.


37:13 Et qui inquirébant mala mihi, locúti sunt vanitátes: * et dolos tota die meditabántur.


37:14 Ego autem tamquam surdus non audiébam: * et sicut mutus non apériens os suum.


37:15 Et factus sum sicut homo non áudiens: * et non habens in ore suo redargutiónes.


37:16 Quóniam in te, Dómine, sperávi: * tu exáudies me, Dómine, Deus meus.


37:17 Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.


37:18 Quóniam ego in flagélla parátus sum: * et dolor meus in conspéctu meo semper.


37:19 Quóniam iniquitátem meam annuntiábo: * et cogitábo pro peccáto meo.


37:20 Inimíci autem mei vivunt, et confirmáti sunt super me: * et multiplicáti sunt qui odérunt me iníque.


37:21 Qui retríbuunt mala pro bonis, detrahébant mihi: * quóniam sequébar bonitátem.


37:22 Ne derelínquas me, Dómine, Deus meus: * ne discésseris a me.


37:23 Inténde in adiutórium meum, * Dómine, Deus, salútis meæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inténde in adiutórium meum, Dómine, virtus salútis meæ.






Ant. Ámove, Dómine, * a me plagas tuas.


Psalmus 38 [9]


38:2 Dixi: Custódiam vias meas: * ut non delínquam in lingua mea.


38:2 Pósui ori meo custódiam, * cum consísteret peccátor advérsum me.


38:3 Obmútui, et humiliátus sum, et sílui a bonis: * et dolor meus renovátus est.


38:4 Concáluit cor meum intra me: * et in meditatióne mea exardéscet ignis.


38:5 Locútus sum in lingua mea: * Notum fac mihi, Dómine, finem meum.


38:5 Et númerum diérum meórum quis est: * ut sciam quid desit mihi.


38:6 Ecce mensurábiles posuísti dies meos: * et substántia mea tamquam níhilum ante te.


38:6 Verúmtamen univérsa vánitas, * omnis homo vivens.


38:7 Verúmtamen in imágine pertránsit homo: * sed et frustra conturbátur.


38:7 Thesaurízat: * et ignórat cui congregábit ea.


38:8 Et nunc quæ est exspectátio mea? Nonne Dóminus? * Et substántia mea apud te est.


38:9 Ab ómnibus iniquitátibus meis érue me: * oppróbrium insipiénti dedísti me.


38:10 Obmútui, et non apérui os meum, quóniam tu fecísti: * ámove a me plagas tuas.


38:12 A fortitúdine manus tuæ ego deféci in increpatiónibus: * propter iniquitátem corripuísti hóminem.


38:12 Et tabéscere fecísti sicut aráneam ánimam eius: * verúmtamen vane conturbátur omnis homo.


38:13 Exáudi oratiónem meam, Dómine, et deprecatiónem meam: * áuribus pércipe lácrimas meas.


38:13 Ne síleas: quóniam ádvena ego sum apud te, et peregrínus, * sicut omnes patres mei.


38:14 Remítte mihi, ut refrígerer priúsquam ábeam, * et ámplius non ero.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ámove, Dómine, a me plagas tuas.






℣. Deus, ne síleas a me, remítte mihi.


℟. Quóniam íncola ego sum apud te et peregrínus.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De libro Génesis


Gen 2:15-18


15 Tulit ergo Dóminus Deus hóminem, et pósuit eum in paradíso voluptátis, ut operarétur, et custodíret illum:


16 Præcepítque ei, dicens: Ex omni ligno paradísi cómede;


17 De ligno autem sciéntiæ boni et mali ne cómedas: in quocúmque enim die coméderis ex eo, morte moriéris.


18 Dixit quoque Dóminus Deus: Non est bonum esse hóminem solum: faciámus ei adiutórium símile sibi.


℣. Tu autem, Dómine, miserére nobis.


℟. Deo grátias.


 


℟. Tulit Dóminus hóminem, et pósuit eum in paradíso voluptátis:


* Ut operarétur et custodíret illum.


℣. Plantáverat autem Dóminus Deus paradísum voluptátis a princípio, in quo pósuit hóminem quem formáverat.


℟. Ut operarétur et custodíret illum.






℣. Iube, Dómine, benedícere.


Benedictio. Cuius festum cólimus, ipsa intercédat pro nobis ad Dóminum.


℟. Amen.


 


Lectio 2


Gen 2:19-20


19 Formátis ígitur Dóminus Deus de humo cunctis animántibus terræ, et univérsis volatílibus cæli, addúxit ea ad Adam, ut vidéret quid vocáret ea: omne enim quod vocávit Adam ánimæ vivéntis, ipsum est nomen eius.


20 Appellavítque Adam nomínibus suis cuncta animántia, et univérsa volatília cæli, et omnes béstias terræ: Adæ vero non inveniebátur adiútor símilis eius.


Gen 2:21-24


21 Immísit ergo Dóminus Deus sopórem in Adam: cumque obdormísset, tulit unam de costis eius, et replévit carnem pro ea.


22 Et ædificávit Dóminus Deus costam, quam túlerat de Adam, in mulíerem: et addúxit eam ad Adam.


23 Dixítque Adam: Hoc nunc os ex óssibus meis, et caro de carne mea: hæc vocábitur Virágo, quóniam de viro sumpta est.


24 Quam ob rem relínquet homo patrem suum, et matrem, et adhærébit uxóri suæ: et erunt duo in carne una.


℣. Tu autem, Dómine, miserére nobis.


℟. Deo grátias.


 


℟. Immísit Dóminus sopórem in Adam, et tulit unam de costis eius: † Et ædificávit costam, quam túlerat Dóminus de Adam, in mulíerem, et addúxit eam ad Adam, ut vidéret quid vocáret eam:


* Et vocávit nomen eius Virágo, quia de viro sumpta est.


℣. Cumque obdormísset, tulit unam de costis eius, et replévit carnem pro ea.


℟. Et ædificávit costam, quam túlerat Dóminus de Adam, in mulíerem, et addúxit eam ad Adam, ut vidéret quid vocáret eam.


℣. Glória Patri, et Fílio, * et Spirítui Sancto.


℟. Et vocávit nomen eius Virágo, quia de viro sumpta est.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Martína virgo Romána, illústri génere nata, téneris adhuc annis orbáta paréntibus, ingéntes divítias lárgiter in páuperes distríbuit. Sub Alexándro príncipe iussa inánibus diis sacrificáre, immáne fácinus detestátur. Quare divérsis tormentórum genéribus cruciáta, demum in amphitheátro damnátur ad béstias; a quibus illǽsa divínitus evádens, in ardéntem rogum iniécta, incólumis páriter servátur. Nonnúlli ex eius tortóribus, capti novitáte miráculi, Christi fidem amplecténtes, palmam martýrii adépti sunt. Précibus Martínæ multa Deus prodígia patrávit, quibus iudex ácriter permótus et Vírginis constántiam demirátus, caput eídem amputári præcépit, sedénte sancto Urbáno Papa primo. Martínæ corpus, Urbáno octávo Pontífice máximo, in vetústa eiúsdem ecclésia ad Mamertínum cárcerem, cum sanctórum Mártyrum Concórdii, Epiphánii et Sociórum corpóribus repértum, eódem loco, decéntius ornáto, totíus Urbis lætítia solémniter repósitum fuit.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Martínæ Vírginis et Mártyris tuæ natalícia cólimus, per eius ad te exémpla gradiámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Psalmi {Laudes:1 Psalmi & antiphonæ  ex Psalterio secundum diem}



Ant. Cantáte * Dómino et benedícite nómini eius.


Psalmus 95 [1]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini eius: * annuntiáte de die in diem salutáre eius.


95:3 Annuntiáte inter gentes glóriam eius, * in ómnibus pópulis mirabília eius.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu eius: * sanctimónia et magnificéntia in sanctificatióne eius.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.


95:8 Tóllite hóstias, et introíte in átria eius: * adoráte Dóminum in átrio sancto eius.


95:9 Commoveátur a fácie eius univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * iudicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.


95:13 Iudicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cantáte Dómino et benedícite nómini eius.






Ant. Salutáre vultus mei, * Deus meus.


Psalmus 42 [2]


42:1 Iúdica me, Deus, et discérne causam meam de gente non sancta, * ab hómine iníquo, et dolóso érue me.


42:2 Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?


42:3 Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.


42:4 Et introíbo ad altáre Dei: * ad Deum, qui lætíficat iuventútem meam.


42:5 Confitébor tibi in cíthara, Deus, Deus meus: * quare tristis es, ánima mea? et quare contúrbas me?


42:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salutáre vultus mei, Deus meus.






Ant. Illúmina, Dómine, * vultum tuum super nos.


Psalmus 66 [3]


66:2 Deus misereátur nostri, et benedícat nobis: * illúminet vultum suum super nos, et misereátur nostri.


66:3 Ut cognoscámus in terra viam tuam, * in ómnibus géntibus salutáre tuum.


66:4 Confiteántur tibi pópuli, Deus: * confiteántur tibi pópuli omnes.


66:5 Læténtur et exsúltent gentes: * quóniam iúdicas pópulos in æquitáte, et gentes in terra dírigis.


66:6 Confiteántur tibi pópuli, Deus, confiteántur tibi pópuli omnes: *  terra dedit fructum suum.


66:7 Benedícat nos Deus, Deus noster,  benedícat nos Deus: * et métuant eum omnes fines terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illúmina, Dómine, vultum tuum super nos.






Ant. Exaltáte * Regem sæculórum in opéribus vestris.


Canticum Tobiæ [4]


Tob. 13:1-11


13:1 Magnus es, Dómine, in ætérnum, * et in ómnia sǽcula regnum tuum:


13:2 Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.


13:3 Confitémini Dómino, fílii Israël, * et in conspéctu géntium laudáte eum:


13:4 Quóniam ídeo dispérsit vos inter gentes, quæ ignórant eum, * ut vos enarrétis mirabília eius,


13:5 Et faciátis scire eos, * quia non est álius Deus omnípotens præter eum.


13:6 Ipse castigávit nos propter iniquitátes nostras: * et ipse salvábit nos propter misericórdiam suam.


13:7 Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.


13:8 Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.


13:9 Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:


13:10 Ego autem, et ánima mea * in eo lætábimur.


13:11 Benedícite Dóminum, omnes elécti eius: * ágite dies lætítiæ, et confitémini illi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Regem sæculórum in opéribus vestris.






Ant. Laudáte * nomen Dómini, qui statis in domo Dómini.


Psalmus 134 [5]


134:1 Laudáte nomen Dómini, * laudáte, servi, Dóminum.


134:2 Qui statis in domo Dómini, * in átriis domus Dei nostri.


134:3 Laudáte Dóminum, quia bonus Dóminus: * psállite nómini eius, quóniam suáve.


134:4 Quóniam Iacob elégit sibi Dóminus, * Israël in possessiónem sibi.


134:5 Quia ego cognóvi quod magnus est Dóminus, * et Deus noster præ ómnibus diis.


134:6 Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.


134:7 Edúcens nubes ab extrémo terræ: * fúlgura in plúviam fecit.


134:8 Qui prodúcit ventos de thesáuris suis: * qui percússit primogénita Ægýpti ab hómine usque ad pecus.


134:9 Et misit signa, et prodígia in médio tui, Ægýpte: * in Pharaónem, et in omnes servos eius.


134:10 Qui percússit gentes multas: * et occídit reges fortes:


134:11 Sehon, regem Amorrhæórum, et Og, regem Basan, * et ómnia regna Chánaan.


134:12 Et dedit terram eórum hereditátem, * hereditátem Israël, pópulo suo.


134:13 Dómine, nomen tuum in ætérnum: * Dómine, memoriále tuum in generatiónem et generatiónem.


134:14 Quia iudicábit Dóminus pópulum suum: * et in servis suis deprecábitur.


134:15 Simulácra géntium argéntum, et aurum, * ópera mánuum hóminum.


134:16 Os habent, et non loquéntur: * óculos habent, et non vidébunt.


134:17 Aures habent, et non áudient: * neque enim est spíritus in ore ipsórum.


134:18 Símiles illis fiant qui fáciunt ea: * et omnes qui confídunt in eis.


134:19 Domus Israël, benedícite Dómino: * domus Aaron, benedícite Dómino.


134:20 Domus Levi, benedícite Dómino: * qui timétis Dóminum, benedícite Dómino.


134:21 Benedíctus Dóminus ex Sion, * qui hábitat in Ierúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte nomen Dómini, qui statis in domo Dómini.






Capitulum Hymnus Versus {ex Commune aut Festo}



2 Cor 10:17-18


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.


℟. Deo grátias.


 


Hymnus


Tu natále solum prótege, tu bonæ


Da pacis réquiem Christíadum plagis;


Armórum strépitus, et fera prǽlia


In fines age Thrácios.


 


Et regum sócians ágmina sub crucis


Vexíllo, Sólymas néxibus éxime,


Vindéxque innócui sánguinis hósticum


Robur fúnditus érue.


 


Tu nostrum cólumen, tu decus ínclitum,


Nostrárum obséquium réspice méntium;


Romæ vota libens éxcipe, quæ pio


Te ritu canit, et colit.


 


A nobis ábigas lúbrica gáudia,


Tu, qui Martýribus dexter ades, Deus


Une et Trine: tuis da fámulis iubar,


Quo clemens ánimos beas.


Amen.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Canticum: Benedictus {Antiphona ex Proprio Sanctorum}



Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Martínæ Vírginis et Mártyris tuæ natalícia cólimus, per eius ad te exémpla gradiámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Deus meus * in te confído non erubéscam.


Psalmus 24(1-7) [1]


24:1 Ad te, Dómine, levávi ánimam meam: * Deus meus, in te confído, non erubéscam.


24:3 Neque irrídeant me inimíci mei: * étenim univérsi, qui sústinent te, non confundéntur.


24:4 Confundántur omnes iníqua agéntes * supervácue.


24:4 Vias tuas, Dómine, demónstra mihi: * et sémitas tuas édoce me.


24:5 Dírige me in veritáte tua, et doce me: * quia tu es, Deus, salvátor meus, et te sustínui tota die.


24:6 Reminíscere miseratiónum tuárum, Dómine, * et misericordiárum tuárum, quæ a sǽculo sunt.


24:7 Delícta iuventútis meæ, * et ignorántias meas ne memíneris.


24:7 Secúndum misericórdiam tuam meménto mei tu: * propter bonitátem tuam, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(8-14) [2]


24:8 Dulcis et rectus Dóminus: * propter hoc legem dabit delinquéntibus in via.


24:9 Díriget mansuétos in iudício: * docébit mites vias suas.


24:10 Univérsæ viæ Dómini, misericórdia et véritas, * requiréntibus testaméntum eius et testimónia eius.


24:11 Propter nomen tuum, Dómine, propitiáberis peccáto meo: * multum est enim.


24:12 Quis est homo qui timet Dóminum? * legem státuit ei in via, quam elégit.


24:13 Ánima eius in bonis demorábitur: * et semen eius hereditábit terram.


24:14 Firmaméntum est Dóminus timéntibus eum: * et testaméntum ipsíus ut manifestétur illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(15-22) [3]


24:15 Óculi mei semper ad Dóminum: * quóniam ipse evéllet de láqueo pedes meos.


24:16 Réspice in me, et miserére mei: * quia únicus et pauper sum ego.


24:17 Tribulatiónes cordis mei multiplicátæ sunt: * de necessitátibus meis érue me.


24:18 Vide humilitátem meam, et labórem meum: * et dimítte univérsa delícta mea.


24:19 Réspice inimícos meos quóniam multiplicáti sunt, * et ódio iníquo odérunt me.


24:20 Custódi ánimam meam, et érue me: * non erubéscam quóniam sperávi in te.


24:21 Innocéntes et recti adhæsérunt mihi: * quia sustínui te.


24:22 Líbera, Deus, Israël, * ex ómnibus tribulatiónibus suis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus in te confído non erubéscam.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Prídie Kaléndas Februárii Luna quinta décima Anno Dómini 2029


 


Augústæ Taurinórum sancti Ioánnis Bosco, Confessóris, Societátis Salesiánæ ac Institúti Filiárum Maríæ Auxiliatrícis Fundatóris, animárum zelo et fídei propagándæ conspícui, quem Pius Papa Undécimus Sanctórum fastis adscrípsit.


Romæ, via Portuénsi, sanctórum Mártyrum Cyri et Ioánnis, qui, pro confessióne Christi, post multa torménta, cápite truncáti sunt.


Alexandríæ natális sancti Metráni Mártyris, qui, sub Décio Imperatóre, cum ad iussiónem Paganórum nollet ímpia verba proférre, hi totum eius corpus fústibus collisérunt, vultúmque et óculos præacútis cálamis terebrántes, cum cruciátibus expulérunt ipsum extra urbem, ibíque lapídibus oppréssum interemérunt.


Ibídem sanctórum Mártyrum Saturníni, Thyrsi et Victóris.


Item Alexandríæ sanctórum Mártyrum Tharsícii, Zótici, Cyríaci et Sociórum.


Cýzici, in Hellespónto, sanctæ Tryphǽnæ Mártyris, quæ, plúrimis torméntis superátis, a tauro demum necáta, martýrii palmam proméruit.


Mútinæ sancti Geminiáni Epíscopi, miraculórum glória conspícui.


In Província Mediolanénsi sancti Iúlii, Presbýteri et Confessóris, témpore Imperatóris Theodósii.


Neápoli sancti Francísci Xavérii-Maríæ Biánchi, Confessóris, Clérici Reguláris sancti Pauli, signis, donis cæléstibus et admirábili patiéntia illústris, quem Pius Papa Duodécimus ad suprémos honóres Sanctórum éxtulit.


Romæ sanctæ Marcéllæ Víduæ, cuius præcláras laudes beátus Hierónymus scripsit.


Item Romæ Beátæ Ludovícæ Albertóniæ, Víduæ Románæ, ex tértio Ordine sancti Francísci, virtútibus claræ.


Eódem die Translátio sancti Marci Evangelístæ, cum sacrum eius corpus ex Alexandría, a bárbaris tunc occupáta, Venétias allátum, ibídem in maióri Ecclésia, eius nómine consecráta, honorificentíssime cónditum fuit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Respéxit me * et exaudívit deprecatiónem meam Dóminus.


Psalmus 39(2-9) [1]


39:2 Exspéctans exspectávi Dóminum, * et inténdit mihi.


39:3 Et exaudívit preces meas: * et edúxit me de lacu misériæ, et de luto fæcis.


39:3 Et státuit super petram pedes meos: * et diréxit gressus meos.


39:4 Et immísit in os meum cánticum novum, * carmen Deo nostro.


39:4 Vidébunt multi, et timébunt: * et sperábunt in Dómino.


39:5 Beátus vir, cuius est nomen Dómini spes eius: * et non respéxit in vanitátes et insánias falsas.


39:6 Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.


39:6 Annuntiávi et locútus sum: * multiplicáti sunt super númerum.


39:7 Sacrifícium et oblatiónem noluísti: * aures autem perfecísti mihi.


39:7 Holocáustum et pro peccáto non postulásti: * tunc dixi: Ecce, vénio.


39:8 In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(10-14) [2]


39:10 Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.


39:11 Iustítiam tuam non abscóndi in corde meo: * veritátem tuam et salutáre tuum dixi.


39:11 Non abscóndi misericórdiam tuam et veritátem tuam * a concílio multo.


39:12 Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.


39:13 Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.


39:13 Multiplicátæ sunt super capíllos cápitis mei: * et cor meum derelíquit me.


39:14 Compláceat tibi, Dómine, ut éruas me: * Dómine, ad adiuvándum me réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(15-18) [3]


39:15 Confundántur et revereántur simul, qui quærunt ánimam meam, * ut áuferant eam.


39:15 Convertántur retrórsum, et revereántur, * qui volunt mihi mala.


39:16 Ferant conféstim confusiónem suam, * qui dicunt mihi: Euge, euge.


39:17 Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.


39:18 Ego autem mendícus sum, et pauper: * Dóminus sollícitus est mei.


39:18 Adiútor meus, et protéctor meus tu es: * Deus meus, ne tardáveris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Respéxit me et exaudívit deprecatiónem meam Dóminus.






Capitulum Responsorium Versus {ex Commune aut Festo}



2 Cor 10:17-18


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.


℟. Deo grátias.


 


℟.br. Spécie tua * Et pulchritúdine tua.


℟. Spécie tua * Et pulchritúdine tua.


℣. Inténde, próspere procéde, et regna.


℟. Et pulchritúdine tua.


℣. Glória Patri, et Fílio, * et Spirítui Sancto.


℟. Spécie tua * Et pulchritúdine tua.


 


℣. Adiuvábit eam Deus vultu suo.


℟. Deus in médio eius, non commovébitur.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Martínæ Vírginis et Mártyris tuæ natalícia cólimus, per eius ad te exémpla gradiámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Suscepísti me, Dómine: * et confirmásti me in conspéctu tuo.


Psalmus 40 [1]


40:2 Beátus qui intéllegit super egénum, et páuperem: * in die mala liberábit eum Dóminus.


40:3 Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.


40:4 Dóminus opem ferat illi super lectum dolóris eius: * univérsum stratum eius versásti in infirmitáte eius.


40:5 Ego dixi: Dómine, miserére mei: * sana ánimam meam, quia peccávi tibi.


40:6 Inimíci mei dixérunt mala mihi: * Quando moriétur, et períbit nomen eius?


40:7 Et si ingrediebátur ut vidéret, vana loquebátur: * cor eius congregávit iniquitátem sibi.


40:7 Egrediebátur foras, * et loquebátur in idípsum.


40:8 Advérsum me susurrábant omnes inimíci mei: * advérsum me cogitábant mala mihi.


40:9 Verbum iníquum constituérunt advérsum me: * Numquid qui dormit non adíciet ut resúrgat?


40:10 Étenim homo pacis meæ, in quo sperávi: * qui edébat panes meos, magnificávit super me supplantatiónem.


40:11 Tu autem, Dómine, miserére mei, et resúscita me: * et retríbuam eis.


40:12 In hoc cognóvi quóniam voluísti me: * quóniam non gaudébit inimícus meus super me.


40:13 Me autem propter innocéntiam suscepísti: * et confirmásti me in conspéctu tuo in ætérnum.


40:14 Benedíctus Dóminus, Deus Israël, a sǽculo et usque in sǽculum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(2-6) [2]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(7-12) [3]


41:7 Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum eius.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscepísti me, Dómine: et confirmásti me in conspéctu tuo.






Capitulum Responsorium Versus {ex Commune aut Festo}



2 Cor 11:2


Æmulor enim vos Dei æmulatióne. Despóndi enim vos uni viro vírginem castam exhibére Christo.


℟. Deo grátias.


 


℟.br. Adiuvábit eam * Deus vultu suo.


℟. Adiuvábit eam * Deus vultu suo.


℣. Deus in médio eius, non commovébitur.


℟. Deus vultu suo.


℣. Glória Patri, et Fílio, * et Spirítui Sancto.


℟. Adiuvábit eam * Deus vultu suo.


 


℣. Elégit eam Deus, et præelégit eam.


℟. In tabernáculo suo habitáre facit eam.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Martínæ Vírginis et Mártyris tuæ natalícia cólimus, per eius ad te exémpla gradiámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Salvásti nos, * Dómine, et in nómine tuo confitébimur in sǽcula.


Psalmus 43(2-9) [1]


43:2 Deus áuribus nostris audívimus: * patres nostri annuntiavérunt nobis.


43:2 Opus, quod operátus es in diébus eórum, * et in diébus antíquis.


43:3 Manus tua gentes dispérdidit, et plantásti eos: * afflixísti pópulos, et expulísti eos.


43:4 Nec enim in gládio suo possedérunt terram, * et brácchium eórum non salvávit eos:


43:4 Sed déxtera tua, et brácchium tuum, et illuminátio vultus tui: * quóniam complacuísti in eis.


43:5 Tu es ipse Rex meus et Deus meus: * qui mandas salútes Iacob.


43:6 In te inimícos nostros ventilábimus cornu: * et in nómine tuo spernémus insurgéntes in nobis.


43:7 Non enim in arcu meo sperábo: * et gládius meus non salvábit me.


43:8 Salvásti enim nos de affligéntibus nos: * et odiéntes nos confudísti.


43:9 In Deo laudábimur tota die: * et in nómine tuo confitébimur in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(10-20) [2]


43:10 Nunc autem repulísti et confudísti nos: * et non egrediéris, Deus, in virtútibus nostris.


43:11 Avertísti nos retrórsum post inimícos nostros: * et qui odérunt nos, diripiébant sibi.


43:12 Dedísti nos tamquam oves escárum: * et in géntibus dispersísti nos.


43:13 Vendidísti pópulum tuum sine prétio: * et non fuit multitúdo in commutatiónibus eórum.


43:14 Posuísti nos oppróbrium vicínis nostris, * subsannatiónem et derísum his, qui sunt in circúitu nostro.


43:15 Posuísti nos in similitúdinem géntibus: * commotiónem cápitis in pópulis.


43:16 Tota die verecúndia mea contra me est, * et confúsio faciéi meæ coopéruit me.


43:17 A voce exprobrántis, et obloquéntis: * a fácie inimíci, et persequéntis.


43:18 Hæc ómnia venérunt super nos, nec oblíti sumus te: * et iníque non égimus in testaménto tuo.


43:19 Et non recéssit retro cor nostrum: * et declinásti sémitas nostras a via tua:


43:20 Quóniam humiliásti nos in loco afflictiónis, * et coopéruit nos umbra mortis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(21-26) [3]


43:21 Si oblíti sumus nomen Dei nostri, * et si expándimus manus nostras ad deum aliénum:


43:22 Nonne Deus requíret ista? * ipse enim novit abscóndita cordis.


43:22 Quóniam propter te mortificámur tota die: * æstimáti sumus sicut oves occisiónis.


43:23 Exsúrge, quare obdórmis, Dómine? * exsúrge, et ne repéllas in finem.


43:24 Quare fáciem tuam avértis, * oblivísceris inópiæ nostræ, et tribulatiónis nostræ?


43:25 Quóniam humiliáta est in púlvere ánima nostra: * conglutinátus est in terra venter noster.


43:26 Exsúrge, Dómine, ádiuva nos: * et rédime nos propter nomen tuum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvásti nos, Dómine, et in nómine tuo confitébimur in sǽcula.






Capitulum Responsorium Versus {ex Commune aut Festo}



Sir 51:13-14


Dómine, Deus meus, exaltásti super terram habitatiónem meam, et pro morte defluénte deprecáta sum. Invocávi Dóminum, Patrem Dómini mei, ut non derelínquat me in die tribulatiónis meæ, et in témpore superbórum sine adiutório.


℟. Deo grátias.


 


℟.br. Elégit eam Deus, * Et præelégit eam.


℟. Elégit eam Deus, * Et præelégit eam.


℣. In tabernáculo suo habitáre facit eam.


℟. Et præelégit eam.


℣. Glória Patri, et Fílio, * et Spirítui Sancto.


℟. Elégit eam Deus, * Et præelégit eam.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Martínæ Vírginis et Mártyris tuæ natalícia cólimus, per eius ad te exémpla gradiámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Psalmi {Psalmi & antiphonæ  ex Psalterio secundum diem}



Ant. Qui hábitas in cælis, * miserére nobis.


Psalmus 122 [1]


122:1 Ad te levávi óculos meos, * qui hábitas in cælis.


122:2 Ecce, sicut óculi servórum * in mánibus dominórum suórum,


122:2 Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.


122:3 Miserére nostri, Dómine, miserére nostri: * quia multum repléti sumus despectióne:


122:4 Quia multum repléta est ánima nostra: * oppróbrium abundántibus, et despéctio supérbis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui hábitas in cælis, miserére nobis.






Ant. Adiutórium nostrum * in nómine Dómini.


Psalmus 123 [2]


123:1 Nisi quia Dóminus erat in nobis, dicat nunc Israël: *  nisi quia Dóminus erat in nobis,


123:2 Cum exsúrgerent hómines in nos, *  forte vivos deglutíssent nos:


123:3 Cum irascerétur furor eórum in nos, *  fórsitan aqua absorbuísset nos.


123:5 Torréntem pertransívit ánima nostra: * fórsitan pertransísset ánima nostra aquam intolerábilem.


123:6 Benedíctus Dóminus * qui non dedit nos in captiónem déntibus eórum.


123:7 Ánima nostra sicut passer erépta est * de láqueo venántium:


123:7 Láqueus contrítus est, * et nos liberáti sumus.


123:8 Adiutórium nostrum in nómine Dómini, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiutórium nostrum in nómine Dómini.






Ant. In circúitu pópuli sui * Dóminus, ex hoc nunc et usque in sǽculum.


Psalmus 124 [3]


124:1 Qui confídunt in Dómino, sicut mons Sion: * non commovébitur in ætérnum, qui hábitat  in Ierúsalem.


124:2 Montes in circúitu eius: † et Dóminus in circúitu pópuli sui, * ex hoc nunc et usque in sǽculum.


124:3 Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.


124:4 Bénefac, Dómine, bonis, * et rectis corde.


124:5 Declinántes autem in obligatiónes addúcet Dóminus cum operántibus iniquitátem: * pax super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In circúitu pópuli sui Dóminus, ex hoc nunc et usque in sǽculum.






Ant. Magnificávit Dóminus * fácere nobíscum: facti sumus lætántes.


Psalmus 125 [4]


125:1 In converténdo Dóminus captivitátem Sion: * facti sumus sicut consoláti:


125:2 Tunc replétum est gáudio os nostrum: * et lingua nostra exsultatióne.


125:2 Tunc dicent inter gentes: * Magnificávit Dóminus fácere cum eis.


125:3 Magnificávit Dóminus fácere nobíscum: * facti sumus lætántes.


125:4 Convérte, Dómine, captivitátem nostram, * sicut torrens in Austro.


125:5 Qui séminant in lácrimis, * in exsultatióne metent.


125:6 Eúntes ibant et flebant, * mitténtes sémina sua.


125:6 Veniéntes autem vénient cum exsultatióne, * portántes manípulos suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnificávit Dóminus fácere nobíscum: facti sumus lætántes.






Ant. Dóminus ædíficet * nobis domum, et custódiat civitátem.


Psalmus 126 [5]


126:1 Nisi Dóminus ædificáverit domum, * in vanum laboravérunt qui ædíficant eam.


126:1 Nisi Dóminus custodíerit civitátem, * frustra vígilat qui custódit eam.


126:2 Vanum est vobis ante lucem súrgere: * súrgite postquam sedéritis, qui manducátis panem dolóris.


126:2 Cum déderit diléctis suis somnum: *  ecce heréditas Dómini fílii: merces, fructus ventris.


126:4 Sicut sagíttæ in manu poténtis: * ita fílii excussórum.


126:5 Beátus vir, qui implévit desidérium suum ex ipsis: * non confundétur cum loquétur inimícis suis in porta.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus ædíficet nobis domum, et custódiat civitátem.






Capitulum Hymnus Versus {ex Commune aut Festo}



2 Cor 10:17-18


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.


℟. Deo grátias.


 


Hymnus


Tu natále solum prótege, tu bonæ


Da pacis réquiem Christíadum plagis;


Armórum strépitus, et fera prǽlia


In fines age Thrácios.


 


Et regum sócians ágmina sub crucis


Vexíllo, Sólymas néxibus éxime,


Vindéxque innócui sánguinis hósticum


Robur fúnditus érue.


 


Tu nostrum cólumen, tu decus ínclitum,


Nostrárum obséquium réspice méntium;


Romæ vota libens éxcipe, quæ pio


Te ritu canit, et colit.


 


A nobis ábigas lúbrica gáudia,


Tu, qui Martýribus dexter ades, Deus


Une et Trine: tuis da fámulis iubar,


Quo clemens ánimos beas.


Amen.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Canticum: Magnificat {Antiphona ex Proprio Sanctorum}



Ant. Veni, Sponsa Christi, * áccipe corónam, quam tibi Dóminus præparávit in ætérnum.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Veni, Sponsa Christi, áccipe corónam, quam tibi Dóminus præparávit in ætérnum.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Martínæ Vírginis et Mártyris tuæ natalícia cólimus, per eius ad te exémpla gradiámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Psalmi {ex Psalterio secundum diem}



Ant. Tu, Dómine, * servábis nos: et custódies nos in ætérnum.


Psalmus 11 [1]


11:2 Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.


11:3 Vana locúti sunt unusquísque ad próximum suum: * lábia dolósa, in corde et corde locúti sunt.


11:4 Dispérdat Dóminus univérsa lábia dolósa, * et linguam magníloquam.


11:5 Qui dixérunt: Linguam nostram magnificábimus, † lábia nostra a nobis sunt, * quis noster Dóminus est?


11:6 Propter misériam ínopum, et gémitum páuperum, * nunc exsúrgam, dicit Dóminus.


11:6 Ponam in salutári: * fiduciáliter agam in eo.


11:7 Elóquia Dómini, elóquia casta: * argéntum igne examinátum, probátum terræ purgátum séptuplum.


11:8 Tu, Dómine, servábis nos: et custódies nos * a generatióne hac in ætérnum.


11:9 In circúitu ímpii ámbulant: * secúndum altitúdinem tuam multiplicásti fílios hóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 12 [2]


12:1 Úsquequo, Dómine, obliviscéris me in finem? * Úsquequo avértis fáciem tuam a me?


12:2 Quámdiu ponam consília in ánima mea, * dolórem in corde meo per diem?


12:3 Úsquequo exaltábitur inimícus meus super me? *  réspice, et exáudi me, Dómine, Deus meus.


12:4 Illúmina óculos meos ne umquam obdórmiam in morte: *  nequándo dicat inimícus meus: Præválui advérsus eum.


12:5 Qui tríbulant me, exsultábunt si motus fúero: *  ego autem in misericórdia tua sperávi.


12:6 Exsultábit cor meum in salutári tuo: † cantábo Dómino qui bona tríbuit mihi: * et psallam nómini Dómini altíssimi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 15 [3]


15:1 Consérva me, Dómine, quóniam sperávi in te. †  Dixi Dómino: Deus meus es tu, * quóniam bonórum meórum non eges.


15:3 Sanctis, qui sunt in terra eius, * mirificávit omnes voluntátes meas in eis.


15:4 Multiplicátæ sunt infirmitátes eórum: * póstea acceleravérunt.


15:4 Non congregábo conventícula eórum de sanguínibus, * nec memor ero nóminum eórum per lábia mea.


15:5 Dóminus pars hereditátis meæ, et cálicis mei: * tu es, qui restítues hereditátem meam mihi.


15:6 Funes cecidérunt mihi in præcláris: * étenim heréditas mea præclára est mihi.


15:7 Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.


15:8 Providébam Dóminum in conspéctu meo semper: * quóniam a dextris est mihi, ne commóvear.


15:9 Propter hoc lætátum est cor meum, et exsultávit lingua mea: * ínsuper et caro mea requiéscet in spe.


15:10 Quóniam non derelínques ánimam meam in inférno: * nec dabis sanctum tuum vidére corruptiónem.


15:11 Notas mihi fecísti vias vitæ, † adimplébis me lætítia cum vultu tuo: * delectatiónes in déxtera tua usque in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tu, Dómine, servábis nos: et custódies nos in ætérnum.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.






S. Joannis Bosco Confessoris
III. classis

Tempora: Feria IV infra Hebdomadam Septuagesimæ


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Invitatorium {Antiphona ex Commune aut Festo}



Ant. Regem Confessórum Dóminum, * Veníte, adorémus.


Ant. Regem Confessórum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Confessórum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Confessórum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Confessórum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Confessórum Dóminum, * Veníte, adorémus.






Hymnus {ex Commune aut Festo}



Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Speciósus forma * præ fíliis hóminum, diffúsa est grátia in lábiis tuis.


Psalmus 44(2a-10b) [1]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et iustítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Speciósus forma præ fíliis hóminum, diffúsa est grátia in lábiis tuis.






Ant. Confitebúntur tibi * pópuli Deus in ætérnum.


Psalmus 44(11-18b) [2]


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória eius fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ eius afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitebúntur tibi pópuli Deus in ætérnum.






Ant. Adiútor in tribulatiónibus * Deus noster.


Psalmus 45 [3]


45:2 Deus noster refúgium, et virtus: * adiútor in tribulatiónibus, quæ invenérunt nos nimis.


45:3 Proptérea non timébimus dum turbábitur terra: * et transferéntur montes in cor maris.


45:4 Sonuérunt, et turbátæ sunt aquæ eórum: * conturbáti sunt montes in fortitúdine eius.


45:5 Flúminis ímpetus lætíficat civitátem Dei: * sanctificávit tabernáculum suum Altíssimus.


45:6 Deus in médio eius, non commovébitur: * adiuvábit eam Deus mane dilúculo.


45:7 Conturbátæ sunt gentes, et inclináta sunt regna: * dedit vocem suam, mota est terra.


45:8 Dóminus virtútum nobíscum: * suscéptor noster Deus Iacob.


45:9 Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.


45:10 Arcum cónteret, et confrínget arma: * et scuta combúret igni.


45:11 Vacáte, et vidéte quóniam ego sum Deus: * exaltábor in géntibus, et exaltábor in terra.


45:12 Dóminus virtútum nobíscum: * suscéptor noster Deus Iacob.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiútor in tribulatiónibus Deus noster.






Ant. Magnus Dóminus * et laudábilis nimis in civitáte Dei nostri. ‡


Psalmus 47 [4]


47:2  Magnus Dóminus, et laudábilis nimis in civitáte Dei nostri, ‡ in monte sancto eius.


47:3 Fundátur exsultatióne univérsæ terræ mons Sion, * látera Aquilónis, cívitas Regis magni.


47:4 Deus in dómibus eius cognoscétur: * cum suscípiet eam.


47:5 Quóniam ecce reges terræ congregáti sunt: * convenérunt in unum.


47:6 Ipsi vidéntes sic admiráti sunt, conturbáti sunt, commóti sunt: * tremor apprehéndit eos.


47:7 Ibi dolóres ut parturiéntis: * in spíritu veheménti cónteres naves Tharsis.


47:9 Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.


47:10 Suscépimus, Deus, misericórdiam tuam, * in médio templi tui.


47:11 Secúndum nomen tuum, Deus, sic et laus tua in fines terræ: * iustítia plena est déxtera tua.


47:12 Lætétur mons Sion, et exsúltent fíliæ Iudæ: * propter iudícia tua, Dómine.


47:13 Circúmdate Sion, et complectímini eam: * narráte in túrribus eius.


47:14 Pónite corda vestra in virtúte eius: * et distribúite domos eius, ut enarrétis in progénie áltera.


47:15 Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnus Dóminus et laudábilis nimis in civitáte Dei nostri.






Ant. Os meum loquétur * sapiéntiam: et meditátio cordis mei prudéntiam.


Psalmus 48(2-13) [5]


48:2 Audíte hæc, omnes gentes: * áuribus percípite omnes, qui habitátis orbem:


48:3 Quique terrígenæ, et fílii hóminum: * simul in unum dives et pauper.


48:4 Os meum loquétur sapiéntiam: * et meditátio cordis mei prudéntiam.


48:5 Inclinábo in parábolam aurem meam: * apériam in psaltério propositiónem meam.


48:6 Cur timébo in die mala? * iníquitas calcánei mei circúmdabit me:


48:7 Qui confídunt in virtúte sua: * et in multitúdine divitiárum suárum gloriántur.


48:8 Frater non rédimit, rédimet homo: * non dabit Deo placatiónem suam.


48:9 Et prétium redemptiónis ánimæ suæ: * et laborábit in ætérnum, et vivet adhuc in finem.


48:11 Non vidébit intéritum, cum víderit sapiéntes moriéntes: * simul insípiens, et stultus períbunt.


48:11 Et relínquent aliénis divítias suas: * et sepúlcra eórum domus illórum in ætérnum.


48:12 Tabernácula eórum in progénie et progénie: * vocavérunt nómina sua in terris suis.


48:13 Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Os meum loquétur sapiéntiam: et meditátio cordis mei prudéntiam.






Ant. Ne timúeris * cum dívite non descéndet in sepúlcrum glória eius.


Psalmus 48(14-21) [6]


48:14 Hæc via illórum scándalum ipsis: * et póstea in ore suo complacébunt.


48:15 Sicut oves in inférno pósiti sunt: * mors depáscet eos.


48:15 Et dominabúntur eórum iusti in matutíno: * et auxílium eórum veteráscet in inférno a glória eórum.


48:16 Verúmtamen Deus rédimet ánimam meam de manu ínferi: * cum accéperit me.


48:17 Ne timúeris, cum dives factus fúerit homo: * et cum multiplicáta fúerit glória domus eius.


48:18 Quóniam cum interíerit, non sumet ómnia: * neque descéndet cum eo glória eius.


48:19 Quia ánima eius in vita ipsíus benedicétur: * confitébitur tibi cum beneféceris ei.


48:20 Introíbit usque in progénies patrum suórum: * et usque in ætérnum non vidébit lumen.


48:21 Homo, cum in honóre esset, non intelléxit: * comparátus est iuméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne timúeris cum dívite non descéndet in sepúlcrum glória eius.






Ant. Deus deórum, * Dóminus locútus est. ‡


Psalmus 49(1-15) [7]


49:1  Deus deórum, Dóminus locútus est: * ‡ et vocávit terram,


49:1 A solis ortu usque ad occásum: * ex Sion spécies decóris eius.


49:3 Deus maniféste véniet: * Deus noster et non silébit.


49:3 Ignis in conspéctu eius exardéscet: * et in circúitu eius tempéstas válida.


49:4 Advocábit cælum desúrsum: * et terram discérnere pópulum suum.


49:5 Congregáte illi sanctos eius: * qui órdinant testaméntum eius super sacrifícia.


49:6 Et annuntiábunt cæli iustítiam eius: * quóniam Deus iudex est.


49:7 Audi, pópulus meus, et loquar: Israël, et testificábor tibi: * Deus, Deus tuus ego sum.


49:8 Non in sacrifíciis tuis árguam te: * holocáusta autem tua in conspéctu meo sunt semper.


49:9 Non accípiam de domo tua vítulos: * neque de grégibus tuis hircos.


49:10 Quóniam meæ sunt omnes feræ silvárum: * iuménta in móntibus et boves.


49:11 Cognóvi ómnia volatília cæli: * et pulchritúdo agri mecum est.


49:12 Si esuríero, non dicam tibi: * meus est enim orbis terræ, et plenitúdo eius.


49:13 Numquid manducábo carnes taurórum? * aut sánguinem hircórum potábo?


49:14 Ímmola Deo sacrifícium laudis: * et redde Altíssimo vota tua.


49:15 Et ínvoca me in die tribulatiónis: * éruam te, et honorificábis me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus deórum, Dóminus locútus est.






Ant. Intellégite, * qui obliviscímini Deum.


Psalmus 49(16-23) [8]


49:16 Peccatóri autem dixit Deus: * Quare tu enárras iustítias meas, et assúmis testaméntum meum per os tuum?


49:17 Tu vero odísti disciplínam: * et proiecísti sermónes meos retrórsum:


49:18 Si vidébas furem, currébas cum eo: * et cum adúlteris portiónem tuam ponébas.


49:19 Os tuum abundávit malítia: * et lingua tua concinnábat dolos.


49:20 Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.


49:21 Existimásti, iníque, quod ero tui símilis: * árguam te, et státuam contra fáciem tuam.


49:22 Intellégite hæc, qui obliviscímini Deum: * nequándo rápiat, et non sit qui erípiat.


49:23 Sacrifícium laudis honorificábit me: * et illic iter, quo osténdam illi salutáre Dei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Intellégite, qui obliviscímini Deum.






Ant. Acceptábis sacrifícium * iustítiæ super altáre tuum, Dómine.


Psalmus 50 [9]


50:3 Miserére mei, Deus, * secúndum magnam misericórdiam tuam.


50:3 Et secúndum multitúdinem miseratiónum tuárum, * dele iniquitátem meam.


50:4 Ámplius lava me ab iniquitáte mea: * et a peccáto meo munda me.


50:5 Quóniam iniquitátem meam ego cognósco: * et peccátum meum contra me est semper.


50:6 Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.


50:7 Ecce enim, in iniquitátibus concéptus sum: * et in peccátis concépit me mater mea.


50:8 Ecce enim, veritátem dilexísti: * incérta et occúlta sapiéntiæ tuæ manifestásti mihi.


50:9 Aspérges me hyssópo, et mundábor: * lavábis me, et super nivem dealbábor.


50:10 Audítui meo dabis gáudium et lætítiam: * et exsultábunt ossa humiliáta.


50:11 Avérte fáciem tuam a peccátis meis: * et omnes iniquitátes meas dele.


50:12 Cor mundum crea in me, Deus: * et spíritum rectum ínnova in viscéribus meis.


50:13 Ne proícias me a fácie tua: * et spíritum sanctum tuum ne áuferas a me.


50:14 Redde mihi lætítiam salutáris tui: * et spíritu principáli confírma me.


50:15 Docébo iníquos vias tuas: * et ímpii ad te converténtur.


50:16 Líbera me de sanguínibus, Deus, Deus salútis meæ: * et exsultábit lingua mea iustítiam tuam.


50:17 Dómine, lábia mea apéries: * et os meum annuntiábit laudem tuam.


50:18 Quóniam si voluísses sacrifícium, dedíssem útique: * holocáustis non delectáberis.


50:19 Sacrifícium Deo spíritus contribulátus: * cor contrítum, et humiliátum, Deus, non despícies.


50:20 Benígne fac, Dómine, in bona voluntáte tua Sion: * ut ædificéntur muri Ierúsalem.


50:21 Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Acceptábis sacrifícium iustítiæ super altáre tuum, Dómine.






℣. Audítui meo dabis gáudium et lætítiam.


℟. Et exsultábunt ossa humiliáta.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De libro Génesis


Gen 3:1-7


1 Sed et serpens erat callídior cunctis animántibus terræ quæ fécerat Dóminus Deus. Qui dixit ad mulíerem: Cur præcépit vobis Deus ut non comederétis de omni ligno paradísi?


2 Cui respóndit múlier: De fructu lignórum, quæ sunt in paradíso, véscimur:


3 De fructu vero ligni quod est in médio paradísi, præcépit nobis Deus ne comederémus, et ne tangerémus illud, ne forte moriámur.


4 Dixit autem serpens ad mulíerem: Nequáquam morte moriémini.


5 Scit enim Deus quod in quocúmque die comedéritis ex eo, aperiéntur óculi vestri, et éritis sicut dii, sciéntes bonum et malum.


6 Vidit ígitur múlier quod bonum esset lignum ad vescéndum, et pulchrum óculis, aspectúque delectábile: et tulit de fructu illíus, et comédit: dedítque viro suo, qui comédit.


7 Et apérti sunt óculi ambórum;


℣. Tu autem, Dómine, miserére nobis.


℟. Deo grátias.


 


℟. Plantáverat autem Dóminus Deus paradísum voluptátis a princípio:


* In quo pósuit hóminem, quem formáverat.


℣. Produxítque Dóminus Deus de humo omne lignum pulchrum visu, et ad vescéndum suáve; lignum étiam vitæ in médio paradísi.


℟. In quo pósuit hóminem, quem formáverat.






℣. Iube, Dómine, benedícere.


Benedictio. Cuius festum cólimus, ipse intercédat pro nobis ad Dóminum.


℟. Amen.


 


Lectio 2


Gen 3:7-13


7 Cumque cognovíssent se esse nudos, consuérunt fólia ficus, et fecérunt sibi perizómata.


8 Et cum audíssent vocem Dómini Dei deambulántis in paradíso ad auram post merídiem, abscóndit se Adam et uxor eius a fácie Dómini Dei in médio ligni paradísi.


9 Vocavítque Dóminus Deus Adam, et dixit ei: Ubi es?


10 Qui ait: Vocem tuam audívi in paradíso, et tímui, eo quod nudus essem, et abscóndi me.


11 Cui dixit: Quis enim indicávit tibi quod nudus esses, nisi quod ex ligno de quo præcéperam tibi ne coméderes, comedísti?


12 Dixítque Adam: Múlier, quam dedísti mihi sóciam, dedit mihi de ligno, et comédi.


13 Et dixit Dóminus Deus ad mulíerem: Quare hoc fecísti? Quæ respóndit: Serpens decépit me, et comédi.


Gen 3:14-20


14 Et ait Dóminus Deus ad serpéntem: Quia fecísti hoc, maledíctus es inter ómnia animántia, et béstias terræ: super pectus tuum gradiéris, et terram cómedes cunctis diébus vitæ tuæ.


15 Inimicítias ponam inter te et mulíerem, et semen tuum et semen illíus: ipsa cónteret caput tuum, et tu insidiáberis calcáneo eius.


16 Mulíeri quoque dixit: Multiplicábo ærúmnas tuas, et concéptus tuos: in dolóre páries fílios, et sub viri potestáte eris, et ipse dominábitur tui.


17 Adæ vero dixit: Quia audísti vocem uxóris tuæ, et comedísti de ligno, ex quo præcéperam tibi ne coméderes, maledícta terra in ópere tuo: in labóribus cómedes ex ea cunctis diébus vitæ tuæ.


18 Spinas et tríbulos germinábit tibi, et cómedes herbam terræ.


19 In sudóre vultus tui vescéris pane, donec revertáris in terram de qua sumptus es: quia pulvis es et in púlverem revertéris.


20 Et vocávit Adam nomen uxóris suæ, Heva: eo quod mater esset cunctórum vivéntium.


℣. Tu autem, Dómine, miserére nobis.


℟. Deo grátias.


 


℟. Ubi est Abel frater tuus? dixit Dóminus ad Cain. Néscio, Dómine, numquid custos fratris mei sum ego? Et dixit ad eum: Quid fecísti?


* Ecce vox sánguinis fratris tui Abel clamat ad me de terra.


℣. Maledíctus eris super terram, quæ apéruit os suum, et suscépit sánguinem fratris tui de manu tua.


℟. Ecce vox sánguinis fratris tui Abel clamat ad me de terra.


℣. Glória Patri, et Fílio, * et Spirítui Sancto.


℟. Ecce vox sánguinis fratris tui Abel clamat ad me de terra.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Ioánnes Bosco, húmili loco natus, post ærumnósam innocentissimámque puerítiam, stúdiis Chérii óperam dedit, quo quidem témpore ingénii et virtútum laude enítuit. Sacérdos creátus, Augústam Taurinórum pétiit, ubi ómnibus ómnia factus est; sed præsértim in adolescéntulos eósque páuperes ac derelíctos adiuvándos curam impéndit. Liberálibus disciplínis, opifícum scholis, festórum diérum ascetériis a venenátis errórum vitiorúmque pábulis puerílem ætátem removére omni ope stúduit: quam ad rem duas in Ecclésia virórum virginúmque famílias excitávit. Plúrimos ipse édidit libros christiána sapiéntia refértos. De ætérna étiam infidélium salúte per sacras suórum sodálium expeditiónes óptime méruit. Mente in Deum constánter erécta, nullis homo sanctíssimus, nec minis terréri, nec labóribus fatigári, nec curis ópprimi, nec rebus advérsis perturbári videbátur. Obiit anno salútis millésimo octingentésimo octogésimo octávo, ætátis septuagésimo tértio. A Pio undécimo, Pontífice máximo, in Sanctórum númerum relátus est.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui sanctum Ioánnem Confessórem tuum adolescéntium patrem et magístrum excitásti, ac per eum, auxiliatríce Vírgine María, novas in Ecclésia tua famílias floréscere voluísti: concéde, quǽsumus; ut eódem caritátis igne succénsi, ánimas quǽrere, tibíque soli servíre valeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Psalmi {Laudes:1 Psalmi & antiphonæ  ex Psalterio secundum diem}



Ant. Dóminus regnávit, * exsúltet terra. ‡


Psalmus 96 [1]


96:1  Dóminus regnávit, exsúltet terra: * ‡ læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus regnávit, exsúltet terra.






Ant. Te decet hymnus, * Deus, in Sion. ‡


Psalmus 64 [2]


64:2  Te decet hymnus, Deus, in Sion: * ‡ et tibi reddétur votum in Ierúsalem.


64:3 Exáudi oratiónem meam: * ad te omnis caro véniet.


64:4 Verba iniquórum prævaluérunt super nos: * et impietátibus nostris tu propitiáberis.


64:5 Beátus, quem elegísti, et assumpsísti: * inhabitábit in átriis tuis.


64:5 Replébimur in bonis domus tuæ: * sanctum est templum tuum, mirábile in æquitáte.


64:6 Exáudi nos, Deus, salutáris noster, * spes ómnium fínium terræ, et in mari longe.


64:7 Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.


64:8 Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.


64:10 Visitásti terram, et inebriásti eam: * multiplicásti locupletáre eam.


64:10 Flumen Dei replétum est aquis, parásti cibum illórum: * quóniam ita est præparátio eius.


64:11 Rivos eius inébria, multíplica genímina eius: * in stillicídiis eius lætábitur gérminans.


64:12 Benedíces corónæ anni benignitátis tuæ: * et campi tui replebúntur ubertáte.


64:13 Pinguéscent speciósa desérti: * et exsultatióne colles accingéntur.


64:14 Indúti sunt aríetes óvium, et valles abundábunt fruménto: * clamábunt, étenim hymnum dicent.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Te decet hymnus, Deus, in Sion.






Ant. Tibi, Dómine, psallam, * et intéllegam in via immaculáta.


Psalmus 100 [3]


100:1 Misericórdiam, et iudícium * cantábo tibi, Dómine:


100:2 Psallam, et intéllegam in via immaculáta, * quando vénies ad me.


100:2 Perambulábam in innocéntia cordis mei, * in médio domus meæ.


100:3 Non proponébam ante óculos meos rem iniústam: * faciéntes prævaricatiónes odívi.


100:4 Non adhǽsit mihi cor pravum: * declinántem a me malígnum non cognoscébam.


100:5 Detrahéntem secréto próximo suo, * hunc persequébar.


100:5 Supérbo óculo, et insatiábili corde, * cum hoc non edébam.


100:6 Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.


100:7 Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.


100:8 In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tibi, Dómine, psallam, et intéllegam in via immaculáta.






Ant. Dómine, magnus es tu, * et præclárus in virtúte tua.


Canticum Iudith [4]


Iudith 16:15-22


16:15 Hymnum cantémus Dómino, * hymnum novum cantémus Deo nostro.


16:16 Adonái, Dómine, magnus es tu, et præclárus in virtúte tua, * et quem superáre nemo potest.


16:17 Tibi sérviat omnis creatúra tua: * quia dixísti, et facta sunt:


16:18 Misísti spíritum tuum, et creáta sunt, * et non est qui resístat voci tuæ.


16:19 Montes a fundaméntis movebúntur cum aquis: * petræ, sicut cera, liquéscent ante fáciem tuam.


16:20 Qui autem timent te, * magni erunt apud te per ómnia.


16:21 Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.


16:22 Dabit enim ignem, et vermes in carnes eórum, * ut urántur, et séntiant usque in sempitérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, magnus es tu, et præclárus in virtúte tua.






Ant. Laudábo Deum meum * in vita mea.


Psalmus 145 [5]


145:2 Lauda, ánima mea, Dóminum, † laudábo Dóminum in vita mea: * psallam Deo meo quámdiu fúero.


145:2 Nolíte confídere in princípibus: *  in fíliis hóminum, in quibus non est salus.


145:4 Exíbit spíritus eius, et revertétur in terram suam: * in illa die períbunt omnes cogitatiónes eórum.


145:5 Beátus, cuius Deus Iacob adiútor eius, † spes eius in Dómino, Deo ipsíus: *  qui fecit cælum et terram, mare, et ómnia, quæ in eis sunt.


145:7 Qui custódit veritátem in sǽculum, † facit iudícium iniúriam patiéntibus: * dat escam esuriéntibus.


145:7 Dóminus solvit compedítos: *  Dóminus illúminat cæcos.


145:8 Dóminus érigit elísos, * Dóminus díligit iustos.


145:9 Dóminus custódit ádvenas, † pupíllum et víduam suscípiet: * et vias peccatórum dispérdet.


145:10 Regnábit Dóminus in sǽcula, Deus tuus, Sion, * in generatiónem et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudábo Deum meum in vita mea.






Capitulum Hymnus Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


Hymnus


Iesu, coróna célsior,


Et véritas sublímior,


Qui confiténti sérvulo


Reddis perénne prǽmium:


 


Da supplicánti cœ́tui,


Huius rogátu, nóxii


Remissiónem críminis,


Rumpéndo nexum vínculi.


 


Anni revérso témpore,


Dies refúlsit lúmine,


Quo Sanctus hic de córpore


Migrávit inter sídera.


 


Hic vana terræ gáudia,


Et luculénta prǽdia,


Pollúta sorde députans,


Ovans tenet cæléstia.


 


Te, Christe, Rex piíssime,


Hic confiténdo iúgiter,


Calcávit artes dǽmonum,


Sævúmque avérni príncipem.


 


Virtúte clarus, et fide,


Confessióne sédulus,


Ieiúna membra déferens,


Dapes supérnas óbtinet.


 


Proínde te piíssime


Precámur omnes súpplices:


Nobis ut huius grátia


Pœnas remíttas débitas.


 


Patri perénnis glória,


Natóque Patris único,


Sanctóque sit Paráclito,


Per omne semper sǽculum.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Benedictus {Antiphona ex Proprio Sanctorum}



Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui sanctum Ioánnem Confessórem tuum adolescéntium patrem et magístrum excitásti, ac per eum, auxiliatríce Vírgine María, novas in Ecclésia tua famílias floréscere voluísti: concéde, quǽsumus; ut eódem caritátis igne succénsi, ánimas quǽrere, tibíque soli servíre valeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Misericórdia tua, * Dómine, ante óculos meos: et complácui in veritáte tua.


Psalmus 25 [1]


25:1 Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.


25:2 Proba me, Dómine, et tenta me: * ure renes meos et cor meum.


25:3 Quóniam misericórdia tua ante óculos meos est: * et complácui in veritáte tua.


25:4 Non sedi cum concílio vanitátis: * et cum iníqua geréntibus non introíbo.


25:5 Odívi ecclésiam malignántium: * et cum ímpiis non sedébo.


25:6 Lavábo inter innocéntes manus meas: * et circúmdabo altáre tuum, Dómine:


25:7 Ut áudiam vocem laudis, * et enárrem univérsa mirabília tua.


25:8 Dómine, diléxi decórem domus tuæ, * et locum habitatiónis glóriæ tuæ.


25:9 Ne perdas cum ímpiis, Deus, ánimam meam, * et cum viris sánguinum vitam meam:


25:10 In quorum mánibus iniquitátes sunt: * déxtera eórum repléta est munéribus.


25:11 Ego autem in innocéntia mea ingréssus sum: * rédime me, et miserére mei.


25:12 Pes meus stetit in dirécto: * in ecclésiis benedícam te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 51 [2]


51:3 Quid gloriáris in malítia, * qui potens es in iniquitáte?


51:4 Tota die iniustítiam cogitávit lingua tua: * sicut novácula acúta fecísti dolum.


51:5 Dilexísti malítiam super benignitátem: * iniquitátem magis quam loqui æquitátem.


51:6 Dilexísti ómnia verba præcipitatiónis, * lingua dolósa.


51:7 Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.


51:8 Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:


51:9 Sed sperávit in multitúdine divitiárum suárum: * et præváluit in vanitáte sua.


51:10 Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.


51:11 Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 52 [3]


52:1 Dixit insípiens in corde suo: * Non est Deus.


52:2 Corrúpti sunt, et abominábiles facti sunt in iniquitátibus: * non est qui fáciat bonum.


52:3 Deus de cælo prospéxit super fílios hóminum: * ut vídeat si est intéllegens, aut requírens Deum.


52:4 Omnes declinavérunt, simul inútiles facti sunt: * non est qui fáciat bonum, non est usque ad unum.


52:5 Nonne scient omnes qui operántur iniquitátem, * qui dévorant plebem meam ut cibum panis?


52:6 Deum non invocavérunt: * illic trepidavérunt timóre, ubi non erat timor.


52:6 Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.


52:7 Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misericórdia tua, Dómine, ante óculos meos: et complácui in veritáte tua.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Kaléndis Februárii Luna sexta décima Anno Dómini 2029


 


Sancti Ignátii, Epíscopi Antiochéni et Mártyris, qui glorióse martýrium consummávit tertiodécimo Kaléndas Ianuárii.


Smyrnæ sancti Piónii, Presbýteri et Mártyris; qui, post apologías pro fide Christiána conscríptas, post squalórem cárceris, ubi multos fratrum ad martýrii tolerántiam suis exhortatiónibus roborávit, tandem, cruciátibus multis vexátus, clavis confíxus et ardénti rogo superpósitus, beátum pro Christo finem sortítus est. Cum ipso autem et álii quíndecim passi sunt.


Ravénnæ sancti Sevéri Epíscopi, qui, ob præclára mérita, signo colúmbæ fuit eléctus.


In civitáte Tricastína, in Gállia, sancti Pauli Epíscopi, cuius vita virtútibus cláruit, et mors pretiósa miráculis commendátur.


Apud Kildáriam, in Hibérnia, sanctæ Brígidæ Vírginis, quæ cum lignum altáris tetigísset in testimónium virginitátis suæ, lignum ipsum statim víride factum est.


Apud Castrum Florentínum, in Etrúria, beátæ Viridiánæ, Vírginis reclúsæ, ex Ordine Vallis Umbrósæ.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus ádiuvat me: * et Dóminus suscéptor est ánimæ meæ.


Psalmus 53 [1]


53:3 Deus, in nómine tuo salvum me fac: * et in virtúte tua iúdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádiuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(2-16) [2]


54:2 Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.


54:3 Contristátus sum in exercitatióne mea: * et conturbátus sum a voce inimíci, et a tribulatióne peccatóris.


54:4 Quóniam declinavérunt in me iniquitátes: * et in ira molésti erant mihi.


54:5 Cor meum conturbátum est in me: * et formído mortis cécidit super me.


54:6 Timor et tremor venérunt super me: * et contexérunt me ténebræ.


54:7 Et dixi: Quis dabit mihi pennas sicut colúmbæ, * et volábo, et requiéscam?


54:8 Ecce, elongávi fúgiens: * et mansi in solitúdine.


54:9 Exspectábam eum, qui salvum me fecit * a pusillanimitáte spíritus et tempestáte.


54:10 Præcípita, Dómine, dívide linguas eórum: * quóniam vidi iniquitátem, et contradictiónem in civitáte.


54:11 Die ac nocte circúmdabit eam super muros eius iníquitas: * et labor in médio eius, et iniustítia.


54:12 Et non defécit de platéis eius * usúra, et dolus.


54:13 Quóniam si inimícus meus maledixísset mihi, * sustinuíssem útique.


54:13 Et si is, qui óderat me, super me magna locútus fuísset, * abscondíssem me fórsitan ab eo.


54:14 Tu vero, homo unánimis: * dux meus, et notus meus:


54:15 Qui simul mecum dulces capiébas cibos: * in domo Dei ambulávimus cum consénsu.


54:16 Véniat mors super illos: * et descéndant in inférnum vivéntes:


54:16 Quóniam nequítiæ in habitáculis eórum: * in médio eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(17-24) [3]


54:17 Ego autem ad Deum clamávi: * et Dóminus salvábit me.


54:18 Véspere, et mane, et merídie narrábo et annuntiábo: * et exáudiet vocem meam.


54:19 Rédimet in pace ánimam meam ab his, qui appropínquant mihi: * quóniam inter multos erant mecum.


54:20 Exáudiet Deus, et humiliábit illos, * qui est ante sǽcula.


54:20 Non enim est illis commutátio, et non timuérunt Deum: * exténdit manum suam in retribuéndo.


54:21 Contaminavérunt testaméntum eius, divísi sunt ab ira vultus eius: * et appropinquávit cor illíus.


54:22 Mollíti sunt sermónes eius super óleum: * et ipsi sunt iácula.


54:23 Iacta super Dóminum curam tuam, et ipse te enútriet: * non dabit in ætérnum fluctuatiónem iusto.


54:24 Tu vero, Deus, dedúces eos, * in púteum intéritus.


54:24 Viri sánguinum, et dolósi non dimidiábunt dies suos: * ego autem sperábo in te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus ádiuvat me: et Dóminus suscéptor est ánimæ meæ.






Capitulum Responsorium Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


℟.br. Amávit eum Dóminus, * Et ornávit eum.


℟. Amávit eum Dóminus, * Et ornávit eum.


℣. Stolam glóriæ índuit eum.


℟. Et ornávit eum.


℣. Glória Patri, et Fílio, * et Spirítui Sancto.


℟. Amávit eum Dóminus, * Et ornávit eum.


 


℣. Os iusti meditábitur sapiéntiam.


℟. Et lingua eius loquétur iudícium.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui sanctum Ioánnem Confessórem tuum adolescéntium patrem et magístrum excitásti, ac per eum, auxiliatríce Vírgine María, novas in Ecclésia tua famílias floréscere voluísti: concéde, quǽsumus; ut eódem caritátis igne succénsi, ánimas quǽrere, tibíque soli servíre valeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In Deo sperávi * non timébo quid fáciat mihi homo.


Psalmus 55 [1]


55:2 Miserére mei, Deus, quóniam conculcávit me homo: * tota die impúgnans tribulávit me.


55:3 Conculcavérunt me inimíci mei tota die: * quóniam multi bellántes advérsum me.


55:4 Ab altitúdine diéi timébo: * ego vero in te sperábo.


55:5 In Deo laudábo sermónes meos, in Deo sperávi: * non timébo quid fáciat mihi caro.


55:6 Tota die verba mea exsecrabántur: * advérsum me omnes cogitatiónes eórum in malum.


55:7 Inhabitábunt et abscóndent: * ipsi calcáneum meum observábunt.


55:8 Sicut sustinuérunt ánimam meam, pro níhilo salvos fácies illos: * in ira pópulos confrínges.


55:9 Deus, vitam meam annuntiávi tibi: * posuísti lácrimas meas in conspéctu tuo.


55:9 Sicut et in promissióne tua: * tunc converténtur inimíci mei retrórsum:


55:10 In quacúmque die invocávero te: * ecce, cognóvi, quóniam Deus meus es.


55:11 In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.


55:12 In me sunt, Deus, vota tua, * quæ reddam, laudatiónes tibi.


55:13 Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 56 [2]


56:2 Miserére mei, Deus, miserére mei: * quóniam in te confídit ánima mea.


56:2 Et in umbra alárum tuárum sperábo, * donec tránseat iníquitas.


56:3 Clamábo ad Deum altíssimum: * Deum qui benefécit mihi.


56:4 Misit de cælo, et liberávit me: * dedit in oppróbrium conculcántes me.


56:4 Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.


56:5 Fílii hóminum dentes eórum arma et sagíttæ: * et lingua eórum gládius acútus.


56:6 Exaltáre super cælos, Deus, * et in omnem terram glória tua.


56:7 Láqueum paravérunt pédibus meis: * et incurvavérunt ánimam meam.


56:7 Fodérunt ante fáciem meam fóveam: * et incidérunt in eam.


56:8 Parátum cor meum, Deus, parátum cor meum: * cantábo, et psalmum dicam.


56:9 Exsúrge, glória mea, exsúrge, psaltérium et cíthara: * exsúrgam dilúculo.


56:10 Confitébor tibi in pópulis, Dómine: * et psalmum dicam tibi in géntibus:


56:11 Quóniam magnificáta est usque ad cælos misericórdia tua, * et usque ad nubes véritas tua.


56:12 Exaltáre super cælos, Deus: * et super omnem terram glória tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 57 [3]


57:2 Si vere útique iustítiam loquímini: * recta iudicáte, fílii hóminum.


57:3 Étenim in corde iniquitátes operámini: * in terra iniustítias manus vestræ concínnant.


57:4 Alienáti sunt peccatóres a vulva, erravérunt ab útero: * locúti sunt falsa.


57:5 Furor illis secúndum similitúdinem serpéntis: * sicut áspidis surdæ, et obturántis aures suas,


57:6 Quæ non exáudiet vocem incantántium: * et venéfici incantántis sapiénter.


57:7 Deus cónteret dentes eórum in ore ipsórum: * molas leónum confrínget Dóminus.


57:8 Ad níhilum devénient tamquam aqua decúrrens: * inténdit arcum suum donec infirméntur.


57:9 Sicut cera, quæ fluit, auferéntur: * supercécidit ignis, et non vidérunt solem.


57:10 Priúsquam intellégerent spinæ vestræ rhamnum: * sicut vivéntes, sic in ira absórbet eos.


57:11 Lætábitur iustus cum víderit vindíctam: * manus suas lavábit in sánguine peccatóris.


57:12 Et dicet homo: Si útique est fructus iusto: * útique est Deus iúdicans eos in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Deo sperávi non timébo quid fáciat mihi homo.






Capitulum Responsorium Versus {ex Commune aut Festo}



Sir 39:6


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.


℟. Deo grátias.


 


℟.br. Os iusti * Meditábitur sapiéntiam.


℟. Os iusti * Meditábitur sapiéntiam.


℣. Et lingua eius loquétur iudícium.


℟. Meditábitur sapiéntiam.


℣. Glória Patri, et Fílio, * et Spirítui Sancto.


℟. Os iusti * Meditábitur sapiéntiam.


 


℣. Lex Dei eius in corde ipsíus.


℟. Et non supplantabúntur gressus eius.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui sanctum Ioánnem Confessórem tuum adolescéntium patrem et magístrum excitásti, ac per eum, auxiliatríce Vírgine María, novas in Ecclésia tua famílias floréscere voluísti: concéde, quǽsumus; ut eódem caritátis igne succénsi, ánimas quǽrere, tibíque soli servíre valeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus meus * misericórdia tua prævéniet me.


Psalmus 58(2-11) [1]


58:2 Éripe me de inimícis meis, Deus meus: * et ab insurgéntibus in me líbera me.


58:3 Éripe me de operántibus iniquitátem: * et de viris sánguinum salva me.


58:4 Quia ecce cepérunt ánimam meam: * irruérunt in me fortes.


58:5 Neque iníquitas mea, neque peccátum meum, Dómine: * sine iniquitáte cucúrri, et diréxi.


58:6 Exsúrge in occúrsum meum, et vide: * et tu, Dómine, Deus virtútum, Deus Israël,


58:6 Inténde ad visitándas omnes gentes: * non misereáris ómnibus, qui operántur iniquitátem.


58:7 Converténtur ad vésperam: et famem patiéntur ut canes, * et circuíbunt civitátem.


58:8 Ecce, loquéntur in ore suo, et gládius in lábiis eórum: * quóniam quis audívit?


58:9 Et tu, Dómine, deridébis eos: * ad níhilum dedúces omnes gentes.


58:10 Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 58(12-18) [2]


58:12 Deus osténdet mihi super inimícos meos, ne occídas eos: * nequándo obliviscántur pópuli mei.


58:12 Dispérge illos in virtúte tua: * et depóne eos, protéctor meus, Dómine:


58:13 Delíctum oris eórum, sermónem labiórum ipsórum: * et comprehendántur in supérbia sua.


58:13 Et de exsecratióne et mendácio annuntiabúntur in consummatióne: * in ira consummatiónis, et non erunt.


58:14 Et scient quia Deus dominábitur Iacob: * et fínium terræ.


58:15 Converténtur ad vésperam: et famem patiéntur ut canes, * et circuíbunt civitátem.


58:16 Ipsi dispergéntur ad manducándum: * si vero non fúerint saturáti, et murmurábunt.


58:17 Ego autem cantábo fortitúdinem tuam: * et exsultábo mane misericórdiam tuam.


58:17 Quia factus es suscéptor meus, * et refúgium meum, in die tribulatiónis meæ.


58:18 Adiútor meus, tibi psallam, quia, Deus, suscéptor meus es: * Deus meus, misericórdia mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 59 [3]


59:3 Deus, repulísti nos, et destruxísti nos: * irátus es, et misértus es nobis.


59:4 Commovísti terram, et conturbásti eam: * sana contritiónes eius, quia commóta est.


59:5 Ostendísti pópulo tuo dura: * potásti nos vino compunctiónis.


59:6 Dedísti metuéntibus te significatiónem: * ut fúgiant a fácie arcus:


59:7 Ut liberéntur dilécti tui: * salvum fac déxtera tua, et exáudi me.


59:8 Deus locútus est in sancto suo: * lætábor, et partíbor Síchimam: et convállem tabernaculórum metíbor.


59:9 Meus est Gálaad, et meus est Manásses: * et Éphraim fortitúdo cápitis mei.


59:9 Iuda rex meus: * Moab olla spei meæ.


59:10 In Idumǽam exténdam calceaméntum meum: * mihi alienígenæ súbditi sunt.


59:11 Quis dedúcet me in civitátem munítam? * quis dedúcet me usque in Idumǽam?


59:12 Nonne tu, Deus, qui repulísti nos? * et non egrediéris, Deus, in virtútibus nostris?


59:13 Da nobis auxílium de tribulatióne: * quia vana salus hóminis.


59:14 In Deo faciémus virtútem: * et ipse ad níhilum dedúcet tribulántes nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus misericórdia tua prævéniet me.






Capitulum Responsorium Versus {ex Commune aut Festo}



Sap 10:10


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.


℟. Deo grátias.


 


℟.br. Lex Dei eius * In corde ipsíus.


℟. Lex Dei eius * In corde ipsíus.


℣. Et non supplantabúntur gressus eius.


℟. In corde ipsíus.


℣. Glória Patri, et Fílio, * et Spirítui Sancto.


℟. Lex Dei eius * In corde ipsíus.


 


℣. Iustum dedúxit Dóminus per vias rectas.


℟. Et osténdit illi regnum Dei.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui sanctum Ioánnem Confessórem tuum adolescéntium patrem et magístrum excitásti, ac per eum, auxiliatríce Vírgine María, novas in Ecclésia tua famílias floréscere voluísti: concéde, quǽsumus; ut eódem caritátis igne succénsi, ánimas quǽrere, tibíque soli servíre valeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Psalmi {Psalmi & antiphonæ  ex Psalterio secundum diem}



Ant. Beáti omnes * qui timent Dóminum. ‡


Psalmus 127 [1]


127:1  Beáti, omnes, qui timent Dóminum, * ‡ qui ámbulant in viis eius.


127:2 Labóres mánuum tuárum quia manducábis: * beátus es, et bene tibi erit.


127:3 Uxor tua sicut vitis abúndans, * in latéribus domus tuæ.


127:3 Fílii tui sicut novéllæ olivárum, * in circúitu mensæ tuæ.


127:4 Ecce, sic benedicétur homo, * qui timet Dóminum.


127:5 Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.


127:6 Et vídeas fílios filiórum tuórum, * pacem super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáti omnes qui timent Dóminum.






Ant. Confundántur omnes * qui odérunt Sion.


Psalmus 128 [2]


128:1 Sæpe expugnavérunt me a iuventúte mea, * dicat nunc Israël.


128:2 Sæpe expugnavérunt me a iuventúte mea: * étenim non potuérunt mihi.


128:3 Supra dorsum meum fabricavérunt peccatóres: * prolongavérunt iniquitátem suam.


128:4 Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.


128:6 Fiant sicut fænum tectórum: * quod priúsquam evellátur, exáruit:


128:7 De quo non implévit manum suam qui metit, * et sinum suum qui manípulos cólligit.


128:8 Et non dixérunt qui præteríbant: Benedíctio Dómini super vos: * benedíximus vobis in nómine Dómini.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confundántur omnes qui odérunt Sion.






Ant. De profúndis * clamávi ad te, Dómine. ‡


Psalmus 129 [3]


129:1  De profúndis clamávi ad te, Dómine: * ‡ Dómine, exáudi vocem meam:


129:2 Fiant aures tuæ intendéntes, * in vocem deprecatiónis meæ.


129:3 Si iniquitátes observáveris, Dómine: * Dómine, quis sustinébit?


129:4 Quia apud te propitiátio est: * et propter legem tuam sustínui te, Dómine.


129:5 Sustínuit ánima mea in verbo eius: * sperávit ánima mea in Dómino.


129:6 A custódia matutína usque ad noctem: * speret Israël in Dómino.


129:7 Quia apud Dóminum misericórdia: * et copiósa apud eum redémptio.


129:8 Et ipse rédimet Israël, * ex ómnibus iniquitátibus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. De profúndis clamávi ad te, Dómine.






Ant. Dómine, * non est exaltátum cor meum. ‡


Psalmus 130 [4]


130:1  Dómine, non est exaltátum cor meum: * ‡ neque eláti sunt óculi mei.


130:1 Neque ambulávi in magnis: * neque in mirabílibus super me.


130:2 Si non humíliter sentiébam: * sed exaltávi ánimam meam:


130:2 Sicut ablactátus est super matre sua, * ita retribútio in ánima mea.


130:3 Speret Israël in Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, non est exaltátum cor meum.






Ant. Elégit Dóminus * Sion in habitatiónem sibi.


Psalmus 131 [5]


131:1 Meménto, Dómine, David, * et omnis mansuetúdinis eius:


131:2 Sicut iurávit Dómino, * votum vovit Deo Iacob:


131:3 Si introíero in tabernáculum domus meæ, * si ascéndero in lectum strati mei:


131:4 Si dédero somnum óculis meis, * et pálpebris meis dormitatiónem:


131:5 Et réquiem tempóribus meis: donec invéniam locum Dómino, * tabernáculum Deo Iacob.


131:6 Ecce, audívimus eam in Éphrata: * invénimus eam in campis silvæ.


131:7 Introíbimus in tabernáculum eius: * adorábimus in loco, ubi stetérunt pedes eius.


131:8 Surge, Dómine, in réquiem tuam, * tu et arca sanctificatiónis tuæ.


131:9 Sacerdótes tui induántur iustítiam: * et sancti tui exsúltent.


131:10 Propter David, servum tuum, * non avértas fáciem Christi tui.


131:11 Iurávit Dóminus David veritátem, et non frustrábitur eam: * De fructu ventris tui ponam super sedem tuam.


131:12 Si custodíerint fílii tui testaméntum meum, * et testimónia mea hæc, quæ docébo eos:


131:12 Et fílii eórum usque in sǽculum, * sedébunt super sedem tuam.


131:13 Quóniam elégit Dóminus Sion: * elégit eam in habitatiónem sibi.


131:14 Hæc réquies mea in sǽculum sǽculi: * hic habitábo quóniam elégi eam.


131:15 Víduam eius benedícens benedícam: * páuperes eius saturábo pánibus.


131:16 Sacerdótes eius índuam salutári: * et sancti eius exsultatióne exsultábunt.


131:17 Illuc prodúcam cornu David, * parávi lucérnam Christo meo.


131:18 Inimícos eius índuam confusióne: * super ipsum autem efflorébit sanctificátio mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elégit Dóminus Sion in habitatiónem sibi.






Capitulum Hymnus Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


Hymnus


Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Magnificat {Antiphona ex Proprio Sanctorum}



Ant. Hic vir despíciens mundum * et terréna, triúmphans, divítias cælo cóndidit ore, manu.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Hic vir despíciens mundum et terréna, triúmphans, divítias cælo cóndidit ore, manu.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui sanctum Ioánnem Confessórem tuum adolescéntium patrem et magístrum excitásti, ac per eum, auxiliatríce Vírgine María, novas in Ecclésia tua famílias floréscere voluísti: concéde, quǽsumus; ut eódem caritátis igne succénsi, ánimas quǽrere, tibíque soli servíre valeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Laus tibi, Dómine, Rex ætérnæ glóriæ.






Psalmi {ex Psalterio secundum diem}



Ant. Immíttet Ángelus Dómini * in circúitu timéntium eum: et erípiet eos.


Psalmus 33(2-11) [1]


33:2 Benedícam Dóminum in omni témpore: * semper laus eius in ore meo.


33:3 In Dómino laudábitur ánima mea: * áudiant mansuéti, et læténtur.


33:4 Magnificáte Dóminum mecum: * et exaltémus nomen eius in idípsum.


33:5 Exquisívi Dóminum, et exaudívit me: * et ex ómnibus tribulatiónibus meis erípuit me.


33:6 Accédite ad eum, et illuminámini: * et fácies vestræ non confundéntur.


33:7 Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.


33:8 Immíttet Ángelus Dómini in circúitu timéntium eum: * et erípiet eos.


33:9 Gustáte, et vidéte quóniam suávis est Dóminus: * beátus vir, qui sperat in eo.


33:10 Timéte Dóminum, omnes sancti eius: * quóniam non est inópia timéntibus eum.


33:11 Dívites eguérunt et esuriérunt: * inquiréntes autem Dóminum non minuéntur omni bono.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 33(12-23) [2]


33:12 Veníte, fílii, audíte me: * timórem Dómini docébo vos.


33:13 Quis est homo qui vult vitam: * díligit dies vidére bonos?


33:14 Próhibe linguam tuam a malo: * et lábia tua ne loquántur dolum.


33:15 Divérte a malo, et fac bonum: * inquíre pacem, et perséquere eam.


33:16 Óculi Dómini super iustos: * et aures eius in preces eórum.


33:17 Vultus autem Dómini super faciéntes mala: * ut perdat de terra memóriam eórum.


33:18 Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.


33:19 Iuxta est Dóminus iis, qui tribuláto sunt corde: * et húmiles spíritu salvábit.


33:20 Multæ tribulatiónes iustórum: * et de ómnibus his liberábit eos Dóminus.


33:21 Custódit Dóminus ómnia ossa eórum: * unum ex his non conterétur.


33:22 Mors peccatórum péssima: * et qui odérunt iustum, delínquent.


33:23 Rédimet Dóminus ánimas servórum suórum: * et non delínquent omnes qui sperant in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 60 [3]


60:2 Exáudi, Deus, deprecatiónem meam: * inténde oratióni meæ.


60:3 A fínibus terræ ad te clamávi: * dum anxiarétur cor meum, in petra exaltásti me.


60:4 Deduxísti me, quia factus es spes mea: * turris fortitúdinis a fácie inimíci.


60:5 Inhabitábo in tabernáculo tuo in sǽcula: * prótegar in velaménto alárum tuárum.


60:6 Quóniam tu, Deus meus, exaudísti oratiónem meam: * dedísti hereditátem timéntibus nomen tuum.


60:7 Dies super dies regis adícies: * annos eius usque in diem generatiónis et generatiónis.


60:8 Pérmanet in ætérnum in conspéctu Dei: * misericórdiam et veritátem eius quis requíret?


60:9 Sic psalmum dicam nómini tuo in sǽculum sǽculi: * ut reddam vota mea de die in diem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Immíttet Ángelus Dómini in circúitu timéntium eum: et erípiet eos.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Alma Redemptóris Mater, quæ pérvia cæli


Porta manes, et stella maris, succúrre cadénti,


Súrgere qui curat, pópulo: tu quæ genuísti,


Natúra miránte, tuum sanctum Genitórem,


Virgo prius ac postérius, Gabriélis ab ore


Sumens illud Ave, peccatórum miserére.


 


℣. Post partum, Virgo, invioláta permansísti.


℟. Dei Génetrix, intercéde pro nobis.


 


Orémus.


Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum. Amen.


℣. Divínum auxílium ✠ máneat semper nobíscum.


℟. Amen.

